
ᐃᑲᔪᓚᐅᕐᑐᓄᑦ
ᖁᔭᓕᓪᓚᕆᑦᑐᑕ, ᐃᓵᑉᐳᒍᑦ ᖁᔭᓕᕕᒋᔭᑦᑎᓐᓄᑦ ᐊᕙᑎᑦ ᑕᓪᓕᒪᓪᓗ (25) ᐃᓄᐃᑦ ᖃᐅᔨᓴᖅᑎᑎᓐᓄᑦ 
ᐊᐱᖅᓱᖅᑕᐅᖃᑦᑕᓚᐅᕐᑐᓂᑦ ᐃᑲᔪᕈᒪᓂᕐᒥᒍᑦ ᐅᓂᒃᑳᓚᐅᕐᖓᑕ ᐊᑐᖅᓯᒪᔭᒥᓂᕐᒥᓂᖕ, ᑐᑭᓯᐅᒪᔭᒥᓂᖕ, ᖃᐅᔨᒪᔭᒥᓂᖕ, 
ᓯᓚᑐᓂᕐᒥᒍᓪᓗ ᐃᑲᔪᙳᐊᑕᕐᓯᓐᓇᓚᐅᕐᑐᑦ.    

ᖁᔭᓐᓇᒦᕈᒪᒻᒥᔭᕗᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᓖᓴᖓᑦ (ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ) ᑮᓇᐅᔭᕐᑎᒍᑦ 
ᐃᑲᔪᙳᐊᑕᕐᓯᓐᓇᓚᐅᕐᖓᑕ ᐱᒻᒪᕆᐊᓗᖕᒥᑦ ᐃᖅᑲᓇᐃᔮᖃᕐᑎᓪᓗᑕ.    

ᓯᕗᓕᕐᑎᓂᑦ ᓇᐃᓈᕐᓯᒪᔪᑦ
ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ 
ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ
ᐸᐅᒃᑑᑎᒃᑯᑦ ᑕᒪᑐᒥᖓ ᖃᐅᔨᓴᓕᓚᐅᕐᑐᑦ ᑐᑭᓯᑦᓯᐊᕈᒪᒧᑦ ᐊᐳᕈᑕᐅᕙᑦᑐᓂᑦ ᐊᑦᓱᕉᑕᐅᕙᑦᑐᓂᑦ 
ᐃᓄᓐᓄᑦ ᐊᕐᓇᓄᑦ ᐃᓪᓗᑭᑦᓴᕐᑐᑦ ᐃᓪᓗᑦᓴᖃᙱᑦᑐᓪᓗ ᓄᓇᓕᕐᔪᐊᓂ ᖃᓪᓗᓈᓂ ᓄᓇᖃᕐᑐᓂᑦ. 
ᐃᖅᑲᓇᐃᔮᑦᑎᓐᓂ ᖃᐅᔨᓴᕈᒪᓚᐅᕋᑦᑕ ᐃᓄᐃᑦ ᐊᕐᓇᐃᑦ ᖃᓪᓗᓈᓂ ᓄᓇᓕᕐᔪᐊᒥᐅᑦ 
ᖃᓄᐃᓕᐅᕐᐸᒻᒪᖔᑕ ᐃᓪᓗᑭᑦᓴᕐᑐᑦ ᖃᓪᓗᓈᓂᕐᒥᐅᑦ ᑲᓇᑕᐅᑉ ᓄᓇᓕᕐᔪᐊᖏᓐᓂ ᐊᒻᒪ ᕿᒥᕐᕈᓪᓗᒋᑦ 
ᐊᔾᔨᐅᖏᑦᑐᓂᑦ ᐊᑦᓱᕈᕐᓇᕐᑐᓂᑦ ᐊᐳᕈᑎᖃᕐᐸᓐᓂᖏᓐᓂᑦ. ᖃᐅᔨᓴᓚᐅᕐᑐᒍᑦ ᑐᙵᕕᒋᓪᓗᒋᑦ 
ᐃᓄᐃᑦ ᖃᐅᔨᒪᔭᑐᖃᖏᑕ ᐅᑉᐱᕆᔭᖏᑦ, ᐸᐅᒃᑑᑎᒃᑯᑦ ᐅᖃᔨᓴᓚᐅᕐᑕᖏᑦ ᐃᓄᓐᓄᑦ 
ᑐᕌᖓᓗᐊᙳᐊᕐᑐᑦ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᓂᑦ ᖃᐅᔨᓴᕈᓰᑦ (ᐊᕐᓇᐅᔭᑦ 
ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ) ᐊᑐᖅᑐᒋᑦ, ᓇᓪᓕᐊᓄᑐᐃᓐᓇᖅ ᑲᓱᖅᓯᒪᓂᖏᑦ, 
ᐊᒻᒪ ᐊᔾᔨᐅᖏᑦᑐᓂᑦ ᑐᑭᓯᓯᒪᓂᒃᑯᑦ.  

ᐃᖅᑲᓇᐃᔮᕆᓚᐅᕐᑕᕗᑦ ᑕᒪᒃᑭᕐᑐᒍ 
ᑲᑎᑦᑐᒋᑦ ᐊᕙᑎᑦ ᑕᓪᓕᒪᓪᓗ (25) ᐊᐱᖅᓱᖅᑕᐅᓚᐅᕐᑐᑦ ᖃᐅᔨᓴᕐᑎᓪᓗᑕ, ᐱᖃᑕᐅᓪᓗᑎᑦ ᐊᕙᑎᑦ ᐊᑕᐅᓯᕐᓗ (21) ᐃᓄᐃᑦ 
ᐊᕐᓇᐃᑦ ᒫᓐᓇ ᐃᓪᓗᖃᙱᑦᑐᑦ ᐊᒻᒪ ᓇᔪᕋᑦᓴᖃᑦᓯᐊᖏᑦᑐᑦ. ᐃᑲᔪᓚᐅᖅᑐᑦ ᓄᓇᓖᑦ ᐋᑐᕚᒥ, ᐃᑦᒥᑕᓐᒥ, ᒪᓐᑐᓕᐊᒥ, ᓴᐃᓐᑦ 
ᔮᓐᔅᒥ, ᔭᓗᓇᐃᕝᒥ, ᑐᕌᓐᑐᒥ, ᕕᓂᐱᒡᒥ, ᕚᓐᑰᕙᒥ, ᐊᒻᒪ ᕼᐋᓕᐹᒃᔅᒥ. ᑐᑭᓯᑦᑎᐊᑲᓐᓂᕈᒪᒧᑦ ᐃᑲᔪᕐᑎᐅᕙᑦᑐᑦ ᐊᐅᓚᓂᖏᓐᓂᑦ 
ᐃᑲᔪᕆᐊᓕᐅᒐᓗᐊᓂᑦ ᐃᓄᓐᓂᑦ ᐊᕐᓇᓂᑦ ᖃᓄᐃᓕᐅᕆᐊᖃᕐᒪᖔᑕ ᐊᖏᕐᕋᖃᙱᑦᑐᑦ ᐊᒻᒪ ᐃᓪᓗᑦᓴᖃᙱᑦᑐᑦ, ᐱᖓᓲᔪᕐᑐᑦ 
ᐊᑕᐅᓯᕐᓗ (7) ᐊᐱᖅᓱᖅᑕᐅᓚᐅᕐᑐᑦ ᐱᔨᑦᓯᕐᑎᐅᕙᑦᑐᑦ ᐊᑐᕐᓯᒪᔭᖏᓐᓂᑦ. ᐱᖓᓱᑦ ᐱᖓᓲᔪᕐᑐᓂᑦ ᐊᑕᐅᓯᕐᒥᓗ ᐃᑲᔪᓚᐅᖅᑐᑦ 
ᐊᐱᖅᓱᖅᑕᐅᔪᑦ ᐊᖏᕐᕋᖃᙱᓂᓕᐅᔪᑦ ᐊᒻᒪ ᐃᓪᓗᑦᓴᖃᖃᑦᑕᓂᖏᑐᓪᓗ ᑕᕝᕙᑦᓴᐃᓐᓇᖅ ᐃᑲᔪᕐᑎᐅᕙᓕᕐᑐᑦ ᐱᔨᑦᓯᕐᑎᐅᓂᒃᑯᑦ. 
ᖃᐅᔨᓴᕐᑕᕗᑦ ᕿᒥᕐᕈᓇᓱᐊᕐᓯᒪᔪᑦ ᐊᑲᐃᓪᓕᐅᕈᑕᐅᕙᑦᑐᓂᑦ ᐊᑐᐊᒐᑎᒍᑦ ᐊᒻᒪ ᐃᑲᔫᑕᐅᕙᑦᑐᑦ ᐃᓄᓐᓄᑦ ᐊᕐᓇᓄᑦ ᖃᓪᓗᓈᓂ 
ᓄᓇᓕᕐᔪᐊᓂ ᓄᓇᖃᕐᑐᓄᑦ, ᐱᓗᐊᕐᑐᒥᖕ ᐃᓪᓗᓕᕆᓂᖅ. ᐋᖅᑭᑦᓱᕐᑕᐅᓚᐅᕐᑐᑦ ᓇᓗᓇᐃᕈᓐᓇᖁᓪᓗᑎᒍ ᑭᙴᒪᔭᖏᑦ, 
ᐃᓱᒪᖅᓴᖅᓯᐅᕈᑎᑦᓴᑦ ᐊᑯᓐᓈᕿᔪᓄᑦ ᐊᔪᕐᓇᐸᑦᑐᓄᑦ, ᐊᒻᒪ ᐃᓱᒪᖅᓴᖅᓯᐅᕈᑕᐅᖁᓪᓗᒋᑦ ᐱᒻᒪᕆᐊᓗᐃᑦ ᐱᔾᔪᑕᐅᓚᕿᕙᑦᑐᑦ.  

ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑐᕌᒐᖏᑦ 
ᑐᕌᒐᓪᓗᐊᑕᖓᑦ ᑲᓇᑕᓕᒫᒧᑦ ᐃᓪᓗᓕᕆᓂᖕᒧᑦ ᐸᕐᓇᐅᑏᑦ ᐋᖅᑭᑦᓱᐃᒍᑕᐅᓇᓱᐊᕐᖓᑕ ᖃᓄᖅ ᐃᓪᓗᐃᑦ ᐊᑭᑭᓐᓂᕐᓴᐅᔪᓐᓇᕐᒪᖔᑕ 
ᓇᓕᕌᕐᕕᖃᕐᓂᖅᓴᐅᓗᑎᓪᓗ, ᑐᑭᒧᐊᕐᑎᑦᓯᓗᑕ ᖃᓄᖅ ᑮᓇᐅᔭᓂᑦ ᐊᑐᐃᓐᓇᕐᑕᖃᕈᓐᓇᕐᒪᖔᑦ ᐃᓪᓗᑦᓴᓄᑦ, ᓴᖅᑭᔮᕐᑎᑦᓯᓗᑕ 
ᐊᑭᑦᑐᕋᐅᑎᔪᓐᓇᕐᑐᓄᑦ ᐱᐊᓚᓂᕐᓴᓄᓪᓗ, ᐊᑐᐃᓐᓇᖃᑦᓯᐊᑎᑦᓯᓇᓱᐊᕐᑐᑕ ᐊᑭᑭᔾᔫᒥᔪᓂᑦ ᐃᓪᓗᓕᐅᕈᓐᓇᕐᑐᓂᑦ 
ᑮᓇᐅᔭᖃᒃᑲᐃᓂᒃᑯᑦ, ᐊᒻᒪ ᐃᑲᔪᕈᓐᓇᕐᓯᒐᔭᕐᖓᑕ ᐃᓪᓗᓕᕆᓂᖕᒥ ᓇᖕᒥᓂᓖᑦ ᑮᓇᐅᔭᑎᒍᑦ ᒪᑭᑉᐸᓪᓕᐊᖁᓪᓗᒋᑦ  
ᑲᓇᑕᒥ. ᑖᓐᓇ ᖃᐅᔨᓴᕐᑕᕗᑦ ᐋᖅᑭᑉᐹᓪᓕᕈᑕᐅᓇᓱᐊᕐᑐᖅ ᐃᓪᓗᓂᑦ ᐊᑭᓕᒐᑦᓴᐅᔾᔫᒥᔪᓂᑦ ᐊᑐᐃᓐᓇᕐᑕᖃᓕᖁᓪᓗᒍ ᐊᒻᒪ 
ᓇᓕᕌᕐᕕᖃᕈᓐᓇᕐᓗᑎᑦ ᐃᓄᐃᑦ ᐊᕐᓇᐃᑦ ᖃᓪᓗᓈᓂ ᓄᓇᓕᕐᔪᐊᒥᐅᑦ ᓇᓗᓇᐃᕐᓯᓂᒃᑯᑦ ᐊᒻᒪ ᖃᓄᖅᑑᕈᑎᖃᕐᓂᒃᑯᑦ 
ᐊᐳᕈᑕᐅᕙᑦᑐᓂᑦ ᐊᒻᒪ ᐃᑲᔪᕈᓐᓇᕐᑐᓂᑦ ᐃᓪᓗᑖᕐᑎᑦᓯᓂᖕᒧᑦ.  

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

2 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐱᓪᓗᐊᑕᐅᓂᖏᑦ ᖃᐅᔨᓚᐅᕐᑕᕗᑦ 
ᐊᐱᖅᓱᖅᑐᑕ ᖃᐅᔨᓚᐅᕐᑕᕗᑦ:

• ᐃᓄᐃᑦ ᐊᕐᓇᐃᑦ ᐊᑦᓱᕈᕐᓇᕐᑐᓄᑦ ᐊᐳᕈᑎᖃᖅᐸᒻᒪᑕ 
ᐃᓪᓗᑖᕋᓱᐊᓕᕋᐃᒻᒪᑕ ᐊᓪᓚᕝᕕᒻᒥᐅᓂᑦ ᐊᐳᕈᑎᖃᒧᑦ, ᐃᓚᓕᐅᑎᓪᓗᒋᑦ 
ᑭᓇᐅᓂᖕᒥᓄᑦ ᓇᓗᓇᐃᒃᑯᑎᖃᙱᒧᑦ, ᐱᔭᕇᕐᓯᓯᒪᙱᒧᑦ 
ᐃᓐᑲᒪᑖᒃᓯᖏᑦ ᐱᔭᕇᕐᓯᒪᙱᒧᑦ, ᑐᑭᓯᓇᑦᓯᐊᖏᒧᑦ ᐃᓪᓗᑖᕋᓲᑏᑦ 
ᑐᑦᓯᕋᐅᑎᖏᑦ ᑕᑕᑎᕆᐊᓖᑦ, ᐃᖅᑲᓇᐃᔭᕐᑎᖃᑦᓯᐊᖏᒧᑦ 
ᑲᑐᔾᔨᖃᑎᒌᑦ ᐱᔨᑦᓯᐸᑦᑐᑦ, ᐊᑐᐃᓐᓇᖃᙱᒧᑦ ᐃᓄᓐᓄᑦ− 
ᑐᕌᖓᓪᓚᑦᑖᕐᑐᓂᑦ ᐃᑲᔫᑎᑦᓴᓂᑦ, ᖃᐅᔨᒪᑦᓯᐊᖏᒧᑦ ᐱᔨᑦᓯᕐᑎᓂᑦ,  
ᐊᒻᒪ ᐃᓚᐃᓐᓈᕐᑕᐅᒧᑦ ᐊᔾᔨᐅᖏᑎᑕᐅᓂᖏᓐᓄᑦ ᐃᓪᓗᖁᑎᖃᕐᑐᓄᑦ.  

• ᐃᓄᐃᑦ ᐊᕐᓇᐃᑦ ᓇᓗᓇᐃᓚᐅᕐᑐᑦ ᐱᔨᑦᓯᕐᑎᑦ ᓯᕗᓪᓕᐅᔾᔨᒋᐊᖃᕐᖓᑕ 
ᐃᓕᖅᑯᓯᕐᑎᒍᑦ ᐊᑑᑎᖃᕈᓐᓇᕐᑐᓂᑦ ᐊᒻᒪ ᐃᓗᐃᑦᑑᓗᑎᑦ 
ᐃᑲᔪᕐᓯᒍᑏᑦ ᐱᐅᖅᓱᐊᕈᑕᐅᓂᐊᕐᑐᑦ ᓴᖅᑭᔮᕐᑎᑦᓯᒍᑕᐅᓂᐊᕐᑐᓪᓗ 
ᐃᓄᐃᑦ ᐃᓕᖅᑯᓯᖓᓂᑦ.   

• ᐃᓚᐃᓐᓈᕐᑕᐅᖃᑦᑕᕐᓂᖏᑦ ᐃᓄᐃᑦ ᐊᕐᓇᐃᑦ ᐊᑲᐃᓪᓕᐅᕈᑎᓪᓚᕆᐊᓘᒻᒪᑦ 
ᐊᐳᕈᑕᐅᕙᑦᑐᓂ ᐃᓪᓗᑖᕋᓱᒃᑲᓗᐊᕐᑐᓂ ᖃᓪᓗᓈᓂ ᓄᓇᓕᕐᔪᐊᓂ.  
ᐃᓚᐃᓐᓈᐸᑦᑐᑦ ᐱᖃᓯᐅᔾᔨᓯᒪᕙᑦᑐᑦ ᐊᕐᓇᓂᑦ ᐱᐅᑦᓴᖏᑦᑐᓂᑦ ᐊᒻᒪ 
ᐃᓄᓐᓂᑦ ᑕᐅᑦᑐᖃᑎᒋᙱᒧᑦ ᐃᓕᔮᖃᕐᐸᑦᑐᓂᑦ.    

• ᐃᑲᔪᓚᐅᖅᑐᑦ ᐅᖃᓕᒪᓚᐅᕐᑐᑦ ᓄᑦᓱᑕᐅᒧᑦ ᐊᔭᑦᑕᐅᒧᓪᓗ 
ᐱᔾᔪᑎᖃᕐᐸᒻᒪᑕ ᓅᓚᕿᕙᑦᑐᑦ ᖃᓪᓗᓈᓄᑦ ᓄᓇᓕᕐᔪᐊᓄᑦ. 
ᐊᔭᐅᖅᑕᐅᓇᕐᑐᖅ ᐃᓪᓗᑦᓴᖃᙱᒧᑦ, ᐃᓪᓗᒥᐅᖃᑎᒌᑦ ᓂᓐᓂᐅᓗᐊᒧᑦ, 
ᐋᓐᓂᐊᕐᑐᓕᕆᔨᒃᑯᑦ ᐃᑲᔫᑎᒋᔪᓐᓇᕐᑕᖏᑦ ᑭᓪᓕᖃᒧᑦ, ᐊᒻᒪ 
ᖁᐊᖅᓵᕐᓯᒪᔪᑦ ᐊᑦᓱᕈᕐᑎᑕᐅᓂᒃᑯᑦ ᐊᑐᖅᓯᒪᔭᖏᑦ ᐃᓄᐃᑦ 
ᓄᓇᖓᓂ ᐱᓪᓗᒋᑦ. ᐋᓐᓂᐊᕐᑐᓕᕆᔨᒻᒪᕆᓐᓄᑦ ᑎᑭᑲᐃᓐᓇᓲᓄᑦ 
ᐃᑲᔫᑏᑦ, ᐃᓕᓐᓂᐊᕈᑎᑦᓴᑦ, ᐊᒻᒪ ᓄᑖᒥ ᓄᓇᖃᕈᒪᓕᕐᓯᒪᓂᖏᑦ 
ᓇᓗᓇᐃᕐᑕᐅᓚᐅᕐᑐᑦ ᓄᑦᓱᑕᐅᔾᔪᑕᐅᕙᑦᑐᑦ ᖃᓪᓗᓈᓄᑦ.  

• ᐊᒥᓱᑦ ᐃᑲᔪᓚᐅᖅᑐᑦ ᐃᖅᑲᐅᒪᑦᓯᖃᑦᑕᓚᐅᕐᑐᑦ 
ᐃᓕᖅᑯᓯᕆᙱᑕᒥᓅᓗᐊᒧᑦ ᖃᓪᓗᓈᓄᑦ ᖁᐊᖅᓵᓇᕐᓂᖓᓂᑦ, 
ᖃᐅᔨᒪᙱᒧᑦ ᓄᓇᓕᕐᔪᐊᓂᑦ ᐊᖅᑯᑎᖏᓐᓂᑦ, ᐃᖏᕐᕋᔾᔪᑎᓂᑦ 
ᐃᓄᑦᑕᐅᑎᓂᑦ, ᐊᒻᒪ ᖃᐅᔨᒪᙳᓗᐊᒧᑦ ᑭᒃᑯᓐᓄᑦ 
ᐃᑲᔪᕐᑕᐅᔪᓐᓇᕐᒪᖔᑕ.  

ᓱᓪᓕᑏᑦ 
• ᐃᑲᔪᓚᐅᖅᑐᑦ ᐊᑐᖃᑦᑕᕐᑕᒥᓂᖏᑦ 
ᐃᓪᓗᑖᕈᓐᓇᐃᓕᐅᖅᑲᓪᓗᑎᑦ 
ᐊᓪᓚᕝᕕᒻᒥᐅᑎᒍᑦ 
ᐊᐳᕈᑎᖃᖃᑦᑕᕐᑐᑎᑦ 
ᐊᒻᒪ ᐃᓚᐃᓐᓈᕐᑕᐅᒧᑦ 
ᑭᓯᐊᓂᓕ ᖃᑦᓯᑲᐃᓪᓚᐃᑦ 
ᐊᐳᕈᑎᖃᙱᓂᕐᓴᐅᓪᓗᑎᑦ 
ᖃᐅᔨᒪᒐᒥ ᓄᓇᓕᕐᔪᐊᓂᑦ 
ᐅᕝᕙᓘᓐᓃᑦ ᐃᖅᑲᓇᐃᔮᑦᓴ-
ᖃᑦᑕᐅᑎᒋᒧᑦ ᓅᓚᐅᖏᓂᕐᒥᓂ.  

• ᐃᓪᓗᑭᑦᓴᕐᓂᖅ ᐅᓗᕆᐊᓇᕈᑕᐅᒻᒪᑦ 
ᐃᓄᐃᑦ ᐃᓕᖅᑯᓯᕐᒥᓂ 
ᐊᓐᓇᐃᑐᐃᓐᓇᕆᐊᖃᕐᓂᖏᓐᓂᑦ. 
ᐃᓄᐃᑦ ᐊᕐᓇᐃᑦ ᐃᓕᖅᑯᓯᕐᒥᓂᖕ 
ᐊᑐᕈᓐᓃᓕᕐᐸᒻᒪᑕ ᐊᓐᓇᐅᒪᓇ-
ᓱᓗᐊᒧᑦ ᐃᓅᓇᓱᐊᓗᐊᒧᑦ 
ᐃᓪᓗᑖᕋᓱᐊᒡᒐᓕᕋᐃᒐᒥ.    

• ᐃᑲᔪᓚᐅᖅᑐᑦ 
ᓇᓗᓇᐃᕐᓯᑲᓐᓂᓚᐅᕐᑐᑦ 
ᑕᒪᒃᑮᓯᒪᔾᔫᒥᔪᓂᑦ 
ᖃᓄᖅᑑᕈᑎᖃᖁᓪᓗᒋᑦ 
ᐃᓪᓗᓕᕆᓂᖕᒥᑦ 
ᐃᓱᒪᖅᓴᖅᓯᐅᕈᑕᐅᓯᒪᓗᑎᑦ 
ᑭᐳᑦᑕᕈᑕᐅᕙᑦᑐᑦ ᐊᑦᓱᕈᕐᓇᕐᑐᑦ 
ᐊᐳᕈᑕᐅᓚᕿᕙᑦᑐᑦ ᐃᓄᓐᓄᑦ 
ᐊᕐᓇᓄᑦ, ᐱᖃᑕᐅᓪᓗᑎᑦ ᐊᕐᓇᐃᑦ 
ᐊᖑᑏᓪᓗ, ᑕᐅᑦᑐᖃᑎᒌᖏᓐᓂᖅ, 
ᓄᓇᐃᕐᑕᐅᓯᒪᓂᖅ 
ᓯᓚᑎᑦᑎᓂᖔᕐᑐᓄᑦ, 
ᓄᓇᑖᖃᑕᐅᓯᒪᓂᕐᒥᓄᑦ 
ᐊᑎᖃᖃᑦᑕᐅᓂᖏᓐᓄᑦ, 
ᐅᖃᐅᓯᕐᒥᓄᑦ ᐃᓕᖅᑯᓯᕐᒥᓄᓪᓗ.  

ᓂᕆᐅᒋᔭᐅᔪᑦ ᓴᖅᑭᖁᔭᐅᔪᑦ 
ᒪᓕᑦᑐᒋᑦ ᐊᐱᖅᓱᓚᐅᕐᑕᕗᑦ ᐅᖃᐅᓯᖏᑦ, ᖃᑦᓯᑲᓪᓚᐃᑦ ᐊᑐᓕᖁᔭᐅᔪᑦ ᐋᖅᑭᑦᓱᕐᑕᐅᓚᐅᕐᑐᑦ ᓇᓗᓇᐃᔭᐅᑎᐅᓂᐊᕐᖓᑕ 
ᖃᓄᖅ ᐃᓪᓗᑭᑦᓴᕐᓂᖅ ᐋᖅᑭᑉᐹᓪᓕᕈᓐᓇᕐᒪᖔᑦ ᐃᓄᓐᓄᑦ ᐊᕐᓇᓄᑦ. ᑐᕌᕐᕕᐅᓗᑎᑦ ᐊᔾᔨᒌᖏᑦᑐᑦ ᐊᒥᓱᑦ ᐃᓪᓗᓕᕆᖃᑕᐅᕙᑦᑐᑦ, 
ᐱᔨᑦᓯᕐᑎᐅᕙᑦᑐᑦ; ᐃᓪᓗᓕᐅᕐᑏᑦ; ᒐᕙᒪᑐᖃᒃᑯᑦ, ᐊᒡᒍᕐᓯᒪᔪᑦ ᑲᓇᑕᒥ, ᐊᒻᒪ ᐅᑭᐅᖅᑕᖅᑑᑉ ᒐᕙᒪᖏᑦ; ᐊᒻᒪ ᑲᓇᑕᒥ 
ᐃᓪᓗᓕᕆᔨᕐᔪᐊᒃᑯᑦ, ᐊᑐᓕᖁᔭᐅᔪᑦ ᓴᖅᑭᓚᐅᕐᑐᑦ ᐃᓄᐃᑦ ᑭᙴᒪᔭᖏᓐᓂᑦ ᐃᓱᒫᓘᑎᒋᖃᑦᑕᕐᑕᖏᓐᓂᓪᓗ ᐅᖃᐅᓯᖃᓚᐅᕐᑐᑎᑦ. 
ᑕᑯᓐᓇᕐᑐᒍ ᐱᔭᕐᓂᖏᑦᑐᓂᑦ ᖃᓄᖅᑑᕈᑎᖃᕐᓂᐊᕐᑎᓪᓗᒋᑦ ᐃᓪᓗᖃᙱᒧᑦ ᐊᑲᐃᓪᓕᐅᕈᑕᐅᕙᑦᑐᓂᑦ, ᑖᒃᑯᐊ ᐱᔨᑦᓯᕐᕖᑦ 
ᐃᓪᓗᓕᕆᖃᑦᑕᕐᑐᑦ, ᓄᓇᓖᑦ ᐃᓕᖅᑯᓯᕐᑎᒍᓪᓗ, ᐃᑲᔪᕐᑎᖃᕆᐊᖃᕐᖓᑕ, ᐱᓕᒻᒪᑦᓴᕐᑕᐅᓗᑎᑦ ᐃᓕᓐᓂᐊᕐᑎᑕᐅᓗᑎᓪᓗ, ᐊᒻᒪ 
ᓯᕗᒧᐊᒋᐊᕈᑎᑦᓴᓂᑦ ᐊᖅᑯᓯᐅᕐᓗᑎᑦ ᖃᓄᖅᑑᕈᑕᐅᖁᓪᓗᒋᑦ ᓇᐅᒃᑯᓕᒫᖅ ᐊᐅᓚᔾᔪᓯᑎᒍᑦ ᐊᐳᕈᑕᐅᕙᑦᑐᑦ ᐃᓄᓐᓄᑦ ᐊᕐᓇᓄᑦ. 
ᐃᓱᒪᖅᓴᖅᓯᐅᕈᑎᒋᓪᓗᒋᑦ ᑭᐳᖃᑦᑕᕐᑐᑦ ᐊᕐᓇᐅᓂᖏᓐᓄᑦ ᐊᖑᑕᐅᓂᖏᓄᓪᓗ ᐊᒻᒪ ᐊᖏᕐᕋᖃᓐᖏᓂᓕᐅᒧᑦ, ᖃᐅᔨᓴᕐᑕᕗᑦ 
ᑐᑭᓯᓚᕐᓯᓚᐅᕐᑐᖅ ᓯᕗᓂᑦᑎᓂ ᐃᖅᑲᓇᐃᔮᕆᒋᐊᓕᑦᑎᓐᓂᑦ ᕿᒥᕐᕈᓯᒪᑦᓯᐊᕐᓗᑎᑦ ᐊᑐᖅᓯᒪᔭᖏᓐᓂᑦ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ. ᑐᑭᓯᓯᒪᑦᓯᐊᕐᓗᑕ ᖃᐅᔨᓴᕐᓂᐊᕋᑦᑕ ᑐᑭᓕᒻᒥᑦ ᑐᑭᓯᔾᔪᑕᐅᓪᓚᕆᓐᓂᐊᕐᖓᑕ 
ᐊᔾᔨᒌᖏᑦᑐᕈᓘᔮᓗᓐᓂᑦ ᐊᐳᕈᑎᖃᕐᐸᓐᓂᖏᓐᓂᑦ ᐃᓪᓗᑖᕋᓱᑦᑐᑎᑦ ᐃᓅᖃᑎᒌᑦ ᓄᓇᖅᑲᑎᒌᓪᓗ ᓵᙵᕙᑦᑕᖏᑦ.  

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᑐᑭᓯᑎᑦᓯᒋᐊᕈᑏᑦ 
ᑲᓇᑕᐅᑉ ᓈᓴᐃᔨᕐᔪᐊᖏᑦ ᐊᑐᐃᓐᓇᕈᐃᓚᐅᕐᑐᑦ ᐅᑯᓂᖓ 
ᑐᑭᓯᑎᑦᓯᒋᐊᕈᑎᓂᑦ ᐃᓪᓗᓕᕆᓂᐅᑉ ᒥᑦᓵᓄᑦ ᓈᓴᐃᓪᓗᑎᑦ:   

ᐊᑭᑭᔾᔫᒥᔪᓂᑦ ᐃᓪᓗᖃᕐᑎᑦᓯᓂᖅ: ᓇᓗᓇᐃᕐᓯᔾᔪᑕᐅᕙᑦᑐᑦ ᐃᓪᓗᓂᑦ 
ᐊᑭᓖᔾᔪᑕᐅᓂᐊᕐᑐᓂᑦ ᐃᓪᓗᒥᐅᖃᑎᒌᑦ ᑲᑎᑦᑐᒋᑦ ᑮᓇᐅᔾᔭᑦᓵᖏᑦ 
ᒪᓕᑦᑐᒋᑦ ᐊᑭᓖᔾᔪᑕᐅᕙᑦᑐᑦ ᕿᒫᕕᓐᓄᑦ ᐊᑭᓕᕆᐊᓕᓐᓄᑦ, 
ᓇᓗᓇᐃᕐᑕᐅᓯᒪᕙᒻᒥᔪᖅ ᓇᔪᒐᕐᒥᑦ−ᐊᑭᖓ−ᑮᓇᐅᔭᑦᓵᖏᓐᓄᑦ 
ᓇᓗᓇᐃᒃᑯᑏᑦ. ᐱᕈᕐᓰᕕᓕᓐᓂ ᐆᒪᔪᖁᑎᓕᓐᓂᓗ ᐃᓪᓗᖃᕐᑏᑦ 
ᐊᒻᒪ ᐊᓪᓚᐃᑦ ᓄᓇᖓᓂ ᐃᓪᓗᖃᕐᑏᑦ ᐱᖃᓯᐅᔾᔭᐅᓯᒪᕙᙱᒻᒪᑕ 
ᖃᐅᔨᓴᕐᑕᐅᑎᓪᓗᒍ ᐃᓪᓗᐃᑦ ᐊᑭᓕᒐᑦᓴᐅᔾᔫᒥᒍᓐᓇᕐᒪᖔᑕ ᐅᐱᓐᓇᕋᓂ 
ᑐᑭᖓ ᐊᑑᑎᖃᕐᑎᑕᐅᙱᑦᑐᖅ.   

ᐃᓪᓗᖃᕆᐊᖃᓗᐊᖑᐊᕐᑐᑦ: ᐃᓪᓗᖃᕆᐊᖃᓗᐊᖑᐊᕐᑐᑦ 
ᑐᑭᖃᕐᑎᑕᐅᔪᑦ ᓇᖕᒥᓂᖅ ᐃᓪᓗᓖᑦ ᑮᓇᐅᔾᔭᑦᓵᖏᑦ ᑐᖔᓃᓕᕐᐸᑕ 
ᐊᑭᓕᕈᓐᓇᕐᑕᖏᓐᓄᑦ ᓇᓗᓇᐃᒃᑯᑎᖏᑦ ᐃᓪᓗᖃᑦᓯᐊᕈᓐᓃᐸᑦᑐᑦ, 
ᐊᑭᓕᕐᓱᐃᔪᓐᓇᓗᐊᕈᓐᓃᕐᑐᑎᑦ ᐊᒻᒪ ᓈᒻᒪᒋᔭᒥᓂᖕ, ᐊᒻᒪ 
ᐊᑭᓖᔭᕆᐊᖃᕐᐸᒻᒪᑕ 30% ᐳᓴᑦᑎᓪᓗᐊᖏᓐᓂᑦ ᐅᖓᑖᓄᓪᓘᓐᓃᑦ 
ᑮᓇᐅᔾᔭᑦᓵᖏᑕ ᐅᕝᕙᓘᓐᓃᑦ ᑲᑎᑦᑐᒋᑦ ᐃᓐᑲᒪᑖᒃᓯᒧᑦ 
ᐲᔭᐃᓚᐅᕋᑎᖕ ᑮᓇᐅᔾᔭᑦᓵᖏᑦ ᐊᑭᓕᐅᑕᐅᒐᔭᕐᑐᑦ ᐃᓪᓗᖓᓄᑦ 
ᓄᓇᖓᓂ ᓈᒻᒪᒋᔭᐅᔪᓐᓇᕐᓗᓂ (ᐃᓚᓕᐅᔾᔭᐅᓯᒪᔪᑦ ᐃᓘᓐᓇᑦᓯᐊᑎᑦ 
ᐱᖓᓲᓕᖓᔪᑦ ᐃᓪᓗᒥᐅᖃᑎᒌᑦ ᑮᓇᐅᔾᔭᑦᓵᖏᑕ ᑭᓪᓕᖏᑦ 
ᐃᓪᓗᖃᑦᓯᐊᕐᓂᖕᒧᑦ). ᑭᓯᐊᓂ ᓇᖕᒥᓂᓖᑦ, ᐱᕈᕐᓰᕕᐅᖏᑦᑐᑦ 
ᐆᒪᔪᖃᕐᕕᐅᖏᑦᑐᓪᓗ, ᐊᓪᓚᐃᑦ ᓄᓇᖓᓃᖏᑦᑐᑦ ᐊᒻᒪ ᓇᖕᒥᓂᓖᑦ−
ᐅᕝᕙᓘᓐᓃᑦ ᐊᑐᖅᑐᐊᖅᑏᑦ ᐃᓪᓗᓂᑦ ᑮᓇᐅᔾᔭᑦᓴᑐᐊᖅᐸᑦ 
0 ᐅᖓᑖᓄᑦ ᐊᒻᒪ ᓇᔪᒐᕐᒥᑦ−ᐊᑭᖏᓐᓄᑦ−ᑮᓇᐅᔾᔭᑦᓵᖏᑦ 
ᑐᖔᓃᑉᐸᑕ 100% ᐳᓴᑦᑎᑦ ᐱᖃᓯᐅᔾᔭᐅᓯᒪᕙᑦᑐᑦ ᖃᐅᔨᓴᕐᑕᓄᑦ 
‘ᐃᓪᓗᖃᕆᐊᖃᓗᐊᖑᐊᕐᑐᓄᑦ.’

ᓈᒻᒪᑦᑐᒥᑦ ᐃᓪᓗᖃᕐᓂᖅ: ᓇᓗᓇᐃᒃᑯᑕᐅᕙᑦᑐᖅ ᓈᒻᒪᑦᑐᒥᑦ 
ᐃᓪᓗᖃᕐᓂᖕᒧᑦ (ᐅᖃᐅᓯᐅᒐᔪᑦᑐᖅ ᓂᓐᓂᐅᖅᑐᒥᑦ) ᐃᓪᓗᖓᓂ 
ᓈᒻᒪᒃᑲᓗᐊᕐᒪᖔᑕ ᐃᓪᓗᕈᓯᖏᑦ ᐊᖏᓂᖏᓐᓄᑦ ᐊᒻᒪ 
ᑭᒃᑰᓂᖏᓐᓄᑦ ᐃᓪᓗᒥᐅᖃᑎᒌᑦ. ‘ᐃᓪᓗᖃᕐᓂᖅ ᓈᒻᒪᑦᑐᒥᑦ’ 
ᑐᑭᓕᒃ ᓇᖕᒥᓂᓖᑦ ᐃᓪᓗᖃᕐᑐᑦ ᓇᔪᖅᑕᖏᑦ ᓈᒻᒪᒃᑲᓗᐊᕐᒪᖔᑕ 
ᒪᓕᑦᑐᒋᑦ ᑲᓇᑕᒥ ᓇᔪᒐᓖᑦ ᒪᓕᒐᖏᑦ ᐊᔾᔨᒌᓕᕐᑎᑕᐅᓯᒪᔪᑦ 
(ᑲᓇᑕᒥ ᓇᔪᒐᓖᑦ ᒪᓕᒐᖏᑦ ᐊᔾᔨᒌᓕᕐᑎᑕᐅᓯᒪᔪᑦ). 
ᐃᓪᓗᒥᐅᖃᑎᒌᑦ ᐊᑕᐅᑦᓯᒥ ᓈᒻᒪᓐᓂᕋᕐᑕᐅᓲᖑᕗᑦ ᐃᓪᓗᖓᑕ 
ᐃᓪᓗᕈᓯᖏᑦ ᓈᒻᒪᑉᐸᑕ, ᓈᓴᕐᑕᐅᓯᒪᓂᖏᑎᒍᑦ ᑲᓇᑕᒥ ᓇᔪᒐᓖᑦ 
ᒪᓕᒐᖏᑦ ᐊᔾᔨᒌᓕᕐᑎᑕᐅᓯᒪᔪᑦ.

ᐃᓪᓗᖃᑦᓯᐊᕐᓂᖅ: ᓇᓗᓇᐃᒃᑯᑎᖓ ᐃᓪᓗᖃᑦᓯᐊᕐᓂᖕᒧᑦ 
ᐃᓪᓗᖓᑕ ᖃᓄᐃᓐᓂᖓ. ‘ᓇᔪᒐᖓᑕ ᖃᓄᐃᓐᓂᖓ’ ᐃᓪᓗᖓᑕ 
ᖃᓄᐃᓕᖓᓂᖏᑦ. ‘ᓇᔪᒐᖓᑕ ᖃᓄᐃᓐᓂᖓ’ ᐅᖃᐅᓯᖃᕐᑐᖅ 
ᐃᓪᓗᖓ ᓴᓇᒋᐊᕆᐊᖃᕐᒪᖔᑦ. ᐃᓚᓕᐅᔾᔭᐅᓯᒪᙱᑦᑐᑦ 
ᐋᖅᑭᒋᐊᕆᔪᒪᓂᖕᒧᑦ ᐃᓚᒋᐊᕆᔪᒪᓂᕐᒧᓪᓗ. ᐃᓛᒃᑰᖓᑎᑕᐅᓂᖓ 

‘ᐊᖏᔫᑎᓂᑦ ᓴᓇᒋᐊᓖᑦ’ ᐱᖃᓯᐅᔾᔨᓯᒪᔪᑦ ᐃᓪᓗᐃᑦ 
ᐊᑭᑐᔫᑎᓂᑦ ᓴᓇᒋᐊᖃᕐᐸᑕ ᓱᕐᓗ ᐃᓪᓗᖓ ᓱᓪᓗᓕᕐᓗᑉᐸᑦ 
ᐅᕝᕙᓘᓐᓃᑦ ᐅᐊᔭᕐᓗᑉᐸᑦ ᐊᒻᒪ ᐃᓪᓗᖓᑕ ᐊᑭᓐᓇᖏᑦ 
ᓴᓇᒋᐊᖃᕐᐸᑕ, ᓇᑎᖏᑦ ᖁᓛᓘᓐᓃᑦ.  

ᑲᓇᑕᒥ ᖃᐅᔨᓴᕐᑏᑦ ᐊᖏᕋᖃᙱᑦᑐᓕᕆᓂᖕᒥᑦ  
(ᒋᐃᑦᔅ ᐅᓂᒃᑳᓕᐊᖏᑦ 2012) ᐋᖅᑭᑦᓱᐃᓯᒪᔪᑦ 
ᑎᓴᒪᐅᓕᖓᔪᓂᑦ ᐃᓛᒃᑰᖓᔾᔪᑎᖏᓐᓂᑦ 
ᓇᓗᓇᐃᕐᓯᔾᔪᑎᒋᓇᓱᑦᑐᒋᑦ ᐊᖏᕋᖃᙱᑦᑐᓂᑦ. ᐅᑯᐊ:   

ᓇᔪᒐᖃᙱᑦᑐᑦ: ᑭᒃᑯᑐᐃᓐᓇᑦ ᓇᔪᖅᐸᑦᑐᑦ ᑭᒃᑯᑐᐃᓐᓇᕐᓄᑦ 
ᐅᐸᑉᐸᑕᖓᕐᓂ ᐅᕝᕙᓘᓐᓃᑦ ᓇᖕᒥᓂᕆᔭᐅᔪᑦ ᐃᓂᖏᓐᓂ 
ᐊᖏᖅᑕᐅᓚᐅᕋᑎᖕ ᐅᕝᕙᓘᓐᓃᑦ ᑳᓐᑐᓛᒃᑯᑦ 
ᐊᖏᕈᑎᖃᕋᑎᖕ, ᓲᕐᓗ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᓂ, 
ᐊᖅᑯᑎᐅᑉ ᓴᓂᕌᒍᑦ ᐱᓱᕝᕕᓂ, ᑲᑎᕝᕕᐅᓲᓂ ᓯᓚᒥ, 
ᒥᕐᖑᐃᓯᕐᕕᓂ, ᓇᐹᖅᑐᓕᒻᒥᓘᓐᓃᑦ. ᐃᓚᖏᑦ ᓇᔪᒐᖃᕐᐸᑦᑐᑦ 
ᓇᔪᖅᑕᐅᒋᐊᖃᙱᒻᒪᕆᑦᑑᒐᓗᐊᓂᑦ ᐃᓄᓐᓄᑦ, ᓲᕐᓗ 
ᓄᓇᓯᐅᒻᒥ, ᓄᓇᓯᐅᑎᒃᑯᕕᒻᒥ, ᐃᓪᓗᒋᔭᐅᔪᑦ ᖁᓪᓕᖅᐹᖓᓂ 
ᓱᓇᒃᑯᑎᒃᑯᕕᓐᓂ, ᐊᓐᓄᕌᒃᑯᕕᓐᓂ, ᐅᕝᕙᓘᓐᓃᑦ 
ᐅᖅᑯᐊᓕᓂᐅᕐᓯᒪᓪᓗᑎᑦ ᐊᕙᓗᐊᒍᑦ.    

ᑐᐊᕕᕐᓇᕐᑐᒃᑯᑦ ᕿᒫᕖᑦ: ᑖᓐᓇ ᐱᔾᔪᑎᓕᒃ ᑐᐊᕕᕐᓇᕐᑐᒃᑯᑦ 
ᐃᓐᓄᐊᖏᓐᓇᖅ ᕿᒫᕕᐅᕙᑦᑐᑦ ᐃᓄᓐᓄᑦ ᐃᓚᒌᓄᓪᓘᓐᓃᑦ 
ᓂᖓᕐᑕᐅᔪᓄᑦ, ᐅᕝᕙᓘᓐᓃᑦ ᓯᓚᒧᑦ ᐱᕐᕈᓗᐊᕿᒧᑦ 
ᓄᓇᖃᕈᓃᕐᓯᒪᔪᑦ ᐃᓪᓗᖏᑦ ᓱᕋᑦᑎᕐᑐᒥᐅᓂᖏᓐᓄᑦ.    

ᐃᓪᓗᖃᑲᐃᓐᓇᕐᑎᑕᑦ: ᑖᓐᓇ ᐱᔾᔪᑎᓕᒃ ᐃᓄᐃᑦ 
ᐃᓪᓗᖃᐃᓐᓇᖏᑦᑐᑦ ᑭᓯᐊᓂ ᐃᓪᓗᖃᑲᐃᓐᓇᕐᑎᑕᐅᔪᑦ.  
ᑖᒃᑯᐊ ᐃᓄᐃᑦ ᐃᓪᓗᖃᑲᐃᓐᓇᐸᑦᑐᑦ ᒐᕙᒪᒃᑯᓐᓂᑦ 
ᐅᕝᕙᓘᓐᓃᑦ ᑮᓇᐅᔭᓕᐅᕋᓱᑐᐃᓐᓇᕋᑎᖕ ᑎᒥᐅᔪᓄᑦ, 
ᕿᓚᒥᑲᐃᓐᓇᕐᒧᑦ ᐃᓪᓗᖃᕐᑎᑦᓯᑲᐃᓐᓇᕐᑐᓄᑦ.    

ᐊᖏᕐᕋᖃᕈᓐᓃᕐᓂᐅᓴᔪᑦ: ᑕᕝᕙᓂ ᐃᓕᑕᕐᓯᓯᒪᔪᑦ 
ᑭᓇᑐᐃᓐᓇᖅ ᐃᓄᖕ ᐃᓚᒌᓪᓘᓐᓃᑦ ᐱᔾᔪᑎᖃᕐᑐᑎᑦ 
ᐊᖏᕐᕋᖃᕈᓐᓃᕐᓂᐅᓴᔪᑦ. ᐱᔾᔪᑎᖃᕐᐸᑦᑐᑦ 
ᐃᖅᑲᓇᐃᔮᒥᓂ ᓇᓗᖅᑯᑎᔪᑦ, ᐃᖅᑲᓇᐃᔭᕈᓐᓃᑳᓪᓚᑦᑐᑦ, 
ᐃᓪᓗᒧᑦ ᐃᑲᔫᑕᐅᕙᑦᑐᑦ ᓄᖅᑲᕐᑎᑕᐅᓂᖏᓐᓄᑦ, 
ᐊᓂᑎᑕᐅᓂᐅᓴᔪᑦ, ᐊᕕᑦᓯᒪᓂᖏᑦ ᐃᓪᓗᒥᐅᖃᑎᒌᑦ 
ᐊᕕᓯᒪᓂᖏᓐᓄᑦ ᐊᕕᑎᑕᐅᓂᖏᓐᓄᓪᓗᓐᓃᑦ, 
ᓂᖓᕐᑕᐅᓂᖏᒧᑦ ᐋᓐᓂᑎᖅᑕᐅᖃᑦᑕᒧᓪᓘᓐᓃᑦ ᐊᒻᒪ 
ᐸᐸᑦᓯᕕᐅᔪᑦ ᓈᒻᒪᖏᓐᓂᖏᓐᓄᑦ.

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

4 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᑐᑭᖓ ᓄᓇᖃᖅᑳᕐᓯᒪᔪᑦ ᐊᖏᕐᕋᖃᓐᖏᑦᑐᑦ ᑲᓇᑕᒥ
ᑲᓇᑕᒥ ᖃᐅᔨᓴᕐᑏᑦ ᐊᖏᕋᖃᙱᑦᑐᓕᕆᓂᖕᒥᑦ ᓇᓗᓇᐃᕐᓯᓯᒪᔪᑦ ᓄᓇᖃᖅᑳᕐᓯᒪᔪᑦ ᐊᖏᕐᕋᖃᙱᑦᑐᑦ “ᑐᑭᓯᐅᒪᔭᐅᔪᖅ ᑕᐃᒪᙵᑦ 
ᓯᕗᓕᖏᓐᓂᑦ ᐱᒋᐊᕐᑐᒍ ᒫᓐᓇᒧᓪᓗ ᓯᓚᑎᑦᑎᓐᓄᑦ ᓄᓇᐃᖅᑕᐅᓯᒪᓂᖏᓐᓄᑦ ᐊᒻᒪ ᑕᐅᑦᑐᖃᑎᒋᙱᒧᑦ ᐃᓚᐃᓐᓈᕐᑕᐅᓂᖏᓐᓄᑦ 
ᐃᓂᖃᕈᓐᓃᕐᓯᒪᔪᑦ ᐊᖅᓵᖅᑕᐅᓯᒪᓂᖏᓄᓪᓗ ᐊᓪᓚᐃᑦ, ᐊᓪᓚᖓᔪᑦ, ᐃᓄᐃᑦ ᐱᐅᓯᑐᖃᕐᒥᒍᑦ ᐊᐅᓚᑦᓯᔾᔪᓯᖏᓐᓂᑦ ᒪᓕᒐᖏᓐᓂᓪᓗ, 
ᓄᓇᖏᓐᓂᑦ, ᓯᕗᓕᖏᓐᓃᕐᖓᕐᑐᓂᑦ ᐃᒻᒪᓂᓴᑐᖃᕐᓂᑦ, ᓯᓚᕐᔪᐊᒥᑦ ᑕᑯᓐᓇᕈᓯᖏᓐᓂᑦ, ᓯᕗᓕᖏᓐᓂᑦ ᐅᓂᒃᑳᕐᑐᐊᖏᓂᓪᓗ”  
(ᑎᔅᑐᓪ 2017). ᓇᐃᓈᕐᓯᒪᓪᓗᑎᑦ ᐅᓇᓂ ᐅᓂᒃᑳᖑᔪᖅ ᑐᑭᖓ ᓄᓇᖃᖅᑳᕐᓯᒪᔪᑦ ᐊᖏᕐᕋᖃᙱᑦᑐᑦ ᑲᓇᑕᒥ:

ᓄᓇᖃᖅᑳᕐᓯᒪᔪᑦ ᐊᖏᕐᕋᖃᙱᑦᑐᑦ ᐃᓅᖃᑎᒌᑦ ᖃᓄᐃᓐᓂᖏᑦ ᐊᓪᓚᐃᑦ, ᐊᓪᓚᖓᔪᑦ ᐊᒻᒪ ᐃᓄᐃᑦ, 
ᐃᓚᒌᑦ ᓄᓇᖅᑲᑎᒌᓪᓘᓐᓃᑦ ᐊᑐᐃᓐᓇᖃᙱᑦᑐᑦ ᐊᓯᔾᔨᕐᑕᓗᐊᖏᑦᑐᓂᑦ, ᐃᓪᓗᒌᓐᓇᓂᐊᕐᑕᖏᓐᓂᑦ, 
ᓈᒻᒪᑦᑐᓂᑦ ᐃᓪᓗᖃᑦᓯᐊᖏᓐᓂᖅ, ᐅᕝᕙᓘᓐᓃᑦ ᑕᕝᕙᑦᓴᐅᑎᒋ ᐊᑐᐃᓐᓇᖃᙱᒧᑦ, ᐱᔾᔪᑎᑦᓴᖃᙱᒧᑦ ᐊᔪᒧᓪᓗ 
ᓈᒻᒪᒋᔭᖏᓐᓂᑦ ᐃᓪᓗᑖᕆᐊᑦᓴᖅ. ᐊᔾᔨᒋᙱᑦᓯᐊᕐᑕᖓ ᓯᓚᑎᑦᑎᓐᓂᑦ ᓄᓇᐃᖅᓯᓯᒪᔪᑎᑐᑦ ᐊᖏᕐᕋᖃᙱᓂᐅᑉ 
ᑐᑭᖓ, ᓄᓇᖃᖅᑳᕐᓯᒪᔪᑦ ᐊᖏᕐᕋᖃᙱᑦᑐᑦ ᓇᓗᓇᐃᕐᑕᐅᓯᒪᙱᒻᒪᑦ ᐃᓪᓗᑐᐃᓐᓇᐅᒋᐊᖓ; ᑭᓯᐊᓂᓕ, 
ᓇᓗᓇᐃᕐᑕᐅᓯᒪᑦᓯᐊᕐᑐᖅ ᑐᑭᓯᐅᒪᔭᐅᓪᓗᓂᓗ ᑕᑯᓐᓇᕐᑕᖏᑎᒍᑦ ᓄᓇᖃᖅᑳᕐᓯᒪᔪᑦ. ᐃᓚᒋᔭᐅᓪᓗᑎᑦ ᐃᒥᒃᑯᑦ 
ᐃᓄᐃᑦ, ᐃᓚᒌᑦ ᓄᓇᖅᑲᑎᒌᓪᓗ ᑭᐱᔭᐅᓯᒪᓂᖏᑦ ᓄᓇᒥᓄᑦ, ᐃᒪᕐᒧᑦ, ᓄᓇᖓᓄᑦ, ᐃᓚᖏᓐᓄᑦ, ᖃᑕᙳᑎᖏᓐᓄᑦ, 
ᐊᑐᓂ ᐃᒥᒃᑯᑦ, ᐆᒪᔪᕐᓄᑦ, ᐃᓕᖅᑯᓯᒥᓄᑦ, ᐅᖃᐅᓯᕐᒥᓄᑦ ᑭᓇᐅᓂᕐᒥᓄᓪᓗ. ᐱᒻᒪᕆᐅᒻᒥᔪᖅ, ᓄᓇᖃᖅᑳᕐᓯᒪᔪᑦ 
ᐊᖏᕐᕋᖃᙱᑦᑐᑦ ᓇᓗᖅᑯᑎᓕᖃᑦᑕᕐᑐᑦ ᐃᓕᖅᑯᓯᕐᒥᓂᖕ, ᐅᑉᐱᕐᓂᖕᒥᑦ, ᐃᓱᒪᒃᑯᑦ ᑎᒥᒃᑯᓪᓗ ᓴᒃᑯᐃᓯᒪᔪᑦ 
ᓄᓇᖃᖅᑳᕐᓯᒪᓂᖕᒥᓂᖕ ᐅᕝᕙᓘᓐᓃᑦ ᐊᓐᓇᐃᓯᒪᔪᑦ ᐃᓚᒥᓂᖕ. (ᓄᓇᖅᑳᕐᓯᒪᔪᑦ ᑲᑎᒪᔨᕋᓛᖏᑦ ᐃᓪᓗᖃᖏᓂᖕᒧᑦ 
ᐊᖏᕐᕋᖃᙱᑦᑐᓕᕆᓂᖕᒧᓪᓗ, 2012). (ᑎᔅᑐᓪ 2017)

ᑐᑭᖓ ᓄᓇᖃᖅᑳᕐᓯᒪᔪᑦ ᐊᖏᕐᕋᖃᙱᑦᑐᑦ ᑲᓇᑕᒥ ᓇᓗᓇᐃᕐᓯᑲᓐᓂᕐᓯᒪᔪᑦ ᖁᓕᓂᑦ ᒪᕐᕉᓂᓪᓗ ᐊᔾᔨᒌᖏᑦᑐᓂᑦ ᓄᓇᖃᖅᑳᕐᓯᒪᔪᑦ 
ᐊᖏᕐᕋᖃᙱᑦᑐᑦ ᑐᑭᖏᓐᓂᑦ:

• ᓯᕗᓕᑦᑎᓐᓃᒃ 
ᐃᓂᖃᕈᓐᓃᕐᑎᑕᐅᓯᒪᒧᑦ ᐊᖏᕐᕋᖃᙱᑐᑦ

• ᒫᓐᓇᓂᓴᑦ ᓄᓇᒥᓐᓂᖕ ᕿᒪᕉᑎᓯᒪᒧᑦ ᐊᖏᕐᕋᖃᙱᑦᑐᑦ  

• ᐅᑉᐱᖅᑑᖃᑎᒌᖏᓐᓄᑦ 
ᐃᓚᒋᔭᐅᔪᓐᓃᕐᓯᒪᔪᑦ ᐊᖏᕐᕋᖃᙱᑦᑐᑦ   

• ᐃᓱᒪᒥᓄᑦ ᐃᓱᒪᓪᓕᕐᓯᒪᒧᑦ ᐊᒻᒪ 
ᐱᒡᒐᓕᕐᓯᒪᒧᑦ ᐊᖏᕐᕋᖃᙱᑦᑐᑦ  

• ᐃᓕᖅᑯᓯᑐᖃᖏᑦ ᐊᓰᓐᓇᓕᔭᐅᓯᒪᒧᑦ 
ᐊᒻᒪ ᐊᖏᕐᕋᖃᕈᓐᓃᕐᓯᒪᔪᑦ

• ᐃᓪᓗᒥᐅᖃᑎᒌᑦ ᓂᓐᓂᐅᓗᐊᒧᑦ

• ᓅᑕᐅᓯᒪᒧᑦ ᐊᒻᒪ 
ᓇᒧᙵᕕᑦᓴᖃᙱᒧᑦ ᐊᖏᕐᕋᖃᕈᓐᓃᕐᓯᒪᔪᑦ

• ᐊᖏᕐᕋᒥ ᐊᖏᕐᕋᖃᕈᓐᓃᕐᓯᒪᔪᑦ

• ᓇᒧᙵᕕᑦᓴᖃᙱᑦᑐᑦ ᐊᖏᕐᕋᖃᕈᓐᓃᕐᓯᒪᔪᑦ

• ᕿᒫᒧᑦ ᐋᓐᓂᖅᑎᖅᑕᐅ-
ᑦᑕᐃᓕᒧᓪᓗ ᐊᖏᕐᕋᖃᕈᓐᓃᕐᓯᒪᔪᑦ

• ᑐᐊᕕᕐᓇᕐᑐᒃᑰᕐᓯᒪᓂᖓᓄᑦ ᐊᖏᕋᖃᕈᓐᓂᕐᓯᒪᔪᑦ   

• ᓯᓚᒧᑦ ᐱᕐᕈᓗᐊᕿᔪᒧᑦ ᐊᖏᕋᖃᕈᓐᓃᕐᓯᒪᔪᑦ   

ᐊᑐᓂ ᐱᔾᔪᑕᐅᖃᑦᑕᕐᑐᑦ ᓄᓇᖃᖅᑳᕐᓯᒪᔪᑦ ᐊᖏᕐᕋᖃᙱᑦᑐᓄᑦ ᐊᑑᑎᖃᓪᓚᕆᑦᑐᑦ ᐊᑐᖅᓯᒪᔭᖏᓐᓄᑦ ᐃᓄᐃᑦ,  
ᐊᓪᓚᐃᑦ, ᐊᒻᒪ ᐊᓪᓚᖓᔪᑦ ᑲᓇᑕᒥ.    

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

5 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᑭᒃᑰᒻᒪᖔᑕ ᖃᐅᔨᒃᑲᐅᑎᓂᖅ
ᒪᓕᑦᑐᒋᑦ 2021ᒥ ᑲᓇᑕᒥ ᓈᓴᕐᑕᐅᔪᒥᓃᑦ, ᐃᓄᐃᑦ ᑎᓴᒪᐅᓕᖓᔪᓂᑦ ᐱᖓᔪᖏᑦ ᓄᓇᖃᓕᕐᑐᑦ ᐃᓄᐃᑦ 
ᓄᓇᖓᑕ ᓯᓚᑖᓂ. ᐃᓄᐃᑦ ᓄᓇᖓᑕ ᓯᓚᑖᓂ ᓄᓇᓖᑦ, 15.3% ᐳᓴᑦᑎᖏᑦ ᓄᓇᓕᕐᔪᐊᓂ ᓄᓇᓖᑦ, 
ᐋᑐᕚᒥ, ᐃᑦᒥᓐᑕᓐᒥ, ᐊᒻᒪ ᒪᓐᑐᓕᐊᒥ ᐅᓄᕐᓂᖅᐹᖑᓪᓗᑎᑦ ᐃᓄᐃᑦ ᑕᐅᓇᓃᑦᑐᑦ (ᑲᓇᑕᐅᑉ ᒐᕙᒪᒃᑯᖏᑦ 
2022), ᑭᖑᓂᑦᓯᐊᖓᓃᑦᑐᑦ ᓴᐃᓐᑦ ᔮᓐᔅ, ᔭᓗᓇᐃᕝ, ᑐᕌᓐᑐ, ᐊᒻᒪ ᕕᓂᐱᒡ (ᔪᐊᔾ 2022). ᓈᓴᕐᑕᐅᓯᒪᔪᑦ 
ᓇᓗᓇᐃᕐᒃᓯᓚᐅᕐᒥᔪᑦ ᐃᓄᒋᐊᓐᓂᖏᑦ ᐃᓄᐃᑦ, ᐃᓄᐃᑦ ᓄᓇᖓᑕ ᓯᓚᑖᓂ ᓄᓇᑖᖅᐸᓪᓕᐊᔪᑦ 
ᓱᒃᑲᔪᐊᓗᖕᒥᑦ ᐅᓄᖅᓯᕙᓪᓕᐊᓂᕐᓴᑦ ᐃᓄᐃᑦ ᓄᓇᖓᓃᑦᑐᓂᑦ. ᓱᓕᒃᑲᓐᓂᖅ 32.6% ᐃᓄᐃᑦ ᐃᓚᒋᔭᐅᔪᑦ 
ᐃᓪᓗᖃᕆᐊᖃᓗᐊᖑᐊᕐᑐᓄᑦ (ᑲᓇᑕᐅᑉ ᒐᕙᒪᒃᑯᖏᑦ 2022). ᒪᓕᑦᑐᒋᑦ ᑖᒃᑯᐊ ᑐᓴᕋᑦᓴᑦ, ᐸᐅᒃᑑᑎᑦ 
ᐃᓄᐃᑦ ᐊᕐᓇᐃᑦ ᑲᓇᑕᒥ (ᐸᐅᒃᑑᑎᑦ) ᓇᓗᓇᐃᕐᓯᓚᐅᕐᖓᑕ ᑐᑭᓯᑦᓯᐊᒃᑲᓂᕆᐊᖃᕐᓂᖕᒥᑦ ᐊᔾᔨᐅᖏᑦᑐᓂᑦ 
ᐊᐳᕈᑎᖃᕐᐸᓐᓂᖏᓐᓂᑦ ᐃᓪᓗᑦᓴᖃᙱᑦᑐᑦ ᐊᖏᕐᕋᖃᙱᑦᑐᓪᓗ ᐃᓄᐃᑦ ᐊᕐᓇᐃᑦ ᓄᓇᖃᕐᑐᑦ 
ᓄᓇᓕᕐᔪᐊᓂ ᖃᓪᓗᓈᓂ.
ᐸᐅᒃᑑᑎᑦ ᑐᑭᓯᓇᓱᐊᕈᒪᓕᓚᐅᕐᖓᑕ ᖃᓄᖅ ᐃᓄᐃᑦ ᐊᕐᓇᐃᑦ ᓵᙵᑦᓯᕙᒻᒪᖔᑕ ᐊᐳᕈᑕᐅᕙᑦᑐᓂᑦ ᓄᓇᓕᕐᔪᐊᓂ, ᓲᕐᓗ 
ᐊᑐᖅᑐᐊᕐᓂᖅ, ᐃᓪᓗᒋᔭᐅᑲᐃᓐᓇᐸᑦᑐᓂᑦ, ᓇᖕᒥᓂᖅ ᐃᓪᓗᖃᕐᓂᖅ, ᐊᖏᕐᕋᖃᙱᓐᓂᖅ, ᓂᓐᓂᐅᕐᓂᖏᓐᓄᑦ ᐃᓪᓗᖃᑎᒌᑦ, ᐊᒻᒪ 
ᐃᑲᔪᕐᑎᐅᕙᑦᑐᑦ ᐱᔨᑦᓯᕐᑎᖏᓐᓂᑦ, ᒪᓕᑦᑐᒋᑦ ᐃᑲᔪᓚᐅᖅᑐᑦ ᐊᑐᖅᓯᒪᔭᖏᑦ.

ᓱᓕᒃᑲᓐᓂᖅ, ᖃᐅᔨᓴᕐᑕᕗᑦ ᑐᕌᒐᖃᕐᑐᖅ ᐃᒫᖕ:   

• ᖃᐅᔨᓇᓱᐊᕐᓗᒋᑦ ᐊᑐᐊᒐᑦ ᐃᑲᔫᑕᐅᕙᑦᑐᓪᓗ ᐊᐳᕈᑕᐅᕙᑦᑐᑦ ᐱᔪᓐᓇᐃᓕᔾᔪᑕᐅᕙᑦᑐᑦ ᐃᓄᓐᓄᑦ ᐊᕐᓇᓄᑦ  
ᓄᓇᓕᕐᔪᐊᓂ, ᐱᓗᐊᕐᑐᖅ ᐃᓪᓗᓕᕆᓂᖅ.    

• ᓇᓗᓇᐃᕐᓗᒋᑦ ᑭᙳᒪᔭᖏᑦ ᐊᒻᒪ ᐊᑐᓕᖁᔨᔾᔪᑎᓕᐅᕐᓗᑎᑦ ᐊᑯᓐᓈᕿᔪᑦ ᐊᖅᑭᑦᑕᐅᖁᓪᓗᒋᑦ.    

• ᓇᓗᓇᐃᕐᓗᒋᑦ ᐱᒻᒪᕆᐊᓗᐃᑦ ᐃᓱᒪᖅᓴᖅᓯᐅᕈᑕᐅᒋᐊᓖᑦ.    

ᐊᔾᔨᒌᖏᑦᑐᓂᑦ ᑲᑎᑦᑐᒋᑦ ᖃᐅᔨᓴᓚᐅᕐᑐᒍᑦ. ᐅᖃᓕᒫᕐᑐᑕ ᐅᖃᓕᒫᒐᓕᐊᒥᓂᕐᓂᑦ ᐊᑑᑎᖃᓗᐊᙳᐊᕐᑐᓂᑦ ᐃᓪᓗᑭᑦᓴᕈᑕᐅᕙᑦᑐᓂᑦ 
ᐃᓄᓐᓄᑦ ᐊᕐᓇᓄᑦ ᐊᒻᒪ ᐊᕐᓇᓄᑦ ᐊᖑᑎᓄᓪᓗ ᐃᓕᖅᑯᓯᖃᑎᒌᖏᑦᑐᓄᑦ ᐃᓄᓐᓄᑦ ᓄᓇᓕᕐᔪᐊᓂ ᖃᓪᓗᓈᓃᑐᓄᑦ. 
ᐅᖃᓕᒫᖃᑦᑕᓚᐅᕐᑐᑕ ᐃᑲᔫᑎᖃᓚᐅᕐᑐᑦ ᖃᓄᖅ ᐊᐱᖅᓱᑐᑦᓴᐅᒻᒪᖔᑦᑕ ᐃᑲᔪᕐᓂᐊᕐᑐᓂᑦ ᐊᒻᒪ ᖃᓄᖅᑑᕈᑎᒋᓪᓗᒋᑦ ᐊᑯᓐᓈᕿᔪᑦ 
ᐱᖃᓯᐅᔾᔭᐅᓯᒪᙱᑦᑐᑦ ᖃᐅᔨᓴᕐᑕᐅᕙᑦᑐᓂ ᑐᑭᓯᓇᓱᐊᕐᑐᒋᑦ.    

ᐅᓂᒃᑳᑦ ᐱᖃᓯᐅᔾᔨᓯᒪᔪᑦ ᓯᕗᓕᕐᑎᓂᑦ ᓇᐃᓈᕐᓯᒪᔪᓂᑦ ᐅᓂᒃᑳᓂᑦ, ᖃᐅᔨᓴᕈᓯᕆᓚᐅᕐᑕᕗᑦ ᐅᑉᐱᕆᔭᑦᑎᒍᓪᓗ ᑐᙵᕕᕗᑦ, 
ᑐᑭᓯᕕᒋᓪᓗᒋᑦ ᐊᐱᖅᓱᖅᑕᑦ ᐃᑲᔪᓚᐅᖅᑐᑦ ᖃᐅᔨᓴᕐᑕᑎᓐᓂ ᐱᖃᓯᐅᑎᓪᓗᒋᑦ ᓄᓇᖅᑲᑎᒌᖏᓐᓂᖏᑦ ᓇᒥᑐᐃᓐᓇᖅ, ᓇᐃᓈᖅᓯᒪᔪᑦ 
ᐃᑲᔪᓚᐅᕐᑐᑦ ᐊᑐᖅᓯᒪᔭᖏᑦ ᕿᒥᕐᕈᓚᐅᕐᑐᑎᒍ, ᓇᐃᓈᖅᓯᒪᔪᑦ ᐅᖃᓕᒫᒐᓕᐊᒥᓂᕐᓂᑦ ᕿᒥᕐᕈᓯᒪᓂᕗᑦ ᐊᒻᒪ ᐊᐱᖅᓱᖅᑕᑎᓐᓂᑦ 
ᖃᐅᔨᓚᐅᕐᑕᕗᑦ, ᐱᓪᓗᐊᑕᐅᓂᖏᑦ ᖃᐅᔨᓚᐅᕐᑕᕗᑦ, ᐊᑐᓕᖁᔭᐅᔪᑦ, ᐊᒻᒪ ᐱᔭᕇᕈᑏᑦ ᐅᓂᒃᑳᖏᑦ.

ᐊᑐᓕᖁᔭᐅᔪᑦ ᐋᖅᑭᑦᓱᕐᑕᐅᓯᒪᔪᑦ ᑐᕌᕐᑎᑕᐅᕙᑦᑐᑦ ᐊᔾᔨᒌᖏᑦᑐᓄᑦ ᐃᓪᓗᓕᕆᕙᑦᑐᓄᑦ ᐱᖃᑕᐅᓪᓗᑎᑦ ᐸᐅᒃᑑᑎᒃᑯᑦ; ᐱᔨᑦᓯᕐᑏᑦ; 
ᐃᓪᓗᓕᐅᕐᑏᑦ; ᑲᓇᑕᐅᑉ ᒐᕙᒪᒃᑯᖏᑦ, ᐊᕕᑦᑐᖅᓯᒪᔪᑦ ᓄᓇᓕᕐᔪᐊᑦ ᐊᒻᒪ ᐅᑭᐅᖅᑕᖅᑑᑉ ᒐᕙᒪᖏᑦ; ᐊᒻᒪ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ 
ᑯᐊᐳᓖᓴᖓᑦ, (ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ). ᐊᑐᓕᖁᔭᐅᔪᑦ ᐋᖅᑭᑦᓱᕐᑕᐅᓚᐅᕐᑐᑦ ᒪᓕᑦᑐᒋᑦ ᑭᙳᒪᔭᐅᔪᑦ ᐃᓱᒫᓗᒋᔭᐅᔪᓪᓗ 
ᐃᓄᓐᓄᑦ ᐊᕐᓇᓄᑦ ᐃᑲᔪᙴᐊᑕᕐᓯᓇᓚᐅᕐᑐᓄᑦ ᐊᐱᖅᓱᕐᑕᐅᓪᓗᑎᑦ ᐅᔾᔨᕆᓯᒪᔭᖏᓐᓂᓪᓗ.   

ᖃᐅᔨᓴᓚᐅᕐᑐᒍᑦ ᒪᓕᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ; ᐸᐅᒃᑑᑎᑦ ᐃᓄᓐᓄᑦ ᑐᕌᖓᓗᐊᙳᐊᕐᑐᑦ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᓂᑦ ᖃᐅᔨᓴᕐᓂᖅ (ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ) ᐋᖅᑭᐅᒪᓂᖓ  
ᐊᑐᖅᑐᒍ; ᑲᓱᖅᑕᖃᑦᑕᕐᑐᑦ ᐱᔾᔪᑏᑦ; ᐊᔾᔨᐅᖏᑦᑐᓂᑦ ᑐᑭᓯᐅᒪᓂᒃᑯᑦ; ᐊᓯᖏᓪᓗ ᓄᓇᖃᖅᑳᕐᓯᒪᔪᑦ ᑐᑭᓯᓇᓱᐊᕈᓯᖏᑦ.    

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

6 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᓇᐃᓈᖅᓯᒪᔪᑦ ᐅᖃᓕᒫᒐᓕᐊᒥᓂᕐᓂᑦ 
ᕿᒥᕐᕈᓯᒪᓂᕗᑦ  
ᐅᖃᓕᒫᒐᓕᐊᒥᓂᕐᓂᑦ ᐅᖃᓕᒫᖃᑦᑕᕐᑐᑕ ᑐᙵᕕᒋᓚᐅᕐᑕᕗᑦ ᖃᓄᖅ ᑐᑭᓯᓇᓱᐊᕐᓂᐊᕐᒪᖔᑦᑕ ᐱᔭᑦᓴᑎᓐᓂ. ᓇᓗᓇᐃᕐᓯᓪᓗᑕ 
ᒫᓐᓇ ᐃᓕᓐᓂᐊᕐᕕᑎᒍᑦ ᐅᖃᓕᒫᒐᕐᓂᑦ ᐅᑯᓂᖓ ᐱᖓᓲᔪᕐᒃᑐᑦ ᐊᑕᐅᓯᕐᓗ ᓯᕗᓪᓕᐅᑎᒋᐊᓕᓐᓂᑦ ᐊᐱᖅᑯᑎᖃᕐᐸᑦᑐᑕ.     

1. ᒐᕙᒪᒃᑯᓐᓂᑦ ᑮᓇᐅᔭᕐᑎᒍᑦ ᐃᑲᔪᕐᑕᐅᖏᓐᓇᒧᑦ

2. ᓂᖓᕐᑕᐅᕙᑦᑐᑦ ᐃᓚᐃᓐᓈᕐᑕᐅᕙᑦᑐᓪᓗ ᐊᔾᔨᐅᖏᑎᑕᐅᒧᑦ ᐃᓄᐃᑦ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᓄᓇᓕᕐᔪᐊᓂ    

3. ᐊᓂᒍᐃᓇᓱᐊᕐᓂᖅ ᐊᐳᕈᑕᐅᕙᑦᑐᓂᑦ ᐊᓱᕈᕐᓇᕐᓂᖓᓄᑦ ᐅᑭᐅᖅᑕᖅᑐᒥᑦ−ᖃᓪᓗᓈᓄᑦ ᐊᕕᑦᓯᒪᓂᖏᓐᓄᑦ   

4. ᑕᐅᑦᑐᖃᑎᒋᙱᑕᖏᓐᓄᑦ ᐃᓚᐃᓐᓈᕐᑕᐅᕙᓐᓂᖅ ᖃᓪᓗᓈᓂ

5. ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᑦ ᓂᕕᐊᖅᓯᐊᓪᓗ 

6. ᐃᓪᓗᑕᖃᕆᐊᖃᓕᕐᓂᖓ ᖃᓪᓗᓈᓂ ᐃᓕᖅᑯᓯᖃᑎᒌᖏᑦᑐᓄᑦ ᓈᒻᒪᑦᑐᓂᑦ   

7. ᐊᓯᖏᓪᓗ ᐊᑦᓱᕈᕐᓇᕐᑐᑦ ᐊᐳᕈᑕᐅᕙᑦᑐᑦ

ᐅᖃᓕᒫᒐᑦ ᕿᒥᕐᕈᔭᐅᓚᐅᕐᑐᑦ ᐊᖅᑯᑕᐅᓪᓗᓂ ᐸᐅᒃᑑᑎᑦ ᐃᓄᓐᓄᑦ ᑐᕌᖓᓗᐊᙳᐊᕐᑐᑦ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᓂᑦ ᖃᐅᔨᓴᕐᓂᖅ (ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ) 
ᐋᖅᑭᐅᒪᓂᖏᑦ ᑐᑭᓯᖁᓪᓗᑕ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ 
ᐊᔾᔨᐅᖏᑦᑐᓂᑦ ᐊᑐᖃᑦᑕᕐᓯᒪᔪᑦ ᑕᑉᐱᒃᑯᓂᖓ ᐅᖃᐅᓯᐅᕋᑖᖅᑐᓂᑦ. ᐊᒥᓱᐃᖅᓱᖅᑐᑎᑦ, ᐅᖃᓕᒫᕐᑐᒋᑦ ᐅᖃᓕᒫᒐᑦ ᑕᑯᓐᓇᕐᑐᒍ 
ᐃᓄᓐᓄᑦ−ᑐᕌᖓᓪᓚᑦᑖᕐᑐᑦ ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ ᑕᑯᓐᓇᕐᑕᖏᑎᒍᑦ 
ᖃᐅᔨᓴᕐᑏᑦ ᓇᓗᓇᐃᕐᓯᔪᓐᓇᕐᓯᓚᐅᕐᑐᑦ ᐊᑯᓐᓈᕿᔪᓂᑦ ᐱᖃᓯᐅᔾᔭᐅᓯᒪᙱᑦᑐᓂᑦ ᐅᖃᓕᒫᒐᕐᓂ ᐅᖃᐅᓯᓕᓐᓂᑦ ᐃᓄᓐᓂᑦ 
ᐊᕐᓇᓂᑦ ᐊᒻᒪ ᐊᕐᓇᓂᑦ ᐊᖑᑎᓂᓪᓗ ᐃᓕᖅᑯᓯᖃᑎᒌᖏᑦᑐᓂᑦ ᐊᐃᑉᐸᖃᕈᓯᖏᑎᒍᑦ 
ᐃᓄᓐᓂᑦ. ᑕᐃᒫᖕ, ᐅᖃᓕᒫᒐᓕᐊᒥᓃᑦ ᕿᒥᕐᕈᓪᓗᒋᑦ ᐊᑦᓱᐊᓗᖕ ᐃᑲᔪᓚᐅᕐᑐᑦ 
ᖃᓄᖅ ᐃᓚᐅᓂᐊᕐᑐᑦ ᐸᕐᓇᓂᐊᕐᒪᖔᑦᑎᒍ ᐊᐱᖅᓱᓂᐊᕐᒪᖔᑦᑎᒍᓪᓗ 
ᐃᓗᓕᖏᑦ ᐱᔭᑦᓴᕗᑦ ᑭᖑᓪᓕᕐᒥ ᒪᑉᐱᒐᕐᒥ ᓇᓗᓇᐃᕐᓯᒪᓪᓗᑎᑦ. 
ᐅᖃᓕᒫᒐᑦ ᕿᒥᕐᕈᓚᐅᕐᑕᕗᑦ ᐃᓚᓕᐅᑎᓯᒪᔪᑦ 
ᐅᐃᒍᖏᑦ ᑖᒃᑯᐊ ᐅᓂᒃᑳᖏᑕ. 

ᖃᐅᔨᒪᔭᐅᒋᐊᓕᒃ: ᐅᖃᓕᒫᒐᕐᓂᑦ ᕿᒥᕐᕈᓚᐅᕐᑐᒍᑦ 
ᐅᑯᓄᖓ ᑐᕌᖓᔪᓂᑦ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ ᐅᐱᓐᓇᕋᓂ 
ᐱᒋᐊᙵᕐᓂᖓᓂ ᐃᖅᑲᓇᐃᔮᕆᓂᐊᕐᑕᑎᓐᓄᑦ 
ᐃᓚᓕᐅᔾᔭᐅᓯᒪᓚᐅᕐᖓᑕ. ᓇᓗᓇᐃᕐᓯᒪᓪᓗᑎᑦ ᐅᓇᓂᒃᑲᓐᓂᖅ 
ᑭᓪᓕᖏᑦ ᐊᒻᒪ ᖃᐅᔨᓴᒃᑲᓐᓂᕆᐊᓖᑦ ᐃᓚᖓᓂ, ᐊᐱᖅᓱᕈᒪᓚᐅᕋᓗᐊᕋᑦ ᕿᓂᕐᑐᑕ 
ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓕᓐᓂᑦ ᐃᓄᓐᓂᑦ 
ᖃᐅᔨᓴᕐᑕᑎᓐᓄᑦ, ᐱᖃᑕᐅᔪᖃᓚᐅᙱᑦᑐᖅ ᐊᕐᓇᓂᑦ ᐊᖑᑎᓂᓪᓗ 
ᐃᓕᖅᑯᓯᖃᑎᒌᖏᑦᑐᓂᑦ ᐃᑲᔪᕋᔭᓚᐅᕐᑐᓂᑦ. ᑕᐃᒪᐃᒻᒪᓐ, 
ᖃᐅᔨᓚᐅᕐᑕᕗᑦ ᐅᓂᒃᑳᓃᑦᑐᑦ ᑐᕌᖓᓂᕐᓴᐅᔪᑦ ᐃᓄᓐᓄᑦ 
ᐊᕐᓇᓄᑦ, ᑭᓯᐊᓂ ᐱᖃᓯᐅᔾᔭᐅᓯᒪᔫᒐᓗᐊᑦ 
ᐅᖃᓕᒫᒐᕐᓂᑦ ᖃᐅᔨᓚᐅᕐᑕᕗᑦ.    

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᖃᐅᔨᓴᕈᓯᕆᓚᐅᕐᑕᕗᑦ ᐅᑉᐱᕆᔭᑦᑎᒍᓪᓗ ᑐᙵᕕᕗᑦ
ᐃᓄᓐᓄᑦ ᐊᒻᒪ ᓄᓇᖃᖅᑳᕐᓯᒪᓄᑦ ᑐᕌᖓᔪᑦ ᐃᓚᒋᔭᐅᑎᑦᓯᓂᖕᒧᑦ ᖃᐅᔨᓴᕈᓯᐅᓂᐊᕐᑐᑦ ᐱᒋᐊᕐᓯᒪᓪᓗᑎᑦ 
ᓄᓇᖃᖅᑳᕐᓯᒪᔪᑦ ᖃᐅᔨᒪᔭᖏᓐᓂᑦ (ᐃᓕᖅᑯᓯᑐᖃᒃᑯᑦ ᖃᐅᔾᔨᑏᑦ ᐅᑉᐱᕆᔭᑦ) ᐊᒻᒪ ᐃᓅᓇᓱᐊᕈᓰᑦ 
(ᐃᓕᖅᑯᓯᑐᖃᒃᑯᑦ ᐅᑉᐱᕆᔭᖏᑦ ᒪᓕᒐᑦ) ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᖏᑦ ᕿᒥᕐᕈᔭᐅᓪᓗᑎᑦ (ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ) 
ᐊᑑᑎᖃᓪᓚᕆᓚᐅᕐᑐᑦ ᖃᐅᔨᓴᕐᑕᑎᓐᓄᑦ. ᑐᙵᕕᒋᓚᐅᕐᑕᕗᑦ ᐅᓇᓃᑦᑐᑦ ᐃᑲᔪᓚᐅᕐᑐᑦ 
ᓴᖅᑭᔮᑦᓯᐊᖁᓪᓗᑕ, ᒪᑐᐃᙶᑦᓯᐊᕐᓗᑕ, ᐊᒻᒪ ᓇᓪᓕᓂᒃᑯᑦ ᐃᑉᐱᒍᓱᑦᑎᐊᕐᑐᑕ ᐃᑲᔪᓚᐅᕐᑐᑦ 
ᐊᐱᖅᓱᖅᑕᐅᔪᑦ ᐃᓚᒋᔭᐅᔪᓐᓇᕐᓯᓪᓗᑎᑦ ᐊᑲᕆᔭᒥᒍᑦ.    
1.  ᐃᓄᐃᑦ ᖃᐅᔨᒪᔭᑐᖃᖏᑦ: ᐃᓄᐃᑦ ᖃᐅᔨᒪᔭᑐᖃᖏᑦ (ᐃᓄᐃᑦ ᖃᐅᔨᒪᔭᖏᑦ) ᐅᖃᐅᓯᖓ ᐊᑐᖅᑕᐅᕙᑦᑐᖅ 
ᓇᓗᓇᐃᕐᓯᔾᔪᑕᐅᓇᓱᐊᕐᑐᓂ ᐃᓄᐃᑦ ᐃᓕᖅᑯᓯᑐᖃᕐᒥᒍᑦ ᖃᐅᔨᒪᔭᖏᓐᓂᑦ ᒪᓕᒐᖏᓐᓂᑦ ᐅᑉᐱᕆᔭᒥᒍᑦ. ᑐᑭᖓ 
ᓇᓗᓇᐃᕐᓯᓯᒪᔪᖅ ᐃᓄᐃᑦ ᐃᓕᖅᑯᓯᑐᖃᖏᑎᒍᑦ ᖃᐅᔨᒪᔭᖏᑦ ᐅᑉᐱᕆᔭᖏᓐᓂ. ᖃᓪᓗᓈᑎᑑᖅᑕᐅᒐᒥ ᐃᒫᖕ ᑐᑭᓕᒃ “ᐃᓄᐃᑦ 
ᑕᐃᒪᙵᑐᖄᓗᖕ ᖃᐅᔨᒪᐃᓐᓇᐅᔭᕐᑕᖏᑦ.” (ᑳᑦᓯ, 2024). ᐃᓅᖃᑎᒌᓄᑦ ᐃᓕᖅᑯᓰᑦ ᐅᑉᐱᕆᔭᑦ, ᐱᓐᓇᕆᔭᐅᔪᑦ ᐊᑑᑎᓖᑦ, 
ᐊᒻᒪ ᐃᓄᑦᑎᐊᕙᐅᓂᖕᒧᑦ ᑐᙵᕖᑦ ᓴᓂᖅᑯᔭᖏᑦᑐᑦ ᐃᓄᐃᑦ ᐃᓅᓇᓱᐊᕈᓯᖏᑦ ᐊᒻᒪ ᐃᓅᖃᑎᒥᓂᖕ ᓯᓚᕐᔪᐊᒥᐅᓂᑦ 
ᐃᓅᖃᑎᖃᕈᓯᖏᑦ. ᑲᑎᑕᐃᓐᓇᕆᓪᓗᒋᑦ, ᐃᓘᓐᓇᑦᓯᐊᑎᑦ ᐃᓄᐃᑦ ᖃᐅᔨᒪᔭᖏᑕ ᑐᙵᕕᖏᑦ ᒪᓕᒐᑦ ᐃᓚᓕᐅᔾᔭᐅᓚᐅᕐᑐᑦ 
ᖃᐅᔨᓴᕐᑕᑎᓐᓄᑦ, ᐅᓇᓃᑦᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ (ᐃᓄᐃᑦ ᖃᐅᔨᒪᔭᖏᑦ) ᐅᑉᐱᕆᔭᖏᑕ ᑐᙵᕕᖏᑦ ᐊᑐᓚᐅᕐᑕᕗᑦ. 
• ᐃᓅᖃᑎᒌᑦᓯᐊᕐᓂᖅ “ᐃᒃᐱᒍᓱᑦᓯᐊᕐᓂᖅ ᐃᓚᒌᑦᓯᐊᕐᓂᕐᓗ, ᐱᑦᓯᐊᕐᓂᕐᓗ ᐃᓅᖃᑎᑦᑎᓐᓂᒃ.” ᐃᖅᑲᓇᐃᔭᕐᑎᖃᖅᑐᑕ ᐃᓄᓐᓂᑦ ᐊᕐᓇᓂᑦ 

ᐊᐱᖅᓱᓂᐊᖅᑐᓂᑦ ᐃᓄᓐᓂᑦ ᐊᕐᓇᓂᑦ, ᑖᓐᓇ ᑐᙵᕕᒋᓪᓗᒍ ᑐᑭᓯᐅᒪᖃᑎᒌᑦᓯᐊᕐᓗᑎᑦ ᐃᓚᒌᑦᓯᐊᕐᓗᑎᓪᓗ ᐅᖃᖃᑎᒌᓐᓂᐊᕐᖓᑕ 
ᑐᙵᕕᒋᔭᒥᓄᑦ. ᑐᑭᓯᓯᒪᓕᕐᑐᒍᑦ ᑕᐃᒫᖕ ᐅᖃᐅᓯᖃᕐᓂᐊᕐᓗᓂ ᐊᑐᖅᓯᒪᔭᖏᓐᓂᑦ, ᐊᑲᐅᓂᖅᓴᐅᓲᖑᒻᒪᑦ ᐃᑉᐱᒍᓱᑦᑎᐊᓂᕐᓴᐅᓪᓗᑎᓪᓗ 
ᐃᓅᖃᑎᒥᓄᑦ ᑐᑭᓯᔭᒥᓄᑦ ᐊᐱᖅᓱᖅᑕᐅᒋᐊᑦᓴᖅ.    

• ᑐᙵᓇᕐᓂᖅ “ᒪᑐᐃᖓᓂᖅ, ᐃᓚᐅᑎᑦᓯᓂᖅ, ᐃᓕᕋᓇᙱᓐᓂᖅ” ᐅᖃᐅᓯᕆᒃᑲᓂᕐᓗᒋᑦ ᑕᑉᐱᒃᑯᐊ, ᖃᐅᔨᓴᕐᑏᑦ ᑐᑭᓯᓯᒪᒻᒪᑕ 
ᐱᒻᒪᕆᐅᓂᖓᓂᑦ ᑲᑉᐱᐊᓇᙱᑦᑐᒥ ᐊᐱᖅᓱᕐᑕᑦ ᐃᑲᔪᓚᐅᖅᑐᑦ ᐊᑐᖅᓯᒪᔭᖏᓐᓂᑦ ᐅᓂᒃᑳᕈᓐᓇᖁᓪᓗᒋᑦ. ᐊᐱᖅᓱᓚᐅᕋᓗᐊᕐᑎᓪᓗᒋᑦ 
ᑕᓚᕖᓴᒃᑯᑦ ᐅᖓᓯᑦᑑᑕᐅᓪᓗᑎᑦ, ᓂᕆᐅᑦᑐᒍᑦ ᐊᓪᓚᕝᕕᒃᑯᑦ ᐃᓚᒌᓐᓂᒃᑯᑦ, ᐱᔭᕇᕈᓐᓇᕐᓂᐊᕐᑕᕗᑦ ᐅᖓᓯᒌᒃᑲᓗᐊᕐᓗᑕ ᖃᕆᓴᐅᔭᒃᑯᑦ 
ᑕᓚᕖᓴᒃᑯᑦ ᐊᐱᖅᓱᕐᓗᑕ.

• ᖃᓄᖅᑑᕐᓂᖅ “ᐃᓱᒪᑦᓴᖅᓯᐅᕐᓂᒃᑯᑦ ᓴᓇᓪᓘᓗᓂ ᐋᖅᑭᒋᐊᓕᒻᒥᒃ ᐋᖅᑭᑦᓯᓇᓱᓪᓗᓂ, ᑐᑭᓯᓯᒪᓂᒃᑯᑦ ᑕᐃᒪᙵᓕᒫᖅ ᐊᔾᔨᒌᖏᑦᑐᓂᑦ 
ᐱᕕᖃᕈᓐᓇᕋᑦᑕ ᐊᖅᑯᓯᐅᕐᓗᑕ ᓯᕗᒧᑦ.” ᐊᑦᓱᕈᕐᓇᕋᓗᐊᕐᑐᓂ ᐊᑕᐅᑦᓯᒥ ᓵᙵᓪᓘᑎᓗᑕ ᐊᐱᖅᓱᕈᒪᒐᓗᐊᕐᑐᑕ, ᓂᕆᐅᑦᑐᒍᑦ 
ᖃᓄᖅᑑᕐᓂᒃᑯᑦ ᐃᓚᓕᐅᑎᒍᒪᓂᐊᕐᑕᕗᑦ ᐃᓄᐃᑦ ᖃᐅᔨᒪᔭᖏᑕ ᑐᙵᕕᖏᑦ ᓱᕐᓗ ᐃᓅᖃᑎᒌᑦᓯᐊᕐᓂᖅ ᐊᒻᒪ ᑐᙵᓇᕐᓂᖅ 
ᐃᓚᓕᐅᔾᔭᐅᓯᒪᖁᓪᓗᒋᑦ: ᐃᓚᑖᖅᐸᓪᓕᐊᓂᒃᑯᑦ, ᐃᓐᓇᑐᖃᕐᓂᖕ ᐃᓚᐅᑎᑦᓯᓂᒃᑯᑦ, ᐊᑲᕐᕆᔪᒥ ‘ᖁᑦᓯᓂᐹᖅᑕᖃᙱᓪᓗᓂ 
ᐊᓪᓕᖅᐹᖅᑕᖃᙱᓪᓗᓂ’ ᐊᒻᒪ ᑲᑎᒪᔪᑐᑦ ᐊᐱᖅᓱᖅᑕᐅᖏᓪᓗᑎᑦ ᐊᒻᒪ ᑭᖑᓂᐊᒍᑦ ᐃᑲᔫᑎᑦᓴᓂᑦ ᑐᓂᓯᔭᐅᓗᑎᑦ. 

• ᐋᔩᖃᑎᒌᓐᓂᖅ ᐃᓱᒪᓕᐅᖃᑎᒌᓪᓗᓂ, ᐅᖃᖃᑎᒌᓐᓂᒃᑯᑦ ᐊᒻᒪᓗ ᐊᖏᖃᑎᒌᓐᓂᒃᑯᑦ: ᑐᕌᒐᖃᓪᓗᐊᑕᕐᓗᑕ ᐊᖏᖃᑎᒌᓯᒪᓂᒃᑯᑦ 
ᐃᓱᒪᓕᐅᕐᓂᖕᒧᑦ, ᐊᓪᓗᕆᐊᕐᓂᑕᒫᑦ (ᐊᓪᓚᕝᕕᖓᓂ ᐋᑦᓯᐱᐅᓪ) ᖃᐅᔨᓴᕐᑕᕗᑦ ᑐᑭᒧᐊᕐᓂᐊᕐᑐᓂ ᐊᑕᐅᑦᓯᒥ ᐊᕙᓗᓯᒪᓗᑎᑦ ᑲᑎᒪᓂᒃᑯᑦ. 
ᖃᐅᔨᓴᖃᑕᐅᔪᑦ ᐊᔾᔨᒌᖏᑦᑐᑦ ᐅᔾᔨᕈᓱᓐᓂᐊᕐᖓᑕ, ᐃᓚᒋᔭᐅᓪᓗᑎᑦ ᓄᓇᖃᖅᑳᖅᓯᒪᔪᑦ ᓄᓇᖃᖅᑳᖅᓯᒪᙱᑦᑐᓪᓗ ᖃᐅᔨᓴᕐᑏᑦ, 
ᖃᐅᔨᓴᕐᑏᓪᓗ ᐊᓯᖏᓐᓂᑦ ᐱᖃᑕᐅᓪᓗᐊᕐᑐᓂᑦ ᑎᒥᐅᔪᓂᑦ, ᖃᐅᔨᓴᕐᑕᑎᓐᓄᑦ ᐃᑲᔪᕈᓐᓇᖁᓪᓗᒋᑦ.   

2.  ᐸᐅᒃᑑᑎᑦ ᐃᓄᓐᓄᑦ ᑐᕌᖓᓗᐊᙳᐊᕐᑐᑦ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᓂᑦ ᐊᑉᐸᖃᕈᓯᓕᓐᓂᑦ 
ᖃᐅᔨᓴᕐᓂᖅ (ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ) ᐋᖅᑭᐅᒪᓂᕆᓂᐊᕐᑕᖓ: ᑕᐃᒫᖕ 
ᖃᐅᔨᕐᑐᑕ ᕿᒥᕐᕈᔪᓐᓇᕐᓯᓚᐅᕐᑐᒍᑦ ᓇᐅᒃᑯᑐᐃᓐᓇᖅ ᐊᐅᓚᑦᑎᔩᑦ ᐊᔾᔨᒌᖏᑐᕐᔪᐊᖑᓂᖏᓐᓂᑦ ᐊᑐᖅᓯᒪᔭᖏᑎᒍᑦ 
ᐊᐱᖅᓱᖅᑕᐅᓚᐅᕐᑐᑦ. ᑕᐃᒫᖕ ᑐᑭᓯᓪᓗᒍ, ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ 
ᑐᑭᓯᓇᓱᐊᕐᑐᒋᑦ ᑐᑭᓯᓚᐅᕐᑐᒍᑦ ᖃᓄᑎᒋ ᐃᓄᐃᑦ ᐊᕐᓇᐃᑦ ᐊᑦᓱᕈᕐᓇᕐᑐᓂᑦ ᐊᑐᖅᐸᒻᒪᖔᑕ, ᑐᑭᓯᓪᓗᑕᓗ ᐃᓚᖏᑦ 
ᑕᑯᓐᓇᓲᖑᒻᒪᑕ ᐃᓅᖃᑎᖏᓐᓂᑦ ᐊᔾᔨᒌᖏᑦᑐᓂᑦ ᐱᔾᔪᑎᖃᕐᑐᑎᑦ ᐊᒻᒪ ᖃᓄᐃᓕᐅᕐᑕᐅᕙᓐᓂᖏᑦ ᐊᐅᓚᑦᑎᕕᓃᑦᑐᓄᑦ 
ᐃᑲᔪᖅᑕᐅᓇᓱᑦᑎᓪᓗᒋᑦ ᐊᒻᒪ ᓄᓇᐃᖅᓯᓯᒪᔪᓄᑦ ᖃᓪᓗᓈᓄᑦ ᐃᓚᐃᓐᓈᕐᑕᐅᕙᓐᓂᖏᓐᓂᑦ. ᐊᕐᓇᐅᔭᑦ ᐊᖑᑕᐅᔭᓪᓗ 
ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ ᐋᖅᑭᐅᒪᓂᕆᓂᐊᕐᑕᖓ ᐃᖅᑲᓇᐃᔮᕗᑦ ᐳᐃᒍᐃᖁᓇᑕ 
ᕿᒪᐃᑐᐃᓐᓇᕈᒪᒐᑕ ᐊᔾᔨᒌᖏᑦᑐᓂᑦ ᐃᓅᖃᑎᒌᓂᑦ. ᖃᐅᔨᓴᕐᑕᑦᑕ ᐃᓗᐊᓂ, ᐃᓄᑦᑕᖏᑦ ᑭᒃᑰᒻᒪᖔᑕ ᐊᒻᒪ ᖃᓄᖅ 
ᑐᕌᖓᓪᓚᑦᑖᕐᒪᖔᑕ ᐃᓄᓐᓄᑦ ᐊᕐᓇᓄᑦ ᐃᓱᒪᖅᓴᖅᓯᐅᕈᑕᐅᓚᐅᕐᑐᑦ ᐅᑯᐊ ᑕᐅᑦᑐᖃᑎᒌᖏᓐᓂᖅ, ᐊᕐᓇᐅᓂᖓ 
ᐊᖑᑕᐅᓂᖓ, ᓄᓕᐊᕈᓯᖓ, ᐃᓕᖅᑯᓯᖓ, ᓄᓇᙳᐊᒃᑯᑦ ᓱᑯᑦᓯᐊᓃᒻᒪᖔᑕ, ᓄᓇᑖᖃᑕᐅᓯᒪᔪᑦ ᐊᖏᕈᑎᒃᑯᑦ, 
ᐅᖃᐅᓯᕐᖓᐅᑎᖓᓗ. ᓱᓕᒃᑲᓐᓂᖅ, ᐃᓄᐃᑦ ᖃᐅᔨᒪᔭᖏᑦ ᐅᑉᐱᕆᔭᖏᑕ ᑐᙵᕕᖏᑦ ᑐᙵᕕᓪᓚᕆᐅᒻᒪᑕ 
ᐸᐅᒃᑑᑎᑦ ᐃᓄᓐᓄᑦ−ᑐᕌᖓᓪᓚᑦᑖᕐᑐᑦ ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ 
ᖃᐅᔨᓴᕐᑕᐅᓕᕐᐸᑕ ᐋᖅᑭᐅᒪᓂᕆᓂᐊᕐᑕᖓᓄᑦ.

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

8 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᑐᑭᒧᐊᒍᑎᑦᓴᑦ ᐋᖅᑭᐅᒪᓂᕆᓂᐊᕐᑕᖓ
ᖃᐅᔨᓴᕐᐸᓪᓕᐊᓂᑦᑎᓐᓂ, ᐅᓇᓃᑦᑐᑦ ᐃᓱᒪᖅᓴᖅᓯᐅᕈᑕᐅᓚᐅᕐᑐᑦ ᐊᐱᖅᑯᑕᐅᔪᒥᓇᕐᑐᑦ ᑕᒪᐃᓐᓂᑦ ᖃᐅᔨᓴᓕᕈᑦᑕ ᐊᐱᖅᑯᑎᒃᑯᑦ.  

1.  ᒐᕙᒪᒃᑯᓐᓂᑦ ᑕᑎᖃᓗᐊᕐᓂᖅ ᑮᓇᐅᔭᕐᑎᒍᑦ 
ᐃᑲᔪᕐᑕᐅᓂᒃᑯᑦ. ᓲᕐᓗ ᓂᖃᐃᓱᕐᕕᒥᑦ ᐃᓄᓕᕆᔨᖃᑦᑕᕐᑐᑦ 
ᐊᒻᒪ ᓱᕈᓯᕐᓯᐅᑎᑖᖑᕙᑦᑐᓂᑦ (ᐴᓪᑦ 2004; ᕼᐊᕐᑐᕐ 
ᐊᒻᒪ ᐅᐃᓐᓱᓪ 2012).  

2.  ᓂᖓᖅᑕᐅᓂᖅ ᐊᒻᒪ ᐃᓚᐃᓐᓈᖅᑕᐅᓂᖅ 
ᐃᓕᖅᑯᓯᖃᑎᒋᙱᑕᖏᓐᓄᑦ. ᐃᓄᐃᑦ ᐊᕐᓇᐃᑦ 
ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᑐᖅᐸᑦᑕᖏᑦ 
ᓄᓇᓕᕐᔪᐊᓂ ᖃᓪᓗᓈᓂ. ᒪᓕᑦᑐᒋᑦ ᑐᙵᓱᕝᕕᖓᑦ 
ᐃᓄᐃᑦ, “ᓄᓇᖃᖅᑳᖅᓯᒪᔪᑦ 2SLGBTQ+ ᖃᐃᕋᔪᐊᑦᑐᑦ 
ᒪᓃᓗᑭᓵᓪᓗ ᓂᖓᖅᑕᐅᓂᖅᓴᐅᓂᐅᓴᑐᐃᓐᓇᕐᑐᑦ 
ᐅᐃᒌᓐᓂᖕ ᓄᓕᐊᕇᓐᓂᖕ ᓄᓇᖃᖅᑳᖅᓯᒪᔪᓂᑦ. 
ᐅᖃᐅᓯᕆᔭᕗᑦ ᐃᓖᔮᖑᒧᓐ ᑭᓪᓕᖃᑯᓗᐊᓄᑦ 
ᖁᔭᓈᕐᑕᐅᓯᒪᕙᑦᑐᑦ. ᒪᕐᕈᐃᓱᓪᓗᐊᕐᑐᒥᖕ ᐃᓄᑐᐃᓐᓇᕐᓂᑦ 
ᐋᓐᓂᖅᓯᖅᑕᐅᓂᕐᓴᐅᕙᑦᑐᑦ, ᑎᒥᒃᑯᑦ ᓄᓕᐊᕐᓂᒃᑯᓪᓘᓐᓃᑦ 
ᖁᓄᔪᕐᓂᐊᕐᑕᐅᔪᑦ, ᓄᓇᖃᖅᑳᖅᓯᒪᙱᑦᑐᓂᑦ, 
ᓄᓇᖃᖅᑳᕐᓯᒪᙱᑦᑐᓂᑦ LGBTQ+ ᖃᐃᕋᔪᐊᑦᑐᑦ 
ᒪᓃᓗᑭᓵᓂᓪᓗ (ᕋᐃᑦ 2022, ᐅᒃᑑᕝᕙ 20). 
ᐊᒥᓱᑦ ᖃᐃᕋᔪᐊᑦᑐᑦ ᐃᓄᐃᑦ ᓅᑉᐸᑦᑐᑦ ᓄᓇᒥᓐᓂᖕ 
ᕿᒫᓪᓗᑎᑦ ᐊᒻᒪ ᑐᙵᓇᕐᓂᖅᓴᓂᑦ ᐃᓂᑖᕋᓱᐊᕐᑐᑎᑦ, 
ᐃᓛᓐᓂᒃᑯᑦ ᓄᓇᓕᐸᐅᔭᓄᑦ ᐅᑭᐅᖅᑕᖅᑐᒥ, ᑭᓯᐊᓂᓕ 
ᐊᒥᓲᓂᕐᓴᑦ ᓄᓇᓕᕐᔪᐊᓄᑦ ᖃᓪᓗᓈᓄᑦ ᓅᑉᐸᑦᑐᑦ ᓲᕐᓗ 
ᑐᕌᓐᑐᑎᑐᑦ (ᐅᐊᓕ 2018). 

3.  ᐊᓂᒍᐃᓂᖅ ᐊᐳᕈᑕᐅᕙᑦᑐᓂᑦ ᐊᑦᓱᕈᕐᓇᕐᓯᕙᑦᑐᓂᑦ 
ᐅᑭᐅᖅᑕᖅᑐ−ᖃᓪᓗᓈᓂ ᐊᕕᑦᓯᒪᓂᖓᓄᑦ. ᐃᓄᐃᑦ 
ᐃᓅᓯᖓ ᐊᔾᔨᐅᖏᔾᔪᑎᖃᐅᕐᒪᑦ, ᐊᔾᔨᐅᖏᑦᑐᖅ 
ᐅᖃᐅᓯᖓᑦ, ᐃᓕᖅᑯᓯᖓ ᐱᖅᑯᓯᑐᖃᖏᓪᓗ 
ᐊᐳᕈᑕᐅᓕᖅᐸᑦᑐᑦ ᐊᑦᓱᕈᕐᓇᕐᑐᒧᑦ ᐃᓄᓐᓄᑦ ᖃᓪᓗᓈᓂ, 
ᓲᕐᓗ ᐅᖃᐅᓯᖃᑎᒌᙱᒧᑦ ᑐᑭᓯᐅᒪᒐᑎᖕ ᐊᒻᒪ 
ᐃᓕᖅᑯᓯᖃᑎᒌᙱᒧᑦ ᑐᑭᓯᓂᕐᓗᖃᑦᑕᐅᑎᕙᑦᑐᑦ. (ᒧᐊᕐ, 
ᑐᓪᒃ ᐊᒻᒪ ᒥᑦᓱᓪ, 2005). ᐱᓗᐊᕐᑐᒥᖕ, ᐱᓂᕐᓗᒃᑐᒥᓃᑦ 
ᑎᒍᔭᐅᒐᐃᒐᒥ ᐃᓄᐃᑦ ᑕᐅᓄᖓ ᐊᐅᓪᓚᕆᐊᖃᓕᕐᐸᒻᒪᑕ 
ᓄᓇᒥᓐᓂᖕ “ᖃᓪᓗᓈᓄᑦ” ᐊᑭᓖᔭᕐᑐᓕᕐᑐᑎᑦ 
ᐱᓂᕐᓗᒍᑎᖓᓄᑦ (ᓵᓚᐱ 2015). ᐊᒥᓱᑦ ᐃᓄᐃᑦ 
ᐱᓂᕐᓗᑦᑐᒥᓃᑦ ᐊᐅᓪᓚᕈᔾᔭᐅᕙᑦᑐᑦ “ᖃᓪᓗᓈᓄᑦ” 
ᑎᒍᔭᐅᒪᒋᐊᕐᑐᓕᕐᑐᑎᑦ ᐊᑦᓱᕈᕐᑐᐊᓘᕙᒻᒪᑕ ᑲᑉᐱᐊᓱᐊᒧᑦ 
ᓂᙵᐅᒪᒧᑦ ᐊᒻᒪ ᐅᖓᓯᒋᓕᕐᑐᓂᒋᑦ ᓄᓇᖅᑲᑎᖏᑦ 
ᐃᓕᖅᑯᓯᕐᒥᓂᓪᓗ ᐊᑐᕈᓐᓃᕐᑐᑎᑦ (ᓵᓚᐱ 2015). 

4.  ᑕᐅᑦᑐᖃᑎᒋᙱᑕᖏᓐᓄᑦ ᐃᓚᐃᓐᓈᕐ- 
ᑕᐅᕙᓐᓂᖅ ᖃᓪᓗᓈᓂ. ᐱᙱᔭᐃᓵᕐᐸᑦᑐᑦ 
ᐊᔾᔨᐅᖏᑎᑦᓯᒧᑦ ᓄᓇᖃᖅᑳᖅᓯᒪᔪᓂᑦ, ᐃᓪᓗᑖᕋᓱᑦᑐᓂ 
ᐃᓪᓗᑭᑦᓴᕐᑎᓪᓗᒋᑦ ᓄᓇᓕᕐᔪᐊᓂ ᓲᕐᓗ ᑐᕌᓐᑐᒥ 
‘ᑕᓗᕈᒃᑯᑎᓐᓇᓚᕆᑦᑐᖅ ᐊᒻᒪ ᖃᑕᓐᓇᓚᕆᑦᑐᓂ’. 
ᐆᑦᑑᑎᒋᓗᒍ, ᓄᓇᖅᑲᖅᑳᖅᓯᒪᔪᖅ ᐊᓐᑎᐅᕆᔪᒥᐅᖅ 
ᐅᖃᓚᐅᕐᓯᒪᔪᖅ ᐊᐱᖅᓱᖅᑕᐅᓪᓗᓂ ᓈᓚᐅᑎᒃᑯᑦ 
ᓯᕕᓯᒃᑯᑦ, ᐃᓚᖏᑦ ᐃᓪᓗᖁᑎᓖᑦ ᐅᖃᖅᐸᒌᕐᓯᒪᕙᑦᑐᑦ 
ᐊᐃᑉᐸᕇᖕ ᐃᒥᖃᑦᑕᖁᔨᙱᑦᑐᓂ ᐃᓪᓗᖁᑎᖓᓂ 
ᖃᐅᔨᑐᐊᕋᒥ ᓄᓇᖃᖅᑳᕐᓯᒪᓂᖏᑦ ᓇᑭᙶᕐᒪᖔᑕ. 
ᓯᒡᒐᓕᐊᕐᑐᕆᐊᖃᕋᑎᓪᓗ ᐊᐃᑉᐸᕇᒃ ᐅᖃᑐᐊᕐᒪᑎᖕ ᐃᓪᓗ 
ᑐᑦᓯᐅᑎᓗᒍ ᐳᔫᕐᑐᒧᑦ ᓴᓗᒻᒪᕐᓂᐊᕐᒪᒍ ᐊᒻᒪ ᐊᓇᐅᑦᓴᒑᕐᒧᑦ 
ᖁᕕᐊᓲᑎᒋᓗᒍ (ᔮᓐᓴᓐ 2019, ᕕᕝᕗᐊᕆ 24).  

5.  ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ 
ᓄᓇᖃᖅᑳᕐᓯᒪᔪᑦ ᐊᕐᓇᑦ ᓂᕕᐊᖅᓯᐊᓪᓗ. 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓇᓂᔭᐅᔪᓐᓇᐃᓕᓂᕐᓴᐅᕙᑦᑐᑦ 
ᖃᓪᓗᓈᓂ ᐊᒻᒪ “ᐱᖓᓱᐃᕐᓱᕐᓗᐊᕐᑐᓂᑦ ᐊᒥᓲᓂᕐᓴᑦ 
ᐃᓄᐊᖅᑕᐅᒐᔪᓐᓂᕐᓴᑦ ᓄᓇᖃᖅᑳᕐᓯᒪᙱᑦᑐᓂᑦ 
ᐊᕐᓇᓂᑦ” (ᓄᓇᕗᒥ ᐃᓄᐃᑦ ᐊᕐᓇᐃᑦ ᑲᑎᒪᔨᖏᑦ n.d.a, 
ᒪᑉᐱᒐᖅ. 5 ᐅᖃᐅᑕᐅᓯᒪᓪᓗᓂ) (ᐊᓐᓴᓐ ᐊᒻᒪ ᑎᒻ 2019). 
ᓱᓕᒃᑲᓐᓂᖅ, ᑭᒃᑯᑐᐃᓐᓇᑦ ᓂᐅᕐᕈᑕᐅᖃᑦᑕᕐᓂᖏᓄᑦ 
ᐅᓗᕆᐊᓇᓪᓚᕆᑦᑐᒦᑉᐸᑦᑐᑦ ᐃᓄᐃᑦ ᐊᕐᓇᐃᑦ, ᐊᕐᓇᐃᑦ 
ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ, 
ᐊᓯᓕᒫᖏᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᓇᑕᒥ. 
ᐃᓚᒋᔭᐅᓪᓗᓂ ᐊᒥᓱᐊᓗᖕᓄᑦ ᐱᔾᔪᑎᐅᕙᑦᑐᓄᑦ 
ᑲᑕᑦᓯᒪᓂᖏᓐᓂ ᓂᐅᕐᕈᑕᐅᓕᕐᐸᒻᒪᑕ, ᓯᓚᑎᑦᑎᓐᓄᑦ 
ᓄᓇᐃᖅᑕᐅᓯᒪᓂᖅ ᐱᔾᔪᑎᓪᓗᐊᑕᖅ (ᐴᒐᐃᔅ 2015).  

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

9 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



6.  ᐃᓪᓗᑕᖃᕆᐊᖃᓕᕐᓂᖓ ᖃᓪᓗᓈᓂ ᐃᓕᖅᑯᓯᖃᑎᒌᖏᑦᑐᓄᑦ ᓈᒻᒪᑦᑐᓂᑦ. ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ ᐃᓕᖅᑯᓯᕐᒥᒍᑦ ᓈᒻᒪᑦᑐᓂᑦ ᐃᓪᓗᖃᕆᐊᖃᕋᓗᐊᕐᖓᑕ (ᐱᐅᕈᓪ 2020). 
ᐃᓕᖅᑯᓯᑐᖃᕐᑎᒍᑦ ᐋᖅᑭᐅᒪᔪᓂᑦ ᐃᓪᓗᑦᓴᑦ ᓴᓇᔭᐅᓪᓗᐊᕐᑐᑦ ᐃᓄᒋᐊᑦᑐᓄᑦ ᐳᓛᕐᕕᖃᕐᓗᓂ, ᐃᒐᓛᖃᕐᓂᖅᓴᐅᓗᑎᑦ 
ᖃᐅᒪᓂᕐᓴᐅᓂᐊᕐᖓᑦ, ᓂᕐᕆᑎᓕᕆᕝᕕᖏᓪᓗ ᐊᖏᓂᖅᓴᐅᓗᑎᑦ ᐊᓯᖏᓪᓗ. (ᓯᐊᒻᐳᓪ 2020). ᖃᓪᓗᓈᓂ ᑲᓇᑕᒥ 
ᐃᓪᓗᓕᐅᓲᖑᒻᒪᑕ ᒪᓕᑦᑐᑎᑦ ᕿᑐᕐᖓᓖᑦ ᖃᑦᓰᓐᓇᑯᓗᓐᓂᑦ ᐃᓪᓗᑦᓴᖏᓐᓂᑦ (ᒪᕐᕉᒃ ᐊᖏᔪᖅᑳᖏᖕ, ᒪᕐᕉᒃ ᕿᑐᕐᖓᖏᖕ), 
ᐃᓄᐃᑦ ᐃᓕᖅᑯᓯᖓᓂᑦ ᒪᓕᙱᑦᓯᐊᕐᑐᖅ (ᓈᑦᔅ ᐊᒻᒪ ᑭᓇᓐ 2011). ᐃᓪᓗᒥᐅᖃᑎᖃᕐᑐᓂ ᐃᓪᓗᐃᑦ ᒥᑭᓗᐊᕐᖓᑕ 
ᐊᖑᓇᓱᒋᐊᕈᒪᓗᓂ ᐸᕐᓇᓂᖕᒧᑦ ᐅᕝᕙᓘᓐᓃᑦ ᐃᑲᔪᕐᑎᐅᖃᑎᒌᓐᓂᒃᑯᑦ ᐊᖏᕐᕋᒥ ᖃᓄᐃᓕᐅᕋᓱᒃᑲᓗᐊᕐᑐᓂ (ᓈᑦᔅ ᐊᒻᒪ ᑭᓇᓐ 
2011). ᐃᓪᓘᑉ ᓴᓇᒪᓂᖓ ᐊᑲᐅᓈᕐᓯᒪᒋᐊᓕᐅᒐᓗᐊᖅ ᐃᓄᐃᑦ ᐊᖏᕐᕋᖃᕈᓯᖏᓐᓄᑦ ᐊᒻᒪ ᐊᖏᕐᕋᕆᔪᒥᓇᕐᓗᑎᑦ (ᐱᐅᕋᓐ, 
ᐱᓕᐊᑦᓱᕐ ᐊᒻᒪ ᕇᕙ 2020). ᑖᒃᑯᐊ ᐃᓱᒪᖅᓴᖅᓯᐅᕈᑕᐅᒋᐊᓖᑦ ᐱᒻᒪᕆᐅᒐᓗᐊᕐᑐᑎᑦ, ᖃᐅᔨᒪᔭᐅᒋᐊᓕᖕ ᐃᓄᐃᑦ ᓄᓇᖃᓕᕐᑐᑦ 
ᖃᓪᓗᓈᓂ ᐱᐅᓯᑐᖃᖏᓐᓂᑦ ᐊᑐᙱᓂᕐᓴᐅᕙᒻᒪᑕ ᓲᕐᓗ ᐊᓯᕙᕐᓂᖅ ᐃᖃᓗᒐᓱᓐᓂᕐᓗ. ᑕᐃᒪᐃᒃᑲᓗᐊᕐᑎᓪᓗᒍ, ᐱᒻᒪᕆᐊᓘᕗᖅ 
ᐃᓪᓗᓕᐅᖃᑦᑕᕐᐸᑕ ᐊᑲᐅᓂᖅᐹᖑᔪᓂᑦ ᐃᓄᓐᓄᑦ ᖃᓪᓗᓈᓂ, ᓄᓇᑖᖃᑕᐅᓯᒪᓂᐊᕐᖓᑕ ᐃᓄᐃᑦ ᐅᑭᐅᖃᑎᒌᖏᑦᑐᓕᒫᑦ ᐊᒻᒪ 
ᐃᓅᓯᕐᒥ ᐱᖅᑯᓯᖏᑦ ᐊᔾᔨᒌᖏᒃᑲᓗᐊᕐᐸᑕ.   

7.  ᐊᓯᖏᓪᓗ ᐊᑦᓱᕈᕈᑕᐅᕙᑦᑐᑦ ᐊᐳᕈᑏᑦ. ᐊᓯᖏᑦ ᐅᖃᖃᑎᖃᕐᑐᑕ ᓴᖅᑭᓚᕿᓯᒪᔪᑦ ᐊᑑᑎᖃᕐᓂᐅᓴᑐᐃᓐᓇᕐᑐᑦ  
ᖃᐅᓴᕐᑕᑦᑕ ᐊᐱᖅᑯᑎᖏᓐᓄᑦ.     

ᑖᒃᑯᐊ ᑐᕌᕐᑕᕗᑦ ᑲᑎᑕᐅᓚᐅᕐᑐᑦ ᑕᓪᓕᒪᐅᓕᖓᓪᓗᑎᑦ ᑐᑭᑖᕈᑎᒋᓂᐊᕐᑕᕗᑦ ᐊᒻᒪ ᐊᓯᖏᒃᑲᓂᖏᑦ ᐃᓗᒃᑲᓐᓂᐊᓃᑦᑐᑦ 
ᑐᑭᑖᕈᑏᑦ. ᐅᑯᐊᖑᕗᑦ: 

ᐱᔨᑦᓯᕈᑏᑦ ᐊᒻᒪ ᐃᑲᔫᑏᑦ

 

ᐃᓚᐃᓐᓈᕐᑕᐅᓂᖅ 
ᓂᖓᖅᑕᐅᕙᓐᓂᕐᓗ

 

ᐅᑭᐅᖅᑕᖅᑐᖅ−ᖃᓪᓗᓈᓂᓗ 
ᐊᕕᑦᓯᒪᓂᖏᑦ

ᐃᓄᓐᓄᑦ−
ᑐᕌᖓᓪᓚᑦᑖᕐᑐᑦ GBA+ 
ᐃᓱᒪᖅᓴᖅᓯᐅᕈᑕᐅᒋᐊᓖᑦ

 
 

ᖃᐅᔨᓴᒃᑲᓐᓂᕈᒥᓇᕐᑐᑦ

• ᒐᕙᒪᒃᑯᓐᓂᑦ 
ᑕᑎᖃᓗᐊᕐᓂᖅ 
ᑮᓇᐅᔭᕐᑎᒍᑦ 
ᐃᑲᔪᕐᑕᐅᓂᒃᑯᑦ

• ᖃᓄᐃᓕᖓᒻᒪᒑᑕ 
ᐱᔨᑦᓯᕐᑎᖏᓐᓄᑦ

• ᐃᓪᓗᑕᖃᕆᐊᖃᓕᕐᓂᖓ 
ᖃᓪᓗᓈᓂ 
ᐃᓕᖅᑯᓯᖃᑎᒌᖏᑦᑐᓄᑦ 
ᓈᒻᒪᑦᑐᓂᑦ 

• ᐊᕐᓇᓄᑦ ᑐᕌᖓᓪᓗᐊᑕᕐᑐᑦ 
ᐱᔨᑦᓯᕈᑏᑦ ᐃᓪᓗᐃᓪᓗ 

• ᐃᓄᐃᑦ ᑕᐅᑦᑐᖃᑎᒋ-
ᙱᑕᖏᓐᓄᑦ 
ᐃᓚᐃᓐᓈᕐᑕᐅᕙᑦᑐᑦ

• ᐃᓪᓗᖃᕐᑎᑦᓯᔨᓄᑦ 
ᐊᔾᔨᐅᖏᑎᑕᐅᓂᖅ

• ᑭᒃᑯᑐᐃᓐᓇᑦ 
ᓂᐅᕐᕈᑕᐅᕙᓐᓂᖏᑦ

• ᓂᖓᕐᑕᐅᕙᓐᓂᖅ 
ᐱᔨᑦᓯᕐᑕᐅᓂᖕᒥᓂ  

• ᐃᓚᐃᓐᓈᕐᑕᐅᓂᖅ 
ᒪᓕᑦᑐᒍ ᐊᕐᓇᐅᓂᖓ 
ᐊᖑᑕᐅᓂᖓᓗ ᐊᒻᒪ 
ᓄᓕᐊᕈᓯᖏᓐᓄᑦ  

• ᐅᖃᐅᓯᖃᑎᒌᙱᒧᑦ
• ᐃᓕᖅᑯᓯᖃᑎᒌᙱᒧᑦ 
ᑐᑭᓯᓂᕐᓗᖃᑦ-
ᑕᐅᑎᕙᓐᓂᖅ

• ᐊᐅᓪᓚᖃᑦᑕᕆ-
ᐊᖃᕐᓂᖏᑦ 
ᐊᓐᓂᐊᕕᓕᐊᒧᑦ, 
ᐃᓕᓐᓂᐊᕆᐊᒧᑦ, 
ᑎᒍᔭᐅᕕᒻᒧᑦ, ᐊᓯᖏᓪᓗ.  

• ᐊᓯᖏᑦ ᐊᐳᕈᑕᐅᕙᑦᑐᑦ 
ᐊᑦᓱᕈᕐᓇᕐᑐᑦ

• ᐊᕐᓇᐅᓂᖓᓄᑦ 
ᐊᖑᑕᐅᓂᖓᓄᓪᓗ

• ᑕᐅᑦᑐᖃᑎᒋᙱᒧᑦ
• ᓄᓕᐊᕈᓯᖏᓐᓄᑦ
• ᓯᓚᑎᑦᑎᓐᓄᑦ 
ᓄᓇᐃᖅᑕᐅᓂᑰᒧᑦ

• ᓄᓇᑖᕈᑎᒃᑯᑦ ᐊᖏᕈᒻᒥ 
ᐊᑎᖃᖃᑕᐅᒧᑦ

• ᐃᓕᖅᑯᓯᖅ
• ᐅᖃᐅᓯᕐᖓᐅᑦ
• ᐃᓄᐃᑦ 
ᖃᐅᔨᒪᔭᑐᖃᖏᑦᑕ 
ᑐᙵᕕᖏᑦ

• ᒫᓐᓇ ᐊᓯᖏᑦ ᖃᐅᔨᒪᔭᑦ 
ᐱᖃᓯᐅᔾᔭᐅᓯᒪᙱᑦᑐᑦ

• ᐊᓯᖏᑦ ᐊᑦᓱᕈᕐᓇᕐᑐᑦ 
ᐊᐳᕈᑕᐅᑐᐃᓐᓇᕆᐊᓖᑦ

 

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

10 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᖃᐅᔨᓴᕐᑐᑕ ᐊᐱᖅᓱᕈᓯᕗᑦ
ᖃᐅᔨᓴᓚᐅᕐᑐᑕ ᐊᐱᖅᓱᓚᐅᕐᑐᒍᑦ ᐋᖅᑭᑦᓱᖅᓯᒪᕙᒌᕐᑐᑎᑦ ᐃᓚᖏᑦ ᐊᐱᖅᑯᑏᑦ ᐊᐱᖅᓱᖅᑕᑎᓐᓂᑦ ᐃᓄᓐᓂᑦ ᐊᕐᓇᓂᑦ 
ᐊᑐᖅᓯᒪᔪᓂᑦ ᐊᖏᕐᕋᖃᙱᓂᖕᒥᑦ, ᐃᓪᓗᑭᑦᓴᓂᖕᒥᑦ, ᐊᒻᒪ ᖃᓄᖅ ᐃᓪᓗᑖᕋᓱᒍᓐᓇᕐᒪᖔᑕ ᖃᓪᓗᓈᓂ ᓄᓇᓕᕐᔪᐊᓂ 
ᐊᐅᓚᑦᑎᔾᔪᓯᖏᓐᓂ. ᖃᐅᔨᓴᕐᓯᒪᕙᒌᕐᑐᑦ ᐊᐱᖅᑯᑏᑦ ᐊᑐᕆᐊᖃᓪᓚᕆᓚᐅᕐᑐᑦ ᐃᓂᖃᑦᓯᐊᕐᓗᑕ ᐊᐱᖅᓱᕈᒪᓚᐅᕋᑦᑕ ᑐᑭᓯᐅᒪᔭᖏᑎᒍᑦ 
ᐅᖃᐅᓯᕆᔪᒪᔭᖏᓐᓂᑦ ᐃᑲᔪᓚᐅᕐᑐᑦ ᒪᓕᑦᑐᑕ, ᐅᓂᒃᑳᕐᑐᐊᑦ ᖃᐅᔨᒪᔭᐅᔪᓪᓗ ᐊᕕᒐᑦᓴᐅᖏᓐᓂᖏᓐᓄᑦ (ᑰᕚᒃ 2021, ᑯᕆᐊᔅᕕᐅᓪ 
1994). ᐱᖃᑕᐅᓪᓗᑎᑦ ᑐᙵᓇᕐᓂᖅ (ᒪᑐᐃᖓᓂᖅ, ᐃᓚᐅᑎᑦᓯᓂᖅ, ᐃᓕᕋᓇᙱᓐᓂᖅ) ᐊᒻᒪ ᐱᓕᕆᖃᑎᒌᖕᓂᖅ/ ᐃᑲᔪᖃᑎᒌᖕᓂᖅ 
(ᐃᓄᑑᔾᔨᖏᓪᓗᓂ ᐱᓕᕆᔭᕆᐊᓕᓐᓂᒃ ᐃᖅᑲᓇᐃᖃᑎᖃᕐᓗᓂ).

ᑖᓐᓇ ᖃᐅᔨᓴᕈᓯᕗᑦ ᐊᑐᓚᐅᕐᑕᕗᑦ ᑐᑭᓯᓪᓚᕆᒍᒪᒧᑦ ᖃᓄᖅ ᐊᐱᖅᓱᕐᑕᕗᑦ ᐃᑲᔪᓚᐅᕐᑐᑦ ᐊᑐᖅᓯᒪᒻᒪᖔᑕ ᐊᖏᕐᕋᖃᙱᓂᖕᒥᑦ, 
ᐃᓪᓗᑭᑦᓴᓂᖕᒥᓐᓗ, ᐊᒻᒪ ᖃᓄᖅ ᐃᑲᔪᕐᑕᐅᓇᓱᒍᓐᓇᕐᒪᖔᕐᒥ ᐃᓪᓗᓕᕆᓂᐅᑉ ᐊᐅᓚᓂᖓᓂᑦ. ᑐᕌᒐᖃᕐᑐᑕ ᑐᑭᓯᔪᒪᒧᑦ 
ᐊᑐᖅᓯᒪᔭᖏᓐᓂᑦ ᐃᑲᔪᓚᐅᖅᑐᑦ ᐊᒻᒪ ᐅᔾᔨᕆᓯᒪᔭᖏᓐᓂᑦ ᓇᐅᒃᑯᓕᒫᑦᓯᐊᖅ ᐊᕙᓗᐊᓂ ᖃᐅᔨᔪᒪᒧᑦ ᐃᓄᓐᓂᑦ ᐊᕐᓇᓂᑦ 
ᐃᓪᓗᑦᓴᖃᑦᓯᐊᖏᑦᑐᑦ ᐃᓪᓗᑕᕋᓱᑦᑎᓪᓗᒋᑦ.   

ᐃᓘᓐᓇᑎᑦ ᐅᖃᔨᓴᓚᐅᕐᑕᕗᑦ ᐃᓚᓕᐅᔾᔨᓯᒪᔪᒪᓪᓗᑕ ᓇᖕᒥᓂᖃᕐᓂᖅ, ᐊᐅᓚᑦᑎᓂᖅ, ᐊᑐᐃᓐᓇᖃᕐᓂᖅ, ᐊᒻᒪ ᐱᖃᕐᓂᖅ (ᓇᖕᒥᓂᖃᕐᓂᖅ, 
ᐊᐅᓚᑦᑎᓂᖅ, ᐊᑐᐃᓐᓇᖃᕐᓂᖅ, ᐊᒻᒪ ᐱᖃᕐᓂᖅ)®. ᐱᖃᑕᐅᓪᓗᑎᑦ:

• ᖃᐅᔨᒃᑲᕐᑐᒋᑦ ᐃᑲᔪᓚᐅᖅᑐᑦ ᓇᒥ ᖃᓄᕐᓗ ᐊᑐᖅᑕᐅᓂᐊᕐᒪᖔᑕ ᑲᑎᖅᓱᕐᑕᑦ ᐊᐱᖅᓱᕐᑐᓄᑦ.   

• ᐊᐱᖅᓱᖅᑕᑦ ᐃᑲᔪᓚᐅᖅᑐᑦ ᖃᐅᔨᒪᔭᐅᔪᒪᑉᐸᑕ ᖃᐅᔨᒪᔭᐅᔪᓐᓇᕐᑐᑦ ᐃᑲᔪᕐᓂᒥᓂᖓᓄᑦ ᐊᑎᖓ ᐃᑲᔫᑎᖓᓗ 
ᐃᖅᑲᓇᐃᔮᑦᑎᓐᓂ ᓇᓗᓇᐃᕐᓯᒪᓂᐊᕐᖓᑦ.    

• ᑲᑎᖅᓱᓚᐅᕐᑕᕗᑦ ᑐᓴᕋᑦᓴᑦ ᐊᑐᖅᑕᐅᓗᑎᑦ ᑭᓯᐊᓂ ᐱᓕᕆᐊᑦᑎᓐᓄᑦ ᐊᒻᒪ ᐊᓯᖏᓐᓄᑦ ᐊᑐᖅᑕᐅᔾᔮᖏᑦᓯᐊᕐᑐᑦ 
ᐊᖏᓚᐅᖏᓐᓂᖏᓐᓂ.    

• ᖃᐅᔨᒃᑲᕐᑐᒋᑦ ᐊᐱᖅᓱᖅᑕᑦ ᐃᑲᔪᓚᐅᖅᑐᑦ ᓄᖅᑲᕈᓐᓇᕐᖓᑕ ᐊᒻᒪ ᑐᓴᕐᑕᐅᖁᔨᙱᑉᐸᑕ ᖃᖓᑐᐃᓐᓇᑦᓯᐊᖅ.

ᑐᑭᓯᓯᒪᓪᓗᑕ ᓇᖕᒥᓂᖃᕐᓂᖅ, ᐊᐅᓚᑦᑎᓂᖅ, ᐊᑐᐃᓐᓇᖃᕐᓂᖅ, ᐊᒻᒪ ᐱᖃᕐᓂᖅ® ᐃᓪᓚᐃᑦ-ᓄᓇᖃᖅᑳᖅᓯᒪᔪᓂᑦ ᒪᓕᒻᒪᑕ 
ᐊᐅᓚᑦᑎᔾᔪᓯᖏᓐᓂᑦ ᐊᒻᒪ ᑲᑎᖅᓱᐃᓂᖕᒧᑦ ᑎᒍᒥᐊᕐᑕᖏᓐᓂᑦ. ᐱᑕᖃᙱᓐᓂᖏᓄᑦ ᐃᓄᐃᑦ ᑕᐱᕇᑦ ᑲᓇᑕᒥ (ᐃᓄᐃᑦ ᑕᐱᕇᑦ 
ᑲᓇᑕᒥ) ᐊᔪᕆᕐᓯᐅᔾᔨᒍᑎᓂᑦ ᐱᖁᔭᓂᓪᓘᓐᓃᑦ ᖃᓄᖅ ᑲᑎᖅᓱᖅᑕᒥᓂᕐᓂᑦ ᐊᐅᓚᑦᑎᔪᑦᓴᐅᒻᒪᖔᑦᑕ, ᐊᒻᒪ ᖃᐅᔨᓴᕐᑎᖏᑦ 
ᐱᓕᒻᒪᑦᓴᕐᑕᐅᓯᒪᓂᖏᓐᓄᑦ ᐊᑐᖅᑐᒍ ᓇᖕᒥᓂᖃᕐᓂᖅ, ᐊᐅᓚᑦᑎᓂᖅ, ᐊᑐᐃᓐᓇᖃᕐᓂᖅ, ᐊᒻᒪ ᐱᖃᕐᓂᖅ® ᑐᙵᕕᖏᑦ, 
ᖃᐅᔨᒃᑲᐃᓯᒪᒻᒪᑕ ᑕᒪᑐᒥᖓ. ᐃᑲᔪᓚᐅᖅᑐᑦ ᖃᐅᔨᒃᑲᕐᑕᐅᓪᓗᑎᑦ ᐊᑎᓕᐅᕆᐊᖃᕐᓂᖏᓐᓂᑦ ᐃᓯᕋᐃᑉᐸᑕ ᐱᖃᕐᓂᕋᕈᑎᒋᓂᐊᕐᒪᒋᑦ 
ᐊᑐᐃᓐᓇᖃᕐᓗᑎᑦ ᐊᒻᒪ ᐊᐅᓚᑦᑎᓗᑎᑦ ᑐᓴᕋᑦᓴᖁᑎᖏᓐᓂᑦ ᐅᓂᒃᑳᕐᑕᖏᓐᓂᑦ ᐊᐱᖅᓱᖅᑕᐅᓪᓗᑎᑦ.    

ᐊᐱᖅᓱᕈᓯᕆᓚᐅᕐᑕᕗᑦ
ᑐᕌᒐᖃᓪᓗᐊᕐᑐᑕ ᐃᑲᔪᓚᐅᕐᑐᑦ ᐊᐱᖅᓱᖅᑕᑦ ᐃᓚᒋᔭᐅᑦᓯᐊᖁᓪᓗᒋᑦ ᐃᓗᐃᑦᑑᓗᓂᓗ ᐱᖃᑕᐅᓂᖏᑦ ᐃᓄᐃᑦ ᐃᑲᔪᓚᐅᕐᑐᑦ, ᒪᓕᑦᑐᒋᑦ 
ᐃᓄᐃᑦ ᖃᐅᔨᒪᔭᑐᖃᖏᑕ ᒪᓕᒐᖏᑦ. ᓲᕐᓗ, ᖃᐅᔨᓴᕐᑎᐅᑉ’ ᐅᖃᖃᑎᖃᕈᓐᓇᕐᓯᓗᑎᑦ ᐃᑲᔪᓚᐅᕐᑐᓂᑦ ᐊᑑᑎᖃᕐᓂᖅᐹᖑᓪᓗᓂ, 
ᐱᓗᐊᕐᑐᒥᖕ ᐊᑦᑕᓇᕐᓂᖏᓐᓄᑦ ᐅᖃᐅᓯᐅᔪᑦ ᐊᐱᖅᑯᑎᕗᑦ ᑕᒪᒃᑮᓐᓄᑦ ᐃᑲᔪᓚᐅᕐᑐᓄᑦ ᐊᐱᖅᓱᕐᑕᓄᑦ ᐊᒻᒪ ᐃᓄᓐᓄᑦ ᐊᕐᓇᓄᑦ 
ᖃᐅᔨᓴᓚᐅᕐᑐᓄᑦ ᐊᐱᖅᓱᑲᑕᑦᑎᓪᓗᒋᑦ. ᑐᑭᓯᐅᒪᖃᑎᒋᑦᓯᐊᕈᒪᒧᑦ ᐃᑲᔪᓚᐅᖅᑐᑦ ᖃᐅᔨᓴᕐᓂᓕᒫᑦᑎᓂ ᐊᒻᒪ ᑲᑉᐱᐊᓇᙱᑦᑐᒥ 
ᐃᓂᖃᕐᑎᑦᑐᒋᑦ ᐊᑑᑎᖃᕐᓂᖅᐹᖑᓪᓗᓂ ᐃᖅᑲᓇᐃᔮᑦᑎᓐᓂ. ᐊᐱᖅᓱᓚᐅᕐᑎᓐᓇᑕ, ᐃᑲᔪᓚᐅᕐᑐᑦ ᖃᐅᔨᒃᑲᕐᑕᐅᓪᓗᑎᑦ ᐱᔾᔪᑎᖓᓂᑦ 
ᖃᐅᔨᓴᕐᑕᑦᑕ, ᐊᒻᒪ ᐱᔪᓐᓇᐅᑎᖃᕐᓂᖏᓐᓂᑦ ᐱᖃᑕᐅᔪᒪᔪᓐᓃᕈᑎᖕ ᖃᖓᑐᐃᓐᓇᑦᓯᐊᖅ ᓄᖅᑲᕈᓐᓇᕐᓂᖏᓐᓂᑦ. ᐃᑲᔪᓚᐅᕐᑐᑦ 
ᖃᐅᔨᒃᑲᕐᑕᐅᓪᓗᑎᑦ ᖃᕆᓴᐅᔭᒃᑯᑦ ᐃᖕᓃᓐᓈᕈᑎᒃᑯᑦ ᐊᐅᓪᓚᕐᑎᑦᓯᕕᐅᓛᕐᖓᑕ ᓇᒧᙵᕈᓐᓇᕐᒪᖔᑕ ᐃᑲᔪᖅᑕᐅᒋᐊᖃᕐᐸᑕ 
ᑭᖑᓂᐊᒍᑦ. ᑕᐃᒪᐃᑦᑕᕆᐊᖃᕐᐸᑕ, ᑭᖑᓂᐊᒍᑦ ᐃᑲᔪᕐᑕᐅᔪᓐᓇᕐᖓᑕ, ᓲᕐᓗ ᐅᓂᒃᑳᕐᕕᖃᕈᓐᓇᕐᓗᓂ ᐃᓐᓇᑐᖃᕐᒥᑦ 
ᐊᑐᐃᓐᓇᖃᕐᑎᑕᐅᓪᓗᑎᑦ.   

ᐊᐱᖅᓱᕈᓯᕆᓚᐅᕐᑕᕗᑦ, ᐃᓅᖃᑎᒌᑦᓯᐊᓂᖅ ᑐᙵᕕᒋᓪᓚᕆᑦᑐᑎᒍ ᑐᙵᓱᑦᑎᑦᓯᓂᒃᑯᑦ. ᐃᑲᔪᕐᑎᖃᕐᓂᖏᑦ ᐊᐱᖅᓱᖅᑕᐅᔪᑦ 
ᐃᓱᒫᓗᒋᓪᓚᕆᑦᑐᒋᑦ ᐅᐱᓐᓇᕋᓂ ᐃᑲᔪᕐᓚᐅᕐᑐᑦ ᐊᐱᖅᓱᖅᑕᑦ ᑭᐅᖃᑦᑕᕐᖓᑕ ᐊᑦᓱᕉᑎᒋᓂᕐᐹᕆᓯᒪᔭᖏᓐᓂᑦ ᐊᑐᖅᓯᒪᔭᒥᒍᑦ 
ᐋᓐᓂᓇᕐᑐᐊᓗᓐᓂᑦ ᐅᕝᕙᓘᓐᓃᑦ ᒫᓐᓇ ᐊᑐᖅᑕᖏᓐᓂᑦ. ᓯᕗᓕᕐᑎᖃᕐᑐᑕ ᐊᐱᖅᓱᕐᑐᑕ ᐅᔾᔨᕆᑦᓯᐊᕋᓱᓪᓚᕆᑦᑐᒋᑦ, 
ᐃᑉᐱᒋᑦᓯᐊᕋᓱᓪᓚᕆᑦᑐᒋᑦ, ᓇᓪᓕᓂᒃᑯᓪᓗ ᐃᑉᐱᒋᑦᑎᐊᕐᑐᒋᑦ, ᑐᑭᒧᐊᕐᑎᑦᓯᔩᑦ ᖃᐅᔨᒪᓇᓱᐃᓐᓇᕆᐊᖃᕐᑐᑎᑦ ᐃᑲᔪᓚᐅᕐᑐᓂᑦ 
ᐊᐱᖅᓱᕈᓯᕆᓚᐅᕐᑕᕗᑦ, ᐊᒻᒪ ᐃᖅᑲᐃᑳᓪᓚᑎᑦᑕᐃᓕᓪᓗᒋᑦ ᐃᖅᑲᐅᒪᙱᑕᖏᓐᓂᑦ ᐃᑲᔪᓚᐅᕐᑐᑦ ᐅᕝᕙᓘᓐᓃᑦ ᐊᑲᐅᒋᙱᑕᖏᓐᓂᑦ 
ᖃᐅᔨᒋᐊᓕᖅᑭᑦᑖᑦᑕᐃᓕᓪᓗᑕ.   

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᑲᑎᖅᓱᖅᑕᐅᓯᒪᔪᑦ ᕿᒥᕐᕈᔭᐅᓂᖏᑦ 
ᐸᐅᒃᑑᑎᑦ ᐃᓄᓐᓄᑦ ᑐᕌᖓᓗᐊᙳᐊᕐᑐᑦ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ ᖃᐅᔨᓴᕐᓂᖅ (ᐊᕐᓇᐅᔭᑦ 
ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ) ᐋᖅᑭᐅᒪᓂᕆᓂᐊᕐᑕᖓ ᐊᑐᓚᐅᕐᑕᕗᑦ ᐊᐅᓚᔾᔪᓰᑦ ᐊᔾᔨᒌᖏᓗᐊᕐᓂᖏᓂᑦ 
ᐊᐱᖅᓱᖅᑕᐅᓚᐅᕐᑐᑦ ᐊᑐᖅᓯᒪᔭᖏᑎᒍᑦ. ᐃᓅᖃᑎᒌᑦᓯᐊᕐᓂᖅ ᐊᑐᓪᓚᕆᓚᐅᕐᑕᕗᑦ ᑲᑎᖅᓱᖅᑕᐅᓯᒪᔪᑦ ᕿᒥᕐᕈᔭᐅᓂᖏᓂ 
ᒪᓕᑦᑐᑎᒍ ᑐᙵᕕᖃᖁᓪᓗᑕ ᐃᑉᐱᒍᓱᑦᑎᐊᓂᖕᒥᑦ ᐃᖅᑲᓱᓐᓂᒃᑯᑦ ᐊᒻᒪ ᑲᒪᒋᑦᑎᐊᕐᑐᒋᑦ ᐃᑲᔪᓚᐅᕐᑐᑦ ᐊᑐᖅᓯᒪᔭᖏᓐᓂᑦ 
ᐅᓂᒃᑳᙳᐊᑕᕐᓯᓐᓇᓚᐅᕐᑐᑦ.    

ᐊᐱᖅᓱᖅᑐᑕ ᑲᑎᖅᓱᐃᓚᐅᕐᑐᒍᑦ ᐊᑑᑎᖃᕐᓂᖅᐹᖑᔪᓐᓇᕐᑐᓂᑦ ᒪᓕᑦᑐᑕ ᐅᖃᖃᑎᒌᓐᓂᒃᑯᑦ ᐱᖅᑯᓯᖓᓂᑦ. ᐊᐱᖅᓱᕈᓯᕆᓚᐅᕐᑕᕗᑦ, 
ᒪᓕᑦᑐᒍ ᐃᓅᖃᑎᒌᑦᓯᐊᕐᓂᖅ, ᑎᑎᕋᕐᐸᓪᓕᐊᔨᕗᑦ ᐅᖃᓕᒫᖃᑦᑕᓚᐅᕐᑐᑦ ᐅᖃᐅᓯᐅᕋᑖᕐᑐᓂᑦ ᐊᐱᖅᓱᕐᑕᖏᓐᓄᑦ ᑕᐃᒫᑦᓯᐊᖑᒻᒪᖔᑕ, 
ᑲᔪᖏᕐᑐᐃᓪᓗᑕ ᐃᑲᔪᓚᐅᕐᑐᓂᑦ ᐋᖅᑭᒋᐊᕆᖁᔨᑉᐸᑕ ᐋᖅᑭᒋᐊᕐᑕᐅᓂᐊᕐᖓᑕ ᐅᖃᐅᓯᒥᓂᖏᑦ ᑕᐃᒫᑦᓯᐊᖑᓱᕆᙱᑕᖏᓐᓂᑦ  
ᐊᒻᒪ ᑐᙵᓱᑦᑎᑦᑐᒋᑦ ᓇᓗᓇᐃᕐᓯᒋᐊᕈᓐᓇᕐᒪᖔᑕ ᑐᑭᖓᓂᑦ ᑕᐃᒪᐃᑦᑐᒪᑉᐸᑕ.     

ᒪᓕᑦᑐᒋᑦ ᐊᑭᖓᙱᑦᑐᑦ, ᓯᕗᕐᖓᒍᑦ ᐊᒻᒪ ᑐᑭᓯᐅᒪᓂᒃᑯᑦ ᐊᖏᖅᓯᒪᓂᖅ (FPIC), ᐃᑲᔪᓚᐅᖅᑐᑦ ᐊᐱᕆᔭᐅᖅᑳᕐᑐᑎᑦ 
ᐊᖏᕐᒪᖔᑕ ᐊᐱᖅᓱᖅᑕᐅᓂᖏᑦ ᓂᐱᓕᐅᕐᑕᐅᔪᓐᓇᕐᒪᖔᑕ ᑕᒪᒃᑮᓐᓂ ᐊᑎᓕᐅᕐᕖᑦ ᑕᑕᑎᕆᐊᓕᖏᓐᓂ ᐊᒻᒪ 
ᐊᐱᖅᓱᕈᓯᕆᓂᐊᕐᑕᑎᓐᓂᑦ, ᑕᕝᕙᑦᓴᐃᓐᓇᕐᓗ ᖃᐅᔨᒃᑲᕐᑕᐅᓪᓗᑎᑦ ᐊᖏᕈᑎᖏᑦ ᐊᑐᕈᓐᓃᕐᑎᒍᓐᓇᕐᖓᒋᑦ ᖃᖓᑐᐃᓐᓇᑦᓯᐊᖅ. 
ᑎᑎᕋᕐᑕᐅᕙᓪᓕᐊᓪᓗᑎᑦ ᐊᐱᖅᓱᕐᓂᖏᓐᓂ ᐊᒻᒪ ᐱᔭᕇᕋᐃᒻᒪᑕ. ᐃᑲᔪᓚᐅᕐᑐᑦ ᖃᐅᔨᒃᑲᕐᑕᐅᓪᓗᑎᑦ ᖃᓄᓪᓚᑦᑖᖅ ᑲᑎᖅᓱᖅᑕᐅᔪᑦ 
ᐊᑐᖅᑕᐅᓂᐊᕐᒪᖔᑕ ᑭᒃᑯᓄᓪᓗ, ᐊᒻᒪᓗᑦᑕᐅᖅ ᑲᑎᖅᓱᕐᑕᑦ ᓇᒦᑎᑕᐅᓂᐊᕐᒪᖔᑕ ᑭᐅᔾᔪᑎᒥᓃᑦ ᖃᓄᑎᒋᓗ.  

ᐱᕙᓪᓕᐊᓂᕗᑦ ᑲᑎᖅᓱᕐᓯᒪᔭᑦᑎᓐᓂᑦ ᐊᐱᖅᑯᑎᒋᓕᖅᑭᑦᑖᕙᑦᑐᒋᑦ ᑐᑭᓯᒋᐊᕆᐊᓖᑦ, ᖃᐅᔨᓴᕐᑏᑦ ᑲᑎᒐᔪᓚᐅᕐᖓᑕ 
ᐃᖅᑲᓇᐃᔭᕐᑎᕗᑦ ᐅᓂᒃᑳᖃᑦᑕᕐᑐᑎᑦ ᖃᓄᐃᓕᐅᕐᓂᕐᒪᖔᑕ ᐊᒻᒪ ᐅᖃᐅᓯᐅᕙᓪᓕᐊᓪᓗᑎᑦ ᓴᖅᑭᐸᓪᓕᐊᓂᐊᕐᑐᑦ ᐅᖃᐅᓯᑦᓴᑦ. 
ᑐᑭᒧᐊᕆᐊᕈᓐᓇᕐᓯᓪᓗᑕ ᒪᑐᐃᙶᑦᓯᐊᕐᓗᑕ, ᐃᖅᑲᓇᐃᔭᕐᑏᑦ ᖃᐅᔨᓴᕐᑕᒥᓂᖕ ᕿᒥᕐᕈᓪᓗᑎᑦ ᓄᐊᑕᐅᓯᒪᔪᓂᑦ ᓇᓗᓇᐃᕐᓯᓇᓱᑦᑐᑎᑦ 
ᐊᒻᒪ ᐅᖃᐅᓯᕆᓕᖅᑭᑦᑖᓪᓗᒋᑦ ᑐᑭᖏᑦ ᓴᖅᑭᐸᓪᓕᐊᔪᑦ ᑐᓴᕐᑕᑎᓐᓂᑦ ᐃᑲᔪᓚᐅᕐᑐᓂᑦ. ᑕᕝᕙᙵᑦ, ᖃᐅᔨᒪᔾᔪᑎᒋᓂᐊᕐᑕᕗᑦ 
ᑐᓂᐅᖅᑲᕐᑕᐅᓪᓗᑎᑦ, ᐊᒻᒪ ᖃᐅᔨᒪᔾᔪᑕᐅᓂᐊᕐᑐᓂᑦ ᐅᖃᓕᒫᒐᓕᐅᕐᑐᑕ, ᑕᕝᕙᓂ ᑐᑭᑖᕈᑕᐅᓪᓗᑎᑦ ᖃᓄᐃᓕᖓᓂᐊᕐᒪᖔᑕ 
ᐅᓂᒃᑳᓕᐊᕗᑦ ᐃᓗᓕᖏᑦ. ᓇᓗᓇᐃᒃᑯᑎᕗᑦ ᑐᙵᕕᖃᕐᑐᑎᑦ ᐋᔩᖃᑎᒌᓐᓂᐅᑉ ᒪᓕᒐᖏᓐᓂᑦ, ᐅᖃᖃᑎᒌᓐᓂᒃᑯᑦ ᐋᔩᖃᑎᒌᑦᑐᑎᑦ 
ᐃᓱᒪᓕᐅᖃᑎᒌᑦᑐᑦ.   

ᐃᑲᔪᕐᓂᖏᑦ ᐃᓄᐃᑦ ᓄᓇᖅᑲᑎᒌᓂᑦ
ᐃᓄᐃᑦ ᖃᐅᔨᓴᕐᑏᑦ ᐊᒻᒪ ᐃᓄᐃᑦ ᐊᕐᓇᐃᑦ ᐃᑲᔪᒻᒪᕆᓚᐅᕐᑐᑦ ᖃᐅᔨᓴᕐᑕᑎᓐᓄᑦ. ᐱᕚᓪᓕᕈᑕᐅᓪᓚᕆᑦᑐᑎᑦ ᐊᔾᔨᐅᖏᑦᑐᒥᑦ 
ᐅᔾᔨᕆᓱᓐᓂᖏᓐᓄᑦ ᐊᑐᖅᓯᒪᔭᖏᑎᒍᓪᓗ ᖃᐅᔨᒪᔭᖏᓐᓂᑦ. ᐃᓄᐃᑦ ᐊᕐᓇᐃᑦ ᖃᐅᔨᓴᕐᑏᑦ ᖃᐅᔨᓴᕐᑕᐅᓂᐊᕐᑐᓂᑦ ᓯᕗᓕᕐᑎᐅᓪᓗᑎᑦ 
ᖃᐅᔨᓴᕐᑐᑕ ᐊᐱᖅᓱᕈᓯᕆᓚᐅᕐᑕᑎᓐᓂᑦ ᐊᒻᒪ ᐊᐱᖅᓱᕈᓯᑦᑎᓐᓂᑦ, ᑐᙵᕕᒋᓕᕐᑐᓂᒋᑦ ᐃᖅᑲᓇᐃᔮᑦᑕ. ᐃᑎᔪᐊᓗᖕᒥᑦ 
ᖃᐅᔨᒪᓪᓚᕆᓐᓂᖏᓐᓄᑦ ᐃᓕᖅᑯᓯᒥᓂᖕ, ᐊᕙᑎᒥᓂᖕ, ᐊᒻᒪ ᐃᓄᓕᕆᔾᔪᓯᑦ ᐊᔾᔨᒌᖏᓐᓂᖏᓐᓂᑦ ᐊᑑᑎᓕᓪᓚᕆᐊᓗᓐᓂᑦ 
ᑐᑭᓯᑎᑦᓯᓚᐅᕐᑐᑦ ᖃᓄᖅ ᐅᖃᐅᓯᐅᓂᐊᕐᒪᖔᑕ ᐅᓂᒃᑳᓕᐊᕆᓕᕈᑦᑎᒍ ᑕᕝᕙᓂ. ᐃᓄᒻᒥᑦ ᐃᓐᓇᑐᖃᕐᒥᑦ ᕿᓂᕐᑎᖃᓚᐅᕐᑐᒍᑦ 
ᐃᖅᑲᓇᐃᔮᑦᓴᑎᓐᓄᑦ, ᖃᐅᔨᒪᔭᖏᓐᓂᑦ ᐃᓄᓐᓂᑦ ᓄᓇᖅᑲᑎᖏᓐᓂᑦ ᐃᓚᐅᔪᒪᒐᔭᕐᑐᓂᑦ ᐊᐱᖅᓱᖅᑕᐅᔪᒪᔪᓂᑦ. ᐃᓐᓇᑐᖃᖅ 
ᓂᕈᐊᕐᑕᐅᓚᐅᕐᑐᖅ ᕿᓂᖁᓪᓗᒍ ᐊᒻᒪ ᐊᐱᖅᓱᕈᓯᕆᓂᐊᕐᑕᑎᓐᓂᑦ ᐃᖅᑲᓇᐃᔮᑦᑎᓐᓂ ᖃᐅᔨᒪᔪᒻᒪᕆᐅᓂᖓᓄᑦ ᐊᑐᖅᓯᒪᔭᒥᒍᑦ ᐊᒻᒪ 
ᐃᓕᖅᑯᓯᕐᒥᓂᖕ ᑐᑭᓯᐅᒪᑦᓯᐊᕐᓂᖓᓄᑦ. ᐅᖃᕈᓐᓇᕐᓂᖓ ᖃᓪᓗᓈᑎᑐᑦ ᐃᓄᒃᑎᑐᓪᓗ ᐃᑲᔪᓚᐅᕐᑐᑦ ᐊᐱᖅᓱᖅᑕᑦ ᐊᑲᕐᕆᔪᓐᓇᕐᓯᓪᓗᑎᑦ.    

ᐃᓄᐃᑦ ᐊᕐᓇᐃᑦ ᐊᐱᖅᓱᖅᑕᐅᓚᐅᕐᑐᑦ ᐅᓂᒃᑳᕆᓪᓗᑎᑦ ᐃᒻᒥᓂᖕ ᐊᑐᖅᓯᒪᔭᖏᓐᓂᓪᓗ ᐊᒻᒪ ᐃᑲᔪᓪᓚᕆᓚᐅᕐᑐᑦ ᖃᐅᔨᓴᕐᑎᓂᑦ 
ᕿᓂᕐᑎᓪᓗᒋᑦ ᐃᑲᔪᕈᒪᔪᓂᑦ ᐊᐱᖅᓱᖅᑕᐅᓂᒃᑯᑦ. ᑕᒪᒃᑮᑦ ᐃᓄᐃᑦ ᖃᐅᔨᓴᕐᑏᑦ ᐊᒻᒪ ᐃᓄᐃᑦ ᐊᕐᓇᐃᑦ ᐃᑲᔪᓚᐅᕐᑐᑦ ᑖᒃᑯᓄᖓ 
ᐅᓂᒃᑳᓄᑦ ᐊᖏᖅᓯᒪᑦᓯᐊᕐᑐᑎᑦ ᓴᖅᑮᔪᒪᓚᐅᕐᖓᑕ ᑐᑭᓯᑎᑦᓯᔪᒪᒧᑦ ᐋᖅᑭᑉᐹᓪᓕᖁᔨᒧᓪᓗ ᓄᓇᒥᓐᓂ ᖃᓄᐃᙱᑦᓯᐊᕐᓗᑎᑦ 
ᓄᓇᖃᖁᔨᒧᑦ. ᓯᕗᓕᕐᑎᑦᓯᐊᕙᐅᓂᖏᓐᓄᑦ, ᐃᑲᔪᕐᑎᐅᖃᑎᒌᓐᓂᖕᒥᑦ ᐅᑉᐱᕆᔭᖃᒧᑦ, ᐊᒻᒪ ᐊᖏᖅᓯᒪᓪᓗᑎᑦ ᐱᓂᐊᕐᓂᒃᑯᑦ 
ᐊᓯᔾᔩᔪᒪᒧᑦ ᐃᓄᓐᓅᖓᔪᓂᑦ ᓄᓇᒥᓐᓂ ᓇᓗᓇᕈᓐᓃᓚᐊᐅᕐᑐᖅ ᐃᓚᒋᔭᐅᑎᑦᓯᓯᐊᕐᑐᑎᑦ ᖃᐅᔨᓴᖃᕈᓯᖃᕐᖓᑕ ᐊᒻᒪ 
ᓴᙵᑎᕆᕙᓪᓕᐊᓪᓗᑎᑦ ᓄᓇᓕᓐᓂᑦ ᒪᑭᑉᐹᓪᓕᖁᓪᓗᒋᑦ.   

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

ᑭᓪᓕᖃᕐᑎᑕᐅᓂᖏᑦ ᐊᒻᒪ ᓯᕗᓂᑦᑎᓐᓂ ᖃᐅᔨᓴᕈᒥᓇᕋᔭᕐᑐᑦ   
ᖃᐅᔨᓚᐅᕐᑕᕗᑦ ᖃᐅᔨᓴᕐᑐᑕ ᑭᓪᓕᖃᕐᒥᒻᒪᑕ ᑐᓴᕐᑕᑎᓐᓂᑦ ᑭᓯᐊᓂ ᐊᐱᖅᓱᖅᑕᐅᔪᓂᑦ ᑐᑭᓯᓪᓗᑕ. ᖃᐅᔨᓚᐅᕐᑕᕗᑦ ᑕᑯᓐᓇᕐᓂ-
ᐊᕐᑕᕗᑦ ᐃᓚᐃᓐᓇᕆᒻᒪᒍ ᐊᖏᔪᕐᔪᐊᕌᓗᐃᑦ ᐱᔾᔪᑏᑦ ᐃᓄᓐᓄᑦ ᐊᕐᓇᓄᑦ ᐊᑐᖅᑕᐅᕙᑦᑎᓪᓗᒋᑦ ᐃᓪᓗᑖᕋᓱᐊᕐᑐᑎᑦ ᐊᒻᒪ ᐃᓪᓗᓕᕆᔨᓄᑦ 
ᐃᑲᔪᕐᑕᐅᓇᓱᐊᕐᑐᑎᑦ. ᑭᐅᖃᑦᑕᓚᐅᕐᑐᑦ ᑭᐅᑦᓴᐃᓐᓇᕆᐊᑐᒐᑎᖕ ᐊᐱᖅᑯᑎᓂᑦ ᑭᐅᔪᒪᙱᑉᐸᑕ ᐊᒻᒪ ᐃᓚᐅᔪᒪᔪᓐᓃᕈᑎᖕ 
ᐃᑲᔪᕐᑐᓄᑦ ᓄᖅᑲᕈᓐᓇᕐᑎᑕᐅᓪᓗᑎᑦ ᖃᖓᑐᐃᓐᓇᑦᓯᐊᖅ. ᖃᐅᔨᓚᐅᕐᑕᕗᑦ ᑭᓪᓕᖃᕆᕗᑦ ᐃᑲᔪᓚᐅᕐᑐᑦ ᐊᐱᖅᓱᖅᑕᐅᓪᓗᑎᑦ 
ᑭᐅᔾᔪᑎᒋᓚᐅᕐᑕᖏᓐᓂᑦ ᐅᖃᐅᓯᕆᔪᒪᔭᖏᓐᓂᓪᓗ ᑭᓯᐊᓂ ᐊᑐᓚᐅᕋᑦᑕ.    

ᖃᑦᓯᑲᓪᓚᐃᑦ ᑭᓪᓕᖃᓚᐅᕐᖓᑕ ᑲᑎᖅᓱᖅᑕᕗᑦ ᓇᓗᓇᐃᕐᓯᒪᓪᓗᑎᒍ. ᐅᓂᒃᑳᓃᑦᑐᑦ ᐃᓱᒪᒋᔭᐅᒋᐊᓖᑦ ᐊᖏᓂᖅᓴᐅᓗᑎᖕ 
ᑭᓪᓕᖃᕈᑎᖏᓐᓂᑦ. ᑭᓪᓕᖃᓚᕿᔪᑦ ᐋᖅᑭᑦᓱᓚᐅᕐᑕᕗᑦ ᖃᐅᔨᓴᕈᑎᕗᑦ ᑐᑦᓯᕋᕆᐊᖃᕐᑐᑕ, ᑐᕌᒐᖃᕐᓂᖅᓴᐅᓚᐅᕐᖓᑕ ᑐᑦᓯᕌᕗᑦ 
ᐋᖅᑭᑦᓱᕐᓯᒪᓂᖓᓄᑦ ᑐᑦᓯᕋᐅᑎᓕᐅᓕᕋᐃᒐᑦᑕ ᑮᓇᐅᔭᖃᒃᑲᐃᔨᓂᑦ, ᑐᕌᒐᖃᕐᓂᖅᓴᐅᓚᐅᕐᖓᑕ ᐊᑐᖅᓯᒪᔭᖏᓐᓂᑦ ᐃᓄᐃᑦ ᐊᕐᓇᐃᑦ 
ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ ᐊᖏᕐᕋᖃᙱᓂᖏᑦ ᐊᒻᒪ ᐃᓪᓗᖃᐅᕐᑐᓄᑦ ᐃᓪᓗᑖᕋᓱᑦᑎᓪᓗᒋᑦ 
ᐃᑲᔪᕐᑎᓄᑦ. ᓲᕐᓗ, ᐅᓇᓂ ᐅᖃᐅᓯᐅᔪᖅ ᓇᓪᓕᐊ ᓯᕗᓪᓕᐅᒋᐊᖃᕐᒪᖔᑦ ᖃᐅᔨᓴᕐᑕᑎᓐᓂ ᓇᓗᓇᐃᓚᐅᖏᒻᒪᑕ. ᑭᓪᓕᖃᓚᐅᕐᑐᑦ ᒪᑯᐊ:  

ᑐᑭᓯᐅᒪᑦᓯᐊᖏᒧᑦ ᐃᓄᐃᑦ ᐃᓅᓂᑯᐃᑦ ᖃᓪᓗᓈᓂ

ᐊᒥᓲᓂᕐᓴᑦ ᐊᐱᖅᓱᕐᑕᑦ ᐃᑲᔪᓚᐅᖅᑐᑦ ᐃᓄᐃᑦ ᐊᕐᓇᐃᑦ 
ᐃᓅᓂᑯᒻᒪᑕ ᓄᓇᖃᕐᓂᑰᓪᓗᑎᓪᓗ ᐃᓄᐃᑦ ᓄᓇᖓᓐᓂ 
ᖃᓪᓗᓈᓄᑦ ᓅᓚᐅᕋᑎᖕ. ᐃᓄᐃᑦ ᐃᓄᒋᐊᓐᓂᖏᑦ 
ᑲᓇᑕᐅᑉ ᓂᒋᐊᓂ ᖃᓪᓗᓈᓂ ᐅᓄᕐᓯᕙᓪᓕᐊᑐᐃᓐᓇᕐᖓᑕ, 
ᖃᐅᔨᓴᒃᑲᓐᓂᕆᐊᓖᑦ ᐃᓄᐃᑦ ᐃᓅᓂᑯᑦ ᖃᓪᓗᓈᓂ. 
ᐊᑐᖅᓯᒪᔭᖏᑦ ᐃᓪᓗᓕᕆᔨᓄᑦ ᐃᑲᔪᕐᑕᐅᓇᓱᐊᕐᑐᑎᑦ 
ᐱᔨᑦᓯᕐᑎᓄᓪᓗ ᐊᔾᔨᒋᙱᒻᒪᒋᑦ ᖃᓪᓗᓈᓄᑦ ᓅᑦᑐᒥᓃᑦ, 
ᓱᓕᒃᑲᓂᕐᓗ ᖃᐅᔨᓴᕐᑕᐅᒃᑲᓐᓂᕐᐸᑕ ᐅᔾᔨᕆᓯᒪᔭᖏᑦ 
ᐃᓚᓕᐅᔾᔭᐅᓯᒪᔪᓐᓇᕋᔭᕐᑐᑦ ᑲᑎᖅᓱᖅᓯᒪᔭᑦᑎᓐᓄᑦ ᐃᓄᐃᑦ 
ᐊᕐᓇᐃᑦ ᐊᒻᒪ ᐊᖏᕐᕋᖃᙱᑦᑐᑦ ᐃᓪᓗᖃᓐᖏᑦᑐᐃᓪᓗ 
ᖃᐅᔨᓴᕐᑕᐅᓂᖏᓐᓂ.   

ᑐᑭᓯᐅᒪᓗᐊᙱᓂᑦᑎᓐᓄᑦ ᓇᖕᒥᓂᖅ ᐃᓪᓗᖃᕐᓂᖅ

ᐃᑲᔪᓚᐅᖅᑐᑦ ᐊᐱᖅᓱᖅᑎᓐᓂᑦ ᑐᕌᒐᖃᕐᓂᖅᓴᐅᓚᐅᕋᑦᑕ 
ᐃᓪᓗᓕᕆᓂᖕᒧᑦ ᐃᑲᔪᕐᐸᑦᑐᓂᑦ ᐱᔨᑦᓯᕐᑎᓂᑦ ᐅᕝᕙᓘᓐᓃᑦ 
ᐊᑐᖅᑐᐊᖅᑏᑦ ᐊᑐᖅᓯᒪᔭᖏᓐᓂᑦ, ᐊᒻᒪ ᐊᑕᐅᓯᑯᓗᖕᒥᑦ 
ᐃᖅᑯᕐᓕᖅᑐᖃᓚᐅᕐᑐᖅ ᓇᖕᒥᓂᖅ ᐃᓪᓗᑖᕋᓱᒋᐊᑦᓴᖅ. 
ᓇᓗᓇᕈᓐᓃᕐᑐᖅ ᓯᕗᓪᓕᐅᑎᒋᐊᖃᓪᓚᕆᑦᑕᕗᑦ ᒫᓐᓇ 
ᐃᓪᓗᑖᕆᐊᓖᑦ. ᖃᐅᔨᓴᒃᑲᓐᓂᕆᐊᖃᕐᑐᒍᑦ ᒫᓐᓇ 
ᓇᖕᒥᓂᓖᑦ ᐊᒻᒪ ᐃᓄᐃᑦ ᓇᖕᒥᓂᖅ ᐃᓪᓗᑖᕈᒪᓛᕐᑐᑦ 
ᐃᓚᓕᐅᔾᔭᐅᓯᒪᓂᐊᕐᖓᑕ ᖃᐅᔨᓴᕐᑕᐅᔪᓂ.    

ᑐᑭᓯᐅᒪᓗᐊᙱᓂᑦᑎᓐᓄᑦ ᑕᒪᒃᑭᕐᑐᒍ 
ᐃᓪᓗᓕᕆᓂᖕᒥ ᓂᐅᕐᕈᑎᑦᓴᓕᐅᕐᑏᑦ ᐊᒻᒪ 
ᑮᓇᐅᔭᒃᑯᕖᑦ    

ᐊᒥᓲᓂᕐᓴᑦ ᐃᑲᔪᓚᐅᖅᑐᑦ ᐅᖃᐅᓯᖃᖃᑦᑕᓚᐅᕐᑐᑦ 
ᐊᑐᖅᓯᒪᔭᖏᓐᓂᑦ ᐃᒻᒥᓂᖕ ᐃᓪᓗᓕᕆᔨᓄᑦ 
ᐃᑲᔪᕐᑕᐅᓇᓱᐊᕐᑐᑎᑦ, ᐃᓚᓕᐅᔾᔭᐅᓪᓗᑎᑦ ᐃᓄᓐᓄᑦ−
ᑐᕌᖓᓪᓚᑦᑖᕐᑐᑦ, ᓄᓇᖃᖅᑳᖅᓯᒪᖏᑦᑐᑦ, ᐊᕐᓇᓄᑦ-
ᑐᕌᖓᔪᑦ, ᐊᒻᒪ ᐃᓄᒻᒪᕆᐅᙱᑦᑐᓄᑦ ᐱᔨᑦᓯᕈᑕᐅᕙᑦᑐᑦ. 
ᑕᒪᓐᓇ ᑕᑯᓐᓇᕐᑐᒍ, ᐃᑲᔪᓚᐅᕐᑐᑦ ᐅᖃᐅᓯᖃᓚᐅᙱᒻᒪᑕ 
ᑐᓴᕈᒪᒐᔭᙳᐊᕐᑕᖏᓐᓂᑦ ᑮᓇᐅᔭᖃᒃᑲᐃᔩᑦ, ᑲᓇᑕᒥ 
ᐃᓪᓗᓕᕆᔨᕐᔪᐊᒃᑯᑦ, ᐱᖃᓯᐅᑎᓪᓗᒋᑦ ᑮᓇᐅᔭᒃᑯᕕᒃᑯᑦ 
ᕿᑐᕐᖏᐅᕈᑏᑦ ᐊᑭᖏᑦ, ᐃᓅᓇᓱᐊᕐᓂᖕᒧᑦ 
ᐊᑭᓕᕐᓱᕆᐊᓖᑦ, ᐊᒻᒪ ᓯᕕᑐᓂᕐᓴᑦ ᐅᖃᐅᓯᐅᒋᐊᓖᑦ 
ᐃᓪᓗᓕᕆᓂᖕᒧᑦ ᐊᑭᓕᖅᓲᑕᐅᕙᑦᑐᑦ.   

ᐅᖃᖃᑎᒋᑦᓯᐊᕐᓯᒪᙱᒧᑦ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ

ᖃᐅᔨᓴᕈᑎᕗᑦ ᑲᓱᖃᑎᒋᓇᓱᓚᐅᕐᑕᕋᓗᐊᕗᑦ 
ᐊᕐᓇᓄᑦ ᐊᖑᑎᓄᓪᓗ ᐃᓕᖅᑯᓯᖃᑎᒌᖏᑦᑐᓂᑦ 
ᐊᐃᑉᐸᖃᕈᓯᓕᓐᓂᑦ, ᖃᐅᔨᓴᕐᑕᓕᒫᕗᑦ ᐃᑲᔪᓚᐅᖅᑐᑦ 
ᓇᓗᓇᐃᕐᑕᐅᓯᒪᓪᓗᑎᑦ ᐊᕐᓇᐅᒋᐊᖓ. ᐊᑐᖅᓯᒪᔭᖏᑦ 
ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᓖᑦ ᐅᖃᐅᑕᐅᓯᒪᙱᑦᑐᑦ ᑕᕝᕙᓂ ᐅᓂᒃᑳᓂ. 
ᖃᐅᔨᓴᒃᑲᓐᓂᕆᐊᖃᕋᔭᕐᑐᒍᑦ ᓇᓗᓇᐃᕋᓱᓪᓗᒋᑦ 
ᐊᑐᖅᐸᑦᑕᖏᑦ ᖃᐅᔨᔭᒥᒍᑦ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᖃᓄᑎᒋ 
ᐊᔾᔨᒋᙱᑎᒋᒻᒪᖔᒋᑦ ᐃᓄᐃᑦ ᐊᕐᓇᐃᑦ.

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᑖᓐᓇ ᖃᐅᔨᓴᕐᓂᕗᑦ ᑐᑭᓯᓇᕐᓯᔪᖅ ᑐᑭᓯᐅᒪᓪᓗᐊᖏᒋᐊᑦᓴᑦᑕ ᐊᖏᕐᕋᖃᙱᑦᑐᓂᑦ ᐊᒻᒪ 
ᐃᓪᓗᑦᓴᖃᙱᑦᑐᓂᑦ. ᐊᒥᓲᒻᒪᑕ ᐊᖏᕐᕋᖃᙱᓂᖕᒧᑦ ᑐᑭᑖᖅᑎᑕᐅᓯᒪᔪᑦ ᐃᓪᓗᑦᓴᖃᙱᓂᕐᒧᑦ, 
ᑭᓯᐊᓂᓕ ᒫᓐᓇ, ᐊᔾᔨᒌᓕᕐᑕᐅᓯᒪᔪᑦ ᑐᑭᓯᓇᓱᐊᕈᑎᑕᖃᙱᒻᒪᑦ ᓇᓗᓇᐃᕐᓯᒍᑎᑦᓴᑦ 
ᐊᖏᕐᕋᖃᙱᓂᖕᒥᑦ, ᐃᓪᓗᐃᑦ ᐊᑭᑐᓗᐊᕐᓂᖏᓐᓄᑦ. ᐱᖃᓯᐅᔾᔭᐅᓯᒪᒻᒪᑕ ᐊᑐᑦᑐᐊᖅᑏᑦ  
ᓇᖕᒥᓂᕐᓗ ᐃᓪᓗᓖᑦ, ᐃᓪᓗᑦᓯᐊᕙᐃᑦ, ᐃᓅᓇᓱᐊᕈᑎᓄᑦ ᐊᑭᖏᑦ ᐊᑭᑐᓗᐊᒧᑦ ᑮᓇᐅᔾᔭᑦᓴᑦᓯᐊᕋᑎᖕ, 
ᑕᖅᑳᓃᑦᑐᓪᓗ ᐃᓪᓗᑖᕋᓱᑦᑐᑦ ᐅᑕᖅᑭᔪᑦ.   

ᐃᑲᔪᕐᑕᐅᖁᓪᓗᒋᑦ ᐃᓄᐃᑦ ᐊᕐᓇᐃᑦ ᐃᓪᓗᑦᓴᓂᑦ ᑭᙴᒪᑦᓯᔪᑦ, ᓯᕗᓂᑦᑎᓐᓂ ᖃᐅᔨᓴᕆᐊᖃᓛᕐᑐᒍᑦ 
ᐋᖅᑭᑦᓱᐃᒋᐊᖃᕋᔭᕐᑐᒍᑦ ᑕᒪᒃᑮᓯᒪᑦᓯᐊᕐᑐᓂᑦ ᐱᔭᕆᐊᑐᔪᓂᑦ ᖃᓄᖅᑑᕈᑕᐅᖁᓪᓗᒍ 
ᐃᓪᓗᖃᑦᓯᐊᖏᓐᓂᖅ, ᐃᓪᓗᓕᕆᔩᓪᓗ ᐃᑲᔪᕐᑎᐅᕙᑦᑐᑦ ᖃᓄᖅᑑᕈᑕᐅᓗᑎᑦ ᐊᒻᒪ ᐊᖏᕐᕋᖃᙱᓂᖕᒥᑦ.    

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

ᐃᑲᔪᓚᐅᖅᑐᑦ ᐊᐱᖅᓱᖅᑕᑦ

ᕿᓂᕐᓂᖅ ᐃᑲᔪᕈᒪᔪᓂᑦ
ᖃᐅᔨᓴᕐᑏᑦ ᖃᐅᔨᓴᓚᐅᕐᑐᑦ ᐊᐱᖅᓱᖅᑐᑎᑦ 25ᓂᑦ ᑭᓪᓕᖃᕐᑐᒍ, 
ᑭᒡᒐᕐᑐᐃᓪᓗᑎᑦ ᐊᔾᔨᒌᖏᑦᑐᓂᑦ ᐃᓄᓐᓂᑦ ᐊᕐᓇᓂᑦ ᐅᑯᓇᓐᖓᑦ 
7ᓂᑦ ᓄᓇᓕᕐᔪᐊᓂᑦ ᑲᓇᑕᒥ:   

• ᐋᑐᕚ

• ᒪᓐᑐᓕᐊ

• ᕕᓂᐱᒡ

• ᑐᕌᓐᑐ

• ᐃᑦᒥᓐᑕᓐ

• ᔭᓗᓇᐃᕝ

• ᓴᐃᓐᑦ ᔮᓐᔅ

ᓄᓇᓕᓐᓄᑦ ᖃᐅᔨᒋᐊᕈᓯᒋᓚᐅᕐᑕᕗᑦ
ᐃᓄᐃᑦ ᐊᒻᒪ ᓄᓇᖃᖅᑳᖅᓯᒪᔪᑦ ᐊᕐᓇᑦ ᖃᐅᔨᓴᕐᑏᑦ 
ᓯᕗᓕᕐᑎᐅᓪᓗᑎᑦ ᐊᐱᖅᓱᖅᑕᐅᔪᒪᔪᓂᑦ ᕿᓂᕐᓂᖕᒧᑦ 
ᐃᑲᔪᕈᒪᔪᓂᑦ ᐊᑐᖅᑕᐅᓪᓗᓂ ᑐᑦᓯᕋᖅᑳᕐᓂᒃᑯᑦ ᐊᒻᒪ 
ᐃᓚᒋᔭᐅᔪᒪᔪᓂᑦ ᑐᓴᕐᕕᐅᑉᐸᑕ ᖃᐅᔨᓴᕈᒪᓪᓗᑕ.   
ᓇᓗᓇᐃᕐᓯᓚᐅᕐᑐᑦ ᓄᓇᓕᓐᓂᑦ ᐊᐱᖅᓱᕈᒥᓇᕐᑐᓂᑦ 
ᓄᓇᓕᕐᔪᐊᓂ ᓂᕈᐊᕐᓯᒪᔭᑦᑎᓐᓂ ᐊᖏᕐᕋᖃᙱᑦᑐᓂᑦ 
ᐃᓪᓗᖃᙱᑦᑐᓂᓪᓗ. ᓯᕗᓪᓕᕐᒥ ᐊᐱᖅᓱᖅᑕᑦ ᐃᑲᔪᓚᐅᕐᑐᑦ 
ᐊᓯᒥᓂᑦ ᓇᓗᓇᐃᕐᓯᕙᑦᑐᑎᑦ ᐃᑲᔪᕈᒪᒐᔭᕐᑐᓂᑦ ᐊᑎᓕᐅᕕᒻᒧᑦ 
ᐊᑎᓕᐅᕐᑕᐅᓪᓗᑎᑦ.    

ᖃᐅᔨᓴᕐᑏᑦ ᑲᓱᖃᑎᖃᓚᐅᕐᑐᑦ ᓄᓇᓖᑦ ᑲᑐᔾᔨᖃᑎᒌᖏᓐᓂᑦ 
7ᓂ ᓄᓇᓕᕐᔪᐊᓂ. ᐱᔨᑦᓯᕐᑏᑦ ᑲᔪᖏᖅᓱᖅᑕᐅᓪᓗᑎᑦ ᐃᒻᒥᓂᖕ 
ᐊᑎᓕᐅᖁᓪᓗᖏᑦ ᐊᒻᒪ ᖃᐅᔨᒃᑲᐃᖁᓪᓗᒋᑦ ᐃᓄᓐᓂᑦ ᐊᕐᓇᓂᑦ 
ᐊᒻᒪ ᐊᕐᓇᓂᑦ ᐊᖑᑎᓂᓪᓗ ᐃᓕᖅᑯᓯᖃᑎᒌᖏᑦᑐᓂᑦ 
ᐊᐃᑉᐸᖃᕈᓯᓕᓐᓂᑦ ᐃᑲᔪᕈᒪᓐᓂᕐᐸᑕ ᐃᑲᔪᕈᓐᓇᖁᓪᓗᒋᑦ.     

ᓱᓕᒃᑲᓐᓂᖅ, ᐃᑲᔪᓚᐅᕐᑐᓕᒫᑦ ᐊᐱᖅᓱᖅᑕᐅᒐᒥ ᐊᑭᓕᕐᑕᐅᓪᓗᑎᑦ 
$175 ᖁᔭᓕᔾᔪᑕᐅᓪᓗᑎᑦ ᐊᒻᒪ ᐃᑲᔪᙳᐊᕐᑕᕐᓯᓇᕐᓂᖏᓐᓄᑦ 
ᐱᕕᖃᕈᓐᓇᕐᑎᑦᓯᒻᒪᑕ ᐊᒻᒪ ᖃᐅᔨᒪᔭᒥᓂᒃ ᐅᓂᒃᑳᕈᓐᓇᕐᖓᑕ. 
ᐃᑲᔪᓚᐅᕐᑐᑦ ᐊᐱᖅᓱᖅᑕᐅᔪᓐᓇᕐᑐᑎᑦ ᐃᓄᒃᑎᑐᑦ 
ᖃᓪᓗᓈᑎᑐᓪᓘᓐᓃᑦ.     

ᓄᓇᓖᑦ ᖃᐅᔨᓴᕐᕕᐅᓚᐅᕐᑐᑦ
ᖃᕆᓴᐅᔭᒃᑯᑦ ᑕᓚᕖᓴᒃᑰᕐᑐᑕ ᐊᐱᖅᓱᓚᐅᕐᑐᒍᑦ ᐅᑭᐅᒃᑯᑦ 
ᐅᐱᕐᖔᖓᓂᓗ 2024 ᐊᒻᒪ 25ᖑᓪᓗᑎᑦ ᐃᑲᔪᓚᐅᖅᑐᑦ 
ᐃᓄᐃᑦ ᓄᓇᖏᓐᓂᑦ ᓄᓇᓕᕐᔪᐊᓂᕐᒥᐅᑕᑦ ᐅᓇᓂ ᑎᑎᕋᕐᓯᒪᔪᓂ.     

ᓄᓇᓕᕐᔪᐊᖅ(ᔪᐊᑦ) ᐃᑲᔪᓚᐅᖅᑐᑦ 
ᐃᓪᓗᖃᖃᑦᑕᕐᓂᑯᑦ ᐅᑯᓇᓂ ᓈᓴᕐᑐᒋᑦ

ᒪᓐᑐᓕᐊ, ᑯᐱᐊᒃ 6

ᐋᑐᕚ, ᐊᓐᑎᐅᕆᔪ 8

ᐃᑦᒥᓐᑕᓐ, ᐃᐅᓪᕘᑕ 3

ᓴᐃᓐᑦ ᔮᓐᔅ, ᓂᐅᐸᐅᓪᓛᓐ 2

ᕕᓂᐱᒡ, ᒫᓂᑑᕙ 4

ᔭᓗᓇᐃᕝ, YT 3

ᑐᕌᓐᑐ, ᐊᓐᑎᐅᕆᔪ 2

ᕚᓐᑰᕙ, ᐳᑎᔅ ᑲᓚᒻᐱᐊ 2

ᕼᐋᓕᐹᒃᔅ, ᓅᕙ ᓯᑰᓴ 1

• 22 ᐃᑲᔪᓚᐅᖅᑐᑦ ᐃᒻᒥᓂᖕ ᐃᓅᓂᕋᕐᑐᑎᑦ ᐊᒻᒪ 
ᐱᖓᓱᑦ ᐋᒡᒐ. ᐱᖓᓱᑦ ᐃᓅᓂᕋᓚᐅᙱᑦᑐᑦ ᐱᔨᑦᓯᕐᑏᑦ 
ᐃᓪᓗᓕᕆᔨᒃᑯᓐᓄᑦ.     

• ᑎᑎᕋᕐᓯᒪᔪᑦ ᐱᖃᓯᐅᔾᔨᓯᒪᔪᑦ:
• 17ᓂᑦ ᐃᓄᓐᓂᑦ ᐊᕐᓇᓂᑦ ᐃᒻᒥᓂᖕ ᐅᓂᒃᑳᕐᑐᑎᑦ 

ᐃᓪᓗᖃᙱᓯᒪᔪᓂᑦ ᐊᖏᕐᕋᖃᙱᑦᑑᓯᒪᔪᓂᓪᓗ 
ᐊᑐᖅᓯᒪᔭᖏᓐᓂᑦ ᓄᓇᓕᕐᔪᐊᒥᐅᑕᐅᓪᓗᑎᑦ.    

• ᑎᓴᒪᑦ ᐃᒻᒥᓂᖕ ᐅᓂᒃᑳᕐᑐᑎᑦ ᐊᑐᖅᓯᒪᔭᖏᓐᓂᑦ 
ᐃᓪᓗᖃᙱᓐᓂᖕᒥᑦ ᐊᖏᕐᕋᖃᙱᓂᕐᒥᓪᓘᓐᓃᑦ ᐊᒻᒪ 
ᐱᔨᑦᓯᕐᑎᐅᓕᕐᑐᑎᑦ ᐃᓪᓗᓕᕆᔨᒃᑯᓐᓄᑦ.    

• ᑎᓴᒪᑦ ᐱᔨᑦᓯᕐᑏᑦ ᐃᓪᓗᓕᕆᔨᒃᑯᓃᑦᑐᑦ, ᐱᖃᑕᐅᓪᓗᓂ 
ᐃᓄᒃ ᐊᕐᓇᖅ, ᐊᒻᒪ ᐱᖓᓱᑦ ᐃᓄᒻᒪᕆᐅᖏᑦᑐᑦ.    

• ᐱᖓᓱᑦ ᐃᓄᐃᑦ ᐊᕐᓇᐃᑦ ᐃᑲᔪᓚᐅᖅᑐᑦ 
ᐃᒻᒥᓂᖕ ᓇᓗᓇᐃᓚᐅᕐᑐᑦ ᐊᕐᓇᐅᔭᐅᒋᐊᑦᓴᖅ 
ᐊᖑᑕᐅᔭᐅᒋᐊᑦᓴᓘᓐᓃᑦ 2SLGBTQQIA+ 
ᐊᕐᓇᐅᔭᑦ ᐊᖑᑕᐅᔭᓪᓗ +. ᑕᐃᒃᑯᐊ ᓇᓗᓇᐃᓚᐅᕐᑐᑦ 
ᐊᕐᓇᐅᔭᐅᒋᐊᑦᓴᖅ ᐊᖑᑕᐅᔭᐅᒋᐊᑦᓴᓘᓐᓃᑦ 
ᐅᕝᕙᓘᓐᓃᑦ 2SLGBTQQIA+ 
ᐊᕐᓇᐅᔭᑦ ᐊᖑᑕᐅᔭᓪᓗ +, 
ᓇᓗᓇᐃᕐᑐᖃᓚᐅᙱᑦᑐᖅ ᐊᕐᓇᐅᓂᕋᕐᒪᖔᕐᒥ 
ᐊᖑᑕᐅᓂᕋᕐᒪᖔᕐᒥᓗ.      

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

15 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᓇᐃᓈᖅᓯᒪᔪᑦ ᐃᑲᔪᓚᐅᕐᑐᑦ  
ᐊᑐᖅᓯᒪᔭᖏᑦ ᕿᒥᕐᕈᓚᐅᕐᑐᑎᒍ 

ᐊᖏᕐᕋᖃᙱᓐᓂᖅ ᐃᓪᓗᑭᑦᓴᕐᓂᕐᓗ 
ᑖᒃᑯᓇᓐᖓᑦ 25ᓂᑦ ᐊᐱᖅᓱᖅᑕᑎᓐᓂᑦ, 21 ᐃᑲᔪᓚᐅᖅᑐᑦ ᐃᓄᐃᑦ ᐊᕐᓇᐃᑦ ᐊᖏᕐᕋᖃᙱᓂᓕᐅᔪᑦ ᐊᒻᒪ ᐃᓪᓗᖃᙱᓂᓕᐅᔪᑦ. 
ᐊᒥᓲᓂᕐᓴᑦ ᐊᐱᖅᓱᖅᑕᕗᑦ ᐃᑲᔪᓚᐅᖅᑐᑦ ᓇᓗᓇᐃᕐᓯᒪᔪᓐᓇᕐᑐᑦ ᐃᓪᓗᖃᑲᐃᓐᓇᕐᑎᑕᑦ. ᐅᓇᓂ ᑭᑉᐹᕆᑦᑐᓂ ᓇᓗᓇᐃᕐᓯᒪᔪᑦ ᓄᑎᒋ 
ᐊᖏᕐᕋᖃᙱᓂᓕᐅᒻᒪᖔᑕ, ᓇᓗᓇᐃᕐᓯᔾᔪᑎᖏᑦ ᑲᓇᑕᒥ ᖃᐅᔨᓴᕐᑏᑦ ᐊᖏᕋᖃᙱᑦᑐᓕᕆᓂᖕᒥᑦ ᒪᓕᑦᑐᒋᑦ ᑐᑭᓯᑎᑦᓯᒋᐊᕈᑏᑦ 
ᐃᓚᖏᓐᓂ. ᖃᑦᓯᑲᓪᓚᐃᑦ ᐃᑲᔪᓚᐅᖅᑐᑦ ᐅᓂᒃᑳᖃᑦᑕᓚᐅᕐᑐᑦ ᐊᔾᔨᒌᖏᑦᑐᓂᑦ ᐊᑐᖅᓯᒪᔭᖏᓐᓂᑦ ᐊᖏᕐᕋᖃᕋᑎᖕ. ᐆᑦᑑᑎᒋᓗᒍ, 
ᐃᓄᒃ ᐊᕐᓇᖅ ᐃᓅᓯᕐᒥᓂ ᖃᖓᓚᐅᓪᓚᒃᑯᑦ ᓇᔪᕋᑦᓴᖃᖃᑦᑕᕐᓯᒪᙱᑦᑐᑦ ᐊᒻᒪ ᕿᒫᕕᒻᒦᓕᕆᓪᓗᑎᑦ. ᐅᓇᓂ ᓈᓴᕐᓯᒪᔭᕗᑦ, ᖃᐅᔨᓴᕐᑏᑦ 
ᑕᒪᒃᑮᓐᓂᑦ ᓈᓴᐃᓚᐅᕐᑐᑦ. ᑎᓴᒪᑦ ᐊᐱᖅᓱᖅᑕᑦ ᐱᔨᑦᓯᕐᑏᑦ ᐃᓪᓗᓕᕆᔨᒃᑯᓐᓄᑦ, ᖃᐅᔨᓚᐅᖅᓯᒪᙱᑦᑐᑦ ᐊᖏᕐᕋᖃᙱᓂᕐᒥᑦ 
ᐃᓪᓗᖃᙱᓂᕐᒥᓪᓗ. ᐊᑕᐅᓯᖅ ᐃᓄᒃ ᐊᕐᓇᖅ, ᐊᒻᒪ ᐱᖓᓱᓂᑦ ᐃᓄᒻᒪᕆᐅᙱᑦᑐᑦ.    

ᐊᑐᖅᓯᒪᔭᖏᑦ ᐃᑲᔫᑎᑎᒍᑦ ᐱᔨᑦᓯᕐᑎᒍᓪᓗ 

0

3

6

9

12

15

ᐃᓪᓗᖃᑦᓯᐊᖃᑦᑕᖏᓂᓕᐅᔪᖅ ᐃᓅᓇᓱᐊᕈᑎᑐᐃᓐᓇᑦᓯᐊᓂᓄᑦ
ᐃᑲᔪᕐᑕᐅᒋᐊᓕᒃ  

ᐃᓱᒪᓪᓕᕐᓯᒪᒧᑦ ᐋᓐᓂᐊᒧᓪᓘᓐᓃᑦ
ᐃᑲᔪᕐᑕᐅᒋᐊᖃᒧᑦ   

ᐃᓪᓗᓕᕆᔨᒃᑯᓐᓂᑦ ᒐᕙᒪᒃᑯᓄᓪᓗ
ᐃᑲᔪᕐᑕᐅᓯᒪᔪᖅ

ᐃᑲ
ᔪᓚ

ᐅᖅ
ᑐᑦ
 ᐊ
ᑐᖅ

ᓯᒪ
ᔭᖏ

ᑦ

ᐊᔾᔨᒌᖏᑦᑐᑦ ᐊᑐᖅᓯᒪᔭᖏᑦ 

13

6
5

10

ᑭᙴᒪᔭᖏᑦ ᐃᑲᔫᑎᑎᒍᑦ ᐱᔨᑦᓯᕐᑎᒍᓪᓗ   

0

5

10

15

20

ᐃᓄᓐᓄᑦ−ᑐᕌᖓᓪᓚᑦᑖᕐᑐᑦ ᐊᔪᕐᓕᕐᓯᒪᔪᓂᑦ
ᐋᖓᔾᔭᓇᕐᑐᓂᑦ ᐱᔨᑦᓯᕐᑏᑦ   

ᐃᓄᓐᓄᑦ−ᑐᕌᖓᓪᓚᑦᑖᕐᑐᑦ ᐃᓪᓗᐃᑦ
ᐃᓕᖅᑯᓯᕐᑎᒍᓪᓗ ᓈᒻᒪᑦᑐᓂᑦ ᐃᓪᓗᖃᕐᑎᑕᐅᓂᖅ   

 ᐃ
ᑲᔪ

ᓚ
ᐅᖅ

ᑐᑦ
 ᐊ
ᑐᖅ

ᓯᒪ
ᔭᖏ

ᑦ

ᑭᙴᒪᔭᖏᑦ ᐃᑲᔫᑎᑎᒍᑦ ᐱᔨᑦᓯᕐᑎᒍᓪᓗ

16

4

ᐃᓄᓐᓄᑦ−ᑐᕌᖓᓪᓚᑦᑖᕐᑐᑦ ᐊᑐᖅᓯᒪᔭᖏᑎᒍᑦ 

0

5

10

15

20

ᐃᓅᖃᑎᒌᑦᓯᐊᕐᓂᖅ
(ᐃᓚᒌᑦᓯᐊᕐᓂᖅ ᐃᑉᐱᒍᓱᑦᑎᐊᓂᕐᓗ ᐊᓯᒥᓂᖕ)

ᖃᓄᖅᑑᕐᓂᖅ (ᐋᖅᑮᓇᓱᐊᕐᓂᖅ
ᐊᑐᐃᓐᓇᕆᔭᖏᑦ ᐊᑐᕐᓗᒋᑦ)

ᐅᑭᐅᖅᑕᖅᑐᒥᑦ ᓅᓐᓂᑯᑦ ᖃᓪᓗᓈᓄᑦ

 ᐃ
ᑲᔪ

ᓚ
ᐅᖅ

ᑐᑦ
 ᐊ
ᑐᖅ

ᓯᒪ
ᔭᖏ

ᑦ

ᐃᓄᓐᓄᑦ−ᑐᕌᖓᓪᓚᑦᑖᕐᑐᑦ ᐊᑐᖅᓯᒪᔭᖏᑎᒍᑦ

13

6
5

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

17 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐊᑑᑎᖃᖅᑐᑦ ᓇᓂᔭᐅᓚᐅᖅᑐᑦ 

ᐃᑲᔫᑎᒃᓴᐃᑦ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᑦ
ᐅᑯᐊ ᐃᓚᐅᔪᑦ ᑐᓴᕐᑎᑦᑎᓚᐅᖅᑐᑦ ᐊᑐᖅᓯᒪᔭᕐᒥᖕᓂᒃ ᐊᑐᕋᓱᒃᖢᑎᒃ ᐃᑲᔫᑎᒃᓴᓂᒃ, 
ᐱᖁᑎᖏᓐᓂᒃ, ᐊᒻᒪᓗ ᐱᓕᕆᑎᑦᑎᔾᔪᑎᓂᒃ. ᑕᐃᑲᓂ ᐃᓚᖏᑦ ᐃᓚᐅᔪᑦ ᓅᑦᑕᕌᖓᒥᒃ 
ᓄᓇᓕᖅᐸᐅᔭᓄᑦ, ᐃᑲᔪᖅᑕᐅᖃᑦᑕᓐᖏᑦᑎᐊᖅᑐᑦ. ᐅᖃᖅᓯᒪᔪᖃᖅᑐᖅ ᖃᐅᔨᒪᓚᐅ-

ᓐᖏᑦᑐᒎᖅ ᐊᑐᐃᓐᓇᐅᔪᓂᒃ ᐱᔨᑦᑎᕋᐅᑎᓂᒃ, ᐱᓗᐊᖅᑐᒥᒃ ᐃᓄᖕᓄᑦ ᐱᓯᒪᔪᑦ ᐱᔨᑦᑎᕋᐅᑎᓂᒃ. 
ᕿᓂᖅᖢᓂ ᕿᒫᕕᖕᓂᒃ ᐊᒻᒪᓗ ᓇᒧᖓᐅᖃᑦᑕᕆᐊᒃᓴᖅ ᖃᐅᔨᓇᓱᒃᖢᒋᑦ ᓄᑖᒥ ᓄᓇᓕᖅᐸᐅᔭᓂ 
ᐱᔭᕐᓂᓐᖏᑦᑐᖅ ᑖᒃᑯᓄᖓ. ᑕᒪᔾᔭᐅᒐᓗᐊᖅᑎᓪᓗᒋᑦ ᑖᒃᑯᐊ ᐱᔭᕐᓂᓐᖏᑦᑐᑦ, ᐃᓚᐅᔪᑦ 
ᑕᑯᑎᑦᑎᓚᐅᖅᑐᑦ ᐃᑲᔫᑎᒃᓴᖅᑕᖃᐅᖅᑐᖅ ᕿᓂᖅᖢᒋᑦ ᐃᑲᔫᑎᒃᓴᐃᑦ ᑭᓐᖒᒪᒋᔭᑎᒃ.  
ᐅᑯᐊ ᐊᑐᖅᑕᐅᓯᒪᔪᑦ ᓇᓗᓇᐃᑦᑎᐊᖅᓯᒪᔪᑦ ᑕᒪᐃᓐᓂ ᑕᕝᕙᓂ ᑎᑎᕋᖅᓯᒪᔪᓂ.

ᐃᓄᒃᓯᐅᑎᑦ ᐃᒡᓗᒃᓴᓄᑦ ᐱᔨᑦᑎᕋᐅᑎᑦ

ᐃᓚᐅᔪᑦ ᑐᓴᕐᑎᑦᑎᓚᐅᖅᑐᑦ ᑕᒪᐃᓐᓂᒃ ᐱᐅᔪᓂᒃ ᐊᒻᒪᓗ 
ᐱᐅᓐᖏᑦᑐᓂᒃ ᐊᑐᖅᓯᒪᔭᕐᒥᖕᓂᒃ ᐃᓄᒃᓯᐅᑎᑦ ᐃᒡᓗᓴᓄᑦ 
ᐱᔨᑦᑎᕋᐅᑎᓂᒃ. ᑭᓐᖒᒪᓇᖅᑐᑦ ᐊᖏᒡᓕᒋᐊᕐᓗᑎᒃ 
ᐱᔨᑦᑎᕋᐅᑎᑦ ᐃᓄᖕᓄᑦ ᐊᕐᓇᓄᑦ ᐊᒻᒪᓗ ᐃᓚᖏᓐᓄᑦ ᐊᖏᓛᖅ 
ᐃᓱᒫᓘᑎ, ᑕᐃᒪᓗ ᐃᓚᐅᔪᑦ ᐱᑕᖃᓐᖏᓗᐊᖅᑐᑦ ᐃᓄᒃᓯᐅᑎᓂᒃ 
ᐱᔨᑦᑎᕋᐅᑎᓂᒃ. ᐃᓚᐅᔪᖅ ᓇᓗᓇᐃᖅᓯᓚᐅᖅᑐᖅ ᐋᓐᑎᐅᕆᐅ 
ᐊᕕᒃᑐᖅᓯᒪᔪᖏᑦᑎᒍᑦ ᐱᐅᓯᕚᓪᓕᕆᐊᖃᖅᑐᖅ ᐃᓄᒃᓯᐅᑎᓄᑦ 
ᐃᑲᔫᑎᓂᒃ ᐱᔨᑦᑎᕋᐅᑎᓂᒃ, ᑕᐃᒪᓗ ᐃᓄᐃᑦ ᓄᓇᖃᖅᑐᑦ 
ᐅᓄᖅᓯᕙᓪᓕᐊᔪᑦ ᓱᒃᑲᓕᔪᒥᒃ. ᐱᖃᑖ ᓇᓗᓇᐃᓚᐅᖅᑐᖅ 
ᒫᓐᓇ ᑖᒃᑯᐊᑐᐊᖅ 1,000 ᐃᒡᓗᒃᓴᐃᑦ ᐋᑐᕚᒥ ᑐᕌᖅᑐᑦ 
ᐃᓄᖕᓄᑦ, ᐊᒥᓲᓐᖏᓗᐊᕐᒪᑕ ᑕᐃᒪᓗ ᐅᓄᖅᓯᒋᐊᕆᐊᖃᖅᑐᑦ 
ᑎᑭᐅᑎᓗᒍ ᐊᒥᒐᕋᓗᐊᖅᑎᓪᓗᒍ 5,000-ᒧᑦ. ᐅᑯᐊ ᐃᓱᒫᓘᑎᑦ 
ᐅᖃᐅᓯᐅᓚᐅᖅᑐᑦᑕᐅᖅ ᒪᓐᑐᕆᐊᒥ, ᐅᓇᓗ ᓇᓗᓇᐃᔭᓚᐅᖅᑐᖅ 
ᒫᓐᓇ ᐃᓄᖕᓅᖓᔪᓂᒃ ᐃᒡᓗᒃᓴᖃᓐᖏᑦᑐᖅ ᓄᓇᓕᖅᐸᐅᔭᖓᓂ. 
ᐃᓚᐅᔪᑦ ᓇᓗᓇᐃᑦᑎᐊᒃᑲᓐᓂᓚᐅᖅᑐᑦ ᐃᓛᓐᓂᒃᑯᑦ ᐊᑯᓂᐋᓗᒃ 
ᐅᑕᕿᖃᑦᑕᖅᑐᑦ ᐃᓯᕈᒪᓪᓗᑎᒃ ᐃᓄᐃᑦ ᐃᒡᓗᖁᑎᖏᓐᓄᑦ. ᐅᑯᐊ 
ᐃᓱᒫᓘᑎᑦ ᑕᐃᒪᓐᓇᐅᓂᖓᓂᒃ ᓇᓗᓇᐃᖅᑕᐅᒃᑲᓐᓂᓚᐅᖅᑐᑦ 
ᐱᔨᑦᑎᕋᖅᑎᓂᑦ ᐅᑯᐊᓗ ᐊᐱᖅᓱᖅᑕᐅᓚᐅᖅᑐᑦ 
ᑕᒪᑐᒧᖓ. ᑕᐃᒃᑯᐊ ᓇᓗᓇᐃᔭᓚᐅᖅᑐᑦ ᐃᒡᓗᑭᒃᓴᓗᐊᒧᑦ 
ᐊᑐᖅᓯᓕᖃᑦᑕᖅᑐᑦ ᐊᑯᓂᐋᓗᒃ ᐅᑕᕿᑎᑕᐅᓪᓗᑎᒃ, 
ᐊᔪᕐᓇᑦᑎᐊᓕᖃᑦᑕᖅᑐᑦ ᑖᒃᑯᓄᖓ ᐃᑲᔪᕆᐊᒃᓴᖅ 
ᐃᑲᔪᕆᐊᖃᖅᑕᒥᖕᓂᒃ.     

ᑕᐃᒪᓗ ᓇᓗᓇᐃᖅᓯᔪᖃᓚᐅᖅᑐᖅ ᐱᑕᖃᓐᖏᓗᐊᕐᓂᖓᓂ 
ᐃᒡᓗᒃᓴᖃᕐᑎᑦᑏᓐᓇᕆᐊᒃᓴᖅ ᐊᒻᒪᓗ ᓄᒃᑕᖃᑦᑕᕐᒪᑕ 
ᐊᑯᓚᐃᑦᑐᒥᒃ ᑕᐃᒪᓐᓇᐅᓗᐊᖃᑦᑕᖅᐳᑦ ᑕᒪᐃᓐᓄᑦ 
ᐃᓂᑖᑦᑎᐊᕆᐊᒃᓴᖅ. ᐅᓇᑦᑕᐅᖅ ᑎᑭᐅᑎᓯᒪᔪᖅ 
ᐃᓄᒋᐊᓗᐊᖅᖢᑎᒃ ᐃᒡᓗᒥ ᐊᒻᒪᓗ ᐃᖏᕐᕋᑎᑦᑎᔭᕆᐊᒃᓴᖅ 

ᐱᔭᕐᓂᓐᖏᑦᑐᖅ ᐃᓚᒌᒍᓯᖏᑦ ᐱᓪᓗᒋᑦ. ᐃᓚᖏᑦ ᐃᓚᐅᔪᑦ 
ᐃᓱᒫᓘᑎᖃᖅᑐᑦᑕᐅᖅ ᐅᓗᕆᐊᓇᖅᑐᒦᓐᓇᔭᕐᒪᖔᑕ 
ᐃᒡᓗᒃᓴᖃᖅᑎᑕᐅᒍᑎᒃ ᐃᓄᖕᓄᑦ ᑐᕌᖅᑐᓂᒃ, 
ᓇᓗᓇᐃᖅᑐᖃᓚᐅᖅᑐᖅ ᐊᑐᖅᓯᒪᔭᖏᑦ ᓲᕐᓗ 
ᐋᖓᔮᓗᐊᖃᖅᑕᖅᑐᑦ ᐸᒡᕕᓴᐃᖃᑦᑕᕐᒪᑕ ᐊᒻᒪᓗ 
ᑲᓱᒃᑐᐃᓐᓇᖅᑐᑦ ᐹᖏᓐᓂ ᐅᓐᓄᐊᕌᓘᒐᓗᐊᒃᑯᑦ. 
ᑕᐃᒪᓐᓇᐅᒐᓗᐊᖅᑎᓪᓗᒍ ᐃᓘᖃᖅᑐᑦ ᐃᓄᖕᓄᑦ 
ᑐᕌᖅᑐᓂᒃ ᐃᒡᓗᒃᓴᓂᒃ, ᐅᑯᐊ ᖃᓄᕆᑦᑑᓂᖏᑦ 
ᐃᒡᓗᑦ ᖃᓄᐃᓕᖓᓕᕐᑎᑦᑎᖃᑦᑕᖅᑐᑦ ᐊᒻᒪᓗ 
ᐅᓗᕆᐊᓇᖅᑐᒦᓐᓂᕐᒥᖕᓂᒃ ᐃᒃᐱᒍᓱᖃᑦᑕᖅᑐᑦ.

ᐃᓚᐅᔪᑦ ᐋᑐᕚᒧᐊᖅᓯᒪᔪᑦ ᐋᓐᓂᐊᕕᖕᒧᑦ ᐃᑲᔪᕆᐊᖅᓯᒪᔪᖅ 
ᐃᓚᒥᓂᒃ ᐅᖃᓪᓚᓚᐅᖅᑐᖅ ᐃᑲᔪᖅᑕᐅᑦᑎᐊᖃᑦᑕᖅᑐᖅ 
ᐃᖅᑲᓇᐃᔭᖅᑎᖏᓐᓂᑦ ᓛᒐ ᐸᕙᓐᒥ, ᐋᓐᓂᐊᕕᓕᐊᖅᑐᓄᑦ 
ᐃᓂᒋᔭᐅᓲᖅ ᐃᓄᖕᓄᑦ ᕿᑭᖅᑕᓂᕐᒥᐅᓂᑦ ᓄᓇᕗᒻᒥ ᐅᑯᐊᓗ 
ᐋᑐᕚᓕᐊᖃᑦᑕᖅᑐᑦ ᐋᓐᓂᐊᕕᓕᐊᖅᑐᑦ. ᐃᓚᐅᔪᖅᑕᐅᖅ 
ᐅᖃᓚᐅᕐᒥᔪᖅ ᐃᓚᖏᓐᓂᒃ ᓴᐃᒪᓇᕈᓐᓃᖃᑦᑕᖅᑐᖅ ᐃᓄᐃᑦ 
ᐃᒡᓗᒃᓴᖏᓐᓄᑦ ᐊᐅᓚᑦᓯᔨᖏᑦ ᐋᑐᕚᒥ, ᓇᓗᓇᐃᓚᐅᖅᑐᖅ 
ᖃᐅᔨᓇᓱᒃᑲᓐᓂᖃᑦᑕᓐᖏᑦᑐᑦ ᑐᑭᓯᕋᖅᑐᑦ ᐃᑲᔪᖅᑕᐅᔪᒪᔪᓂᒃ. 
ᐅᖃᐅᓯᖅ ᑐᓗᖅᑕᐅᑕᐅᔪᖅ ᓇᓗᓇᐃᖅᑕᐅᓚᐅᖅᑐᖅ ᑕᐃᒪᓗ 
ᑐᓗᖅᑕᐅᑕᐅᖕᒥᔪᑦ ᐃᓗᐊᓂ ᐃᓄᐃᑦ ᐊᐅᓚᑦᓯᔨᖏᑦᑕ, ᑕᐃᒪᓗ 
ᐊᑕᐅᓯᖅ ᐃᓚᐅᔪᖅ ᓇᓗᓇᐃᔭᓚᐅᖅᑐᖅ ᑖᒃᑯᐊ ᐃᓚᖏᑦ 
ᐱᓇᔪᒍᓐᓇᓚᐅᓐᖏᑦᑐᑦ ᐃᒡᓗᒃᓴᒥᒃ ᐊᑭᓕᖅᓱᕈᓐᓇᖅᑕᒥᖕᓂᒃ 
ᐱᔾᔪᑎᒋᓪᓗᒍ ᑕᑕᑎᕆᔪᓐᓇᓚᐅᓐᖏᑦᑐᑦ ᖃᓪᓗᓈᑎᑑᖓᓗᑎᒃ. 
ᐃᓚᖓ ᐃᓚᐅᔪᖅ ᐅᖃᐅᓯᖃᓚᐅᖅᑐᖅ ᐱᔭᕐᓂᓐᖏᑑᓂᖓᓂᒃ 
ᐃᒡᓗᓂᒃ ᐱᖁᑎᑖᕋᓱᒋᐊᒃᓴᖅ ᐃᒡᓗᑖᕋᓗᐊᖅᖢᑎᒃ. ᐊᑕᐅᓯᖅ 
ᐃᓚᐅᔪᖅ ᐅᖃᓚᐅᖅᑐᖅ ᑕᑯᔪᒪᔪᖅ ᐃᒡᓗᒃᓴᖏᑦ 
ᐱᖁᑎᖃᖅᐸᒌᖅᑐᓂᒃ ᑭᐳᑎᒃ ᐃᒡᓯᕙᐅᑕᕐᓂᒃ ᑕᒪᒃᑯᓂᖓ, 

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

18 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᑕᐃᒪᓗ ᑮᓇᐅᔭᓂᒃ ᐃᑲᔪᖅᑕᐅᓗᑎᒃ ᓅᑦᑕᕌᖓᑕ 
ᐃᒡᓗᒧᑦ ᐱᖁᑎᒃᓴᖏᓐᓄᑦ ᑖᒃᑯᓗᖓ ᑭᓱᖃᓐᖏᑦᑐᓄᑦ 
ᐃᒡᓗᓄᑦ ᓅᕝᕕᒋᔭᖏᓐᓄᑦ.

ᐊᑕᐅᓯᖅ ᐃᓚᐅᔪᖅ ᓇᓗᓇᐃᔭᓚᐅᖅᑐᖅ ᕿᓂᓚᐅᓐᖏᑦᑐᑦ 
ᐃᑲᔫᑎᒃᓴᓄᑦ ᐃᓄᖕᓄᑦ ᐱᓯᒪᔪᓂᒃ ᐃᒡᓗᒃᓴᓄᑦ. ᐃᒃᐱᒍᓱᓚᐅᕐᒪᓴ 
“ᓈᒻᒪᒃᓂᖅᓴᐅᓇᓱᒋᓪᓗᒍ” ᐊᓯᖏᓐᓂᑦ ᐃᓄᐃᑦ ᐱᔾᔪᑎᒋᓪᓗᒍ 
ᑮᓇᐅᔭᓕᐅᕐᓂᖅᓴᐅᒐᒥᒃ ᐊᒻᒪᓗ, ᑕᐃᒪᐃᒻᒪᑦ ᐊᒥᖓᖅᑐᓂᒃ 
ᐱᔨᑦᑎᕋᐅᑎᓂᒃ ᐱᑐᐃᓐᓇᕈᒪᓇᑎᒃ ᑖᒃᑯᐊ ᐱᔭᕆᐊᖃᒻᒪᕆᒃᑐᓄᑦ: 
“ᐃᓱᒪᒋᖃᑦᑕᕋᒃᑭᑦ ᐊᓯᒃᑲ, ᐊᒻᒪᓗ ᐃᓃᖅᓯᔪᒪᓐᖏᑦᑐᖓ 
ᐃᓄᖕᓂᑦ ᐅᕙᓐᓂᑦ ᐊᔪᕐᓇᖅᑐᑰᕐᓂᖅᓴᐅᔪᓂᒃ”.

ᐃᓚᐅᔪᑦ ᑐᑭᓯᓇᑦᑎᐊᖅᑐᒥᒃ ᐅᖃᓚᐅᖅᑐᑦ ᑕᒪᒃᑯᐊ 
ᐃᑲᔫᑎᑦ ᐃᓄᖕᓄᑦ ᓄᓇᖃᖅᑐᓄᑦ ᖃᓪᓗᓈᑦ ᓄᓇᖓᓂ 
ᐊᖏᓂᖅᓴᐅᔪᒥᒃ ᐱᔭᕐᓂᓐᖏᑦᑐᑰᖃᑦᑕᖅᑐᑦ 
ᐃᒡᓗᒃᓴᖅᑖᕋᓱᒃᖢᑎᒃ. ᐃᓚᐅᔪᖅ ᑕᑯᔪᒪᔪᖅ ᐃᓄᒃᓯᐅᑎᓂᒃ 
ᐃᒡᓗᒃᓴᓂᒃ ᒪᒃᑯᒃᑐᓄᑦ ᐃᓄᖕᓄᑦ ᑕᐃᒪᓗ ᕿᓂᕐᓂᐊᕐᒪᑕ 
ᓇᖕᒥᓂᖅ ᐊᐅᓚᑦᑎᕈᓐᓇᖅᑕᒥᖕᓂᒃ ᐃᑲᔫᑎᒃᓴᓄᑦ ᐊᕙᑎᑦᑎᓂ. 
ᐅᖃᑦᑕᐅᖅ ᐅᖃᓪᓚᓚᐅᖅᑐᑦ ᐱᑕᖃᕆᐊᖃᕐᓂᖓᓂ 
ᐃᓄᐃᑦ ᐃᒡᓗᒃᓴᖏᓐᓂᒃ ᑕᐃᒫᒃ ᓄᓇᖃᑎᒌᑦᑎᐊᕐᓂᐊᕐᒪᑕ, 
ᐱᓗᐊᖅᑐᒥᒃ ᒪᒃᑯᒃᑐᑦ ᐃᓚᒌᑦ. ᐱᐅᓯᑐᖃᕐᒥᖕᓄᑦ 
ᐊᑐᖅᓯᔪᑦ ᐊᒻᒪᓗ ᐃᓚᓕᐅᑎᔭᐅᓯᒪᓗᑎᒃ ᐃᒡᓗ ᓴᓇᓯᒪᓂᖓ 
ᐃᒡᓗᓂ ᐃᑲᔫᑎᓂᐊᖅᑐᒃ ᑕᐃᒪᓗ ᐊᑐᖅᓯᑦᑎᐊᕐᓂᐊᕐᒪᑕ 
ᐃᓄᐃᑦ ᐊᔾᔨᒌᓐᖏᑦᑐᓂᒃ ᐊᑐᖅᐸᓪᓕᐊᓂᐊᖅᑕᖏᓐᓄᑦ 
ᐃᓅᓯᕆᓂᐊᖅᑕᖏᓐᓄᑦ. ᑕᐃᒫᒃᑕᐅᖅ, ᐃᓚᐅᔪᖅ ᐅᖃᓚᐅᖅᑐᖅ 
ᐃᑲᔪᖅᑕᐅᒃᑲᓐᓂᕆᐊᖃᖅᑐᑦ ᕿᓂᖅᑎᓪᓗᒋᑦ ᐃᖅᑲᓇᐃᔮᒃᓴᓂᒃ, 

ᐃᓚᒋᔭᐅᓗᑎᒃ ᐃᖅᑲᓇᐃᔮᒃᓴᓄᑦ ᐱᔭᕆᐅᖅᓴᐅᑎᑦ. 
ᐅᑯᐊᑦᑕᐅᖅ ᑕᑯᔪᒪᓚᐅᖅᑐᑦ ᐱᐅᓯᕚᓪᓕᕐᓗᑎᒃ ᐱᔨᑦᑎᕋᐅᑎᑦ 
ᐃᓕᓐᓂᐊᖅᑎᑕᐅᓗᑎᒃ ᑮᓇᐅᔭᖅᑑᑎᓕᕆᓂᕐᒥᒃ.  

ᐃᓚᐅᔪᑦ ᐅᖃᓚᐅᕐᒥᔪᑦ ᐱᑕᖃᕆᐊᖃᕐᓂᖓ ᐊᖏᒡᓕᒋᐊᕐᓗᒋᑦ 
ᐃᑲᔫᑎᑦ ᐱᔨᑦᑎᕋᐅᑎᑦ ᐃᓄᖕᓄᑦ ᕿᓂᖅᑐᓄᑦ ᐃᒡᓗᒃᓴᒥᖕᓂᒃ. 
ᐱᓗᐊᖅᑐᒥᒃ, ᐱᔪᒪᔪᖃᖅᓯᒪᓚᐅᖅᑐᖅ ᐃᓄᒃᓯᐅᑎᑦ 
ᐱᔨᑦᑎᕋᐅᑎᑦ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᑦ, ᓲᕐᓗ 
ᖃᐅᔨᒪᔨᒋᔭᐅᓂᐊᖅᑐᖅ ᐃᖅᑲᓇᐃᔭᖅᑎ ᐃᑲᔪᕐᓗᑎᒃ 
ᐊᒻᒪᓗ ᑐᓂᓯᓯᒪᓗᑎᒃ ᐱᐅᓯᑐᖃᖏᑦᑎᒍᑦ ᐋᕿᒃᓯᒪᔪᓂᒃ 
ᐊᒻᒪᓗ ᑖᒃᑯᓄᖓ ᐋᕿᒃᓱᖅᓯᒪᔪᓂᒃ ᐃᑲᔫᑎᓂᒃ 
ᖃᓄᕆᑦᑐᑐᐃᓐᓇᓂ ᐱᓯᒪᓂᖃᕋᓗᐊᖅᐸᑕ ᓲᕐᓗ ᐃᓄᑐᐊᑦ-
ᐃᓚᒌᑦ ᐃᒡᓗᖃᑎᒌᖕᓄᑦ, ᐃᓄᒋᐊᒃᑐᓄᑦ ᐃᓚᒌᓄᑦ, 
ᑖᒃᑯᐊᓗ ᕿᒫᔪᑦ ᐱᑦᑎᐊᖅᑕᐅᖃᑦᑕᓐᖏᓇᒥᒃ ᐃᓚᒥᖕᓂᑦ, 
ᐅᕝᕙᓘᓐᓃᑦ ᑮᓇᐅᔭᒃᓴᑎᒍᑦ ᐃᑲᔪᖅᑕᐅᒋᐊᓕᑦ, ᐊᒻᒪᓗ 
ᐋᓐᓂᐊᕕᒃᑎᒍᑦ-ᐱᓯᒪᓂᖃᖅᑐᑦ ᐃᑲᔫᑎᑦ. ᑲᔪᓯᔪᒥᒃ 
ᖃᓄᐃᓕᖓᓕᕐᒪᖔᑕ ᖃᐅᔨᓇᓱᒃᑕᐅᖃᑦᑕᕐᓗᑎᒃ ᐊᒻᒪᓗ 
ᖃᓄᐃᓕᖓᓕᕐᒪᖔᑕ ᑕᒪᐅᓐᓇ ᐊᐅᓚᑦᓯᔨᑎᒍᑦ ᐅᑯᐊ ᐃᓄᐃᑦ 
ᕿᓂᖅᑐᑦ ᐃᑲᔫᑎᓴᓂᒃ ᑕᒪᓐᓇ ᓈᒻᒪᒐᔭᖅᑐᖅ. ᑭᐅᓯᔪᖅ 
ᐃᓱᒪᓕᖅᓯᓚᐅᕐᒥᔪᖅ ᐅᑯᐊ ᐃᓚᓕᐅᑎᓯᒪᒐᑎᒃ ᒪᒃᑯᒃᑐᑦ 
ᐊᒻᒪᓗ ᐃᓐᓇᑐᖃᐃᑦ ᐱᓕᕆᑎᑦᑎᔾᔪᑕᐅᔪᑦ ᓄᓇᓕᖅᐸᐅᔭᕐᓂ 
ᐃᓄᖕᓂᒃ ᐃᓂᖃᕐᑎᑦᑎᓗᑎᒃ ᓴᕿᑦᑎᑕᕆᐊᖃᖅᑐᑦ ᑲᔪᓯᔪᒥᒃ 
ᑲᑎᖓᑦᑎᐊᕐᓂᐊᕐᒪᑕ ᐊᒻᒪᓗ ᓄᓇᖃᑎᒌᒡᓗᑎᒃ ᑕᒪᓐᓇ 
ᑐᓐᖓᓂᖃᕐᓗᑎᒃ ᐃᓄᐃᑦ ᐱᐅᓯᑐᖃᖏᓐᓂᒃ.

ᑎᑎᕋᕐᕕᖕᒥᑦ ᑐᓗᖅᑕᐅᑎᑦ ᐱᓇᓱᒃᖢᒋᑦ ᐃᑲᔫᑎᑦ 

ᑎᑎᕋᕐᕕᖕᒥ ᑐᓗᖅᑕᐅᑎᑦ ᓇᓗᓇᐃᖅᓯᒪᕗᑦ ᐃᓚᖓᑦ 
ᐱᒋᐊᓕᓵᖅᖢᓂ ᑐᓗᖅᑕᐅᑎᑦ ᐊᒥᓱᓄᑦ ᐃᓚᐅᔪᓄᑦ 
ᕿᓂᖅᖢᑎᒃ ᕿᒫᕕᖕᓂᒃ ᐊᒻᒪᓗ ᐃᒡᓗᒃᓴᓂᒃ. ᐅᑯᐊ 
ᐃᓚᖃᖅᑐᑦ ᐱᓇᓱᒃᖢᑎᒃ ᐊᑑᑎᖃᖅᑐᓂᒃ ᑎᑎᕋᖃᓂᒃ ᐊᒻᒪᓗ 
ᑭᓇᐅᓂᕐᒥᖕᓄᑦ ᓇᓗᓇᐃᒃᑯᑕᕐᓂᒃ, ᐱᑕᖃᕆᐊᖃᖅᑎᑕᐅᑎᓪᓗᒋᑦ 
ᐱᔭᕇᕋᓱᒃᖢᒋᑦ ᑖᒃᓰᔭᕈᑎᑦ ᐃᒡᓗᑖᖅᑎᑕᐅᓂᐊᓵᖅᖢᓂ, 
ᐊᒻᒪᓗ ᑐᑭᓯᓇᓐᖏᑦᑐᑦ ᐅᕝᕙᓘᓐᓃᑦ ᓇᓗᓇᐃᖅᓯᖃᑦᑕᖅᑐᑦ 
ᐱᓇᔪᒍᑎᑦ ᐱᓕᕆᔭᐅᔾᔪᓯᖏᑦ ᑐᑭᒧᐊᒃᑎᑕᐅᖃᑦᑕᓐᖏᒻᒪᑕ 
ᐊᐅᓚᑦᓯᔨᓂᑦ ᑎᑎᕋᕐᕕᖕᓂ.   

ᐃᓚᐅᔪᑦ ᓇᓗᓇᐃᓚᐅᖅᑐᑦ ᐅᑯᐊ ᐊᑐᖅᑕᐅᒋᐊᖃᓲᑦ 
ᐃᒻᒥᖕᓄᑦ ᓇᓗᓇᐃᒃᑯᑕᖃᕆᐊᖃᕐᓂᖅ ᑐᓗᖅᑕᐅᑕᐅᔪᖅ. 
ᐃᓚᖏᑦ ᐊᐅᓚᑦᓯᔨᑦ ᐃᑲᔪᕈᓐᓇᖅᑐᑦ ᑕᒪᑐᒧᖓ. ᐃᓚᖓ 
ᐃᓚᐅᔪᖅ ᑐᓴᕐᑎᑦᑎᓚᐅᖅᑐᑦ ᑕᐃᒫᒃᑕᐅᖅ ᐃᓱᒫᓘᑎᒥᓂᒃ 
ᐱᔾᔪᑎᒋᓪᓗᒍ ᑎᑎᖃ ᐱᓯᒪᔭᕆᐊᖃᖅᑕᑎᒃ ᐃᒡᓗᑖᕋᓱᒃᖢᑎᒃ 
ᐊᒻᒪᓗ ᐊᓯᖏᓐᓂᒃ ᐱᔨᑦᑎᕋᐅᑎᓂᒃ ᑯᐸᐃᖕᒥ. ᐱᓯᒪᓐᖏᓇᒥᒃ 
ᐱᔭᐅᔭᕆᐊᖃᖅᑐᓂᒃ ᑎᑎᖃᓂᒃ, ᐃᓚᒋᔭᐅᓪᓗᑎᒃ 
ᐃᖅᑲᓇᐃᔭᖅᑖᕈᓐᓇᐅᑎᑦ ᓈᓴᐅᑎᑦ ᐊᐅᒃᑕᔫᓂᒃ, ᐃᓅᔾᔪᑎᒥᖕᓂᒃ 

ᓇᓗᓇᐃᒃᑯᑕᑦ, ᐊᒻᒪᓗ ᑖᒃᓰᔭᕈᑎᓂᒃ ᑕᑕᑎᕆᐊᓕᖕᓂᒃ, 
ᐱᔾᔪᑎᒋᓪᓗᒍ ᕿᒫᓯᒪᒐᒥᒃ ᐱᑦᑎᐊᖅᑕᐅᓐᖏᕕᒋᓚᐅᖅᑕᒥᖕᓂᑦ 
ᐊᖏᕐᕋᒥᖕᓂᑦ. ᐃᓚᐅᔪᖅ ᐃᒪᓐᓇ ᓇᓗᓇᐃᑦᑎᐊᓚᐅᖅᑐᖅ,  

“ᐱᔭᕐᓂᓐᖏᑦᑐᖅ ᐅᕙᓐᓄᑦ, ᐅᕙᓐᓂᑐᐊᖅ 
ᐱᓕᕆᓇᓱᖃᑦᑕᖅᖢᖓ ᐊᒻᒪᓗ ᐊᓯᖏᑦᑕᐅᖅ 
ᐱᔭᒃᓴᐃᑦ ᐱᓕᕆᐊᕆᓪᓗᒋᑦ ᑕᒪᓐᓇ ᐊᑐᖅᓯᒪᔭᕋ. 
ᐱᓗᐊᖅᑐᒥᒃ ᐋᓐᓂᐊᕕᖕᒥᑦ ᐅᖃᐅᓯᔭᐅᓯᒪᔪᖓ 
ᐊᑐᖅᓯᓂᓐᓂᒃ ᑲᕙᖅᑎᓯᒪᓂᖅ ᓂᑲᓗᖓᓐᓂᒃ. 
ᑕᒪᓐᓇ ᓱᓇᑐᐃᓐᓇᒧᑦ ᑲᑕᒃᓴᐅᑎ 
ᓂᑲᓗᖓᓂᖅ. ᑕᐃᒪᑐᖅ ᑭᓇᑐᐃᓐᓇᖅ 
ᐃᑲᔪᓚᐅᖅᐸᑦ ᐅᕙᓐᓂᒃ. ᑕᐃᒪᑐᖅ 
ᑭᓇᑐᐃᓐᓇᖅ ᐃᖃᐃᑎᑦᑎᖃᑦᑕᓚᐅᖅᐸᑦ 
ᖃᓄᖅ ᐱᔭᕆᐊᖃᓕᕆᐊᒃᓴᓐᓂᒃ, 
ᖃᐅᔨᒪᕗᑎᑦ ᐊᑐᖅᓚᐅᖅᑕᓐᓂᒃ?”

ᐅᓇ ᐱᔭᕐᓂᓐᖏᑦᑎᑦᑎᔾᔪᑕᐅᔪᖅ ᐊᑐᕋᓱᒃᖢᒋᑦ ᐃᑲᔫᑎᑦ 
ᐱᔨᑦᑎᕋᐅᑎᑦ. ᐃᓚᖓ ᐃᓚᐅᔪᖅ ᓇᓗᓇᐃᓚᐅᖅᑐᖅ 
ᐱᖃᕆᐊᖃᓚᐅᕋᒥᒃ ᑐᕌᕈᑎᒥᒃ ᖃᕆᓴᐅᔭᒃᑯᑦ ᐊᒻᒪᓗ 
ᖃᕆᓴᐅᔭᕐᓂᒃ ᐊᑐᐃᓐᓇᖃᕐᓗᑎᒃ ᐱᓇᔪᒐᓱᓕᕈᑎᒃ 
ᐊᑭᑭᑦᑐᓂᒃ ᐃᒡᓗᒃᓴᓂᒃ.

ᐊᑕᐅᓯᖅ ᐃᓚᐅᔪᖅ ᓇᓗᓇᐃᔭᓚᐅᖅᑐᖅ ᑭᓯᐊᓂᒎᖅ 
ᐃᒡᓗᑖᕈᓐᓇᓚᐅᖅᑐᑦ ᐊᑭᑐᔪᒥᒃ ᐅᑎᕐᕕᐅᒐᒥᒃ 
ᓱᕈᓯᖅᓯᐅᑎᒃᓴᒥᖕᓄᑦ. ᐃᓚᖓ ᐃᓚᐅᔪᖅ ᑐᓴᕐᑎᑦᑎᓚᐅᖅᑐᖅ 
ᖃᓄᖅ ᐱᓇᔪᒍᑎᒋᓚᐅᖅᑕᒥᖕᓂᒃ ᐃᒡᓗᑖᕋᓱᒃᖢᑎᒃ 
ᑭᓯᐊᓂ ᐱᑎᑕᐅᔪᓐᓇᓚᐅᓐᖏᑦᑐᑦ ᐃᓐᑲᒻᑖᒃᓯᓕᕈᑎᖏᑦ 
ᐱᓕᕆᓯᒪᓐᖏᒻᒪᑕ ᐊᕐᕌᒍᓚᐅᖅᑐᒥ. ᐅᓇ ᑕᐃᒫᒃᑕᐅᖅ 
ᐅᖃᐅᓯᐅᓚᐅᖅᑐᖅ ᐊᓯᐊᓂᑦ ᐊᑐᖅᓯᓯᒪᒐᒥ 
ᑐᓗᖅᑕᐅᑎᖃᖅᖢᓂ ᐊᑭᑐᒋᓐᖏᑕᒥᓂᒃ ᐃᒡᓗᑖᕋᓱᒃᖢᓂ 
ᐱᔾᔪᑎᒋᓪᓗᒍ ᐃᓐᑲᒻᑖᒃᔅ ᐱᓕᕆᓯᒪᓐᖏᓇᒥᒋᑦ. ᓱᓕᒃᑲᓐᓂᖅ 
ᑕᐃᒪᓐᓇᓪᓚᕆᐅᔪᖅ ᖃᐅᔨᒪᒐᒥᒃ ᐊᒥᓱᑦ ᐊᓯᖏᑦ 
ᐃᓄᐃᑦ ᑕᐃᒪᐃᑦᑐᒦᑦᑐᑦ ᐱᔾᔪᑎᒋᓪᓗᒍ ᖃᐅᔨᒪᓐᖏᒻᒪᑕ 
ᐱᓕᕆᔭᕆᐊᖃᖅᑕᕕᓂᖏᑦ ᐃᓐᑲᒻᑖᔅ ᐊᑐᕈᓐᓇᕐᓂᐊᕈᓂᒋᑦ 
ᐃᑲᔫᑎᑦ ᐱᔨᑦᑎᕋᐅᑎᑦ. ᐅᑯᐊ ᐊᑐᖅᑕᐅᓯᒪᔪᑦ ᑕᑯᑎᑦᑎᔪᑦ 

ᐱᑕᖃᕆᐊᖃᖅᑐᖅ ᐃᑲᔫᑎᒃᓴᒃᑲᓐᓂᕐᓂᒃ ᐃᓐᑲᒻᑖᒃᓯᓕᕆᓂᕐᒧᑦ 
ᐃᓄᖕᓄᑦ ᐊᕐᓇᓄᑦ ᐅᑯᐊᓗ ᐃᑲᔪᖅᑕᐅᔪᓐᓇᖅᑐᑦ 
ᐃᒡᓗᓕᕆᔨᒃᑯᑦ ᐊᐅᓚᑦᓯᔨᖏᓐᓂᑦ.

ᑕᐃᒪᓗ ᐊᒥᓱᑦ ᐃᓄᐃᑦ ᓵᑦᑎᓯᒪᔪᑦ ᑭᒃᑰᓂᖏᓐᓂᒃ 
ᐊᑭᕋᖅᑐᖅᑕᐅᔪᑦ ᑭᑭᑕᐅᖃᑦᑕᖅᑐᑦ ᓇᖕᒥᓂᖁᑎᒋᔭᐅᔪᓂ 
ᐃᒡᓗᒃᓴᓂᒃ ᐊᑐᖅᑎᑦᑎᓲᓂᑦ, ᐊᒻᒪᓗ ᐊᓯᖏᑦ ᖃᐅᓕᒪᓐᖏᑦᑐᑦ 
ᐃᒡᓗᓂᒃ ᐊᑐᖅᑐᑦ ᐱᔪᓐᓇᐅᑎᒥᖕᓂᒃ, ᐃᓚᐅᔪᑦ 
ᑐᑭᓯᓇᑦᑎᐊᓚᐅᖅᑐᑦ ᐃᓄᐃᑦ ᑐᓴᖅᑎᑕᐅᒋᐊᓕᑦ ᐃᒡᓗᓂᒃ 
ᐊᑐᖅᑐᑦ ᐱᔪᓐᓇᐅᑎᖃᕐᒪᑕ. ᐅᓇ ᐱᓗᐊᖅᑐᒥᒃ ᐱᒻᒪᕆᐅᔪᖅ 
ᑕᐃᒪᓗ ᐃᓕᓴᖅᓯᔪᓐᓇᕐᓂᐊᕐᒪᑕ ᖃᖓ ᖃᓄᑐᐃᓐᓇᖅ 
ᐱᑦᑎᐊᖅᑕᐅᓐᓂᓐᖏᒃᑯᑎᒃ ᐅᕝᕙᓘᓐᓃᑦ ᐃᓄᖕᓂᒃ ᓇᕐᕈᓂᖅ. 
ᐅᓇ ᐃᓚᐅᔪᖅ ᐅᖃᓚᐅᖅᑐᑦ ᐃᓄᐃᑦ ᑐᓴᐅᒪᔭᕆᐊᓕᑦ ᐃᒡᓗᓂᒃ 
ᐊᑐᖅᑐᐊᖅᖢᑎᒃ ᐱᔪᓐᓇᐅᑎᒥᖕᓂᒃ, ᑕᐃᒪᓗ ᐊᒥᓱᑦ ᐃᓄᐃᑦ 
ᐊᑐᖅᓯᓕᖃᑦᑕᖅᑐᑦ ᐊᓂᑕᐅᔭᕆᐊᖃᓕᕌᖓᒥᒃ ᐱᔾᔪᑎᒋᓪᓗᒍ 
ᐅᓗᕆᐊᓇᖅᑐᓂᒃ ᐃᓅᓯᖃᖅᑎᑕᐅᑎᓪᓗᒋᑦ. ᐊᑕᐅᓯᖅ 
ᐃᓚᐅᔪᖅ ᐅᖃᓚᐅᖅᑐᖅ ᐅᑯᐊ ᑐᓐᖓᓱᒃᕕᖓ ᐃᓄᐃᑦ 
ᐋᑐᕚᒥ ᐃᑲᔪᓚᐅᖅᑐᑦ ᐊᑐᖅᓯᓪᓗᓂ ᐱᔾᔪᑎᒋᓪᓗᒋᑦ ᐃᒡᓗᒥᒃ 
ᐊᑐᖅᑐᐊᖅᖢᓂ ᐱᔪᓐᓇᐅᑎᒥᓂᒃ ᐃᓕᓐᓂᐊᖅᑎᑕᐅᓪᓗᓂ.

ᑕᒪᐃᓐᓄᓕᒫᖅ-ᓄᓇᖅᑲᖅᑳᖅᓯᒪᔪᓄᑦ ᐃᑲᔫᑎᑦ ᐱᔨᑦᑎᕋᐅᑎᑦ

ᐃᓚᐅᔪᖅ ᐅᖃᓚᐅᖅᑐᖅ ᐃᒻᒥᓄᑦ ᐊᒻᒪᓗ ᐃᑲᔪᑦᑎᐊᓲᖅ 
ᐃᓚᖏᑦ ᐋᕿᒃᓱᕈᑎᑕᐅᑦᑎᐊᓚᐅᖅᑐᑦ ᐃᒡᓗᓕᕆᔨᓄᑦ 
ᓴᓇᔨᑦ ᑕᐃᑲᓂ ᒥᓐᒍᐊᓯᓐ, ᓇᓗᓇᐃᔭᓚᐅᖅᑐᖅ 
ᐱᓕᕆᖃᑎᒌᒡᖢᑎᒃ ᐊᒥᓱᓄᑦ ᐊᕐᕌᒍᓄᑦ: 

“ᓱᓕ ᑖᔅᓱᒥᖓᑦᑕᐃᓐᓇᖅ 
ᐃᒡᓗᓕᕆᔨᖃᓚᐅᖅᑐᖓ ᓴᓇᔨᒥᒃ 
ᑕᐃᒪᖓᓂᑦ 19 ᐊᕐᕌᒍᓂ ᐊᓂᒍᖅᑐᓂ. ᓱᓕ 
ᒫᓐᓇ ᐃᑲᔪᓲᖅ ᐅᕙᓐᓂᒃ. ᓈᒻᒪᑦᑎᐊᖅᑐᒥᒃ 
ᐃᒡᓗᒧᑦ ᐃᑲᔪᖅᑎᖃᖅᑐᖓ, ᐱᐅᓂᖅᐹᖅ 
ᓄᓇᓕᓕᒪᒥ”. ᐃᓚᐅᔪᖅ ᓇᓗᓇᐃᔭᓚᐅᕐᒥᔪᖅ 
ᑖᒃᑯᐊ ᒥᓐᒍᐊᓯᓐ ᐃᑲᔪᓲᑦ ᐊᑭᓕᖅᓯᓪᓗᑎᒃ 
ᓇᓪᓕᐊᒃᑯᒫᒃᓴᓂᒃ, ᐊᑭᓕᖅᓯᓪᓗᑎᒃ 
ᓅᑦᑎᔪᓂᒃ ᐃᒡᓗᒃᓴᓄᑦ, ᐃᑲᔪᖅᖢᑎᒃ 
ᐃᖅᑲᓇᐃᔭᖅᑖᕋᓲᑎᑦ ᑎᑎᖃᖏᓐᓂᒃ ᐊᒻᒪᓗ 
ᐃᓂᑖᖅᑎᑦᑎᓪᓗᑎᒃ ᓴᓇᕕᒋᓂᐊᖅᑕᓂ, ᐊᒻᒪᓗ 
ᑐᓂᓯᓚᐅᖅᑐᑦ ᐃᒋᑦᑕᕆᐊᖃᓚᐅᖅᑕᓐᓂᒃ 
ᐃᓇᖐᓪᓗᑎᒃ ᖁᐱᕐᕆᑕᐅᑎᓪᓗᒋᑦ ᐱᖁᑎᒃᑲ. 
ᑕᐃᒪᓐᓇᐅᒐᓗᐊᖅᑎᓪᓗᒍ, ᖃᐅᔨᒪᓂᐊᖅᐳᓯ 
ᐅᑯᐊ ᒥᓐᒍᐊᓯᓐ ᐃᑲᔪᖅᑏᑦ ᑕᒪᐃᓐᓄᑦ 
ᓄᓇᖅᑲᖅᑳᖅᓯᒪᔪᓄᑦ ᐊᕐᓇᓄᑦ ᐊᒻᒪᓗ 
ᐃᓄᖕᓄᑐᐊᖅ ᐱᓯᒪᓂᖃᓐᖏᑦᑐᑦ.”

ᐃᓚᐅᔪᖅ ᓇᓗᓇᐃᔭᓚᐅᖅᑐᖅ ᐅᑯᐊ ᓄᓇᖅᑲᖅᑳᖅᓯᒪᔪᓄᑦ-
ᐱᓯᒪᔪᑦ ᐱᔨᑦᑎᕋᐅᑎᑦ ᐅᓄᓐᖏᓗᐊᖅᑐᑦ ᐱᔾᔪᑎᒋᓪᓗᒍ 
ᓴᓇᔨᖏᑦ ᖃᐅᔨᒪᑎᑕᐅᓐᖏᓗᐊᖅᑐᑦ ᐊᔾᔨᒋᔭᐅᓐᖏᑦᑐᓂᒃ 
ᐊᑐᖅᓯᓲᖑᓂᑦᑎᓐᓂᒃ ᐊᒻᒪᓗ ᐅᓄᕆᐊᓇᖅᑐᒦᑎᑕᐅᓯᒪᓂᖏᓐᓂᒃ 
ᐃᓄᐃᑦ. ᐊᑕᐅᓯᖅ ᐃᓚᐅᔪᖅ ᐅᖃᓚᐅᖅᑐᖅ: 
“ᓄᓇᖅᑲᖅᑳᖅᓯᒪᔪᑦ ᐃᒡᓗᒃᓴᖏᑦ ᑐᑭᓯᐅᒪᓗᐊᓐᖏᑦᑐᑦ ᐃᓅᑉ 
ᐃᓗᕆᐊᓇᖅᑐᑰᕈᑎᒋᓯᒪᔭᖏᓐᓂᒃ - ᐱᖃᕆᐊᖃᖅᑐᒍᑦ ᐃᓄᖕᓂᒃ 
ᓴᓇᔨᓂᒃ ᐅᑯᐊᓗ ᑐᑭᓯᐅᒪᔪᑦ ᑕᐃᒪᖓᓂᑦ ᑭᖑᓂᑦᑎᓐᓂᑦ 
ᐅᓗᕆᐊᓇᖅᑐᒦᑎᑕᐅᓂᑯᑦ ᐃᓄᖁᑎᕗᑦ.”

ᐅᓇ ᑐᑭᓯᑎᑦᑎᔾᔪᑕᐅᔪᖅ ᐱᑕᖃᕆᐊᖃᕐᓂᖓᓂᒃ 
ᐊᖏᒡᓕᒋᐊᕐᓗᒋᑦ ᐃᓄᒃᓯᐅᑎᑦ ᐃᑲᔫᑎᑦ, ᐊᒻᒪᓗ 
ᐃᖅᑲᓇᐃᔭᖅᑎᖃᖅᑎᑖᒃᑲᓐᓂᕐᓗᑎᒃ ᐃᓄᖕᓂᒃ 
ᐃᓄᒃᓯᐅᑎᖃᓐᖏᑦᑐᓂ ᐊᐅᓚᑦᓯᔨᓂ. ᐊᒻᒪᓗᑦᑕᐅᖅ 
ᐱᔭᕆᐅᖅᓴᑎᑕᐅᓗᑎᒃ ᐊᒻᒪᓗ ᐃᓕᓐᓂᐊᖅᑎᑕᐅᓗᑎᒃ 
ᓄᓇᖅᑲᖅᑳᖅᓯᒪᔫᓐᖏᑦᑐᑦ ᓴᓇᔨᑦ ᐅᑯᐊᑦᑕᐅᖅ ᐃᑲᔪᕈᓐᓇᖅᑐᑦ 
ᒪᑐᔭᐅᓗᓂ ᖃᐅᔨᒪᓐᖏᓗᐊᕐᓂᖅ ᐊᕙᑖᓂᑦ ᓴᓇᔨᑦ ᐊᒻᒪᓗ 
ᐃᓄᐃᑦ ᐱᔨᑦᑎᕋᖅᑕᐅᔭᕆᐊᓕᑦ.

ᐃᓱᐊᓂ, ᐃᓚᐅᔪᖅ ᐅᖃᓚᐅᖅᑐᖅ ᖁᔭᓕᓂᕐᒥᓂᒃ ᐋᑐᕚᒥ 
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐃᑲᔪᖅᑕᐅᕕᖏᓐᓂᒃ, 
ᐅᑯᐊᓗ, ᐱᖃᑕᐅᓪᓗᑎᒃ ᐱᓂᕐᓗᒃᓯᒪᔪᓂᒃ ᐱᔨᑦᑎᕋᖅᑎᑦ, 
ᓱᒃᑲᒃᑎᒋᐊᕐᑎᑦᑎᔪᓐᓇᖅᑐᑦ ᐃᒡᓗᒃᓴᖅᑖᕆᐊᓕᖕᓄᑦ ᓅᑕᐅᓗᑎᒃ 
ᐱᓇᔪᒍᑎᖏᑦ ᐊᖏᕐᕋᒥ ᐱᑦᑎᐊᖅᑕᐅᓯᒪᓐᖏᑦᑐᓄᑦ.

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

20 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᓂᕿᓂᒃ ᐃᑲᔫᑎᑦ

ᐊᑕᐅᓯᖅ ᐃᓚᐅᔪᖅ ᑐᓴᕐᑎᑦᑎᓚᐅᖅᑐᖅ ᑖᒃᑯᐊ ᒥᓐᒍᐊᓯᓐ, 
ᓄᓇᖅᑲᖅᑳᖅᓯᒪᔪᓄᑦ ᐊᕐᓇᓄᑦ ᐃᑲᔪᖅᑕᐅᕕᒃ ᐋᑐᕚᒥ, 
ᑐᓂᓯᖃᑦᑕᓕᖅᑐᑦ ᐱᓇᓱᐊᕈᓯᖅ ᒪᕐᕈᐃᖅᖢᑎᒃ ᓂᕿᒃᓴᓂᒃ 
ᑐᓂᓯᖃᑦᑕᖅᖢᑎᒃ ᐱᒋᐊᓕᓵᕐᓂᓕᒫᖓᓂᑦ ᓄᕙᒡᔪᐊᕐᓇᖅ-19 
ᐋᓐᓂᐊᓇᖅᑐᒥᒃ ᐊᐃᑦᑐᐃᕙᓪᓕᐊᓚᐅᖅᑐᖅ ᐊᒻᒪᓗ ᑲᔪᓯᔪᑦ 
ᑕᐃᒪᖓᓂᑦ ᒫᓐᓇᒧᑦ. ᐅᓇ ᐃᓚᐅᔪᖅ ᐅᖃᓚᐅᖅᑐᖅ 
ᐊᑑᑎᖃᑦᑎᐊᕐᓂᖓᓂ ᑕᐃᒪᓐᓇ ᐃᑲᔪᖅᑕᐅᓪᓗᓂ, ᑕᐃᒪᓗ 
ᖃᐅᔨᒪᖁᔨᓚᐅᖅᑐᖅ ᐃᓚᒌᒍᓯᖃᑦᑎᐊᖅᑐᑦ ᑕᐃᒃᑯᓇᖓᑦ 
ᐊᖁᑎᖏᓐᓂᒃ. ᐃᓚᐅᑦᑕᐅᖅ ᐃᓚᐅᔪᖅ ᐅᖃᓪᓚᓚᐅᖅᑐᖅ 
ᑕᐃᒫᒃᑕᐅᖅ ᓂᕿᒃᓴᒥᖕᓂᒃ ᐱᓕᕆᑎᑦᑎᔾᔪᑎᑕᖃᖅᑐᖅ 
ᑖᒃᑯᑎᒍᑦ ᑯᐸᐃᖕᒥ ᐃᓄᐃᑦ ᑲᑐᔾᔨᖃᑎᒌᖏᑦᑎᒍᑦ, ᐅᑯᐊᓗ 
ᖃᐅᔨᓚᐅᖅᑕᖏᑦ ᐃᑲᔫᑎᔪᒻᒪᕆᐅᓂᖏᓐᓂᒃ. ᐅᓇ ᐃᓚᐅᔪᖅ 
ᐅᖃᓚᐅᖅᑐᖅ ᐃᓄᐃᑦ ᐊᕐᓇᐃᑦ ᐊᑐᖅᓯᒪᔭᖏᑦ ᐃᓗᐊᓂ ᐃᓄᐃᑦ 
ᐊᐅᓚᑦᓯᔨᖏᓐᓄᑦ ᐃᒪᓐᓇ: 

“ᓄᓇᖃᑎᒌᖕᓄᑦ ᐃᖃᐅᒪᓇᓲᖅ ᓂᕿ. ᐃᓱᒪᔪᖓ 
ᑭᓇᑐᐃᓐᓇᖅ ᐊᔪᖅᓴᖅᑐᑦ ᐊᖏᕐᕋᖃᓐᖏᓇᒥ 
ᐅᕝᕙᓘᓐᓃᑦ ᑕᒫᓂᕐᕆᒐᒥ ᐊᖏᔪᐋᓗᖕᒥᒃ 
ᖁᔭᓕᓲᑦ ᓂᕆᑎᑕᐅᔭᕌᖓᒥᒃ, ᐊᒻᒪᓗ 
ᑕᑯᓪᓗᒋᑦ ᓂᖀᑦ ᐊᑭᑐᔪᐋᓘᓕᕐᒪᑕ ᐅᓪᓗᒥ. 
ᓇᓕᐊᖕᓂᒃ, ‘ᐊᑭᓖᓂᐊᖅᐳᖓ ᐊᑭᓕᒃᓴᓂᒃ 
ᐅᕝᕙᓘᓐᓃᑦ ᓂᕿᑖᕈᑎᒋᓂᐊᖅᐸᕋ?’”

ᐅᓇ ᓴᕿᑦᑎᑲᓐᓂᕈᑎᒋᓯᒪᔪᖅ ᑲᑎᖓᒃᑭᐊᕐᓂᖏᑦ ᐊᕙᑖᓂ 
ᐃᒡᓗᒃᓴᖃᓐᖏᓂᖅ ᐊᒻᒪᓗ ᓂᕆᔭᒃᓴᖃᓐᖏᓂᖅ, ᐊᒻᒪᓗ ᐅᑯᐊ 
ᐅᖃᐅᓯᐅᔭᕆᐊᓕᑦ ᑕᒪᒃᑭᐅᔾᔭᐅᓯᒪᓗᑎᒃ.

ᐃᑲᔫᑎᑦ ᐃᓐᓇᑐᖃᕐᓄᑦ

ᐊᑕᐅᓯᖅ ᐃᓚᐅᔪᖅ ᓇᓗᓇᐃᓚᐅᖅᑐᖅ ᑖᒃᑯᐊ ᐃᓐᓇᑐᖃᐃᑦ 
ᓯᕗᓪᓕᐅᑎᔭᐅᔭᕆᐊᖃᕐᓂᖏᓐᓂᒃ ᐃᒡᓗᒃᓴᖏᓐᓄᑦ. 
ᐅᓇ ᐃᓚᐅᔪᖅ ᐃᓐᓇᑐᖃᕐᒥᒃ ᐃᓚᖃᖅᑐᖅ ᐊᑯᓂ 
ᐃᒡᓗᒃᓴᒥᖕᓂᒃ ᐅᑕᕿᔪᑦ ᑕᓪᓕᒪᓄᑦ (5) ᐊᕐᕌᒍᓄᑦ, ᑕᐃᑲᓂ 
ᐊᒃᓱᕈᖃᑦᑕᓚᐅᖅᑐᑦ ᐊᒥᒐᓗᐊᖅᖢᑎᒃ ᐃᒡᓗᒧᑦ ᐊᑭᓖᔾᔪᑎᒃᓴᓂᒃ 
ᐃᑦᑐᖅᓯᐅᑎᑖᕆᔭᒥᖕᓂᑦ: 

“ᐱᓇᔪᒃᑎᓚᐅᖅᑕᒃᑲ ᐃᓄᐃᑦ 
ᐃᒡᓗᓕᕆᔨᕐᔪᐊᒃᑯᖏᓐᓄᑦ ᐊᒻᒪᓗ 
ᐊᓪᓚᐃᑦ, ᐃᓄᐃᑦ, ᐊᒻᒪᓗ ᐊᓪᓚᐃᖓᔪᑦ 
ᐃᒡᓗᓕᕆᔨᕐᔪᐊᒃᑯᖏᓐᓄᑦ ᐊᒻᒪᓗ 
ᐅᑕᕿᓕᖅᑐᑦ ᐊᓪᓕᒪᑦ (5) ᐊᕐᕌᒍᓄᑦ 
ᒫᓐᓇ. ᐃᒡᓗ ᐊᕿᓕᕆᐊᖃᖃᑦᑕᖅᑕᖓ 
ᐊᑭᒃᑭᑑᓐᖏᒻᒪᑦ, ᐊᒻᒪᓗ 
ᐃᓅᔾᔪᑎᒋᔭᕆᐊᖃᖅᖢᒋᑦ ᐃᑦᑐᖅᓯᐅᑎᑦ.”

ᐅᓇ ᐃᓚᐅᔪᖅ ᑐᓴᕐᑎᑦᑎᓚᐅᖅᑐᖅᑕᐅᖅ ᐅᐸᒍᑎᓚᐅᕋᓗᐊᕋᒥᒃ 
ᐃᓄᐃᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ ᐃᑲᔪᖅᑕᐅᔪᒪᓪᓗᑎᒃ 
ᑕᑕᑎᕆᓗᑎᒃ ᐃᑲᔪᕐᓗᑎᒃ ᐃᓐᓇᑐᖃᕐᓂᒃ, ᐊᑕᐅᓯᖅ 
ᐃᑲᔪᓐᓇᕐᓂᕋᖅᑐᑑᓚᐅᖅᑐᖅ ᑖᒃᑯᓄᖓ. ᐊᓯᖏᑦ ᐅᖃᓚᐅᖅᑐᑦ 
ᐃᒡᓗᒃᓴᖅᑕᖃᒃᑲᓐᓂᕆᐊᖃᖅᑐᖅ ᐱᓗᐊᖅᑐᒥᒃ ᐃᓐᓇᑐᖃᕐᓄᑦ.

ᐊᑕᐅᓯᖅ ᐃᓄᒃ ᐃᓐᓇᑐᖃᖅ ᑐᓴᕐᑎᑦᑎᓚᐅᖅᑐᖅ 
ᐊᒃᓱᕉᑎᒋᖃᑦᑕᖅᑕᒥᓂᒃ, ᐊᒥᓱᐃᖅᖢᓂ ᕿᓂᕆᐊᖃᖃᑦᑕᖅᓯᒪᒐᒥ 
ᐃᒡᓗᒥᐅᖃᑎᒃᓴᒥᓂᒃ ᑲᑉᐱᐊᓱᖃᑦᑕᕐᓂᐊᓐᖏᓐᓇᒥ, 
ᐅᖃᒃᑲᓐᓂᓚᐅᖅᑐᖅ ᐃᓵᖃᑦᑕᖅᑐᑦ ᑕᒫᓂ ᐃᒡᓗᖏᓐᓄᑦ. 
ᐅᖃᓚᐅᖅᑐᖅ ᐃᒪᓐᓇ,  

“ᐃᓱᒪᔪᖓ ᐸᕿᔨᖃᕐᓗᑕ ᖃᐅᔨᓴᖅᑎᓂᒃ 
ᐊᑐᐃᓐᓇᐅᓗᑎᒃ ᐊᖏᔪᒥᒃ 
ᐃᑲᔫᑎᒐᔭᖅᑐᑦ. ᐅᐸᒃᓯᓯᒪᕗᖓ 
ᑖᒃᑯᐊ ᐸᕿᔨᖃᖅᑐᑦ ᖃᐅᔨᓴᖅᑎᓂᒃ 
[ᐃᓂᒥᖕᓂ], ᐃᖃᓇᐃᔭᓐᖏᑑᒐᓗᐊᑦ 
24/7. ᑭᓯᐊᓂ ᖃᐅᔨᒪᓐᖏᑦᑐᖓ 
ᖃᓄᐃᒻᒪᑦ ᑕᐃᒪᐃᓕᖓᑎᑕᐅᓐᖏᒻᒪᖔᑦᑕ. 
[ᑕᐃᒪᓗ] ᐃᓄᑑᓗᐊᕐᓂᐊᓐᖏᓐᓇᕕᑦ. 
ᐅᖃᓗᓚᐅᖅᓯᒪᓐᖏᑦᑐᖓ [ᐸᓖᓯᒃᑯᓄᑦ] 
ᑭᓯᐊᓂ ᐅᖃᓗᒃᕕᒋᔭᕆᐊᖃᓲᒃᑲ. 
ᑲᑉᐱᐊᓱᖃᑦᑕᖅᑐᖓ...ᐱᔾᔪᑎᒋᓪᓗᒍ 
ᐃᓅᓪᓗᖓ ᑕᐃᒪᐃᓕᖓᔪᑑᒐᒪ. 
ᐅᖃᓗᒍᒪᖃᑦᑕᓐᖏᒃᑲᓗᐊᖅᑐᖓ 
[ᑭᒃᑯᑐᐃᓐᓇᐃᑦ ᐃᓵᖃᑦᑕᕐᒪᑕ] ᖃᓪᓗᓈᑦ.”

ᐃᓚᐅᑎᑦᑎᔪᒪᓐᖏᑦᑐᑦ ᐸᓖᓯᒃᑯᓂᒃ ᐱᔾᔪᑎᒋᓪᓗᒍ ᐃᓱᒫᓘᑎᖓ 
ᐅᕕᓂᖃᑎᒋᔭᐅᓐᖏᓇᒥ ᐊᑭᕋᖅᑐᑦᑕᐅᓂᐊᖅᑐᖅ 
ᑕᒪᓐᓇ ᐱᑕᖃᖅᑐᖅ ᐃᓄᐃᑦ ᐃᓐᓇᐃᑦ ᐊᑐᕆᐊᖃᖅᑐᑦ 
ᐃᑲᔫᑎᖃᑦᑎᐊᖅᑐᓂᒃ ᐃᒡᓗᓂ ᐊᕙᑎᒥᖕᓂ ᐅᑯᐊᓗ 
ᐊᑦᑕᕐᓇᖅᑐᖃᓐᖏᑦᑐᓂᒃ ᐃᒡᓗᖃᕐᓂᐊᕐᒪᑕ, ᐊᒻᒪᓗ 
ᐊᑐᕆᐊᖃᖅᐸᒃᑕᖏᑦ ᑐᑭᓯᓇᓱᖃᑎᒌᑦᑎᐊᕆᐊᒃᓴᖅ 
ᐱᓕᕆᔾᔪᓯᐅᔪᑦ ᑕᒫᓂ ᐱᔭᕆᐊᖃᖅᑕᑎᑦ ᓄᒃᑕᕐᓂᐊᕐᓗᑎᒃ 
ᐱᓯᒪᓂᖃᖅᑎᓪᓗᒋᑦ ᐃᒡᓗᓕᕆᓂᕐᒥ.

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

21 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᑮᓇᐅᔭᓕᐅᑦᑎᐊᓐᖏᑦᑐᑦ ᐊᒻᒪᓗ ᓇᖕᒥᓂᖃᖅᑐᓂᑦ ᐃᒡᓗᒃᓴᖃᕐᑎᑕᐅᓂᖅ

ᐃᓄᐃᑦ ᓄᓇᖓᓅᓗᐊᓐᖏᑦᑐᖅ, ᐃᓚᖏᑦ ᐃᓄᑐᐃᓐᓇᐃᑦ 
ᓄᓇᓕᖕᓂ ᐃᒡᓗᑦ ᐊᒻᒪᓗ ᐊᑐᖅᑐᐊᖅᖢᓂ ᐊᑭᒡᖠᒋᐊᕈᑎᖃᖅᑐᑦ 
ᐃᑲᔫᑎᔪᓐᓇᖅᑐᑦ, ᐱᓗᐊᖅᑐᒥᒃ ᑖᒃᑯᐊ ᑐᓂᔭᐅᓯᒪᔪᑦ 
ᑲᓇᑕᒥ ᐱᒡᒐᕈᑎᖃᖅᑐᓄᑦ ᐃᑲᔫᓯᐊᖃᑦᑕᖅᑐᑦ. ᐊᓯᖏᑦ 
ᐅᖃᖅᑕᐅᓯᒪᔪᑦ ᑖᒃᑯᐊ ᓂᖃᐃᓲᑎᑖᓲᑦ ᓲᕐᓗ ᐋᓐᑎᐅᕆᐅ 
ᐃᓄᓕᕆᔨᒃᑯᖏᓐᓂᑦ ᐃᑲᔪᖅᑕᐅᖃᑦᑕᖅᑐᑦ ᓇᓂᓯᓪᓗᑎᒃ 
ᐊᒻᒪᓗ ᐊᑭᑐᓗᐊᓐᖏᑦᑐᓂᒃ ᐃᒡᓗᓂᒃ. ᑕᐃᒪᓐᓇᐅᒐᓗᐊᖅᑎᓪᓗᒍ, 
ᐅᖃᖅᓯᒪᔪᑦ ᐊᑭᓕᖅᓱᒐᒃᓴᐅᖃᑦᑕᓐᖏᑦᑐᑦ ᐊᑭᓕᖅᓱᕆᐊᓕᑦ 
ᑮᓇᐅᔭᖅᑑᑎᒥᖕᓂᒃ, ᑕᐃᒪᓂᑦ ᐊᒥᐊᑯᖃᑦᑕᖅᑐᑦ $300 
ᑕᕿᓕᒫᒧᑦ ᓇᖕᒥᓂᖅ ᐊᑐᕐᓂᐊᖅᑕᖏᑦ. 

ᑕᐃᒪᓗ ᑭᓯᐊᓂᐅᔪᖅ ᐊᑭᓕᕐᓗᒋᑦ ᐃᒡᓗᒧᑦ ᐃᓯᕐᓂᐊᖅᖢᓂ 
ᓯᕗᓪᓕᖅᐹᖅ ᐊᒻᒪᓗ ᑭᖑᓪᓕᖅᐹᖅ ᑕᕿᒥ ᐊᑭᖏᑦ 
ᐊᑭᓕᕆᐊᖃᓲᑦ ᐃᓚᖏᓐᓂ ᑲᓇᑕᒥ ᐊᕕᒃᑐᖅᓯᒪᔪᓂ, ᑕᐃᒪᓗ 
ᐋᒃᑳᖅᑕᐅᓪᓗᓂ ᐊᑐᖅᑐᐊᕈᒪᓪᓗᓂ ᑮᓇᐅᔭᓕᐅᓗᐊᓐᖏᒻᒪᑦ, 
ᐱᔭᕐᓂᓐᖏᑦᑐᓂᒃ ᐊᑐᓲᑦ ᖃᕆᓴᐅᔭᒃᑯᑦ ᐱᓇᔪᒍᑎᑦᑎᒍᑦ 
ᑕᒪᕐᒥᒃ ᐅᖃᐅᓯᐅᓲᖑᖕᒪᑕ ᐊᖏᔪᑦ ᑐᓗᖅᑕᐅᑎᑦ 
ᓵᓯᒪᓕᖃᑦᑕᖅᑕᖏᓐᓂᒃ ᓇᖕᒥᓂᖁᑎᒋᔭᐅᔪᓂ ᐃᒡᓗᓂᒃ 
ᑮᓇᐅᔭᓕᐅᕈᑕᐅᔪᓄᑦ.  

 

ᐱᐅᓯᑐᖃᖅ ᐊᒻᒪᓗ ᓄᓇᓖᑦ

ᐊᓯᐊᑦᑕᐅᖅ ᐃᓚᐅᔪᖅ ᓇᓗᓇᐃᔭᓚᐅᖅᑐᖅ ᐊᓯᐅᔨᔭᑎᒃ 
ᐊᒥᓱᑦ ᐃᓄᐃᑦ ᐱᐅᓯᑐᖃᖏᑦ ᑕᐃᑲᓂ ᐊᖏᕐᕋᖃᕋᑎᒃ 
ᐱᔾᔪᑎᒋᓪᓗᒍ ᐃᓅᓇᓱᒋᐊᖃᕐᓂᕐᒧᑦ ᐋᕿᒃᓯᒪᓕᖃᑦᑕᕐᒪᑕ. 
ᑕᐃᑲᓃᓕᕌᖓᒥᒃ, ᐱᓕᕆᖃᑕᐅᓕᕈᓐᓇᓐᖏᑦᑐᑦ ᐊᒥᓱᓂᒃ 
ᐱᐅᓯᑐᖃᕐᒥᖕᓄᑦ ᖃᓄᐃᓕᐅᕈᑕᐅᔪᓄᑦ, ᓲᕐᓗ ᒥᖅᓱᖅ ᐊᒻᒪᓗ 
ᓂᕿᓕᐅᕐᓂᖅ ᐃᓄᐃᑦ ᓂᕿᖏᓐᓂᒃ. ᑕᑯᔪᒪᔪᖓ ᕿᒫᕕᖕᓂᒃ 
ᐊᒻᒪᓗ ᐊᓯᖏᓐᓂᒃ ᖃᓄᑐᐃᓐᓇᖅ ᐃᑲᔫᑎᒃᓴᓂᒃ ᐃᒡᓗᒃᓴᑦ 
ᓂᕿᓪᓚᑖᖃᕐᑎᑦᑎᔪᓐᓇᖅᑐᓂᒃ ᐊᒻᒪᓗ ᐱᐅᓯᑐᖃᕐᒧᑦ 
ᐊᑑᑎᖃᖅᑐᑦ ᐃᑲᔪᕐᓂᐊᖅᑐᑦ ᐃᓄᖕᓂᒃ ᑲᑎᖓᑦᑎᐊᕐᓂᐊᕐᒪᑕ 
ᐱᐅᓯᑐᖃᕐᒥᖕᓄᑦ ᐊᒻᒪᓗ ᓄᓇᒥᖕᓄᑦ. ᐅᓇ ᐱᒻᒪᕆᐅᕗᖅ 
ᐱᑎᑕᐅᖃᑦᑕᕐᓗᑎᒃ ᓂᕿᓪᓚᑖᓂᒃ ᐅᑯᐊᑦᑕᐅᖅ 
ᓴᕿᑕᐅᒃᑲᓐᓂᓚᐅᖅᑐᑦ ᐊᓯᖏᓐᓂᑦ ᐃᓚᐅᔪᓂᒃ. ᐊᑕᐅᓯᖅ 
ᐃᓚᐅᔪᖅ ᐅᖃᓚᐅᖅᑐᖅ ᑕᒪᓐᓇ ᐱᓕᕆᐊᖑᔪᓐᓇᖅᑐᖅ 
ᐃᓄᖕᓄᑦ-ᐱᓯᒪᔪᓂᒃ ᓄᓇᓕᖕᓂ ᐱᓕᕆᕕᐅᖃᑦᑕᖅᑐᓂ. 
ᑕᐃᒫᑐᐃᓐᓇᖅᑕᐅᖅ, ᐃᓚᐅᔪᖅ ᐅᖃᓚᐅᖅᑐᑦ ᐱᐅᓯᑐᖃᕐᒧᑦ 

ᐃᑲᔫᑎᒃᓴᖃᑲᓐᓂᕆᐊᖃᖅᑐᑦ ᐃᓄᖕᓄᑦ ᒪᒃᑯᒃᑐᓄᑦ, 
ᐱᓗᐊᖅᑐᒥᒃ ᐱᓯᒪᓂᖃᖅᑎᓪᓗᒋᑦ ᐱᐅᓯᑐᖃᖅ 
ᐆᒻᒪᕆᐊᖅᑎᐸᓪᓕᐊᓂᐊᖅᑎᓪᓗᒍ, ᐃᑲᔫᑎᒐᔭᖅᑐᖅ ᒪᒃᑯᒃᑐᓄᑦ:  

“ ᐅᑯᐊᓗ ᐱᔪᓐᓇᓐᖏᓛᖑᓕᕇᖅᑐᑦ 
ᐱᔾᔪᑎᒋᓪᓗᒍ ᐊᖏᕐᕋᖏᑦ ᐅᖓᓯᒃᑑᖕᒪᑕ, 
ᐱᐅᓯᑐᖃᕐᓂᒃ ᐃᓕᓐᓂᐊᕐᑎᑦᑎᕕᕙᒃᑐᑦ 
ᐃᓄᖕᓂᒃ ᒪᒃᑯᒃᑐᓂᒃ ᐃᓕᓐᓂᐊᕐᕕᖕᓂ.” 

ᑭᐅᓯᔪᑦ ᐱᒻᒪᕆᐅᓂᖅᐸᐅᓂᕋᐃᓚᐅᖅᐳᑦ ᑐᓂᔭᐅᓯᒪᓂᖅ 
ᖄᒃᑲᓐᓂᐊᒍᑦ ᐃᓕᓐᓂᐊᕈᑎᒃᓴᓄᑦ ᐃᑲᔫᑎᓂᒃ ᐊᕐᓇᓄᑦ 
ᐃᓄᖕᓄᑦ ᐅᑯᐊᓗ ᖃᓪᓗᓈᑦ ᓄᓇᖓᓂ ᐅᕝᕙᓘᓐᓃᑦ 
ᓄᓇᓕᖅᐸᐅᔭᕐᓂ ᐃᓅᓯᖃᖅᐸᓪᓕᐊᒋᐅᖅᑐᑦ. ᑕᒪᓐᓇ ᐃᓚᖃᕐᓗᓂ 
ᑐᑭᒧᐊᒃᑎᑕᐅᓗᑎᒃ ᐊᑐᓕᖅᑕᐅᔪᓐᓇᕐᓂᖏᓐᓂᒃ ᑭᒃᑯᑐᐃᓐᓇᓄᑦ 
ᐃᖏᕐᕋᔾᔪᑎᑦ ᐊᒻᒪᓗ ᖃᓄᖅ ᑐᑭᓯᔪᓐᓇᖅᐸᖓᑦ ᐊᒻᒪᓗ 
ᓇᓃᒻᒪᖔᑕ ᓄᓇᓕᖅᐸᐅᔭᐃᑦ ᐊᕙᑎᖏᓐᓂ.  

ᐊᕐᓇᓄᑦ ᕿᒫᕕᑦ

ᐃᓚᐅᔪᖅ ᓂᓪᓕᕈᑎᖃᓚᐅᕐᒥᔪᖅ ᐃᓂᖃᓚᐅᖅᓯᒪᓂᕐᒥᓂᒃ 
ᕿᒫᕕᖕᒥ ᑎᑭᓵᖅᖢᑎᒃ ᐋᑐᕚᒧᑦ. ᐱᖃᑖ 
ᐃᓚᐅᔪᖅ ᓇᓗᓇᐃᑦᑎᐊᓚᐅᖅᑐᖅ ᐊᑐᖅᓯᒪᔭᒥᓂᒃ 
ᐊᕐᓇᓄᑦ ᕿᒫᕕᖕᒥ ᒪᓐᑐᕆᐊᒥ:

“ᕿᒫᓚᐅᖅᑐᖓ ᐋᓐᓂᖅᓯᑕᐅᖃᑦᑕᓚᐅᕋᒪ. 
ᐃᓂᑖᓚᐅᖅᑐᖓ ᐊᕐᓇᐃᑦ ᕿᒫᕕᖓᓂ 
ᕿᓂᖃᑦᑕᓕᕋᒪ ᐊᕐᓇᓄᑦ ᕿᒫᕕᖕᓂᒃ, 
ᖃᐅᔨᒋᐊᕐᕕᒋᓚᐅᖅᑕᒃᑲ 25 ᐃᓂᒋᔭᐅᔪᑦ, 
ᐅᑯᐊᓗ ᐋᒃᑳᖃᑦᑕᓚᐅᖅᑐᑦ ᑕᒪᕐᒥᒃ 
24 ᑭᓯᐊᓂ ᐊᑕᐅᓯᑐᐊᖅ.”

ᐊᒻᒪᓗᑦᑕᐅᖅ, ᐊᓂᔭᕆᐊᖃᓕᓲᑦ ᐱᖓᓱᓂᒃ (3) ᑕᕿᓂᒃ 
ᕿᒫᕕᖕᒦᓕᖅᐸᑕ, ᑐᑭᖃᖅᑐᖅ ᐃᒡᓗᒃᓴᖅᑖᖅᓯᒪᓕᕋᔭᕐᒪᑕ 
ᑕᐃᑲᓂ ᑕᕿᓂ, ᐅᕝᕙᓘᓐᓃᑦ ᐊᖏᕐᕋᖃᕈᓐᓃᕐᓗᑎᒃ 
ᑕᒫᓂᕐᕆᓕᕐᓗᑎᒃ. ᐃᖅᑲᓇᐃᔭᖅᑎᖏᑦ ᕿᒫᕕᑦ 
ᐃᑲᔪᕈᓐᓇᓚᐅᖅᑐᑦ ᐱᓇᔪᒍᑎᓄᑦ ᐃᒡᓗᒃᓴᖃᕐᑎᑦᑎᔪᓂᑦ ᐊᒻᒪᓗ 
ᐱᓇᔪᓚᐅᖅᑐᖓ ᐃᓄᓕᕆᔨᒃᑯᓄᑦ, ᑭᓯᐊᓂ ᑕᐃᒪᐃᑦᑐᒦᓪᖢᓂ 
ᐃᒃᐱᒍᓱᓚᐅᖅᑐᖓ ᐊᒥᒐᓗᐊᖅᑐᖅ ᐃᑲᔫᑎᔮᓐᖏᑦᑐᖅ. 
ᐃᓱᓕᒻᒪᑦᑕ ᐱᖓᓱᑦ (3) ᑕᕿᑦ, ᓄᓇᓕᖕᓂ ᐃᒡᓗᒃᓴᖁᑎᒋᔭᐅᔪᒥᒃ 
ᐊᑭᒃᑭᑦᑐᒥᒃ ᓇᓂᓯᔪᓐᓇᓚᐅᓐᖏᑦᑐᑦ, ᕿᒪᒃᖢᒍ ᕿᒫᕕᒃ, 
ᐊᒻᒪᓗ ᑕᒫᓂᕆᓕᒃᑲᓐᓂᕆᓪᓗᑕ ᐃᒡᓗᓴᖃᓐᖏᓪᖢᑕ. ᐃᓚᐅᔪᑦ 
ᐅᖃᓚᐅᖅᑐᑦ ᑕᒪᑐᒧᖓ ᐃᑲᔫᑎᖓᑦ ᐱᑎᑕᐅᔪᓐᓇᕐᓗᑎᒃ 

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

22 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐃᒡᓗᒃᓴᖏᓐᓂᒃ ᑕᐃᑲᖓᑦ ᕿᒫᕕᒃ ᐃᖅᑲᓇᐃᔭᖅᑎᖏᓐᓂᑦ 
ᐊᖏᓛᖑᔪᖅ ᐃᑲᔫᑎᒋᔭᐅᔾᔪᑎᖓᑦ ᐊᑑᑎᖃᕐᓂᖅᐹᖅ. 
ᐊᒥᓱᑦ ᐃᓕᑦᑎᓚᐅᖅᑐᑦ ᐊᓯᖏᓐᓂᒃ ᐱᔨᑦᑎᕋᐅᑎᓂᒃ ᑕᒪᒃᑯᐊ 
ᖃᐅᔨᒪᒐᔭᓚᐅᓐᖏᑕᖏᑦ ᐊᔪᕈᖅᓲᑎᔭᐅᓪᓗᑎᒃ.    

ᐃᓚᐅᔪᖅ ᓇᓗᓇᐃᓚᐅᖅᑐᖅ ᑖᓐᓇ ᐊᕐᓇᐃᑦ ᕿᒫᕕᖓ 
ᒪᓐᑐᕆᐊᒥ ᐃᑲᔪᓚᐅᖅᑐᑦ ᓇᓂᓯᓪᓗᑎᒃ ᐃᒡᓗᒃᓴᒥᖕᓂᒃ 
ᐃᓄᓕᕆᔨᒃᑯᓃᑦᑐᑦ ᐅᑎᕈᓐᓇᕐᓂᐊᕐᒪᑕ ᐃᒻᒥᖕᓄᑦ ᐃᕐᖑᑕᖅᑎᒃ. 

ᐅᖃᐅᓯᐅᓚᐅᕐᒥᔪᑦ ᐱᔭᕐᓂᓐᖏᑦᑐᑦ ᐊᑐᖃᑦᑕᓚᐅᖅᑕᕗᑦ 
ᐹᖅᓯᒪᖃᑦᑕᓚᐅᖅᑕᕗᑦ ᐃᒡᓗᒃᓴᑦᑎᓐᓂᒃ ᕿᓂᖅᖢᑕ 
ᓄᑕᕋᐅᒋᔭᐅᔪᓐᓃᖅᑎᓪᓗᒍ ᐅᑭᐅᖃᓕᕐᒪᑦᑦ 18-ᓂᒃ, 
ᑕᐃᒪᓗ ᐸᓖᓯᒃᑯᓂᑦ ᑎᑎᖃᖁᑎᒋᔭᐅᓪᓗᑎᒃ ᐊᒻᒪᓗ 
ᓵᑦᑎᓯᒪᖃᑦᑕᓚᐅᖅᐳᒍᑦ ᐱᔭᕐᓂᓐᖏᑦᑐᓂᒃ ᕿᓂᖅᖢᑕ ᓇᖕᒥᓂᑦ  
ᐃᒡᓗᒃᓴᖅᓯᐅᖅᖢᑕ ᐃᑲᔪᖅᑕᐅᓐᖏᓪᖢᑕ.

ᐃᑲᔪᖅᑕᐅᓂᖅ ᐃᓚᒥᑦ ᐊᒻᒪᓗ ᐱᖃᓐᓇᕆᔭᓂᑦ

ᐱᔾᔪᑎᒋᓪᓗᒍ ᐃᑲᔫᑎᒃᓴᖃᓐᖏᓗᐊᕐᓂᖅ, ᐊᒥᓱᑦ ᐃᓚᐅᔪᑦ 
ᐊᔭᐅᖅᑕᐅᓯᒪᕗᑦ ᐃᒡᓗᖃᖃᑕᐅᓗᑎᒃ ᐱᖃᓐᓇᕆᔭᒥᖕᓂ 
ᐅᕝᕙᓘᓐᓃᑦ ᐃᓚᒥᖕᓂ ᐱᔾᔪᑎᒋᓪᓗᒍ ᓇᓂᓯᔪᓐᓇᓐᖏᓐᓇᒥᒃ 
ᐃᒡᓗᒃᓴᒥᖕᓂᒃ. ᑕᒪᓐᓇᐅᒐᓗᐊᖅᑎᓪᓗᒍ ᒫᓐᓇ 
ᐃᒡᓗᒃᓴᖃᓐᖏᓂᖅ, ᐃᓱᒪᓲᑦ ᐃᓂᒃᓴᖃᖅᑎᑕᐅᑦᑎᐊᕐᓂᕐᒥᖕᓂᒃ, 
ᑕᐃᒪᓗ ᑕᒪᕐᒥᒃ ᐃᓄᐃᑦ ᓄᓇᓕᖅᐸᐅᔭᓂ ᑕᐃᑲᓂ 
ᐃᓚᖃᓐᖏᑦᑐᑦ ᑕᐃᒫᒃ ᐃᑲᔪᖅᑕᐅᔭᕆᐊᒃᓴᖅ. ᐊᓯᖏᑦ 
ᐃᓚᐅᔪᑦ ᐅᖃᓚᐅᖅᑐᑦ ᐃᓂᖃᓚᐅᕋᒥᒃ ᐃᓚᒥᖕᓂ ᖃᓪᓗᓈᓄᑦ 
ᑎᑭᓵᖅᖢᑎᒃ ᑭᓯᐊᓂ ᓇᓂᓯᔪᓐᓇᓚᐅᖅᑐᑦ ᐃᒡᓗᒃᓴᒥᖕᓂᒃ. 
ᑭᐅᓯᔪᖅ ᓇᓗᓇᐃᓚᐅᖅᑐᖅ ᑕᒪᒃᑯᐊ ᑕᐃᒪᐃᓂᖓᔪᑦ ᐃᒡᓗᒥᒃ 
ᓂᕈᑭᒃᓴᓗᐊᓲᑦ ᐊᖏᕐᕋᖏᑦ. ᕿᒫᓗᓂ ᐃᓄᒋᐊᓗᐊᖅᑐᓂᒃ 
ᐃᒡᓗᒥ ᑕᒪᓐᓇ ᕿᒪᒃᓯᔾᔪᑎᒋᓚᐅᖅᑕᖓᑦ ᐃᓄᐃᑦ ᓄᓇᖓᓂ 
ᐃᓚᖏᓐᓄᑦ. ᐊᑕᐅᓯᖅ ᐃᓚᐅᔪᖅ ᓇᓗᓇᐃᔭᓚᐅᖅᑐᖅ ᑕᐃᒪᒎᖅ 
ᐊᕐᕌᒍᓂᒃ ᒪᕐᕉᖕᓂᒃ ᐃᓂᖃᓚᐅᖅᑐᖅ ᐱᖃᓐᓇᕆᔭᒥᓂ ᐊᒻᒪᓗ 
ᐃᒡᓯᕙᐅᑖᓗᖕᓂ ᓯᓂᖃᑦᑕᖅᖢᓂ ᐃᒡᓗᖃᕈᓐᓃᕋᒥᒃ ᐊᕕᑦᑎᒐᒥᒃ 

ᐊᐃᑉᐸᕐᒥᓂᒃ. ᓂᕆᐅᓇᓐᖏᑦᑐᒥᒃ ᐊᑭᓖᖃᑦᑕᓚᐅᖅᑐᖅ 
ᐱᓯᒪᓂᖃᓐᖏᑦᑐᒧᑦ ᐃᒡᓗᒃᓴᒧᑦ ᑕᒪᒃᑯᓄᖓ ᓯᕐᓗᐊᑦ ᐱᖁᑎᑎᒃ 
ᐊᓯᐅᔨᓂᐊᓐᖏᓐᓇᒥᔾᔪᒃ. 

ᑕᐃᒫᒃᑕᐅᖅ, ᐃᓚᐅᔪᖅ ᐅᖃᓚᐅᖅᑐᖅ ᐊᒥᓱᓂᑦ ᒪᓕᒐᕐᓂᒃ 
ᓱᕋᐃᔭᕆᐊᖃᓐᖏᑦᑐᑦ ᐅᑯᐊ ᐃᓚᖏᓐᓂ ᐃᓄᐃᑦ ᐃᒡᓗᑯᑎᖏᑦ 
ᐅᕝᕙᓘᓐᓃᑦ ᐃᒡᓗᑖᕋᓱᒃᖢᓂ ᐱᔨᑦᑎᕋᓲᑦ ᕿᓂᕋᓱᒃᖢᑎᒃ 
ᐊᒻᒪᓗ ᐃᑲᔪᕈᕋᓱᒃᖢᒋᑦ ᐃᓚᑎᒃ ᑕᒪᒃᑯᐊ ᐱᔭᕐᓂᓐᖏᑦᑐᑦ. 
ᐅᓇ ᐃᓚᖃᖅᑐᖅ ᒪᓕᒐᐃᑦ ᐱᔾᔪᑎᒋᓪᓗᒋᑦ ᐅᓪᓗᓂ ᐊᒻᒪᓗ 
ᖃᑦᓯᒧᐊᕌᖓᑦ ᑖᒃᑯᐊ ᐃᓚᖏᑦ ᐳᓛᕆᐊᕈᓐᓇᖃᑦᑕᖅᖢᑎᒃ, 
ᐊᒻᒪᓗ ᒪᓕᒐᕐᓂᒃ ᒪᓕᒋᐊᖃᖅᑐᑦ ᐃᓚᑎᒃ ᐃᒻᒥᖕᓄᑦ 
ᐃᒡᓗᖃᖃᑕᐅᓂᐊᕈᑎᒃ. ᑕᒪᑐᒧᖓ ᐃᓚᐅᔪᖅ, ᐅᓇ ᑐᒃᑭᖃᖅᑐᖅ 
ᒪᕐᕉᒃ ᕿᑐᕐᖓᖏᒃ ᓱᓕ ᐊᖏᕐᕋᖃᓐᖏᑦᑐᑦ ᑕᐃᒪᓗ 
ᐃᓂᖃᕐᑎᑦᑎᔪᓐᓇᓐᖏᓐᓇᒥᒃ ᐃᒡᓗᒥᖕᓂ. 

ᐃᖅᑲᓇᐃᔭᖅᑎᑦ ᐊᓯᖑᕇᖃᑦᑕᖅᑐᑦ

ᑕᒪᓐᓇ ᑲᔪᓰᓐᓇᕐᓂᖓᓄᑦ ᐊᓯᖑᖃᑦᑕᖅᑐᑦ ᐃᖅᑲᓇᐃᔭᖅᑎᑦ 
ᓇᓗᓇᐃᖅᑕᐅᓚᐅᖅᑐᖅ ᐱᔭᕐᓂᓐᖏᓂᖓᓄᑦ ᐃᓚᖏᓐᓄᑦ 
ᐃᑲᔫᑎᓄᑦ ᐃᑲᔪᖅᑎᐅᖃᑦᑕᖅᑐᑦ. ᐅᓇ ᑕᐃᒪᐃᓕᖓᓂᖓ 
ᐱᔭᕐᓂᓐᖏᑦᑐᒦᑎᑦᑎᓲᖅ ᐊᑐᖅᑐᓄᑦ, ᐱᓗᐊᖅᑐᒥᒃ 
ᓱᓕ ᓱᖏᐅᑎᓚᐅᖅᑎᓐᓇᒋᑦ ᐃᖅᑲᓇᐃᔭᖅᑎᓄᑦ 
ᐅᑯᐊᓗ ᖃᐅᔨᒪᑦᑎᐊᓐᖏᑦᑐᑦ ᐱᔭᒃᓴᒥᖕᓂᒃ. ᐅᓇ 

ᐃᓚᐅᔪᖅ ᓇᓗᓇᐃᖅᓯᓚᐅᖅᑐᖅ ᑕᐃᑲᓂ ᐊᑯᓂᐅᔪᒥ 
ᐊᓈᓇᖑᐊᒃᑯᒥᖕᓂ, 26 ᐊᔾᔨᒌᓐᖏᑦᑐᓂᒃ ᓴᓇᔨᓂᒃ 
ᐱᓕᕆᔨᑖᖅᑎᑕᐅᖃᑦᑕᓚᐅᖅᑐᖅ. ᑕᒪᓐᓇ ᐊᑐᖅᓯᒪᔭᖅ ᓱᓕ 
ᑲᔪᓯᔪᖅ ᐃᓅᑎᑦᑎᑲᓐᓂᓕᖃᑦᑕᖅᑐᖅ ᐃᓱᒪᒧᑦ ᐅᓗᕆᐊᓇᖅᑐᓂᒃ 
“ᓄᖃᕈᓐᓇᓐᖏᑦᑐᑦ ᑕᐃᒪᖓᓂᑦ” ᓴᓇᔨᖏᑦ ᑐᑭᓯᔪᓐᓇᕋᑎᒃ 
ᐱᔭᕐᓂᖃᑦᑕᓚᐅᓐᖏᑦᑐᑦ.

ᐃᓱᒪᒃᑯᑦ ᐋᓐᓂᐊᖃᖅᑐᓄᑦ ᐊᒻᒪᓗ ᐊᖓᔮᕐᓗᖃᑦᑕᖅᑐᓄᑦ ᐱᓕᕆᑎᑦᑎᔾᔪᑕᐅᔪᖅ

ᐃᓚᐅᔪᖅ ᑲᓐᖑᓱᒐᓂ ᐅᖃᐅᓯᖃᓚᐅᖅᑐᖅ 
ᐱᑕᖃᕆᐊᖃᕐᓕᖓᓂ ᐋᖓᔮᕐᓗᖃᑦᑕᖅᑐᑦ ᐃᑲᔪᖅᑕᐅᓗᑎᒃ 
ᐃᓄᓕᕆᔨᒃᑯᓂᑦ ᐊᒻᒪᓗ ᑕᒪᒃᑯᓄᖓ ᐃᑲᔫᑎᑕᖃᕐᓗᓂ, ᑕᐃᒪᓗ 
ᓇᓗᓇᐃᖅᑕᐅᖏᓐᓇᓚᐅᖅᑐᖅ ᐱᔭᕐᓂᓐᖏᑦᑐᖅ ᓇᓂᓯᓇᓱᒃᖢᓂ 
ᐊᒻᒪᓗ ᐃᒡᓗᖃᐃᓐᓇᕆᐊᒃᓴᖅ. ᑕᐃᒪᓗ ᐊᑕᐅᓯᖅ ᐃᓚᖓᑦ 
ᓇᓗᓇᐃᔭᓚᐅᖅᑐᖅ ᐃᒪᓐᓇ:

“ᑕᐃᔅᓱᒪᓂ ᓄᖃᕆᐊᒃᓴᖅ ᐊᔪᓕᖅᓯᒪᑎᓪᓗᖓ 
ᐃᑲᔪᖅᑕᐅᒋᐊᖃᓚᐅᖅᑐᖅ ᑖᒃᑯᑎᒍᑦ 
ᕿᒫᕕᒃ ᓱᓇᑐᐃᓐᓇᓄᑦ. ᓄᑕᕋᒃᑲ ᐅᕙᓐᓄᑦ 
ᐅᑎᖅᑎᑕᐅᓚᐅᖅᑎᓐᓇᒋᑦ, ᐊᒃᓱᐋᓗᒃ 
ᐊᖓᔮᖃᑦᑕᓚᐅᖅᑐᖓ. ᑕᐃᒪᓗ 
ᐃᑲᔪᖅᑕᐅᓚᐅᕈᒪ ᐃᒥᐊᓗᖃᑦᑕᕐᓂᓐᓄᑦ, 
ᐱᔭᕐᓂᕐᓂᖅᓴᐅᒐᔭᓚᐅᖅᑐᖅ. 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

23 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐃᓱᒪᒋᑦᑕᐃᓕᒪᖃᑦᑕᓚᐅᖅᐸᕋ, 
ᑭᓯᐊᓂ ᐃᖃᐅᒪᔪᖓ ᐃᓚᖏᓐᓂᒃ, 
ᐊᓯᐊᖒᕐᕕᒃᓴᖃᓐᖏᑦᑐᖅ.” 

ᑕᐃᒪᓐᓇᐅᒐᓗᐊᖅᑎᓪᓗᒍ ᐃᓗᐊᓂ ᐱᓕᕆᔭᐅᔪᑦ 
ᑕᒪᑐᒧᖓ ᐱᓕᕆᐊᒃᓴᒧᑦ, ᐃᓚᐅᔪᑦ ᑐᑭᓯᓚᐅᖅᑐᑦ 
ᑕᑯᒃᑲᓐᓂᕈᒪᓪᓗᑎᒃ ᐃᑲᔫᑎᒃᓴᓂᒃ ᐃᓄᐃᑦ ᐊᖑᑎᓄᑦ. 

ᐱᓗᐊᖅᑐᒥᒃ, ᐃᓚᐅᔪᑦ ᐱᑎᑕᐅᒃᑲᓐᓂᕈᒪᓪᓗᑎᒃ ᐃᓱᒪᒃᑯᑦ 
ᐋᓐᓂᐊᓕᖕᓄᑦ ᐃᑲᔫᑎᓂᒃ ᐊᒻᒪᓗ ᐊᖓᔮᕐᓗᖃᑦᑕᖅᑐᑦ 
ᐃᓄᓕᕆᔨᒃᑯᓂᑦ ᐃᑲᔪᖅᑕᐅᒃᑲᓐᓂᕐᓗᑎᒃ. ᑕᐃᒪᓗ 
ᐅᖃᖅᑐᖃᓚᐅᖅᑐᖅ, “[ᐃᓄᐃᑦ ᐊᖑᑎᑦ] ᑕᐃᒫᒃᑕᐅᖅ 
ᓂᕆᐊᖅᓯᒪᔪᓐᓇᖅᑕᖏᓐᓂᒃ ᐱᑎᑕᐅᓗᑎᒃ ᐊᕐᓇᑎᑐᑦ. 
ᑕᐃᒫᒃᑕᐅᖅ ᐃᓄᑐᐃᓐᓇᐅᔪᑦ ᐅᕙᑦᑎᑐᑦ.”

 
ᐊᔾᔨᒋᓐᖏᑕᒥᖕᓂᒃ ᐊᑭᕋᖅᑐᕐᓂᖅ ᐊᒻᒪᓗ ᐱᑦᑎᐊᖏᔾᔪᑕᐅᓂᖓ  
 

ᐊᑐᖅᓯᖃᑦᑕᖅᑐᑦ ᐱᑦᑎᐊᓐᖏᖅᑕᐅᓇᑎᒃ ᐊᒻᒪᓗ ᐊᔾᔨᒋᔭᐅᓐᖏᓂᖏᓐᓄᑦ ᐅᕕᓂᖏᑦ ᐊᑭᕋᖅᑐᖅᑕᐅᓪᓗᑎᒃ

ᐃᓄᐃᑦ ᐊᕐᓇᐃᑦ ᓵᑦᑎᓯᒪᖃᑦᑕᖅᐳᑦ ᐊᒥᓱᓂᒃ ᐊᔾᔨᒌᓐᖏᑦᑐᓂᒃ 
ᐊᒻᒪᓗ ᐊᐳᖅᑕᐅᑎᓂᒃ ᐅᑯᐊᓗ ᐊᒃᑐᐃᔪᑦ ᐊᑐᖅᓯᒪᔭᖏᑦ 
ᐊᖏᕐᕋᒃᓴᖃᕋᑎᒃ ᑕᒫᓂᕐᕆᓪᓗᑎᒃ. ᐊᔾᔨᒋᔭᐅᓐᖏᓐᓇᒥᒃ 
ᐃᓄᐃᑦ ᐊᕐᓇᐃᑦ ᐊᖏᔪᒥᒃ ᑕᒪᓐᓇ ᑐᓗᖅᑕᐅᑕᐅᕗᖅ 
ᐃᒡᓗᑖᕋᓱᒃᖢᓂ ᓄᓇᓕᖅᐸᐅᔭᓂ.  

ᐅᖃᐅᓯᕆᔭᖏᑦ ᐃᓚᐅᔪᑦ ᑕᐃᒃᑲᖔᖅᑐᑦ ᐅᓗᕆᐊᓇᖅᑐᒥ 
ᐊᑐᖅᑕᓲᓂᒃ ᐊᔾᔨᒋᔭᐅᓐᖏᓂᑎᒃ ᐊᑭᕋᖅᑐᖅᑕᐅᓪᓗᑎᒃ. 
ᐊᑕᐅᓯᖅ ᐃᓚᐅᔪᖅ ᐃᒪᓐᓇ ᓇᓗᓇᐃᔭᓚᐅᖅᑐᖅ: 

“ᐅᕕᓂᖃᑎᒋᓐᖏᑕᒥᑦ ᐊᑭᕋᖅᑐᖅᑕᐅᓇᖅᑐᖅ 
ᖃᐅᑕᒫᑦ ᑕᒫᓂ. ᐅᕕᓂᖃᑎᒋᓐᖏᑕᒥᑦ 
ᐊᑭ?ᖅᑐᖅᑕᐅᓂᑦ ᐱᑕᖃᖅᑐᖅ ᑕᒫᓂ 
ᖃᐅᑕᒫᑦ. ᖃᐅᑕᒫᑦ ᑕᐃᒪᐃᓕᖅᑕᐅᔪᖓ.”

ᑕᒪᒃᑯᐊ ᐊᓯᒥᖕᓂᒃ ᐊᔾᔨᒋᔭᐅᓐᖏᓂᖏᓐᓂᒃ 
ᐊᑭᕋᖅᑐᖅᑕᐅᖃᑦᑕᕐᓂᖅ, ᐅᖃᐅᓯᐅᖃᑦᑕᖅᑎᓪᓗᒋᑦ 
ᐊᓯᖏᓐᓂᑦ ᐃᓚᐅᔪᓂᑦ, ᖄᓕᐅᑎᒃᑲᓐᓂᓚᐅᖅᑐᑦ 
ᐱᔭᕐᓂᓐᖏᑦᑐᓂᒃ ᓵᓯᒪᖃᑦᑕᖅᑕᖏᓐᓄᑦ ᐅᑯᐊᓗ ᓄᑖᖑᔪᑦ 
ᓄᓇᓕᖅᐸᐅᔭᓃᒋᐅᖅᑐᑦ, ᖃᐅᔨᒪᖁᔭᐅᓯᒪᔪᑦ ᐱᔭᕐᓂᓐᖏᑦᑐᖅ 
ᕿᓂᕋᓱᒃᖢᓂ ᐃᓂᒃᓴᓂᒃ ᓯᕗᓪᓕᖅᐹᒥᒃ. 

ᐊᖏᕐᕋᒥ ᐊᒻᒪᓗ ᐃᓚᒥᑦ ᐱᑦᑎᐊᖅᑕᐅᖃᑦᑕᕋᓂ ᑕᒪᓐᓇᑦᑕᐅᖅ 
ᐃᒡᓗᒃᑭᒃᓴᕈᑕᐅᔪᖅ ᐊᒻᒪᓗ ᐊᖏᕐᕋᖃᓐᖏᔾᔪᑕᐅᔪᖅ 
ᐊᕙᑖᓂᑦ ᐃᓄᐃᑦ ᐊᕐᓇᓄᑦ. ᐃᓚᖏᓐᓄᑦ, ᐅᑯᐊ 
ᐊᑐᖅᑕᐅᓯᒪᔪᑦ ᐱᔾᔪᑕᐅᓪᓗᑎᒃ ᓅᑦᑕᕆᐊᖃᓲᑦ, ᑐᑭᖓ 
ᑕᒪᑐᒧᖓ ᐅᖃᖃᑎᒌᒍᑕᐅᓚᖅ ᐊᔭᐅᖅᑕᐅᓂᖅ ᐊᒻᒪᓗ 
ᓄᓱᒃᑕᐅᖃᑦᑕᕐᓂᖅ ᑕᐃᒪᐃᑎᑦᑎᔪᑦ. 

ᐃᓚᐅᔪᑦ ᑐᓴᕐᑎᑦᑎᓚᐅᖅᑐᑦ ᓄᒫᓇᖅᑐᓂᒃ ᐅᖃᐅᓯᖃᓚᐅᖅᐳᑦ 
ᐃᒡᓗᖃᕈᓐᓃᓚᐅᕐᓂᕐᒥᖕᓂᒃ ᐱᔾᔪᑎᒋᓪᓗᒍ ᐊᖏᕐᕋᒥᖕᓂ 
ᐱᑦᑎᐊᖅᑕᐅᖃᑦᑕᓐᖏᓇᒥᒃ ᐋᓐᓂᖅᓯᖅᑕᐅᖃᑦᑕᕋᒥᒃ, 

ᐊᒥᓱᐃᖅᖢᓂ ᐊᑐᖅᓯᓯᒪᔪᖅ ᕿᒫᖃᑦᑕᖅᖢᑎᒃ ᖃᓪᓗᓈᑦ 
ᓄᓇᖏᓐᓂ ᕿᒫᕕᖕᓄᑦ ᐋᓐᓂᖅᓯᖅᑕᐅᖃᑦᑕᕐᓂᐊᓐᖏᓐᓇᒥᒃ 
ᐊᐅᓪᓚᖁᔭᐅᓗᑎᒃ ᐅᕝᕙᓘᓐᓃᑦ ᓅᖁᔭᐅᓗᑎᒃ ᓄᓇᓕᖅᐸᐅᔭᕐᓄᑦ 
ᐱᔾᔪᑎᒋᓪᓗᒋᑦ ᐱᑦᑎᐊᖃᑦᑕᐅᑎᖃᑦᑕᓐᖏᓂᖅ ᐊᖏᕐᕋᒥᖕᓂ.   

ᐆᒃᑑᑎᒋᓗᒍ, ᐊᑕᐅᓯᖅ ᐃᓚᐅᔪᖅ ᐳᐃᒍᓚᐅᖅᓯᒪᔮᓐᖏᑕᖓ 
ᐊᒥᓱᐃᖅᖢᓂ ᐊᑐᖅᓯᒪᔭᓂ ᐊᖏᕐᕋᒥᖕᓂ 
ᐱᑦᑎᐊᖃᑦᑕᐅᓐᖏᑦᑐᑦ ᐊᒻᒪᓗ ᓂᖓᕆᔭᐅᔪᑦ ᓄᓇᖃᖅᖢᑎᒃ 
ᐃᓄᐃᑦ ᐃᒡᓗᖁᑎᖏᓐᓃᓪᖢᑎᒃ, ᑎᑭᐅᑎᖃᑦᑕᒻᒪᕆᒃᑐᑦ 
ᐃᓚᐅᑎᑦᑎᓕᖅᖢᑎᒃ ᐃᓄᓕᕆᔨᒃᑯᓂᒃ ᐊᒻᒪᓗ ᐊᖏᕐᕋᖏᓐᓂᑦ 
ᐱᔭᐅᓪᓗᑎᒃ ᓄᑕᖃᑦ ᐃᓄᓕᕆᔨᒃᑯᓃᓕᖅᖢᑎᒃ. ᕿᓂᓲᑦ 
ᐃᑲᔪᖅᑕᐅᔪᒪᓪᓗᑎᒃ ᐃᓚᒥᖕᓂᑦ ᐊᒃᓱᕈᓐᓇᖅᑐᒦᓕᕌᖓᒥᒃ, 
ᐅᓇ ᐃᓚᐅᔪᖅ ᑕᑯᑎᑦᑎᓚᐅᖅᑐᖅ ᐱᑕᖃᓐᖏᑦᑐᖅ 
ᐋᕿᑦᑎᐊᖅᓯᒪᑎᑦᑎᒐᔭᖅᑐᓂᒃ ᐃᒡᓗᒃᓴᖅᓯᐅᖅᖢᓂ 
ᐊᑐᖅᓯᒪᔭᒥᓂᒃ, ᑐᓴᖅᑕᐅᑦᑎᐊᕈᒪᓚᐅᖅᑐᖅ 
ᐅᑭᐅᖃᑎᒌᓐᖏᑦᑐᓂᑦ ᓄᑲᖅᖠᖔᑦ ᐊᑐᖅᓯᓕᖃᑦᑕᖅᑐᑦ 
ᐱᑦᑎᐊᖃᑦᑕᕋᑎᒃ ᐊᒻᒪᓗ ᓱᒃᑯᓴᐃᓪᓗᑎᒃ ᐃᓚᒥᖕᓂ 
ᐃᓗᐊᓂ ᐊᕐᕋᒥᖕᓂ, ᑕᒪᒃᑯᐊᓗ ᑎᒥᖏᓐᓂᒃ 
ᐋᓐᓂᖅᑎᑕᐅᖏᓐᓇᕋᑦᑕᕐᓂᖅ ᐱᐊᕋᒃᓴᖃᖅᖢᑎᒃ ᓯᒐᐃᓪᓗᓂ. 

ᑐᓗᖅᑕᐅᑎᓗᐊᑦ ᓇᓗᓇᐃᖅᑕᐅᓚᐅᖅᑐᑦ ᐃᓚᐅᔪᓂᑦ 
ᐃᓚᖃᖅᑐᖅ ᐊᑦᑕᕐᓇᖅᑐᖃᓐᖏᑦᑐᒥ ᐊᖏᕐᕋᖃᖅᑎᑕᐅᓂᖅ 
ᐱᑕᖃᑦᑎᐊᓐᖏᑦᑐᖅ, ᐱᒋᐊᓪᓚᒃᑎᑦᑎᖃᑦᑕᖅᑐᑦ 
ᐃᓚᒌᓄᑦ ᐱᑦᑎᐊᓐᖏᔾᔪᑕᐅᓪᓗᓂ, ᐊᒻᒪᓗ ᐱᐅᓯᑐᖃᕐᒥᒃ 
ᐃᓚᒌᓄᑦ ᐃᑲᔫᑎᒃᓴᖅᑕᖃᕋᓂ ᑖᒃᑯᐊ ᕿᒪᒃᓯᔪᓄᑦ 
ᐱᑦᑎᐊᖅᑕᐅᖃᑦᑕᓐᖏᓇᒥᒃ. ᑕᐃᒪᐃᓕᖓᔪᑦ ᐊᖏᕐᕋᒥᖕᓂ 
ᐊᒻᒪᓗ ᐃᓚᒌᑦ ᐱᑦᑎᐊᖃᑦᑕᐅᑎᔪᓐᓃᖅᖢᑎᒃ ᐱᔾᔪᑎᒋᓪᓗᒋᑦ 
ᐊᖏᕐᕋᒃᓴᖃᓐᖏᓐᓂᖅ ᑕᒫᓂᕐᕆᓂᖅ.

ᐃᓚᐅᔪᑦ ᓴᕿᑎᑦᑎᓚᐅᕆᕗᑦ ᐊᑯᓂᒻᒪᕆᐋᓗᒃ ᐅᑕᕿᔭᕆᐊᖃᓲᑦ 
ᐃᒡᓗᓕᕆᔨᒃᑯᓂᑦ ᐊᑭᑦᑐᕆᐊᕈᑎᖃᖅᑐᓂᒃ ᐃᒡᓗᓕᒃ, ᖃᓂᒋᔮᓂ 
ᑕᓪᓕᒪᑦ (5) ᐊᕐᕌᒍᓄᑦ, ᖄᒃᑲᓐᓂᐊᑦᑕᐅᖅ ᐱᔭᕐᓂᓐᖏᑦᑐᖅ 

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

24 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᓵᓯᒪᖃᑦᑕᖅᑕᖏᑦ ᐊᑦᑕᕐᓇᓗᐊᖅᑐᒦᑦᑐᑦ ᐃᓄᑐᐃᓐᓇᐃᑦ. 
ᕿᑐᕐᖓᖃᖅᑐᑦ ᐊᐃᐸᖃᕋᑎᒃ ᕿᒫᓯᒪᔪᑦ ᐊᐃᑉᐸᕐᒥᖕᓂᒃ 
ᐱᑦᑎᐊᖃᑦᑕᓐᖏᓂᖓᓄᑦ ᐱᓗᐊᖅᑐᒥᒃ ᐊᒥᓱᓗᐊᒻᒪᕇᖕᓂᒃᑕᐅᖅ 
ᐊᓯᖏᓐᓂᒃ ᐃᑲᔪᖅᑕᐅᔪᒪᑎᓪᓗᒋᑦ.

ᓱᓕᒃᑲᓐᓂᖅ, ᐱᓂᕐᓗᒃᑕᐅᖃᑦᑕᖅᑐᑦ ᐊᖏᕐᕋᒥᖕᓂ 
ᐋᕿᒃᓯᓇᓱᒋᐊᖃᓲᖑᖕᒥᔪᑦ ᖄᖓᒍᑦᑕᐅᖅ ᑐᓗᖅᑕᐅᑎ, 
ᓲᕐᓗ ᐃᓗᐊᓃᓪᖢᓂ ᐱᓕᕆᔾᔪᑕᐅᔪᓂ ᐱᔾᔪᑎᒋᓪᓗᒍ 

ᖁᐊᖅᓵᕐᓇᖅᑐᒦᑎᑕᐅᓯᒪᓂᑰᒐᒥ ᐊᒻᒪᓗ ᑎᒥᖏᑦ 
ᐋᓐᓂᖅᑕᐅᓯᒪᓪᓗᑎᒃ, ᐱᖃᓯᐅᑎᔭᐅᓲᑦ ᖁᐊᖅᓵᕐᓇᖅᑐᒦᓕᖅᖢᑎᒃ 
ᖃᕆᑕᖏᑦ ᐋᓐᓂᖅᑕᐅᖕᒪᑕ. ᐅᓇ ᓄᒫᓇᕐᓂᖅᐹᖑᓚᐅᖅᑐᖅ 
ᐅᖃᖅᐅᔪᖅ ᐊᑕᐅᓯᕐᒥᑦ ᐃᓚᐅᔪᒥᑦ, “ᐊᔪᓕᑦᑎᐊᖅᓯᒪᓂᖅ 
ᓇᓗᓇᐃᒐᒃᓴᐅᓐᖏᑦᑐᖅ ᐱᓗᐊᖅᑐᒥᒃ ᖃᐅᔨᒪᓐᖏᑦᑎᐊᖅᖢᓂ 
ᓇᒦᒻᒪᖔᑦ ᖃᓄᐃᓕᖓᔪᒦᒻᒪᖔᑦ.”

ᐊᕐᓇᐅᔭᓂᒃ ᐊᖑᑕᐅᔭᓂᓪᓗ ᐃᓄᓐᓂᒃ ᐊᑭᕋᖅᑐᖃᑦᑕᕐᓂᖅ ᐊᒻᒪᓗ ᐃᓅᓂᖏᓐᓂᒃ ᐊᑭᕋᖅᑐᖅᑕᐅᔪᑦ 
ᐅᕕᓂᖃᑎᒋᓐᖏᑕᒥᑦ 

ᐊᕐᓇᐅᔭᓂᒃ ᐊᖑᑕᐅᔭᓂᓪᓗ ᐃᓄᓐᓂᒃ ᐊᑭᕋᖅᑐᖃᑦᑕᕐᓂᖅ 
ᐊᒻᒪᓗ ᐃᓅᓂᖏᓐᓂᒃ ᐊᑭᕋᖅᑐᖅᑕᐅᔪᑦ ᐅᕕᓂᖃᑎᒋᓐᖏᑕᒥᑦ 
ᖃᐅᔨᒪᓇᖃᑦᑕᖅᑐᑦ ᑲᓄᑐᐃᓐᓇᖅ ᐃᒡᓗᓕᒃ ᐊᑐᖅᑐᐊᖅᓗᓂ, 
ᐃᓚᐅᔪᖅ ᐃᖃᐅᒪᔪᖅ ᐊᒥᓱᐃᒻᒪᕆᐋᓗᒃᓗᑎᒃ 
ᐊᑭᕋᖅᑐᖅᑕᐅᖃᑦᑕᖅᑐᑦ ᐃᓅᓂᖏᓐᓄᑦ ᐊᒻᒪᓗ ᐸᓖᓯᒃᑯᓂᑦ 
ᓱᖁᑎᒋᔭᐅᓐᖏᑦᑐᑦ, ᐱᓗᐊᖅᑐᒥᒃ ᑕᐃᒪᓐᓇᐅᔪᑦ ᐃᒡᓗᒥᒃ 
ᑲᒪᔨᐅᔪᑦ. ᐅᑯᐊ ᐃᓅᖃᑎᒥᖕᓂᒃ ᐊᑭᕋᖅᑐᓲᑦ ᓄᖃᕐᑎᑦᑎᓯᒪᓲᑦ, 
ᐊᖏᒡᓕᒋᐊᖅᑎᑦᑎᓲᑦ ᐱᔭᕐᓂᓐᖏᑦᑐᑰᖅᑎᑕᐅᓂᖏᑦ 
ᓵᓯᒪᖃᑦᑕᖅᑐᑦ ᓄᓇᖅᑲᖅᑳᖅᓯᒪᔪᑦ ᐃᒡᓗᒥᒃ ᐊᑐᖅᑐᐊᕋᓱᒃᑐᑦ, 
ᐱᓗᐊᖅᑐᒥᒃ ᐃᓄᐃᑦ ᐊᕐᓇᐃᑦ. 

ᑕᐃᒪᐃᓕᔪᐃᓐᓇᐅᓚᐅᖅᑐᑦ ᐃᓚᐅᔪᑦ 
ᑕᐃᒪᐃᓕᖃᖅᑕᐅᖃᑦᑕᕐᓂᕐᒥᖕᓂᒃ ᐃᒡᓗᒥᒃ 
ᐊᑐᖅᑐᐊᖅᑎᑦᑎᔪᑦ ᓂᓪᓕᑲᒻᒪᐅᑎᓕᐊᓘᓲᑦ ᑭᓯᐊᓂᑦᑕᐅᖅ 
ᖃᐅᔨᓴᐃᓐᓇᖅᑐᒻᒪᕆᐋᓗᐃᑦ ᐃᓄᖕᒧᑦ ᓈᒻᒪᓐᖏᑦᑐᓂᒃ 
ᐊᒻᒪᓗ ᓄᓕᐊᕐᓂᕐᒧᑦ ᐅᖃᑲᒻᒪᓲᕌᓗᐃᑦ. ᐊᑕᐅᓯᖅ ᐃᓚᐅᔪᖅ 
ᐃᖃᐅᒪᔪᖅ ᐊᒃᓱᕈᓐᓇᖅᑐᑰᖅᑎᑕᐅᓯᒪᓂᕐᒥᓂᒃ ᑕᐃᒪ ᐃᒡᓗᒥᒃ 
ᐊᑐᖅᑐᐊᖅᑎᑦᑎᔪᑦ ᐅᕕᓂᖃᑎᒋᓐᖏᓇᒥᒋᑦ ᐊᑭᕋᖅᑐᖅᑕᖏᑦ 
ᐊᔾᔨᓕᐅᕈᑎᖃᖅᑐᖅ ᐊᒻᒪᓗ ᓂᓪᓕᑲᒻᒪᖃᑦᑕᖅᑐᖅ, 
ᑲᑉᐱᐊᓇᖅᑐᒦᑎᑦᑎᔪᑦ ᐅᐸᒃᓯᒪᔭᖓᓐᓂ ᐊᕙᑎᖏᓐᓂᒃ. ᑕᐃᒪᓗ 
ᐊᑕᐅᓯᖅ ᐃᓚᐅᔪᖅ ᐃᒪᓐᓇ ᐅᖃᓚᐅᖅᑐᖅ, 

“ᐃᒡᓗᒥᒃ ᐊᑐᖅᑐᐊᖅᑎᑦᑎᔪᖅ 
ᐊᑐᖅᑎᑦᑎᓚᐅᖅᑐᖅ ᓈᒻᒪᓐᖏᑐᒥᒃ ᐅᕙᓐᓄᑦ 
ᐊᑭᕋᖅᑐᐃᓐᓇᖅᖢᓂ ᐅᕕᓂᖃᑎᒋᓐᖏᓐᓇᒃᑯᑦ 
[...], ᖃᐅᔨᓴᐃᓐᓇᖃᑦᑕᓚᐅᖅᑐᑦ ᖃᓄᑐᐃᓐᓇᖅ 
ᑭᓱᒥᒃ ᐱᔾᔪᑎᒃᓴᖅᑕᖃᕋᓂ. [...]. ᐅᖃᕋᔭᖅᑐᖅ 
ᐊᐅᖃᑎᒋᓐᖏᓇᒥᖓ ᐅᖃᑲᒻᒪᖃᑦᑕᓚᐅᖅᑐᖅ 
ᐊᒻᒪᓗ ᑖᓐᓇᐅᒐᓗᐊᕐᒪᑦ ᓄᓕᐊᕐᓂᐅᑉ ᒥᒃᓵᓂᒃ 
ᓂᓪᓕᐅᑎᖃᖃᑦᑕᓚᐅᖅᑐᖅ.” 

ᐱᐅᓐᖏᑦᑐᒥᒃ ᑕᐃᒪᐃᑦᑐᐃᓂᕋᐃᔪᑦ ᓱᓕᓐᖏᑦᑐᓂᒃ 
ᓄᓇᖅᑲᖅᑳᖅᓯᒪᔪᓄᑦ ᐃᒡᓗᒥᒃ ᐊᑐᖅᑐᐊᖅᑐᓄᑦ, ᐱᓗᐊᖅᑐᒥᒃ 
ᓄᓇᖅᑲᖅᑳᖅᓯᒪᔪᑦ ᐊᕐᓇᖏᓐᓄᑦ, ᐅᑯᐊ ᓇᒥᑐᐃᓐᓇᖅ 
ᑕᐃᒪᐃᑕᐅᓐᓇᖅᑐᖅ ᐃᒡᓗᓂᒃ ᐊᑐᖅᑐᐊᖅᑎᑦᑎᔪᓂᑦ. ᐅᑯᐊ 

ᑕᐃᒪᐃᑦᑐᐃᓐᓇᐅᓇᓱᒋᑦᑎᓂᖅ ᓱᓕᓐᖏᑦᑐᑦ ᐸᓯᒃᖠᕈᑎᑦ 
ᐱᔾᔪᑎᒋᓪᓗᒍ ᐃᒡᓗᒥᒃ ᐊᑐᖅᑐᐊᕈᑎᓂᒃ ᐊᑭᓖᔪᓐᓇᔮᓐᖏᑦᑐᑦ, 
ᐃᒡᓗᖏᑦ ᐊᑯᓚᐃᑦᑐᒥᒃ ᖃᐅᔨᓴᖅᑕᐅᖏᓐᓇᓲᑦ, 
ᐊᒻᒪᓗ ᐱᔾᔪᑎᖃᕋᑎᒃ ᐊᓂᑦᑎᓇᓱᓲᑦ ᐃᒡᓗᖏᓐᓂᑦ, 
ᐆᒃᑑᑎᒋᓗᒍ, ᐊᑕᐅᓯᖅ ᐃᓚᐅᔪᖅ ᓇᓗᓇᐃᑦᑎᐊᓚᐅᖅᑕᖓ 
ᑕᐃᒪᓐᓇᐅᓂᐊᕐᓂᕋᖅᑕᐅᔪᖅ ᐊᑭᓖᔪᓐᓇᔮᓇᓂ ᓲᖃᐃᒻᒪ 
ᐃᓄᑑᖕᒪᑕ ᐃᓅᓪᓕᓂ ᐊᕐᓇᐅᓪᓗᓂ ᓄᑲᕋᖃᖅᖢᓂ, 
ᑕᑯᑎᑦᑎᓚᐅᖅᐳᖅ ᑕᐃᒪᐃᑦᑑᓂᕋᖅᑕᐅᓪᓗᓂ ᐊᑭᕋᖅᑐᕐᓂᖅ 
ᓱᓕᓐᖏᑦᑐᓂᒃ ᑕᐃᒫᒃ ᐃᓕᖁᓯᓖᑦ:  

“ᐃᓛᓐᓂᒃᑯᑦ ᓵᑦᑎᓯᒪᖃᑦᑕᖅᑐᖓ 
ᐃᒡᓗᑖᕋᓱᒃᖢᖓ ᐱᓗᐊᖅᑐᒥᒃ ᓇᓪᓕᐊᖕᓂᑦ 
ᓄᓇᓕᖕᓂ. ᐊᒻᒪᓗ ᐊᑕᐅᓯᐊᓐᖏᓗᐊᓕᖅᐳᖅ, 
ᑕᑯᓐᓇᖅᑕᐅᖃᑦᑕᖅᑐᖓ ᐊᐃᑉᐸᖃᓐᖏᑦᑐᖓ 
ᐃᓅᔪᖓ ᐊᕐᓇᖅ...ᓄᑲᕋᖃᖅᑐᖅ 
ᐊᒻᒪᓗ ᑕᐃᒪᖓᓂᑦ, ᐋᑳᖃᑦᑕᖅᐳᑦ, 
ᐅᖃᖅᖢᑎᒃ ᐊᑭᓖᔪᓐᓇᔾᔮᓐᖏᑦᑐᖓ 
ᐃᒡᓗᒧᑦ ᐊᑐᕈᑎᒋᔭᓐᓄᑦ.”

ᑕᐃᒪᓗᑦᑕᐅᖅ, ᐃᓚᐅᔪᑦ ᐃᒡᓗᒃᓴᖅᑖᕋᓱᒃᖢᑎᒃ ᐊᑐᖅᑐᐊᕈᒪᓪᓗᑎᒃ 
ᐋᒃᑳᖅᑕᐅᖃᑦᑕᖅᑐᑦ ᐱᔾᔪᑎᑐᐊᖏᓪᓗᑎᒃ ᐃᓅᓂᖏᓐᓄᑦ 
ᐊᒻᒪᓗ ᑕᒪᒃᑯᓄᖓᓗ ᓲᕐᓗ ᑮᓇᒃᑯᑦ ᑐᓐᓂᖃᕈᒪ ᐅᕝᕙᓘᓐᓃᑦ 
ᐱᖃᑎᖃᕈᒪ ᐊᓪᓚᓂᒃ ᐅᕝᕙᓘᓐᓃᑦ ᕿᕐᓂᖅᑕᓂᒃ 
ᐊᐃᑉᐸᖃᕈᒪ. ᐅᑯᐊ ᐅᖃᖅᑕᐅᔪᑦ ᑕᑯᑎᑦᑎᕗᑦ ᐱᓕᕆᔾᔪᓯᑦ 
ᑕᒪᑐᒧᖓ ᐃᓚᐃᓐᓈᖅᑐᑦ ᐊᑭᕋᖅᑐᕐᓂᒃᑯᑦ ᓵᑕᐅᓯᒪᓪᓗᑎᒃ 
ᑕᒪᒃᑯᐊ ᓄᓇᖅᑲᖅᑳᖅᓯᒪᔪᑦ ᐃᒡᓗᒥᒃ ᐊᑐᕋᓱᒃᑐᓄᑦ, 
ᓴᕿᑕᐅᕗᖅ ᑐᐊᕕᕐᓇᖅᑑᓕᕐᒪᑦ ᑕᒪᐃᓐᓄᑦ ᑐᑭᖃᑦᑎᐊᖅᑐᓂᒃ 
ᐱᓕᕆᐊᖑᔪᓐᓇᖅᑐᑦ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ ᐃᓄᓐᓂᒃ 
ᐊᑭᕋᖅᑐᖃᑦᑕᕐᓂᖅ ᐊᒻᒪᓗ ᐃᓅᓂᖏᓐᓂᒃ ᐊᑭᕋᖅᑐᖅᑕᐅᔪᑦ 
ᐅᕕᓂᖃᑎᒋᓐᖏᑕᒥᑦ ᐃᓗᐊᓂ ᐃᒡᓗᓕᕆᓂᕐᒧᑦ ᐱᓇᓱᐊᕐᕕᐅᔪᓂ. 

ᐊᒥᓱᑦ ᐃᓄᐃᑦ ᐊᕐᓇᐃᑦ ᐊᒃᓱᕈᓐᓇᖅᑐᒦᑦᑐᑦ 
ᐃᓯᕌᖓᒥᒃ ᓄᓇᓕᖅᐸᐅᔭᐃᑦ ᐃᒡᓗᖁᑎᖏᓐᓂ ᐊᒻᒪᓗ 
ᕿᑎᐊᓃᖃᑕᐅᓕᖅᐸᒃᑐᑦ ᐊᑭᓕᖅᑐᕈᓐᓇᖅᑕᒥᖕᓄᑦ 
ᐃᒡᓗᑭᒃᓴᐅᑕᐅᔪᑦ ᐊᒃᓱᕈᓐᓇᖅᑐᒦᑦᑐᑦ ᐊᒻᒪᓗ ᐃᓅᓂᖏᓐᓂᒃ 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

25 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐊᑭᕋᖅᑐᖅᑕᐅᔪᑦ ᐅᕕᓂᖃᑎᒋᓐᖏᑕᒥᑦ. ᐱᑕᖃᓐᖏᑦᑐᖅ 
ᐊᒻᒪᓗ ᐊᑭᑭᑦᑐᖃᓐᖏᑦᑐᖅ ᐃᒡᓗᓂᒃ ᐊᒻᒪᓗ ᐊᑐᖅᑎᑕᐅᔪᑦ 
ᐊᑭᕋᖅᑐᖅᑕᐅᓪᓗᑎᒃ, ᐅᕕᓂᖃᑎᒋᔭᐅᓐᖏᓇᒥᒃ 
ᐱᑦᑎᐊᖅᑕᐅᓇᑎᒃ, ᐊᕐᓇᐅᔭᓂᒃ ᐊᖑᑕᐅᔭᓂᒡᓗ 
ᐊᑭᕋᖅᑐᖃᑦᑕᖅᑐᑦ ᐃᓚᐃᓐᓈᖅᑐᑦ, ᐊᒻᒪᓗ ᖃᓪᓗᓈᑎᑐᑦ 
ᐃᓅᓯᖃᕆᐊᖃᖅᑎᑦᑎᔪᑦ ᐊᓯᐊᓄᑦ ᐃᓄᐃᑦ ᓄᓇᖓᑦᑕ 
ᓄᓇᑖᕋᖓᒥᒃ ᑖᒃᑯᓄᖓ ᓄᓇᓕᖅᐸᐅᔭᓄᑦ ᑕᐃᒪᐃᑦᑑᖕᒪᑕ 
ᐊᒻᒪᓗ ᐊᑦᑕᕐᓇᖅᑐᒦᑎᑦᑎᕙᓪᓕᐊᖕᒪᑕ ᐃᓄᖕᓂᒃ ᐊᕐᓇᓂᒃ 
ᐃᒡᓗᓴᖃᖅᑐᖃᓐᖏᑦᑎᐊᕐᒪᑦ ᐊᒻᒪᓗ ᐊᖏᕐᕋᖃᓐᖏᒃᑐᑦ 
ᑕᒫᓂᕐᕆᔪᑦ (ᐸᐅᒃᑑᑎᑦ 2022). ᐊᑕᐅᓯᖅ ᐃᓚᐅᔪᖅ 
ᑐᓴᕐᑎᑦᑎᓚᐅᖅᑐᖅ ᑕᐃᒪᓐᓇ ᐃᒃᐱᒍᓱᖃᑦᑕᓚᐅᖅᑐᖅᑕᐅᖅ 
ᑕᑯᓪᓗᖓ ᐃᓄᓪᓚᕆᐅᒐᒪ ᕕᔅᐳᒃᑯᑦ ᓴᕿᓯᒪᔪᓂ ᐊᔾᔨᖑᐊᓂ, 
ᑖᒃᑯᐊ ᐃᒡᓗᒥᒃ ᐊᑐᖅᑎᑦᑎᔪᓐᓇᕋᔭᖅᑐᑦ ᑭᐅᖃᑦᑕᓐᖏᒻᒪᑕ 
ᐃᒻᒥᓄᑦ ᐊᐱᖅᓱᕋᓱᒃᑲᓗᐊᖅᖢᒋᑦ.   

ᐃᓚᐅᔪᑦ ᑐᓴᕐᑎᑦᑎᓚᐅᕆᕗᑦ ᐊᑐᖅᓯᒪᔭᒥᖕᓂᒃ 
ᐊᑭᕋᖅᑐᖅᑕᐅᓪᓗᑎᒃ ᐃᓅᓂᖏᓐᓄᑦ ᐃᒡᓗᓕᒃ ᐊᑐᖅᑎᑦᑎᔪᓂᑦ 
ᑕᐃᒪᓗ ᐃᒡᓗᖃᑦᑎᐊᓕᕋᓗᐊᕋᒥᒃ. ᐊᑕᐅᓯᖅ ᐃᓚᐅᔪᖅ 
ᑐᓴᕐᑎᑦᑎᓚᐅᖅᑐᖅ ᐅᑯᐊ ᐃᒡᓗᒥᒃ ᐊᑐᖅᑎᑦᑎᓲᑦ 
ᐱᔾᔪᑎᖃᐃᓐᓇᓲᑦ ᐹᑦᑎᓐᓄᑦ ᑎᒡᓗᒃᑐᐃᓐᓇᓲᖑᓪᓗᑎᒃ 
ᖃᓄᑐᐃᓐᓇᖅ ᐱᔾᔪᑎᖃᖅᖢᑎᒃ, ᐊᒻᒪᓗ ᓯᐊᓛᓯᐊᖑᖂᔨᒋᓚᐅᕋᒥ 
ᑕᐃᒪᐃᓕᐅᖅᑕᐅᓪᓗᓂ. ᐅᖃᒃᑲᓐᓂᓚᐅᖅᑐᖅ, “ᐃᒃᐱᒋᓚᐅᖅᑕᕋ 
ᐅᓇ ᐅᕕᓂᖃᑎᒋᓐᖏᓐᓇᒃᑯᑦ ᐊᑭᕋᖅᑐᖅᑐᖅ, ᐊᒻᒪᓗ 
ᐃᓗᐊᕆᔪᓐᓃᓚᐅᕋᒃᑯ ᑕᐃᑲᓃᑦᑕᕆᐊᒃᓴᖅ.” ᐃᓚᖓ ᐃᓚᐅᔪᖅ 
ᐃᒪᓐᓇ ᑐᓴᕐᑎᑦᑎᓚᐅᖅᑐᖅ: 

“ᐱᔾᔪᑎᒋᓪᓗᒍ ᐊᑖᑕᖓ ᕿᑐᕐᖓᕋ ᐊᓪᓚᐅᖕᒪᑦ 
ᐊᒻᒪᓗ ᐃᓄᓪᓚᑖᖑᓪᓗᖓ, ᐊᐱᕆᔭᐅᖃᑦᑕᕋᒪ, 
‘ᐅ, ᐅᑯᐊ ᑕᐃᒪᐃᑦᑐᑦ, ᐊᑭᓖᔪᓐᓇᔮᓐᖏᑦᑐᑦ 
ᐃᒡᓗᒧᑦ ᐊᑐᖅᕈᑎᒥᖕᓂᒃ’, ᐅᕝᕙᓘᓐᓃᑦ 
ᖃᐃᒐᔭᖅᑐᑦ [ᑐᑭᓯᑎᑦᑎᓪᓚᖅᐳᖅ] 
ᐃᒡᓗᕗᑦ ᖃᐅᔨᓴᖅᑕᐅᔭᖅᑐᐃᓐᓇᖅᑐᖅ 
ᐊᓯᕗᑦ ᐱᔭᐅᓇᑎᒃ...ᐃᒡᓗᒥᒃ 
ᓱᕋᑦᑎᓕᓐᖏᒃᑲᓗᐊᕐᒪᖔᑦᑕ...
ᖃᐅᔨᒪᓇᑦᑎᐊᓚᐅᖅᑐᑦ ᑕᐃᒪᐃᑦᑑᓂᖏᓐᓂᒃ. 
ᐅᖃᖃᑦᑕᓚᐅᓐᖏᑦᑐᑦ ᐅᕙᑦᑎᓐᓄᑦ ᑭᓯᐊᓂ 
ᐊᓯᑦᑎᓐᓄᑦ, ᓲᕐᓗ ᑕᐃᒪᐃᓕᖓᔪᑐᖃᕈᓗᖕᓄᑦ.”

ᐃᓚᐅᔪᑦ ᑐᓴᕐᑎᑦᑎᓚᐅᕆᓪᓗᑎᒃ, ᓂᓪᓕᐅᕐᕕᐅᖕᒑᖓᒥᒃ 
ᐱᑦᑎᐊᓐᖏᑉᐸᒃᑐᑦ ᐊᒻᒪᓗ ᐃᒃᐱᒍᓱᓐᖏᑦᑎᐊᖅᑐᑦ 
ᖃᐅᔨᒪᑦᑎᐊᓐᖏᑉᐸᑕᓗ ᐃᒐᖏᓐᓂᒃ ᐊᒻᒪᓗ 
ᑭᓱᓕᕆᔾᔪᑎᖏᓐᓂᒃ (ᓲᕐᓗ ᖃᓄᖅ ᐊᑐᖅᑕᐅᓲᖑᕙ ᐅᖂᓴᐅᑎ); 
ᐸᓯᒃᓯᖃᑦᑕᓚᐅᖅᑐᑦ ᑖᒃᑯᐊ ᐃᓚᐅᔪᑦ ᐃᓕᓐᓂᐊᖅᓯᒪᓐᖏᑦᑐᑦ; 
ᐊᑭᕋᖅᑐᖅᑕᐅᔪᑦ ᐃᓅᒐᒥᒃ ᐃᒡᓗᒥᒃ ᐊᑐᕋᒥᒃ, ᑖᒃᑯᐊᓗ 
ᐊᑭᑐᔪᐋᓗᖕᓂᒃ ᑮᓇᐅᔭᒃᓴᖅᑖᖃᑦᑕᖅᑐᑦ, ᑕᐃᒪᓗ 
ᐊᑭᑦᑐᕆᐊᖅᓯᓇᓱᓕᖅᐸᒃᖢᑎᒃ ᐃᒡᓗᒧᑦ ᐊᑭᓕᐅᑎᒃᓴᓂᒃ. 

ᐅᓇ ᐊᑕᐅᓯᖅ ᐆᒃᑑᑎᒋᓪᓗᒍ, ᐃᓚᐅᔪᖅ ᐊᒻᒪᓗ ᐃᓪᓗᕇᑦ 
ᑐᓐᖓᓱᒃᑎᑕᐅᕗᑦ ᐃᒡᓗᒧᑦ ᐱᓇᔪᒍᓯᒃᑯᑦ ᑭᓯᐊᓂ ᐃᒡᓗᒥᒃ 
ᐊᑐᖅᑎᑦᑎᔪᖅ ᐃᓕᖁᓯᖓ ᓇᓗᓇᐃᖏᑦᑎᐊᖅᑐᒥᒃ ᐊᓯᕈᖅᖢᓂ 
ᑲᑎᓐᓇᒥᒃ. ᑕᐃᒪᓗ ᑭᖑᓂᐊᒍᑦ, ᑐᓴᖅᑎᑕᐅᕗᑦ ᐅᓇ ᐃᒡᓗ 
ᐊᑐᖅᑕᐅᓕᕇᖅᑐᖅ ᐃᓯᖅᑕᐅᔭᕇᖅᑐᖅ, ᑭᓯᐊᓂ ᕿᓚᒥ 
ᓴᕿᑕᐅᒋᓪᓗᓂ ᐃᓯᖅᑕᐅᔪᓐᓇᕐᓂᖓᓂᒃ ᑭᖑᓂᐊᒍᑦ: 

“ᐅᕙᖓᓗ ᐃᓪᓗᕋᓗ ᕿᓂᓚᐅᕋᑦᑕ ᐃᒡᓗᒥᒃ 
ᐊᑭᓕᖅᓱᕐᓗᒍ ᑲᑐᑎᓂᐊᖅᑕᑦᑎᓐᓂᒃ. 
ᑖᓐᓇ ᐃᒡᓗᒥᒃ ᐊᑐᖅᑎᑦᑎᔪᖅ ᐅᕙᑦᑎᓐᓄᑦ 
ᖃᕆᓴᐅᔭᒃᑯᑦ ᑎᑎᕋᖅᖢᓂ, ᐊᓱᐃᓛᖅ 
ᑎᑎᕋᖃᑦᑕᐅᑎᖃᑦᑕᓕᖅᑐᒍᑦ. ᐊᒻᒪᓗ 
ᐃᓱᒪᓚᐅᖅᑐᖓ ᐱᕙᓪᓕᐊᑦᑎᐊᕋᓱᒋᓪᓗᖓ. 
ᑭᓯᐊᓂ ᑕᐃᑯᖓᕋᒪ [ᑕᑯᔭᖅᑐᖅᖢᒍ 
ᐃᒡᓗ]. ᑖᓐᓇ ᐃᓄᒃ ᑕᑯᑎᑦᑎᔪᖅ ᐃᒡᓗᒥᒃ 
ᑲᒪᓪᓗᓂ ᓄᓇᓯᐅᑎᑦᑎᓐᓂᑦ ᓂᐅᒐᑦᑕ. ᐃᒫᒃ, 
ᐅ, ᐆᑮ, ᕼᓗ ᐊᒻᒪᓗ ᐱᑦᑎᐊᓪᓚᑲᐅᔭᓯᓪᓗᑎᒃ 
ᐱᓗᐊᒻᒪᔮᖅᖢᑎᒃ. ᐱᔭᕇᕋᑦᑕ 
[ᕿᒥᕐᕈᐊᓚᐅᖅᖢᑕ ᐃᒡᓗᒥᒃ], ᑎᑎᖃᑎᒍᑦ 
ᖃᕆᓴᐅᔭᒃᑯᑦ ᐊᐅᓪᓚᕐᑎᑦᑎᕕᒋᔭᕋ ᐃᒡᓗᒥᒃ 
ᐊᑐᖅᑎᑦᑎᓂᐊᖅᑐᖅ ᐊᒻᒪᓗ...[ᐊᐱᕆᒐᒪ] 
ᖃᓄᐃᒃᑲᔭᓐᖏᒻᒪᖔᑦ [ᐊᑐᖅᑐᐊᕐᓗᒍ ᑕᐃᒪᓐᓇ 
ᐃᒡᓗ]. ᐅᖃᓚᐅᖅᑐᖅ, “ᑕᑯᔭᖅᑐᐊᓂᒃᑲᑦᓯᐅᒃ, 
ᐱᔭᐅᓚᐅᖅᑐᖅ.” ᐅᕙᖓ ᐊᒻᒪᓗ ᐃᓪᓗᕋ 
ᐃᓱᒪᓚᐅᖅᑐᒍᑦ ᐃᓐᓄᖃᓕᕋᓗᐊᕐᒪᖔᑦ 
[...] ᑕᕿᖅ ᐊᓂᒍᕐᒪᑦ [ᑖᓐᓇ ᐃᒡᓗ] 
ᓴᕿᑕᐅᒃᑲᓐᓂᖅᖢᓂ ᐃᓄᒃᑖᖅᑎᑕᐅᓇᓱᒃᑐᖅ 
ᐊᒻᒪᓗ ᑭᓇᑐᐃᓐᓇᒥᑦ ᐃᓯᖅᑕᐅᓚᐅᕐᓂᓐᖏᑦᑐᖅ. 
ᑕᕝᕙ ᑕᐃᒫᒃ ᓇᓗᓇᐃᑦᑎᐊᖅᐳᖅ ᐅᕙᓐᓄᑦ 
ᐊᒻᒪᓗ ᐃᓪᓗᓐᓄᑦ ᑖᓐᓇ ᐃᒡᓗᒥᒃ ᐊᑐᖅᑎᑦᑎᓲᖅ 
ᑕᐃᒫᒃ ᑕᑯᓐᓇᖅᑐᖅ ᐅᕙᑦᑎᓐᓂᒃ, 
ᐱᐅᒃᓴᓚᐅᓐᖏᑦᑐᖅ ᑭᒃᑰᓂᑦᑎᓐᓂᒃ, ᐊᒻᒪᓗ 
ᐋᑳᓚᐅᖅᑐᖅ ᐃᒡᓗᒥᒃ ᐊᑐᖁᔨᓇᓂ.”

ᐅᓇ ᑕᐃᒪᐃᓕᖓᔪᖅ ᐃᓚᐃᓐᓇᑯᓗᐊᓂᒃ 
ᓴᕿᑦᑎᔪᖅ ᓈᒻᒪᓐᖏᑦᑐᒻᒪᕆᐋᓗᖕᓂᒃ ᑕᐃᒪᐃᑦᑐᓂᒃ 
ᐱᑦᑎᐊᖅᑕᐅᓐᖏᔾᔪᑕᐅᓲᑦ, ᓴᕿᑉᐳᖅ ᖃᓄᖅ ᐃᒡᓗᒥᒃ 
ᐊᑐᖅᑐᐊᖅᑎᓲᑦ ᐃᒻᒧᒍᓐᓇᖅ ᐱᓯᒪᔪᖅ ᐋᒃᑳᕈᑖ ᐃᓚᐃᓐᓈᕋᒥ. 

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

26 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐱᑦᑎᐊᖅᑕᐅᖃᑦᑕᓐᖏᓂᖅ ᐊᒻᒪᓗ ᐱᐅᒃᓴᓐᖏᑦᑐᑦ ᐱᔾᔪᑎᖃᕋᑎᒃ ᐊᑐᖅᖢᒋᑦ ᐱᔨᑦᑎᕋᐅᑎᑦ 

ᑕᐃᑲᓂ ᐸᐅᒃᑑᑎᑦ 2022 ᐅᓂᒃᑳᖓᑦ ᑲᓇᑕᐅᑉ 
ᓄᓇᓕᖅᐸᐅᔭᖏᓐᓂᒃ ᐃᓄᐃᑦ ᐃᒡᓗᒃᓴᖃᓐᖏᑦᑐᑦ ᐊᒻᒪᓗ 
ᐃᒡᓗᑦ ᑭᓐᖒᒪᓇᖅᓯᔪᑦ, ᐅᓇ ᐅᒃᐱᕈᓱᓕᑦᑎᐊᕐᓇᖅᑐᖅ 
ᐱᔾᔪᑕᐅᔪᓂᒃ ᐊᔾᔨᒌᓐᖏᑎᑦᑎᓂᖅ ᐊᑭᕋᖅᑐᖅᖢᒋᑦ 
ᐊᒻᒪᓗ ᐱᑦᑎᐊᖅᑕᐅᖃᑦᑕᓐᖏᑦᑐᑦ ᐃᓄᐃᑦ ᐊᕐᓇᐃᑦ 
ᐃᒡᓗᑖᕋᓱᒃᖢᑎᒃ ᐅᕝᕙᓘᓐᓃᑦ ᐃᒡᓗᓄᑦ ᐃᑲᔫᑎᒃᓴᓄᑦ 
ᐱᔨᑦᑎᕋᐅᑎᑦ ᑕᑯᒃᓴᐅᑦᑎᐊᖅᐳᑦ. ᐅᑯᐊ ᐱᔭᕐᓂᓐᖏᑦᑐᓂᒃ 
ᐃᓚᓕᐅᑎᓯᒪᔪᑦ ᒫᓐᓇᐅᔪᖅ ᐊᔪᖅᓴᕈᑕᐅᔪᓂ 
ᐱᔭᕐᓂᓐᖏᑦᑐᑰᕈᑕᐅᔪᓂ, ᐊᒃᓱᕈᒃᑲᓐᓂᓕᖃᑦᑕᖅᑐᑦ 
ᐃᓄᑐᐃᓐᓇᐃᑦ ᐊᑐᕆᐊᖃᕋᒥᒃ ᐅᓗᕆᐊᓇᖅᑐᖃᓐᖏᑦᑐᒥᒃ ᐊᒻᒪᓗ 
ᐊᖏᕐᕋᑦᑎᐊᕙᖕᓂᒃ ᐃᒡᓗᖃᕐᓗᑎᒃ.  

ᐊᑕᐅᓯᖅ ᐃᓚᐅᔪᖅ, ᐊᑐᖅᓯᒪᔭᒥᓂᒃ ᐊᖏᕐᕋᖃᓐᖏᓪᖢᓂ 
ᑕᒫᓂᕐᕆᓪᓗᓂ ᐊᒻᒪᓗ ᐃᖅᑲᓇᐃᔮᖃᕐᓂᑰᓪᓗᓂ 
ᐃᓄᐃᑦ ᐃᒡᓗᓕᕆᔨᒃᑯᑦ ᐊᐅᓚᑦᓯᔨᖏᓐᓂ, ᐊᒥᓱᐃᖅᖢᓂ 
ᖃᐅᔨᖃᑦᑕᖅᓯᒪᔪᖅ ᖃᐅᔨᓴᖅᑎᑦ ᑭᒃᑯᑐᐃᓐᓇᓄᑦ 
ᑐᓵᔭᐅᓪᓗᑎᒃ ᐅᖃᓪᓚᐅᓯᖃᓲᑦ ᑲᓐᖑᓇᖅᑐᓂᒃ ᐊᒻᒪᓗ 
ᐅᖃᕐᓂᕐᓘᑕᐅᓚᐅᖅᑐᓕᒪᑦ ᐅᖃᖃᑎᒌᒍᑕᐅᓪᓗᑎᒃ 
ᐱᔾᔪᑎᒋᓪᓗᒋᑦ ᐱᔨᑦᑎᕋᐅᑎᓂᒃ ᐊᑐᖅᑎᐅᔪᑦ. ᓱᓕᑦᑕᐅᖅ, 
ᓴᕿᑎᑦᑎᓚᐅᖅᑐᖅ ᖃᓄᖅ ᐊᐅᓚᑦᓯᔨᑦ ᐃᖅᑲᓇᐃᔭᖅᑎᖏᑦ 
ᐃᓚᐅᖃᑦᑕᖅᑐᑦ ᐅᖃᕐᓂᓘᑎᖃᖅᖢᑎᒃ ᐱᔨᑦᑎᕋᐅᑎᒥᖕᓂᒃ 
ᐊᑐᖅᑐᓂᒃ, ᐊᑐᖅᓯᑎᑕᖏᑦ ᐊᕙᑎᖓ ᓱᓕᖃᑦᑕᕋᑎᒃ ᐊᒻᒪᓗ 
ᐃᓗᐊᓐᖏᑦᑐᒦᑎᑕᐅᓪᓗᑎᒃ. 

ᐃᓚᐅᔪᑦ ᑐᓴᕐᑎᑦᑎᓚᐅᖅᑐᑦ ᑕᐃᒪᐃᑕᐅᖃᑦᑕᕐᓂᕐᒥᓂᕐ 
ᐊᖑᑕᐅᖕᒪᖔᑦ ᐊᕐᓇᐅᖕᒪᖔᑦ ᓇᓗᓇᐃᖅᓯᓇᓱᖃᑦᑕᖅᑐᑦ 
ᐱᐅᒃᓴᓐᖏᓇᓱᒃᖢᑎᒃ ᐊᑐᕋᓱᒃᖢᒋᑦ ᐱᔨᑦᑎᕋᐅᑎᖏᑦ. 
ᓲᕐᓗ ᐆᒃᑑᑎᒋᓪᓗᒍ, ᐊᑕᐅᓯᖅ ᐃᓚᐅᔪᖅ ᐃᖃᐅᒪᔪᖅ 
ᐃᓕᔭᐅᒐᒥ ᑕᒪᕐᒥᒃ-ᐊᖑᑏᓐᓇᑦᑎᐊᑦ ᐃᒡᓗᖃᑎᒌᑦ ᑕᕝᕙ 
ᒪᒃᑯᒃᑐᖓ ᐅᐃᖃᓐᖏᑦᑐᖓ ᐊᕐᓇᖅ ᕿᒫᕗᖓ ᐅᕙᑦᑎᓐᓂ 
ᐱᑦᑎᐊᖅᑕᐅᖃᑦᑕᓐᖏᓇᒪ.

ᐃᓅᓐᖏᑦᑐᖅ ᐃᓚᐅᔪᖅ ᐃᖅᑲᓇᐃᔮᖃᖅᓯᒪᔪᖅ 
ᐃᒡᓗᓕᕆᔨᒃᑯᓂ ᐱᔨᑦᑎᕋᐅᑎᓂᒃ ᑐᓂᓯᖃᑦᑕᖅᖢᑎᒃ 
ᑭᒃᑯᑐᐃᓐᓇᓄᑦ ᐊᖏᕐᕋᖃᓐᖏᑦᑐᓄᑦ ᐊᒻᒪᓗ ᐃᒡᓗᓴᖃᑦ-
ᑎᐊᕋᑎᒃ ᐅᖃᐅᓯᖃᓚᐅᖅᑐᖅ ᑕᒪᓐᓇ ᐱᔭᕐᓂᓐᖏᒃᑐᒥᒃ 
ᓵᑎᑦᑎᓯᒪᓇᖅᑐᖅ ᐃᓅᖃᑎᒋᑦᑎᐊᕈᒪᒐᓗᐊᖅᖢᒋᑦ 
ᐃᓄᐃᑦ ᐊᕐᓇᐃᑦ. ᐅᓇᑦᑕᐅᖅ ᐅᖃᓚᐅᖅᑐᖅ ᐃᓕᖕᓂᒃ 
ᑐᑭᓯᓇᓐᓇᖅᑐᑦ, ᓂᓪᓕᐅᑎᒋᓪᓗᒋᑦ ᐱᔾᔪᑎᖏᑦ ᑕᐃᒫᒃ 
ᐃᒃᐱᒍᓱᑦᑎᐊᕈᓃᕈᓯᕐᒥᖕᓂᒃ, ᐱᓗᐊᖅᑐᒥᒃ ᓈᒻᒪᓐᖏᑦᑐᓂᒃ 
ᐊᑐᖅᑎᑕᐅᖃᑦᑕᕐᒪᑕ ᖃᓪᓗᓈᓪᓗ ᐊᖑᑎᓂᑦ. ᐅᓇ 
ᑐᓴᖅᑕᐅᔪᒪᓚᐅᖅᑐᖅ ᐱᒋᐊᕈᑎᖓ ᐃᓅᖃᑎᒥᓂᒃ ᐃᑲᔪᕐᓗᓂ 
ᐊᑦᑕᕐᓇᖅᑐᒦᑎᑦᑎᓗᐊᓐᖏᑦᑐᒥᒃ, ᐃᓕᓴᕆᓗᒋᑦ ᐱᒻᒪᕆᐅᓂᖓ 
ᐃᑲᔪᖅᑎᒌᒍᓐᓇᖅᓯᓂᖅ ᐊᒻᒪᓗ ᑐᑭᓯᖃᑎᒌᖕᓂᖅ ᖃᓄᖅ 
ᐃᓚᒌᒍᓯᕐᒥᒃ ᑖᒃᑯᐊ ᕿᓂᖅᑐᑦ ᐃᑲᔫᑎᒃᓴᓂᒃ.

ᐅᑯᐊ ᐊᑐᖅᑕᐅᓯᒪᔪᑦ ᓄᖃᕐᑎᑦᑎᓯᒪᔪᑑᓐᖏᑦᑐᑦ 
ᐃᓄᖕᓂᒃ ᐊᕐᓇᓂᒃ ᐱᑎᑕᐅᔭᕆᐊᒃᓴᖅ ᐊᑦᑕᕐᓇᖅᑑᔪᓂᒃ 
ᐱᔨᑦᑎᕋᐅᑎᓂᒃ ᐱᒋᐊᕋᒻᒪᕆᒃᑕᖏᓐᓂᒃ ᑭᓯᐊᓂᑦᑕᐅᖅ 
ᐃᓚᓕᐅᑎᖃᑦᑕᕐᒪᑕ ᐊᑦᑕᕐᓇᖅᑐᒦᓕᖅᖢᑎᒃ ᐊᒻᒪᓗ 
ᐊᕗᒍᑎᓪᓗᑎᒃ. ᑕᒪᒃᑯᐊᖑᒐᓗᐊᕐᒪᑕᑦᑕᐅᖅ ᓄᒃᑕᕋᓱᒃᖢᓂ 
ᐊᖏᔪᒥᒃ ᐱᔭᕐᓂᓐᖏᑦᑐᖅ, ᓵᑦᑎᓯᒪᒃᑲᓐᓂᖃᑦᑕᖅᐳᑦ 
ᐊᑭᕋᖅᑐᖅᑕᐅᓪᓗᑎᒃ ᐊᒻᒪᓗ ᐱᑦᑎᐊᖅᑕᐅᓇᓂ ᐊᐅᓚᑦᓯᔨᓂᑦ 
ᐅᑯᐊᓗ ᐃᑲᔪᕆᐊᓕᐅᒐᓗᐊᑦ.

ᐊᑭᕋᖅᑐᖅᑕᐅᓪᓗᓂ ᐃᓄᓕᕆᔨᒃᑯᓂᑦ, ᑖᒃᑯᐊ ᐊᑕᔪᑦ 
ᓱᕈᓯᓕᕆᔨᒃᑯᑦ, ᐊᖏᓕᒋᐊᒃᑲᓐᓂᖅᓯᒪᓪᓗᓂ ᐱᔭᕐᓂᓐᖏᑦᑐᓂᒃ 
ᐊᑐᖅᑕᖏᑦ ᓵᓯᒪᔭᖏᑦ ᐃᓄᐃᑦ ᐊᕐᓇᐃᑦ. ᐊᑕᐅᓯᖅ 
ᐃᓚᐅᔪᖅ ᑐᓴᕐᑎᑦᑎᓚᐅᖅᑐᖅ ᐊᒃᓱᕈᕈᑎᒋᓯᒪᔭᒥᓂᒃ 
ᐋᓐᓂᐊᕕᖕᓂ ᐱᐊᕋᒃᓴᖃᖅᖢᓂ ᓯᖓᐃᓪᓗᓂ ᐱᔾᔪᑎᒋᓪᓗᒍ 
ᐃᒡᓗᒃᓴᖃᑦᑎᐊᓐᖏᓐᓇᒥ, ᑕᐃᒫᒃ ᑕᒻᒪᖅᖢᑎᒃ ᐸᓯᓯᖃᑦᑕᖅᑐᑦ 
ᐊᖏᕐᕋᑲᓐᖏᑦᑐᓂᒃ ᐊᒻᒪᓗ ᑲᔪᓯᔪᖅ ᐊᑭᕋᖅᑑᑕᐅᓪᓗᓂ, 
ᑕᐃᒪᓗ ᑎᑭᐅᒪᒻᒪᕆᒃᑐᑦ ᓱᕈᓯᓕᕆᔨᒃᑯᓄᑦ.

ᐃᓄᐃᑦ ᐊᕐᓇᐃᑦ ᓵᑦᑎᓯᒪᖃᑦᑕᖅᑐᑦ ᐃᓅᓂᖏᓐᓂᒃ 
ᐅᕕᓂᖃᑎᒋᔭᐅᓐᖏᓇᒥᒃ ᐱᑦᑎᐊᖅᑕᐅᓇᑎᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂᑦ, ᐅᑯᐊᓗ ᑐᑭᓯᐅᒪᓐᖏᓗᐊᖅᑐᑦ 
ᐱᔾᔪᑎᒋᓪᓗᒋᑦ ᐊᔾᔨᒌᓐᖏᑑᒐᓗᐊᕐᒪᑕ ᐊᕙᑖᓂᑦ ᐊᓪᓚᐃᑦ, 
ᐃᓄᐃᑦ, ᐊᒻᒪᓗ ᐊᓪᓚᐃᖓᔪᑦ ᑭᒃᑰᓂᖏᑦ. ᐅᑯᐊ 
ᖃᐅᔨᒪᓐᖏᓗᐊᖅᑐᑦ ᑕᐃᒪᓗ ᓇᓗᓇᐃᒃᑯᓯᖅᓯᑲᒻᒪᖃᑦᑕᖅᑐᑦ 
ᐊᒻᒪᓗ ᐃᓚᐃᓐᓈᖅᑐᑦ ᐃᓄᖕᓂᒃ ᐊᕐᓇᓂᒃ, ᐊᑐᖅᑕᖏᑦ 
ᓱᓕ ᐊᑭᕋᖅᑐᖅᑐᖅ ᑭᒃᑭᑎᔪᑦ ᐊᒻᒪᓗ ᑎᑎᖃᓂᑦ 
ᐲᖅᑕᐅᑦᑎᑦᑎᐊᒻᒪᕆᒃᖢᒋᑦ. 

ᐅᖃᐅᓯᐅᔪᑦ ᐃᓚᐅᔪᓂᑦ ᓴᕿᑕᐅᑦᑎᐊᓚᐅᖅᐳᑦ ᑐᐊᕕᕐᓇᖅᑐᒥᒃ 
ᑭᓐᖒᒪᓇᖅᑐᑦ ᑕᒪᐃᓐᓄᑦ ᐱᓕᕆᔭᐅᒋᐊᓕᑦ ᐱᓕᕆᔾᔪᑎᑦ 
ᐱᔾᔪᑕᐅᔪᑦ ᐃᓚᐃᓐᓈᖃᑦᑕᖅᑐᑦ ᐊᑭᕋᖅᑐᖅᖢᑎᒃ ᐊᒻᒪᓗ 
ᐱᑦᑎᐊᖃᑦᑕᓐᖏᑦᑐᑦ ᓵᓯᒪᖃᑦᑕᖅᑕᖏᑦ ᐃᓄᐃᑦ ᐊᕐᓇᐃᑦ 
ᓄᓇᓕᖅᐸᐅᔭᓂ ᐃᒡᓗᑖᕋᓱᒃᖢᑎᒃ ᐃᒡᓗᖃᖅᖢᑎᒃᓗ. 
ᐱᑎᑕᐅᑲᐅᖅᑐᕐᓕᑦ ᐃᒡᓗᒃᓴᖏᓐᓂᒃ ᑖᒃᑯᐊ ᕿᒫᔪᑦ 
ᐊᖏᕐᕋᒥᖕᓂ-ᐱᑦᑎᐊᖅᑕᐅᖃᑦᑕᓐᖏᓇᒥᒃ, ᑐᓂᓗᒋᑦ 
ᑐᐊᕕᕐᓇᖅᑐᖅᓯᐅᑎᓂᒃ ᐃᑲᔫᑎᓂᒃ, ᐊᒻᒪᓗ ᐅᓄᖅᓯᒋᐊᕐᓗᒋᑦ 
ᐊᑐᐃᓐᓇᐅᔪᓐᓇᖅᑐᑦ ᑖᒃᑯᓄᖓ ᐊᖑᑎᑦ ᐊᕐᓇᐃᓪᓗ 
ᐱᓯᒪᔪᓄᑦ ᐃᒡᓗᑦ ᐃᑲᔫᑎᑦ ᐱᒻᒪᕆᐅᔪᒥᒃ ᐱᒋᐊᕈᑕᐅᓗᑎᒃ 
ᐃᒡᓗᒃᓴᖃᕐᑎᑕᐅᓂᐊᕐᒪᑕ ᐊᒻᒪᓗ ᐊᖏᕐᕋᑲᓐᖏᑑᔪᓐᓂᕐᓗᑎᒃ 
ᐃᓗᐊᓂ ᓄᓇᒥᖕᓂ. ᓱᓕᑦᑕᐅᖅ, ᐊᑐᖅᓯᔪᓐᓇᕐᓗᑎᒃ 
ᐱᐅᓯᑐᖃᕐᒥᖕᓄᑦ ᐊᑑᑎᖃᒻᒪᕆᒃᑐᑦ ᐱᒋᐊᕈᑎᑦ ᐃᓗᐊᓂ 
ᐃᒡᓗᓕᕆᔨᒃᑯᑦ ᐊᐅᓚᑦᓯᔨᖏᓐᓂ ᐊᒻᒪᓗ ᒐᕙᒪᒃᑯᑦ 
ᑎᒥᖁᑎᖏᓐᓂ ᑐᐊᕕᕐᓇᖅᓯᔪᑦ ᐃᓚᐃᓐᓈᖅᑕᐅᓐᖏᑦᑐᒥᒃ 
ᐊᑐᖅᑎᑕᐅᔪᓐᓇᕐᓂᐊᕐᒪᑕ ᐃᒡᓗᒃᓴᓄᑦ ᐊᒻᒪᓗ 
ᐱᔨᑦᑎᕋᐅᑎᓄᑦ ᐃᓄᖕᓄᑦ ᐊᕐᓇᓄᑦ.  

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

27 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



 
ᐅᑭᐅᖅᑕᖅᑐᒥ-ᖃᓪᓗᓈᑦ ᓄᓇᖓᓄᑦ ᓅᔾᔪᑎᑦ,  
ᐊᕕᒃᑕᐅᓯᒪᓂᖅ, ᐊᒻᒪᓗ ᐱᔭᕐᓂᓐᖏᑦᑐᑦ

ᐊᔭᒃᓯᔪᖅ ᐊᒻᒪᓗ ᓄᓱᒃᓯᔪᖅ ᑕᐃᒪᓐᓇᐅᓕᖅᑐᑦ

ᑐᓴᕐᑎᑦᑎᓪᓗᑎᒃ ᐊᑐᖅᓯᒪᔭᒥᖕᓂᒃ ᓅᑉᐸᓪᓕᐊᓗᑎᒃ ᖃᓪᓗᓈᑦ 
ᓄᓇᖏᓐᓄᑦ, ᐃᓚᐅᔪᖅ ᓇᓗᓇᐃᖅᓯᓚᐅᖅᑐᖅ ᐊᒥᓱᓂᒃ 
ᑕᐃᒪᐃᑦᑑᔪᓂᒃ ᖃᓄᐃᒻᒪᑦ ᕿᒪᒍᑎᓚᐅᕐᓂᕐᒥᓂᒃ ᐅᑭᐅᖅᑕᖅᑐᒥᑦ, 
ᐃᓚᒋᔭᐅᓚᐅᖅᑐᑦ ᐱᔭᕐᓂᓐᖏᑦᑐᑦ ᐃᓅᓯᖃᖅᖢᓂ 
ᐅᑭᐅᖅᑕᖅᑐᒥ (ᐊᔭᒃᓯᔪᑦ) ᐊᒻᒪᓗ ᐱᕕᖃᕐᑎᑦᑎᔪᑦ 
ᖃᓪᓗᓈᑦ ᓄᓇᖓᓂ (ᓄᓱᒃᓯᔪᑦ).

ᐃᓚᐅᔪᖅ ᐅᖃᓪᓚᐃᓐᓇᓚᐅᖅᑐᖅ ᐱᔭᕐᓂᓐᖏᑦᑐᓂ 
ᐃᓅᓯᖃᕐᓂᖅ ᐅᑭᐅᖅᑕᖅᑐᒥ ᐱᔾᔪᑎᒋᓚᐅᖅᑕᖓ 
ᕿᒪᒃᖢᒍ ᓄᓇᖓᑦ. ᐃᓚᒋᔭᐅᔪᑦ ᐃᒡᓗᒃᓴᖃᓐᖏᓂᖅ, 
ᐃᓄᒋᐊᓗᐊᖅᑐᑦ ᐃᒡᓗᒥ, ᐊᒻᒪᓗ ᐊᑭᑐᓗᐊᖅᑐᑦ ᐃᒡᓗᖃᖅᖢᓂ. 
ᐊᓯᖏᑦ ᓇᓗᓇᐃᓚᐅᖅᑐᑦ ᐊᑭᑐᔫᖕᒪᖅ ᓄᓇᖃᖅᖢᓂ 
ᐅᑭᐅᖅᑕᖅᑐᒥ, ᐃᓚᒋᔭᐅᔪᑦ ᐊᑭᖓ ᖃᖓᑦᑕᐅᑎᑦ 
ᑕᐃᑯᖓ ᐊᒻᒪᓗ ᐅᑎᒧᑦ ᐃᓗᐊᓂ ᐅᑭᐅᖅᑕᖅᑐᑦ 
ᓄᓇᓖᑦ. ᐃᓚᐅᔪᖅ ᓇᓗᓇᐃᖅᓯᓚᐅᕐᒥᔪᖅ ᖃᐅᔨᓚᐅᕋᒥᒃ 
ᐃᓅᓯᖃᖅᖢᓂ ᐅᑭᐅᖅᑕᖅᑐᒥ ᐊᕗᑎᓯᒪᓇᖅᑐᖅ ᐊᒻᒪᓗ 
ᖃᐅᔨᓚᖅᑐᑦ ᖃᓪᓗᓈᑎᑐᑦ ᐃᓅᓯᖃᕆᐊᖃᖅᑎᑕᐅᓕᕐᓂᖅ 
ᓄᓇᖓᓐᓂ. ᐊᓯᖏᑦᑕᐅᖅ ᕿᒪᒍᑎᓚᐅᖅᑐᑦ ᐱᔾᔪᑎᒋᓪᓗᒍ 
ᐃᖅᑲᓇᐃᔮᒃᓴᖅᑕᖃᓐᖏᑦᑐᖅ ᐅᑭᐅᖅᑕᖅᑐᒥ ᓄᓇᖓᓂ. 

ᐱᖃᑖᑦᑕᐅᖅ ᐊᖏᔪᖅ ᓱᓕᔪᑦ ᑖᒃᑯᐊ ᐊᒥᓱᑦ ᐃᓄᐃᑦ 
ᐊᕐᓇᐃᑦ ᐃᓚᐅᔪᑦ ᓇᓗᓇᐃᔭᓚᐅᖅᑐᑦ ᕿᒪᒍᑎᓚᐅᕈᓯᕐᒥᖕᓂᒃ 
ᐅᑭᐅᖅᑕᖅᑐᒥᒃ ᐋᓐᓂᐊᕕᖕᓂᑦ ᐃᑲᔪᖅᑕᐅᑦᑎᐊᕈᒪᓪᓗᑎᒃ. 
ᐱᓗᐊᖅᑐᒥᒃ, ᐃᓚᐅᔪᖅ ᕿᒪᒍᑎᓚᐅᖅᑐᖅ ᐱᔾᔪᑎᒋᓪᓗᒍ 
ᐃᓱᒪᒧᑦ ᐋᓐᓂᐊᖃᖅᖢᓂ ᐃᑲᔪᖅᑕᐅᕕᖃᓐᖏᓂᖓᓄᑦ ᐊᒻᒪᓗ 
ᐊᑐᕆᐊᖃᖅᑕᒥᓂᒃ ᐋᓐᓂᐊᕕᖕᒥᑦ ᐱᔨᑦᑎᕋᐅᑎᓂᒃ. 

ᑕᐃᒪᓗ ᓱᓕᔪᑦ ᓇᓗᓇᐃᖅᑕᐅᓚᐅᖅᑐᑦ ᑕᐃᒫᒃ 
ᖃᐅᔨᒪᔭᐅᑦᑎᐊᕐᒪᑕ ᓲᖃᐃᒻᒪ ᐅᖃᓕᒫᖃᑦᑕᕋᒥᔾᔪᒃ ᖃᓪᓗᓈ 
ᓄᓇᖓ ᐱᔾᔪᑕᐅᓯᒪᕗᑦ ᐃᓄᖕᓂᑦ ᓅᖃᑦᑕᖅᖢᑎᒃ ᖃᓪᓗᓈᑦ 
ᓄᓇᖏᓐᓄᑦ, ᐊᒥᓱᑦ ᐃᓚᐅᑎᒪᔪᑦ ᐅᖃᐅᓯᕆᓪᓗᒋᑦ ᓇᖕᒥᓂᖅ 
ᐊᑐᖅᓯᒪᔭᑎᒃ, ᐃᓚᒥᖕᓄᑦ, ᐊᒻᒪᓗ ᓄᓇᓕᖕᓂ ᑕᐃᒪᓐᓇᐅᔪᑦ 
ᐱᔾᔪᑕᐅᓗᐊᖅᑐᑦ ᕿᒪᒍᑎᓪᓗᑎᒃ ᐅᑭᐅᖅᑕᖅᑐᒥ ᓄᓇᓕᖕᓂ. 
ᐃᓚᖓᑦ ᑐᓴᕐᑎᑦᑎᓚᐅᖅᑐᖅ ᑕᐃᒪᒎᖅ ᓅᒋᐊᕈᑎᕕᓂᖓ 
ᖃᓪᓗᓈᑦ ᓄᓇᖓᓄᑦ, ᕿᒫᓚᐅᕋᒥ ᐊᖏᕐᕋᒥᓂ 
ᐱᑦᑎᐊᖅᑕᐅᖃᑦᑕᓐᖏᓇᒥ ᐊᒻᒪᓗ ᑐᖁᑕᐅᓂᐊᕋᓱᒋᖃᑦᑕᕋᒥ 
ᐃᓅᓯᕆᔭᓂ ᑕᐃᒪᐃᓕᖓᑎᓪᓗᒋᑦ. ᐊᓯᖏᑦ ᑐᓴᕐᑎᑦᑎᓚᐅᖅᑐᑦ 
ᐊᑐᖅᓯᒪᔭᒥᓂᒃ ᐊᒥᓱᓂᒃ ᐃᓅᓯᕐᒥ ᐊᒃᓱᕈᓐᓇᖅᑐᒦᖏᓐᓇᖅᖢᑎᒃ 
ᑕᐃᒪᓗ ᓇᖏᖅᓯᔪᓐᓇᖅᓯᔾᔪᑎᒋᓯᒪᔭᖏᑦ ᐃᒻᒥᖕᓄᑦ. ᐃᓚᐅᔪᑦ 
ᓂᓪᓕᐅᑎᖃᐃᓐᓇᓲᑦ ᐅᓗᕆᐊᓇᖅᑐᒦᓐᓂᕕᓂᕐᒥᖕᓂᒃ ᑕᐃᒪᓗ 
ᐊᐅᓪᓚᖅᓯᒪᕗᑦ ᖃᓪᓗᓈᑦ ᓄᓇᖓᓄᑦ.  

ᐅᓗᕆᐊᓚᖅᑐᒦᑦᑐᑦ ᐊᒻᒪᓗ ᐱᑦᑎᐊᖅᑕᐅᖃᑦᑕᓐᖏᑦᑐᑦ 
ᐱᔾᔪᑕᐅᓗᐊᖅᑐᑦᑕᐅᖅ ᑖᒃᑯᐊ ᐃᓄᐃᑦ ᐊᕐᓇᐃᑦ ᓅᖃᑦᑕᖅᑐᑦ 
ᐊᕙᑖᓂᑦ ᐊᔾᔨᒌᓐᖏᑦᑐᑦ ᖃᓪᓗᓈᑦ ᓄᓇᖏᓐᓂ. ᐅᑯᐊ 
ᑕᑯᓯᒪᔭᖏᑦ ᐱᒻᒪᕆᐅᔪᑦ ᐃᑲᔫᑎᒻᒪᕆᒃᑐᑦ ᑐᑭᓯᓗᒋᑦ ᖃᓄᐃᒻᒪᑦ 
ᐃᓄᐃᑦ ᓅᖃᑦᑕᕐᒪᖔᑕ ᖃᓪᓗᓈᑦ ᓄᓇᖏᓐᓄᑦ. 

ᓱᓕ, ᓂᓪᓕᐅᑎᒋᔭᕆᐊᖃᖅᐳᑦ ᑖᒃᑯᐊ ᐃᓚᐅᔪᑦ ᕿᒪᐃᒥᑯᑦ 
ᐃᓄᐃᑦ ᓄᓇᖓᓂᒃ ᐱᔾᔪᑎᒋᓪᓗᒍ ᐊᒃᓱᐊᓘᖅᑐᓂᑦ 
ᖃᓄᐃᓕᖓᑎᑕᐅᒐᒥᒃ ᐊᒻᒪᓗ ᖁᐊᖅᓵᕐᓇᓗᐊᖅᑐᓂᒃ 
ᐊᑐᖅᑐᕕᓃᑦ, ᑕᐃᒪᓐᓇᐅᖃᑦᑕᖅᑐᑦ ᐸᕐᓇᒃᓯᒪᓐᖏᑦᑎᐊᖅᖢᑎᒃ 
ᐅᕝᕙᓘᓐᓃᑦ ᐃᑲᔪᖅᑕᐅᔾᔪᑎᒃᓴᖃᕋᑎᒃ, ᕿᒪᐃᖃᑦᑕᖅᑐᖅ 
ᐱᓗᐊᖅᑐᒥᒃ ᐊᑦᑕᓇᖅᑐᒦᓕᕋᒥᒃ ᐊᒻᒪᓗ ᐱᔭᕐᓂᖅᐸᓐᖏᑦᑐᖅ 
ᐃᒡᓗᑖᑦᑎᐊᕋᓱᒃᖢᓂ ᖃᓪᓗᓈᑦ ᓄᓇᖓᓂ. ᐊᑕᐅᓯᖅ ᐃᓚᐅᔪᖅ 
ᕿᒪᐃᓚᐅᖅᓯᒪᔪᖅ ᓄᓇᒥᒃ ᓵᑦᑎᓯᒪᕗᑦ ᐊᖏᓗᐊᖅᑐᓂᒃ 
ᐃᒻᒥᒍᑦ ᐱᔭᕐᓂᓐᖏᑦᑐᓂᒃ, ᐃᓚᐃᖅᖢᓂ, ᐊᒻᒪᓗ 
ᖁᐊᖅᓵᕐᓇᓗᐊᖅᑐᓂᒃ ᐊᑐᖅᑎᑕᐅᒐᒥ ᓇᓗᓇᐃᔭᓚᐅᖅᑐᖅ, 
“ᐸᕐᓇᒃᓯᒪᓐᖏᑦᑎᐊᓚᐅᖅᑐᖓ ᐊᐅᓪᓚᕆᐊᒃᓴᖅ. ᐅᓇ 
ᐃᕐᖐᓐᓇᐅᓚᐅᖅᑐᖅ. ᐃᒻᒫᒃ ᕿᒫᓪᓗᖓ ᐊᐅᓪᓚᖅᖢᖓ”.

ᐊᒻᒪᓗ ᓱᓕᔪᑦᑕᐅᖅ ᐊᐅᖅᑕᐅᒐᒥᒃ ᐊᐅᓪᓚᖁᔭᐅᓪᓗᑎᒃ, 
ᐃᓚᐅᔪᑦ ᓇᓗᓇᐃᖅᓯᓚᐅᖅᑐᑦ ᐊᒥᓱᓂᒃ ᐱᔾᔪᑎᒥᖕᓂᒃ 
ᖃᓄᐃᒻᒪᑦ ᓂᕈᐊᕐᓂᐊᕐᒪᖔᑕ ᖃᓪᓗᓈᓂ ᓄᓇᓕᖅᐸᐅᔭᓂ 
ᕿᒫᕕᖕᓄᑦ (ᓄᓱᒃᑕᐅᔾᔪᑎᖏᑦ). ᐊᒥᓱᑦ ᐃᓚᐅᔪᑦ 
ᑐᓴᕐᑎᑦᑎᓚᐅᖅᑐᑦ ᓅᓚᐅᖅᑐᑦ ᖃᓪᓗᓈᑦ ᓄᓇᖓᓄᑦ 
ᐃᓕᓐᓂᐊᑦᑎᐊᕐᓂᐊᕋᒥᒃ, ᓇᓕᐊᑐᐃᓐᓇᖅ ᐃᓚᑎᒃ 
(ᓄᑕᕋᐅᑎᓪᓗᒋᑦ) ᐅᕝᕙᓘᓐᓃᑦ ᓄᑕᖃᒥᖕᓄᑦ. ᐊᒻᒪᓗᑦᑕᐅᖅ 
ᐃᓕᓐᓂᐊᕈᑎᒃᓴᓂᒃ ᐱᕕᖃᖅᑎᑕᐅᑦᑎᐊᕈᒪᓪᓗᑎᒃ 
ᕿᑐᕐᖓᕐᒥᖕᓄᑦ, ᐃᓚᐅᔪᑦ ᑐᓴᖅᑎᑦᑎᓚᐅᖅᑐᑦᑕᐅᖅ 
ᐃᓱᒪᓚᐅᖅᓯᒪᒐᒥᒃ ᓈᒻᒪᖕᓂᖅᓴᐅᓇᓱᒋᓪᓗᒍ ᕿᑐᕐᖓᕐᒥᖕᓄᑦ 
ᖃᓪᓗᓈᓂ ᓂᕆᐅᓇᖅᖢᓂᓗ ᐊᑭᑭᓐᓂᖅᓴᐅᓂᐊᖅᑐᖅ 
ᐃᓅᓯᕆᓂᐊᖅᑕᖏᓐᓂ. ᐊᑕᐅᓯᖅ ᐃᓚᐅᔪᖅ ᓅᔾᔪᑎᕕᓂᖓ 
ᐋᓐᓂᐊᕕᓕᖃᑦᑕᕐᓂᐊᕋᒥ ᓄᑕᕋᒥᓄᑦ. ᐊᓯᐊᑦᑕᐅᖅ ᐃᓚᐅᔪᖅ 
ᕿᓂᕋᒥ “ᐊᓯᖑᕈᑎᒃᓴᒥᒃ ᐊᒻᒪᓗ ᖃᐅᔨᒋᐅᕈᒪᓪᓗᓂ” ᖃᓪᓗᓈᓂ, 
ᑕᐃᑲᓂ ᑕᐅᑦᑐᖃᓚᐅᕋᒥ ᐱᕕᖃᖅᑎᑕᐅᓂᖅᓴᐅᓂᐊᕋᓱᒋᓪᓗᓂ. 
ᐊᓯᖏᑦ ᓅᓚᐅᖅᑐᑦ ᕿᓂᖅᖢᑎᒃ ᐃᖅᑲᓇᐃᔮᒃᓴᓂᒃ, 
ᐃᓚᒋᔭᐅᓪᓗᑎᒃ ᐃᖅᑲᓇᐃᔮᒃᓴᖃᕐᓂᕋᖅᑕᐅᒐᒥ ᐅᕝᕙᓘᓐᓃᑦ 
ᓅᑕᐅᒐᒥ ᐃᖅᑲᓇᐃᔮᖓᓄᑦ ᖃᓪᓗᓈᑦ ᓄᓇᖓᓄᑦ.  

ᑖᒃᑯᓄᖓ ᐃᓚᐅᔪᓄᑦ, ᐃᖅᑲᓇᐃᔭᕐᓂᖅ ᐊᖏᓛᖑᓚᐅᖅᑐᖅ 
ᐃᓱᒪᓕᐅᕈᑕᐅᔪᖅ ᐃᒡᓗᒃᓴᖅᓯᐅᖅᖢᑎᒃ. ᐃᓚᐅᔪᖅ 
ᐃᖅᑲᓇᐃᔮᒃᓴᖃᕇᕋᒥ ᑎᑭᓚᐅᖅᑐᖅ ᑕᑯᓚᐅᖅᑐᖅ 

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

28 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐃᒡᓗᒃᓴᖅᑖᕈᓐᓇᕋᓱᒋᓪᓗᓂ. ᑕᒪᐅᓐᓇ ᓇᓕᐊᑐᐃᓐᓇᖅ 
ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓂ ᐊᑐᖅᑕᐅᓲᑦ 

ᐃᖅᑲᓇᐃᔭᖅᑎᑦᑎᔪᓂᑦ, ᐅᕝᕙᓘᓐᓃᑦ ᑮᓇᐅᔭᖏᑦ 
ᓈᒻᒪᖕᒪᑦ ᐊᑭᓕᖅᓱᐃᔪᓐᓇᖅᖢᑎᒃ ᓇᖕᒥᓂᖃᖅᑐᓂᑦ 
ᐃᒡᓗᓂᒃ ᐊᑐᖅᑎᑦᑎᓲᓂᑦ.  

ᐱᐅᓯᑐᖃᕆᓐᖏᑕᖏᑦ ᑲᑉᐱᐊᓇᖅᑐᑦ

ᐃᓚᖏᑦ ᐃᓚᐅᔪᑦ ᐅᖃᖃᑎᒌᒍᑎᖃᓚᐅᖅᑐᑦ 
ᐃᓅᓯᖏᓐᓂᒃ ᐱᐅᓯᖏᓐᓂᒃ ᐊᔾᔨᒋᔭᐅᓐᖏᑦᑐᑦ 
ᓅᓵᖅᖢᑎᒃ ᖃᓪᓗᓈᑦ ᓄᓇᖓᓄᑦ. ᐊᑕᐅᓯᖅ ᐃᓚᐅᔪᖅ 
ᓅᓚᐅᖅᑐᑦ ᐱᖃᑎᒋᓪᓗᒍ ᐊᓈᓇᓂ ᒪᒃᑯᒃᑑᓪᓗᓂ 
ᐅᖃᓪᓚᓚᐅᖅᑐᖅ ᐊᑐᖅᓯᒪᔭᒥᓂᒃ ᑲᒪᖃᑦᑕᓚᐅᕐᓂᕐᒥᓂ 
ᑲᑉᐱᐊᓇᖅᖢᑎᒃᓗ ᐱᐅᓯᑐᖃᖃᑎᒋᓐᖏᑕᑎᒃ, ᑭᓯᐊᓂ 
ᐱᑐᐃᓐᓇᕆᐊᖃᓕᖅᓯᒪᓚᐅᖅᑐᖅ ᑕᒪᑐᒧᖓ ᐊᓈᓇᖓᑕ ᐊᒻᒪᓗ 
ᐊᓯᐊᓄᑦ ᐱᐅᓯᕆᓐᖏᑕᒥᓂᒃ ᓵᑦᑐᓐᓇᖅᓯᓗᓂ. ᐃᓚᖓᑦ ᐃᓚᐅᔪᖅ 

ᓇᓗᓇᐃᓚᐅᖅᑐᖅ ᐊᖏᔪᒥᒃ ᐊᔾᔨᒌᓐᖏᑦᑐᑦ ᐊᑐᖅᓯᒪᔭᖏᑦ 
ᐱᐅᓯᑐᖃᖏᓐᓄᑦ ᑲᒪᓇᖅᑐᑦ ᐊᒻᒪᓗ ᑭᓐᖒᒪᓇᖅᑐᑦ ᑖᒃᑯᓄᖓ 
ᖃᐅᔨᒪᑦᑎᐊᖅᑐᓄᑦ ᖃᓪᓗᓈᑦ ᓄᓇᓕᖅᐸᐅᔭᓂ ᐊᒻᒪᓗ ᐃᓚᖏᑦ 
ᑕᐃᒪᓐᓇᐅᖕᒥᓇᑎᒃ. ᑖᓐᓇ, ᐃᓚᐅᔪᖅ ᐊᐅᓪᓚᖃᑦᑕᓚᐅᖅᓯᒪᒐᒥ 
ᖃᓪᓗᓈᑦ ᓄᓇᓕᖅᐸᐅᔭᖏᓐᓄᑦ ᑕᐃᒪᓗ ᓄᓇᑖᓕᓚᐅᖅᓯᒪᕗᑦ, 
ᓅᑉᐸᓪᓕᐊᓂᖓᑦ ᐱᔭᕐᓂᖅᓂᖅᓴᐅᓚᐅᖅᑐᖅ ᐱᔾᔪᑎᒋᓪᓗᒍ 
ᖃᐅᔨᒪᒐᒥᒃ ᖃᓄᐃᓕᖓᓂᐊᖅᑐᓂᒃ. 

ᐅᐸᖃᑦᑕᖅᖢᒋᑦ ᐃᑲᔫᑎᑦ ᖃᓪᓗᓈᑦ ᓄᓇᖓᓂ

ᐅᖓᑖᓄᑦ ᐱᐅᓯᑐᖃᖏᓐᓂᒃ ᑲᒪᓇᖅᑐᖅ ᑲᑉᐱᐊᓇᖅᑐᒦᓪᖢᓂ, 
ᐃᓚᐅᔪᑦ ᑕᒪᐃᓐᓂ ᐊᐱᖅᓱᖅᑕᐅᔪᑦ ᑐᓴᕐᑎᑦᑎᓚᐅᖅᑐᑦ 
ᐱᔭᕐᓂᓐᖏᑑᓂᖓᓂ ᐃᓄᖕᓄᑦ ᐊᕐᓇᓄᑦ ᓇᓂᓯᓇᓱᒃᖢᑎᒃ 
ᐃᑲᔪᕈᓐᓇᖅᑐᓂᒃ ᐃᒡᓗᒃᓴᖃᑦᑎᐊᕐᓂᐊᕋᒥᒃ ᐊᒻᒪᓗ 
ᑕᒫᓂᕆᔾᔮᓐᖏᓇᒥᒃ. ᐱᔭᕐᓂᓐᖏᓂᖅᐹᖅ ᐊᑐᕋᓱᒃᖢᒋᑦ ᐃᑲᔫᑎᑦ 
ᐊᒻᒪᓗ ᐃᑲᔪᖅᑎᑕᖃᕆᐊᖃᖅᐳᖅ ᐱᕚᓪᓕᕈᑎᒃᓴᖏᓐᓂᒃ ᐃᓄᐃᑦ 
ᐊᕐᓇᐃᑦ ᐅᑯᐊ ᑎᑭᓵᕐᓂᑯᑦ ᖃᓪᓗᓈᑦ ᓄᓇᖏᓐᓄᑦ. 

ᓯᕗᓪᓕᖅᐹᒥᒃ, ᐅᓇ ᐱᔾᔪᑎᒋᓪᓗᒍ ᐃᓄᐃᑦ ᐊᕐᓇᐃᑦ ᖃᓄᖅ 
ᐱᒋᐊᕆᐊᖃᕆᐊᒃᓴᖅ ᐃᓅᓯᖃᕐᓂᐊᕐᓗᓂ ᓄᑖᒥᒃ ᓄᑖᓂ 
ᓄᓇᓕᖅᐸᐅᔭᓂ. ᐊᑕᐅᓯᖅ ᑭᐅᓯᓚᐅᖅᑐᖅ ᓇᓗᓇᐃᔭᖅᖢᓂ, 
ᐅᔾᔨᕈᓱᖃᑦᑕᕋᒥ ᑖᒃᑯᐊ ᐃᓄᐃᑦ ᓅᑦᑐᑦ ᐃᒻᒪᑕᒧᑦ 
ᐱᖃᓐᖏᑦᑎᐊᖅᑐᑦ ᓂᕿᓂᒃ, ᐃᒡᓯᕙᐅᑖᓗᖕᓂ ᐃᒡᓗᓯᐅᑎᓂᒃ, 
ᐊᒻᒪᓗ ᐊᓯᖏᓐᓂᒃ ᐃᒡᓗᒥ ᐊᑐᕆᐊᖃᖅᑕᖏᑦ. ᐅᑯᐊ 
ᑭᓐᖒᒪᓇᖅᓯᖃᑦᑕᖅᑐᑦ ᐃᖅᑲᓇᐃᔮᖃᓐᖏᑐᓂᑦ ᐅᕝᕙᓘᓐᓃᑦ 
ᑮᓇᐅᔭᓕᐅᓗᐊᓐᖏᑦᑐᓂᒃ ᓂᐅᕆᕕᐊᒃᓴᖏᑦ ᑖᒃᑯᐊ ᐱᖁᑏᑦ.

ᐱᖃᑖ, ᐃᓚᐅᔪᑦ ᑐᓴᕐᑎᑦᑎᓚᐅᖅᑐᑦ ᓵᓯᒪᖃᑦᑕᓚᐅᖅᑕᖏᑦ 
ᐊᖏᔪᑦ ᐱᔭᕐᓂᓐᖏᑦᑐᑦ ᐅᐸᒐᓱᒃᖢᒋᑦ ᐊᒻᒪᓗ ᐊᑐᕋᓱᒃᖢᒋᑦ 
ᐃᑲᔫᑎᑦ ᐱᔾᔪᑎᒋᓪᓗᒋᑦ ᖃᐅᔨᒪᓇᓐᖏᓗᐊᕐᒪᑕ 
ᓄᓇᓕᖅᐸᐅᔭᓄᐊᓵᖅᖢᓂ. ᐅᓇ ᐃᓚᖃᖅᑐᖅ ᖃᐅᔨᒪᓇᓐᖏᑦᑐᑦ 
ᕙᓯᖏᑦ, ᖃᐅᔨᒪᓇᓐᖏᑦᑐᑦ ᐊᔾᔨᒌᓐᖏᑑᑎᑦ ᓴᓂᓕᖏᑦ, 
ᖃᐅᔨᒪᓇᓐᖏᑦᑐᑦ ᑭᓱᑦ ᐱᓕᕆᑎᑦᑎᔾᔪᑕᐅᔪᑦ ᐊᒻᒪᓗ 
ᐱᔨᑦᑎᕋᐅᑎᑦ ᐊᑐᐃᓐᓇᐅᖕᒪᖔᑕ ᐃᑲᔪᕈᓐᓇᖅᑐᑦ, ᐊᒻᒪᓗ 
ᖃᐅᔨᒪᓇᓐᖏᑦᑐᖅ ᓇᒥ ᕿᒫᕕᒃᓴᖃᕐᒪᖔᑦ. ᐊᑕᐅᓯᖅ ᐃᓚᐅᔪᖅ 
ᑐᓴᕐᑎᑦᑎᓚᐅᖅᑐᖅ, “ᐊᖏᓛᖅ ᐱᔭᕐᓂᓐᖏᑦᑐᓂ ᓅᓪᖢᓂ 
ᒪᓐᑐᕆᐊᒧᑦ ᖃᐅᔨᒪᓇᓐᖏᒻᒪᑦ ᓱᓇᑐᐃᓐᓇᐃᑦ ᓇᒦᒻᒪᖔᑕ.” 
ᐅᓇ ᑐᑭᖃᖅᑐᖅ ᑎᑭᓵᖅᑐᑦ ᐃᑲᔪᖅᑕᐅᒃᑲᓐᓂᕆᐊᓕᑦ 

ᐊᒻᒪᓗ ᐃᑲᔫᑎᑦ ᓄᒃᑕᕐᓗᑎᒃ ᐊᑐᐃᓐᓇᐅᓗᑎᒃ ᑖᒃᑯᓄᖓ, 
ᐊᒻᒪᓗ ᑕᒪᐃᓐᓄᑦ, ᖃᓄᖅ ᓇᒧᖓᐅᖃᑦᑕᕈᓐᓇᖅᐸᑦ 
ᓄᑖᓂ ᓄᓇᓕᖅᐸᐅᔭᕐᓂ.  

ᐊᕙᑖᓂᑦ ᖃᓅᑎᒋᑦᑕᕐᒪᖔᑕ, ᑕᐃᑲᓂ ᐃᓚᐅᔪᖅ 
ᖃᐅᔨᒪᓂᖅᓴᐅᔪᑦ ᓄᓇᓕᖅᐸᐅᔭᕐᓂᒃ ᓅᕝᕕᒋᔭᒥᖕᓄᑦ - ᓲᕐᓗ 
ᐆᒃᑑᑎᒋᓪᓗᒍ, ᑕᐃᒃᑯᖓᓚᐅᖅᓯᒪᓂᕋᒥᒃ - ᐊᑐᖅᓯᒪᔭᖏᑦ 
ᐱᔭᕐᓂᕐᓂᖅᓴᐅᕗᑦ ᐃᒡᓗᑖᕋᓱᒃᖢᓂ. ᐊᑕᐅᓯᖅ ᐃᓚᐅᔪᖅ 
ᐅᖃᓚᐅᖅᑐᖅ ᐃᒻᒪᑕᒻᒧᐊᓚᐅᕋᒥᒎᑦ ᐃᓱᒪᓕᐅᕆᓚᐅᕋᓂ 
ᑕᐃᑯᖓ ᓅᑦᑕᕆᐊᒃᓴᖅ, ᑕᐃᒪᓕ ᖃᐅᔨᒪᓚᐅᖅᐳᖅ ᕙᓯᕈᓯᕐᓂᒃ 
ᓄᒃᑕᕐᓂᖅ ᓄᓇᓕᖅᐸᐅᔭᖅ ᐃᓗᐊᓂ ᐊᒻᒪᓗ ᓈᒻᒪᒋᔭᒥᓂᖕ 
ᐃᒡᓗᒃᓴᒥᒃ ᓴᓂᓕᖃᖅᑐᖅ ᐱᐅᓯᒋᔭᒥᓂᒃ.

ᐊᒻᒪᓗᑦᑕᐅᖅ ᖃᐅᔨᒪᓐᖏᓗᐊᕐᓂᖅ ᐊᑐᐃᓐᓇᐅᔪᓂᒃ 
ᐃᑲᔫᑎᒃᓴᓂᒃ, ᑎᑭᓵᕐᓂᑯᑦ ᐃᓄᐃ ᐱᔭᕐᓂᓐᖏᑦᑐᑰᖃᑦᑕᖅᑐᑦ 
ᓇᓂᓯᓇᓱᒃᖢᑎᒃ ᐃᑲᔫᑎᒃᓴᓂᒃ ᐊᒥᓲᓗᐊᒧᑦᑕᐅᖅ 
ᐱᔭᕆᐊᓕᑦ. ᐊᑕᐅᓯᖅ ᐃᓚᐅᔪᖅ ᐅᖃᓚᐅᖅᑐᖅ 
ᐱᔭᕐᓂᓐᖏᓂᖅᓴᐅᔪᓐᓇᖅᑐᖅ ᕿᓂᖅᖢᓂ ᐃᑲᔫᑎᒃᓴᓂᒃ 
ᑕᐃᒫᒃᑕᐅᖅ ᐊᑐᖅᓯᓪᓗᓂ ᐱᐅᓯᑐᖃᕆᓐᖏᑕᖏᑦ 
ᑲᒪᓇᖅᑐᐋᓘᖕᒪᑕ ᑲᑉᐱᐊᓇᖅᑐᐋᓘᖕᒪᑕ ᐊᒻᒪᓗ 
ᐊᕗᑎᓯᒪᓐᓇᖅᑐᖅ, ᑕᐃᒫᑦᑎᐊᖅ ᐊᔾᔨᒌᒥᒃ ᐊᑐᖅᓯᒪᔪᑦ 
ᐃᓄᐃᑦ ᓅᓵᖅᖢᑎᒃ ᖃᓪᓗᓈᑦ ᓄᓇᖓᓄᑦ. ᐊᓯᖏᑦ 
ᑐᓴᕐᑎᑦᑎᓚᐅᖅᑐᑦ ᖃᓄᖅ ᐱᒡᒐᕈᑎᖃᕐᓂᖅ, ᐃᓱᒪᒧᑦ 
ᖃᕆᓴᕐᒧᑦ ᓇᓗᓇᖅᑐᐋᓗᐃᑦ, ᐃᓱᒪᒃᑯᑦ ᐋᓐᓂᐊᖅᑖᕐᓇᖅᑐᑦ 
ᐊᒻᒪᓗ ᐊᖓᔮᕐᓗᖃᑦᑕᓕᖃᑦᑕᖅᑐᑦ ᐱᔭᕐᓂᓐᖏᑑᓂᖓᓄᑦ, 
ᐊᒻᒪᓗ ᐊᑐᖅᓯᒪᔭᖏᑦ ᐅᓗᕆᐊᓇᖅᑐᒦᑎᑕᐅᓪᓗᑎᒃ 
ᐊᔪᕐᓇᒃᑲᓐᓂᕈᓐᓇᖅᑐᖅ ᐃᓄᖕᓄᑦ ᐊᕐᓇᓄᑦ ᐅᐸᖃᑦᑕᕋᓱᒃᖢᒋᑦ 
ᐱᓕᕆᔾᔪᑕᐅᔪᑦ ᐃᑲᔪᖅᑕᐅᓂᐊᕋᒥᒃ. ᐃᓱᒪᒋᑦᑎᐊᕐᓗᒋᑦ ᐃᓚᐅᔪᑦ 
ᐅᖃᖅᓯᒪᔪᑦ ᐊᑐᕐᓂᐊᕐᓗᓂ ᐋᓐᓂᐊᕕᖕᒥ ᐱᔨᑦᑎᕋᐅᑎᓂᒃ 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

29 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐊᒻᒪᓗ ᐅᓗᕆᐊᓇᖅᑐᑰᖅᓯᒪᓗᓂ ᑕᐃᒪᓐᓇᐅᒐᔭᒃᑐᑦ 
ᐱᔾᔪᑎᒋᓪᓗᒋᓪᓗ ᓅᔾᔪᑎᒋᓪᓗᒋᑦ ᖃᓪᓗᓈᑦ ᓄᓇᖏᓐᓄᑦ, 
ᐅᓇ ᑐᑭᖃᖅᑐᖅ ᓄᑖᓄᑦ ᑎᑭᓵᖅᑐᓄᑦ ᖄᒃᑲᓐᓂᐊᒍᑦ 
ᐊᔪᕐᓇᖅᑐᖅᓯᐅᒃᑲᓐᓂᓕᖃᑦᑕᖅᑐᑦ. ᐊᑕᐅᓯᖅ ᐃᓚᐅᔪᖅ 
ᑐᓴᕐᑎᑦᑎᓚᐅᕐᒥᔪᖅ ᓅᓚᐅᕋᒥᒍᖅ ᖃᓪᓗᓈᓄᑦ ᓄᓇᓕᖅᐸᐅᔭᕐᓄᑦ 
ᑕᒪᒃᑯᐊᓗ ᖃᐅᔨᒪᓐᖏᑦᑎᐊᖅᖢᒋᑦ ᐱᔾᔪᑎᒋᓪᓗᒍ ᓲᖃᐃᒻᒪ 
ᕿᒫᒐᒥ ᐋᓐᓂᖅᓯᖅᑕᐅᖃᑦᑕᕈᒪᓇᓂ; ᐱᓕᕆᐊᕆᓪᓗᒋᑦ 
ᑕᒪᓐᓇ ᐊᑦᑕᕐᓇᖅᑐᒦᑎᑦᑎᔪᖅ ᐅᓗᕆᐊᓇᖅᑐᖅ ᖃᕆᓴᕐᒧᑦ 
ᐃᓖ ᐋᓐᓂᖅᑕᐅᓯᒪᓪᓗᓂ ᓂᐊᖁᒃᑯᑦ, ᐅᐸᒍᑎᖃᑦᑕᓚᐅᖅᑐᖅ 
24 ᕿᒫᕕᖕᓄᑦ ᐃᓯᖁᔭᐅᕙᓚᐅᓐᖏᑦᑐᖅ ᑭᓯᐊᓂ ᐊᑕᐅᓯᖅ 
ᐃᓂᒃᓴᖅᑖᕐᑎᑦᑎᓚᐅᖅᑐᖅ. 

ᐊᑕᐅᓯᖅ ᐃᓚᐅᔪᖅ ᖃᐅᔨᒪᑦᑎᐊᖅᐳᖅ ᐊᒃᓱᕉᑎᒋᕙᒃᑕᑎᒃ 
ᖃᐅᔨᒪᑎᑦᑎᔪᒪᓪᓗᒃ ᐃᒡᓗᒃᓴᑦ ᒥᒃᓵᓂᒃ ᐊᒻᒪᓗ ᐊᓯᖏᓐᓂᒃ 
ᐃᑲᔫᑎᓂᒃ ᑎᑭᓵᖅᖢᑎᒃ ᐃᓄᐃᑦ ᖃᓪᓗᓈᑦ ᓄᓇᖏᓐᓄᑦ. 
ᐅᓇ ᐃᓚᐅᔪᖅ ᑐᓴᕐᑎᑦᑎᓚᐅᖅᑐᖅ ᑲᑎᒪᔨᐅᓚᐅᕋᒥ ᐃᓄᐃᑦ 
ᐊᐅᓚᑦᓯᔨᖏᓐᓂ ᖃᓪᓗᓈᑦ ᓄᓇᖓᓂ ᐃᓕᓯᖃᑦᑕᓚᐅᖅᓯᒪᔪᑦ 
ᖃᓪᓗᓈᑎᑐᑦ ᑎᑎᕋᖅᓯᒪᔪᓂᒃ ᒥᑦᑕᕐᕕᖕᒥ ᐃᓄᖕᓄᑦ 
ᑎᑭᑉᐸᓪᓕᐊᔪᓄᑦ ᓄᓇᓕᖅᐸᐅᔭᓄᑦ ᐱᔨᑦᑎᕋᐅᑎᖏᓐᓄᑦ ᐊᒻᒪᓗ 
ᐱᓕᕆᑎᑦᑎᔾᔪᑎᒋᓐᓄᑦ ᐃᑲᔪᖅᑕᐅᓂᐊᕋᒥ. ᐊᐃᑖᖑᒐᓗᐊᖅ, 
ᐅᑯᐊ ᑲᑎᒪᔨᑦ ᐃᑲᔫᑎᒃᓴᖃᕈᓐᓃᖅᑐᑦ ᑕᐃᒪᓐᓇ. ᐅᓇ 
ᖃᐅᔨᓇᖅᓯᑎᑦᑎᔪᖅ ᑭᓐᖒᒪᓇᖅᑐᑦ ᐃᓄᐃᑦ ᐊᐅᓚᑦᓯᔨᖏᑦ, 

ᐱᑕᖃᕈᑎᒃ, ᐊᑐᕈᓐᓇᕐᓗᑎᒃ ᐃᑲᔫᑎᒃᓴᓂᒃ ᐃᑲᔪᕐᓂᐊᕐᒪᑕ 
ᐃᓄᖕᓂᒃ ᑐᐊᕕᕐᓇᖅᑐᒦᑎᓪᓗᒋᑦ. ᐊᑐᖅᓯᓐᖏᓪᓗᑎᒃ 
ᒐᕙᒪᒃᑯᑎᒍᑦ ᐃᑲᔫᑎᑦ ᐊᑐᐃᓐᓇᐅᔪᑦ ᐅᑯᐊ ᐋᕿᒃᓯᔪᓐᓇᖅᑐᑦ 
ᑭᓐᖒᒪᒋᔭᐅᔪᓂᒃ, ᐅᓇ ᐃᓚᐅᔪᖅ ᑐᓴᕐᑎᑦᑎᓚᐅᖅᑐᖅ 
ᑕᑯᖃᑦᑕᖅᑐᖅ ᐃᓄᖕᓂᒃ ᐊᑐᖅᓯᔪᑦ ᐃᑭᐊᕿᕕᒃᑯᑦ 
ᐃᑲᔪᖅᑕᐅᔪᒪᓪᓗᑎᒃ ᐊᒻᒪᓗ ᐃᑲᔫᑎᒃᓴᓂᒃ ᐱᔪᒪᓪᓗᑎᒃ, ᓲᕐᓗ 
ᑕᒪᒃᑯᓄᖓ ᕕᔅᐳᒃᑯᑎᒍᑦ ᑐᓴᕐᑎᑦᑎᓲᓂᒃ.

ᒪᓕᒃᖢᒋᑦ ᐃᓚᒋᑦ ᑭᐅᓯᔪᑦ, ᐃᓚᒌᒍᓯᖅ ᑭᓯᐊᓂᐅᔪᖅ 
ᐃᑲᔪᖅᑕᐅᓂᐊᖅᖢᓂ ᑕᐃᑲᓂ ᑎᑭᓪᖢᓂ ᖃᓪᓗᓈᑦ ᓄᓇᖓᓄᑦ. 
ᐃᓚᖏᑦ ᐅᖃᓚᐅᖅᑐᑦ ᑖᒃᑯᐊ ᕿᒫᕖᑦ ᑐᓂᓯᔪᓐᓇᖃᑦᑕᓚᐅᖅᑐᑦ 
ᖃᓄᖅ ᐱᔭᕆᐊᖃᕐᓂᐊᖅᑐᓂᒃ, ᑲᑎᑎᓪᓗᒋᑦ ᐃᒡᓗᒃᓴᓄᑦ 
ᐱᓕᕆᑎᑦᑎᔾᔪᑕᐅᔪᓄᑦ. ᐊᓯᖏᑦ ᓇᓂᓯᖃᑦᑕᓚᐅᖅᑐᑦ 
ᐃᓚᖃᖅᖢᓂ ᐃᒻᒥᓂᒃ ᐃᖅᑲᓇᐃᔭᖅᑎᑦᑎᔪᒥᒃ ᐊᒻᒪᓗ 
ᐃᓄᐃᑦ ᐊᐅᓚᑦᓯᔨᖏᑦ, ᓲᕐᓗ ᑐᓐᖓᓱᒃᕕᖓ ᐃᓄᐃᑦ, 
ᐃᑲᔪᖅᓯᒪᔪᑦ ᖃᐅᔨᑎᑕᐅᓪᓗᑎᒃ ᐃᒡᓗᒃᓴᖅᑖᕋᓱᒍᓯᕐᒥᒃ. 
ᐅᑯᐊ ᐃᓚᐅᔪᑦ ᐊᑐᓕᖅᑕᐅᖁᔨᓚᐅᖅᑐᑦ ᐊᐅᓚᑦᓯᔩᑦ 
ᐋᕿᐊᒃᓯᓗᑎᒃ ᑐᑭᓯᖃᑎᒌᒃᑎᑦᑎᔨᐅᓗᑎᒃ ᐊᕙᑖᓂᑦ 
ᐃᓂᖏᓐᓂ ᐃᒡᓗᒃᓴᖅᑖᕋᓱᒃᑐᑦ ᐃᑲᔫᑎᓂᒃ ᐊᒻᒪᓗ 
ᐱᔨᑦᑎᕋᐅᑎᓂ ᐊᐅᓚᑦᓯᔨᑦ ᑲᑎᑦᑎᐊᕐᓂᐊᕐᒪᑕ ᐃᓄᖕᓄᑦ 
ᓅᑉᐸᓪᓕᐊᔪᓄᑦ ᖃᓪᓗᓈᑦ ᓄᓇᖏᓐᓄᑦ.

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

30 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐃᓄᒃᓯᐅᑎᑦ ᐊᖑᑎᑦ ᐊᕐᓇᐃᓪᓗ ᐊᓯᖏᓪᓗ ᖃᐅᔨᓴᖅᑕᐅᓂᖏᑦ+ 
ᐃᓱᒪᒋᔭᐅᑦᑎᐊᕆᐊᖃᕐᓂᖏᑦ  
ᑕᐃᑲᓂ ᐃᓄᒃᓯᐅᑎᑦ ᐊᖑᑎᑦ ᐊᕐᓇᐃᓪᓗ ᐊᓯᖏᓪᓗ ᖃᐅᔨᓴᖅᑕᐅᓂᖏᑦ+ 
ᐃᓱᒪᒋᔭᐅᑦᑎᐊᖅᐸᓪᓕᐊᑎᓪᓗᒋᑦ ᐃᒧᖃᓯᐅᑎᓯᒪᕗᑦ ᑕᒪᐃᓐᓂ ᓇᓂᔭᑦᑎᓐᓂ ᑕᒪᑐᒪᓂ 

ᐅᓂᒃᑳᒥ, ᐅᓇ ᐅᖃᐅᓯᖃᕐᓂᐊᖅᑐᖅ ᑕᐃᒪᓐᓇᑦᑎᐊᖑᔪᓂᒃᑕᐅᖅ ᐃᓚᖏᓐᓂ ᐱᔭᕐᓂᓐᖏᑦᑐᓂ ᐊᒻᒪᓗ 
ᐊᑐᖅᑕᐅᓯᒪᔪᑦ ᐅᑯᐊ ᐊᔾᔨᐅᓐᖏᑦᑐᒥᒃ ᐃᓄᖕᓄᑦ ᐊᕐᓇᓄᑦ. ᐃᓱᒪᒋᓪᓗᒋᑦ ᖃᓄᖅ ᐊᔾᔨᒌᓐᖏᑦᑐᑦ 
ᐊᒻᒪᓗ ᑖᒃᑯᓄᖓ ᐊᑕᔪᑦ ᐊᒃᑐᐃᔪᑦ ᐊᑐᖅᑕᐅᓯᒪᔪᓂᒃ ᐱᓯᒪᓂᖃᖅᑎᓪᓗᒋᑦ ᐃᒡᓗᒃᓴᑦ ᐊᒻᒪᓗ 
ᐊᖏᕐᕋᒃᓴᖃᓐᖏᓂᖅ ᐃᓚᒋᔭᐅᕗᑦ ᐊᖑᑎᑦ ᐊᕐᓇᐃᑦ, ᐅᕕᓂᖃᑎᒌᓐᖏᑦᑐᑦ, ᐊᖑᑕᐅᔪᕆᔭᐅᔪᑦ 
ᐊᕐᓇᐅᔪᕆᔭᐅᔪᓪᓗ, ᖃᓪᓗᓈᑎᑐᑦ ᐃᓅᓯᖃᕆᐊᖃᕐᓂᖅ, ᓄᓇᑖᕈᑎᑦᑎᒍᑦ ᐱᔪᓐᓇᐅᑎᖃᕐᓂᖅ, ᐅᖃᐅᓯᖅ, 
ᐊᒻᒪᓗ ᐱᐅᓯᑐᖃᖅ. ᐃᓚᒋᑦᑕᐅᖅ ᐅᑯᐊ ᓱᓕᔪᑦ ᐃᓚᓕᐅᑎᓯᒪᔪᑦ ᑎᑎᕋᖅᓯᒪᖃᐅᔪᓂ ᓇᓂᔭᐅᓯᒪᔪᓂᒃ, 
ᑲᑎᓪᖢᒋᑦ ᐅᕘᓇ ᐋᕿᒃᓲᕈᑎᒋᓪᓗᒋᑦ ᑐᑭᓯᔭᐅᓂᐊᕐᒪᑕ ᖃᓄᖅ ᐊᒻᒪᓗ ᖃᓄᐃᒻᒪᑦ ᐃᓄᐃᑦ ᐊᕐᓇᐃᑦ 
ᐸᕿᔭᐅᔭᕆᐊᖃᕐᓂᖏᑦ ᑭᓱᓄᑦ ᐱᔾᔪᑎᒋᓪᓗᒋᑦ ᐃᒡᓗᒃᓴᖃᕐᓂᖅ.

ᑕᐃᒪᓗ ᑕᒪᕐᒥᒃ ᐃᓚᐅᔪᑦ ᐅᖃᖃᑎᒌᓚᐅᖅᑐᑦ ᐱᒻᒪᕆᐅᓂᖓᓂ ᑐᑭᓯᖃᑎᒌᑦᑎᐊᕐᓂᖅ 
ᐊᔾᔨᐅᓐᖏᑦᑐᒦᒻᒪᑕ ᐊᑐᖅᑕᖏᑦ ᐃᓄᐃᑦ ᐊᕐᓇᐃᑦ ᖃᓪᓗᓈᑦ ᓄᓇᖓᓃᓪᖢᑎᒃ ᐱᓕᕆᔭᐅᑦᑎᐊᕆᐊᖃᖅᐳᑦ 
ᐃᒡᓗᒃᓴᖃᖅᑎᑕᐅᓗᑎᒃ, ᐃᓚᐅᔪᑦ ᐃᒃᐱᒋᔭᖃᓚᐅᓐᖏᑦᑐᑦ ᑕᐃᒫᒃ ᐃᑲᔪᖅᑕᐅᓂᖃᓚᐅᓐᖏᓇᒥᒃ 
ᐃᒡᓗᒃᓴᖅᑖᕋᓱᒃᖢᑎᒃ ᐱᔨᑦᑎᕋᖅᑎᐅᔪᑎᒍᑦ. ᐅᓇ ᐊᔾᔨᒋᔭᐅᓐᖏᑑᓂᖓ ᑭᓐᖒᒪᓇᖅᑐᖅ 
ᑐᑭᓯᐅᒪᔭᐅᓐᖏᑦᑐᖅ. ᐆᒃᑑᑎᒋᓪᓗᒍ, ᐃᓚᖏᑦ ᐃᓚᐅᔪᑦ ᐊᑐᕈᓐᓇᖅᓯᒪᕗᑦ ᓄᓇᖅᑲᖅᑳᖅᓯᒪᔪᓅᖓᔪᓂᒃ 
ᐱᔨᑦᑎᕋᐅᑎᓂᒃ, ᓇᓗᓇᐃᖅᓯᓚᐅᖅᑐᑦ ᑐᑭᓯᐅᒪᔭᐅᓐᖏᓐᓂᕐᒥᒃ ᐊᔾᔨᒌᓐᖏᑑᑕᐅᖕᒪᑕ ᐊᕙᑖᓂᑦ ᐃᓄᐃᑦ, 
ᐊᓪᓚᐃᑦ ᐊᒻᒪᓗ ᐊᓪᓚᐃᖓᔪᑦ, ᐅᓇ ᑐᒃᑭᖃᖅᐳᖅ ᐊᑐᓂ ᐊᔾᔨᒋᔭᐅᓐᖏᑦᑐᑦ ᑭᓐᖒᒪᒋᔭᖏᑦ ᐃᓄᐃᑦ 
ᑕᐃᒪᓗ ᐋᕿᒃᑕᐅᓚᐅᓐᖏᑦᑐᑦ.  

ᐊᖑᑎᑦ ᐊᕐᓇᐃᓪᓗ

ᐊᖑᑎᑦ ᐊᕐᓇᐃᓪᓗ ᐊᑑᑎᖃᒻᒪᕆᒃᑐᖅ ᐋᕿᑦᑎᐊᕐᓂᐊᕈᑎᒃ 
ᐃᓄᐃᑦ ᐊᑐᖅᓯᒪᔭᖏᑦ ᐃᒡᓗᒃᓴᖅᓯᐅᕐᓂᕐᒥ ᐊᒻᒪᓗ 
ᐊᖏᕐᕋᒃᓴᖃᓐᖏᓂᕐᒥ ᑕᒫᓃᕆᓂᖅ. ᐃᓄᐃᑦ ᐊᕐᓇᐃᑦ 
ᐅᖃᓪᓚᓚᐅᖅᑐᑦ ᖃᓄᖅ ᐊᖑᑎᑦ ᐊᕐᓇᐃᓪᓗ ᐊᒃᑐᖅᑕᐅᔪᑦᑕᐅᖅ 
ᐱᓪᔪᑕᐅᔪᑦ ᐊᑦᑕᕐᓇᓐᖏᑦᑐᒥᒃ ᐃᒡᓗᖃᕆᐊᖃᖅᑐᑦ. ᐃᓚᖏᑦ 
ᐊᓯᐅᔨᓯᒪᔪᑦ ᐃᒡᓗᒥᖕᓂᒃ ᕿᒫᓪᓗᑎᒃ ᐊᖏᕐᕋᒥᖕᓂ 
ᐱᑦᑎᐊᖅᑕᐅᖃᑦᑕᓐᖏᓇᒥᒃ ᓂᖓᕆᔭᐅᖃᑦᑕᕋᒥᒃ. ᐃᓄᒃ 
ᐊᕐᓇᖅ ᐅᓇ ᐊᖏᕐᕋᖃᓐᖏᑦᑐᖅ ᑕᒫᓃᕐᕆᔪᖅ ᐊᖏᓂᖅᓴᒥ 
ᐊᑦᑕᕐᓇᖅᑐᒦᓕᖃᑦᑕᖅᑐᑦ ᐱᑦᑎᐊᖅᑕᐅᓐᖏᓂᕐᒧᑦ. ᐃᓄᐃᑦ 
ᐊᕐᓇᐃᑦ ᐃᓚᐅᔪᑦ ᑐᓴᕐᑎᑦᑎᓚᐅᖅᑐᑦ ᐊᑐᖅᓯᒪᔭᕐᒥᖕᓂᒃ 
ᖁᓄᔪᕐᓂᐊᖅᑕᖃᑦᑕᖅᖢᑎᒃ ᐃᒡᓗᓕᒃ ᐊᑐᖅᑐᑦᑎᔪᓂᑦ 
ᐅᕝᕙᓘᓐᓃᑦ ᐃᒃᐱᒍᓱᖃᑦᑕᓚᐅᖅᑐᑦ ᓂᕆᐅᓇᖅᖢᓂ 
ᐅᓗᕆᐊᓇᖅᑐᒦᓕᕈᓐᓇᕆᐊᒃᓴᖅ ᐃᒡᓗ ᖃᓄᐃᓕᖓᓂᖓᓄᑦ. 
ᐊᑕᐅᓯᖅ ᐃᓚᐅᔪᖅ ᑐᓴᕐᑎᑦᑎᓚᐅᖅᑐᖅ ᕿᒫᒐᒥ ᐊᖏᕐᕋᒥᓂ 
ᓂᖓᕆᔭᐅᖃᑦᑕᕋᒥ, ᑐᓂᔭᐅᓪᓗᓂ ᑐᐊᕕᕐᓇᖅᑐᑎᒍᑦ 
ᐃᒡᓗᒃᓴᖓᓂᒃ, ᑭᓯᐊᓂ ᐃᓕᔭᐅᓚᐅᖅᑐᖅ ᐊᖑᑎᒃᑯᕕᖕᒧᑦ 

ᐃᒡᓗᖁᑎᒋᔭᐅᔪᖅ ᐊᑐᑎᑐᐊᓄᑦ ᑕᐃᑲᓂ ᑲᑉᐱᐊᓱᖃᑦᑕᓚᐅᖅᑐᖅ 
ᐅᓗᕆᐊᓇᖅᑐᒦᓐᓇᒥ ᐊᒻᒪᓗ ᑲᑉᐱᐊᓱᖃᑦᑕᓚᐅᖅᑐᖅ 
ᐊᓂᔭᕆᐊᒃᓴᖅ ᐃᒡᓗᕈᓯᕐᒥᓂᑦ.

ᐊᒥᓱᑦ ᐃᓄᐃᑦ ᐊᕐᓇᐃᑦ ᐃᓚᐅᔪᑦ ᐊᓈᓇᐅᓚᐅᖅᑐᑦᑕᐅᖅ, 
ᑐᑭᖃᖅᑐᖅ ᑎᒍᒥᐊᖅᑐᑦ ᐱᔭᒃᓴᒥᑦ ᐱᔭᒃᓴᑲᓐᓂᕐᓂᒃ ᐊᒻᒪᓗ 
ᐱᔭᕐᓂᓐᖏᑦᑐᓂᒃ ᐊᑐᖅᓯᓕᖃᑦᑕᖅᐳᑦ ᓄᑕᖃᒥᖕᓄᑦ ᑕᐃᑲᓂ 
ᓄᒃᑕᖅᑎᑕᐅᓪᓗᑎᒃ ᐃᒡᓗᒃᓴᑭᒃᓴᕐᓂᕐᒧᑦ. ᖃᓄᐃᖏᑦᑎᐊᖁᔨᒧᑦ 
ᐊᒻᒪᓗ ᓯᕗᓂᒃᓴᖃᑦᑎᐊᖁᔨᒧᑦ ᓄᑕᖃᒥᖕᓂᒃ 
ᓇᓗᓇᐃᖅᓯᔾᔪᑕᐅᓗᐊᓚᐅᖅᑐᖅ ᐱᔾᔪᑎᖓᓐᓂᒃ ᐃᓚᖏᑦ  
ᐃᓄᐃᑦ ᐊᕐᓇᐃᑦ ᓅᔾᔪᑎᒋᓕᖃᑦᑕᖅᑕᖏᑦ ᖃᓪᓗᓈᓄᑦ.

ᐅᖃᐅᓯᖃᓚᐅᓐᖏᓚᒍᑦ ᓇᓪᓕᐊᖕᓂᑐᐃᓐᓇᖅ ᐊᖑᑎᑦ 
ᐊᕐᓇᐃᓪᓗ-ᐊᔾᔨᒌᓐᖏᑦᑐᑦ ᐃᓄᐃᑦ ᐱᓕᕆᖃᑎᒌᒍᓯᖏᑦ, 
ᑕᐃᒪᓗ ᐊᔾᔨᐅᓐᖏᑦᑐᒥᒃ ᐊᑑᑎᖃᖅᑐᒥᒃ ᐊᑐᖅᑕᐅᓯᒪᔪᑦ 
ᐃᓚᒋᔭᐅᓐᖏᑦᑐᒧᑦ ᑕᒪᑐᖓ ᖃᐅᔨᓴᖅᑕᑦᑎᓐᓄᑦ. 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᐅᕕᓂᖃᑎᒋᓐᖏᑕᑦ

ᐃᓚᐅᔪᑦ ᑐᓴᕐᑎᑦᑎᓚᐅᖅᑐᑦ ᑕᐃᒪᒎᖅ ᐊᑯᓚᐃᑦᑐᒥᒃ 
ᓵᑦᑎᓯᒪᖃᑦᑕᖅᑐᑦ ᐃᓅᓂᖏᓐᓂᒃ ᐊᑭᕋᖅᑐᖅᑕᐅᔪᑦ 
ᐅᕕᓂᖃᑎᒋᓐᖏᑕᒥᑦ ᐊᒻᒪᓗ ᐃᓚᐃᓐᓈᖅᑕᐅᓪᓗᑎᒃ 
ᐊᑭᕋᖅᑐᖅᑕᐅᒐᒥᒃ ᐃᒡᓗᒃᓴᖅᑖᕋᓱᒃᑐᑦ. ᐅᕕᓂᖃᑎᒋᓐᖏᑕᖅ-
ᐱᓯᒪᔪᑦ ᐃᓚᐃᓐᓈᕈᑎᑦ ᐃᒡᓗᓕᑦ ᐊᑐᖅᑎᑦᑎᔪᓂᖔᓲᑦ 
ᐃᒡᓗᒥᒃ ᐊᑐᖅᑎᑦᑎᔮᓇᑎᒃ ᐃᓄᖕᓄᑦ ᐅᕝᕙᓘᓐᓃᑦ 
ᐃᒡᓗᖃᕐᑎᑦᑎᐊᕐᑎᑦᑎᓇᑎᒃ ᐃᒡᓗᓕᒃ ᐊᑐᖅᑕᖏᑦ 
ᐱᔭᕐᓂᓐᖏᑦᑐᒦᑎᑦᑎᓪᓗᑎᒃ. ᑕᐃᒪᓐᓇ, ᐅᕕᓂᖃᑎᒋᓐᖏᓇᒥᐅᒃ 
ᐊᖏᔪᒥᒃ ᑐᓗᖅᑕᐅᑕᐅᕗᖅ ᐃᓄᖕᓄᑦ ᐊᕐᓇᓄᑦ ᐃᓅᑉ 
ᓇᖕᒥᓂᖁᑎᖓᓂᒃ ᐊᑐᖅᑐᐊᕋᓱᒃᖢᓂ ᐃᒡᓗᒥᒃ.

ᐃᓚᐃᓐᓈᖅᓯᓂᖅ ᐊᑭᕋᖅᑐᕐᓂᒃᑯᑦ ᐱᓯᒪᓂᖃᖅᑐᖅ 
ᐅᕕᓂᖃᑎᒋᓐᖏᓇᒥᐅᒃ ᐊᑐᖅᑕᐅᕗᖅ ᐃᓚᖏᓐᓂᑦ 
ᐃᓚᐅᔪᑦ ᐃᒡᓗᑖᕋᓱᒃᖢᑎᒃ ᐱᔨᑦᑎᕋᐅᑎᓂᑦ, ᑖᒃᑯᓇᖓᓪᓗ 
ᕿᒫᕕᖕᓂᑦ. ᓲᕐᓗ ᐆᒃᑑᑎᒋᓪᓗᒍ, ᐊᑕᐅᓯᖅ ᐃᓚᐅᔪᖅ 
ᑐᓴᕐᑎᑦᑎᓚᐅᖅᑐᖅ ᑕᑯᖃᑦᑕᕋᒥ ᑭᑭᑕᐅᔪᑦ ᐊᑭᕋᖅᑕᖅᑕᐅᒐᒥᒃ 
ᑖᒃᑯᓇᖓᑦ ᐃᒡᓗᓂᒃ ᐅᔾᔨᖅᑐᖅᑎᓂᑦ ᐊᒻᒪᓗ 
ᐃᖅᑲᓇᐃᔭᖅᑎᓂᑦ. ᐊᑐᖅᓯᑎᑕᐅᓂᖅ ᑕᐃᒪᓐᓇ ᓴᕿᑕᐅᔪᓂᒃ 
ᖃᓄᖅ ᐅᕕᓂᖃᑎᒋᓐᖏᑕᓂᑦ ᐊᑭᕋᖅᑐᖅᑕᐅᓂᖅ 
ᑭᒃᑭᑦᑎᓂᖅ ᐃᒡᓗᒃᓴᖃᕐᑎᑦᑎᕙᒃᑐᓂ ᐊᖏᓂᖅᓴᐅᔪᑦ 
ᐊᒃᓱᕈᖅᑎᑕᐅᓂᖓᑦ ᑕᐃᒪᓐᓇ ᐃᓄᐃᑦ ᓵᑦᑎᓯᒪᑦᑎᑕᐅᖃᑦᑕᖅᑐᑦ 
ᐃᒡᓗᒃᓴᖅᑖᕋᓱᒃᖢᑎᒃ, ᐊᒻᒪᓗ ᐃᒃᐱᒍᓱᖃᑦᑕᖅᑐᑦ 
ᐃᓗᕆᐊᓇᖅᑐᒦᑎᑕᐅᔭᕆᐊᒃᓴᖅ ᕿᒃᓴᓱᐃᓐᓇᕐᓂᖅ.

ᐊᖑᑎᑦ ᐊᕐᓇᐃᓪᓗ ᐊᐃᑉᐸᕆᔭᐅᔪᓐᓇᕈᓯᖏᑦ

ᐃᓚᐅᔪᑦ ᐅᖃᐅᓯᖃᓚᐅᓐᖏᑦᑐᑦ ᖃᓄᖅ ᐊᖑᑎᑦ ᐊᕐᓇᐃᓪᓗ 
ᐊᐃᑉᐸᕆᔭᐅᔪᓐᓇᕈᓯᖏᑦ ᐊᒃᑐᐃᓯᒪᓂᖓ ᐊᑐᖅᓯᒪᔭᕐᒥᒃᑎᒍᑦ 
ᐃᒡᓗᑖᕋᓱᖕᓂᕐᒥ ᐊᒻᒪᓗ ᐊᖏᕐᕋᖃᓐᖏᓂᕐᒥ ᑕᒫᓃᕆᓂᕐᒥ. 
ᐊᒻᒪᓗᑦᑕᐅᖅ ᐊᑐᖅᓯᒪᔭᖏᑦ ᖁᓄᔪᕐᓂᐊᖅᑕᐅᓂᒃᑯᑦ 

ᐃᒡᓗᓂᒃ ᐊᑐᖅᑐᐊᖅᑎᑦᑎᔪᓂᑦ, ᓇᓗᓇᐃᑦᑎᐊᖅᓯᒪᕗᖅ ᖁᓛᓂ 
ᑎᑎᕋᖅᓯᒪᔪᑦ ᐱᓪᓗᒍ ᐊᖑᑎᑦ ᐊᕐᓇᐃᑦ, ᐃᓚᖏᑦ ᐃᓚᐅᔪᑦ 
ᑐᓴᕐᑎᑦᑎᓚᐅᖅᑐᑦ ᐊᑦᑕᕐᓇᖅᑐᒦᖃᑦᑕᕐᓂᕋᖅᖢᑎᒃ ᐃᓄᑑᓪᓗᓂ 
ᐊᕐᓇᐅᓪᓗᓂ ᑲᑉᐱᐊᖃᖅᑐᖃᓐᖏᑦᑐᒥ ᐃᒡᓗᖃᕈᒪᒐᓗᐊᖅᖢᓂ.

ᖃᓪᓗᓈᑎᑐᑦ ᐃᓕᖁᓯᖃᕆᐊᖃᕐᓂᖅ

ᖃᓪᓗᓈᑦ ᐃᓃᖅᓯᓂᖏᑦ ᐊᖏᔪᒥᒃ ᐱᔾᔪᑎᒻᒪᕆᑦ ᖃᓄᐃᒻᒪᑦ 
ᐃᓄᒃ ᐊᕐᓇᖅ ᓅᑉᐸᖕᒪᖔᑕ ᖃᓪᓗᓈᑦ ᓄᓇᖏᓐᓄᑦ, 
ᐃᓚᓕᐅᑎᓯᒪᔪᑦ ᑕᒪᕐᒥᒃ ᐊᔭᒃᑕᐅᔪᑦ ᐊᒻᒪᓗ ᓄᓱᒃᑕᐅᔪᑦ 
ᓇᓗᓇᐃᖅᓯᒪᔪᓂ ᐅᑭᐅᖅᑕᖅᑐᖅ-ᖃᓪᓗᓈᑦ ᓄᓇᖓ 
ᓄᒃᑕᕐᕕᐅᔪᑦ ᐋᕿᒃᓯᒪᔾᔪᓯᖓ, ᐊᕕᒃᓯᒪᔪᑦ, ᐊᒻᒪᓗ 
ᐱᔭᕐᓂᓐᖏᑦᑐᑦ ᐅᖃᐅᓯᐅᔪᑦ ᓇᓂᔭᐅᓯᒪᔪᓂ. ᖃᓪᓗᓈᑎᑐᑦ 
ᐃᓅᓯᖃᕐᓂᖅ ᐊᑕᔾᔪᑕᐅᔪᖅ ᐃᓄᖕᓄᑦ ᐊᕐᓇᓄᑦ 
ᐊᑐᖅᓯᒪᔭᒥᖕᓂ ᓇᓂᕐᒥᐅᑕᐅᓂᖓ ᐊᒻᒪᓗ ᐊᕐᓇᐅᔭᓂᒃ 
ᐊᖑᑕᐅᔭᓂᓪᓗ ᐃᓄᓐᓂᒃ ᐊᑭᕋᖅᑐᖃᑦᑕᕐᓂᖅ. ᖃᓪᓗᓈᑎᑐᑦ 

ᐃᓕᖁᓯᖃᕐᓂᖅ ᐊᑕᒻᒪᕆᖕᒥᔪᖅ ᐃᓄᐊᖅᑕᐅᕙᒃᑐᑦ 
ᐊᓯᐅᖃᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓵᓪᓗ 
ᐱᓗᐊᑦᑎᐊᒻᒪᕆᒃᓯᒪᕗᑦ, ᐅᑯᐊᓗ ᐊᒥᓱᒻᒪᕆᐋᓗᖕᓂᒃ ᐊᒃᑐᐃᔪᑦ 
ᓄᓇᖅᑲᖅᑳᖅᓯᒪᔪᓂᒃ ᐊᕐᓇᓂᒃ ᐊᒻᒪᓗ ᐊᖑᑎᑦ ᐊᕐᓇᐃᓪᓗ-
ᐊᔾᔨᒌᓐᖏᑦᑐᑦ ᑭᒃᑯᑐᐃᓐᓇᐃᑦ, ᐃᓚᒋᔭᐅᓪᓗᑎᒃ ᐃᓄᐃᑦ. 
ᖃᓪᓗᓈᑎᑐᑦ ᐃᓅᔭᕆᐊᖃᕐᓂᖅ ᐊᓯᐅᑎᑦᑎᓲᖅ ᐱᐅᓯᑐᖃᕐᓂᒃ, 
ᐅᑯᐊᓗ - ᐃᓚᐅᔪᑦ ᐅᖃᖃᑎᒌᒍᑎᒋᓚᐅᖅᑕᖏᑦ - 
ᐊᖏᔫᓂᖓᓂᒃ ᐃᒡᓗᒃᓴᖃᑦᑎᐊᕋᓂ. 

ᓄᓇᑖᕈᑎᑦᑎᒍᑦ ᐱᔪᓐᓇᐅᑎᖃᖅᑐᑦ

ᐃᓚᐅᔪᑦ ᐅᖃᖃᑎᒌᒍᑎᖃᓚᐅᖅᑐᑦ ᐱᑕᖃᕆᐊᖃᕐᓂᖏᓐᓂᒃ 
ᐱᓕᕆᑎᑦᑎᔾᔪᑎᓂᒃ ᐊᑐᖅᓯᔪᑦ ᐊᔾᔨᒌᓐᖏᑦᑐᓄᑦ ᐃᓄᐃᑦ 
ᐊᕐᓇᓄᑦ ᒪᓕᒃᓗᑎᒃ ᓄᓇᑖᕈᑎᑦᑎᒍᑦ ᐱᔪᓐᓇᐅᑎᖃᖅᑐᑦ ᐊᒻᒪᓗ 
ᐊᕕᒃᑐᖅᓯᒪᔪᓂ ᓄᓇᓕᖕᓂ ᐃᓗᐊᓂ ᐃᓄᐃᑦ ᓄᓇᖏᑦᑕ. 
ᓲᕐᓗ ᐆᒃᑑᑎᒋᓪᓗᒍ, ᐊᑕᐅᓯᖅ ᐃᓚᐅᔪᖅ ᓇᓗᓇᐃᓚᐅᖅᑐᖅ 

ᒪᓐᑐᕆᐊᒥ ᐅᑯᐊ ᐱᓕᕆᑎᑦᑎᔾᔪᑕᐅᔪᑦ ᐊᑐᐃᓐᓇᐅᔪᑦ ᐃᓄᖕᓄᑦ 
ᓄᓇᕕᒻᒥᐅᑕᓄᑦ ᑭᓯᐊᓂ ᐱᑕᖃᓐᖏᑦᑐᖅ ᓄᓇᕗᒻᒥᑦ 
ᐊᐅᓚᑦᓯᔨᓂᒃ ᓄᓇᓕᖅᐸᐅᔭᕐᒥ ᒪᓐᑐᕆᐊᒥ.

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

32 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐅᖃᐅᓯᖅ

ᐊᒥᓱᑦ ᐃᓚᐅᔪᑦ ᓇᓗᓇᐃᖅᓯᓚᐅᖅᑐᑦ ᐱᑕᖃᕆᐊᖃᕐᓂᖓᓂ 
ᐃᒡᓗᓄᑦ ᐱᔨᑦᑎᕋᐅᑎᑦ ᐃᓄᒃᑑᕐᓗᑎᒃ, ᐊᒻᒪᓗ ᐱᓗᐊᖅᑐᒥᒃ 
ᐃᓄᒃᑎᑐᑦ, ᐅᓇᓗ ᐅᖃᐅᓯᖅ ᑕᒪᐃᓐᓂᑦ ᐊᑐᖅᑕᐅᔪᖅ 
ᐃᓄᒃᑐᑦ ᐅᖃᓪᓚᓲᓂᑦ ᑕᒪᐃᓐᓂᒃ ᐃᓄᐃᑦ ᓄᓇᖓᓂ ᑭᓯᐊᓂ 
ᐃᓅᕕᐊᓗᖕᓂᑦ. ᑕᐃᑲᓂ 2021 ᓈᓴᖅᑕᐅᓯᒪᔪᓂ ᑲᓇᑕᒥ 
ᑎᑎᕋᖅᓯᓚᐅᖅᑐᑦ 40,320 ᐃᓄᒃᑐᑦ ᐅᖃᓪᓚᓲᑦ ᑲᓇᑕᒥ, 
ᐃᓚᒋᔭᐅᓪᓗᑎᒃ 39,620 ᐃᓄᒃᑐᑦ ᐅᖃᓪᓚᓲᑦ (98.3%). 
ᐃᓄᐃᑦ ᐅᓪᓚᓲᑦ ᐃᓄᒃᑐᑦ ᓯᓚᑖᓂ ᐃᓄᐃᑦ ᓄᓇᖓᑦᑕ. ᑕᐃᑲᓂ 
2021 ᓈᓴᖅᑕᐅᓯᒪᔪᑦ ᑲᓇᑕᒥ 8.7% ᐃᓄᐃᑦᑦ ᐅᑭᐅᖃᖅᑐᑦ 
65 ᓄᓇᖃᖅᑐᖅ ᓯᓚᑖᓂ ᐃᓄᐃᑦ ᓄᓇᖓᑦᑕ ᐃᓄᒃᑐᑦ 
ᐅᖃᓪᓚᒍᓐᓇᖅᑐᑦ. ᑕᐃᑲᓂ ᐱᔨᑦᑎᕋᐅᑎᑦ ᑐᓂᔭᐅᖃᑦᑕᓐᖏᑦᑐᑦ 
ᐃᓄᒃᑐᑦ, ᐅᓇ ᐊᖏᔪᒥᒃ ᑐᓗᖅᑕᐅᑎ ᐱᑎᑕᐅᓇᓱᒃᖢᓂ ᐊᒻᒪᓗ 
ᖃᐅᔨᒪᔭᕆᐊᖃᖅᑕᓄᑦ. ᐆᒃᑑᑎᒋᓗᒍ, ᐊᑕᐅᓯᖅ ᐃᓚᐅᔪᖅ 
ᑐᓴᕐᑎᑦᑎᓚᐅᖅᑐᑦ ᑕᐃᒪᒎᖅ ᑕᑕᑎᖅᓯᒋᐊᖃᓚᐅᖅᑐᖅ 

ᐃᒡᓗᑖᕋᓲᑎᒥᒃ ᐊᑦᑕᖕᒥᓄᑦ ᐅᓇᓗ ᐅᖃᕈᓐᓇᓐᖏᑦᑐᖅ 
ᐅᕝᕙᓘᓐᓃᑦ ᐅᖃᓕᒫᕈᓐᓇᓐᖏᑦᑐᖅ ᖃᓪᓗᓈᑎᑐᑦ, 
ᐅᓇ ᐅᖃᓚᐅᖅᑐᖅ ᐃᒪᓐᓇ: 

“ᐃᓄᒃᑕᖃᓚᐅᓐᖏᑦᑐᖅ ᐃᑲᔪᕈᒪᔪᓂᒃ 
ᑕᑕᑎᕆᓗᑕ ᐱᓇᔪᒍᑎᒥᒃ ᐊᒻᒪᓗ 
ᓇᓗᓇᐃᖅᓯᓚᐅᓐᖏᑦᑐᑦ ᖃᓄᖅ 
ᐱᓕᕆᔾᔪᓯᖃᓲᖑᖕᒪᖔᑕ ᐊᒻᒪᓗ ᖃᓄᑦ 
ᑕᒪᒃᑯᐊ ᐊᔪᖏᒻᒪᖔᑕ. ᖃᐅᔨᒪᕗᑎᑦ, 
ᐱᑕᖃᕆᐊᖃᖅᑐᖅ ᐃᓚᖏᓐᓂ ᑖᒃᑯᐊ 
ᑎᑎᕋᕐᕖᑦ ᐃᓄᒃᑎᑑᕈᓐᓇᖅᑐᓂᒃ ᑕᐃᒫᒃ 
ᐃᒃᐱᒍᓱᑦᑎᐊᖅᑐᖃᕐᓂᐊᕐᒪᑦ, ᐅᑯᐊ [ᐃᑲᔪᕐᓗᑎᒃ 
ᐱᓇᔪᒃᑐᓂᒃ] ᖃᓄᐃᓕᖓᓕᕐᒪᖔᑕ 
ᑐᑭᓯᖏᐊᖃᑦᑕᕐᓗᑎᒃ.” (ᐃᓚᐅᔪᖅ 
ᐊᐱᖅᓱᖅᑕᐅᓪᓗᓂ ᑭᐅᓚᐅᖅᑐᖅ 3)

ᐱᐅᓯᑐᖃᖅ

ᐅᓇ ᕿᑎᐊ ᐊᕙᑖᓂᑦ ᐱᐅᓯᑐᖃᖅ ᐊᒻᒪᓗ ᐃᒡᓗᒃᓴᖃᕐᑎᑦᑎᓂᖅ 
ᐃᓄᖕᓂᒃ ᐊᕐᓇᓂᒃ ᓴᖕᖏᔪᒥᒃ ᐊᑕᔪᖅ ᑕᒪᐃᓐᓂ 
ᐊᐱᖅᓱᖅᑕᑦᑎᓐᓂ ᑭᐅᔾᔪᑕᐅᖃᑦᑕᓚᐅᖅᑐᖅ. ᐃᓚᐅᔪᑦ 
ᑐᑭᓯᓇᑦᑎᐊᓚᐅᖅᑐᑦ ᑕᒪᓐᓇ ᐃᒡᓗᒃᓴᖃᓐᖏᓂᖅ 
ᐅᓗᕆᐊᖅᓵᕆᔪᖅ ᐃᓄᐃᑦ ᐱᐅᓯᑐᖃᖏᓐᓂᒃ ᐆᒪᑏᓐᓇᕆᐊᒃᓴᖓ. 
ᑕᐃᒪᓗ ᐅᖃᓚᐅᕐᒥᖕᒪᑕ, ᐊᑦᑕᕐᓇᖅᑐᖅ ᐱᐅᓯᑐᖃᖓᑦ 
ᐊᓯᐅᔪᓐᓇᖅᑐᖅ ᐃᓄᐃᑦ ᐃᓅᓇᓱᐊᓕᕌᖓᒥᒃ ᑭᓯᐊᓂᐅᓕᕌᖓᑦ 
ᐊᒻᒪᓗ ᐊᐅᓪᓗᑎᖃᑦᑕᖅᑕᖏᑦ ᐱᔭᕆᐊᖃᖅᑕᑎᑦ ᐃᓅᓯᕐᒥᖕᓄᑦ 
ᐊᑕᑦᑎᐊᖅᑐᑦ ᐃᒡᓗᖃᕆᐊᖃᕐᓂᖅ ᐃᓚᐅᖏᔾᔪᑕᐅᓕᖃᑦᑕᖅᑐᑦ 
ᐊᑐᖅᓰᓐᓇᕆᐊᒃᓴᖅ ᐱᐅᓯᑐᖃᕐᒥᒃ. ᑭᓐᖒᒪᓇᖅᑐᑦ 
ᐱᑕᖃᕆᐊᖃᖅᑐᑦ ᐊᒥᓲᓂᖅᓴᓂᒃ ᐃᓄᖕᓄᑦ ᐱᐅᓯᑐᖃᖏᓐᓄᑦ 
ᐃᑲᔫᑎᓂᒃ, ᐃᓚᓕᐅᑎᓗᒋᑦ ᐃᓄᖕᓄᑦ-ᐱᓯᒪᔪᑦ ᐱᔨᑦᑎᕋᐅᑎᑦ 
ᐊᒻᒪᓗ ᐱᓕᕆᑎᑦᑎᔾᔪᑕᐅᔪᑦ. 

ᑲᑎᖓᑦᑎᐊᕐᓂᖓ ᐊᕙᑖᓂᑦ ᐱᐅᓯᑐᖃᖅ ᐊᒻᒪᓗ 
ᐃᒡᓗᒃᓴᖃᕐᓂᖅ ᓴᖕᖏᒃᑎᒋᐊᕈᑎᒋᓇᔭᖅᑐᖅ 
ᐋᕿᒃᓱᖅᑕᐅᑎᓪᓗᒋᑦ ᐊᑐᕐᓂᐊᖅᑕᖏᑦ ᓄᓇᓕᖕᓂ 
ᐃᓄᐃᑦ ᐊᕐᓇᐃᑦ ᖃᓪᓗᓈᓃᑦᑐᑦ. ᐃᓚᐅᔪᑦ ᐃᓱᒪᓕᕈᑎᒃᓴᓂᒃ 
ᑐᓂᓯᓚᐅᖅᑐᑦ ᓴᕿᑦᑎᓗᑎᒃ ᐃᓄᖕᓂᒃ ᓄᓇᓕᖕᓂᒃ 
ᐅᐸᒃᑕᐅᔪᓐᓇᖅᑐᓂᒃ, ᐃᓄᒃᓯᐅᑎᑦ ᐱᐅᓯᑐᖃᖏᑦ 
ᐱᓕᕆᑎᑦᑎᔾᔪᑎᖃᕐᓗᑎᒃ, ᐊᒻᒪᓗ ᐱᓕᕆᑎᑦᑎᔾᔪᑎᑦ ᐅᑯᐊ 
ᑲᑎᖓᑎᑦᑎᓂᐊᖅᑐᑦ ᐃᓄᖕᓂᒃ ᒪᒃᑯᒃᑐᓂᒃ ᐊᒻᒪᓗ 
ᐃᓐᓇᑐᖃᕐᓂᒃ. ᐊᑕᐅᓯᖅ ᐃᓚᐅᔪᖅ ᑖᒃᑯᓄᖓ ᐅᖃᓚᐅᖅᑐᖅ:

“ᐊᒃᓱᒻᒪᕆᐋᓗᒃ ᑕᑯᔪᒪᔪᖓ ᐃᓐᓇᑐᖃᐃᑦ 
ᐊᒻᒪᓗ ᒪᒃᑯᒃᑐᓄᑦ ᐱᓕᕆᑎᑦᑎᔾᔪᑕᐅᔪᑦ 
ᐱᓕᕆᐊᖑᒃᑲᓐᓂᓕᕐᓗᑎᒃ, ᑐᖏᓕᕇᒃᓗᑎᒃ...
ᑕᐃᑲᓂ ᐃᓐᓇᑐᖃᐃᑦ ᐊᒻᒪᓗ ᒪᒃᑯᒃᑐᕗᑦ 
ᑲᑎᑦᑎᐊᕈᓐᓇᕐᓗᑎᒃ, ᐅᑯᐊᓗ 
ᑲᑎᖓᑦᑎᐊᕐᕕᖃᕐᒪᑕ ᐊᒻᒪᓗ ᑕᐃᒫᒃ, 
ᑲᔪᖏᖅᓴᐃᖃᑎᒌᒍᓐᓇᖅᑐᑦ ᐊᑐᓂ ᐃᒻᒥᖕᓄᑦ.”

ᐅᓇ ᐱᑕᖃᕆᐊᖃᖅᑐᖅ ᐱᐅᓯᑐᖃᕐᒧᑦ ᐃᑲᔫᑎᑦ 
ᐱᑕᖃᓕᒃᑲᓐᓂᕈᓐᓇᖅᑐᑦ ᐃᓄᖕᓄᑦ ᖃᓪᓗᓈᓂ ᓄᓇᖃᖅᑐᓄᑦ 
ᐅᑯᐊᓗ ᑲᑎᖓᓂᖃᑦᓯᐊᓐᖏᑦᑐᑦ ᓄᓇᒥᖕᓂᒃ ᐊᒻᒪᓗ 
ᐃᓚᒥᖕᓂᒃ ᐅᑭᐅᖅᑕᖅᑐᒥ.

ᐃᓚᐅᔪᑦ ᐅᖃᓪᓚᓚᐅᖅᑐᑦ ᖃᓄᖅ ᐃᓄᐃᑦ ᖃᓪᓗᓈᑦ ᓄᓇᖓᓂ 
ᖃᓂᒋᔭᒥᖕᓂᒃ ᐃᓅᖃᑎᒥᖕᓂᒃ ᖃᓂᒃᓴᕈᒪᔪᑦ ᐊᒻᒪᓗ 
ᓄᓇᓕᖕᓂᒃ. ᐅᓇ ᑐᑭᖃᖅᑐᖅ ᐃᓅᓯᖏᓐᓂ ᐃᓄᒃᓯᐅᑎᑦ 
ᐃᒡᓗᖏᑦ ᐅᕝᕙᓘᓐᓃᑦ ᓴᓂᓕᖏᑦ ᑕᐃᑲᓂ ᐊᓯᒥᖕᓂᒃ 
ᐃᓅᖃᑎᖃᖅᑐᑦ. ᐃᓚᐅᔪᖅ ᐅᖃᓪᓚᓚᐅᖅᑐᖅ ᖃᓄᖅ 
ᐊᑐᖅᓯᓯᒪᓂᕐᒥᓂᒃ ᐊᕗᑎᓯᒪᓪᓗᓂ ᑖᓐᓇ ᐃᓄᐃᑦ ᐊᕐᓇᐃᑦ 
ᐃᒃᐱᒍᓱᖃᑦᑕᕐᒪᑕ ᐃᓂᒋᔭᕆᐊᖃᓐᖏᑕᒦᓃᑦᑕᕆᐊᒃᓴᖅ 
ᖃᓪᓗᓈᓂ ᓇᓂᔪᒪᓐᓇᖃᑦᑕᓚᐅᖅᑐᖅ ᓄᓇᖃᑎᒌᖕᓂᒃ.

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᐃᓄᐃᑦ ᖃᐅᔨᒪᔭᑐᖃᖏᑦ

ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐱᔭᕐᓂᓐᖏᑦᑐᑦ ᓵᓯᒪᖃᑦᑕᖅᑕᖏᑦ 
ᐃᒡᓗᖃᖅᖢᓂ ᐊᒻᒪᓗ ᐊᖏᕐᕋᖃᓐᖏᓪᖢᓂ, ᐃᓚᒋᔭᐅᕗᑦ 
ᐊᑦᑕᔪᑦ ᑖᒃᑯᓄᖓ ᓇᓗᓇᐃᖅᓯᒪᔪᓂᑦ ᖁᓛᓂ, ᐃᓄᐃᑦ 
ᐊᕐᓇᐃᑦ ᐊᑐᖅᓯᓯᒪᔪᐃᓐᓇᐃᑦ ᖃᓄᐃᓕᖓᔾᔪᑎᒃᓴᒻᒪᕆᖕᓂᒃ 
ᑐᑭᓯᓂᐊᕐᓗᒋᑦ ᐊᒻᒪᓗ ᐱᓕᕆᐊᕆᓂᐊᕐᓗᒋᑦ ᑭᓐᖒᒪᒋᔭᑎᒃ. 
ᑭᐅᓯᓚᐅᖅᑐᑦ, ᐊᑐᖅᓯᓗᑎᒃ ᑭᓯᐊᓂ ᑐᓐᖓᔾᔪᑕᐅᔪᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᑯᐊ ᐊᑕᑦᑎᐊᕆᐊᓕᑦ 
ᐃᒡᓗᓕᕆᓂᕐᒥ ᐊᒻᒪᓗ ᐊᖏᕐᕋᒃᓴᖃᓐᖏᑦᑐᓄᑦ ᐱᔨᑦᑎᕋᖅᑎᓄᑦ 
ᐋᕿᒃᓯᑦᑎᐊᕐᓂᐊᕐᒪᑕ ᑭᓐᖒᒪᒋᔭᐅᔪᓂᒃ ᑖᒃᑯᓇᖓᑦ.

ᖃᓄᖅᑑᕐᓂᖅ: “ᐃᑲᔫᑎᒃᓴᖃᑦᑎᐊᕐᓗᑎᒃ ᑕᒪᐃᓐᓂᒃ 
ᐊᒻᒪᓗ ᐋᕿᒃᓯᓇᓱᐃᓐᓇᖃᑦᑕᕐᓗᑎᒃ ᐃᒡᓯᓇᐃᓐᖏᓪᓗᑎᒃ 
ᐃᓗᐊᖏᔾᔪᑎᓂᒃ, ᐃᓕᓴᖅᓯᓗᑎᒃ ᕿᓃᓐᓇᐅᔭᖅᑐᒍᑦ ᐊᒥᓱᓂᒃ 
ᐊᔾᔨᒌᓐᖏᑦᑐᓂᒃ ᐱᕕᖃᕐᑎᑦᑎᔪᓐᓇᖅᑐᓂᒃ ᖃᓄᑐᐃᓐᓇᖅ 
ᓈᒻᒪᖕᓂᐹᖑᔪᒃᑯᑦ ᓅᑉᐸᓪᓕᐊᑦᑎᐊᕐᓂᐊᕋᑦᑕ ᓯᕗᒻᒧᑦ.” ᑕᐃᑲᓂ 
ᐊᑐᖅᑕᐅᓯᒪᔪᑦ ᐃᓚᐅᔪᑦ ᑐᓴᕐᑎᑦᑎᓚᐅᖅᑐᑦ ᐅᕙᑦᑎᓐᓄᑦ, 
ᑕᑯᑎᑦᑎᓚᐅᖅᑐᑦ ᐃᑲᔫᑎᒃᓴᑦᑎᐊᕙᒃᑕᖃᕐᓂᖓᓂᒃ ᐊᒻᒪᓗ 
ᓄᖃᔮᓐᖏᑦᑐᑦ ᕿᓂᕐᓗᑎᒃ ᖃᓄᖅ ᑎᑭᐅᑎᔭᐅᑦᑎᐊᕈᓐᓇᕐᒪᖔᑕ 
ᐃᒡᓗᑖᕆᐊᖃᖅᑐᑦ, ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐊᒥᓱᑦ 
ᑐᓗᖅᑕᐅᑎᑦ ᐊᒻᒪᓗ ᐊᒥᓲᓗᐊᖃᑦᑕᕋᑎᒃ ᐃᑲᔪᕈᑎᒃᓴᐃᑦ. 
ᑕᐃᒪᓐᓇᐅᒍᓂ, ᐃᓄᐃᑦ ᐊᕐᓇᐃᑦ ᐃᑲᔫᑎᖃᑦᑕᓚᐅᖅᑐᑦ 
ᑕᒪᑐᒧᖓ ᖃᐅᔨᓴᖅᑕᑦᑎᓐᓄᑦ ᐊᑐᖅᑕᐅᔪᓐᓇᕋᔭᖅᑐᓂᒃ 
ᐃᒡᓗᓕᕆᓂᕐᒧᑦ ᐱᔨᑦᑎᕋᖅᑎᓂᒃ, ᐃᓄᐃᑦ ᐊᐅᓚᑦᓯᔨᖏᑦ, ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑦ, ᐊᒻᒪᓗ ᑕᒪᕐᒥᒃ ᒐᕙᒪᓕᒫᑦ ᕿᓂᕐᓗᑎᒃ 
ᐊᑐᖅᑕᐅᔪᓐᓇᖅᑐᓂᒃ ᓅᑉᐸᓪᓕᐊᑦᑎᐊᕐᓂᐊᕐᒪᑕ ᓯᕗᒻᒧᑦ 
ᑎᑭᐅᑎᑦᑎᐊᕐᓗᑎᒃ ᑭᓐᖒᒪᒋᔭᐅᔪᓂᒃ ᐱᔾᔪᑎᒋᓪᓗᒍ ᐃᒡᓗ 
ᑕᒪᒃᑯᐊ ᑭᓱᑐᐃᓐᓇᐃᑦ ᐃᑲᔫᑎᑦ ᐱᑕᖃᓐᖏᑦᑐᑦ. 

ᐃᓅᖃᑎᒌᑦᓯᐊᕐᓂᖅ: “ᐃᒃᐱᒋᑦᑎᐊᕐᓗᒋᑦ ᐊᓯᑎᑦ, 
ᐃᓚᑎᑦ ᐊᒻᒪᓗ ᐸᕿᑦᑎᐊᕐᓗᑎᒃ ᐃᓄᐃᑦ.” ᐃᓄᐃᑦ.” 
ᐅᓇ ᑭᐅᓪᓗᒍ ᐅᖃᖅᑕᐅᓚᐅᖅᑐᖅ ᐸᕿᑦᑎᐊᕐᓂᖅ 
ᐊᒻᒪᓗ ᐃᓱᒫᓘᑎᑦ ᐊᓯᒥᖕᓄᑦ ᐃᓄᐃᖅ ᓄᓇᖃᑎᒌᖕᓂ 
ᖃᓪᓗᓈᓂ ᓄᓇᓕᖅᐸᐅᔭᖏᓐᓂ. ᐅᓇ ᐅᖃᖅᑕᓚᐅᖅᑐᖅ 
ᓯᕗᓪᓕᐅᑎᔭᕆᐊᓕᒃ ᐊᑦᑕᕐᓇᖅᑐᒦᓐᓂᖅᐹᖑᖕᒪᑕ ᓄᓇᖃᑎᕗᑦ 
ᐱᔪᓐᓇᕆᐊᖃᖅᑐᑦ ᓈᒻᒪᒋᔭᖏᓐᓂᒃ ᐃᒡᓗᓂᒃ, ᓲᕐᓗ ᐃᓐᓇᑎᑐᑦ. 
ᐱᔾᔪᑎᒋᓪᓗᒍ ᐃᑲᔫᑎᒃᓴᐃᑦ ᐱᑕᖃᒐᔪᓐᖏᑦᑐᒻᒪᕆᐋᓗᐃ, 
ᐃᓚᖓᑦ ᐃᓚᐅᔪᖅ ᑐᓴᕐᑎᑦᑎᓚᐅᖅᑐᖅ ᑕᒪᒃᑯᓄᖓ 
ᐱᑎᑕᐅᔪᓐᓇᓐᖏᑦᑐᖅ ᐱᔨᑦᑎᕋᐅᑎᓂᒃ ᐱᔪᓐᓇᕋᓗᐊᕈᑎᒃ 
ᑕᑯᓐᓇᖅᑕᐅᔪᑦ “ᐃᓄᐃᑦ ᐅᑯᐊ ᐱᔭᕆᐊᖃᕐᓂᖅᓴᐅᔪᑦ ᐃᓕᖕᓂᑦ,” 
ᑕᐃᒪᓗ ᐊᑕᐅᓯᑦ ᐃᓚᐅᔪᑦ ᑕᐃᒪᓐᓇ ᐅᖃᓚᐅᖅᑐᖅ. 

ᐊᒥᓱᑦ ᐃᓚᐅᔪᑦ ᑕᑯᑎᑦᑎᓚᐅᖅᑐᑦ ᖃᓄᖅ 
ᐸᕿᑦᑎᐊᕈᓐᓇᕐᓂᕐᒥᒃ ᐊᓯᒥᖕᓂᒃ ᐃᑲᔫᑎᖃᖅᖢᑎᒃ ᐊᒻᒪᓗ 
ᖃᐅᔨᒪᔭᒥᒃᑎᒍᑦ ᐱᔾᔪᑎᒋᓪᓗᒋᑦ ᐃᒡᓗᓴᖃᕐᑎᑦᑎᔪᓐᓇᖅᑐᑦ. 
ᐊᑕᐅᓯᖅ ᐃᓚᐅᔪᖅ ᐅᓇ ᐃᒡᓗᑖᓵᓚᐅᖅᑐᖅ ᐅᖃᓚᐅᖅᑐᖅ 
ᑐᓂᓯᖃᑦᑕᓚᐅᖅᑐᕉᖅ ᑎᑎᕋᖅᓯᒪᔪᓂᒃ ᐱᔾᔪᑎᒋᓪᓗᒍ ᐃᒡᓗᒃᓴᓄᑦ 
ᐃᑲᔪᕈᓐᓇᖅᑐᓂᒃ ᐊᔾᔨᒌᓐᖏᑦᑐᓂᒃ ᕿᒫᕕᖕᓄᑦ ᑕᐃᒪᓗ 
ᐊᕐᓇᐃᑦ ᐃᓕᑦᑎᓂᐊᕐᒪᑕ ᑕᒪᒃᑯᓂᖓ ᐱᓕᕆᑎᑦᑎᔾᔪᑕᐅᔪᓂᒃ 
ᐅᑯᐊᓗ ᑖᒃᑯᓄᖓ ᐃᑲᔪᕈᓐᓇᕋᔭᖅᑐᑦ. ᐊᓯᐊ ᐃᓚᐅᔪᖅ 
ᐅᖃᓪᓚᓚᐅᖅᑐᖅ ᖃᓄᖅ ᐃᑲᔫᑎᒋᔪᓐᓇᖅᑐᓂᒃ 
ᐃᓄᖕᓄᑦ ᐃᒡᓗᒃᓴᖃᑦᑎᐊᕐᓂᐊᕐᒪᑕ ᑕᐃᑲᓂ ᓅᑦᑕᕌᖓᑕ 
ᖃᓪᓗᓈᓄᑦ. ᑐᑭᓯᓗᒋᑦ ᖃᓄᖅ ᐃᒡᓗᑭᒃᓴᖅᑎᒋᓂᖏᑦ 
ᐱᐅᓯᑐᖃᕐᒧᑦ ᐊᓯᐅᔨᑎᑦᑎᔪᓐᓇᖅᑐᑦ, ᐊᑕᐅᓯᑦ ᐃᓚᐅᔪᖅ 
ᑐᓴᕐᑎᑦᑎᓚᐅᖅᑐᖅ ᒥᖅᓱᖃᑦᑕᕈᓐᓃᓚᐅᖅᑐᕉᖅ 
ᐊᒻᒪᓗ ᓴᓇᔭᕆᐊᓕᑦ ᐃᓄᖕᓄᑦ ᐊᕐᓇᓄᑦ ᐊᑐᖅᓯᒪᔪᑦ 
ᐊᖏᕐᕋᖃᓐᖏᓪᓗᑎᒃ ᐃᓂᒃᓴᖃᓐᖏᓪᓗᑎᒃ ᓄᓇᓕᖅᐸᐅᔭᓂ. 
ᐊᓯᖏᑦ ᐅᖃᓚᐅᖅᑐᑦ ᐋᕿᒃᓯᔪᒪᓪᓗᓂ ᐃᓄᖕᓂᒃ 
ᐃᖅᑲᓇᐃᔭᕐᑎᑦᑎᓂᕐᒥᒃ ᐃᑲᔪᕐᓂᐊᕋᒥᒋᑦ ᐊᓯᓂ ᐃᓄᐃᑦ ᐊᕐᓇᐃᑦ; 
ᐆᒃᑑᑎᒋᓪᓗᒍ, ᕿᓂᖅᑐᑦ ᐃᖅᑲᓇᐃᔮᒃᓴᓂᒃ ᐊᐅᓚᑦᓯᔨᓂᑦ 
ᐅᑯᐊᓗ ᐃᑲᔪᖃᑦᑕᖅᑐᑦ ᑭᖑᓂᑦᑎᓐᓂ ᐅᕝᕙᓘᓐᓃᑦ 
ᓴᓇᔪᓐᓇᖅᓯᕕᒋᔪᓐᓇᖅᑕᖏᑦ ᐊᑐᖅᑕᐅᓗᑎᒃ ᐃᑲᔫᑎᑦ 
ᐃᓄᖕᓄᑦ ᐃᒡᓗᖃᓕᖅᑎᓪᓗᒋᑦ ᖃᓄᐃᓕᖓᔭᕆᐊᓕᖏᑦ (ᓲᕐᓗ 
ᐃᑲᔫᑏᑦ ᑖᒃᓰᔭᕈᑎᖏᓐᓂᒃ).

ᐃᓚᐅᔪᑦ ᐊᑐᖅᓯᓚᐅᖅᑐᑦ ᑲᔪᖏᖅᓴᐅᑎᓂᒃ ᐊᑕᔪᓕᒫᓄᑦ 
ᐃᓚᒌᒍᓯᕐᓄᑦ ᐱᐅᓯᑦᑎᐊᕐᓗᑎᒃ ᐊᑐᖅᑕᐅᔪᓐᓇᕐᓂᐊᖅᑐᑦ 
ᐃᒡᓗᑦ, ᖃᓄᑐᐃᓐᓇᖅ ᐅᓇ ᐃᓂᒋᕚᑦ ᐱᖃᓐᓇᕆᔭᖏᑦᑕ 
ᐊᒻᒪᓗ ᐃᓚᖏᑦᑕ ᐃᓂᖃᕐᑎᓪᓗᓂᒋᑦ ᑕᐃᑲᓂ 
ᐊᖏᕐᕋᖃᕈᓐᓃᑳᓪᓚᒃᑎᓪᓗᒋᑦ, ᐅᕝᕙᓘᓐᓃᑦ ᐋᕿᒃᓲᑎᑦ 
ᐊᑯᓂᐅᔪᒃᑯᑦ ᐃᓚᒌᒍᓯᑦ ᐃᓄᑐᐃᓐᓇᖅ ᐱᓕᕆᔨᐅᔪᖅ 
ᑕᐃᑲᓂ ᐃᒡᓗᓕᕆᔨᒃᑯᓂ ᐅᓇᓗ ᐃᑲᔪᕐᓂᐊᕐᒪᑦ ᖃᓄᖅ 
ᐱᔭᕆᐊᖃᖅᑐᓂᒃ ᐃᒡᓗᒥ ᐃᑲᔪᖅᑕᐅᓂᐊᕐᓗᓂ. 
ᐃᓚᖃᕐᓂᖅ ᐃᓄᖕᓂᒃ ᐊᕐᓇᓂᒃ ᐱᓗᐊᖅᑐᓂᒃ - ᓄᑲᖓ 
ᐊᖓᔪᖓ, ᐊᓈᓇᖏᑦ, ᐊᓈᓇᑦᓯᐊᖏᑦ ᓂᖏᐅᒃᑯᖏᑦ, 
ᐊᒻᒪᓗ ᐱᖃᓐᓇᕆᔭᖏᑦ - ᑎᒍᒥᐊᖅᓯᓂᖓᑦ 
ᑭᐅᓯᔪᑦ ᓴᖕᖏᔾᔪᑎᒋᓪᓗᒋᑦ ᐊᒻᒪᓗ ᓇᒡᓕᒋᓪᓗᒋᑦ. 
ᐃᓚᐅᔪᑦ ᑲᔪᖏᖅᓴᐃᓚᐅᕐᒥᔪᑦ ᐱᒻᒪᕆᐅᓂᖓᓂ 
ᐃᑲᔫᑎᑦ ᐃᒡᓗᑦ ᖃᓄᐃᓕᖓᓂᖏᓐᓂᒃ ᐅᑯᐊᓗ 
ᐃᓚᒌᖕᓂᒃ ᑲᑎᖓᑎᑦᑎᔪᓐᓇᖅᑐᑦ.

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

34 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᑕᒪᐃᓐᓅᖓᔪᖅ ᐱᒋᐊᕈᑎᒃ ᐃᒡᓗᒃᓴᖃᕐᑎᑦᑎᓂᕐᒧᑦ

ᐃᓚᐅᔪᑦ ᑐᑭᓯᔭᐅᑦᑎᐊᖁᔨᓚᐅᖅᑐᖅ ᐱᑕᖃᕆᐊᖃᕐᓂᖓ 
ᑕᒪᐃᓐᓄᑦ ᑐᕋᖅᑐᑦ ᐱᒋᐊᕈᑎᒃᓴᑦ ᐃᒡᓗᒃᓴᖃᕐᓂᐊᕐᒪᑕ. 
ᐅᓇᓗ ᐃᓱᒪᒋᓗᒍ ᐃᓄᐃᑦ ᐊᕐᓇᐃᑦ ᐱᓕᕆᔭᕆᐊᖃᓲᖏᑦ 
ᐊᔾᔨᒌᓐᖏᑦᑐᑦ ᐱᔾᔪᑕᐅᔪᓄᑦ ᐅᑯᐊᓗ ᐅᓗᕆᐊᓇᖅᑐᒦᑎᑦᑎᔪᑦ 
- ᓲᕐᓗ ᐃᒡᓗᒃᓴᖃᓐᖏᓂᖅ, ᐃᓱᒪᒃᑯᑦ ᐋᓐᓂᐊᓕᑦ 
ᐱᔭᕐᓂᓐᖏᑦᑐᖏᑦ, ᐊᖓᔮᕐᓗᖃᑦᑕᖅᑐᑦ ᐃᓕᖁᓯᕐᓘᑎᖏᑦ, 
ᐱᒡᒐᕈᑎᓕᑦ, ᐃᖅᑲᓇᐃᔮᖃᑦᑎᐊᓐᖏᑦᑐᑦ, ᐊᑦᑕᕐᓇᖅᑐᒦᑎᑕᐅᔪᑦ 
ᐃᒡᓗᖃᕐᑎᑕᐅᓂᖏᓐᓇᒥᒃ, ᖁᐊᖅᓵᕐᓇᖅᑐᒦᑦᑐᓂᒃ, ᐊᒻᒪᓗ 
ᐊᖏᕐᕋᒥ ᐱᑦᑎᐊᖃᑦᑕᐅᑎᖃᑦᑕᓐᖏᑦᑐᓂᒃ, ᐊᒥᓱᓪᓗ 
ᐊᓯᖏᓐᓂᒃ. ᐃᓚᓕᐅᑎᔭᐅᓯᒪᓗᑎᒃ ᐱᔨᑦᑎᕋᐅᑎᓄᑦ ᐅᑯᐊ 
ᐱᓕᕆᔪᑦ ᐋᓐᓂᐊᓇᖅᑐᖅ, ᐱᐅᓯᑐᖃᖓ, ᐊᒻᒪᓗ ᐃᓚᒌᖕᓂᑦ 
ᑭᓐᖒᒪᓇᓲᑦ ᐃᓄᐃᑦ ᑕᒪᒃᑯᐊ ᐱᑕᖃᕆᐊᖃᓕᖅᑐᓄᑦ.  

ᑕᒪᐃᓐᓄᑦ ᐊᑐᖅᑕᐅᓂᐊᖅᑐᓂᒃ ᑐᑭᓯᓇᓱᒃᖢᒋᑦ ᓄᓇᓕᖅᐸᐅᔭᓂ 
ᐃᓄᐃᑦ ᐊᕐᓇᐃᑦ ᐃᒡᓗᑖᕆᐊᖃᖅᑐᑦ ᐅᑕᕿᑎᑕᐅᔪᓐᓇᖅᑐᑦ 
ᐃᓅᔪᓐᓃᑐᐃᓐᓇᕐᓗᑎᒃ ᓱᓕ ᐅᑕᕿᓗᑎᒃ. ᐊᑕᐅᓯᖅ ᐃᓚᐅᔪᖅ 
ᓇᓪᓕᐅᑎᖃᓚᐅᖅᑐᖅ ᐱᑕᖃᕆᐊᖃᖅᑐᖅ ᐃᑲᔫᑎᓂᒃ 
ᐅᑯᐊᓗ ᑎᒥᖏᑦ ᐊᐅᓪᓚᖅᑎᑕᐅᖃᑦᑕᕐᓗᑎᒃ ᐃᓄᐃᑦ 
ᐊᖏᕐᕋᒥᖕᓄᑦ. ᐃᓛᓐᓂᒃᑯᑦ ᐱᔭᕐᓂᓐᖏᑦᑐᖅ ᐃᓚ ᑐᖁᑎᓪᓗᒍ 

ᖃᓄᐃᓕᖓᓂᕐᒪᖔᑦ ᑐᖁᖓᔪᖅ ᐱᔭᕐᓂᓐᖏᑦᑐᖅ 
ᓇᒧᑐᐃᓐᓇᖅ ᐱᓕᕆᓇᓱᒃᖢᓂ ᐊᒻᒪᓗ ᐋᓐᓂᐊᓗᓂ ᐃᓚᐃᖅᖢᓂ 
ᐊᒻᒪᓗ ᑮᓇᐅᔭᖃᕆᐊᖃᖅᖢᑎᒃ ᐊᑭᓕᐅᑎᒃᓴᓂᒃ. ᐅᓇ ᐃᓚᐅᔪᖅ 
ᐃᒪᓐᓇ ᓇᓗᓇᐃᔭᓚᐅᖅᑐᖅ:

“ᑕᐃᒪᓗ ᐃᓅᓪᓗᑕ ᐱᒋᐊᕈᑎᖃᓲᖑᕗᒍᑦ 
ᑕᒪᐃᓐᓄᑦ ᑐᕌᖓᔪᓂᒃ ᐊᒻᒪᓗ ᑐᖁᔪᑦ 
ᐊᒻᒪᓗ ᑎᒥᖏᑦ ᐸᕿᔭᐅᑎᓪᓗᒋᑦ ᐃᓚᒋᔭᖓ 
ᐃᓅᓯᑦᑕ, ᐊᒻᒪᓗ ᑐᑭᖃᑦᑎᐊᓕᕋᔭᖅᐳᖅ 
ᑖᒃᑯᐊ ᓇᒡᓕᒋᔭᕗᑦ ᐊᒻᒪᓗ ᐃᓚᕗᑦ 
ᐃᒡᓗᖃᖅᑎᑕᐅᑦᑎᐊᕐᓗᑎᒃ ᓈᒻᒪᒋᔭᖏᓐᓂᒃ 
ᐃᓗᕕᖅᓯᒪᕕᒋᓂᐊᖅᑕᖏᓐᓂᒃ ᐊᑐᓂ 
ᐊᖏᕐᕋᒥᖕᓂ, ᐅᑯᐊᓗ ᐃᓱᒪᒋᔭᐅᓲᑦ 
ᑕᒪᐃᓐᓄᑦ ᐃᒡᓗᑭᒃᓴᕐᓂᕋᖅᑕᐅᓪᓗᑎᒃ - ᐅᑯᐊᓕ 
ᐃᓚᓕᐅᑎᔭᐅᓯᒪᒋᐊᓕᑦ ᐃᓄᐃᑦ ᐊᑑᓯᖏᑦ, 
ᑕᒃᑯᐊᓗ ᐃᓅᓯᖅ ᐊᒻᒪᓗ ᐃᓅᔪᓐᓃᖅᑐᓄᑦ.”   

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᐱᔨᑦᑎᕋᖅᑎᓂᑦ ᑕᐅᑦᑐᕆᔭᐅᔪᑦ
8-ᖑᔪᑦ ᐊᐱᖅᓱᖅᑕᐅᔪᑦ ᐃᓚᐅᔪᑦ ᑐᓴᕐᑎᑦᑎᓚᐅᖅᑐᑦ ᑕᐅᑦᑐᕆᔭᐅᔪᑦ ᓄᓇᓕᖅᐸᐅᔭᕐᓂ 
ᐃᓄᖕᓄᑦ ᐊᕐᓇᓄᑦ ᐊᑐᖅᓯᓯᒪᔪᑦ ᐃᒡᓗᓕᕆᓂᕐᒥ ᐊᒻᒪᓗ ᐊᖏᕐᕋᑲᓐᖏᓐᓂᕐᒥᒃ 
ᐊᑐᖅᓯᒪᔭᒥᖕᓂᒃ ᐱᔨᑦᑎᕋᖅᑎᐅᓪᓗᑎᒃ ᐃᒡᓗᓕᕆᔨᒃᑯᓂ. ᐅᑯᐊ ᐱᖓᓱᑦ ᐃᓚᐅᔪᑦ 

ᐃᓅᓐᖏᑦᑐᑦ ᐊᒻᒪᓗ ᐅᖃᓪᓚᑦᑎᐊᓚᐅᖅᑐᑦ ᐱᔨᑦᑎᕋᕐᑎᒥᖕᓂᒃ. ᑕᓪᓕᒪᑦ ᐃᓄᐃᑦ ᐊᕐᓇᐃᑦ. ᐃᓚᖓᑦ 
ᑖᒃᑯᐊ ᑕᓪᓕᒪᑦ ᐃᓄᐃᑦ ᐃᓚᐅᔪᑦ, ᐊᑕᐅᓯᖅ ᐅᖃᓚᐅᖅᑐᖅ ᐃᒻᒥᒍᑦ ᐱᔨᑦᑎᕋᖅᑎᐅᓪᓗᓂ, ᑕᐃᒪᓗ 
ᑎᓴᒪᑦ ᐅᖃᓪᓚᓚᐅᖅᑐᑦ ᐱᔨᑦᑎᕋᖅᑎᑦ ᐊᒻᒪᓗ ᐃᒻᒥᒍᑦ ᐊᑕᖅᓯᒪᔭᑎᒃ ᐃᒡᓗᑭᒃᓴᕐᓂᖅ ᐊᒻᒪᓗ 
ᐊᖏᕐᕋᒃᓴᖃᓐᖏᑦᑐᓄᑦ.

ᓇᓂᔭᐅᓯᒪᔪᑦ ᑖᒃᑯᓇᖓᑦ ᐊᐱᖅᓱᖅᑕᐅᔪᓂᑦ ᐊᐅᓪᓗᑎᓚᐅᖅᑐᑦ ᐅᖃᐅᓯᖃᕈᓐᓇᕐᒪᖔᑕ ᖃᓄ ᐃᓚᐅᔪᑉ 
ᐊᐅᓚᑦᓯᔨᖏᑦ ᐃᑲᔪᖅᐸᒃᑐᑦ ᐃᓄᖕᓂᒃ ᐊᕐᓇᓂᒃ ᐊᒻᒪᓗ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ ᐃᓄᓐᓂᒃ, 
ᐊᑐᖅᓗᑎᒃ ᐱᔨᑦᑎᕋᐅᑎᖏᓐᓂᒃ, ᑐᓗᖅᑕᐅᑎᑦ ᐱᓯᒪᓂᖃᖅᑐᑦ ᐃᒡᓗᒃᓴᖃᕐᑎᑦᑎᔭᕆᐊᒃᓴᖅ, ᐊᒻᒪᓗ ᑭᓱᑦ 
ᐃᑲᔫᑎᑦ ᑭᓐᖒᒪᒋᔭᐅᔪᑦ ᐃᑲᔫᑎᑦᑎᐊᕙᐅᔪᑦ ᑖᒃᑯᓄᖓ ᓄᓇᓕᖕᓄᑦ. 

ᐃᑲᔫᑎᑦ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᑦ

ᐅᑯᐊ ᐱᔨᑦᑎᕋᐅᑎᑦ ᐊᑐᓂ ᐃᓚᐅᔪᑦ ᐊᐅᓚᑦᓯᔨᖏᓐᓂᑦ 
ᐊᔾᔨᒌᓐᖏᑦᑐᑦ. ᐃᓚᐅᔪᑦ ᒫᓐᓇ ᐃᖅᑲᓇᐃᔮᕆᔭᓂ ᐊᒻᒪᓗ/
ᐅᕝᕙᓘᓐᓃᑦ ᐃᖅᑲᓇᐃᔮᕆᓚᐅᖅᑕᒥᓂᒃ ᐊᐅᓚᑦᓯᔨᓂ 
ᑐᓂᓯᖃᑦᑕᓚᐅᖅᑐᑦ ᐊᑖᓂ ᑎᑎᕋᖅᓯᒪᔪᑦ ᐱᔨᑦᑎᕋᐅᑎᑦ:

• ᐱᓕᕆᐊᖑᔾᔪᑕᐅᔪᑦ ᐊᐅᓚᑕᐅᓂᖏᑦ

• ᕿᒫᕕᑦ ᐃᒡᓕᖏᑦ

• ᐊᖏᕐᕋᖅᑖᖅᐸᓪᓕᐊᔪᓄᑦ ᐃᒡᓗᑦ

• ᐋᕿᒃᓱᖅᓯᒪᔪᑦ ᐃᒡᓗᒃᓴᑦ ᐃᓐᓇᑐᖃᕐᓄᑦ 
ᐃᓄᖕᓄᑦ ᐃᓱᒪᐃᕈᑎᓯᒪᓕᖅᑐᓄᑦ

• ᐃᒡᓗᒃᓴᖃᕐᓗᑎᒃ ᖃᓪᓗᓈᓕᖓᐅᔪᑦ 
ᐋᓐᓂᐊᕕᓕᖃᑦᑕᕐᓂᐊᖅᑐᑦ ᒪᒥᓴᕆᐊᖅᑐᖅᑐᑦ 

• ᐃᑲᔪᖅᑕᐅᓗᑎᒃ ᐃᒻᒥᒍᑦ 
ᐊᐅᓚᑦᑎᔪᓐᓇᕐᓗᓂ ᐃᒡᓗᖃᑦᑎᐊᕐᑎᑕᐅᓗᓂ

• ᐃᒡᓗᒃᓴᖃᖅᑎᑕᐅᓗᑎᒃ ᐃᑲᔪᖅᑕᐅᓗᑎᒃ

• ᐊᖁᑎᒦᑦᑐᑦ ᐅᐸᒃᑕᐅᖃᑦᑕᕐᓗᑎᒃ ᐃᑲᔪᖅᑎᓂᑦ

• ᐸᐃᕆᕕᑦ

• ᐃᓚᒌᓄᑦ ᐱᓕᕆᑎᑦᑎᔾᔪᑕᐅᔪᑦ

• ᐃᑲᔪᖅᑐᑦ ᐃᓅᑉ ᓇᓗᓇᐃᒃᑯᑕᖅᑖᕈᑎᒃᓴᖏᓐᓂᒃ

• ᐅᓐᓄᕌᓂᒃ ᐅᐊᓴᒻᒪᓯᑦ

• ᐊᓐᓄᕌᑦ

• ᐃᓅᓕᓴᐅᑎᓂᒃ ᐊᒻᒪᓗ ᑭᒍᓯᕆᔨᓂᒃ ᐃᑲᔫᑎᑦ

• ᐃᓅᓯᖏᓐᓄᑦ ᐃᑲᔪᖅᑕᐅᓗᑎᒃ 

• ᐃᖅᑲᓇᐃᔮᒃᓴᓄᑦ ᐃᑲᔪᖅᑕᐅᓗᑎᒃ

• ᐃᖏᕐᕋᔾᔪᑎᑦ ᐋᓐᓂᐊᕕᓕᐊᖅᑐᓄᑦ ᐅᓯᔪᓐᓇᖅᑐᑦ

• ᖃᐅᔨᒪᔨᑦ ᐃᓄᖕᓄᑦ ᓄᓇᓕᖕᓄᑦ (ᓲᕐᓗ ᐃᒡᓗᒥᑦ 
ᐊᓂᑕᐅᓂᐊᓐᖏᒻᒪᑕ, ᐃᓅᓂᖓᓂᒃ ᓇᓗᓇᐃᒃᑯᑕᖅ 
ᐃᓕᓴᖅᓯᔾᔪᑎᑦ ᑖᓐᓇᐅᓂᖓᓂᒃ)

• ᐃᑲᔫᑎᑦ ᐃᒡᓗᑉ ᐱᖁᑎᒃᓴᖏᓐᓂᒃ

• ᓅᑦᑕᕆᐊᖃᖅᑎᓪᓗᒋᑦ ᐃᑲᔫᑎᑦ

• ᐃᓐᓇᑐᖃᕐᓄᑦ ᐱᓕᕆᑎᑦᑎᔾᔪᑕᐅᔪᑦ

• ᒪᒃᑯᒃᑐᓄᑦ ᐱᓕᕆᑎᑦᑎᔾᔪᑕᐅᔪᑦ

• ᑮᓇᐅᔭᓕᕆᓂᕐᒥᒃ ᐃᓕᓐᓂᐊᑦᑎᑕᐅᓂᖅ

• ᐃᑲᔪᖅᑕᐅᓗᑎᒃ ᐋᖓᔮᕐᓄᖃᑦᑕᖅᑐᑦ

• ᓂᕿᓴᖏᓐᓂᒃ ᐃᑲᔫᓯᐊᓂᒃ

• ᓂᕿᑖᕐᕕᑦ, ᐃᓚᓕᐅᑎᔭᐅᓯᒪᓗᑎᒃ ᓂᕿᓪᓚᑖᑦ

• ᓄᓇᖃᑎᒌᑦ ᑲᑎᖓᕙᒡᓗᑎᒃ, ᐃᓚᒋᔭᐅᓗᑎᒃ 
ᖃᐃᖃᑦᑕᕐᕕᑦ ᖃᖓᐅᓕᕌᖓᑦ

• ᐃᓄᒃᑐᑦ ᐅᖃᕆᐅᖅᓴᓂᕐᒧᑦ ᐱᓕᕆᑎᑦᑎᔾᔪᑕᐅᔪᑦ

• ᐃᓄᒃᓯᐅᑎᑦ ᐱᓕᕆᑎᑦᑎᔾᔪᑕᐅᔪᑦ ᓲᕐᓗ 
ᐅᖃᐅᓯᖅ, ᒥᖅᓱᕐᓂᖅ, ᓴᐸᖓᓕᕆᓂᖅ, 
ᑲᑕᔾᔭᕐᓂᖅ, ᐊᒻᒪᓗ ᓂᕿᓪᓚᑖᑦ

• ᐱᓐᖑᐊᕐᓂᖅ ᓴᓇᖕᖑᐊᕐᓂᖅ ᐊᒻᒪᓗ ᐱᐅᓯᑐᖃᕐᒧᑦ 
ᐱᓕᕆᑎᑦᑎᔾᔪᑕᐅᔪᑦ (ᐃᓄᒃᓯᐅᑎᐅᓐᖏᑦᑐᑦ)

ᐊᑕᐅᓯᖅ ᐊᐅᓚᑦᓯᔨ ᖃᐅᔨᓴᖅᓯᓚᐅᕐᒥᔪᑦ ᐃᓄᓕᕆᔨᒃᑯᓂᒃ, 
ᐊᖏᕐᕋᓐᖏᑦᑐᓂᒃ, ᐊᒻᒪᓗ ᓄᓇᓕᖅᐸᐅᔭᓂ 
ᐊᑐᖅᑕᐅᓯᒪᔪᑦ ᐃᓄᖕᓂᑦ. 

ᑕᓪᓕᒪᑦ ᐊᐅᓚᑦᓯᔨᑦ ᑭᒡᒐᖅᑕᐅᔪᑦ ᐱᔨᑦᑎᕋᖅᑎᓂᑦ 
ᐊᐱᖅᓱᖅᑕᐅᔪᓂᑦ ᑕᒪᑐᒧᖓ ᐱᓕᕆᐊᖑᔪᒧᑦ 

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

ᑖᒃᑯᐊᖑᓚᐅᖅᑐᑦ ᐃᓄᖕᓂᑦ-ᐃᖏᕐᕋᑎᑕᐅᔪᓂᑦ. ᑕᐃᒪᓗ 
ᐱᖓᓱᑦ ᐊᓯᖏᑦ ᐊᐅᓚᑦᓯᔨᑦ ᐱᔨᑦᑎᕋᖅᑐᑦ ᐃᓄᖕᓂᒃ ᐊᕐᓇᓂᒃ 
ᐊᒻᒪᓗ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ ᐃᓄᓐᓂᒃ, ᐅᑯᐊ ᐃᓄᖕᓂᑦ 
ᐅᕝᕙᓘᓐᓃᑦ ᓄᓇᖅᑲᖅᑳᖅᓯᒪᔪᓂᑦ ᐊᐅᓚᑕᐅᓐᖏᑦᑐᑦ. 
ᑖᒃᑯᐊᑐᐊᖅ ᐃᓄᖕᓂᑦ ᐊᐅᓚᑕᐅᔪᑦ ᐃᓄᖕᓂᒃ 
ᐃᖅᑲᓇᐃᔭᖅᑎᖃᖅᑐᑦ ᐅᕝᕙᓘᓐᓃᑦ ᐊᖓᔪᖅᑳᖃᖅᑐᑦ. ᐅᑯᐊ 
ᑕᓪᓕᒪᑦ ᐃᓄᐃᑦ ᐊᐅᓚᑦᓯᔨᖏᑦ ᐱᔨᑦᑎᕋᖃᑦᑕᖅᑐᑦ ᐃᓄᒃᑐᑦ 
ᐅᕝᕙᓘᓐᓃᑦ ᑐᓵᔨᖃᕐᑎᑦᑎᓪᓗᑎᒃ ᐊᑐᖅᑕᐅᔭᕆᐊᖃᕌᖓᑕ, 
ᐃᖅᑲᓇᐃᔭᖅᑎᖏᑦ ᐃᓄᒃᑐᑦ ᐊᔪᖏᑦᑎᐊᖅᖢᑎᒃ. ᑕᒪᕐᒥᒃ 
ᐊᐅᓚᑦᓯᔨᑦ ᑭᒡᒐᖅᑐᐃᔪᑦ ᓇᓂᓯᖃᑦᑕᖅᖢᑎᒃ ᐱᔨᑦᑎᕋᖅᑐᓂᒃ 
ᐃᓄᖕᓂᒃ ᐊᕐᓇᓄᑦ ᐊᒻᒪᓗ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ 
ᐃᓄᓐᓂᒃ ᐱᓯᒪᔪᑐᐊᓂᒃ ᐱᓕᕆᑎᑦᑎᔾᔪᑎᖃᖅᑐᑦ. 

ᐃᓄᒃᓯᐅᑎᑦ ᐱᓕᕆᑎᑦᑎᔾᔪᑕᐅᓗᑎᒃ ᑐᓂᔭᐅᓯᒪᔪᑑᖃᑦᑕᖅᑐᑦ 
ᐃᓄᖕᓂᑦ ᐊᐅᓚᑕᐅᔪᓂᑦ ᐊᐅᓚᑦᓯᔨᓂᑦ ᐃᓄᒃᓯᐅᑎᑦ 
ᐱᓕᕆᑎᑦᑎᔾᔪᑕᐅᔪᑦ ᐃᓚᒋᔭᐅᕗᑦ ᖃᓄᐃᓕᐅᖅᑎᑕᐅᓂᖅ, 
ᐱᔨᑦᑎᕋᐅᑎᑦ, ᐊᒻᒪᓗ ᐱᓕᕆᑎᑦᑎᔾᔪᑕᐅᔪᑦ ᐱᓯᒪᓂᖃᖅᑐᑦ 
ᐅᖃᐅᓯᑦ, ᒥᖅᓱᒐᒃᓴᑦ, ᓴᓇᖕᖑᐊᕐᓂᖅ, ᐊᒻᒪᓗ ᓂᕿᓪᓚᑖᑦ. 
ᑕᐃᑲᓂ ᐊᐅᓚᑦᓯᔨ ᐅᑯᐊᓗ ᐃᓄᖕᓂᑦ ᐊᐅᓚᑕᐅᓐᖏᑦᑐᑦ 
ᐅᕝᕙᓘᓐᓃᑦ ᓄᓇᖅᑲᖅᑳᖅᓯᒪᔪᓂᑦ ᑐᓂᓯᓯᒪᖃᑦᑕᖅᑐᑦ 
ᐃᓄᒃᓯᐅᑎᓂᒃ ᐱᓕᕆᑎᑦᑎᔾᔪᑎᓂᒃ, ᑕᐃᒪᓐᓇᐅᓪᓗᑎᒃ ᑭᓯᐊᓂ 
ᐱᓕᕆᖃᑎᖃᖅᖢᑎᒃ ᐃᓄᖕᓂᒃ ᐊᒻᒪᓗ ᓄᓇᖅᑲᖅᑳᖅᓯᒪᔪᑦ 
ᐊᐅᓚᑦᓯᔨᖏᓐᓂᒃ, ᐅᖃᖃᑎᒌᒍᑕᐅᓯᒪᕗᑦ ᐃᒪᓐᓇ ᐊᑖᓂ. 

ᐱᓕᕆᖃᑎᒌᖕᓂᖅ

ᐅᑯᐊ ᐱᔨᑦᑎᕋᖅᑎᑦ ᐊᐱᖅᓱᖅᑕᐅᔪᑦ ᐅᖃᓪᓚᖃᑦᑕᓚᐅᖅᑐᑦ 
ᐱᓕᕆᖃᑎᖃᖅᖢᓂ ᐊᐅᓚᑦᓯᔨᓂᒃ ᐃᑲᔪᖅᓯᒪᔪᑦ ᐃᑲᔫᑎᓂᒃ 
ᐱᓕᑦᑎᕋᐅᑎᑦ ᐊᑐᕆᐊᖃᖅᑕᖏᓐᓂᒃ. ᐃᓚᐅᔪᓄᑦ 
ᑭᒡᒐᖅᑐᖅᑎᐅᔪᑦ ᓄᓇᖅᑲᖅᑳᖅᓯᒪᔫᓐᖏᑦᑐᓂᑦ ᐊᐅᓚᑦᓯᔨᓂᑦ, 
ᐱᓕᕆᖃᑎᖃᖅᑐᑦ ᓄᓇᖅᑲᖅᑳᖅᓯᒪᔪᑦ ᐊᐅᓚᑦᓯᔨᖏᓐᓂᒃ 
ᑭᓯᐊᓂᐅᔪᑦ ᑭᓐᖒᒪᒋᔭᖏᓐᓄᑦ ᓄᓇᖅᑲᖅᑳᖅᓯᒪᔪᑦ 
ᐱᔨᑦᑎᕋᖅᑎᐅᔪᓂᑦ, ᐃᓚᒋᔭᐅᕗᑦ ᐃᓄᐃᑦ ᐊᕐᓇᐃᑦ 
ᐊᒻᒪᓗ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ ᐃᓄᓐᓂᒃ. ᐃᓚᐅᔪᑦ 
ᑭᒡᒐᖅᑐᖅᐃᔪᑦ ᑖᒃᑯᓂᖓ ᐊᐅᓚᑦᓯᔨᓂᒃ ᐅᖃᐅᓯᖃᓚᐅᖅᑐᑦ 
ᓄᓇᖅᑲᖅᑳᖅᓯᒪᔪᑦ ᓯᕗᓕᐅᖅᑎᑦ ᐊᑑᑎᖃᖅᑐᑦ 
ᐃᖏᕐᕋᑎᑦᑎᓂᐊᕐᓗᓂ ᖃᓄᑐᐃᓐᓇᖅ ᓄᓇᖅᑲᖅᑳᖅᒪᔫᓅᖓᔪᓂᒃ 
- ᐅᕝᕙᓘᓐᓃᑦ ᐃᓄᒃᓯᐅᑎᐅᔪᓐᓇᖅᑐᑦ - ᐱᓕᕆᑎᑦᑎᓪᔪᑕᐅᔪᑦ, 
ᐱᔨᑦᑎᕋᐅᑎᑦ, ᐊᒻᒪᓗ ᖃᓄᐃᓕᐅᕈᑕᐅᔪᑦ. ᑕᐃᑲᓂ 
ᐱᖃᓐᖏᒃᑯᑎᒃ ᓄᓇᖅᑲᖅᑳᖅᓯᒪᔪᓂᒃ ᓯᕗᓕᐅᖅᑎᖃᕐᓗᑎᒃ 
ᐃᒻᒥᒍᑦ ᐊᐅᓚᑦᓯᔨᒥᒍᑦ, ᐃᖅᑲᓇᐃᔭᖃᑎᖃᓲᑦ ᓯᓚᑎᒥᖕᓂᑦ 
ᓄᓇᖅᑲᖅᑳᖅᓯᒪᔪᓂᒃ ᐱᓕᕆᖃᑎᒋᕙᒃᑕᒥᖕᓂᒃ. ᓲᕐᓗ 
ᐆᒃᑑᑎᒋᓪᓗᒍ, ᐊᑕᐅᓯᖅ ᐃᓚᐅᔪᖅ ᐊᐅᓚᑦᓯᔨᖓ 
ᐱᓕᕆᖃᑕᐅᓚᐅᖅᑐᖅ ᓄᓇᓕᖕᓂ ᐃᓄᐃᑦ ᕿᓚᐅᔾᔭᕆᐅᖅᓴᓪᓗᑎᒃ 
ᐊᒻᒪᓗ ᓄᓇᓕᖕᓂ ᐃᓕᓐᓂᐊᖅᑎᑦᑎᕙᒃᑐᑦ ᐃᑯᒻᒪᖕᓂᕐᒥᒃ. 
ᐃᓚᖓᑦ ᐃᓚᐅᔪᑉ ᐊᐅᓚᑦᓯᔨᖓ ᐱᓕᕆᖃᑕᐅᔪᖅ ᑖᒃᑯᑎᒍᑦ 
ᐊᕕᒃᑐᖅᓯᒪᔪᑦ ᐃᓄᐃᑦ ᑯᐊᐳᕆᓴᓐ ᑐᓂᓯᖃᑦᑕᕐᓗᑎᒃ 
ᐃᖃᓗᖕᓂᒃ ᐊᒻᒪᓗ ᓂᕿᓪᓚᑖᓂᒃ ᐱᔨᑦᑎᕋᖅᑎᐅᔪᓄᑦ 
ᐊᒻᒪᓗ ᐱᓕᕆᖃᑕᐅᔪᓄᑦ ᓄᓇᓕᖕᓂ ᓄᓇᖅᑲᖅᑳᖅᓯᒪᔪᑦ 
ᐊᐅᓚᑦᓯᔨᖏᑦ ᑐᓵᔨᖃᖅᐸᒃᓗᑎᒃ ᑖᒃᑯᓄᖓ ᐱᔨᑦᑎᕋᐅᑎᓄᑦ 
ᐊᑐᕈᒪᔪᓄᑦ ᑖᒃᑯᐊᓗ ᐃᓄᒃᑑᖅᑕᐅᖃᑦᑕᓐᖏᑦᑐᑦ. ᐊᑕᐅᓯᖅ 
ᐃᓚᐅᔪᖅ ᑭᔨᒐᖅᑐᖅᑐᖅ ᐃᓄᖃᓐᖏᑦᑐᓂᒃ ᐊᐅᓚᑦᓯᔨᓂᒃ 
ᑐᓴᕐᑎᑦᑎᓚᐅᖅᑐᖅ ᑕᐃᒪᒎᖅ ᑐᓂᓯᓲᑦ ᓄᓇᖅᑲᖅᑳᖅᓯᒪᔪᓂᑦ-
ᐊᐅᓚᑕᔪᓂᒃ ᐱᓕᕆᑎᑦᑎᔾᔪᑕᐅᔪᓂᒃ ᑐᒃᓯᕋᖅᑕᐅᔭᕌᖓᑕ 
ᐱᔨᑦᑎᕋᖅᑎᓂᑦ: ᓲᕐᓗ ᐆᒃᑑᑎᒋᓪᓗᒍ, ᒫᓐᓇᐅᔪᖅ 
ᓄᓇᖅᑲᖅᑳᖅᓯᒪᔪᓄᑦ ᐱᓕᕆᑎᑦᑎᔾᔪᑎᖃᖅᑐᑦ ᐊᐅᓚᑕᐅᔪᖅ 

ᐃᓄᖕᒥᑦ ᐊᕐᓇᒥᑦ ᐊᐅᓪᓗᑎᔾᔪᑎᒋᓪᓗᒋᑦ ᒥᖅᓱᕐᓂᖅ, ᐊᒻᒪᓗ 
ᑐᓂᓯᓯᒪᔪᒪᓪᓗᑎᒃ ᐱᓕᕆᐊᖃᕋᓱᐊᖅᐳᑦ ᐃᓐᓇᑐᐃᖃᑦ 
ᑲᑎᒪᖃᑦᑕᕐᓂᐊᕐᒪᑕ ᑐᒃᓯᕋᖅᑕᐅᓯᒪᔪᖅ ᐃᓄᖕᓂᑦ ᐊᕐᓇᓂᑦ 
ᑲᑎᖓᔪᑦ ᐊᐅᓚᑦᓯᔨᓄᑦ.

ᐃᓅᓐᖏᑦᑐᑦ ᐊᐅᓚᑦᓯᔨᑦ ᑐᓂᓯᕙᓐᖏᑦᑐᑦ ᐃᓄᒃᓯᐅᑎᓂᒃ 
ᐱᓕᕆᑎᑦᑎᔾᔪᑎᓂᒃ ᑐᓂᔭᐅᖃᑦᑕᓲᑦ ᑖᒃᑯᓄᖓ 
ᐱᔨᑦᑎᕋᕐᑎᑦᑎᔪᓄᑦᐊᓯᖏᓐᓄᑦ ᓄᓇᓕᖕᓂ ᓄᓇᖅᑲᖅᑳᖅᓯᒪᔪᑦ 
ᐊᒻᒪᓗ ᐃᓄᐃᑦ ᐊᐅᓚᑦᓯᔨᖏᓐᓄᑦ ᐱᐅᓯᑐᖃᕐᓄᑦ ᐊᑑᑎᖃᖅᑐᓂᒃ 
ᐃᑲᔫᑎᒃᓴᓂᒃ. ᐱᓕᕆᖃᑎᖃᕐᓗᑎᒃ ᓄᓇᖅᑲᖅᑳᖅᓯᒪᔪᑦ 
ᐊᐅᓚᑦᓯᔨᖏᓐᓂᒃ ᐅᑯᐊᑦᑕᐅᖅ ᑐᓂᓯᓯᒪᓲᑦᑕᐅᖅ 
ᐅᖃᐅᓯᖃᑎᒌᓐᖏᓐᓇᒥᒃ ᐃᑲᔪᖅᑕᐅᒋᐊᓕᖕᓄᑦ ᐃᓄᐃᑦ 
ᐱᔨᑦᑎᕋᐅᑎᓂᒃ ᐊᑐᕈᒪᔪᑦ ᐃᓄᒃᑐᑦ.

ᐃᓚᐅᔪᑦ ᑭᒡᒐᖅᑐᐃᔪᑦ ᐃᓄᖕᓂᒃ ᐊᐅᓚᑦᓯᔨᓂᒃ ᓴᕆᒪᓱᒃᑐᑦ 
ᐱᓕᕆᖃᑎᖃᕈᓐᓇᕈᑎᒃ. ᓲᕐᓗ ᐆᒃᑑᑎᒋᓪᓗᒍ, ᐊᑕᐅᓯᖅ ᐃᓚᐅᔪᖅ 
ᐃᓱᒪᓚᐅᖅᑐᖅ ᐱᓕᕆᖃᑎᒋᓗᒋᑦ ᑲᓇᑕᒥ ᐊᕕᒃᑐᖅᓯᒪᔪᓂ 
ᐃᓄᐃᑦ ᐊᐅᓚᑦᓯᔨᖏᑦ ᓇᖕᒥᓂᖅ ᓄᓇᖁᑎᒥᖕᓂ ᐃᑲᔫᑎᒐᔭᖅᑐᑦ 
ᐊᓯᐅᕚᓪᓕᕐᓗᑎᒃ ᐊᒃᓱᕈᓐᓇᖅᑐᒦᑦᑐᑦ ᐊᐅᓚᑦᓯᔨᑦ ᒫᓐᓇ 
ᓵᑦᑎᓯᒪᔪᑦ ᐱᔨᑦᑎᕋᕆᐊᖃᖅᖢᑎᒃ ᐊᒥᓱᒻᒪᕆᐋᓗᖕᓂᒃ 
ᐃᓄᖕᓂᒃ ᓄᓇᖃᑎᒌᖕᓂ. 

ᐃᓚᐅᔪᑦ ᑐᓴᖅᑎᑦᑎᓚᐅᖅᑐᖅᑕᐅᖅ ᖃᓄᖅ 
ᐃᑲᔪᖅᑎᒌᒍᓐᓇᕐᓂᖏᑦ ᓄᓇᓕᖕᓂ ᐊᐅᓚᑦᓯᔨᑦ ᑖᒃᑯᐊ 
ᐱᔨᑦᑎᕋᓲᓄᑦ ᐊᒻᒪᓗ ᐃᑲᔪᓲᑦ ᖃᓄᐃᓕᖓᓂᖓᒍᑦ 
ᐃᒡᓗᒃᓴᖅᓯᐅᕐᓂᖅ ᐊᒻᒪᓗ ᐊᖏᕐᕋᑲᓐᖏᓐᓂᖅ. ᐊᑕᐅᓯᖅ 
ᐃᓚᐅᔪᖅ ᓇᓗᓇᐃᓚᐅᖅᑐᖅ ᑖᒃᑯᐊ ᐱᓕᕆᖃᑎᒋᔭᑎᒃ 
ᐋᕿᒃᓱᖅᐸᓪᓕᐊᓲᑦ ᐊᐅᓚᑦᓯᔨᒥᒍᑦ ᐱᓕᕆᔪᓐᓇᖅᓯᕙᓪᓕᐊᔪᓂᒃ 
ᐊᐅᓚᑦᓯᔨᐅᓪᓗᑎᒃ ᐃᑲᔪᖅᓯᖃᑕᐅᒑᖓᒥᒃ ᐃᑲᔫᑎᓂᒃ ᐊᕙᑖᓂᑦ 
ᓄᓇᓕᖕᓂ ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓄᑦ.

ᒪᕐᕉᒃ ᐃᓚᐅᔪᑉ ᐊᐅᓚᑦᓯᔨᖏᑦ ᓴᓇᖃᑦᑕᖅᑐᑦ 
ᑲᒪᒋᓪᓗᒋᑦ ᐊᑐᖅᑕᐅᔪᓐᓇᖅᑐᑦ ᐱᓕᕆᔾᔪᓯᕐᓂ, ᐅᑯᐊᓗ 

ᓇᓗᓇᐃᑦᑎᐊᓚᐅᖅᑐᖅ ᐃᑲᔪᖃᑦᑕᖅᑐᑦ ᑲᑎᑎᓪᓗᒋᑦ 
ᐊᕙᑖᓂ ᐊᔾᔨᒌᓐᖏᑦᑐᑦ ᐊᐅᓚᑦᓯᔨᑦ. ᐊᑕᐅᓯᖅ ᐃᓚᐅᔪᖅ 
ᓇᓗᓇᐃᓚᐅᖅᑐᖅ ᑕᒪᓐᓇ ᑲᒪᒋᔭᐅᓂᖓ ᐊᑐᖅᑕᐅᔪᓐᓇᖅᑐᓄᑦ 
ᐱᓕᕆᔾᔪᓯᖓᑦ ᐱᐅᓯᕚᓪᓕᖅᓯᒪᔪᖅ ᑐᓴᐅᒪᖃᑎᒌᑦᑎᐊᓕᖅᑐᑦ 
ᐊᕙᑖᓂ ᐊᔾᔨᒌᓐᖏᑦᑐᑦ ᐱᔨᑦᑎᕋᐅᑎᑦ ᐊᒻᒪᓗ ᐊᐅᓚᑦᓯᔨᑦ 
ᐊᒻᒪᓗ ᖃᐅᔨᒪᔭᐅᓗᑎᒃ ᑭᒃᑯᓐᓄᑦ ᐅᐸᒍᑎᔭᕆᐊᖃᕐᒪᖔᑕ 
ᓇᓪᓕᐊᖕᓄᑦ ᐱᔨᑦᑎᕋᐅᑎᓄᑦ ᐅᕝᕙᓘᓐᓃᑦ ᐱᓕᕆᑎᑦᑎᔾᔪᑕᐅᔪᓄᑦ. 
ᐱᖃᑖ ᐃᓚᐅᔪᖅ ᑐᓴᕐᑎᑦᑎᓚᐅᖅᑐᖅ ᑕᒪᓐᓇ ᑲᒪᒋᔭᐅᓂᖓ 
ᐊᑐᖅᑕᐅᔪᓐᓇᖅᑐᓄᑦ ᐃᑲᔪᖅᑎᒌᖕᓂᖅᓴᐅᓂᐊᕐᒪᑕ ᐊᑐᓂ 
ᐱᔨᑦᑎᕋᐅᑎᓂᒃ ᐊᒻᒪᓗ ᐃᑲᔫᑎᒃᓴᓄᑦ. 

ᐃᓚᐅᔪᑦ ᑐᓴᕐᑎᑦᑎᓚᐅᕐᒥᔪᖅᑕᐅᖅ ᐱᔭᕐᓂᓐᖏᑦᑐᓂᒃ 
ᐱᓕᕆᖃᑎᒋᓇᓱᒃᖢᒋᑦ ᐊᓯᖏᑦ ᐊᐅᓚᑦᓯᔨᑦ. ᓲᕐᓗ 
ᐆᒃᑑᑎᒋᓪᓗᒍ, ᐊᑕᐅᓯᖅ ᐃᓚᐅᔪᑉ ᐊᐅᓚᑦᓯᔨᖓ 
ᑲᑎᖓᑦᑎᐊᖅᑐᖅ ᐊᓯᖏᓐᓄᑦ ᓄᓇᓕᖕᓄᑦ ᐊᐅᓚᑦᓯᔨᓄᑦ 
ᐅᑯᐊᓗ ᐊᑭᒡᓕᒋᐊᖅᑎᑦᑎᓲᑦ ᐃᒡᓗᓄᑦ ᐊᑭᓕᐅᑎᓄᑦ, ᑭᓯᐊᓂ 
ᐃᓂᑖᖅᑎᑦᑎᔪᓐᓇᖅᓯᒪᓐᖏᑦᑐᑦ ᐃᓯᖅᑎᑦᑎᔪᓐᓇᓐᖏᑦᑐᑦ 
ᐃᓄᖕᓂᒃ ᐱᔨᑦᑎᕋᖅᑕᐅᔪᓂᒃ ᐃᒡᓗᖁᑎᒥᖕᓄᑦ. 

ᐊᑐᖅᑕᐅᔪᓐᓇᖅᑐᑦ ᐱᔨᑦᑎᕋᐅᑎᑦ

ᐃᓚᐅᔪᑦ ᓇᓗᓇᐃᖅᓯᓚᐅᖅᑐᖅ ᐊᑖᓂ 
ᑎᑎᕋᖅᓯᒪᕗᑦ ᐱᔨᑦᑎᕋᖅᑎᑦ ᐊᑐᕈᓐᓇᖅᖅᑕᖏᑦ 
ᐱᔨᑦᑎᕋᐅᑎᒋᓗᒋᑦ ᐊᐅᓚᑦᑎᔨᒥᖕᓂᑦ.

• ᑲᒪᒋᓗᒋᑦ ᐊᑐᖅᑕᐅᔪᓐᓇᖅᑐᑦ ᐱᓕᕆᔾᔪᓯᕐᓂ  
ᐊᒻᒪᓗ ᐱᔨᑦᑎᕋᐅᑎᓄᑦ ᑲᒪᔨᒃᓴᖏᓐᓂᒃ

• ᑐᐊᕕᕐᓇᖅᑐᒦᓕᕈᓂ ᕿᒫᕕᑦ ᐅᖃᓘᑖ

• ᑲᒪᒋᓪᓗᒋᖅ ᐊᒻᒪᓗ ᐸᕐᓇᒃᐸᒌᖅᖢᒋᑦ ᑲᓇᑕᒥ 
ᐅᕝᕙᓘᓐᓃᑦ ᑎᐅᓕᑐᐊᓕᔅ ᐋᓐᓂᐊᕕᖕᓐᓂ 
ᐱᔭᕆᐊᖃᖅᑐᑦ ᐃᒡᓗᒃᓴᖏᓐᓄᑦ ᐃᑲᔫᑎᖏᑦ ᖃᓪᓗᓈᑦ 
ᓄᓇᖏᓐᓃᓐᓂᖏᓐᓄᑦ ᐋᓐᓂᐊᕕᓕᐊᖅᓯᒪᓗᑎᒃ

• ᓄᓇᓕᖕᓄᑦ ᑐᓴᐅᒪᑎᑦᑎᓂᖅ
• ᐅᖃᓕᒫᕆᐊᓕᑦ

• ᐅᖃᓘᑎᕋᓛᒃᑯᑦ, ᐱᓗᐊᖅᑐᒥᒃ ᕕᔅᐳᒃ ᐊᑐᖅᑕᐅᓂᐊᕐᒪᑕ 
ᐱᓕᕆᑎᑦᑎᔾᔪᑕᐅᔪᑦ ᐊᒻᒪᓗ ᖃᓄᐃᓕᐅᕈᑕᐅᓂᐊᖅᑐᑦ 
ᐊᒻᒪᓗ ᑭᐅᓯᓗᑎᒃ ᑎᑎᕋᖅᑐᓄᑦ

ᐊᒻᒪᓗ, ᐃᓚᐅᔪᑦ ᐅᑯᐊ ᐊᐅᓚᑦᓯᔨᑦ ᕿᑎᐊᓃᑉᐳᑦ, 
ᓄᓇᓕᖅᐸᐃᔭᐃᑦ ᐃᓄᒋᐊᖕᓂᖓᓂ ᖃᐅᔨᒪᔭᐅᓂᐊᕐᒪᑕ 
ᑖᒃᑯᐊ ᐱᔨᑦᑎᕋᖅᑎᑦ ᑐᓴᕐᕕᒋᓚᐅᖅᓯᒪᔭᒃᓴᕆᔭᑎᑦ ᑭᓇᐅᑉ 
ᐅᖃᐅᓯᕆᓪᓗᓂᒋᑦ ᐊᒻᒪᓗ ᑕᑯᒃᓴᐅᖕᒪᑕ ᓄᓇᓕᖕᓂ. 
ᐊᐅᓚᑦᓯᔨᑦ ᐃᓂᖃᖅᑐᑦ ᓯᓚᑖᓂ ᓄᓇᓕᖅᐸᐃᔭᐃᑦ 
ᐃᓄᒋᐊᖕᓂᖓᑕ ᐱᔭᕐᓂᓐᖏᓐᓂᖅᓴᐅᔪᑦ ᓄᓇᖃᑎᒌᓄᑦ 
ᐊᑐᕆᐊᒃᓴᖏᓐᓄᑦ ᐱᔨᑦᑎᕋᐅᑎᖏᑦ. 

ᒪᕐᕉᒃ ᐃᓚᐅᔪᒃ ᐅᖃᓪᓚᓚᐅᖅᑐᑦ ᖃᓄᖅ ᓴᓇᖃᑦᑕᕐᓂᕐᒥᖕᓂᒃ 
ᓱᖏᐅᑎᓪᓗᒋᖅ ᐱᓕᕆᔭᐅᓂᐊᖅᑐᓂᒃ ᐃᓄᖕᓂᒃ ᑕᑕᑎᕆᔾᔪᑎ 
ᐱᐅᓯᑐᖃᖏᓐᓄᑦ ᐊᑑᑎᖃᕐᓂᖅᓴᐅᖁᓪᓗᒋᑦ ᓄᓇᖅᑲᖅ-
ᑳᖅᓯᒪᔪᑦ ᐱᔨᑦᑎᕋᖅᑎᖏᓐᓄᑦ ᑕᒪᐅᓐᓇ ᓯᕗᓕᐅᖅᑎᑦᑎᒍᑦ 
ᐊᒻᒪᓗ ᐊᔪᕆᖅᓲᑎᔭᐅᖃᑦᑕᖅᖢᑎᒃ ᓄᓇᓕᖕᓂ 
ᓄᓇᖅᑲᖅᑳᖅᓯᒪᔪᑦ ᐊᐅᓚᑦᓯᔨᖏᓐᓂᑦ. 

ᐊᑕᐅᓯᖅ ᐃᓚᐅᔪᖅ ᐊᑐᖅᑕᐅᑎᑦᑎᔪᓐᓇᖅᑐᑦ ᖃᓄᖅ ᓄᓇᖃᑎᓂ 
ᐃᑲᔪᕈᑎᓄᑦ ᐱᔭᕆᐊᑭᓐᓂᐊᕐᒪᑕ ᐃᓄᖕᒧᖓᓗᐊᕐᓂᖓᓄᑦ, 
ᓵᖓᖃᑦᑕᕐᓗᑎᒃ ᐃᓚᒌᑦᑎᐊᕐᓗᑎᒃ ᐊᕙᑖᓂᑦ ᐱᔨᑦᑎᕋᖅᑎᑦ 
ᐊᒻᒪᓗ ᐱᔨᖅᑎᕋᖅᑕᐅᔪᑦ ᐅᓇᑖᕆᑦᑎᐊᕋᔭᖅᐳᑦ ᓯᕗᓂᐊᓂ 
ᐊᑐᖅᓯᒪᔭᖏᑦ ᑕᐃᑲᓂ ᐃᒡᓗᒃᓴᖅᑖᕋᓱᒃᓗᒥ ᐊᖅᒪᓗ 
ᐊᓯᖏᓐᓂᒃ ᐃᓅᓯᖏᓐᓄᑦ ᐃᑲᔫᑎᒃᓴᓂᒃ ᐊᒃᓱᐋᓗᒃ 
ᒐᕙᒪᒃᑯᑎᒎᖓᔪᑦ ᐊᐅᓚᑕᐅᔪᒻᒪᕆᐋᓗᐃᑦ. 

ᐃᓱᐊᓂ, ᐃᓚᐅᔪᑦ ᑐᓴᕐᑎᑦᑎᓚᐅᖅᑐᑦ ᑖᓐᓇ ᐃᓄᒃ ᐊᕐᓇᖅ 
ᐃᒻᒥᖕᓂᒃ ᑭᓯᐊᓂ ᐊᔪᕈᓐᓃᕋᓱᒃᖢᑎᒃ ᐊᑐᕐᓂᐊᕋᒥᒃ 
ᐃᒡᓗᑖᕋᓱᒃᓗᑎᒃ ᓄᓇᓕᖕᓂ, ᐃᓚᒋᔭᐅᕗᑦ ᑲᑎᓪᓗᒋᑦ ᐊᓯᓂ 
ᐊᑐᐃᓐᓇᐅᔪᖃᖅᑐᑦ ᐃᒡᓗᒃᓴᓂᒃ ᐊᒻᒪᓗ ᐃᒡᓗᖃᖅᖢᓂ 
ᐱᔨᑦᑎᕋᐅᑎᑦ. ᑕᐃᒪᓗ ᐊᑕᐅᓯᖅ ᐃᓚᐅᔪᖅ ᑐᓴᕐᑎᑦᑎᓚᐅᖅᑐᖅ : 
“[ᐃᓄᐃᑦ ᓄᓇᖓ]” ᑲᑎᖓᓂᖓ ᐃᒻᒥᖕᓄᑦ ᐊᖏᓛᖅ 
ᐃᑲᔫᑎᓂᖅᐹᖅ ᐊᑐᖃᑦᑕᖅᑕᕗᑦ.”

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

38 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᑐᓗᖅᑕᐅᑎᑦ ᐊᑐᕋᓱᒃᖢᓂ ᐱᔨᑦᑎᕋᐅᑎᓂᒃ

ᐅᖃᐅᓯᖃᑎᒌᓐᖏᓐᓂᖅ ᑐᓗᖅᑕᐅᑎ

ᑕᐃᑲᓂ ᐱᔨᑦᑎᕋᐅᑎ ᐃᓄᒃᑑᑕᐅᑎᓐᓇᒍ, ᐃᓚᐅᔪᖅ 
ᓇᓗᓇᐃᓚᐅᖅᑐᖅ ᑐᑭᓯᖃᑎᒌᒍᓐᓇᕋᔭᓐᖏᑦᑐᑦ 
ᐃᒡᓗᒃᓴᖅᑖᕋᓱᒃᑐᓄᑦ. ᐆᒃᑑᑎᒋᓪᓗᒍ, ᐊᑕᐅᓯᖅ 
ᐊᐅᓚᑦᓯᔨᑦ ᑐᓂᓯᖃᑦᑕᖅᑐᖅ ᑕᒪᐅᓐᓇ 
ᑐᐊᕕᕐᓇᖅᑐᑎᒍᑦ, ᑭᓯᐊᓂ ᑐᑭᓯᓇᓐᖏᑦᑐᖅ 
ᐅᖃᓗᒃᕕᐅᖃᑦᑕᖅᑐᑦ ᐃᓄᒃᑑᖅᑐᖃᓐᖏᒻᒪᖔᑕ.

ᐊᐅᓚᑦᑎᔾᔪᑕᐅᔪᓂ ᑐᓗᖅᑕᐅᑎᑦ

ᐃᓚᐅᔪᑦ ᐅᖃᖃᑎᒌᓚᐅᕐᒥᔪᑦ ᐊᐅᓚᑦᑎᔨᑦ ᑎᑎᕋᕐᕕᖕᓂ 
ᑐᓗᖅᑕᐅᑎᑦ ᐱᓇᓱᒃᖢᓂ ᐃᒡᓗᒃᓴᓂᒃ. ᐊᒥᓱᑦ ᐊᔾᔨᒌᓐᖏᑦᑐᑦ 
ᐱᔨᑦᑎᕋᖅᑎᑦ ᐃᓚᐅᔪᑦ ᓇᓗᓇᐃᖅᓯᓚᐅᖅᑐᑦ ᐅᑯᐊ 
ᐱᓇᔪᒍᑎᖏᑦ “ᖃᐅᔨᑎᑦᑎᔾᔪᑎᑦ” ᐃᒡᓗᒃᓴᖃᕆᐊᖃᕐᓂᖏᓐᓄᑦ 
- ᓲᕐᓗ ᐊᓂᑕᐅᓂᐊᖅᑐᑎ ᐅᕝᕙᓘᓐᓃᑦ 90-ᐅᓪᓗᓄᑦ 
ᑮᓇᐅᔭᒃᑯᕕᖕᒥ ᓇᓕᖃᖏᓐᓂᒃ ᐱᔪᒪᔪᑦ - ᐅᑯᐊᓗ 
ᐊᒃᓱᕈᓐᓇᖅᑐᒦᑦᑐᑦ ᐱᔪᓐᓇᓲᕆᓐᖏᑕᖏᑦ. ᐅᑯᐊ ᑲᓇᑕᒥ 
ᐊᕕᒃᑐᑯᖅᓯᒪᔪᓂ ᐃᒡᓗᒃᓴᖃᕐᑎᑦᑎᓂᖅ ᐅᓇ ᐃᓚᐅᔪᖅ 
ᐊᕕᒃᑐᖅᓯᒪᔪᖓᓂ ᐊᐱᕆᖃᑦᑕᓚᐅᖅᑐᖅ ᐃᒪᓐᓇ, 
“ᑕᒪᒃᑭᑦᑎᐊᕋᓗᐊᖅᐱᒌᑦ ᐃᒡᓗᒃᓴᖅᑖᑎᑦᑎᔪᓐᓇᖅᑐᓂ? 
ᑮᓇᐅᔭᓕᐅᕋᓗᐊᖅᐲᑦ?”. ᐅᓇ ᐃᓚᐅᔪᑦ ᐃᓱᒪᓚᐅᖅᑐᖅ 
ᐊᐱᖁᑎᑦ ᑕᐃᒪᓐᓇ ᓈᒻᒪᖏᑦᑐᑦ ᐊᐱᖁᑕᐅᒋᐊᖃᓐᖏᑦᑐᑦ, 
ᓇᓗᓇᐃᔭᓚᐅᖅᑐᖅ ᐱᔭᕐᓂᓐᖏᑦᑐᖅ ᓂᕈᐊᖅᓯᒋᐊᒃᓴᖅ 
ᐃᑲᔪᖅᑕᐅᔪᒪᒐᓗᐊᖅᖢᒥ ᐊᒻᒪᓗ ᐊᐱᖁᑎᖏᑦ 
ᐃᓱᒪᓕᕐᓇᓲᑦ ᐱᑎᑕᐅᔪᓐᓇᔮᓐᖏᑦᑐᖓᖃᐃ. ᐊᓯᖏᑦ 
ᐃᓚᐅᔪᑦ ᓇᓗᓇᐃᓚᐅᖅᑐᑦ ᐊᔾᔨᒌᓐᖏᑦᑐᑦ ᐊᐱᕈᑎᑦ 
ᐃᒡᓗᒃᓴᖅᑖᕋᓱᒃᑐᑦ ᐊᒻᒪᓗ ᐱᓕᕆᔾᔪᓯᖏᑦ ᐊᑐᓂ ᐱᔨᑦᑎᕋᐅᑎᑦ, 
ᐅᑯᐊᓗ ᐱᔭᕐᓂᓐᖏᑦᑐᑦ ᐊᐅᓚᑦᑎᓇᓱᒃᖢᓂ. ᐅᑯᐊ 
ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᓴᕿᑦᑎᓯᒪᔪᑦ ᐱᔭᕐᓂᓐᖏᑦᑐᓂᒃ 
ᑕᒪᐃᓐᓄᑦ ᐱᔨᑦᑎᕋᖅᑕᐅᔪᓄᑦ ᐊᒻᒪᓗ ᐱᔨᑦᑎᕋᖅᑐᓄᑦ. 

ᐊᒻᒪᓗᐅᑦᑕᐅᖅ ᐃᓚᓕᐅᑎᔪᑦ ᐱᔭᕐᓂᓐᖏᑦᑐᓂ ᐱᔭᕇᖅᓯᓇᓱᒃᖢᑎ 
ᐃᒡᓗᑖᕈᑎᒃᓴᑦ, ᐊᓯᖏᑦ ᐃᓚᐅᔪᑦ ᑐᓴᕐᑎᑦᑎᓚᐅᖅᑐᑦ 
ᓴᕿᔮᑦᑎᐊᓐᖏᒻᒪᑕ ᐱᔨᑦᑎᕋᕐᑎᑦᑎᔪᑦ ᐅᑕᕿᑎᑦᑎᓂᕋᐃᔪᑦ 
ᑐᑭᖃᖅᑐᖅ ᖃᐅᔨᒪᓐᖏᓐᓇᒥᒃ ᓇᒦᒻᒪᖔᑕ 
ᓄᖃᖓᑐᐃᓐᓇᖅᑐᑦ ᐃᑲᔫᓯᐊᕆᔭᕆᐊᖃᖅᑕᕋᓗᐊᖏᓐᓂᒃ. 

ᑕᐃᒪᓗ ᓇᓗᓇᐃᖅᑕᐅᓯᒪᕗᖅ ᐅᓇ ᑎᑎᖃᖅᓯᒪᔪᖅ 
ᖁᓛᓂ ᐊᑐᕈᓐᓇᕐᓂᕐᒧᑦ, ᒪᕐᕉᒃ ᐃᓚᐅᔪᒃ ᐅᖃᓚᐅᖅᑐᑦ 
ᖃᓄᖅ ᐃᒡᓗᑖᕋᓱᒃᑐᑦ ᑎᑎᕋᖅᑕᐅᕙᖕᓂᖏᑦ 
ᐅᑯᐊᓗ ᒫᓐᓇᕈᖅᑎᓯᒪᑦᑎᐊᕆᐊᓕᑦ ᐊᑐᖅᓯᑦᑎᐊᕐᓗᑎᒃ 
ᓄᓇᖅᑲᖅᑳᖅᓯᒪᔪᓂᒃ, ᐃᓚᒋᔭᐅᓗᑎᒃ ᐃᓄᐃᑦ, 
ᑕᐅᑦᑐᖏᑦ ᐊᒻᒪᓗ ᐱᐅᓯᑐᖃᖏᓐᓄᑦ ᓈᒻᒪᖕᑐᓂᒃ. 
ᐊᑕᐅᓯᖅ ᓇᓗᓇᐃᓚᐅᖅᑐᖅ ᒫᓐᓇᐅᔪᖅ ᐱᓕᕆᔾᔪᑕᐅᔪᖅ 
ᐊᐅᓚᑦᑎᓕᖓᒻᒥᒃ ᐊᑐᓲᑦ ᖃᓄᖅ ᐱᕚᓪᓕᖅᐸᓪᓕᐊᓂᕐᒥᖕᓂᒃ 

ᑭᓇᒥᒃ ᑕᖁᓐᓇᖅᖢᑎᒃ ᑲᑕᖕᓂᐊᖅᑐᒥᒃ ᑖᒃᑯᓇᖓᑦ 
ᐅᑕᕿᔪᓂᑦ ᐃᒡᓗᒃᓴᓄᑦ, ᐅᑯᐊᓗ ᓇᓗᓇᐃᖅᓯᒪᔪᑦ “ᖃᓪᓗᓈᑎᑐᑦ 
ᐱᓕᕆᔾᔪᓯᖓᑦ ᐅᓇᓗ ᐊᓯᕈᕆᐊᖃᖅᑐᖅ”.  

ᓱᓕ, ᐊᑕᐅᓯᖅ ᐃᓚᐅᔪᖅ ᐅᖃᐅᓯᖃᓚᐅᖅᑐᑦ ᖃᓄᖅ 
ᐃᒡᓗᑖᕈᓐᓇᕐᓂᐊᕐᓗᓂ ᑕᐃᒪᓐᓇᐅᔭᕆᐊᖃᖅᑎᑕᐅᔪᓂᒃ ᐅᑯᐊᓗ 
ᐊᔪᓕᖅᑎᑦᑎᔪᓐᓇᖅᑐᑦ ᐃᓚᒋᓐᓄᑦ ᐃᑲᔫᓯᐊᖃᑦᑕᖅᑐᓄᑦ ᑕᐃᒪᓗ 
ᐱᔭᕆᐊᖃᒻᒪᕆᒃᑲᓗᐊᖅᖢᒋᑦ. ᐅᓇ ᑐᓗᖅᑕᐅᑕᐅᓕᖃᑦᑕᖅᑐᖅ 
ᐱᓇᓱᒃᑐᓄᑦ ᐊᑭᑭᑦᑐᓂᒃ ᐃᒡᓗᓂᒃ ᐅᑯᐊᓗ “ᑮᓇᐅᔭᓕᐅᓗᐊᖅᑐᑦ” 
ᒪᓕᒃᖢᒋᑦ ᐃᓯᖅᑕᐅᔪᓐᓇᕈᑎᑦ ᑕᖏᖏᓐᓂᒃ ᑭᓯᐊᓂ 
ᐊᑭᓕᖅᓱᐃᔪᑦ ᑮᓇᐅᔭᓕᒫᖏᑦ ᓄᖑᖃᑦᑕᖅᖢᑎᒃ 
ᑭᓯᐊᓂ ᐊᑭᓕᖅᑕᐅᖕᒥᒍᑎᒃ. 

ᑭᐅᓯᔪᖅ ᓇᓗᓇᐃᖅᓯᓚᐅᖅᑐᑦ ᑖᒃᑯᐊ 
ᑮᓇᐅᔭᓕᐅᕋᓱᐊᖅᑎᐅᓇᑎᒃ ᐊᐅᓚᑦᑎᔩᑦ ᓴᓇᖃᑦᑕᖅᑐᑦ 
ᐃᒻᒥᒍᑦ ᐱᓕᕆᔾᔪᑎᒃᓴᓂᒃ ᐊᒥᒐᖅᓯᓪᓗᑎᒃ, ᐃᓚᒋᔭᐅᔪᑦ 
ᐃᖅᑲᓇᐃᔭᖅᑎᑭᒃᓴᕐᓂᖅ ᐊᒻᒪᓗ ᑮᓇᐅᔭᒃᓴᑭᒃᓴᕐᓂᖅ, ᐅᑯᐊ 
ᑐᓗᖅᑕᐅᑕᐅᔪᑦ ᐱᓕᕆᑦᑎᐊᕋᓱᒃᑲᓗᐊᖅᖢᒋᑦ ᐱᔨᑦᑎᕋᐅᑎᓂᒃ 
ᐊᑐᖅᑐᓄᑦ ᑭᓐᖒᒪᒋᔭᖏᓐᓄᑦ. 

ᐃᒡᓗᒃᓴᖃᑦᑎᐊᓐᖏᓂᖅ ᓈᒻᒪᒋᔭᓂᒃ

ᐃᒡᓗᒃᓴᖃᑦᑎᐊᓐᖏᓂᖅ ᓇᓗᓇᐃᖅᑕᐅᓚᐅᖅᑐᖅ ᐊᖏᓛᖅ 
ᑐᓗᖅᑕᐅᑕᐅᔪᖅ ᐃᓄᖕᓄᑦ ᐊᕐᓇᓄᑦ ᐃᒡᓗᑖᕋᓱᒃᑐᓄᑦ. ᐅᓇ 
ᐃᓚᖃᖅᑐᖅ ᐃᒡᓕᑦ ᐊᒥᓲᓐᖏᓗᐊᖅᑐᑦ ᑐᐊᕕᕐᓇᖅᑐᓕᕆᕕᖕᓂ 
ᕿᒫᕕᖕᓂ ᑖᒃᑯᓄᖓ ᐊᑐᕆᐊᖃᒻᒪᕆᒃᑐᓄᑦ, ᐊᑭᑐᔫᑕᐅᓚᐅᖅᑐᑦ 
ᐃᒡᓗᑦ, ᐃᒡᓗᒃᓴᖅᑕᖃᓐᖏᑦᑐᖅ ᐃᓐᓇᑐᖃᕐᓄᑦ, ᐊᒻᒪᓗ 
ᐃᒡᓗᒃᓴᖃᕆᐊᖃᕐᓂᖅ ᓈᒻᒪᒋᔭᖏᓐᓄᑦ ᐱᐅᓯᑐᖃᕐᒥ ᑭᓱᓂᒃ 
ᑭᓐᖒᒪᒋᔭᖏᓐᓄᑦ ᐃᓄᐃᑦ. ᐅᓇ ᐃᓚᖃᓲᖅ ᐃᓚᒥᖕᓂᒃ 
ᑐᔪᕐᒥᑎᑦᑎᓂᖅ, ᐅᕝᕙᓘᓐᓃᑦ ᐊᓯᖏᑦ ᐱᐅᓯᑐᖃᕐᒧᑦ 
ᐊᑑᑎᖃᖅᑐᑦ ᖃᓄᐃᓕᐅᕈᑕᐅᓲᓄᑦ.

ᐊᒻᒪᓗᑦᑕᐅᖅ, ᑭᐅᓯᔪᑦ ᓇᓗᓇᐃᓚᐅᖅᑐᑦ ᐅᑯᐊ 
ᐃᒡᓗᒃᓴᐃᑦ ᐊᑐᐃᓐᓇᐅᔪᑦ ᓈᒻᒪᓐᖏᓗᐊᖅᑐᑦ. ᐅᓂᒃᑳᑦ 
ᐃᓚᓕᐅᔾᔨᓯᒪᓚᐅᖅᑐᑦ ᐊᖏᕐᕋᖏᓐᓂᒃ ᑖᒃᑯᐊ ᐃᓚᐅᔪᑦ 
ᐱᓯᒪᔭᑎᒃ ᐅᓗᕆᐊᓇᖅᑐᖃᕈᓐᓇᖅᑐᑦ, ᐱᔾᔪᑎᒋᓪᓗᒋᑦ 
ᑯᒪᐃᑦ, ᐅᖁᐃᑦ, ᑭᓱᖃᓐᖏᑦᑐᑦ ᐊᑑᑎᖃᖅᑐᓂᒃ, 
ᐊᒻᒪᓗ ᐱᑦᑎᐊᖃᑦᑕᐅᑎᔪᓐᓃᖃᑦᑕᖅᑐᑦ ᐊᓯᖏᑦ ᑕᒫᓂ 
ᐃᒡᓗᖃᖃᑕᐅᓂᖏᓐᓄᑦ.  

ᐱᔭᕐᓂᓐᖏᑦᑐᑦ ᐃᓯᕋᓱᒃᖢᒋᑦ ᓇᖕᒥᓂᕆᔭᐅᔪᑦ 
ᐃᒡᓗᒥᖕᓂᒃ ᐊᑐᖅᑎᑦᑎᓲᑦ

ᐅᓇ ᐱᔨᑦᑎᕋᖅᑎᑦ ᓇᓗᓇᐃᖅᓯᓚᐅᖅᑐᖅ ᑖᒃᑯᐊ ᐃᓄᐃᑦ 
ᐊᕐᓇᐃᑦ ᐱᔭᕐᓂᕈᓱᖃᑦᑕᓐᖏᑦᑐᑦ ᐃᓯᕈᒪᒐᓗᐊᖅᖢᑎᒃ 
ᓇᖕᒥᓂᕆᔭᐅᔪᑦ ᐃᒡᓗᓄᑦ ᐊᑐᖅᑐᐊᕐᓗᑎᒃ. ᓇᓗᓇᐃᔭᓚᐅᖅᑐᖅ 

ᑕᐃᒪᓐᓇᐅᔪᖅ ᑭᒃᑭᑕᐅᖃᑦᑕᕐᒪᑕ ᐊᑭᕋᖅᑐᖅᑕᐅᓪᓗᑎᒃ 
ᐊᒻᒪᓗ ᑲᖕᖑᓲᔾᔨᓂᖅ ᑕᓗᕈᒃᑯᔾᔨᓂᖅ ᑕᒪᒃᑯᓇᖓᑦ 
ᐃᒡᓗᓕᒃ ᐊᑐᖅᑎᑦᑎᓲᓂᑦ ᐅᑯᐊᓗ ᐊᑐᖅᑎᑦᑎᔪᒪᓐᖏᑦᑐᑦ 
ᐃᓄᓕᕆᔨᒃᑯᓂᑦ ᐃᑲᔪᖅᑕᐅᓲᓂᒃ. ᑕᒪᓐᓇ ᑕᓗᕈᒃᑯᔾᔨᓂᖅ 
ᐃᓚᒋᔭᖓ ᐊᖏᓂᖅᓴᒥᑦ ᐱᓕᕆᔾᔪᑕᐅᔪᑦ ᑭᒃᑭᑦᑎᖃᑦᑕᖅᑐᓂᑦ 
ᐊᑭᕋᖅᑐᕐᓂᕐᒧᑦ ᐅᑯᐊᓗ ᐃᓚᓕᐅᑎᓯᒪᑦᑎᐊᕐᒪᑕ ᐃᓗᐊᓂ 
ᐃᒡᓗᓂᒃ ᐊᑐᖅᑐᐊᕈᑎᓂᒃ ᑕᑕᑎᕆᓇᓱᒃᖢᓂ ᐱᓕᕆᔾᔪᑎᖏᓐᓄᑦ. 
ᐊᓯᖏᑦ ᓇᓗᓇᐃᓚᐅᖅᑐᑦ ᐱᔭᕐᓂᓐᖏᑦᑐᓐᓇᖅᑐᖅ 
ᐊᑭᓕᒃᓴᖃᓐᖏᑦᑎᐊᕐᓗᓂ ᐊᑭᓕᖅᓱᐃᓂᐊᕐᓗᓂ ᐃᒡᓗᒥᒃ 
ᑖᒃᑯᑎᒍᑦ ᐃᓄᓕᕆᔨᒃᑯᑦ ᐊᒻᒪᓗ ᐊᓯᖏᑦ ᒐᕙᒪᒃᑯᓂ 
ᐱᓕᕆᑎᑦᑎᔾᔪᑕᐅᔪᑦ, ᐅᑯᐊ ᐊᒃᑐᐃᒃᑲᓐᓂᖅᓯᒪᔪᑦ ᐃᒡᓗᓂᒃ 

ᐊᑐᖅᑎᑦᑎᓲᑦ ᐊᑐᖅᑎᑦᑎᔪᒪᖃᑦᑕᓐᖏᒻᒪᑕ. ᑕᒪᐃᓐᓄᑦ, ᑕᒪᓐᓇ 
ᐊᑭᓕᒃᓴᖃᓐᖏᑦᑎᐊᕐᓂᖅ ᐃᓱᒪᒋᔭᐅᔪᖅ ᐱᔨᑦᑎᕋᖅᑎᓂᑦ 
ᐊᑐᖅᑕᐅᔪᒻᒪᕆᐋᓘᖕᒪᑦ ᑐᓗᖅᑕᐅᑕᐅᓂᖅᐹᖑᔪᖅ ᐃᓄᖕᓄᑦ 
ᐊᕐᓇᓄᑦ ᓇᖕᒥᓂᖁᑎᒋᔭᐅᔪᑎᒍᑦ ᐃᒡᓗᒧᑦ ᐃᓯᕋᓱᒃᑲᓗᐊᖅᖢᓂ, 
ᐊᒻᒪᓗ ᐱᔭᕐᓂᓐᖏᑦᑐᑦ ᐊᑭᓖᔭᕆᐊᖃᕐᒪᑕ ᐃᒡᓗᒧᑦ ᐃᓯᕈᑎᑦ 
ᐊᑭᓕᕐᓗᒍ ᐊᒻᒪᓗ ᓯᕗᓪᓕᖅᐹᖓ ᑕᕿᖅ ᐊᑐᕐᓂᐊᑦᑐᖅ 
ᐊᑭᓕᖅᐸᒌᕐᓗᒋᑦ. ᐊᑕᐅᓯᖅ ᐃᓚᐅᔪᖅ ᑐᓴᕐᑎᑦᑎᓚᐅᖅᑐᖅ 
ᑖᒃᑯᐊ ᐊᐅᓚᑦᓯᔨᑦ ᐃᓕᓐᓂᐊᖅᑎᑦᑎᕙᓪᓕᐊᔪᑦ ᐃᒡᓗᓂᒃ 
ᐊᑐᖅᑎᑦᑎᓲᓂᒃ ᖃᓄᖅ ᑮᓇᐅᔭᓗᐅᓐᖏᓗᐊᖅᑐᑦ 
ᐊᑭᓕᒃᓴᖃᕐᓂᑯᑦ ᐊᒃᑐᐃᓯᒪᓐᖏᑦᑐᑦ ᐃᒡᓗᒥᒃ ᐊᑐᕈᒪᔪᒧᑦ 
ᐊᑭᓖᖃᑦᑕᕐᓂᐊᕐᓗᓂ ᐃᒡᓗᒥᒃ ᑭᖑᕙᓚᐅᖅᓯᒪᓐᖏᒃᑯᓂ. 

ᐃᖅᐸᖅᓯᒪᔪᑦ ᓯᐱᓯᒪᔪᓄᑦ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ ᐃᓄᓐᓂᒃ ᐃᓚᓕᐅᔾᔨᓯᒪᓂᖅ 

ᐱᑕᖃᓐᖏᑦᑐᖅ ᐱᔨᑦᑎᕋᖅᑏᑦ ᐃᓚᐅᔪᒃ ᐊᐅᓚᑦᓯᔨᖏᓐᓂ 
ᐃᑲᔫᑎᒃᓴᓂᒃ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ ᐃᓄᓐᓂᒃ, 
ᑕᐃᒪᓐᓇᐅᒐᓗᐊᖅᑎᓪᓗᒍ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ 
ᐃᓄᖕᓂᒃ ᐊᑐᕈᓐᓇᖅᑐᑦ ᑭᒃᑯᑐᐃᓐᓇᕐᓅᖓᔪᓂᒃ ᐱᔨᑦᑎᕋᐅᑎᓂᒃ. 

ᐊᑕᐅᓯᖅ ᐃᓚᐅᔪᖅ ᑐᓴᕐᑎᑦᑎᓚᐅᖅᑐᑦ ᑖᒃᑯᐊ ᐊᐅᓚᑦᓯᔨᖏᑦ 
ᑕᒪᒃᑯᓄᖓ ᐊᑐᐊᒐᖃᓐᖏᑦᑐᑦ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ 
ᐃᓄᖕᓄᑦ, ᑭᓯᐊᓂ ᑕᒪᐃᓐᓂᒃ ᐊᖏᖅᓯᔭᕆᐊᖃᖅᑎᑕᐅᔪᑦ. 
ᐊᐅᓚᑦᓯᔨᖏᑦ ᒪᓕᒃᑐᑦ ᐱᖓᓱᓂᒃ (3) ᑐᑭᒧᐊᒍᑎᑦ 
ᑐᓐᖓᔾᔪᑎᒋᔭᖏᑦ ᐅᑯᐊᓗ ᐃᓚᓕᐅᔾᔨᓯᒪᔪᑦ ᑕᒪᐃᓐᓂᒃ, 
ᐅᑯᐊ “ᐃᒃᐱᒍᓱᑦᑎᐊᕐᓂᖅ ᐃᒻᒥᓂᒃ. ᐃᒃᐱᒍᓱᑦᑎᐊᕐᓂᖅ ᐊᓯᒥᒃ. 
ᐃᒃᐱᒍᓱᑦᑎᐊᕐᓂᖅ ᐱᖁᑎᒋᔭᐅᔪᓂᒃ”.

ᐊᓯᖏᑦ ᑭᐅᓯᔪᑦ ᓇᓗᓇᐃᓚᐅᖅᑐᑦ ᑖᒃᑯᐊ ᐊᐅᓚᑦᓯᔨᖏᑦ 
ᐃᓚᓯᓯᒪᔪᑦ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ ᐃᓄᓐᓂ ᓯᐱᓯᒪᔪᓂᒃ 
ᐃᓚᓗᒋᑦ ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎ ᐊᒻᒪᓗ ᓂᕆᐅᓇᖅᑐᖅ 
ᓴᓇᓗᑎᒃ ᓄᓇᓕᖕᓂ ᐊᐅᓚᑦᓯᔨᑦ ᐊᔪᕈᔭᓐᖏᑦᑐᑦ ᑖᒃᑯᓄᖓ 
ᐊᕐᓇᐅᔭᓂᒃ ᐊᖑᑕᐅᔭᓂᓪᓗ ᐃᓄᓐᓂ.  

ᐊᑕᐅᓯᖅ ᐃᓚᐅᔪᖅ ᑐᓴᕐᑎᑦᑎᓚᐅᖅᑐᑦ ᑖᒃᑯᐊ ᐊᐅᓚᑦᓯᔨᖏᑦᑕ 
ᓯᕗᓕᐅᖅᑎᖏᑦ ᐃᓚᖃᖅᑐᑦ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ 
ᐃᓄᓐᓂ, ᐅᑯᐊᓗ ᑐᑭᒧᐊᒃᑎᑦᑎᓲᑦ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ 
ᐃᓄᓐᓂ ᐱᓯᒪᓂᖃᖅᑐᓂᒃ ᐃᓗᐊᓂ ᐊᐅᓚᑦᓯᔨᓄᑦ, ᓲᕐᓗ 
ᐆᒃᑑᑎᒋᓪᓗᒍ, ᐊᐅᓚᑦᓯᔨᑦ ᐃᓚᐅᖃᑦᑕᖅᑐᑦ ᐃᑲᔪᖅᑎᐅᓪᓗᑎᒃ 
ᐱᔾᔪᑎᒋᓪᓗᒍ ᐃᑲᔫᑎᑦ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ ᐃᓄᓐᓄᑦ. 

ᐃᓚᐅᔪᑦ ᑐᓴᕐᑎᑦᑎᓚᐅᖅᑐᑦᑕᐅᖅ ᐱᓕᕆᓇᓱᐊᑦᑕᒥᖕᓂᒃ 
ᐋᕿᒃᓱᐃᓗᑎᒃ ᐱᑕᖃᕐᓂᖅᓴᐅᖁᓪᓗᒋᑦ ᐊᕐᓇᐅᔭᓂᒃ 
ᐊᖑᑕᐅᔭᓂᓪᓗ ᐃᓄᓐᓂ, ᑕᐃᒫᒃ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ 
ᐃᓄᓐᓂ-ᐃᓚᐅᑎᑦᑎᓗᑎᒃ, ᐊᕐᓇᐅᔭᓂᒃ ᐊᖑᑕᐅᔭᓂᓪᓗ 
ᑕᒪᐃᓐᓃᖅᑐᓄᑦ ᐊᓇᕐᕕᖕᓂᒃ.

ᓄᓇᓕᖕᓂ ᐃᓚᒌᒍᓯ

ᐃᓚᐅᔪᑦ ᑐᓴᕐᑎᑦᑎᓚᐅᖅᑐᑦ ᑕᐅᑦᑐᕆᔭᖏᑦ 
ᐱᔭᕐᓂᓐᖏᑐᒦᑎᑕᐅᓂᖅ ᐋᕿᒃᓱᐃᓇᓱᒃᖢᓂ ᐃᓚᒌᑦᑎᐊᕈᓯᕐᒥᒃ 
ᑖᒃᑯᐊᓗ ᐃᒡᓗᒃᑖᕆᐊᖃᖅᑐᓄᑦ. ᐃᓚᖏᑦ ᓇᓗᓇᐃᓚᐅᖅᑐᑦ 
ᐱᔭᕐᓂᓐᖏᑦᑐᖅ ᑲᑎᖓᑦᑎᐊᕋᓱᒃᖢᒋᑦ ᓄᓇᓖᑦ ᐱᔭᕆᐊᖃᖅᑐᑦ 
ᓅᓯᒪᓐᖏᑎᓪᓗᒋᑦ ᓄᓇᓕᖅᐸᐅᔭᐃᑦ ᐃᓄᒋᐊᖕᓂᖓᓄᑦ. 
ᐊᑕᐅᓯᖅ ᐃᓚᐅᔪᖅ ᐊᐅᓚᑦᓯᔨᓂᑦ ᐱᓕᕆᕙᓐᖏᑦᑐᑦ 
ᐃᓯᑐᐃᓐᓇᖅᑐᓂᒃ ᐱᔨᑦᑎᕋᓲᖑᓐᖏᑦᑐᑦ ᐅᓇ ᐱᔭᕐᓂᓐᖏᑦᑐᖅ 
ᐃᑲᔪᖅᑕᐅᓇᓱᒃᑐᓄᑦ ᑐᐊᕕᕐᓇᖅᑐᒦᑦᑐᓄᑦ. ᐊᑕᐅᓯᖅ ᐃᓚᐅᔪᖅ 
ᐅᖃᐅᓯᖃᓚᐅᖅᑐᖅ ᑕᒪᓐᓇ ᑲᖑᓲᔾᔨᓂᖅ ᑐᓗᖅᑕᐅᑕᐅᔪᖅ 
ᐃᒡᓗᓕᕆᓂᕐᒧᑦ ᐱᔨᑦᑎᕋᓲᓄᑦ. ᐃᓚᖓᑦ ᓇᓗᓇᐃᓚᐅᖅᑐᖅ 
ᑖᒃᑯᐊᑦ ᐃᓚᖏᑦ ᐃᓄᐃᑦ ᐊᑐᕆᐊᖃᓐᖏᑦᑐᑦ ᑐᐊᕕᕐᓇᖅᑐᑎᒍᑦ 
ᕿᒫᕕᖕᓂᒃ ᐱᔾᔪᑎᒋᓪᓗᒍ ᓈᒻᒪᓐᖏᑦᑐᒥᒃ ᑭᖑᓂᑦᑎᓐᓂ 
ᐊᑐᖅᓯᒪᑐᐃᓐᓇᖅᑎᓪᓗᒋᑦ.  

ᓱᓕᒃᑲᓐᓂᖅ, ᐊᑕᐅᓯᖅ ᐃᓚᐅᔪᖅ ᓴᕿᑎᑦᑎᔪᑦ 
ᐱᔭᕐᓂᓐᖏᑑᓂᖓᓂᒃ ᐋᕿᒃᓱᐃᓇᓱᒃᖢᓂ ᐃᓚᒌᒍᓯᕐᒥᒃ 
ᓄᓇᖅᑲᖅᑳᖅᓯᒪᔪᑦ ᓄᓇᖏᓐᓄ. ᐅᖃᓚᐅᖅᑐᑦ ᐊᑯᓂᐋᓗᒃ 
ᐃᓚᒌᑦᑎᐊᕋᓱᖕᓂᕐᒥᒃ ᐋᕿᒃᓱᐃᓇᖅᑐᖅ, ᐊᒻᒪᓗ 
ᐊᒥᓱᑦ ᓄᓇᖅᑲᖅᑳᖅᓯᒪᔪᑦ ᐊᐅᓚᑦᓯᔨᑦ ᐱᔾᔪᑎᒋᓪᓗᒍ 
ᑭᖑᓂᕐᒥᖕᓂ ᐊᑐᖅᓯᒪᔭᖏᓐᓂᒃ. ᖄᖓᒍᑦᑕᐅᖅ 
ᓇᓗᓇᐃᓚᐅᖅᑐᖅ ᐱᔭᕐᓂᓐᖏᑦᑐᖅ ᐱᓯᒪᓇᓱᒋᐊᒃᓴᖅ 
ᓄᓇᖅᑲᖅᑳᖅᓯᒪᔪᓂᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ 
ᓯᕗᓕᐅᖅᑎᓂᒃ ᓄᓇᖅᑲᖅᑳᖅᓯᒪᔪᖃᓐᖏᑦᑐᓂ ᐊᐅᓚᑦᓯᔨᓂ 
ᐱᔾᔪᑎᒋᓪᓗᒍ ᑐᓗᖅᑕᐅᑎᖃᕐᒪᑕ ᐃᓚᓕᐅᔾᔨᓯᒪᒋᐊᒃᓴᖅ 
ᐃᓗᐊᓂ ᑖᒃᑯᐊ ᐊᐅᓚᑦᓯᔨᑦ. 

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

40 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐃᑲᔫᑎᒃᓴᐃᑦ ᑭᓐᖒᒪᓇᖅᑐᑦ

ᖄᒃᑲᓐᓂᒍᑦᑕᐅᖅ ᑐᓗᖅᑕᐅᑎᑦ ᓇᓗᓇᐃᖅᓯᒪᔪᑦ ᖁᓛᓂ, 
ᐱᔨᑦᑎᕋᖅᑏᑦ ᐃᓚᐅᔪᑦ ᑐᓴᕐᑎᑦᑎᓚᐅᖅᑐᑦ ᐅᑯᐊ ᐊᑖᓂ 
ᑎᑎᕋᖅᓯᒪᔪᑦ ᐃᓱᒪᓕᕈᑎᑦ ᐱᔭᕆᐊᖃᖅᑐᑦ ᐃᑲᔪᑦᑎᐊᕐᓂᐊᕐᓗᒋᑦ 
ᐃᓄᐃᑦ ᐊᕐᓇᐃᑦ ᐃᒡᓗᑖᕈᓐᓇᕐᓂᐊᕐᒪᑕ:

• ᐱᑕᖃᕆᐊᓕᒃ ᐊᒥᓲᓂᖅᓴᓂᒃ ᐃᖅᑲᓇᐃᔭᖅᑎᓂᒃ 
ᐃᒡᓗᓕᕆᓂᕐᒥ ᐊᒻᒪᓗ ᐃᓄᓕᕆᔨᒃᑯᓂ

• ᐱᑕᖃᕆᐊᓕᒃ ᐊᒥᓲᓂᖅᓴᓂᒃ ᐱᐅᓯᑐᖃᕐᒧᑦ 
ᓈᒻᒪᒃᑐᓂᒃ ᐱᓕᕆᐊᒃᓴᓂᒃ

• ᐊᒥᓲᓂᖅᓴᓂᒃ ᐅᖃᐅᓯᕐᒧᑦ ᐃᑲᔫᑎᑦ, ᐃᓚᒋᔭᐅᓗᑎᒃ 
ᐅᖃᐅᓯᕐᒥᒃ ᐃᓕᑦᑎᕙᓪᓕᐊᓂᕐᒧᑦ ᐱᓕᕆᑎᑦᑎᔾᔪᑕᐅᔪᑦ 
ᐊᒻᒪᓗ ᑐᓂᓯᓯᒪᔪᑦ ᐃᓄᒃᑐᑦ

• ᓂᕿᓪᓚᑖᓂᒃ ᑐᓂᓯᖃᑦᑕᕐᓗᑎᒃ ᑕᐃᑲᓂ 
ᐱᔨᑦᑎᕋᖅᑐᑦ ᐊᐅᓚᑦᓯᔨᑎᒍᑦ

• ᐱᓕᕆᖃᑎᒋᔭᓂᒃ ᐃᑲᔪᖅᑕᐅᒋᐊᓕᑦ ᐊᒻᒪᓗ 
ᓄᓇᓕᖕᓂ ᐱᑕᖃᕈᓐᓃᖅᑎᓪᓗᒍ ᐊᕗᑎᓯᒪᔭᐅᓂᖏᑦ 
ᐃᓄᐃᑦ ᐊᕐᓇᐃᑦ ᓄᓇᓕᖅᐸᐅᔭᓂ

• ᑮᓇᐅᔭᒃᓴᖅᑕᖃᒃᑲᓐᓂᕐᓗᓂ ᐃᑲᔫᑎᒃᓴᓂᒃ ᐃᓄᖕᓄᑦ

• ᑮᓇᐅᔭᒃᓴᖅᑕᖃᒃᑲᓐᓂᕐᓗᓂ ᐃᑲᔫᑎᒃᓴᓂᒃ 
ᐃᖅᑲᓇᐃᔭᖅᑎᓄᑦ ᐃᒡᓗᓕᕆᔪᓂ ᐊᒻᒪᓗ 
ᐃᓄᓕᕆᔨᒃᑯᓂ ᐱᐅᓯᕚᓪᓕᕐᓂᐊᕐᒪᑕ ᐱᓯᒪᔪᓐᓇᕐᓂᖏᑦ 
ᐃᖅᑲᓇᐃᔭᖅᑎᓂᒃ: ᓲᕐᓗ ᐊᑭᑦᑐᕆᐊᕐᓗᒋᑦ ᑮᓇᐅᔭᒃᓴᐃᑦ

• ᑕᒪᐃᓐᓅᖓᓂᖅᓴᐅᓕᕐᓗᒋᑦ ᐱᔨᑦᑎᕋᐅᑎᑦ ᐃᖏᕐᕋᔪᑎᓂᒃ 
ᐊᑐᕆᐊᓐᖏᑦᑐᓄᑦ ᐱᑎᑕᐅᓂᐊᕐᓗᑎᒃ

• ᐃᖏᕐᕋᔪᑎᒃᓴᖏᓐᓂᒃ ᐱᑎᑕᐅᓗᑎᒃ 
ᐊᑐᕈᓐᓇᕐᓂᐊᕐᒪᑕ ᐱᔨᑦᑎᕋᐅᑎᓂᑦ ᓯᓚᑖᓃᑦᑐᓂ 
ᓄᓇᓕᖅᐸᐅᔭᐃᑦ ᐃᓄᒋᐊᖕᓂᖏᓐᓂᑦ

• ᐊᑭᓕᖅᓱᕈᓐᓇᖅᑕᐃᓐᓂᒃ ᐃᒡᓗᒃᓴᖃᖅᑎᓪᓗᒋᑦ 
ᑕᒪᕐᒥᒃ ᐃᓄᐃᑦ, ᐃᓚᒋᔭᐅᓗᑎᒃ ᐊᑐᖅᓯᓯᒪᓐᖏᑦᑐᑦ 
ᐊᖏᕐᕋᖃᕈᓐᓃᕐᓂᕐᒧᑦ ᑕᒫᓃᕆᓯᒪᓐᖏᑦᑐᑦ.

• ᐃᑲᔫᑎᒃᓴᖅᑕᖃᒃᑲᓐᓂᕐᓗᓂ ᐊᒻᒪᓗ 
ᐋᕿᒃᓯᓗᑎᒃ ᐃᒡᓗᒃᓴᖏᓐᓂᒃ ᐃᓐᓇᑐᖃᐃᑦ: 
ᓲᕐᓗ, ᐃᖅᑲᓇᐃᔭᕈᓐᓃᖅᑐᑦ ᐃᓐᓇᐅᓕᕋᒥᒃ 
ᐊᖏᕐᕋᓂᒃ ᐅᕝᕙᓘᓐᓃᑦ ᐃᑲᔪᖅᑎᒌᑦᑎᐊᖅᑐᓂᒃ 
ᐃᓅᓯᖃᖅᑎᑕᐅᓗᑎᒃ ᐃᓄᐃᑦ ᐃᓐᓇᑐᖃᐃᑦ

• ᐃᑲᔫᑎᒃᓴᒃᑲᓐᓂᕐᓂᒃ ᐱᓕᕆᐊᖑᒋᐊᓕᒃ ᐃᒡᓗᒃᓴᕐᓂᖅ: 
ᓲᕐᓗ ᓂᕿᒃᓴᖏᓐᓂᒃ ᐃᑲᔫᓯᐊᖅᑎᑦᑎᓂᖅ, ᐊᐅᒃᑕᔫᓂᒃ 
ᓂᐅᕕᕈᓐᓇᐅᑎᓂᒃ ᐊᖏᓂᖅᓴᓄᑦ ᓂᕿᑖᕐᕕᖕᓄᑦ; 
ᐊᖏᓂᖅᓴᓂᑦ ᐱᓕᕆᕕᐅᔪᑦ ᑐᓂᔭᐅᓗᑎᒃ 
ᐆᓇᖅᑐᓂᒃ ᓂᕆᔭᐅᓂᐊᖅᑐᓂᒃ. 

• ᐱᑕᖃᕆᐊᖃᖅᑐᖅ ᑕᒪᐃᓐᓄᑦ ᑐᕌᖅᑐᑦ ᐊᒻᒪᓗ 
ᑭᓱᓕᒫᖏᓐᓄᑦ ᐃᑲᔫᑎᒃᓴᓂᒃ. ᐊᒥᓱᑦ ᐃᒡᓗᖃᕆᐊᖃᖅᑐᑦ 
ᐃᑲᔪᖅᑕᐅᒋᐊᓖᑦ “ᐊᖏᕐᕋᖃᕈᓐᓇᓐᖏᑦᑐᑦ” ᐊᒻᒪᓗ 
ᐃᓱᒪᒃᑯᑦ ᐋᓐᓂᐊᓕᑦ ᐊᒻᒪᓗ ᐊᖓᔮᕐᓗᖃᑦᑕᖅᑐᑦ 
ᐃᑲᔪᖅᑕᐅᓗᑎᒃ, ᐃᓛᓪᓕᒃᑯᑦ ᑐᐊᕕᕐᓇᕐᓂᖅᓴᐅᓲᖅ 
ᐃᒡᓗᒃᓴᖅᑖᕐᑎᑦᑎᓇᓱᖕᓂᕐᒥᑦ.

• ᐋᕿᒃᓱᕆᐊᓕᑦ ᓯᕗᓪᓕᐅᑎᔭᐅᓂᐊᕐᒪᑕ ᐃᓄᐃᑦ,  
ᑕᐃᒪᓗ ᐊᑕᐅᓯᖅ ᐃᓚᐅᔪᖅ ᐅᖃᓚᐅᖅᑐᖅ, “[ᐃᓄᐃᑦ] 
ᐊᔭᒃᑕᐅᖃᑦᑕᖅᑐᑦ ᓴᓂᒧᑦ ᐃᒡᓗᖃᕈᓐᓃᕋᖓᑕ 
ᐅᕝᕙᓘᓐᓃᑦ ᑕᒫᓂᕐᕆᑎᑕᐅᓕᖅᖢᑎᒃ”.

• ᐱᑕᖃᕆᐊᖃᖅᑐᖅ ᐸᐅᒃᑑᑎᒃᑯᑎᒍᑦ, ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑎᒍᑦ, ᐊᒻᒪᓗ ᐊᓯᖏᑦ ᑲᓇᑕᒥ 
ᑎᒥᐅᔪᑦ ᐅᖃᓪᓚᖃᑎᖃᕐᓗᑎᒃ ᐃᓄᖕᓄᑦ ᐊᕐᓇᓄᑦ ᐊᒻᒪᓗ 
ᐃᓄᐃᑦ ᐊᐅᓚᑦᓯᔨᖏᓐᓄᑦ, ᐱᓗᐊᖅᑐᒥᒃ ᐊᕕᒃᑐᖅᓯᒪᔪᓂ 
ᓲᕐᓗ ᐱᓇᖕᓇᖓᓂ ᑲᓇᑕ ᑕᐃᑲᓂ ᐃᓄᐃᑦ ᓄᓇᖏᑦ 
ᐊᔾᔨᒋᓐᖏᑕᖏᑦ ᐃᑲᔫᑎᒃᓴᑦ ᑖᒃᑯᓇᖓᑦ ᐃᓄᐃᑦ 
ᓄᓇᖓ ᐅᕝᕙᓘᓐᓃᑦ ᑲᓇᖕᓇᖓᓂ ᑲᓇᑕ (ᓲᕐᓗ, 
ᐋᑐᕚ ᐊᒻᒪᓗ ᒪᓐᑐᕆᐊ).

• ᐱᑕᖃᕆᐊᖃᖅᑐᖅ ᐃᓄᐃᑦ ᑲᑐᔾᔨᖃᑎᒌᖕᓂᒃ ᐊᒻᒪᓗ 
ᐊᐅᓚᑦᓯᔨᓂᒃ ᐱᓇᖕᓇᖓᓂ ᑲᓇᑕᒥᐅᑦ ᐊᕕᒃᑐᖅᓯᒪᔪᑦ

• ᐱᑕᖃᕆᐊᖃᖅᑐᑦ ᑲᓇᑕᒥ ᐊᐅᓚᑦᓯᔨᑦ ᓲᕐᓗ 
ᐸᐅᒃᑑᑎᑦ ᐃᓂᖃᕐᑎᑦᑎᓗᑎᒃ ᖃᓄᐃᓕᐅᖅᑎᑦᑎᓂᕐᒧᑦ 
ᐱᓇᖕᓇᖓᓂ ᑲᓇᑕ ᐊᕕᒃᑐᖅᓯᒪᔪᓂ

• ᐱᑕᖃᕆᐊᖃᖅᑐᑦ ᓄᓇᓕᖕᓂ ᐃᓄᖕᓂᒃ 
ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖕᓂᒃ

• ᐃᑲᔪᖅᑕᐅᒃᑲᓐᓂᕆᐊᓕᒃ ᐱᓕᕆᐊᕆᓗᒋᑦ 
ᑮᓇᐅᔭᓕᕆᔪᓐᓇᑦᑎᐊᖅᑐᑦ ᑐᓗᖅᑕᐅᑕᐅᔪᑦ 
ᐃᒡᓗᓕᕆᓂᕐᒥ, ᐃᓚᓕᐅᑎᔭᐅᓗᑎᒃ 
ᓴᕿᑦᑎᓗᑎᒃ ᐱᔨᑦᑎᕋᖅᑕᐅᔪᑦ 
ᑮᓇᐅᔭᓕᕆᓂᕐᒧᑦ ᖃᐅᔨᒪᓂᐊᖅᑕᖏᓐᓂᒃ

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

41 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐊᑐᓕᖁᔭᐅᔪᑦ
ᑕᕝᕙᓂ ᑎᑎᕋᖅᓯᒪᕗᑦ ᐊᑐᓕᖁᔭᐅᔪᑦ ᐱᓕᕆᐊᕆᓂᐊᕐᓗᒋᑦ 
ᐃᓄᐃᑦ ᐊᕐᓇᐃᑦ ᐃᒡᓗᒃᓴᖃᕆᐊᖃᕐᓂᖏᑦ, ᐋᕿᒃᓱᑦᑎᐊᕐᓗᒋᑦ 
ᑐᑭᖏᑦᑎᒍᑦ ᑐᑭᓯᓇᖅᓯᑦᑎᐊᕐᓂᐊᕐᒪᑕ. ᑕᐃᒪᓐᓇᐅᒐᓗᐊᖅᑎᓪᓗᒍ, 
ᐱᓕᕆᐊᖑᑦᑎᐊᕆᐊᓕᑦ ᑭᓐᖒᒪᒋᔭᖏᑦ ᐃᓄᐃᑦ ᐊᕐᓇᐃᑦ, ᑐᑭᓯᓗᑎᒃ 
ᑲᑎᖓᑦᑎᐊᕆᐊᖃᕐᓂᖅ ᑕᒪᐃᓄᓕᒫᖅ ᐱᒻᒪᕆᐅᓂᖅᐸᖑᕗᖅ.
ᐊᑐᓕᖁᔭᐅᔪᑦ ᑐᓂᔭᐅᕙᒃᑐᑦ ᐊᐅᓚᑦᓯᔨᓄᑦ ᐃᓂᖃᑦᑎᐊᕐᓂᖅᐹᖑᔪᑦ ᐱᓕᕆᐊᕆᓗᒋᑦ 
ᑕᒪᒃᑯᐊ, ᐅᑯᐊ ᐃᓚᒋᔭᐅᔪᑦ:

• ᐱᔨᑦᑎᕋᐅᑎᓂᒃ ᑐᓂᓯᕙᒃᑐᑦ
• ᐃᓄᐃᑦ ᐊᐅᓚᑦᓯᔨᖏᑦ

• ᐅᑭᐅᖅᑕᖅᑐᓕᒫᒥ - ᓄᓇᖅᑲᖅᑳᖅᓯᒪᔪᑦ ᐊᐅᓚᑦᓯᔨᖏᑦ

• ᓄᓇᖅᑲᖅᑳᖅᓯᒪᔫᓐᖏᑦᑐᑦ ᐊᐅᓚᑦᓯᔨᑦ

• ᐊᕐᓇᓄᑦ-ᐱᓯᒪᔪᑦ ᐊᐅᓚᑦᓯᔨᑦ

• ᐃᓐᓇᕐᓄᑦ ᐃᑲᔪᓲᑦ ᐊᐅᓚᑦᓯᔨᑦ;

• ᓇᖕᒥᓂᕆᔭᐅᔪᑦ ᐃᒡᓗᖃᕐᑎᑦᑎᔪᑦ ᑲᒻᐸᓂᑦ;

• ᒐᕙᒪᑐᖃᒃᑯᑦ;

• ᐊᓯᖏᑦ ᐳᖅᑐᓕᕇᑦ ᒐᕙᒪᒃᑯᑦ;

• ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ; ᐊᒻᒪᓗ 

• ᐸᐅᒃᑑᑎᒃᑯᑦ.

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

42 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐃᑲᔫᑎᒃᓴᑦ ᑭᓐᖒᒪᓇᖅᑐᑦ
ᐅᑯᐊ ᐊᑐᓕᖁᔭᐅᔪᑦ ᐃᓂᖃᕐᑎᑦᑎᔪᓐᓇᖅᑐᓄᑦ ᐊᔪᓕᖅᓯᒪᔪᓂᒃ ᐃᑲᔫᑎᒃᓴᑦ ᑭᓐᖒᒪᒋᔭᐅᔪᑦ ᐅᖃᐅᓯᐅᓚᐅᖅᑐᑦ ᐃᓚᐅᔪᑦ 
ᐱᑎᑕᐅᔪᓐᓇᕐᓗᑎᒃ ᐃᒡᓗᓴᖅᑖᖅᑎᑕᐅᓗᑎᒃ. ᐃᓄᐃᑦ ᓵᑦᑎᓯᒪᖃᑦᑕᖅᑐᑦ ᑕᒫᓃᕐᕆᔪᑦ ᐃᒡᓗᒃᓴᖃᓐᖏᑦᑐᑦ ᐊᑐᖅᓯᒋᐊᖃᕋᓗᐊᖅᑎᓪᓗᒋᑦ 
ᐱᐅᓯᑐᖃᖏᓐᓄᑦ ᐊᑑᖃᒻᒪᕆᒃᑐᓂ ᐃᑲᔫᑎᓂᒃ, ᐃᓚᒋᔭᐅᓗᑎᒃ ᐃᒡᓗᒃᓴᖃᖅᑎᑕᐅᑦᑎᐊᕐᓗᑎᒃ, ᐅᓗᕆᐊᓇᖅᑐᑰᖅᓯᒪᔪᑦ-
ᐱᓕᕆᐊᖑᓗᑎᒃ ᐸᕿᔭᐅᓗᑎᒃ, ᑖᒃᑯᓄᖓ ᐋᕿᒃᑕᐅᓯᒪᔪᑦ ᐱᓕᕆᑎᑦᑎᔾᔪᑎᓂᒃ ᐊᒻᒪᓗ ᑲᑎᖓᔾᔪᑎᒃᓴᖏᓐᓄᑦ ᓄᓇᖅᑲᖅᑳᖅᓯᒪᔪᓂᑦ-
ᐃᖏᕐᕋᑕᐅᔪᑦ ᐃᑲᔫᑎᒃᓴᖏᓐᓂᒃ.

# ᐊᑐᓕᖁᔭᐅᔪᑦ ᑐᕌᖅᑐᑦ

1 ᑐᓂᓗᒋᑦ ᐃᓄᐃᑦ ᐊᕐᓇᐃᑦ ᐃᑲᔫᑎᒃᓴᓂᒃ ᑖᒃᓯᓕᕆᑎᓪᓗᒋᑦ ᑕᐃᒪᓗ ᐱᔪᓐᓇᕐᓂᐊᕐᒪᑕ 
ᓱᕈᓯᖅᓯᐅᑎᓂᒃ ᐊᒻᒪᓗ ᐱᓇᔪᒍᓐᓇᖅᓯᓗᑎᒃ ᐃᒡᓗᒃᓴᒥᖕᓄᑦ ᓇᓗᓇᐃᒃᑯᑕᖃᓕᕈᑎᒃ 
ᑮᓇᐅᔭᖅᑖᖃᑦᑕᕐᓂᕐᒥᖕᓂᒃ.

ᐱᔨᑦᑎᕋᖅᑎᑦ

2 ᐃᑲᔪᕐᓗᒋᑦ ᐃᓄᐃᑦ ᐊᕐᓇᐃᑦ ᐱᔭᕆᐊᖃᖅᑎᓪᓗᒋᑦ ᑎᑎᖃᓂᒃ ᐱᓇᔪᖕᓂᐊᕐᓗᑎᒃ ᐃᒡᓗᒃᓴᓄᑦ 
ᐃᑲᔫᑎᓂᒃ, ᐃᓚᒋᔭᐅᓗᑎᒃ ᐱᓇᔪᒍᑎᑦ ᑕᑕᑎᕆᐊᓕᑦ, ᓄᑕᕋᖏᑦ ᑎᑎᕋᖅᑕᐅᑎᓪᓗᒋᑦ 
ᐃᓅᓵᕐᓂᑯᑦ, ᐊᒻᒪᓗ ᐃᖅᑲᓇᐃᔭᖅᑖᕈᓐᓇᐅᑎᑦ ᓈᓴᐅᑎᖏᓐᓂᒃ.

ᐱᔨᑦᑎᕋᖅᑎᑦ, ᒐᕙᒪᑐᖃᒃᑯᑦ

3 ᑕᐃᒪᓗ ᐃᓄᒃᑐᑐᐊᖅ ᐅᖃᐅᓯᖃᖅᑐᑦ ᐃᓄᐃᑦ ᐃᑲᔪᖅᑕᐅᓗᑎᒃ ᑕᑕᑎᕆᔭᕆᐊᓕᖕᓄᑦ 
ᐃᒡᓗᑖᕋᓲᑎᑦ ᐊᒻᒪᓗ ᐊᓯᖏᑦ ᑕᑕᑎᕆᐊᓕᑦ ᐃᓄᒃᑎᑐᑦ. ᐅᓇᐃᓚᖃᖅᑐᖅ ᐃᓄᒃᑎᑑᓕᕆᔨᓂᒃ 
ᐊᒻᒪᓗ ᑐᓂᓗᒋᑦ ᐱᓇᔪᒍᑎᑦ ᐃᓄᒃᑎᑑᖓᓗᑎᒃ.

ᐱᔨᑦᑎᕋᖅᑎᑦ

4 ᓅᑕᐅᑎᑦᑐᓐᓇᕐᓗᒋᑦ ᐱᖁᑎᑦ ᐅᕝᕙᓘᓐᓃᑦ ᑮᓇᐅᔭᖅᑖᖅᑎᓪᓗᒋᑦ ᐱᖁᑎᖏᑦ ᓅᑕᐅᓂᐊᕐᒪᑕ 
ᓄᒃᑕᖅᑎᓪᓗᒋᑦ ᐊᕙᑖᓂᑦ ᐃᒡᓗᒃᓴᖏᓪᓕᒃ ᐋᕿᒃᓲᔾᔭᐅᑎᓪᓗᒋᑦ.

ᐱᔨᑦᑎᕋᖅᑎᑦ

5 ᓯᕗᓂᐊᒍᑦ ᐱᓇᓱᐊᕈᓯᑕᒫᑦ ᐅᕝᕙᓘᓐᓃᑦ ᒪᕐᕉᒃ ᐱᓇᓱᐊᕈᓯᑦ ᓂᕿᒃᓴᖏᓐᓂᒃ ᑐᓂᔭᐅᖃᑦᑕᕐᓗᑎᒃ 
ᐊᑐᖅᑐᑦ ᐅᑯᐊᓘᓐᓃᑦ ᐊᒃᓱᕈᓐᓇᖅᑐᒦᑦᑐᑦ ᓂᕿᑖᕈᓐᓇᓐᖏᑦᑐᑦ ᑮᓇᐅᔭᖃᕆᐊᖃᕐᓂᖓᓄᑦ 
ᓇᒧᖓᐅᔪᒪᒐᓗᐊᖅᖢᓂ.

ᐱᔨᑦᑎᕋᖅᑎᑦ

6 ᐊᖏᒡᓕᒋᐊᕐᓗᒋᑦ ᐃᓱᒪᒃᑯᑦ ᐋᓐᓂᐊᓕᖅ ᐃᓄᓕᕆᔭᐅᔾᔪᓯᖏᑦ ᐊᑐᐃᓐᓇᐅᔪᑦ 
ᐱᔨᑦᑎᕋᖅᑕᐅᔪᓄᑦ ᐊᒻᒪᓗ ᐲᕐᓗᒋᑦ ᑐᓗᖅᑕᐅᑎᑦ ᐃᑲᔪᖅᑕᐅᓇᓱᒃᑐᓄᒃ. ᖃᐅᔨᒪᑦᑎᐊᕆᑦ 
ᐅᓇ ᐸᕿᓂᖅ ᐱᐅᓯᑐᖃᖅ. ᐊᐅᓪᓗᑎᓗᒋᑦ ᐊᖏᒡᓕᒋᐊᕆᐊᖃᖅᑐᑦ ᐱᔨᑦᑎᕋᐅᑎᑦ ᐱᓯᒪᔪᓄᑦ 
ᐅᑯᓂᖓ:
• ᐃᓚᒌᑦ ᐊᒻᒪᓗ ᐊᑕᐅᓯᐅᓐᖏᑦᑐᑦ ᐃᓄᓕᕆᓂᖅ
• ᐊᖓᔮᕐᓗᒃᐸᒃᑐᓄᑦ ᐊᒻᒪᓗ ᐃᒥᐊᓗᓗᐊᖅᐸᒃᑐᓄᑦ ᒪᒥᓴᐃᓂᖅ
• ᒪᒃᑯᒃᑐᑦ
• ᐃᓐᓇᑐᖃᐃᑦ
• ᐊᖑᑎᑦ

ᐱᔨᑦᑎᕋᖅᑎᑦ

7 ᓴᕿᑦᑎᓗᑎᒃ ᑐᑭᓯᐅᒪᖃᑎᒌᒡᕕᒃᓴᓂᒃ ᐃᒡᓗᒧᑦ ᐃᑲᔫᑎᓄᑦ ᐊᒻᒪᓗ ᐱᔨᑦᑎᕋᐅᑎᓄᑦ ᐊᐅᓚᑦᑎᔩᑦ 
ᐃᓕᖕᓂᒃ ᖃᐅᔨᑎᑦᑎᔪᓐᓇᕐᓂᐊᕐᒪᑕ ᐃᓄᐃᑦ ᓅᑦᑕᕆᐊᖃᓕᖅᐸᑕ ᖃᓪᓗᓈᑦ ᓄᓇᖓᓄᑦ 
ᑎᑭᓚᐅᓐᖏᓂᖏᓐᓂ. 

ᐱᔨᑦᑎᕋᖅᑎᑦ

8 ᓴᕿᑦᑎᓗᑎᒃ ᐊᒻᒪᓗ ᐊᑐᓕᖅᑕᐅᑎᑦᑎᓗᑎᒃ ᐊᖑᑎᓄᑦ ᐊᕐᓇᓄᓪᓗ - ᐃᒃᐱᒍᓱᑦᑎᐊᖅᑐᑦ 
ᐃᒡᓗᓄᑦ ᐊᑐᐊᒐᕐᓂᒃ ᐊᒻᒪᓗ ᐱᓕᕆᑎᑦᑎᔾᔪᑎᓂᒃ ᓴᓇᓯᒪᔪᑦ ᐊᑐᖅᓯᑦᑎᐊᕐᓂᐊᕐᒪᑕ 
ᐊᔾᔨᐅᓐᖏᑦᑐᓂᒃ ᑭᓐᖒᒪᒋᔭᖏᓐᓂᒃ ᐊᒻᒪᓗ ᐱᔭᕐᓂᓐᖏᑦᑐᑦ ᓵᓯᒪᖃᑦᑕᖅᑕᖏᓐᓂᒃ ᐃᓄᐃᑦ 
ᐊᕐᓇᐃᑦ, ᐃᓚᒋᔭᐅᓪᓗᑎᒃ ᖁᐊᖅᓵᕐᓇᖅᑐᑰᖅᓯᒪᔪᑦ ᐸᕿᔭᐅᔾᔪᓯᖏᓐᓂᒃ, ᐊᑐᖅᓯᔪᓐᓇᕐᓗᑎᒃ 
ᐃᓄᐃᑦ ᐱᐅᓯᖏᓐᓂᒃ ᐊᑑᑎᖃᕐᓗᑎᒃ ᐱᔨᑦᑎᕋᐅᑎᑦ, ᐊᒻᒪᓗ ᑖᒃᑯᓄᖓ ᐋᕿᒃᓯᒪᔪᑦ ᐃᑲᔫᑎᑦ 
ᐊᓂᒍᐃᓯᒪᓕᖅᑐᓄᑦ ᓂᖓᕆᔭᐅᖃᑦᑕᕐᓂᑯᑦ. 

ᐱᔨᑦᑎᕋᖅᑎᑦ

9 ᓴᓇᖃᑎᒋᓗᒋᑦ ᐋᕿᒃᓲᑎᓗᒋᑦ ᐃᓚᒌᒍᓯᖏᑦ ᐃᓄᐃᑦ ᐊᒻᒪᓗ ᐃᓄᖕᓅᖓᓐᖏᑦᑐᑦ ᐱᔨᑦᑎᕋᐅᑎᑦ 
ᐊᑐᖅᑐᑎᑦᑎᓂᐊᕐᒪᑕᑦᑕᐅᖅ ᐃᑲᔫᑎᒃᓴᓂᒃ, ᑐᑭᓯᑎᑦᑎᔪᓐᓇᕐᕕᖃᕐᓗᑎᒃ ᐊᒻᒪᓗ ᖃᐅᔨᒪᔭᐅᓗᑎᒃ 
ᐊᕙᑖᓂᑦ ᐃᓅᓐᖏᑦᑐᓄᑦ ᐱᔨᑦᑎᕋᖅᑎᓂᑦ, ᐊᒻᒪᓗ ᐱᑎᑕᐅᔪᓐᓇᕐᓂᐊᕐᒪᑕ ᐃᓄᐃᑦ ᐊᕐᓇᐃᑦ. 

ᐃᓄᐃᑦ ᐊᐅᓚᑦᓯᔨᖏᑦ ᐊᒻᒪᓗ ᐃᓅᓐᖏᑦᑐᑦ 
ᐊᐅᓚᑦᓯᔨᖏᑦ

10 ᐊᑐᖅᓯᖃᑦᑕᕐᓗᑎᒃ ᐱᓕᕆᐊᕆᔭᐅᓂᐊᖅᑐᓄᑦ ᑕᑕᑎᕆᐊᓕᑦ ᐱᐅᓯᑐᖃᖏᓐᓄᑦ ᐊᑑᑎᖃᕐᓗᑎᒃ 
ᓄᓇᖅᑲᖅᑳᖅᓯᒪᔪᑦ ᐱᔨᑦᑎᕋᐅᑎᓂᒃ ᐊᑐᓲᓄᑦ, ᐊᒻᒪᓗ ᐃᓄᖕᓄᑦ ᐱᔨᑦᑎᕋᐅᑎᓂᒃ ᐊᑐᓲᓄᑦ 
ᐱᓗᐊᖅᑐᒥᒃ.

ᐱᔨᑦᑎᕋᖅᑎᑦ

11 ᓴᕿᔮᑦᑎᐊᕐᓂᖅᓴᐅᓗᑎᒃ ᑐᓴᐅᒪᑎᑦᑎᓗᑎᒃ ᐅᑕᕿᔪᑦ ᐃᒡᓗᒃᓴᒥᒃ ᖃᓄᐃᓕᖓᖕᒪᖔᑕ ᐃᓄᖕᓄᑦ 
ᐱᔨᑦᑎᕋᖅᑕᐅᔪᓄᑦ.

ᐱᔨᑦᑎᕋᖅᑎᑦ

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

43 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



# ᐊᑐᓕᖁᔭᐅᔪᑦ ᑐᕌᖅᑐᑦ

12 ᑐᓂᓯᖃᑦᑕᕐᓗᑎᒃ ᐱᓕᕆᖃᑎᒋᓗᒋᑦ ᐱᓕᕆᑎᑦᑎᔾᔪᑎᑦᑎᒍᑦ ᐊᕗᑎᓯᒪᓗᐊᕐᓂᐊᓐᖏᒻᒪᑕ ᐃᓄᐃᑦ 
ᐊᕐᓇᐃᑦ ᓄᓇᓕᖅᐸᐅᔭᓃᑦᑐᑦ.

ᐱᔨᑦᑎᕋᖅᑎᑦ

13 ᐅᓄᖅᓯᒋᐊᕐᓗᒋᑦ ᑮᓇᐅᔭᐃᑦ ᐃᒪᓐᓇᐅᓂᐊᕐᒪᑕ:
• ᐱᐅᓯᕚᓪᓕᕐᓗᒋᑦ ᐊᒻᒪᓗ ᐅᓄᖅᓯᒋᐊᕐᓗᒋᑦ ᐃᑲᔫᑎᑦ ᐱᔨᑦᑎᕋᐅᑎᑦ ᑖᒃᑯᓄᖓ 
ᐋᕿᒃᓯᖅᓱᓯᒪᔪᑦ ᐱᔪᒪᔭᖏᓐᓄᑦ ᐃᓄᐃᑦ ᐊᕐᓇᐃᑦ ᐊᒻᒪᓗ ᓯᐱᓯᒪᔪᑦ ᐃᓄᐃᑦ

• ᐃᑲᔪᕐᓗᒋᑦ ᐃᖅᑲᓇᐃᔭᖅᑎᑦ ᐃᒡᓗᓕᕆᓂᕐᒥ ᐊᒻᒪᓗ ᐃᓄᓕᕆᔨᒃᑯᓂ 
ᐱᐅᓯᓂᐊᕐᒪᑕ ᐱᓯᒪᒃᓯᔪᓐᓇᕐᓂᖅ

ᒐᕙᒪᑐᖃᒃᑯᑦ ᐊᒻᒪᓗ ᑲᓇᑕᒥ ᐊᕕᒃᑐᖅᓯᒪᔪᑦ 
ᒐᕙᒪᖏᑦ

14 ᑕᒪᐃᓐᓂᑦ ᐃᓂᖏᑦ ᐅᐸᒃᑕᐅᔪᓐᓇᖅᓯᑎᓪᓗᒋᑦ ᐱᔨᑦᑎᕋᐅᑎᑦ ᑕᐃᒪᓗ ᐱᔨᑦᑎᕋᖅᑕᐅᔪᑦ 
ᐃᖏᕐᕋᑯᑖᒋᐊᖃᕐᓂᖏᓐᖏᒻᒪᑕ ᐊᑐᕋᓱᒃᓗᒋᑦ ᑖᒃᑯᐊ ᐱᔨᑦᑎᕋᐅᑎᑦ ᐅᕝᕙᓘᓐᓃᑦ 
ᐊᐃᒃᖠᖃᑦᑕᕐᓗᑎᒃ ᐊᒻᒪᓗ ᐊᖏᕐᕋᐅᑎᖃᑦᑕᕐᓗᒋᑦ ᑕᐃᑲᖓᑦ. 

ᐱᔨᑦᑎᕋᖅᑎᑦ

15 ᑐᑭᓯᓇᓱᒃᕕᒋᑦᑎᐊᕐᓗᒋᑦ ᐃᓄᐃᑦ ᐊᐅᓚᑦᓯᔨᖏᑦ ᐊᒻᒪᓗ ᓄᓇᖏᑦ ᑕᒪᐃᓐᓂ ᑲᓇᑕᒥ - 
ᐃᓚᒋᔭᐅᓗᑎᒃ ᐊᕕᒃᑐᖅᓯᒪᔪᑦ ᑕᐃᑲᓂ ᐃᓄᐃᑦ ᐱᔨᑦᑎᕋᖅᑕᐅᓐᖏᓗᐊᖅᑐᑦ (ᓲᕐᓗ ᐱᓇᖕᓇᖓ 
ᑲᓇᑕ) - ᓴᕿᑦᑎᐊᕙᓪᓕᐊᓕᕈᑎᒃ ᑲᓇᑕᒥ ᐋᕿᒃᓯᒪᔾᔪᑎᒃᓴᓂᒃ ᐱᓯᒪᓂᖃᖅᑎᓪᓗᒋᑦ ᐃᓄᐃᑦ 
ᐃᒡᓗᒃᓴᖏᓐᓄᑦ ᑭᓐᖒᒪᓇᖅᑐᓄᑦ.

ᒐᕙᒪᑐᖃᒃᑯᑦ ᐊᒻᒪᓗ ᑲᓇᑕᒥ  
ᐊᕕᒃᑐᖅᓯᒪᔪᑦ ᒐᕙᒪᖏᑦ, ᐸᐅᒃᑑᑎᑦ,  
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ

ᐱᔭᕆᐅᖅᓴᑎᑦᑎᓂᖅ ᐊᒻᒪᓗ ᐃᓕᓐᓂᐊᖅᑎᑦᑎᓂᖅ
ᐅᑯᐊ ᐊᑐᓕᖁᔭᐅᔪᑦ ᐱᒋᐊᖅᓯᒪᔪᑦ ᐃᓚᐅᔪᓂᑦ ᐱᓕᕆᖃᑎᒋᔭᑦᑎᒍᑦ ᐱᔨᑦᑎᕋᖅᑏᓪᓗ ᐅᑯᐊ ᐃᓕᓐᓂᐊᒃᑲᓐᓂᕆᐊᖃᖅᑐᑦ 
ᑭᓐᖑᒪᒋᓲᖏᓐᓂᒃ ᐊᒻᒪᓗ ᐊᑐᖅᓯᒪᔭᖏᓐᓂᒃ ᐃᓄᐃᑦ ᐊᕐᓇᐃᑦ ᐱᐅᓯᑐᖃᖏᓐᓄᑦ ᐊᑦᑕᕐᓇᓗᐊᖅᑐᑦ ᐸᕿᔭᐅᔾᔪᑎᑦ 
ᐊᑐᖅᑕᐅᑦᑎᐊᕐᓂᐊᕐᒪᑕ. ᐃᓚᓯᑲᓐᓂᖅᓯᒪᔪᑦ ᐱᖁᔨᕗᖔᕈᑎᒥᒃ ᑕᕝᕙᓂ ᐃᓚᐅᔪᓂᑦᑕᐅᖅ ᐃᓯᕈᓐᓇᕈᒪᔪᑦ ᐃᓕᓐᓂᐊᕐᕕᖕᓄᑦ 
ᐊᒻᒪᓗ ᐱᔭᕆᐅᖅᓴᑎᑕᐅᔪᒪᔪᑦ ᐊᔪᕈᓐᓃᕐᓂᐊᕐᒪᑕ ᓄᒃᑕᕈᓐᓇᕐᓗᑎᒃ ᓄᑖᓂ ᓄᓇᓕᖅᐸᐅᔭᓂ ᐊᒻᒪᓗ ᐱᐅᓯᕚᓪᓕᖅᓗᑎᒃ 
ᐃᖅᑲᓇᐃᔮᖅᑖᕐᕕᐅᔪᓐᓇᖅᑐᑦ.

# ᐊᑐᓕᖁᔭᐅᔪᑦ ᑐᕌᖅᑐᑦ

16 ᐃᖅᑲᓇᐃᔭᓕᕐᑎᑦᑎᓗᑎᒃ ᐃᖅᑲᓇᐃᔭᖅᑎᒃᑲᓐᓂᕐᓂᒃ ᐃᓄᖕᓂᒃ ᐃᒡᓗᓕᕆᔨᒃᑯᑦ 
ᐊᐅᓚᑦᑎᔨᖏᓐᓂ ᖃᐅᔨᒪᑦᑎᐊᖅᑐᓂᒃ ᐃᓄᒃᑐᑦ.

ᐱᔨᑦᑎᕋᖅᑎᑦ

17 ᐃᓄᐃᑦ ᐱᔨᑦᑎᕋᖅᑕᐅᔪᑦ ᑕᒫᓂ ᐃᓄᖕᓄᑦ ᐃᒡᓗᓕᕆᔨᐅᓐᖏᑦᑐᑦ ᐊᐅᓚᑦᓯᔨᑦ ᑐᓵᔨᑖᕈᓐᓇᕐᓗᑎᒃ 
ᑐᓵᔨᖃᕆᐊᖃᓕᕌᖓᒥᒃ.

ᐱᔨᑦᑎᕋᖅᑎᑦ

18 ᐱᐅᓯᕚᓪᓕᕐᓗᒋᑦ ᐱᔭᕆᐅᖅᓴᑎᑦᑎᓂᖅ ᐃᓄᖕᓅᓐᖏᑦᑐᖅ ᓴᓇᔨᑦ ᑕᒪᐃᓐᓂ ᐃᓄᒃᓯᐅᑎᑦ 
ᐊᒻᒪᓗ ᐃᓄᒃᓯᐅᑎᐅᓐᖏᑦᑐᑦ ᐃᒡᓗᓕᕆᔨᒃᑯᑦ ᐊᐅᓚᑦᓯᔨᖏᑦ ᑕᐃᒪᓗ ᖃᐅᔨᒪᓂᖅᓴᐅᓂᐊᕐᒪᑕ 
ᐱᔾᔪᑕᐅᔪᓂᒃ ᓵᓯᒪᖃᑦᑕᖅᑕᖏᓐᓂᒃ ᐃᓄᐃᑦ ᐃᑲᔪᖅᑕᐅᔪᑦ, ᐱᓗᐊᖅᑐᒥᒃ ᐃᓄᐃᑦ ᐊᕐᓇᐃᑦ.

ᐱᔨᑦᑎᕋᖅᑎᑦ

19 ᑐᓂᓯᒪᓗᒋᑦ ᐃᓕᓐᓂᐊᕈᑎᒃᓴᖏᓐᓂᒃ ᐃᓄᐃᑦ ᐊᕐᓇᐃᑦ ᐱᔾᔪᑎᒋᓪᓗᒋᑦ ᐱᔪᓐᓇᐅᑎᖏᑦ 
ᐃᒡᓗᖃᖅᖢᑎᒃ ᐊᑐᖅᑐᐊᖅᑕᒥᖕᓂᒃ ᐊᒻᒪᓗ ᖃᓄᖅ ᐱᓕᕆᔪᓐᓇᖅᐸᑦ ᐱᔾᔪᑕᐅᔪᑦ 
ᐃᒡᓗᓕᕆᓂᕐᒥᑦ ᐅᕝᕙᓘᓐᓃᑦ ᐃᒡᓗᓂᒃ ᐊᑐᖅᑎᑦᑎᔪᓂᑦ

ᐱᔨᑦᑎᕋᖅᑎᑦ, ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ

20 ᑐᓂᓗᒋᑦ ᐃᓕᓐᓂᐊᕈᑎᒃᓴᖏᓐᓂᒃ ᓄᓇᖃᕐᓂᐊᖅᑐᑦ ᓄᓇᓕᖅᐸᐅᔭᓂ ᑖᒃᑯᐊᓗ ᓅᓵᕐᓂᑯᑦ 
ᖃᓪᓗᓈᑦ ᓄᓇᖓᓄᑦ. ᐆᒃᑑᑎᒋᓗᒍ, ᐊᔪᕆᖅᓲᔾᔨᔪᑦ ᖃᓄᖅ ᓇᐅᒃᑰᖃᑦᑕᕆᐊᒃᓴᖅ ᐃᓄᓕᒫᓂᒃ 
ᐊᑐᖅᑕᐅᓲᑦ ᐃᖏᕐᕋᔾᔪᑎᖏᓐᓂᒃ.

ᐱᔨᑦᑎᕋᖅᑎᑦ

21 ᑐᓂᓗᒋᑦ ᐃᖅᑲᓇᐃᔮᒃᓴᓂᒃ ᐱᔭᕆᐅᖅᓴᔪᒪᔭᖏᓐᓂᒃ ᐊᒻᒪᓗ ᐃᓂᒋᔪᒪᔭᖏᓐᓂᒃ, ᐃᑲᔪᕐᓗᒋᑦ 
ᐃᖅᑲᓇᐃᔮᖅᑕᕈᓐᓇᐅᑎᑦ ᑎᑎᖃᖏᑦ, ᐊᒻᒪᓗ ᕿᓂᖅᑎᓪᓗᒋᑦ ᐃᖅᑲᓇᐃᔮᕐᓴᓂᒃ ᐃᓄᐃᑦ ᐊᕐᓇᐃᑦ.

ᐱᔨᑦᑎᕋᖅᑎᑦ

22 ᑐᓂᓗᒋᑦ ᑮᓇᐅᔭᓕᕆᓂᕐᒥ ᐃᓕᓯᒪᒋᐊᖃᖅᑕᖏᑦ ᐱᔭᕆᐅᖅᓴᐅᑎᓂᒃ ᐃᓄᖕᓄᑦ ᐊᕐᓇᓄᑦ 
ᐱᓯᒪᓂᖃᖅᑎᓪᓗᒋᑦ ᐃᒡᓗᒥᒃ (ᓲᕐᓗ, ᐊᑭᓕᒃᓴᖃᕆᐊᖃᓐᖏᓂᖅ, ᑮᓇᐅᔭᖅᑑᑎᒃᓴᐃᑦ, ᐃᒡᓗᒧᑦ 
ᐊᑭᓕᖅᓱᐃᔪᓐᓇᕐᓂᐊᕐᓗᓂ ᐱᓯᒪᔭᕆᐊᖃᖅᑕᖏᑦ). 

ᐱᔨᑦᑎᕋᖅᑎᑦ, ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ

23 ᐱᓕᕆᐊᕆᓗᒋᑦ ᐊᐅᖃᑎᒋᓐᖏᑕᓂᒃ ᐊᑭᕋᖅᑐᖃᑦᑕᖅᑐᑦ ᐊᒻᒪᓗ ᑕᐃᒪᐃᑦᑐᐃᓐᓇᐅᓱᕆᔪᑦ 
ᐊᑭᕋᖅᑐᖅᑐᑦ ᓇᖕᒥᓂᕆᔭᐅᔪᓂᒃ ᐃᒡᓗᓂᒃ ᐊᑐᖅᑐᐊᖅᑎᑦᑎᓲᑦ ᐊᒻᒪᓗ ᐊᕙᑖᓂᑦ ᐃᒡᓗᓕᒃ 
ᐊᑐᖅᑎᑦᑎᓲᑦ ᐃᓕᓐᓂᐊᖅᑎᑕᐅᓗᑎᒃ ᑕᐃᒪᐃᑦᑑᔪᕆᒃᓯᖃᑦᑕᕈᓐᓃᕐᓂᐊᕐᒪᑕ.

ᓇᖕᒥᓂᖁᑎᒋᐅᔪᑦ ᐃᒡᓗᑦ ᐊᑐᖅᑕᐅᔪᓇᓲᑦ

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

44 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



# ᐊᑐᓕᖁᔭᐅᔪᑦ ᑐᕌᖅᑐᑦ

24 ᓴᕿᑦᑎᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᐃᓄᖕᓂᑦ ᐃᒡᓗᓂᒃ ᐊᑐᖅᑐᐊᖅᑐᑦ ᐅᖃᐅᓯᕆᖃᑦᑕᕐᓗᒋᑦ 
ᑕᒪᒃᑯᐊ ᐊᐅᖃᑎᒋᓐᖏᑕᓂᒃ ᐊᑭᕋᖅᑐᖃᑦᑕᖅᑐᑦ ᐊᒻᒪᓗ ᑕᐃᒪᐃᑦᑐᐃᓐᓇᐅᓱᕆᔪᑦ 
ᐊᑭᕋᖅᑐᖅᑐᑦ ᐃᒡᓗᓂᒃ ᐊᑐᖅᑎᑦᑎᔪᑦ.

ᓇᖕᒥᓂᖁᑎᒋᐅᔪᑦ ᐃᒡᓗᑦ ᐊᑐᖅᑕᐅᔪᓇᓲᑦ

ᐃᒡᓗᓕᕆᓂᕐᒧᑦ ᑕᐃᒪᓐᓇᐅᔭᕆᐊᖃᖅᑐᑦ 
ᐅᑯᐊ ᐊᑐᓕᖁᔭᐅᔪᑦ ᒪᓕᒃᑐᑦ ᑭᓱᓂᒃ ᑭᓐᖒᒪᒋᔭᐅᔪᓂᒃ ᐃᓚᐅᔪᓂᑦ ᐋᕿᒃᓯᒪᔭᕆᐊᖃᖅᑎᓪᓗᒍ ᐃᒡᓗ ᐊᕙᑎᖓ ᐅᑯᐊᓗ ᐃᑲᔫᑎᑦ, 
ᐃᓯᖅᑎᑕᐅᔪᓐᓇᕐᓂᖅ, ᐱᐅᓯᑐᖃᕐᒧᑦ ᐊᑑᑎᖃᖅᑐᑦ, ᐊᒻᒪᓗ ᓱᖏᐅᓴᕐᓂᖅ ᐊᓯᕈᕐᒪᑕ ᕿᓐᖒᒪᓇᖅᑐᑦ. ᐅᓇ ᑲᔪᖏᖅᓴᐅᑎ 
ᒪᓕᑦᑎᐊᕈᓐᓇᕐᓂᐊᕐᒪᑕ ᐃᒡᓗᓕᕆᓂᕐᒧᑦ ᐃᑲᔫᑎᑦ ᐱᔨᑦᑎᕋᐅᑎᑦ ᐊᔾᔨᒋᔭᐅᓐᖏᑦᑐᓄᑦ ᑭᓐᖒᒪᒋᔭᖏᓐᓄᑦ ᐃᓄᐃᑦ ᐱᔨᑦᑎᕋᖅᑕᐅᔪᑦ. 

# ᐊᑐᓕᖁᔭᐅᔪᑦ ᑐᕌᖅᑐᑦ

25 ᑐᓂᓯᒪᓗᒋᑦ ᐃᒡᓯᕙᐅᑖᓗᐊᖅᑐᑦ ᑭᐳᖃᖅᑐᑦ ᐃᒡᓗᑦ ᑖᒃᑯᐊ ᐱᖃᓐᖏᑦᑐᓄᑦ 
ᑕᒪᒃᑯᓂᖓ ᐊᑑᑎᖃᖅᑐᓂᒃ, ᕿᒫᓂᑰᖕᒪᑕ ᐅᓗᕆᐊᓇᖅᑐᓂᒃ ᐅᕝᕙᓘᓐᓃᑦ ᓵᑦᑎᓯᒪᖕᒪᑕ 
ᑮᓇᐅᔭᑭᒃᓴᖅᖢᑎᒃ ᐊᔪᖅᓴᑲᓚᐅᕐᒪᑕ.

ᐱᔨᑦᑎᕋᖅᑎᑦ, ᕼᐋᒻᓚᒃᑯᑦ ᐃᒡᓗᓕᕆᔨᖏᑦ 
ᓄᓇᓕᖕᓄᑦ

26 ᐃᒡᓗᑖᖅᑎᑖᕐᓗᒋᑦ ᐅᑯᐊ ᐊᑖᓂ ᐃᒪᐃᓕᖓᔪᑦ:
• ᕿᒫᓂᑯᑦ ᐊᖏᕐᕋᒥᖕᓂ ᐱᑦᑎᐊᖅᑕᐅᖃᑦᑕᕋᑎᒃ
• ᓄᑕᕋᖃᖅᑐᑦ
• ᐃᓐᓇᑐᖃᐃᑦ

ᐱᔨᑦᑎᕋᖅᑎᑦ, ᕼᐋᒻᓚᒃᑯᑦ ᐃᒡᓗᓕᕆᔨᖏᑦ 
ᓄᓇᓕᖕᓄᑦ

27 ᑐᓂᓗᒋᑦ ᐋᕿᒃᓯᒪᔪᑦ ᐃᓄᖕᓄᑦ ᐃᓐᓇᑐᖃᕐᓄᑦ. ᐅᓇ ᐃᓚᖃᖅᑐᖅ ᐃᑲᔫᑎᑦ 
ᐃᖅᑲᓇᐃᔭᕈᓐᓃᖅᑐᓄᑦ ᐃᓐᓇᐅᓗᐊᓕᕋᒥᒃ ᐊᖏᕐᕋᒃᓴᖏᓐᓂᒃ, ᐊᑯᓂᐅᔪᒃᑯᑦ 
ᐸᕿᔭᐅᓂᐊᖅᑐᓄᑦ, ᐊᒻᒪᓗ ᐃᑲᔪᖅᑎᒌᒡᓗᑎᒃ ᐃᒡᓗᖃᕐᑎᑦᑎᓲᓄᑦ. 

ᐱᔨᑦᑎᕋᖅᑎᑦ, ᕼᐋᒻᓚᒃᑯᑦ ᐃᒡᓗᓕᕆᔨᖏᑦ 
ᓄᓇᓕᖕᓄᑦ, ᒐᕙᒪᑐᖃᒃᑯᑦ

28 ᓴᕿᑦᑎᓗᑎᒃ ᑖᒃᑯᓂᖓᑐᐊᖅ ᐱᓕᕆᔪᓐᓇᖅᑐᓂᒃ ᑐᐊᕕᕐᓇᖅᑐᓂᒃ ᐃᑲᔫᑎᒃᓴᓂᒃ 
ᐱᔨᑦᑎᕋᖅᑐᑦ ᓴᓇᕐᕈᑎᑖᖅᑎᓯᒪᓗᒋᑦ ᐃᕐᖐᓐᓇᖅ ᐃᑲᔪᕈᓐᓇᕐᓂᐊᕐᒪᑕ, ᑕᒪᒃᑯᓄᖓᓗ 
ᕿᒫᕕᑦ, ᒪᓕᒐᓕᕆᔪᓂᒃ ᐃᑲᔪᖅᑎᑦ, ᐃᓄᓕᕆᔨᑦ, ᐊᒻᒪᓗ ᑮᓇᐅᔭᒃᓴᖅᑖᑎᑦᑎᓲᑦ 
ᐃᑲᔪᓯᐊᖅᑎᑦᑎᓲᑦ, ᐃᓄᐃᑦ ᕿᒫᔪᓄᑦ ᐊᖏᕐᕋᒥᖕᓂᑦ ᓂᖓᕆᔭᐅᖃᑦᑕᕋᒥᒃ. 

ᐱᔨᑦᑎᕋᖅᑎᑦ, ᕼᐋᒻᓚᒃᑯᑦ ᐃᒡᓗᓕᕆᔨᖏᑦ 
ᓄᓇᓕᖕᓄᑦ

29 ᐋᕿᒃᓲᑎᓗᒋᑦ ᐃᒡᓗᖃᕐᓂᐊᕐᒪᑕ ᓄᓇᖃᑎᒌᖃᑕᐅᓗᑎᒃ ᐊᕙᑖᓂᑦ ᐃᒡᓗᖃᖅᑐᕐᓗ. 
ᐅᓇ ᐃᓚᖃᖅᑐᖅ ᐱᐅᓯᑐᖃᖏᓐᓄᑦ ᐊᑑᑎᖃᒻᒪᕆᒃᑐᓂᒃ, ᐃᒡᓗᓕᐅᖅᓯᒪᑦᑎᐊᖅᑐᓂᒃ 
ᐊᔪᒋᓐᓂᐊᕐᒪᑕ ᐃᓄᐃᑦ ᖃᓄᑐᐃᓐᓇᖅ ᐅᑭᐅᖃᖅᑐᑦ ᓄᓇᖃᑎᒌᒡᓗᑎᒃ 
ᐊᑐᖅᓯᖃᑎᒌᑦᑎᐊᕐᓂᐊᕐᒪᑕ ᐱᐅᓯᑐᖃᕐᒥᖕᓂᒃ. 

ᑕᒪᕐᒥᒃ ᒐᕙᒪᒃᑯᑦ ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑦ, ᐃᒻᒥᒍᑦ 
ᐃᒡᓄᒃᓴᖃᕐᑎᑦᑎᓲᑦ ᑲᒻᐸᓂᑦ

30 ᐋᕿᒃᓱᐃᓗᑎᒃ ᒪᒃᑯᒃᑐᓅᖓᔪᖅ ᐃᒡᓗᑦ ᐃᑲᔪᕐᕕᖃᑦᑎᐊᕐᓗᑎᒃ ᐊᕙᑎᖏᑦ ᐱᓗᐊᖅᑐᒥᒃ 
ᒪᒃᑯᒃᑐᑦ ᐃᓄᐃᑦ ᕿᓂᖅᑐᑦ ᐋᕿᒃᓱᑦᑎᐊᕈᒪᓪᓗᒋᑦ ᐃᓅᓯᖅᑎᒃ.

ᑕᒪᕐᒥᒃ ᒐᕙᒪᒃᑯᑦ ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑦ, ᐃᒻᒥᒍᑦ 
ᐃᒡᓄᒃᓴᖃᕐᑎᑦᑎᓲᑦ ᑲᒻᐸᓂᑦ

31 ᑐᓂᓯᓯᒪᓗᑎᒃ ᐊᑐᖅᑐᐊᖅᑕᒥᖕᓄᑦ ᐊᑭᒡᓕᒋᐊᕈᑎᒃᓴᓂᒃ ᑖᒃᑯᐊᓗ ᐃᓕᔭᐅᓯᒪᔪᑦ 
ᐃᒡᓗᖃᖅᑎᑕᐅᓪᓗᑎᒃ ᐱᔨᑦᑎᕋᕐᕕᓕᖕᓂᒃ ᐅᕝᕙᓘᓐᓃᑦ ᐃᓄᖕᓄᑦ ᐃᒡᓗᖁᑎᒋᑎᑕᐅᔪᓄᑦ, 
ᐱᓗᐊᖅᑐᒥᒃ ᑖᒃᑯᓄᖓ ᐃᓄᖕᓄᑦ ᓄᑖᑦ ᖃᓪᓗᓈᑦ ᓄᓇᖓᓐᓄᐊᓵᖅᑐᑦ.

ᑕᒪᕐᒥᒃ ᒐᕙᒪᒃᑯᑦ ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑦ, ᐱᔨᑦᑎᕋᖅᑎᑦ

32 ᐊᔪᕆᖅᓱᐃᖃᑦᑕᕐᓗᑎᒃ ᐊᖏᒡᓕᒋᐊᕐᓂᐊᕐᒪᑕ ᐊᑭᑐᓗᐊᓐᖏᑦᑐᑦ ᐊᒻᒪᓗ 
ᐱᐅᓯᑐᖃᖏᓐᓄᑦ-ᐊᑑᑎᖃᖅᑐᑦ ᐃᒡᓗᒋᔪᓐᓇᖅᑕᖏᑦ ᓄᓇᓕᖅᐸᐅᔭᓂ, ᐱᓕᕆᐊᕆᓗᒋᑦ 
ᐃᒡᓗᑭᒃᓴᓗᐊᕐᓂᖅ ᐋᕿᑦᑎᐊᖅᓯᒪᓐᖏᓂᖓᓄᑦ ᐊᒃᑐᖅᑕᐅᓯᒪᔪᑦ ᐊᑦᑕᕐᓇᖅᑐᒦᑦᑐᑦ 
ᐃᓄᐃᑦ ᓲᕐᓗ ᐃᓄᐃᑦ ᐊᕐᓇᐃᑦ.

ᑕᒪᕐᒥᒃ ᒐᕙᒪᒃᑯᑦ ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑦ, ᐱᔨᑦᑎᕋᖅᑎᑦ

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

45 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᓄᓇᓖᑦ ᐊᒻᒪᓗ ᐃᓄᐃᑦ ᐱᐅᓯᖏᑦ
ᐱᒻᒪᕆᐅᔪᑦ ᐃᓄᐃᑦ ᐱᐅᓯᑐᖃᖏᑦ ᐃᒡᓗᒃᓴᖃᕆᐊᖃᖅᖢᓂ ᐅᓇ ᑕᒪᐃᓐᓄᑦ ᑲᔪᖏᖅᓴᐅᑕᐅᓚᐅᖅᑐᑦ ᐃᓚᐅᔪᓂᑦ. ᐊᒥᓱᑦ ᐃᓚᐅᔪᑦ 
ᓇᓗᓇᐃᓚᐅᖅᑐᑦ ᑕᒪᓐᓇ ᐃᒡᓗᒃᓴᖃᑦᑎᐊᓐᖏᓂᖅ ᐊᑯᓂᐋᓗᒃ ᑲᑎᖓᔪᓐᓃᖅᑎᑦᑎᖃᑦᑕᖅᑐᑦ ᐃᓄᐃᑦ ᐱᐅᓯᑐᖃᖏᓐᓄᑦ 
ᐊᒻᒪᓗ ᓄᓇᖏᓐᓄᑦ, ᐅᑯᐊ ᐊᑐᓕᖁᔭᐅᔪᑦ ᐱᓯᒪᓂᖃᖅᑐᑦ ᐱᔭᕆᐊᖃᖅᑕᖏᓐᓂᒃ ᐱᔨᑦᑎᕋᖅᑏᑦ ᓯᕗᓪᓕᐅᑎᓂᐊᕐᒪᑕ ᐊᒻᒪᓗ 
ᐱᔭᕆᐊᑭᓐᓂᐊᕐᒪᑕ ᐱᐅᓯᑐᖃᕐᒧᑦ ᐱᓕᕆᑎᑦᑎᔾᔪᑕᐅᔪᓄᑦ ᐃᖅᑲᓇᐃᔭᕐᕕᖏᓐᓂ. 

# ᐊᑐᓕᖁᔭᐅᔪᑦ ᑐᕌᖅᑐᑦ

33 ᖃᐅᔨᒪᑦᑎᐊᕐᓗᑎᒃ ᑖᒃᑯᐊ ᐃᓄᐃᑦ ᖃᐅᔨᒪᑎᑕᐅᑦᑎᐊᖁᓪᓗᒋᑦ ᐃᑲᔫᑎᓂᒃ ᐊᑐᐃᓐᓇᐅᔪᑦ 
ᑖᒃᑯᓄᖓ. ᐱᓕᕆᐊᕆᖃᑦᑕᕐᓗᒋᑦ ᐊᓯᖏᓐᓃᑦᑐᓄᑦ ᑲᑎᒪᖃᑕᐅᓂᐊᕐᒪᑕ ᐃᓄᖕᓄᑦ ᐊᕐᓇᓄᑦ 
ᑕᐃᒪᓗ ᐃᑲᔪᖅᑕᐅᒋᐊᑦ ᑐᓴᖅᑎᑕᐅᓗᑎᒃ ᕕᔅᐳᒃᑯᑦ.

ᑕᒪᕐᒥᒃ ᒐᕙᒪᒃᑯᑦ ᐱᔨᑦᑎᕋᖅᑎᑦ

34 ᓯᕗᓪᓕᐅᑎᓗᒋᑦ ᓄᓇᓕᖕᓂ ᐱᓕᕆᔨᖏᑦ ᐱᔨᑦᑎᕋᖅᑎᓄᑦ ᐅᑯᐊᓗ ᓄᓇᖃᖅᑐᑦ ᓯᓚᑖᓂ 
ᓄᓇᓕᖅᐸᐅᔭᐃᑦ ᐃᓄᒋᐊᖕᓂᖓᓂ ᑕᐃᒪᓗ ᖃᐅᔨᒪᓂᐊᕐᒪᑕ ᐱᔨᑦᑎᕋᐅᑎᓂᒃ.

ᐱᔨᑦᑎᕋᖅᑎᑦ

35 ᐱᑎᑕᐅᔪᓐᓇᕋᑦᑕᕐᓗᑎᒃ ᓂᕿᓪᓚᑖᑦ ᐃᖅᑲᓇᐃᔭᖅᑎᖃᕌᖓᑕ ᐃᓄᖕᓂᒃ ᐊᕐᓇᓂᒃ. ᐱᔨᑦᑎᕋᖅᑎᑦ

36 ᐊᑐᖅᑕᐅᑎᑦᑎᓗᑎᒃ ᐃᓄᐃᑦ ᐱᐅᓯᑐᖃᖏᓐᓂᒃ ᐊᒻᒪᓗ ᖃᐅᔨᒪᔭᖏᓐᓂᒃ 
ᐃᓂᖃᕐᑎᑦᑎᓂᐊᕐᓗᑎᒃ ᒥᖅᓱᓂᖅ, ᓴᐸᖓᓕᕆᓂᖅ, ᐊᒻᒪᓗ ᐊᓯᖏᑦ ᐱᐅᓯᑐᖃᕐᒧᑦ 
ᖃᓄᐃᓕᐅᕈᑕᐅᓲᑦ.

ᐱᔨᑦᑎᕋᖅᑎᑦ

37 ᖃᐅᔨᒪᑎᐊᕐᓗᑎᒃ ᑖᒃᑯᐊ ᐱᔨᖅᓯᕋᖅᑕᐅᔪᑦ ᐱᕕᖃᖅᑎᑕᐅᓵᓕᖃᑦᑕᕐᓗᑎᒃ 
ᑲᑎᒪᑎᖃᕐᓗᑎᒃ ᐃᓐᓇᑐᖃᕐᓂᒃ. ᓴᕿᑦᑎᓗᑎᒃ ᐱᓕᕆᑎᑦᑎᔾᔪᑕᐅᔪᓂᒃ ᐅᑯᐊᓗ 
ᐊᔪᖏᑎᑦᑎᔪᑦ ᒪᒃᑯᒃᑐᓂᒃ ᑲᑎᖓᑎᑦᑎᓂᕐᒧᑦ ᐃᓐᓇᑐᖃᕐᓄᑦ.

ᐱᔨᑦᑎᕋᖅᑎᑦ

38 ᑐᓂᓗᒋᑦ ᐃᓄᒃᑐᑦ ᐅᖃᐅᓯᕐᒥᒃ ᐃᓕᓐᓂᐊᕈᑎᒃᓴᖏᓐᓂᒃ ᐱᔨᑦᑎᕋᖅᑕᐅᔪᑦ. ᐱᔨᑦᑎᕋᖅᑎᑦ

39 ᑲᓇᑕᒥ ᐃᓄᐃᑦ ᐊᐅᓚᑦᓯᔨᖏᓐᓄᑦ, ᖃᓄᐃᓕᐅᖅᑎᑦᑎᖃᑦᑕᕐᓗᑎᒃ ᑕᒪᐃᓐᓂ ᑲᓇᑕᒥ 
ᐱᓗᐊᖅᑐᒥᒃ ᐃᓄᐃᑦ ᐱᔨᑦᑎᕋᖅᑕᐅᕕᒋᓐᖏᓗᐊᖅᑕᖏᓐᓄᑦ (ᓲᕐᓗ, ᐱᓇᖕᓇᖓᓂ ᑲᓇᑕ)

ᐸᐅᒃᑑᑎᑦ, ᐃᓄᐃᑦ ᐊᐅᓚᑦᓯᔨᖏᑦ

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

46 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐃᓱᐊ
ᐊᒃᓱᕈᓐᓇᖅᑐᑦ ᓵᑕᐅᓯᒪᖃᑦᑕᖅᑐᑦ ᐃᓄᖕᓂᑦ ᐊᕐᓇᓂᑦ ᐱᔾᔪᑎᒋᓪᓗᒋᑦ ᐃᒡᓗ ᐊᒻᒪᓗ 
ᐊᖏᕐᕋᖃᓐᖏᓂᖅ ᖃᓪᓗᓈᑦ ᓄᓇᖓᓂ ᑲᓇᑕᒥ ᓄᓇᓕᖅᐸᐅᔭᓂᑦ. ᐅᓇ ᐱᓗᐊᖅᑐᓂᒃ 
ᒪᓕᒋᐊᖃᖅᑎᑦᑎᓂᖅ ᑐᓐᖓᔾᔪᑕᐅᔪᖅ ᐊᑕᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓂ, 
ᐸᐅᒃᑑᑎᒃᑯᑦ ᐃᓅᒃᓯᐅᑎᑦ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ ᐱᓯᒪᔪᖅ ᖃᐅᔨᓴᖅᓯᒪᔭᖏᑦ 
ᐃᓚᖃᖅᖢᑎᒃ (ᐊᖑᑎᑦ ᐊᕐᓇᐃᓪᓗ ᐊᓯᖏᓪᓗ ᖃᐅᔨᓴᖅᑕᐅᓂᖏᑦ+) 
ᖃᓄᐃᓕᖓᓂᖏᓐᓂᒃ, ᐊᕙᑖᓂᑦ ᐱᓯᒪᔪᓂᒃ, ᐊᒻᒪᓗ ᓄᓇᖅᑲᖅᑳᖅᓯᒪᔪᓂᑦ 
ᖃᐅᔨᓴᕈᑎᑐᖃᖏᑦ, ᐅᓇ ᐱᓕᕆᐊᖑᔪᖅ ᓴᕿᑦᑎᓯᒪᔪᖅ ᐊᖏᔪᓂᒃ ᑭᓲᓂᖏᓐᓂᒃ 
ᖃᓄᕆᑦᑐᑐᐃᓐᓇᐃᑦ ᐱᓯᒪᔪᑦ ᑐᓗᖅᑕᐅᑕᐅᕗᑦ ᑕᒫᓂ ᓄᓇᒥ. 
ᓇᓂᔭᐅᔪᑦ ᓴᕿᑕᐅᑦᑎᑕᐅᑦᑎᐊᓚᐅᖅᑐᑦ ᐊᑕᔪᑦ ᑎᑎᕋᓕᕆᓂᕐᒧᑦ ᑐᓗᖅᑕᐅᑎᑦ, ᑭᒃᑭᑎᖃᑦᑕᖅᑐᑦ 
ᐊᑭᕋᖅᑐᖅᑕᐅᓪᓗᑎᒃ, ᐊᒻᒪᓗ ᐱᐅᓯᑐᖃᖏᓐᓂᒃ ᐃᒡᓯᓇᐃᓲᑦ ᐱᔾᔪᑎᒋᓪᓗᒍ ᐃᒡᓗᒃᓴᖃᓐᖏᓐᓂᖅ ᐊᕙᑖᓂᑦ 
ᐃᓄᐃᑦ ᐊᕐᓇᐃᑦ ᓄᓇᓕᖅᐸᐅᔭᓃᑦᑐᑦ. ᑕᒫᖓᑦ ᑐᑭᓯᓇᓐᖏᓗᐊᖅᑐᑦ ᐱᓇᔪᒍᑎᑦ ᑕᒪᑐᒧᖓ ᐊᕐᓇᓂᒃ 
ᑭᒃᑭᑦᑎᓂᖅ ᐊᑭᕋᖅᑐᕐᓂᖅ ᐊᒻᒪᓗ ᐃᓅᓂᖏᓐᓂᒃ ᐊᑭᕋᖅᑐᖅᑕᐅᔪᑦ ᐅᕕᓂᖃᑎᒋᓐᖏᑕᒥᑦ, ᑐᓗᖅᑕᐅᑎᑦ 
ᓈᒻᒪᒋᔭᐅᓕᕈᓐᓇᓐᖏᒻᒪᑕ ᐃᒡᓗᑖᕋᓱᒃᖢᑎᒃ ᐱᓗᐊᑦᑎᐊᒻᒪᕆᖕᒪᑕ ᐊᒻᒪᓗ ᑎᑭᑕᐅᔪᓐᓇᓐᖏᑦᑐᑦ ᒪᓕᒐᖃᐅᓗᐊᕐᒪᑕ. 

ᓱᓕᑦᑕᐅᖅ, ᐅᖃᖅᑕᐅᔪᑦ ᐃᓚᐅᔪᑦ ᓴᕿᑦᑎᓯᒪᔪᑦ ᐊᔾᔨᒌᓐᖏᑦᑐᓂᒃ ᐱᔾᔪᑕᐅᔪᑦ ᓄᒃᑕᖃᖅᑕᖅᖢᑎᒃ 
ᐃᓄᐃᑦ ᓄᓇᖓᓂᑦ ᓄᓇᓕᖅᐸᐅᔭᓄᑦ, ᑕᐃᒪᐃᑕᐅᖃᑦᑕᖅᑐᑦ ᐊᒥᓱᐃᖅᑕᐅᓗᐊᖅᖢᑎᒃ ᐊᔭᒃᑕᐅᔪᑦ ᐊᒻᒪᓗ 
ᓄᓱᒃᑕᐅᔪᑦ. ᕿᓂᖅᖢᑎᒃ ᐱᐅᓯᕚᓪᓕᖁᓪᓗᒍ ᐊᑐᕈᓐᓇᖅᑕᑎᒃ ᐋᓐᓂᐊᕕᒃᑎᒍᑦ ᐊᒻᒪᓗ ᐃᓕᓐᓂᐊᕈᑎᑦᑎᒍᑦ, 
ᐊᒥᓱᑦ ᐃᓄᑐᐃᓐᓇᐃᑦ ᓵᑦᑎᓯᒪᖃᑦᑕᖅᑐᑦ ᐱᔭᒃᓂᓐᖏᑦᑐᓂᒃ ᓇᒧᖓᐅᔭᕆᐊᒃᓴᖅ ᖃᐅᔨᒪᓐᖏᑕᒥᖕᓂᒃ 
ᓄᓇᓕᖅᐸᐅᔭᕐᓂᖅ ᓄᓇᖓᓂ ᐊᒻᒪᓗ ᐃᓯᕋᓱᒃᖢᒋᑦ ᐱᓇᓱᒃᖢᒋᑦ ᐱᒻᒪᕆᐅᔪᑦ ᐱᔨᑦᑎᕋᐅᑎᑦ.

ᐅᑯᐊ ᐊᑐᓕᖁᔭᐅᔪᑦ ᑕᒪᑐᒪᖓᑦ ᐃᓕᑕᐅᔪᓂᑦ ᐱᒻᒪᕆᐅᔪᒥᒃ ᐱᒋᐊᕈᑎᒋᓗᒋᑦ ᐋᕿᒃᓱᕐᓂᐊᕐᓗᒋᑦ 
ᐱᓕᕆᔾᔪᓯᕐᓄᑦ ᓈᒻᒪᓐᖏᓗᐊᖅᑐᑦ. ᑕᐃᒫᒃ ᑐᕌᕐᓗᒋᑦ ᐊᔾᔨᒌᓐᖏᑦᑐᑦ ᑎᒍᒥᐊᖅᑎᑦ, ᐃᓚᐅᔭᓗᑎᒃ ᐸᐅᒃᑑᑎᑦ, 
ᐱᓕᑦᑎᕋᖅᑎᑦ, ᐃᒡᓗᓕᐅᖅᑎᑦ, ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᑦ ᓲᕐᓗ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ, ᐅᑯᐊ 
ᐊᑐᓕᖁᔭᐅᔪᑦ ᑐᕌᖅᑐᑦ ᐊᑐᖅᑕᐅᔪᓐᓇᕐᓗᑎᒃ ᐃᓚᓕᐅᑎᔭᐅᓯᒪᓗᑎᒃ ᐊᒻᒪᓗ ᐱᐅᓯᑐᖃᓂᒃ ᐊᑑᑎᖃᖅᑐᑦ 
ᐱᓯᒪᓂᖃᖅᑐᓂᒃ ᐊᑐᐃᓐᓇᐅᑎᑦᑎᓗᑎᒃ. 

ᓅᑉᐸᓪᓕᐊᓗᓂ ᓯᕗᒻᒧᑦ, ᐱᓯᒪᓂᖃᖅᑐᑦ ᓄᐊᑦᑎᓚᐅᖅᖢᑎᒃ ᑕᒪᑐᒪᖓᑦ ᐱᓕᕆᐊᖑᔪᒥᑦ ᐃᓱᒪᓕᐅᕆᑦᑎᐊᕐᓗᑎᒃ 
ᐊᑐᐊᒐᒃᓴᓂᒃ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᑦ ᐃᖏᕐᕋᓯᑎᑕᐅᓗᑎᒃ ᑐᕌᖅᑐᑦ ᐱᐅᓯᕚᓪᓕᖁᓪᓗᒋᑦ ᐃᒡᓗ 
ᐊᑭᑐᒋᓐᖏᑕᖏᓐᓂᒃ ᐱᔪᓐᓇᕐᓗᑎᒃ, ᐃᓯᕈᓐᓇᕐᓗᑎᒃ, ᐊᒻᒪᓗ ᐱᐅᓯᑐᖃᖏᓐᓄᑦ ᐊᑑᑎᖃᖅᑐᑦ ᐃᓄᐃᑦ 
ᐊᕐᓇᐃᑦ. ᑕᒪᒃᑯᐊ ᑐᕌᕐᓗᑎᒃ ᓂᐱᖏᑦ ᐊᒻᒪᓗ ᐊᑐᖅᓯᒪᔭᖏᑦ ᑖᒃᑯᐊ ᓄᓇᓖᑦ, ᐱᒋᐊᑦᑎᐊᕈᓐᓇᖅᑐᒍᑦ 
ᓯᕗᓂᒃᓴᖃᑦᑎᐊᕐᑎᑦᑎᓂᕐᒧᑦ ᑕᒪᐃᓐᓂᒃ, ᖃᓄᑐᐃᓐᓇᖅ ᐃᓕᖁᓯᖃᖅᑐᕕᓂᐅᒐᓗᐊᖅᐸᑕ, ᐊᑐᕆᐊᖅᑐᑦ 
ᐊᑦᑕᕐᓇᖅᑐᖃᓐᖏᑦᑐᒥᒃ, ᐃᑲᔫᑎᖃᑦᑎᐊᖅᑐᓂᒃ, ᐊᒻᒪᓗ ᐱᐅᓯᑐᖃᖏᓐᓄᑦ ᓈᒻᒪᒃᑐᓂᒃ ᐃᒡᓗᒃᓴᕆᔪᓐᓇᖅᑕᒥᖕᓂᒃ 
ᓂᕈᐊᕐᕕᖃᕐᓗᑎᒃ ᓄᓇᓕᖅᐸᐅᔭᓂ ᑕᒪᐃᓐᓂ ᑲᓇᑕᒥ. 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

47 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᓴᓇᔭᐅᑎᓪᓗᒍ ᐊᑐᖅᑕᐅᓚᐅᖅᑐᑦ
ᐱᐅᓚᓐ, ᒪᕇ, ᑯᓕᔅᑕᕗ ᕕᓕᑦᓱ, ᐊᒻᒪᓗ ᒪᐃᓕ ᐅᓕᕙ. 2020. ‘ᐃᓐᓇᕈᖅᐸᓪᓕᐊᓂ, ᐋᓐᓂᐊᓕᕆᓂᖅ ᐊᒻᒪᓗ ᐃᓂᖓᑦ ᑕᐅᑦᑐᖏᑦᑕ 

ᐃᓐᓇᑐᖃᐃᑦ ᐃᓄᐃᑦ ᓄᓇᖓᓂ’. ᑎᑎᕋᖅᑕᐅᕙᓪᓕᐊᓂᑯ ᐱᐅᓯᑐᖃᖃᑎᒌᓐᖏᑦᑐᓂᒃ ᐃᓐᓇᕈᖅᐸᓪᓕᐊᔪᓂᒃ 35 (2): 133–53. 
https://doi.org/10.1007/s10823-020-09398-5.

ᐸᑦᓕᑦ, ᓯᐅᓗ, ᒧᑎᓇ ᒫᓱ, ᐊᒻᒪᓗ ᐊᐃᐳᑦ ᒫᓱ. 2012. “ᒪᕐᕉᖕᓄᑦ-ᐃᔩᖕᓄᑦ ᑕᑯᓐᓇᖅᑕᐅᓂᖅ ᐊᒻᒪᓗ ᐊᓯᖏᑦ ᐃᓕᓐᓂᐊᕈᑎᑦ ᐃᓕᑕᐅᔪᑦ 
ᐃᓄᐊᓂ ᐃᓕᓐᓂᐊᖃᑎᒌᒍᑕᐅᓪᓗᑎᒃ ᐊᑐᖅᑕᐅᔪᑦ ᑲᑎᖓᑎᑦᑎᔪᑦ ᓄᓇᖅᑲᖅᑳᖅᓯᒪᔪᓂᒃ ᐊᒻᒪᓗ ᑲᓇᑕᒥᐅᓂᒃ ᖃᐅᔨᒪᔭᓂᒃ 
ᐊᒻᒪᓗ ᖃᓄᖅ ᖃᐅᔨᒪᓕᕈᓯᑦ.” ᑎᑎᕋᖅᑕᐅᕙᓪᓕᐊᓯᒪᔪᑦ ᐊᕙᑎᓕᕆᓂᕐᒥ ᐃᓕᓐᓂᐊᕈᑎᑦ ᐊᒻᒪᓗ ᖃᐅᔨᓴᖅᑎᒻᒪᕆᖕᓂᑦ 2 (4): 
331–40. https://doi.org/10.1007/s13412-012-0086-8. 

ᐸᑉ, ᔫᑎ. 2007. “ᖃᓪᓗᕿᑐᐃᓐᓇᕈᕕᑦ ᐊᒻᒪᓗ ᑕᐃᒪᓐᓇᐅᓕᕐᓗᓂ: ᐃᓕᑦᑎᓇᓱᖕᓂᖅ ᐊᕐᓇᐃᑦ ᐊᖏᕐᕋᓐᖏᑦᑐᑦ ᐅᑭᐅᖅᑕᖅᑐᖅ 60, 
ᑕᒪᐃᓐᓄᓕᒫᖅ ᐅᑭᐅᖅᑕᖅᑐᒥᒃ ᐅᓂᒃᑳᖅ,” ᔭᓗᓇᐃᕝ, ᓄᓇᑦᓯᐊᖅ, ᒪᒃᑯᒃᑐᑦ ᐊᖑᑎᑦ ᐃᓅᓯᓕᕆᔨᒃᑯᑦ ᑲᑐᔾᔨᖃᑎᒌᖏᑦ. 

ᐳᑦ, ᑕᐃᕕᑦ ᐃ. 2004. ‘ᑳᖃᑦᑕᕐᓂᖅ ᐅᑭᐅᖅᑕᖅᑐᒥ: ᓂᕆᔭᒃᓴᖃᓐᖏᓂᖅ ᐃᓄᐃᑦ ᓄᓇᖏᓐᓂ’. ᑲᓇᑕ ᓄᓇᖅᑲᖅᑳᖅᓯᒪᔪᑦ 
ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᐊᐅᓚᑦᓯᔨᖓ. https://ruor.uottawa.ca/bitstream/10393/30217/1/2004_Inuit_
Food_Security.pdf.

ᐳᔪᕗᐊ, ᐅᓚᐱᓐ. 2015. ‘ᖃᓪᓗᓈᓂᑦ ᓄᓇᐃᖅᑕᐅᓂᖅ ᐃᓅᓰᖅᑕᐅᓂᖅ: ᑲᓇᑕᒥ ᑕᐃᒪᐃᓕᖓᓂᖓ ᐊᒻᒪᓗ ᐊᐅᓪᓚᕈᑎᔭᐅᖃᑦᑕᖅᑐᑦ 
ᓄᓕᐊᖅᑕᐅᖃᑦᑕᕐᓂᐊᕐᒪᑕ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᑲᓇᑕᒥ’. ᐃᓕᓐᓂᐊᕐᕕᒃᔪᐊᖅ ᑲᓕᕗᓂᐊ, ᓛᔅ 
ᐊᔨᓖᔅ ᒪᓕᒐᖅ ᕿᒥᕐᕈᐊᖅᑕᐅᓂᖓ 62: 35.

ᑕᐅᑦᓯ, ᓕᓴ. 2024. ‘ᐃᓄᐃᑦ ᖃᐅᔨᒪᔭᑐᖃᖏᑦ: ᐅᑯᐊ ᐃᓄᐃᑦ ᖃᐅᔨᒪᐃᓐᓇᖅᑕᖏᑦ ᓱᓕᔪ’. ᑲᓇᑕᒥ ᑐᑭᓯᓇᓱᖃᑎᒌᒡᕕᒃ 
ᓄᓇᖅᑲᖅᑳᖅᓯᒪᔪᑦ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ. 2024. http://www.nccah-ccnsa.ca/en/.

ᑯᓕᖕᓵ, ᑭᒻᐳᓪ. “ᓄᓇᖑᐊᓕᕆᓂᖅ ᐊᕕᒃᑐᖅᓯᒪᐅᖅᑐᓂᒃ: ᐊᕙᑖᓂᑦ, ᓇᓗᓇᐃᖅᓯᔪᑦ ᓂᕈᐊᖅᑕᐅᓯᒪᔪᓕᕆᓂᖅ, ᐊᒻᒪᓗ 
ᐱᑦᑎᐊᖅᑕᐅᖃᑦᑕᓐᖏᑐᓕᕆᓂᖅ ᐊᕐᓇᓄᑦ ᕿᓂᖅᑕᕐᓄᑦ ᑕᖅᓴᖃᖅᑐᓄᑦ.” ᓯᑖᓐᕗᑦ ᒪᓕᒐᓕᕆᓂᖅ ᕿᒥᕐᕈᐊᖅᑕᐅᓂᖓ 43, 
no. 6 (1991): 1241-1299. https://doi.org/10.2307/1229039. 

ᑯᓕᔅᕕᐅ, ᔮᓐ ᒍᐊ. 1994. ‘ᖃᐅᔨᓴᕈᓯᖅ ᓴᓇᓯᒪᓂᖓ: ᐅᓄᕐᓂᖏᑦ ᐊᒻᒪᓗ ᐱᐅᓂᖏᑦ ᐱᒋᐊᕈᑎᑦ’

ᒐᐃᑦᔾ,ᐃᔅ., ᓯ. ᐸ, ᐃ, ᕗᓕᓴᓐ, ᓰ. ᕼᐃᐅ. ᑯᕙᒃᔅ-ᐳᓐᔅ, ᐱ. ᐸᐅᓕ, ᐱ, ᐱᐅᔅ, ᐃ. ᑐᓄ, ᐊᒻᒪᓗ ᐃ. ᒪᓱᓚᐃᔭᔅ. 2012. ‘ᑲᓇᑕᒥ ᑐᑭᖓ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ’. ᑲᓇᑕ ᑕᑯᓯᒪᔭᖏᑦ ᐊᖏᕐᕋᖃᓐᖏᑦᑐᓂᒃ ᑐᓴᒐᒃᓴᖅ.  
https://www.homelesshub.ca/sites/default/files/COHhomelessdefinition.pdf.

ᔪᐊᔨ, ᔭᐃᓐ. 2022. “ᐊᖏᔪᑦ ᓄᓇᓕᖅᐸᐃᔭᓂᒃ ᐅᓄᖅᓯᕙᓪᓕᐊᕗᑦ ᐃᓄᐃᑦ.” ᓰᐱᓰ ᑐᓴᒐᒃᓴᑦ, ᓯᑎᐱᕆ 22, 2022.  
https://www.cbc.ca/news/canada/north/inuit-urban-population-1.6592103.

ᑲᓇᑕᐅᑉ ᒐᕙᒪᒃᑯᖏᑦ, ᓈᓴᐅᓯᕆᔨᒃᑯᑦ ᑲᓇᑕ. 2022. ‘ᐃᒡᓗᒃᓴᖃᕆᐊᖃᕐᓂᖅ ᓇᓗᓇᐃᖅᑕᐅᕗᖅ, 2021 ᑲᓇᑕᒥ ᓈᓴᖅᓯᒪᔪᑦ’. 
21 ᓯᑎᐱᕆ 2022. https://www12.statcan.gc.ca/census-recensement/2021/dp-pd/dv-vd/housing-
logement/index-en.cfm.

ᑲᓇᑕᐅᑉ ᒐᕙᒪᒃᑯᖏᑦ, ᓈᓴᐅᓯᕆᔨᒃᑯᑦ ᑲᓇᑕ. 2022. ‘ᖃᐅᑕᒫᑦ - ᓄᓇᖅᑲᖅᑳᖅᓯᒪᔪᑦ ᐅᓄᖅᓯᕙᓪᓕᐊᕗᑦ ᐱᕈᖅᐸᓪᓕᐊᕗᑦ ᐊᒻᒪᓗ 
ᒪᒃᑯᒃᑐᑕᐅᓂᖅᓴᐃᑦ ᓄᓇᖅᑲᖅᑳᖅᓯᒪᔫᓐᖏᑦᑐᑦ ᐅᓄᕐᓂᖏᑦ, ᑕᐃᒪᓐᓇᐅᒐᓗᐊᖅᑎᓪᓗᒍ ᓱᑲᓕᓂᖓ ᐱᕈᖅᐸᓪᓕᐊᓂᖓᑦᑕ 
ᓱᒃᑲᐃᒡᓕᒋᐊᖅᑐᖅ’. 21 ᓯᑎᐱᕆ 2022. https://www150.statcan.gc.ca/n1/daily-quotidien/220921/
dq220921a-eng.htm.

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

48 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

https://doi.org/10.1007/s10823-020-09398-5
https://doi.org/10.1007/s13412-012-0086-8
https://ruor.uottawa.ca/bitstream/10393/30217/1/2004_Inuit_Food_Security.pdf
https://ruor.uottawa.ca/bitstream/10393/30217/1/2004_Inuit_Food_Security.pdf
http://www.nccah-ccnsa.ca/en/
https://doi.org/10.2307/1229039
https://www.homelesshub.ca/sites/default/files/COHhomelessdefinition.pdf
https://www.cbc.ca/news/canada/north/inuit-urban-population-1.6592103
https://www12.statcan.gc.ca/census-recensement/2021/dp-pd/dv-vd/housing-logement/index-en.cfm
https://www12.statcan.gc.ca/census-recensement/2021/dp-pd/dv-vd/housing-logement/index-en.cfm
https://www150.statcan.gc.ca/n1/daily-quotidien/220921/dq220921a-eng.htm
https://www150.statcan.gc.ca/n1/daily-quotidien/220921/dq220921a-eng.htm


ᕼᐊᓐᓴᓐ, ᔮᓐ ᔨ., ᐊᒻᒪᓗ ᐃᒥᑲ ᐃ. ᑎᒻ. 2019. ‘ᑲᓇᑕᐅᑉ ᐊᓯᐅᖃᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᖏᑦ 
ᐊᒻᒪᓗ ᐱᒻᒪᕆᐅᓕᖅᐳᖅ ᐃᓚᓕᐅᑎᔭᐅᓯᒪᓗᑎᒃ ᑕᐅᑦᑐᕆᔭᐅᔪᓂ’. ᓯᓚᕐᔪᐊᖅ ᓄᓇᖅᑲᖅᑳᖅᓯᒪᔪᓄᑦ ᐊᑐᐊᒐᖅ 
ᑎᑎᕋᖅᑕᐅᕙᓪᓕᐊᕙᒃᑐᓂᑦ 10 (1). https://doi.org/10.18584/iipj.2019.10.1.2.

ᕼᐋᑐ, ᒥᐊᓕᐊᒻ ᑎ., ᐊᒻᒪᓗ ᔪᐊᔨ ᒍᐊ. ᒍᐃᓐᔨᐅ. 2012. ‘ᐃᓄᐃᑦ ᐃᓅᔾᔪᑎᒌᓐᓇᖅᑕᖏᑦ, ᐃᓅᓯᓕᕆᓂᖅ ᒪᑭᒪᓇᓱᐊᕐᓂᖅ  
ᐊᒻᒪᓗ ᓂᕿᒃᓴᖃᕐᑎᑦᑎᓂᖅ ᑲᖏᑦᑐᒑᐱᖕᒥ, ᓄᓇᕗᑦ’. ᐅᑭᐅᖅᑕᖅᑐᖅ 65 (3): 305–18. 
 https://doi.org/10.14430/arctic4218.

ᓇᑦᔅ, ᑲᑕᓖᓐ, ᐊᒻᒪᓗ ᑕᐃᐊᓇ ᑭᓇᓐ. 2011. ‘ᒫᓐᓇᐅᓐᖏᒃᑯᓂ...ᖃᖓ?: ᐅᖃᐅᓯᐅᔪᑦ ᓄᖃᕈᓐᓇᓐᖏᒻᒪᑦ ᐃᓄᐃᑦ ᐃᒡᓗᒃᓴᑭᒃᓴ-
ᐃᓐᓇᖅᑐᑦ ᑲᓇᑕᒥ’. ᑲᓇᑕᒥ ᓄᓇᖅᑲᖅᑳᖅᓯᒪᔪᑦ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᐊᐅᓚᑦᓯᔨᖏᑦ; ᐃᓄᐃᑦ ᑐᑦᑕᕐᕕᖓᑦ. https://
ruor.uottawa.ca/bitstream/10393/30246/1/2011_Inuit-Housing-Crisis-Canada-FullReport.pdf.

ᑯᕙᒃ, ᒪᒍᓕᑦ. “ᐅᖃᖃᑎᒌᒃᑎᑦᑎᔾᔪᑎᑦ ᓄᓇᖅᑲᖅᑳᖅᓯᒪᔪᓂ ᖃᐅᔨᓴᖅᑐᓄᑦ.” ᐊᓪᓚᐃᑦ ᓄᑕᖃᖏᑦ ᐊᒻᒪᓗ ᐃᓚᖏᑦ 
ᕿᒥᕐᕈᐊᖅᑕᐅᓂᖏᑦ 5, no.1 (2010): 40-48.

ᑯᕙᒃ, ᒪᒍᓕᑦ. 2021. ᓄᓇᖅᑲᖅᑳᖅᑐᒃ ᖃᐅᔨᓴᕈᓯᖏᑦ, ᑭᒃᑰᓂᖏᑦ, ᐅᖃᖃᑎᒌᒍᑕᐅᔪᑦ, ᐊᒻᒪᓗ ᐃᓗᓕᖏᑦ, ᐱᖃᑖ ᐃᔾᔪᔪᑦ. ᑐᓛᓐᑐ: 
ᐃᓕᓐᓂᐊᕐᕕᒃᔪᐊᖅ ᑐᓛᓐᑐ ᑐᓴᒐᒃᓴᓕᕆᔨᒃᑯᑦ.

ᒧᐊ, ᓵᓇᓐ, ᒍᓐᑎ ᑐᒃ, ᐊᒻᒪᓗ ᐅᓕᑦᓱᑦ ᒥᑦᓱ. 2005. “ᖃᓪᓗᓈᑦ ᐃᑳᖅᑐᑦ: ᖃᓪᓗᓈᑦ-ᐅᑭᐅᖅᑕᖅᑐᖅ ᐊᕕᒃᓯᒪᔪᑦ ᐊᒻᒪᓗ ᐱᐅᔪᓂᒃ 
ᐱᓕᕆᔾᔪᑎᒃᓴᓂᒃ ᑲᓇᑕᐅᑉ ᐃᓄᐃᑦ ᒪᒃᑯᒃᑐᖏᓐᓄᑦ”. ᐊᓪᓚᐃᑦ ᓱᕈᓯᑦ ᐊᒻᒪᓗ ᐃᓚᖏᑦ ᕿᒥᕐᕈᐊᖅᑕᐅᓂᖏᑦ 2 (1): 117–29.

ᑐᓴᒐᒃᓴᑦᒪ ᐅᓕᐊᓇ ᔮᓐᓴᓐ · CBC. 2019. ‘ᕿᓂᕐᓂᖅ ᑐᓛᓐᑐᒥ ᐃᒡᓗᑭᒃᓴᕐᓂᕐᒧᑦ ᓄᓇᖅᑲᖅᑳᖅᓯᒪᔫᓪᓗᓂ | ᓰᐱᓰ ᑐᓴᒐᒃᓴᑦ’. ᓰᐱᓰ. 7 
ᒫᑦᓯ 2019. https://www.cbc.ca/news/indigenous/urban-housing-rental-market-toronto-1.5029653.

ᐸᐅᒃᑑᑎᑦ. 2022. “ ᑲᓇᑕᐅᑉ ᓄᓇᓕᖅᐸᐅᔭᖏᓐᓂ ᐃᓄᐃᑦ ᐊᖏᕐᕋᒃᓴᖃᓐᖏᑦᑐᑦ ᐊᒻᒪᓗ ᐃᒡᓗᒃᓴᖅᑖᕆᐊᓕᑦ.” https://
pauktuutit.ca/wp-content/uploads/Pauktuutit_Reaching-Home_Final-Report_E.pdf.

ᐳᕋᐅᑦ, ᑭ., ᐅᓕᕙ, ᒪᕇ, ᑐᕗᓕᓐ, ᐱ, ᐊᒻᒪᓗ ᕗᓕᑦᓱ, ᓯ. 2020. “ᐃᓄᒋᐊᓗᐊᖅᑐᑦ ᐃᒡᓗᒥ ᐊᒻᒪᓗ ᐊᖏᕐᕋᖃᑦᑎᐊᕈᒪᓐᓇᖅᑐᖅ 
ᑲᓇᑕᐅᑉ ᐅᑭᐅᖅᑕᖅᑐᐊᓂ.” ᐃᒡᓗᓕᕆᓂᖅ ᐃᓕᑕᐅᓇᓱᖕᓂᖓ, 35, no. 2: 353-375. 

ᓯᒻᐳ, ᒍᐃᓕᐊᒻ. 2020. ‘ᖃᓪᓗᓈᑎᑐᑦ ᓴᓇᓯᒪᓐᖏᑦᑐᑦ ᐃᒡᓗᐃᑦ: ᐅᓂᒃᑳᑦ ᑲᓇᑕᐅᑉ ᐅᑭᐅᖅᑕᖅᑐᐊᓂᒃ’. ᐃᒻᒪᑕᓐ: 
ᐃᓕᓐᓂᐊᕐᕕᒃᔪᐊᖅ ᐊᐃᐳᑕ.

ᓴᓇᐱ, ᑯᓖᓇ ᐃᒻ. 2015. ‘ᕿᒪᒃᖢᒍ ᑰᒃᔪᐊᕌᐱᒃ: ᖃᓪᓗᓈᑦ ᖃᐅᔨᓴᕈᓯᖓ ᐃᓅᑉ ᐃᓕᖁᓯᖏᓐᓂᒃ ᐃᓄᐃᑦ ᐊᑐᖅᓯᒪᔭᖏᑦ 
ᐊᐅᓪᓚᖃᑦᑕᖅᑐᑦ ᖃᓪᓗᓈᑦ ᓄᓇᖓᓄᑦ ᓵᑦᑎᓯᒪᖃᑦᑕᖅᑐᑦ ᐸᓖᓯᒃᑯᓂᒃ’, ᐋᑐᕚ: ᑳᓪᑕᓐ ᐃᓕᓐᓂᐊᕐᕕᒃᔪᐊᖓ.

ᑐᓕᔅᑐ, ᔭᓯ ᐃ. 2017. ᓄᓇᖅᑲᖅᑳᖅᓯᒪᔪᑎᑐᑦ ᑐᑭᖓ ᐊᖏᕐᕋᒃᓴᖃᓐᖏᓂᖅ ᑲᓇᑕᒥ. ᑐᓛᓐᑐ: ᑲᓇᑕ ᑕᑯᓯᒪᔭᖏᑦ 
ᐊᖏᕐᕋᓐᖏᑦᑐᓂᒃ ᑐᓴᒐᒃᓴᖅ.

ᒍᐊᓕ, ᒪᐃᒐᓐ. 2018. ‘ᖃᐅᔨᓇᓱᒃᑕᐅᔪᖅ ᓯᕗᓂᐊᓂ ᐅᖃᕐᕕᐅᓂᐊᕐᓗᑎᒃ ᐃᓄᐃᑦ ᐊᕐᓇᓄᑦ ᐊᖑᑎᓄᑦ ᐊᔾᔨᒌᓐᖏᑦᑑᓂᖅ ᐊᒻᒪᓗ 
ᓴᕿᑕᐅᔾᔪᓯᖏᑦ ᐊᔾᔨᒌᓐᖏᓂᖏᑦ LGBTQ2S+ ᐊᒻᒪᓗ ᓄᓇᖅᑲᖅᑳᖅᓯᒪᔫᓂᖅ ᐊᓯᐅᔨᑎᑕᐅᓂᖓ ᓂᕈᐊᖅᑕᐅᓯᒪᔪᓄᑦ 
ᓅᒋᐊᖅᑎᑦᑎᔾᔪᑎᑦ’. ᓯᑦ. ᔮᓐᔅ: ᒥᒧᐊᓕᐅ ᐃᓕᓐᓂᐊᕐᕕᒃᔪᐊᖅ ᓅᕙᐅᓐᓛᓐᑦ. https://research.library.mun.
ca/13252/1/thesis.pdf.

ᒍᐃᑦ, ᑐᓕᕗ. 2022. ‘ᑐᓐᖓᓱᒃᕕᖓ ᐃᓄᐃᑦ ᒪᑐᐃᖓᔪᖅ ᑭᒃᑯᑐᐃᓐᓇᐃᑦ ᖃᐃᔪᓐᓇᖅᖢᑎᒃ ᑖᒃᑯᓄᖓ LGBT ᐃᓄᐃᑦ 
ᐋᑐᕚᓂ ᑕᕿᐅᓂᐊᖅᑐᒥ’. ᓄᓇᕗᑦ ᑐᓴᒐᒃᓴᖅ. 20 ᐅᒃᑑᐸ 2022. https://www.nunavutnews.com/news/
tungasuvvingat-inuit-to-open-drop-in-centre-for-lgbt-inuit-in-ottawa-next-month/.

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

49 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

https://doi.org/10.18584/iipj.2019.10.1.2
https://doi.org/10.14430/arctic4218
https://ruor.uottawa.ca/bitstream/10393/30246/1/2011_Inuit-Housing-Crisis-Canada-FullReport.pdf
https://ruor.uottawa.ca/bitstream/10393/30246/1/2011_Inuit-Housing-Crisis-Canada-FullReport.pdf
https://www.cbc.ca/news/indigenous/urban-housing-rental-market-toronto-1.5029653
https://pauktuutit.ca/wp-content/uploads/Pauktuutit_Reaching-Home_Final-Report_E.pdf
https://pauktuutit.ca/wp-content/uploads/Pauktuutit_Reaching-Home_Final-Report_E.pdf
https://research.library.mun.ca/13252/1/thesis.pdf
https://research.library.mun.ca/13252/1/thesis.pdf
https://www.nunavutnews.com/news/tungasuvvingat-inuit-to-open-drop-in-centre-for-lgbt-inuit-in-ottawa-next-month/
https://www.nunavutnews.com/news/tungasuvvingat-inuit-to-open-drop-in-centre-for-lgbt-inuit-in-ottawa-next-month/


ᐊᑐᓕᖁᔭᐅᔪᑦ

ᑎᑎᕋᕐᓯᒪᔪᓂᑦ ᕿᒥᕐᕈᓂᖅ

  

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᐳᕈᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ 
ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ: ᑎᑎᕋᕐᓯᒪᔪᓂᑦ ᕿᒥᕐᕈᓂᖅ

ᑭᖑᓪᓕᕐᐹᖅᓯᐅᑏᑦ ᑎᑎᖅᑲᑦ

ᑐᓂᓯᕕᐅᔪᑦ: ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᑐᓂᓯᔪᑦ:

ᐋᑦᓯᐱᐅᓪ ᖃᐅᔨᓴᕐᑏᑦ ᐊᒻᒪ ᖃᐅᔨᒪᔨᑕᑦ ᑎᒥᖓᑦ

ᑎᓯᒻᒪ 12, 2023

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

50 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᑭᒃᑰᒻᒪᖔᑕ ᖃᐅᔨᒃᑲᐅᑎᓂᖅ
ᐸᐅᒃᑑᑎᑦ ᓇᓗᓇᐃᕐᓯᓯᒪᓕᕐᖓᑕ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ 
ᖃᓪᓗᓈᓂ ᓄᓇᖃᖅᑐᑦ ᑲᓇᑕᒥ ᓵᙵᑦᓯᕙᒻᒪᑕ ᐊᔾᔨᐅᖏᑦᓯᐊᕐᑐᓂᑦ ᐊᐳᕈᑕᐅᕙᑦᑐᓂᑦ ᐊᑦᓱᕈᕐᓇᕐᑐᓂᑦ ᐃᓪᓗᓕᕆᓂᖕᒥ 
ᐊᖏᕐᕋᖃᙱᓂᓕᕆᓂᖕᒥᓗ. ᐃᓪᓗᓕᕆᓂᖕᒧᑦ ᐊᑦᓱᕉᑕᐅᔪᑦ ᐱᑐᐃᓐᓇᐅᖏᑦᑐᓂᑦ ᐊᒻᒪ ᑭᐳᑦᑕᖅᑐᓂᑦ ᑕᐳᑦᑖᖅᑐᓂᑦ 
ᖃᐅᔨᓴᕐᑕᐅᒋᐊᖃᕐᖓᑕ ᑐᑭᓯᔭᐅᔪᓐᓇᑦᓯᐊᖁᓪᓗᒍ. ᑲᑐᔾᔨᖃᑎᒋᓪᓗᒋᑦ ᐸᐅᒃᑑᑎᒃᑯᑦ ᐊᒻᒪ ᑮᓇᐅᔭᕐᑖᖅᑎᑕᐅᓪᓗᑎᑦ ᑲᓇᑕᐅᑉ 
ᐃᓪᓗᓕᕆᔨᕐᔪᐊᒃᑯᑦ ᑯᐊᐳᓖᓴᖓᓂᑦ (ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ), ᐋᑦᓯᐱᐅᓪ ᖃᐅᔨᓴᕐᑏᑦ ᖃᐅᔨᒪᔨᑕᓪᓗ ᖃᐅᔨᓴᕐᖓᑕ 
ᖃᓄᖅᑑᕈᑕᐅᖁᓪᓗᒋᑦ ᓯᕗᓪᓕᐅᔾᔭᐅᖁᔭᐅᓯᒪᔪᑦ ᖃᐅᔨᓴᕆᐊᓕᓐᓂ ᐸᐅᒃᑑᑎᒃᑯᓐᓄᑦ:     

• ᒐᕙᒪᒃᑯᓐᓂᑦ ᑮᓇᐅᔭᕐᑎᒍᑦ ᐃᑲᔪᕐᑕᐅᖏᓐᓇᒧᑦ

• ᓂᖓᕐᑕᐅᕙᑦᑐᑦ ᐃᓚᐃᓐᓈᕐᑕᐅᕙᑦᑐᓪᓗ ᐊᔾᔨᐅᖏᑎᑕᐅᒧᑦ ᐃᓄᐃᑦ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᓄᓇᓕᕐᔪᐊᓂ    

• ᐊᓂᒍᐃᓇᓱᐊᕐᓂᖅ ᐊᐳᕈᑕᐅᕙᑦᑐᓂᑦ ᐊᓱᕈᕐᓇᕐᓂᖓᓄᑦ ᐅᑭᐅᖅᑕᖅᑐᒥᑦ−ᖃᓪᓗᓈᓄᑦ ᐊᕕᑦᓯᒪᓂᖏᓐᓄᑦ   

• ᑕᐅᑦᑐᖃᑎᒋᙱᑕᖏᓐᓄᑦ ᐃᓚᐃᓐᓈᕐᑕᐅᕙᓐᓂᖅ ᖃᓪᓗᓈᓂ

• ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᑦ ᓂᕕᐊᖅᓯᐊᓪᓗ 

• ᐃᓪᓗᑕᖃᕆᐊᖃᓕᕐᓂᖓ ᖃᓪᓗᓈᓂ ᐃᓕᖅᑯᓯᖃᑎᒌᖏᑦᑐᓄᑦ ᓈᒻᒪᑦᑐᓂᑦ   

• ᐊᓯᖏᓪᓗ ᐊᑦᓱᕈᕐᓇᕐᑐᑦ ᐊᐳᕈᑕᐅᕙᑦᑐᑦ

ᖃᐅᔨᓴᕐᑕᕗᑦ ᐊᐱᖅᓱᓕᕈᑦᑕ ᐊᑐᕐᓂᐊᕐᑐᒍᑦ ᐊᕐᓇᐃᑦ ᐊᖑᑏᓪᓗ ᐊᓯᖏᓪᓗ ᖃᐅᔨᓴᕐᑕᐅᓗᑎᑦ (ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ 
ᐃᓕᖅᑯᓯᖃᑎᒌᖏᑦᑐᑦ) ᐋᖅᑭᐅᒪᓂᕆᓂᐊᕐᑕᖓ. ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ 
ᕿᒥᕐᕈᒍᓯᕗᑦ ᐃᑲᔫᑕᐅᓂᐊᕐᑐᓂᑦ ᖃᓄᖅ ᐊᐅᓚᑦᓯᔨᐅᕙᑦᑐᓂ ᐊᔾᔨᒌᖏᑎᑦᓯᕙᒻᒪᖔᑕ ᐊᒻᒪ “ᖃᓄᑎᒋ ᐊᔾᔨᒌᖏᑎᒋᒻᒪᖔᑕ 
ᑲᑎᙵᐸᑦᑐᑦ ᐊᕐᓇᐃᑦ, ᐊᖑᑏᑦ ᐊᒻᒪ ᐊᕐᓇᐅᔭᑦ ᐊᖑᑕᐅᔭᓪᓗ ᐊᔾᔨᒌᖏᑦᑐᓂᑦ ᐃᓕᖅᑯᓯᓖᑦ ᐊᑐᖅᓯᒪᔭᖏᑦ ᐊᑐᐊᒐᕐᑎᒍᑦ, 
ᐃᑲᔫᑎᑎᒍᑦ ᐊᒻᒪ ᐱᒋᐊᕐᑎᑕᐅᕙᑦᑐᑎᒍᑦ” (ᑲᓇᑕᐅᑉ ᒐᕙᒪᒃᑯᖏᑦ 2022a). ᑲᓇᑕᐅᑉ ᒐᕙᒪᒃᑯᖏᑦ ᓇᓗᓇᐃᕐᓯᓯᒪᔪᑦ ᑕᐃᔭᐅᓂᖓ 
“ᐃᓚᖏᓪᓗ +” ᐃᓚᓕᐅᔾᔭᐅᓯᒪᕙᑦᑐᖅ ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓕᓐᓄᑦ 
ᐃᓕᑕᕐᓯᓯᒪᒐᓗᐊᕐᑐᑦ ᐊᕐᓇᐃᑦ ᐊᖑᑏᓪᓗ ᓄᓕᐊᕈᓯᖏᓪᓗ ᐃᓅᓂᖏᓐᓂᑦ ᐃᓕᓴᖅᓯᒍᑎᑐᐊᖑᙱᒻᒪᑕ ᐊᑐᖅᐸᓪᓕᐊᔭᑦᑎᓐᓄᑦ 
ᐊᖅᑯᑎᒋᓂᐊᕐᑕᑎᓐᓂᑦ. ᐊᓯᖏᑦ ᑭᓇᐅᔾᔪᑎᕗᑦ ᓲᕐᓗ ᑕᐅᑦᑐᖃᑎᒌᖏᓂᖅ, ᐃᓅᓂᑦᑎᓐᓂᑦ, ᐅᑉᐱᖅᑑᖃᑎᒌᑦᑐᓐᓄᑦ, ᐅᑭᐅᑦᑎᓐᓄᑦ, 
ᐊᒻᒪ ᐱᒡᒐᒧᑦ ᑎᒥᒥᒍᑦ ᐃᓱᒪᒃᑯᓪᓗ ᐊᔪᕈᑎᓖᑦ ᑭᐳᑦᑕᐸᒻᒥᔪᑦ ᑕᐳᑦᑖᒧᑦ ᐊᒻᒪ ᖃᓄᖅ ᑲᒪᒋᔭᐅᑦᑕᓂᐊᕐᒪᖔᑕ ᓇᓗᓇᕈᓐᓃᓲᖅ 
ᐊᔾᔨᒌᖏᑦᑐᓄᑦ ᐊᑐᐊᒐᕐᓄᑦ, ᐃᑲᔫᑎᓄᑦ ᐃᓅᖃᑎᒌᑎᒍᓪᓗ ᑕᑯᔭᑦᑎᓐᓂᑦ. ᕿᒥᕐᕈᓪᓗᒍ ᑕᒪᓐᓇ ᐃᓄᐃᑦ ᐊᕐᓇᐃᑦ ᖃᐅᔨᓯᒪᔭᖏᑦ 
ᐱᓪᓗᒋᑦ ᐃᓗᖃᕐᓂᖅ ᐊᖏᕐᕋᖃᙱᓂᕐᓗ, ᐱᒻᒪᕆᐅᔪᖅ ᐃᓱᒪᖅᓴᖅᓯᐅᕈᑕᐅᒋᐊᖃᕐᓂᖏᑦ ᐊᒥᓱᑦ ᐊᔾᔨᐅᖏᑦᑑᒻᒪᑕ ᐅᕝᕙᓘᓐᓃᑦ 
ᐊᑑᑎᖃᓗᐊᙳᐊᕐᑐᑦ ᐃᓄᓐᓄᑦ, ᐱᖃᓯᐅᔾᔭᐅᓪᓗᑎᑦ: ᑕᐅᑦᑐᖃᑎᒌᖏᓐᓂᖅ, ᐊᕐᓇᐅᓂᖓᓄᑦ ᐊᖑᑕᐅᓂᖓᓄᑦ, ᓄᓕᐊᕈᓯᖓᓄᑦ, 
ᐃᓕᖅᑯᓯᖓᓄᑦ, ᓄᓇᐃᖅᑕᐅᓯᒪᓂᒃᑯᑦ ᓯᓚᑎᑦᑎᓐᓄᑦ, ᓄᓇᑦᑎᒍᑦ ᓱᑯᑦᓯᐊᓃᒻᒪᖔᑕ (ᐃᓚᒋᔭᐅᓪᓗᑎᑦ ᐅᖓᓯᑦᑐᒦᑦᑐᑦ ᐅᑭᐅᖅᑕᖅᑑᑉ 
ᓄᓇᖏᓐᓂ ᐊᒻᒪᓗᑦᑕᐅᖅ ᓅᓯᒪᔪᑦ ᐃᓄᐃᑦ ᓄᓇᖓᓂᑦ ᖃᓪᓗᓈᓄᑦ), ᓄᓇᑖᕈᑏᑦ ᐊᖏᕈᑎᖏᓐᓄᑦ ᐊᑎᖃᖃᑕᐅᔪᑦ, ᐊᒻᒪ 
ᐅᖃᐅᓯᕐᖓᐅᑎᖏᑦ.    

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᐊᖑᑏᓪᓗ ᕿᒥᕐᕈᔭᐅᓯᒪᓂᖏᑦ (ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᖏᑦ) ᐋᖅᑭᐅᒪᓂᕆᓂᐊᕐᑕᖓ ᐆᑦᑑᑎᑦᓯᐊᕙᐅᓂᖏᓐᓄᑦ ᐊᑐᕐᓂᐊᕐᑕᕗᑦ ᖃᐅᔨᓴᕐᑕᑎᓐᓂ. ᑕᐃᒫᖕ ᖃᐅᔨᓴᕈᑦᑕ 
ᐱᖃᓯᐅᔾᔨᓯᒪᓂᐊᕐᖓᑕ ᐊᔾᔨᐅᖏᑦᑐᓂᑦ ᑭᙴᒪᔭᐅᕙᑦᑐᓂᑦ, ᐊᒻᒪ ᐃᓅᖃᑎᒌᓄᑦ ᐊᑐᖅᑕᐅᕙᑦᑐᓂᑦ ᐃᓄᓐᓄᑦ ᐊᕐᓇᓄᑦ. 
ᓴᙱᓂᖏᓐᓂᑦ ᑐᙵᕕᖃᕐᑐᑕ ᐊᑐᕐᓂᐊᕐᑐᒍᑦ ᑐᑭᓯᐅᒪᓪᓗᒋᑦ ᐊᕐᓇᐃᑦ ᐃᓄᐃᑦ ᐊᒻᒪ ᓄᓇᖅᑲᑎᒌᖏᑦ ᓴᙱᓂᖃᕐᑐᐃᓐᓇᐅᒻᒪᑕ, 
ᐊᑐᑦᓯᒪᔭᒥᒍᑦ ᖃᐅᔨᒪᔪᑦ, ᐊᔪᙱᓂᓕᐊᓘᓂᖏᓐᓄᑦ ᓱᖏᐅᑎᓴᕋᐃᑦᑐᑦ ᐊᕙᑎᒥᓄᑦ ᐆᒻᒪᑦᑎᐊᕆᑦᑐᑎᓪᓗ.    

ᖃᐅᔨᓴᕐᑕᑎᓐᓂ ᐊᑐᖅᐸᑦᑐᒍᑦ ᐊᔾᔨᒌᖏᑦᑐᓂᑦ ᖃᐅᔨᓴᕈᓯᓂᑦ ᐱᒋᐊᕈᑎᒋᓪᓗᒋᑦ ᑎᑎᕋᕐᓯᒪᔪᓂᑦ ᕿᒥᕐᕈᓂᖅ ᖃᐅᔨᓴᕐᑕᑎᑦᓐᓂ 
ᐱᒋᐊᕈᑎᒋᓪᓗᑎᒍ. ᑎᑎᕋᕐᓯᒪᔪᓂᑦ ᕿᒥᕐᕈᓂᖅ ᐱᒋᐊᕐᕕᐅᓂᐊᕐᖓᑕ ᑐᙵᕕᒋᓂᐊᕐᑕᑎᓐᓄᑦ ᑐᑭᓯᐅᒪᒍᑎᒋᓗᒋᑦ 
ᖃᓄᐃᓕᖓᓂᐊᕐᒪᖔᑕ ᖃᐅᔨᓴᕐᑕᕗᑦ ᓇᓗᓇᐃᖅᑳᕐᓗᒋᑦ ᑎᑎᕋᕐᓯᒪᔪᑎᒍᑦ ᐊᑐᐃᓐᓇᐅᔪᑦ ᑐᕌᖓᔪᓂᑦ ᑕᑉᐱᒃᑯᓄᖓ ᖃᐅᔨᓴᕐᑕᑎᓐᓄᑦ. 
ᓱᓕᒃᑲᓐᓂᖅ, ᑎᑎᕋᕐᓯᒪᔪᑦ ᕿᒥᕐᕈᔭᐅᕙᑦᑐᑦ ᑐᑭᓯᓇᓱᐊᖅᑳᕐᑐᑎᒍ ᐊᕐᓇᐃᑦ ᐊᖑᑏᓪᓗ ᐋᖅᑭᐅᒪᓂᕆᓂᐊᕐᑕᖓ ᑐᑭᓯᑦᓯᐊᕈᒪᓪᓗᑕ 
ᐃᓄᓐᓂᑦ ᐊᕐᓇᓂᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓕᓐᓂᑦ ᐊᔾᔨᐅᖏᑦᑐᓂᑦ ᐊᑐᖅᐸᑦᑕᖏᓐᓂᑦ 
ᐅᖃᐅᓯᕆᔭᑦᑎᓐᓄᑦ. ᐊᒥᓱᐃᖅᓱᖅᑐᑎᑦ, ᐅᖃᓕᒫᕐᑐᒋᑦ ᑎᑎᕋᕐᓯᒪᔪᑦ ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᓖᑦ ᑕᑯᓐᓇᕐᑕᖏᑎᒍᑦ ᖃᐅᔨᓴᕐᑏᑦ ᖃᐅᔨᔪᓐᓇᕐᓯᓚᐅᕐᑐᑦ ᐱᖃᓯᐅᔾᔭᐅᓂᙱᑦᑐᓂᑦ ᒫᓐᓇ ᑎᑎᕋᕐᑕᐅᓯᒪᔪᓂᑦ 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᐱᓪᓗᒋᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ. ᑕᐃᒪᐃᓕᐅᕐᑐᑕ, ᑎᑎᕋᕐᓯᒪᔪᓂᑦ 
ᕿᒥᕐᕈᓂᖅ ᐃᑲᔫᑎᖃᓪᓚᕆᓚᐅᕐᑐᑦ ᐃᓗᓕᕆᓂᐊᕐᑕᖏᓐᓂᑦ ᖃᓄᖅ ᐸᕐᓇᓂᐊᕐᒪᖔᑦᑕ ᐊᒻᒪ ᐃᑲᔪᕐᓂᐊᕐᑐᓂᑦ ᐊᐱᖅᓱᓂᐊᕐᒪᖔᑦᑕ 
ᐱᔭᑦᓴᕆᓂᐊᓕᕐᒥᔭᑦᑎᓂ ᓇᓗᓇᐃᕈᑎᒋᓪᓗᑎᒍ.      

ᑎᑎᕋᕐᓯᒪᔪᓂᑦ ᕿᒥᕐᕈᓂᖅ ᓇᓗᓇᐃᕐᓯᔾᔪᑕᐅᓚᐅᕐᑐᑦ ᐊᖏᔪᐋᓗᖕᒥᑦ ᐱᖃᓯᐅᔾᔨᓯᒪᙱᒋᐊᖏᑦ ᐊᑯᓐᓈᕿᔪᓂᑦ 
ᖃᐅᔨᓴᕐᑕᐅᖃᑦᑕᕐᓯᒪᔪᓂ ᑭᐳᑦᑕᕐᓂᖏᓐᓄᑦ ᑕᐳᑦᑖᒧᑦ ᐃᓄᐃᑦ, ᐃᓄᐃᑦ ᐊᕐᓇᐃᑦ, ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᖏᑦ, ᓄᓇᓕᕐᔪᐊᓃᑦᑐᑦ ᐃᓄᐃᑦ, ᐊᖏᕐᕋᖃᙱᓂᕐᓗ. ᑎᑎᖅᑲᓂᑦ, ᐅᔾᔨᕐᓇᕐᓯᓚᐅᕐᑐᑦ ᐃᓪᓗᓪᓗᐊᕇᓐᓂᑦ ᐃᒥᒃᑰᕐᓗᑎᑦ 
ᖃᐅᔨᓴᕐᑕᐅᒋᐊᓕᓐᓂᑦ ᓇᓗᓇᐃᕐᓂᐊᕐᖓᑦ ᐃᓅᖃᑎᒌᑦ ᑮᓇᐅᔭᑎᒍᑦ ᒪᑭᒪᓇᓱᐊᕐᓂᖏᑦ ᓄᓇᓕᕐᔪᐊᒥᐅᑦ ᐃᓄᐃᑦ ᐊᕐᓇᐃᑦ ᐊᒻᒪ 
ᐊᑦᓱᕈᕐᓇᕐᓂᖓᑕ ᐊᐳᕈᑎᓄᑦ ᐃᓪᓗᖃᙱᒧᑦ ᐊᖏᕐᕋᖃᙱᒧᓪᓗ. ᑭᓯᐊᓂᓕ, ᖃᐅᔨᓴᕐᑕᐅᑦᓯᐊᕐᓯᒪᙱᓂᖏᓐᓄᑦ ᓄᓇᓕᕐᔪᐊᒥᐅᑦ 
ᐃᓄᐃᑦ ᐊᕐᓇᐃᑦ ᐃᓄᒋᐊᓐᓂᖏᑦ ᖃᐅᔨᓴᕐᑕᐅᓗᐊᓚᐅᕐᓯᒪᙱᑦᑐᑦ ᐊᒻᒪ ᐋᖅᑮᒍᑕᐅᔪᓐᓇᕐᑐᑦ ᓇᓗᓇᕐᓯᔭᑦᑐᑎᑦ (ᑭᓯᒑᒥ 2008). 

ᑖᒃᑯᓇᙵᑦ ᑎᑎᕋᕐᓯᒪᔪᓂᑦ ᕿᒥᕐᕈᓪᓗᑕ, ᖃᐅᔨᓴᕐᑕᐅᔪᒥᓂᕐᓂᑦ ᐱᖃᓯᐅᔾᔭᐅᓯᒪᓐᓂᖏᑦᑐᑦ ᖃᐅᔨᓚᐅᕐᑕᕗᑦ ᐅᓇᓃᑦᑐᑦ:     

• ᖃᐅᔨᓴᕐᑐᑦ ᓇᓗᓇᐃᕐᓯᓯᒪᑦᓯᐊᖏᑦᑐᑦ ᓄᓇᓕᕐᔪᐊᓃᑦᑐᓂᑦ ᐃᕐᓇᓂᑦ ᐃᓄᓐᓂᑦ ᐊᖏᕐᕋᖃᙱᑦᑐᓂᑦ.    

• ᐊᒥᓱᑦ ᖃᐅᔨᓴᕐᑕᐅᓂᑯᑦ—ᐊᒻᒪᓗᑦᑕᐅᖅ ᐃᓪᓗᓕᕆᓂᖕᒧᑦ ᐊᖏᕐᕋᖃᙱᑦᑐᓄᓪᓗ ᐱᔨᑦᓯᕐᑏᑦ ᐅᖃᓯᐅᔪᑦ  
ᖃᐅᔨᓴᕐᑕᓂ−ᑕᒪᒃᑮᓯᒪᒻᒪᑕ ᓄᓇᖃᖅᑳᖅᓯᒪᔫᖃᑎᒌᓕᒫᓂᑦ ᐃᓱᒪᓯᒪᙱᑦᓯᐊᕐᑐᑎᑦ ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ 
ᐃᓗᓕᖃᕐᑐᓂᑦ, ᐃᓕᖅᑯᓯᖏᓐᓂᑦ ᑭᙴᒪᔭᖏᓂᓪᓗ. 

• ᖃᐅᔨᓴᕐᑕᐅᓯᒪᔪᑦ ᒫᓐᓇ ᐃᓱᒪᖅᓴᐅᓯᖅᓯᒪᓐᓂᖏᒻᒪᑕ ᐊᑐᓂ ᓄᓇᓕᕐᔪᐊᑦ ᖃᓄᐃᓕᐅᕐᓯᒪᒻᒪᖔᑕ ᐊᒻᒪ ᖃᓄᑎᒋ 
ᐊᔾᔨᒌᖏᑎᒋᒻᒪᖔᑕ ᐃᓄᐃᑦ ᓄᓇᓕᕐᔪᐊᓃᑦᑐᑦ. ᐆᑦᑑᑎᒋᓗᒍ, ᒪᓐᑐᓕᐊᒥᐅᑦ ᐊᒥᓱᕐᔪᐊᖑᒻᒪᑕ ᓄᓇᕕᒻᒥᐅᑦ ᐊᒻᒪ 
ᐊᒥᓲᓛᖑᓪᓗᑎᑦ ᐃᓄᒃᑎᑑᓲᑦ ᐃᓄᐃᑦ ᓄᓇᖓᑕ ᓯᓚᑖᓂᕐᒥᐅᑦ, ᐊᓯᖏᓪᓕ ᓄᓇᓕᕐᔪᐊᑦ ᖃᑦᓰᓐᓇᐅᓂᕐᓴᐅᓪᓗᑎᑦ 
ᐃᓄᐃᑦ ᓄᓇᖃᕐᑐᑦ.     

• ᖃᐅᔨᓴᕐᓂᖅ ᐃᓄᐃᑦ ᐃᓪᓗᖏᓐᓂᑦ, ᐊᖏᕐᕋᖃᙱᓂᕐᒥᑦ ᐊᒻᒪ ᐃᓕᖅᑯᓯᕐᒥᑦ ᓱᓕ ᐃᓄᐃᑦ ᐅᑭᐅᖅᑕᖅᑐᐊᓂ 
ᖃᐅᔨᓴᕐᑕᐅᓯᒪᓂᕐᓴᐅᒻᒪᑕ ᖃᓪᓗᓈᓃᑦᑐᓂᑦ ᓄᓇᓕᕐᔪᐊᓂ.   

• ᖃᐅᔨᓴᕐᑕᐅᓂᑯᑦ ᐃᓱᒪᖅᓴᖅᓯᐅᕐᓯᒪᔪᑦ ᐃᓄᓐᓂᑦ ᐊᕐᓇᓂᑦ ᐊᑐᕐᓯᒪᔭᖏᓐᓂᑦ ᓄᓇᓕᕐᔪᐊᓂ ᖃᐅᔨᓴᕐᓂᖅᓴᐅᕙᒻᒪᑕ  
ᐃᓄᓐᓂᑦ ᐊᕐᓇᓂᑦ ᐅᑭᐅᖅᑕᖅᑐᒥᑦ ᓄᑦᑎᕐᓂᑯᓂᑦ ᖃᓪᓗᓈᓄᑦ ᓄᓇᓕᕐᔪᐊᓄᑦ. ᑭᓯᐊᓂᓕ, ᖃᐅᔨᓴᕐᓯᒪᙱᑦᑐᑦ 
ᑭᖑᕚᖏᓐᓂᑦ ᐃᓄᓐᓂᑦ ᐊᕐᓇᓂᑦ ᓄᓇᓕᕐᔪᐊᒦᖏᓐᓇᕐᑐᓂᑦ ᐅᑭᐅᖅᑕᖅᑐᒥᐅᑕᐅᓚᐅᕐᓯᒪᙱᑦᑐᓂᑦ.   

ᑕᒪᒃᑯᐊ ᐱᖃᓯᐅᔾᔭᐅᓯᒪᙱᑦᑐᑦ ᐊᑯᓐᓈᕿᔪᑦ ᑭᓪᓕᖃᕈᑕᐅᓪᓚᕆᑉᐸᒻᒪᑕ ᐊᐳᕈᑕᐅᓪᓗᑎᑦ ᐃᓄᓐᓄᑦ ᐊᕐᓇᓄᑦ ᐊᒻᒪ ᐊᕐᓇᓄᑦ 
ᐊᖑᑎᓄᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ ᐊᑐᖅᓯᒪᔭᖏᓐᓂᑦ ᐃᓪᓗᓕᕆᓂᖕᒧᑦ ᐊᒻᒪ ᐊᖏᕐᕋᖃᙱᓂᕐᒧᑦ. ᑖᒃᑯᓇᓂ 
ᖃᐅᔨᓴᒃᑲᓐᓂᒋᐊᖃᓪᓚᕆᑦᑐᒍᑦ ᐅᖃᐅᓯᕆᔭᑦᑎᓐᓂᑦ, ᐃᓚᓕᐅᑎᓪᓗᒋᑦ ᒫᓐᓇ ᖃᐅᔨᓴᕐᑕᕗᑦ.     

ᖃᐅᔨᓴᕐᑐᑕ ᐊᐱᖅᓱᕈᓯᕗᑦ
ᑐᕌᒐᖃᓚᐅᕐᑐᒍᑦ ᑎᑎᕋᕐᓯᒪᔪᓂᑦ ᕿᒥᕐᕈᓂᖅ ᖃᐅᔨᓴᕐᓯᒪᔪᓂᑦ ᐃᓄᓐᓂᑦ ᐊᕐᓇᓂᑦ ᐊᒻᒪ ᐊᕐᓇᓂᑦ ᐊᖑᑎᓂᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᓐᓂᑦ ᐊᒻᒪ ᐊᑐᖅᓯᒪᔭᖏᓐᓂᑦ ᐃᓪᓗᖃᙱᓂᖕᒧᑦ ᐊᖏᕐᕋᖃᙱᓂᕐᒧᓪᓗ. ᑕᐃᒪᐃᓕᐅᕐᑐᑕ, 
ᑎᑎᕋᕐᓯᒪᔪᓂᑦ ᕿᒥᕐᕈᓂᖅ ᑐᙵᕕᑖᕈᑎᒋᔪᓐᓇᓚᐅᕐᑕᕗᑦ ᑐᑭᓯᒃᑲᓂᕐᑐᑕ ᖃᓄᐃᓕᐅᕆᐊᖃᕐᒪᖔᑦᑕ ᖃᐅᔨᓴᕐᑕᑎᓐᓂ, 
ᐱᖃᓯᐅᑎᓪᓗᒋᑦ ᖃᓄᖅ ᑲᑎᒪᖃᑎᒋᓂᐊᕐᒪᖔᑦᑎᒍ ᐸᕐᓇᑦᑐᑕ ᐊᒻᒪ ᑲᑎᖅᓱᖅᑕᐅᓯᒪᔪᑦ ᕿᒥᕐᕈᔭᐅᓂᖏᑎᒍᑦ. 

ᑐᑭᓯᔪᓐᓇᖁᓪᓗᑎᒍ ᑕᒪᓐᓇ, ᐋᑦᓯᐱᐅᓪᑯᑦ ᑲᑎᖅᓱᐃᓚᐅᕐᑐᑦ ᑎᑎᕋᕐᓯᒪᔪᓂᑦ ᐊᑑᑎᖃᕈᓐᓇᕐᑐᓂᑦ ᑕᐳᑦᑖᕐᓂᖏᓐᓄᑦ ᓄᓇᓕᕐᔪᐊᓃᑦᑐᑦ 
ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ ᐊᒻᒪ ᐊᑐᖅᓯᒪᔭᖏᑦ ᐃᓪᓗᖃᙱᓂᖕᒧᑦ 
ᐊᖏᕐᕋᖃᙱᓂᕐᒧᓪᓗ. ᐊᔪᕐᓇᙱᒐᐃᒻᒪᑦ, ᓯᕗᓪᓕᐅᑎᒋᐊᓖᑦ ᑎᑎᕋᕐᓯᒪᔪᑦ ᒫᓐᓇᓂᓴᐅᓂᕐᐹᑦ ᐊᑐᖅᐸᑦᑐᒋᑦ (ᐊᕐᕌᒍᑦ ᖁᓕᑦ 
ᐃᓗᐊᓂ ᐊᓂᒍᕐᑐᓃᙶᕐᑐᑦ) ᐊᒻᒪᓗᑦᑕᐅᖅ ᐃᓄᓐᓄᑦ ᑐᕌᖓᔪᓂᑦ ᖃᐅᔨᓴᕐᑕᐅᓂᑯᑦ ᓲᕐᓗ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 
ᖃᐅᔨᒋᐊᕐᕕᒋᓚᐅᕐᑕᕗᑦ ᖃᐅᔨᓴᕐᑎᐅᖃᑎᖏᓐᓄᑦ ᕿᒥᕐᕈᔭᐅᓯᒪᔪᑦ ᐃᓕᓐᓂᐊᕐᕕᓂ ᐅᖃᓕᒫᒐᓕᐊᖑᓯᒪᔪᑦ ᐊᒻᒪ ᐊᑯᓐᓈᕿᔪᑦ 
ᐅᖃᓕᒫᒐᓕᐊᑦ, ᓲᕐᓗ ᒐᕙᒪᒃᑯᑦ ᐅᓂᒃᑳᖏᑦ ᐊᒻᒪ ᐊᑐᐊᒐᑦ ᖃᐅᔨᓴᕐᑕᐅᓂᑯᑦ, ᓯᕗᓪᓕᕐᒥ ᖃᐅᔨᓴᕐᑕᐅᓂᑯᑦ, ᐊᒻᒪ ᑎᑎᕋᕐᓯᒪᔪᓂᑦ 
ᕿᒥᕐᕈᓂᖅ ᐃᓄᐃᑦ ᐊᒻᒪ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓄᑦ ᐅᓂᒃᑳᓂᑦ. 

ᖃᐅᔨᓴᓚᐅᕐᑐᒍᑦ ᑎᓴᒪᐅᓕᖓᓪᓗᑎᑦ ᑐᑭᑖᕈᑎᕗᑦ ᐸᐅᒃᑑᑎᒃᑯᓐᓄᑦ ᓇᓗᓇᐃᕐᑕᐅᓯᒪᔪᑦ ᖃᐅᔨᓴᖁᔭᐅᓪᓗᑎᑦ ᑭᒃᑰᒻᒪᖔᑕ 
ᖃᐅᔨᒃᑲᐅᑎᑎᓪᓗᑕ. ᐃᓚᓕᐅᔾᔨᓯᒪᒻᒥᔪᒍᑦ ᐊᑑᑎᖃᒃᑲᓐᓂᕈᓐᓇᕐᑐᓂᑦ ᐅᖃᐅᓯᐅᔪᒥᓇᕐᑐᓂᑦ ᓇᓗᓇᐃᕐᑕᐅᓚᐅᕐᑐᓂᑦ ᐋᑦᓯᐱᐅᓪ 
ᖃᐅᔨᓴᕐᑎᖏᓐᓄᑦ, ᐃᓚᓕᐅᔾᔨᓯᒪᔪᑦ ᐅᑯᓂᖓ:     

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

52 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



• ᐃᑲᔪᕐᑏᑦ ᐊᑐᐃᓐᓇᐅᔪᑦ ᐃᑲᔫᑎᑦᓴᓪᓗ ᑐᕌᖓᔪᑦ ᐃᓪᓗᓕᕆᓂᖕᒧᑦ ᐊᖏᕐᕋᖃᙱᓂᕐᒧᓪᓗ   

• ᐃᓪᓗᑖᖅᐸᓪᓕᐊᒋᐊᖃᕐᓂᖅ ᐊᖏᕐᕋᖃᙱᑐᓪᓗ ᐃᑲᔪᕐᑕᐅᔭᕆᐊᖃᕐᓂᖏᑦ ᐅᑭᐅᖅᑕᖅᑐᒥ ᖃᓪᓗᓈᓂᓗ   

• ᐊᑐᐃᓐᓇᖃᕆᐊᖃᕐᓂᖅ ᐃᓄᓐᓄᑦ ᑐᕌᖓᔪᓂᑦ ᐃᑲᔫᑎᑦᓴᓂᑦ ᐱᔨᑦᓯᕈᑎᓂᓪᓗ   

• ᐊᑐᐃᓐᓇᖃᕆᐊᖃᕐᓂᖅ ᐊᕐᓇᓄᑦ ᑐᕌᖓᔪᓂᑦ ᐃᑲᔫᑎᑦᓴᓂᑦ ᐱᔨᑦᓯᕈᑎᓂᓪᓗ    

• ᐊᑐᐃᓐᓇᖃᕆᐊᖃᕐᓂᖅ ᐃᓕᖅᑯᓯᕐᑎᒍᑦ ᐋᖅᑭᐅᒪᔪᓂᑦ ᐃᓪᓗᓂᑦ   

• ᑕᑎᖃᕐᓂᖅ ᒐᕙᒪᒃᑯᓐᓂᑦ ᑮᓇᐅᔭᕐᑖᕐᑎᑕᐅᕙᓐᓂᖏᓐᓄᑦ ᐃᑲᔫᓯᐊᓂᑦ  

• ᐊᕐᓇᐃᑦ ᐊᖑᑏᓪᓗ ᐊᒻᒪ ᓄᓕᐊᕈᓯᖏᑦ ᐱᓪᓗᒋᑦ ᐃᓚᐃᓐᓈᕐᑕᐅᕙᓐᓂᖏᑦ ᓂᖓᖅᑕᐅᕙᓐᓂᖏᓪᓗ   

• ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᐊᑦᓱᕈᕐᓇᕐᑐᒃᑰᖃᑦᑕᕐᓂᖏᑦ 
ᐃᓪᓗᖃᙱᒧᑦ ᐊᖏᕐᕋᖃᙱᒧᓪᓗ    

• ᓂᖓᖅᑕᐅᕙᑦᑐᑦ ᐊᒻᒪ ᐃᓚᐃᓐᓈᖅᑕᐅᕙᑦᑐᑦ ᐃᓕᖅᑯᓯᖃᑎᒋᙱᑕᖏᓐᓄᑦ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᓖᑦ ᓄᓇᓕᕐᔪᐊᓂᕐᒥᐅᑦ

• ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᑦ ᓂᕕᐊᖅᓯᐊᓪᓗ

• ᐅᑭᐅᖅᑕᖅᑐᒥᑦ ᖃᓪᓗᓈᓄᑦ ᓄᑦᑎᖃᑦᑕᕐᑐᑦ ᖃᓄᐃᓕᖓᒻᒪᖔᑕ, ᐊᕕᑦᓯᒪᔪᑦ ᐊᒻᒪ ᐊᐳᕈᑕᐅᕙᑦᑐᑦ ᐊᑦᓱᕈᕐᓇᕐᑐᑦ    

• ᓅᑉᐸᓪᓕᐊᓂᖏᑦ ᐃᓄᐃᑦ ᐊᕐᓇᐃᑦ ᖃᓪᓗᓈᓄᑦ

• ᐊᓂᒍᐃᔪᓐᓇᕐᓯᓂᖅ ᐊᐳᕈᑕᐅᕙᑦᑐᓂᑦ ᐊᑦᓱᕈᕐᓇᕐᑐᓂᑦ ᐅᑭᐅᖅᑕᖅᑐᖅ ᖃᓪᓗᓈᓂᓗ ᐊᕕᑦᓯᒪᓂᖏᓐᓄᑦ  

• ᑕᐅᑦᑐᖃᑎᒋᙱᑕᑦᑎᓐᓄᑦ ᐃᓚᐃᓐᓈᕐᑕᐅᕙᓐᓂᖅ ᖃᓪᓗᓈᓂ   

• ᐊᑐᓕᖁᔭᐅᔪᑦ ᐃᓱᒪᖅᓴᖅᓯᐅᕈᑕᐅᒃᑲᓐᓂᕆᐊᓖᑦ

• ᐊᓯᖏᑦ ᐊᐳᕈᑕᐅᕙᑦᑐᑦ ᐊᑦᓱᕈᕐᓇᕐᑐᑦ

• ᐊᑯᓐᓈᕿᔪᓂᑦ ᐱᖃᓯᐅᔾᔨᓯᒪᙱᓐᓂᖅ ᖃᐅᔨᓴᕐᑕᓂ

ᐊᑑᑎᖃᕈᓐᓇᕐᑐᑦ ᑐᓴᕋᑦᓴᑦ ᐱᓚᐅᕐᑕᕗᑦ ᐊᑐᓂ ᖃᐅᔨᒋᐊᕐᕕᒋᓚᐅᕐᑕᑎᓐᓂᑦ ᑎᑎᖅᑲᒃᑯᑦ ᑕᑯᓐᓇᙳᐊᓕᕈᓐᓇᖁᓪᓗᑕ 
ᓄᓇᓕᕐᔪᐊᓃᑦᑐᓂᑦ ᐃᓄᓐᓂᑦ ᐊᕐᓇᓂᑦ ᐊᔾᔨᐅᖏᑦᑐᓂᑦ ᐊᐳᕈᑎᖃᕐᐸᓐᓂᖏᓐᓂᑦ ᐊᑦᓱᕈᕐᓇᕐᑐᓂᑦ ᐃᓪᓗᓕᕆᓂᖕᒧᑦ 
ᐊᖏᕐᕋᖃᙱᓂᖕᒧᓪᓗ.   

ᐃᓗᓕᖏᑦ ᑖᒃᑯᓇᓂ ᑎᑎᕋᕐᓯᒪᔪᓂᑦ ᕿᒥᕐᕈᓚᐅᕐᑕᕗᑦ ᖃᐅᔨᓴᕐᑕᐅᓪᓗᑎᑦ ᐊᑐᖅᑐᒍ ᐊᕐᓇᐃᑦ ᐊᖑᑏᓪᓗ ᐋᖅᑭᐅᒪᓂᕆᓂᐊᕐᑕᖓ 
ᒪᕐᕉᓕᖓᑎᑦᑐᑎᒍ. ᓯᕗᓪᓕᖅ, ᐊᐱᖅᓱᖅᑕᕗᑦ ᐅᓂᒃᑳᕐᐸᑦᑐᑎᑦ ᐊᕐᓇᐅᓂᐅᑉ ᐊᖑᑕᐅᓂᐅᑉ ᒥᑦᓵᓄᑦ, ᓲᕐᓗ ᐊᔾᔨᐅᖏᑦᑐᓂᑦ 
ᐊᑐᖅᐸᓐᓂᖏᑕ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ ᑐᕌᖓᔪᑦ ᑕᑉᐱᒃᑯᐊ 
ᑐᑭᖏᓐᓄᑦ ᐊᒻᒪ ᐅᖃᐅᓯᒃᑲᓐᓂᕆᐊᓖᑦ ᓇᓗᓇᐃᕐᓯᒪᔪᑦ ᑕᑉᐹᓂ, ᑖᒃᑯᐊ ᐃᓚᓕᐅᔾᔭᐅᓯᒪᔪᑦ ᑎᑎᕋᕐᓯᒪᔪᓂ ᐅᖃᐅᓯᐅᔪᓂ. ᓱᓕᒃᑲᓐᓂᖅ, 
ᐊᑐᓂ ᕿᒥᕐᕈᔭᐅᓯᒪᓪᓗᑎᑦ ᒪᓕᑦᑐᒋᑦ ᐃᓄᓐᓄᑦ−ᑐᕌᖓᓪᓚᑦᑖᕐᑐᑦ ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᓖᑦ ᐃᒻᒧᐊᓄᑦ, ᓇᓗᓇᐃᕐᓯᓯᒪᓪᓗᑎᑦ ᑭᓇᐅᓂᕋᕐᓂᖕᒥᓄᑦ ᓇᓗᓇᐃᕐᓯᒪᓂᖏᑦ ᐃᓚᓕᐅᔾᔭᐅᓯᒪᔪᑦ ᖃᐅᔨᓴᕐᑕᑎᓐᓂ: 
ᐊᕐᓇᖅ, ᐊᕐᓇᐅᑉ ᐊᖑᑎᐅᑉ ᐊᒻᒪ ᓄᓕᐊᕈᓯᖏᑦ ᐊᔾᔨᒌᖏᑦᑐᑦ, ᐃᓕᖅᑯᓯᖏᑦ, ᓯᓚᑎᑦᑎᓐᓄᑦ ᓄᓇᐃᕐᑕᐅᓂᒃᑯᑦ, ᓄᓇᙳᐊᒃᑯᑦ 
ᓱᑯᑦᓯᐊᓃᒻᒪᖔᑕ, ᐅᖃᐅᓯᖏᑦ, ᐊᒻᒪ ᐊᓯᖏᑦ ᐃᓄᓐᓄᑦ−ᑐᕌᖓᓪᓚᑦᑖᕐᑐᑦ. ᖃᐅᔨᒋᐊᕐᕕᒋᖅᑳᓚᐅᕐᑕᕗᑦ, ᓲᕐᓗ ᐅᖃᓕᒫᒐᓕᐊᒥᓃᑦ 
ᐱᕙᓪᓕᐊᔪᒃᑯᑦ ᐊᒻᒪ ᒐᕙᒪᒃᑯᑦ ᐊᑐᐊᒐᖏᓐᓃᑦᑐᑦ, ᕿᒥᕐᕈᔭᐅᓯᒪᙱᑦᑐᑦ ᑖᒃᑯᐊ ᐃᒻᒧᐊᓄᑦ ᐱᖃᓯᐅᔾᔭᐅᓯᒪᒌᕐᒪᑕ ᕿᒥᕐᕈᓚᐅᕐᑕᑎᓐᓂ 
ᓇᓗᓇᐃᕐᓯᑎᓪᓗᑕ ᐃᑲᔫᑎᓂᑦ ᐱᔨᑦᓯᕈᑎᓂᓪᓗ ᓇᓗᓇᐃᕐᑕᐅᓯᒪᔪᓂ. ᕿᒥᕐᕈᔭᐅᓂᖏᑦ ᐅᖃᓕᒫᒐᓕᐊᒥᓃᑦ ᐊᑐᖅᑐᒋᑦ ᐃᓄᓐᓄᑦ−
ᑐᕌᖓᓪᓚᑦᑖᕐᑐᑦ ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑕ ᐃᒻᒧᐊᓂ ᐱᖃᓯᐅᔾᔨᓯᒪᔪᑦ ᐃᓗᐊᓂ 
ᐅᐃᒍᖓᓂ A. ᕿᒥᕐᕈᓯᒪᔪᑦ ᐊᕐᓇᐃᑦ ᐊᖏᑏᓪᓗ ᖃᐅᔨᓴᕐᑕᐅᓂᖓᑕ ᓴᖅᑭᑎᑦᓯᒻᒪᑦ, ᐊᒥᓱᑲᓪᓛᓘᒻᒪᑕ ᐱᖃᓯᐅᔾᔭᐅᓯᒪᙱᑦᑐᑦ 
ᐊᑯᓐᓈᕿᒧᑦ ᖃᐅᔨᓴᕐᑕᑎᓐᓂ ᐱᓗᐊᕐᑐᒥᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ 
ᐊᑐᖅᓯᒪᔭᖏᑦ ᐃᓪᓗᖃᙱᓂᖕᒧᑦ ᐊᖏᕐᕋᖃᙱᓂᖕᒧᓪᓗ; ᐃᓗᐃᑦᑑᔾᔫᒥᔪᓂᑦ ᖃᐅᔨᓴᕐᑕᐅᒋᐊᓕᓐᓂᑦ ᐊᑯᓐᓈᕿᔪᓂᑦ 
ᐃᓚᓕᐅᔾᔨᓯᒪᔪᒍᑦ ᐃᓚᖓᓂ 4 ᐊᑐᓕᖁᔭᐅᓯᒪᔪᓂ ᐃᓱᒪᖅᓴᖅᓯᐅᕈᑕᐅᒃᑲᓂᕐᓂᐊᕐᖓᑕ.    

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

53 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



1. ᐃᑲᔪᕐᑏᑦ ᐊᑐᐃᓐᓇᐅᔪᑦ ᐃᑲᔫᑎᑦᓴᓪᓗ ᐃᓪᓗᓕᕆᓂᖕᒧᑦ ᐊᖏᕐᕋᖃᖏᓂᓕᕆᓂᖕᒧᓪᓗ    

ᐃᓪᓗᖃᕆᐊᖃᕐᓂᖅ ᐊᖏᕐᕋᖃᙱᑦᑐᓪᓗ ᐃᑲᔪᕐᑕᐅᒋᐊᖃᕐᓂᖏᑦ ᐅᑭᐅᖅᑕᖅᑐᒥ ᖃᓪᓗᓈᓂᓗ     

ᐅᖃᓕᒫᒐᓕᐊᒥᓃᑦ ᕿᒥᕐᕈᔭᕗᑦ ᐃᓱᒪᖅᓴᖅᓯᐅᖁᔨᓯᒪᓪᓚᕆᑦᑐᑦ ᐃᓪᓗᓕᕆᓂᖕᒧᑦ ᐃᑲᔪᕐᑎᖃᕆᐊᖃᕋᑦᑕ ᐊᒻᒪ ᐊᖏᕐᕋᖃᙱᑦᑐᓄᑦ 
ᐃᑲᔫᑎᑦᓴᓂᑦ ᐱᔨᑦᓯᕈᑎᑦᓴᓂᓪᓗ ᐃᓄᓐᓄᑦ ᐊᕐᓇᓄᑦ, ᑕᒪᒃᑮᓐᓂ ᐅᑭᐅᖅᑕᖅᑐᒥ ᐊᒻᒪᓗ ᓄᓇᖃᖅᑐᑦ ᐃᓄᐃᑦ ᓄᓇᖓᑕ ᓯᓚᑖᓂ 
ᓄᓇᓕᕐᔪᐊᓂ ᖃᓪᓗᓈᓂ.     

ᐅᑭᐅᖅᑕᖅᑐᖅ

ᐃᓄᐃᑦ ᐃᓪᓗᑭᑦᓴᑐᓪᓚᕇᑦ ᐅᑭᐅᖅᑕᖅᑐᒥ ᓈᒻᒪᙱᒧᑦ. ᐊᕐᕌᒍᖓᓂ 2016, ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᓖᓴᖓᑦ ᖃᐅᔨᓚᐅᕐᑐᑦ 
3000 ᖃᓂᒋᔮᓂ ᐃᓪᓗᑖᒃᑲᓐᓂᕆᐊᓖᑦ ᐊᖑᑎᖁᓪᓗᒋᑦ ᐃᓄᐃᑦ ᐃᓄᒋᐊᓐᓂᖏᓐᓄᑦ ᐃᓄᐃᑦ ᓄᓇᖓᓂ. ᐃᓪᓗᑭᑦᓴᓗᐊᒧᑦ 
ᓂᓐᓂᐅᖅᑐᐊᓘᕙᑦᑐᑦ ᐃᓄᒋᐊᒧᑦ, ᑐᑭᓕᒃ ᐃᓪᓗᑕᖃᓕᕋᓗᐊᕐᖓᑦ, ᓈᒻᒪᖏᑦᓯᐊᕐᑐᓂᑦ ᐱᕕᑭᒧᑦ ᐃᓪᓗᒥᐅᖃᑎᒌᓕᕐᐸᑦᑐᑦ. ᓈᓴᐃᔨᒃᑯᑦ 
ᑲᓇᑕᒥ ᓇᓗᓇᐃᕐᓯᓚᐅᕐᑐᑦ 2017ᒥ ᓈᓴᐃᓪᓗᑎᑦ ᑕᐃᒫᖕ 56 ᐳᓴᑦᑎᖏᑦ ᓄᓇᕗᒻᒥᐅᑦ ᐃᓪᓗᒥᐅᖃᑎᒌᑦ ᓂᓐᓂᐅᕐᑐᓃᑦᑐᑦ ᐱᕕᑭᒧᑦ. 
ᐃᓚᖏᑦ ᐱᔾᔪᑕᐅᓯᒪᔪᑦ ᐃᓪᓗᖃᑦᓯᐊᖏᓐᓂᖕᒧᑦ ᐊᑭᑐᓗᐊᕐᓂᖓᓄᑦ ᐃᓪᓗᓕᐅᕐᓂᖅ ᐅᑭᐅᖅᑕᖅᑐᒥ ᐊᒻᒪ ᐃᓅᓇᓱᐊᕐᓂᖕᒧᑦ ᐊᑭᓖᑦ 
ᐊᑭᑐᓗᐊᒧᑦ, ᐊᒻᒪᓗᑦᑕᐅᖅ ᐃᓪᓗᐃᑦ ᓴᓇᒪᓂᖏᑦ ᐋᖅᑭᑦᓯᐊᕐᓯᒪᕙᙱᑦᑐᑦ ᐃᓄᐃᑦ ᐃᓅᓯᖏᓐᓄᑦ ᓇᓕᖅᑯᓯᒪᔪᓂᑦ ᑭᙴᒪᔭᐅᔪᓂᓪᓗ.  
ᑕᒪᓐᓇ ᓇᓗᓇᐃᕐᑕᐅᓯᒪᔪᖅ ᐅᓇᓂ ᐃᓚᒃᑲᓐᓂᖏᓐᓂ ᐃᓕᖅᑯᓯᖅᑎᒍᑦ ᓈᒻᒪᒋᔭᐅᔪᓂᑦ ᐃᓪᓗᖃᕐᓂᐅᑉ ᒥᑦᓵᓄᑦ (ᓇᑦᔅ ᐊᒻᒪ ᑭᓇᓐ 2011, 
ᒥᓂᑦᔅ ᐅᓂᒃᑳᓕᐊᖏᑦ 2011). 

ᓈᒻᒪᖏᓐᓂᖏᑦ ᐃᓪᓗᐃᑦ ᐱᔾᔪᑎᓪᓗᐊᑕᐅᒻᒪᑦ ᑐᑭᓯᑦᓯᐊᕈᒪᒍᕕᑦ ᐊᖏᕐᕋᖃᙱᓂᖕᒥᑦ ᐅᑭᐅᖅᑕᖅᑐᒥ. ᑲᓇᑕᐅᑉ 
ᐃᓪᓗᓕᕆᔨᕐᔪᐊᖏᑕ ᑯᐊᐳᕇᓴᖓᑦ (ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ) ᑐᑭᑖᖅᑎᑦᓯᓯᒪᔪᑦ “ᐃᓪᓗᖃᕆᐊᖃᓗᐊᖑᐊᕐᑐᑦ” ᑐᕌᒐᖃᕐᑐᑦ 
“ᓇᓗᓇᐃᖅᓯᓂᖕᒥᑦ ᐃᓪᓗᒥᐅᖃᑎᒌᑦ ᓇᔪᖅᑕᖏᑦ ᓇᔪᕋᑦᓴᐅᖏᑦᑐᓂᑦ, ᓈᒻᒪᖏᓐᓂᕋᕐᑕᐅᔪᓂᑦ ᐅᕝᕙᓘᓐᓃᑦ ᐊᑭᑐᓗᐊᕐᑐᑎᑦ” 
ᐊᒻᒪᓗᑦᑕᐅᖅ “ᐃᓱᒪᖅᓴᖅᓯᐅᖅᓯᒪᔪᑦ ᑮᓇᐅᔭᓕᐅᑦᓯᐊᖏᒧᑦ ᐊᑭᓖᔪᓐᓇᖏᒻᒪᑕ ᐊᓯᖏᓐᓂᑦ ᓈᒻᒪᒋᔭᕋᓗᐊᖏᓐᓂᑦ ᐃᓪᓗᓂᑦ 
ᐊᒻᒪ ᐃᓪᓗᖃᑦᓯᐊᕐᓂᖕᒥᑦ ᓄᓇᒥᓐᓂ” (ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ 2019). ᐃᓪᓗᖃᕆᐊᖃᓗᐊᖑᐊᕐᑐᑦ ᐃᓚᓕᐅᔾᔨᓯᒪᔪᑦ 
ᐊᑭᓕᕐᓱᐃᔪᓐᓇᕐᓗᑎᑦ, ᓈᒻᒪᒃᑲᓗᐊᕐᒪᖔᑦ ᐃᓪᓗ ᐃᓪᓗᖃᑎᒌᓐᓂᐊᕐᑐᓄᑦ, ᐊᒻᒪ ᓇᔪᕋᑦᓴᐅᒐᓗᐊᕐᒪᖔᑦ ᐊᒻᒪ ᓴᓇᔭᕆᐊᖃᕐᒪᖔᑦ 
(ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ 2019). ᐅᖃᐅᓯᖏᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᒪᓕᑦᑐᒋᑦ, 12.7 ᐳᓴᑦᑎᑦ ᐃᓪᓗᒥᐅᖃᑎᒌᑦ ᑲᓇᑕᒥᐅᑦ 
ᓇᓗᓇᐃᕐᑕᐅᓯᒪᔪᑦ ᐃᓪᓗᖃᕆᐊᖃᓗᐊᖑᐊᕐᑐᑦ, 44.7% ᐳᓴᑦᑎᖏᑦ ᐃᓄᐃᑦ ᐃᓪᓗᒥᐅᖃᑎᒌᑦ ᓄᓇᕗᒥ ᓇᓗᓇᐃᕐᑕᐅᓚᐅᕐᑐᑦ 
ᐃᓪᓗᖃᕆᐊᖃᓗᐊᖑᐊᕐᑐᑦ ᐊᕐᕌᒍᖓᓂ 2006 (ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ 2009). ᐊᒥᓱᐊᓗᐃᑦ ᐊᖏᕐᕋᖃᕈᓐᓃᑐᐃᓐᓇᕆᐊᓖᑦ. 

ᓇᑖᓂᐅᓪ ᓛᔅᑐᕐ ᐊᒻᒪ ᐳᕋᐃᓐᒃ ᑎᐊᔅᑐᕐ (2017) ᑐᑭᓯᑎᑦᓯᒋᐊᒃᑲᓐᓂᓚᐅᕐᑐᑦ ᐊᒻᒪ ᑐᑭᑖᕐᑎᑦᑐᓂᐅᖕ ᐊᖏᕐᕋᖃᙱᑦᑐᑦ 
ᖃᓄᖅ ᓈᓴᕐᑕᐅᔪᓐᓇᕐᒪᖔᑕ ᓄᓇᓕᓐᓂ ᖃᐅᔨᓴᕐᑐᑎᑦ ᑭᙵᓂ, ᓄᓇᕗᒥ, ᒥᑦᓴᐅᓴᔭᐅᓂᐊᕐᖓᑦ ᖃᓄᑎᒋ ᐊᔾᔨᒌᖏᑦᑐᓂᑦ 
ᐊᖏᕐᕋᖃᙱᑦᑑᑎᒋᒻᒪᖔᑕ ᐅᑭᐅᖅᑕᖅᑑᑉ ᑲᓇᓐᓇᖓᓂ. ᑕᐃᒫᖕ ᑐᑭᓯᐅᒪᓂᖅ ᐊᖏᕐᕋᖃᙱᓂᖕᒥᑦ ᐱᖃᓯᐅᔾᔨᓚᐅᕐᑐᑦ 
ᐊᓯᖏᓐᓂᑦ ᐱᔾᔪᑎᓂᑦ ᐊᑐᖅᑕᐅᓲᓂᑦ ᐊᖏᕐᕋᕐᓯᒪᓪᓗᓂ − ᐃᓚᓕᐅᔾᔭᐅᓪᓗᑎᑦ ᐊᑲᕐᕆᓂᖅ ᓯᓚᒦᙱᒧᑦ, ᑎᒥᒃᑯᑦ ᐊᑲᕐᕆᔪᑦ, ᐊᑲᕐᕆᔪᑦ 
ᓇᖕᒥᓂᖅ ᐱᖁᑎᖃᕋᒥ, ᐊᑲᕐᕆᔪᑦ ᐃᓄᑑᕕᖃᕈᓐᓇᕋᒥ, ᐊᑲᕐᕆᔪᑦ ᐃᓚᒋᔭᐅᑦᓯᐊᓂᖕᒧᑦ ᑐᑭᖃᖃᑕᐅᓂᖕᒧᓪᓗ, ᑲᓱᖅᓯᒪᑦᓯᐊᕐᑐᑦ 
ᓄᓇᒥᓄᑦ ᓇᓗᖅᑯᑎᙱᑦᓯᐊᕐᑐᑎᑦ. ᓄᓇᓕᓐᓂᑦ ᓈᓴᐃᓪᓗᑎᑦ, ᓛᔅᑐᕐ ᐊᒻᒪ ᑎᐊᔅᑐᕐ ᒥᑦᓴᐅᓴᓚᐅᕐᑐᑦ 87% ᐳᓴᑦᑎᖏᑦ ᐃᓄᐃᑦ 
ᑭᐅᓚᐅᕐᑐᑦ ᐃᒻᒥᓂᖕ ᐊᖏᕐᕋᖃᙱᓂᓕᐅᔪᑦ ᖃᖓᓚᐅᓪᓚᒃᑯᑦ. ᑕᐃᒫᑦᑕᐅᖅ ᐃᑲᔪᓚᐅᕐᑐᑦ ᐊᐱᖅᓱᖅᑕᖅ ᐃᓱᒪᒋᔭᐅᓯᒪᙱᑦᑐᑦ 
ᐃᓪᓗᖃᕆᐊᖃᓗᐊᖑᐊᕐᑐᑎᑐᑦ.

ᐃᓪᓗᓕᕆᓂᖕᒧᑦ ᐊᖏᕐᕋᖃᙱᑦᑐᓂᓪᓗ ᐱᔨᑦᓯᕐᑏᑦ ᐃᑲᔫᑕᐅᕙᑦᑐᓪᓗ ᐅᑭᐅᖅᑕᖅᑐᒥ ᐱᑕᖃᓗᐊᙱᒻᒪᑕ. ᖁᓪᓖᑦ ᓄᓇᕗᒥ ᐊᕐᓇᐃᑦ 
ᑲᑎᒪᔨᖏᑕ 2007ᓕᓴᑦ ᐅᓂᒃᑳᖏᑦ “ᓂᐱᑯᓗᐃᑦ ᓄᓇᕗᒥᑦ: ᖃᐅᔨᓴᕐᑕᐅᓂᑯᑦ ᐊᕐᓇᐃᑦ ᐊᖏᕐᕋᖃᙱᑦᑐᑦ ᐅᑭᐅᖅᑕᖅᑐᖅ 
60 ᑭᓪᓕᖓᑕ ᐅᖓᑖᓂ” (ᐃᓕᐊᑦ ᐅᓂᒃᑳᓕᐊᖏᑦ 2007) ᓇᓗᓇᐃᕐᓯᓯᒪᔪᑦ ᐱᖓᓲᔪᕐᑐᓂᑦ ᐅᖃᐅᓯᐅᖃᑦᑕᕐᓂᑯᓂᑦ 
ᑎᑎᕋᕐᓯᒪᔪᓂ ᖃᓄᑎᒋ ᐱᔨᑦᓯᕈᑏᑦ ᐊᑑᑎᖃᕐᑎᒋᒻᒪᖔᑕ, ᐱᓗᐊᕐᑐᒥᖕ ᖃᑦᓰᓐᓇᕈᕐᔫᒥᖁᓪᓗᒋᑦ ᐊᖏᕐᕋᖃᙱᑦᑐᑦ ᐊᕐᓇᐃᑦ ᐊᒻᒪ 
ᐋᓐᓂᖅᑎᖅᑕᐅᖃᑦᑕᖁᒍᓐᓃᕐᑐᒋᑦ ᐊᖏᕐᕋᖃᙱᑦᑐᑦ ᐊᕐᓇᐃᑦ. ᐅᑯᐊ ᐊᑐᖅᑕᐅᓯᒪᔪᑦ ᐅᖃᐅᓯᐅᓯᒪᔪᑦ:    

• ᖃᑦᓰᓐᓇᐅᓗᐊᕐᓂᖏᑦ ᓈᒻᒪᒋᔭᐅᔪᓂᑦ ᐊᒻᒪ ᐊᑭᑭᔾᔫᒥᔪᓂᑦ ᐃᓪᓗᖃᕐᑎᑦᓯᔨᑦ

• ᖃᑦᓰᓐᓇᐅᓗᐊᕐᑐᑦ ᓈᒻᒪᙱᑦᑐᓪᓘᓐᓃᑦ ᐱᔨᑦᓯᕈᑏᑦ ᐊᖏᕐᕋᖃᙱᑦᑐᓄᑦ ᐊᕐᓇᓄᑦ ᐃᓚᖏᓐᓄᓪᓗ ᑕᕝᕙᑦᓴᐃᓐᓇᕐᓗ 
ᐊᖏᕐᕋᖃᕈᓐᓃᑐᐃᓐᓇᕆᐊᓖᑦ  

• ᓈᒻᒪᙱᓗᐊᕐᓂᖏᑦ ᕿᒫᕖᑦ ᐊᓯᖏᓪᓗ ᐱᔨᑦᓯᕐᑎᐅᕙᑦᑐᑦ

• ᑐᐊᕕᕐᓇᕐᑐᒃᑯᑦ ᐊᒻᒪ ᐃᓕᖅᑯᓯᑐᖃᒃᑯᑦ ᐃᓪᓗᒋᔪᒥᓇᕐᑐᑦ ᓈᒻᒪᙱᓗᐊᕐᑐᑦ  

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

54 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



• ᑐᑭᒧᐊᖃᑎᒌᙱᑦᓯᐊᕐᑐᑦ ᐱᔨᑦᓯᕈᑕᐅᕙᑦᑐᑦ ᑲᔪᓯᑎᑕᐅᓂᖏᓐᓂᑦ   

• ᐃᖅᑲᖅᑐᐃᔪᑎᑐᑦ ᐃᓅᖃᑎᒥᓂᖕ ᐱᐅᓯᓖᑦ ᐊᒻᒪ ᐊᔾᔨᐅᖏᑎᑦᓯᒧᑦ ᐃᓚᐃᓐᓈᕐᑐᑦ ᐃᓚᒋᔭᐅᒻᒥᔪᖅ ᐱᐅᓯᕆᕙᑦᑕᖏᓐᓄᑦ 
ᐱᔨᑦᓯᕐᑏᑦ (ᐃᓕᐊᑦ ᐅᓂᒃᑳᓕᐊᖏᑦ 2007, 99-100)

ᐱᒻᒪᕆᐅᔪᖅ ᐱᕙᓪᓕᐊᔭᐅᓯᒪᔪᖅ ᖃᓄᖅᑑᕈᑕᐅᓂᖓᓄᑦ ᐃᓪᓗᑖᒃᑲᓐᓂᕆᐊᖃᕐᓂᖕᒧᑦ ᐅᑭᐅᖅᑕᖅᑐᒥ ᐃᒡᓗᓕᐅᖃᑎᒌᓐᓂᖅ: 
ᐃᒡᓗᓕᐅᖃᑎᒌᓐᓂᖅ ᑲᑐᔾᔨᓂᒃᑯᑦ ᐸᕐᓇᐅᑦ, ᖃᐅᔨᒪᔭᐅᓪᓗᓂ ᐊᑎᖓ ᓄᓇᕗᑦ 3000. ᑖᓐᓇ ᐸᕐᓇᐅᑎᑦ ᑐᓴᕐᑎᑦᓯᔾᔪᑕᐅᓚᐅᕐᑐᖅ 
ᓄᓇᕗᑦ ᐃᓪᓗᓕᕆᔨᕐᔪᐊᖏᑕ ᑯᐊᐳᓖᓴᖓᓄᑦ ᑭᒡᒐᕐᑐᐃᓪᓗᑎᑦ ᓄᓇᕗᑦ ᒐᕙᒪᖓᓂᑦ ᐊᒻᒪ ᓇᓗᓇᐃᕐᓯᓯᒪᔪᑦ ᐊᕐᕌᒍᓄᑦ 7ᓄᑦ 
ᐸᕐᓇᐅᑎᓂᑦ ᐅᓄᖅᓯᒋᐊᕐᑕᐅᖁᓪᓗᒋᑦ ᐃᓪᓗᐃᑦ 3000ᓂᑦᓄᓇᕗᑦ ᓄᓇᖁᑎᖏᓐᓂ. ᑖᒃᑯᐊ ᐃᓪᓗᓕᐊᖑᓂᐊᕐᑐᑦ ᒐᕙᒪᒃᑯᓐᓄᑦ, 
ᐃᓄᐃᑦ ᑲᑐᔾᔨᖃᑎᒌᖏᓄᑦ, ᓄᓇᓕᓐᓄᑦ, ᓇᖕᒥᓂᓕᓐᓄᑦ ᐃᓪᓗᓕᐅᕐᑎᓄᑦ, ᐊᒻᒪ ᐃᓪᓗᓕᕆᔨᒃᑯᑦ ᑎᒥᖏᓐᓄᑦ, (“ᐃᒡᓗᓕᐅᖃᑎᒌᓐᓂᖅ: 
ᐃᒡᓗᓕᐅᖃᑎᒌᓐᓂᖅ ᑲᑐᔾᔨᓂᒃᑯᑦ” ᓄᓇᕗᑦ 3000 ᐸᕐᓇᐅᑎᖏᓐᓂᑦ ᐊᐱᖅᑯᑕᐅᒐᔪᓐᓂᖅᐹᑦ [FAQ] 2022). 

ᖃᓪᓗᓈᓂ (ᓂᒋᕐᒥᐅᑦ)

ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᐊᐳᕈᑎᖃᕐᐸᒻᒥᔪᑦᑕᐅᖅ ᐃᓪᓗᑖᑦᓯᐊᕈᒪᒐᓗᐊᕐᑐᑎᑦ 
ᓄᓇᓕᕐᔪᐊᓂ. ᒫᓐᓇᓕ, ᖃᐅᔨᓴᕐᑕᐅᓯᒪᔪᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ 
ᐊᑐᖅᓯᒪᔭᖏᑎᒍᑦ ᖃᓪᓗᓈᓂ ᓄᓇᓕᕐᔪᐊᓂ ᐊᑐᐃᓐᓇᑦᓯᐊᖏᑦᓯᐊᕐᒥᔪᑦ. ᐸᐅᒃᑑᑎᑦ ᒫᓐᓇ ᖃᐅᔨᓴᕐᓯᒪᔭᖏᑦ ᑕᒪᑐᒧᖓ 
ᐃᑲᔪᕐᔪᐊᕐᓯᒪᔪᑦ ᖃᐅᔨᓴᕐᑕᐅᔪᒧᑦ, ᐃᓚᓕᐅᑎᓪᓗᒋᑦ 2021ᒥ ᐊᒻᒪ 2022ᒥ ᖃᐅᔨᓴᕐᑕᒥᓃᑦ ᐅᖃᐅᓯᐅᓯᒪᔪᑦ ᑖᒃᑯᓇᓂ. 
ᕿᒥᕐᕈᑲᓐᓂᕐᑐᒋᑦ ᐸᐅᒃᑑᑎᑦ ᖃᐅᔨᓴᕐᑕᒥᓂᖏᑦ ᓄᓇᓕᕐᔪᐊᓃᑦᑐᓂᑦ ᐃᓄᓂᑦ ᐊᕐᓇᓂᑦ ᐊᒻᒪ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓕᓐᓂᑦ ᐃᓚᓕᐅᔾᔭᐅᓯᒪᔪᑦ ᐃᓚᖓᓄᑦ 3 ᐅᑭᐅᖅᑕᖅᑐᒥᑦ-ᖃᓪᓗᓈᓄᑦ ᓅᑉᐸᓪᓕᐊᔪᑦ 
ᖃᓄᐃᓕᖓᒻᒪᖔᑕ, ᐊᕕᓯᒪᒍᑏᑦ, ᐊᒻᒪ ᐊᑦᓱᕈᕐᓇᕐᑐᑦ ᐊᐳᕈᑕᐅᕙᑦᑐᑦ.  

ᐸᐅᒃᑑᑎᑦ 2021ᒥ ᖃᐅᔨᓴᓚᐅᕐᑕᖏᓐᓂ ᐃᓄᓐᓂᑦ ᐊᕐᓇᓂᑦ ᐋᑐᕚᒥ, ᐊᑕᐅᓯᖅ 7ᓂ ᐊᐱᖅᓱᖅᑕᐅᔪᑦ ᐃᑲᔪᓚᐅᕐᑐᓂ ᒫᓐᓇ 
ᐊᖏᕐᕋᖃᙱᓂᕋᕐᓯᒪᔪᑦ, ᓇᑉᐸᓪᓗᐊᖏᑕ ᐅᖓᑖᓄᑦ (56% ᐳᓴᑦᑎᑦ) ᐅᓂᒃᑳᕐᑐᑎᑦ ᕿᒪᕉᑎᒍᒪᔫᒐᓗᐊᑦ ᐊᖏᕐᕋᒥᓂᑦ 
ᑭᓯᐊᓂᓕ ᓇᒧᙵᕕᑦᓴᖃᙱᓂᕋᕐᐸᑦᑐᑦ (5). ᐸᐅᒃᑑᑎᑦ 2021-2022ᒥ ᖃᐅᔨᓴᕐᑕᒥᓃᑦ ᓄᓇᓕᕐᔪᐊᓃᑦᑐᑦ ᐃᓄᐃᑦ ᐊᕐᓇᐃᑦ ᐊᒻᒪ 
ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ 12ᓂ ᓄᓇᓕᕐᔪᐊᓂ ᑲᓇᑕᒥ (ᐋᑐᕚ, ᒪᓐᑐᓕᐊ, ᑐᕌᓐᑐ, ᕕᓂᐱᒡ, 
ᓴᐃᓐᑦ ᔮᓐᔅ, ᕼᐋᐱ ᕚᓕ ᒎᔅᐸᐃ, ᕼᐋᓕᐹᒃᔅ, ᕆᔭᐃᓇ, ᐃᑦᒥᓐᑕᓐ, ᔭᓗᓇᐃᕝ, ᕕᒃᑐᐊᕆᔭ ᐊᒻᒪ ᐳᕆᐊᑐᕆᒃᑕ), 64% ᐳᓴᑦᑎᖏᑦ 
ᖃᐅᔨᓴᕐᑕᐅᔪᑦ ᐅᖃᓚᐅᕐᑐᑦ ᐊᖏᕐᕋᖃᙱᑐᒃᑯᕕᒻᒥ ᓇᔪᕆᐊᖃᕐᓯᒪᔪᑦ ᓄᓇᓕᕐᔪᐊᓂ, 43% ᐳᓴᑎᖏᑦ ᐃᓯᖁᔭᐅᔪᓐᓃᖃᑦᑕᕐᓯᒪᔪᑦ 
ᐊᖏᕐᕋᖃᙱᒃᑯᕖᑦ ᑕᑕᓗᐊᕐᓂᖏᓐᓄᑦ ᐃᒻᒪᖃ ᒪᕐᕈᐃᓱᕐᓱᑎᑦ ᑕᓪᓕᒪᐃᕐᓱᕐᑐᑎᓪᓗ ᐊᒻᒪ 38% ᐳᓴᑦᑎᖏᑦ ᐅᖃᖅᓯᒪᔪᑦ 
ᑕᓪᓕᒪᐃᕐᓱᕐᑐᑦ ᐅᖓᑖᓄᑦ ᐃᓯᖁᔭᐅᔪᓐᓃᕐᓯᒪᔪᑦ ᓂᓐᓂᐅᓗᐊᕐᓂᑯᒧᑦ ᐱᕕᑭᓗᐊᒧᑦ (2022, 11, 25). ᐊᒥᓱᑦ (62% ᐳᓴᑦᑎᑦ) 
ᐅᖃᖅᓯᒪᒻᒥᔪᑦ ᐊᖏᕐᕋᖃᙱᑦᑐᒃᑯᕕᒻᒧᑦ ᐊᐃᕙᙱᑦᑐᑦ ᑲᑉᐱᐊᓱᐊᒧᑦ ᐊᒻᒪ ᒪᓕᒐᖃᓗᐊᕐᓂᖏᓐᓄᑦ (ᐸᐅᒃᑑᑎᑦ 2022, 25-
26). ᑕᐃᒪᐃᒻᒪᑦ, ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᓯᓚᒦᑉᐸᑦᑐᑦ ᐅᕝᕙᓘᓐᓃᑦ 
ᓯᓂᑦᑕᑲᐃᓐᓇᐸᑦᑐᑦ ᖃᐅᔨᒪᔭᒥᓐᓂ ᐃᓚᒥᓂᓘᓐᓃᑦ, ᑐᑭᑖᕐᑐᖅ “ᓱᓕ ᐅᓗᕆᐊᓇᕐᑐᒦᑦᑐᑦ ᐅᕝᕙᓘᓐᓃᑦ ᓈᒻᒪᖏᑦᑐᓃᓕᕐᐸᑦᑐᑦ 
ᐃᓂᑦᓴᖃᕈᒪᒧᑦ” (ᐸᐅᒃᑑᑎᑦ 2022, 11). 

ᐃᓄᐃᑦ ᓵᙵᑦᓯᕙᒻᒪᑕ ᐊᔾᔨᐅᖏᑦᓯᐊᕐᑐᓂᑦ ᐊᒻᒪ ᐱᕙᓪᓕᐊᑐᐃᓐᓇᔭᕐᑐᓂᑦ ᐊᐳᕈᑎᖃᓕᕐᐸᒻᒪᑕ ᐃᓪᓗᖃᕈᓐᓃᕐᓂᐅᓴᒧᑦ 
ᐊᖏᕐᕋᖃᕈᓐᓃᕐᑐᑎᓪᓗ. ᐸᐅᒃᑑᑎᑦ (2022) ᓇᓗᓇᐃᕐᓯᓚᐅᕐᑐᑦ ᐅᑯᓂᖓ ᐱᔾᔪᑎᓂᑦ:   

• ᐊᑐᐃᓐᓇᕐᑕᖃᙱᓗᕐᓂᖓ ᐊᑭᑭᔾᔫᒥᔪᓂᑦ ᐃᓪᓗᑦᓴᓂᑦ

• ᐃᓕᓐᓂᐊᕐᕇᕐᓯᒪᑦᓯᐊᖏᒧᑦ ᐊᒻᒪ ᐃᖅᑲᓇᐃᔮᑦᓴᖃᙱᒧᑦ 

• ᐃᓕᖅᑯᓯᕐᑎᓐᓂᑦ ᑐᑭᓯᐅᒪᔪᓂᑦ ᐃᑲᔪᕐᑎᑦᓴᖃᙱᒧᑦ ᐃᓱᒪᓕᕐᓯᒪᔪᑦ ᐃᓱᒪᔮᕐᑐᓪᓗ ᐊᒻᒪ ᐊᖓᔾᔭᓇᕐᑐᓂᑦ ᐊᔪᓕᕐᓯᒪᔪᑦ   

• ᖁᐊᖅᓵᓚᐅᕐᓯᒪᒧᑦ ᐋᓐᓂᐊᔾᔪᑎᓖᑦ, ᐃᓚᓕᐅᔾᔭᐅᓯᒪᓪᓗᑎᑦ ᐊᕐᓇᐃᑦ ᐊᒻᒪ ᐊᐃᑉᐸᕇᑦ ᓂᖓᖅᑕᐅᕙᑦᑐᑦ  

• ᐃᓚᐃᓐᓈᕐᑕᐅᖃᑦᑕᕐᓂᖅ, ᑕᐅᑦᑐᖃᑎᒋᙱᑕᒥᓄᑦ ᐊᒻᒧᑦ ᑕᑯᓐᓇᕐᑕᐅᓂᖅ, ᐊᕐᓇᐃᑦ ᐊᖑᑏᓪᓗ ᓇᓕᒧᒌᑎᑕᐅᖏᓐᓂᖏᓐᓄᑦ, 
ᐊᒻᒪ ᓯᓚᑎᑦᑎᓐᓄᑦ ᓄᓇᐃᖅᑕᐅᓪᓗᑕ ᐃᓕᖅᑯᓯᖃᓕᕐᑎᑕᐅᓯᒪᓂᖏᑦ ᓅᒐᐃᒻᒪᑕ ᐃᓄᐃᑦ ᓄᓇᖓᓂᑦ ᓄᓇᓕᕐᔪᐊᓄᑦ 
(ᐸᐅᒃᑑᑎᑦ 2022, 3)

ᐱᓗᖅᑯᑕᐅᓪᓚᕆᓕᕐᐸᑦᑐᑦ ᑕᐱᒃᑯᐊ ᐃᓪᓗᑕᖃᑦᓯᐊᖏᒐᐃᒻᒪᑦ ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ, ᐊᕐᓇᓄᑦ ᐊᖑᑎᓄᓪᓗ ᐃᑲᔪᕐᑏᑦ 
ᐱᔨᑦᓯᕐᑎᖏᑦ, ᐊᑐᖅᑕᐅᓪᓚᑦᑖᕐᐸᑦᑐᖅ ᐊᒥᓱᓄᑦ ᐃᓄᓐᓄᑦ ᐊᕐᓇᓄᑦ ᐊᒻᒪ ᐊᕐᓇᓄᑦ ᐊᖑᑎᓄᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᓖᑦ, ᐱᓗᐊᕐᑐᒥᖕ ᖃᓪᓗᓈᓂ ᓄᓇᖃᓕᕐᑐᑦ. ᑖᒃᑯᐊ ᐱᔾᔪᑎᒋᓪᓗᒋᑦ, ᐋᖅᑭᒋᐊᕆᐊᖃᓕᕐᖓᑦ ᐊᕐᓇᓄᑦ ᐊᖑᑎᓄᓪᓘᓐᓃᑦ 
ᑐᕌᖓᔪᓂᑦ, ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ, ᐊᒻᒪ ᐃᓕᖅᑯᓯᕐᑎᒍᑦ ᓈᒻᒪᓈᕐᓯᒪᔪᓂᑦ ᐃᓪᓗᑦᓴᓂᑦ ᐊᒻᒪ ᐊᖏᕐᕋᖃᙱᑦᑐᑦ 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᐃᑲᔪᕐᑎᖃᕆᐊᖃᓪᓚᕆᓐᓂᖏᑦ ᑐᐊᕕᕐᓇᓯᒻᒪᑦ. ᐱᔾᔪᑏᑦ ᑕᑉᐹᓂ ᑎᑎᕋᕐᑕᐅᓯᒪᔪᑦ ᑕᑉᐹᓂ ᐃᓱᒪᓇᕐᓯᔪᑦ ᖃᓄᖅᑑᕈᑕᐅᑦᓯᐊᖁᓪᓗᒍ 
ᐃᓪᓗᖃᙱᓐᓂᖅ ᐱᔨᑦᓯᕈᑏᑦ ᑕᒪᐃᓐᓄᑦᓯᐊᖅ ᐊᕙᓗᓯᓯᒪᒋᐊᓖᑦ ᐱᔨᑦᓯᕈᑎᖏᓐᓂᑦ ᐃᓗᐃᑦᑑᓗᑎᑦ “ᑕᒪᒃᑭᕐᓗᒋᑦ ᐊᐅᓚᑦᑎᕖᑦ 
ᐋᖅᑭᐅᒪᒍᑎᑦᓴᖏᑦ” ᐃᓚᓕᐅᔾᔭᐅᓯᒪᔪᑦ ᐅᕙᓂ (ᐸᐅᒃᑑᑎᑦ 2022, 30). ᑕᐃᒫᖕ ᐊᑐᐃᓐᓇᖃᑦᓯᐊᓕᕋᔭᕐᑐᑦ ᐱᔨᑦᓯᕈᑎᓂᑦ 
ᐃᓕᖅᑯᓯᑦᑎᓐᓂᑦ ᑐᑭᓯᐅᒪᔪᓂᑦ, ᑐᙵᕕᖃᕐᓗᑎᑦ ᓄᓇᒥᓐᓂᖕ, ᐃᓚᒌᑦ ᐊᔾᔨᒋᔭᐅᖏᑦᑐᓂᑦ ᑭᙴᒪᑦᓯᕙᓐᓂᖏᑦ ᐅᔾᔨᕆᔭᐅᔾᔫᒥᓗᑎᑦ, 
ᐊᒻᒪ ᐊᑐᐃᓐᓇᕈᐃᓗᑎᑦ ᐊᔾᔨᒌᖏᑦᑐᓂᑦ ᐱᔨᑦᓯᕈᑎᓂᑦ ᐃᑲᔪᕐᑎᑦᓴᓂᓪᓗ (ᐸᐅᒃᑑᑎᑦ 2022, 30). 

ᐱᑕᖃᕆᐊᖃᓕᕐᓂᖓ ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᐊᒻᒪ ᐊᕐᓇᓄᑦ ᐊᖑᑎᓄᓪᓗ ᐃᑲᔫᑎᑦᓴᓂᑦ ᐱᔨᑦᓯᕈᑎᓂᓪᓗ    

ᑎᑎᕋᕐᓯᒪᔪᑦ ᐅᖃᓕᒫᕐᑐᒋᑦ ᐅᖃᖅᓯᒪᑦᓯᐊᕋᓗᐊᕐᖓᑕ ᐱᑕᖃᕆᐊᖃᓪᓚᕆᓐᓂᖓᓂᑦ ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᐊᒻᒪ ᐊᕐᓇᓄᑦ 
ᐊᖑᑎᓄᓪᓗ ᐃᑲᔫᑎᑦᓴᓂᑦ ᐱᔨᑦᓯᕈᑎᓂᓪᓗ ᑐᕌᖓᔪᓂᑦ ᐃᓪᓗᓕᕆᓂᖕᒧᑦ ᐊᖏᕐᕋᖃᙱᑦᑐᓄᓪᓗ. ᐃᓄᓐᓄᑦ−ᑐᕌᖓᓪᓚᑦᑖᕐᑐᑦ 
ᐃᑲᔫᑏᑦ ᐱᒻᒪᕆᐊᓘᒻᒥᔪᑦ ᓄᓇᓕᕐᔪᐊᓂ ᖃᓪᓗᓈᓂ, ᐃᓄᐃᑦ ᐅᖓᓯᑦᑐᒦᓕᕐᑎᓪᓗᒋᑦ ᓄᓇᒥᓐᓂᖕ ᐊᒻᒪ ᐃᓚᒥᓂᖕ ᐃᑲᔪᕐᑎᒋᕙᑦᑕᒥᓂᖕ. 
ᐊᔭᐅᕈᑏᑦ ᓄᑦᓱᒍᑏᓪᓗ ᖃᓄᐃᓕᖓᓂᐊᕐᒪᖔᕐᒥ ᑲᔪᖏᕈᑕᐅᕙᒻᒪᑕ ᐃᓄᓐᓄᑦ, ᐃᓚᓕᐅᑎᓪᓗᒋᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ, ᐅᖃᐅᓯᐅᒃᑲᓐᓂᕐᓯᒪᒻᒥᔪᑦ ᐃᓚᖓᓂ 3 ᐅᓂᒃᑳᖏᓐᓂ ᐅᑭᐅᖅᑕᖅᑐᒥᑦ ᖃᓪᓗᓈᓄᑦ 
ᓄᑦᑎᓚᕆᔾᔪᑕᐅᕙᑦᑐᓂ, ᐊᕕᓯᒪᒍᑏᑦ, ᐊᒻᒪ ᐊᑦᓱᕈᕐᓇᕐᑐᑦ ᐊᐳᕈᑕᐅᕙᑦᑐᑦ.    

ᖃᐅᔨᒋᐊᕐᕕᐅᓯᒪᓪᓗᐊᑕᕐᑐᑦ ᐅᖃᐅᓯᐅᔪᒧᑦ ᐸᐅᒃᑑᑎᑦ 2022ᒥ ᐅᓂᒃᑳᓕᐊᒥᓂᖏᑦ “ᑲᓇᑕᐅᑉ ᓄᓇᓕᕐᔪᐊᖏᓐᓂ ᐃᓄᐃᑦ 
ᐊᖏᕐᕋᖃᙱᑦᑐᑦ ᐃᓪᓗᖃᕆᐊᓖᓪᓗ,” ᑲᑎᖅᓱᐃᓯᒪᔪᑦ ᐱᒋᐊᓐᖓᕐᓂᖓᓂ ᖃᐅᔨᓴᕐᑕᐅᓚᐅᕐᓯᒪᔪᓂᑦ ᖁᓕᓂ ᒪᕐᕉᓂᓗ 
(12) ᓄᓇᓕᕐᔪᐊᓂ ᖃᓪᓗᓈᓂ (ᐋᑐᕚ, ᒪᓐᑐᓕᐊ, ᑐᕌᓐᑐ, ᕕᓂᐱᒡ, ᓴᐃᓐᑦ ᔮᓐᔅ, ᕼᐋᐱᕚᓕ−ᒎᔅ ᐸᐃ, ᕼᐋᓕᐹᒃᔅ, ᕆᔭᐃᓇ, 
ᐃᑦᒥᓐᑕᓐ, ᔭᓗᓇᐃᕝ, ᕕᒃᑐᐊᕆᔭ, ᐊᒻᒪ ᐳᕆᑐᕆᒃᑕᓐ) ᑲᓇᑕᓕᒫᒥ ᐊᒻᒪ ᐊᓯᒃᑲᓐᓂᖏᓐᓂᑦ ᐃᑲᔫᑎᑕᖃᕐᓗᓂ ᖃᓄᖅᑑᕈᑎᑦᓴᓂᑦ 
ᐱᖃᓯᐅᔾᔭᐅᓯᒪᓐᓂᖏᑦᑐᓂᑦ ᐊᑯᓐᓈᕿᔪᓂᑦ ᐊᒻᒪ ᐊᑲᐃᓪᓕᐅᕈᑎᓄᑦ ᐃᓪᓗᓕᕆᓂᖕᒧᑦ ᐊᖏᕐᕋᖃᙱᑦᑐᓄᓪᓗ ᐃᑲᔪᕐᑎᑦᓴᑦ 
ᐊᑐᐃᓐᓇᐅᔪᑦ ᐃᓄᓐᓄᑦ. ᖃᐅᔨᓴᕐᓂᖅ ᓇᓗᓇᐃᕐᓯᓚᐅᕐᑐᖅ ᐊᖏᔪᐊᓗᖕᒥᑦ ᐱᖃᓯᐅᔾᔨᓯᒪᙱᒻᒪᑕ ᐊᑯᓐᓈᕿᔪᓂᑦ ᐊᑐᐊᒐᕐᓂ, 
ᐃᑲᔫᑎᖏᓐᓂ, ᐊᒻᒪ ᐱᔨᑦᓯᕈᑎᓂ ᐃᓄᓐᓄᑦ ᓄᓇᓕᕐᔪᐊᓃᑦᑐᓄᑦ ᐃᓄᐃᑦ ᓄᓇᖓᑕ ᓯᓚᑖᓃᓕᕐᑐᓄᑦ. ᒪᓕᑦᑐᒋᑦ ᖃᐅᔨᓴᕐᑕᒥᓃᑦ, ᐅᓂᒃᑳᑦ 
ᐋᖅᑮᖁᔨᓯᒪᔪᑦ ᐊᑐᐊᒐᕐᓂᑦ ᐊᑐᓕᖁᔨᔪᑦ ᐃᑲᔪᕐᑐᐃᔾᔪᑎᑦᓴᓂᑦ “ᐊᕐᓇᓄᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᓕᓐᓄᑦ ᐃᓪᓗᑦᓴᖃᙱᑦᑐᓄᑦ ᐅᕝᕙᓘᓐᓃᑦ ᐊᖏᕐᕋᖃᙱᑦᑐᓄᑦ ᐃᓄᐃᑦ ᓄᓇᖓᑕ ᓯᓚᑖᓂ” (29). ᒐᕙᒪᑎᒍᓪᓕ ᐊᒻᒪ 
ᐊᓪᓚᕝᕕᒻᒥ ᐊᐅᓚᑦᑎᔨᐅᕙᑦᑐᓄᑦ, ᐅᓂᒃᑳᕐᓯᒪᔪᑦ ᐊᑐᓕᖁᔨᓯᒪᔪᑦ ᑕᒪᒃᑮᓯᒪᔪᓂᑦ ᐊᕙᓗᓯᓯᒪᔪᓂᑦ ᐃᑲᔪᕐᑎᖃᕆᐊᓖᑦ ᐱᔨᑦᓯᕈᑎᓂᓪᓗ 
(ᐸᐅᒃᑑᑎᑦ 2022, 30). ᖃᓄᖅᑑᕈᑕᐅᓗᑎᖕ ᐃᓅᓯᖏᓐᓂ ᐊᑐᖅᓯᒪᔭᖏᑦ ᐊᒻᒪ ᖃᓄᐃᒻᒪᑦ ᐊᖏᕐᕋᖃᕈᓐᓃᐸᒻᒪᖔᑕ ᑭᓱᑦ 
ᐱᔾᔪᑕᐅᓪᓗᑎᑦ, ᐅᓂᒃᑳᓪᓗ ᐊᑐᓕᖁᔨᓯᒪᔪᑦ ᐃᓚᓕᐅᔾᔭᐅᓯᒪᖃᑦᑕᖁᓪᓗᒋᑦ ᑮᓇᐅᔭᕐᑎᒍᑦ ᑲᑎᑕᐅᓯᒪᔪᑦ ᐱᔨᑦᓯᕈᑕᐅᕙᑦᑐᑦ ᐊᒻᒪ 
ᐊᓐᓇᐅᒪᓇᓱᑐᐃᓐᓇᒧᑦ ᐱᔨᑦᓯᕈᑕᐅᕙᑦᑐᑦ. ᑐᑭᓯᓂᐊᕈᑦᑕ ᐊᔾᔨᒌᖏᑦᑐᓂᑦ ᐊᖏᕐᕋᖃᙱᑦᑐᓂᑦ, ᐅᓂᒃᑳᖏᑦ ᓴᖅᑭᔮᕐᑎᑦᓯᓯᐊᕐᑐᑦ 
ᖃᓄᖅ ᐅᐸᓗᖓᐃᕐᓯᒪᒋᐊᖃᕐᒪᖔᑦᑕ ᐊᒻᒪ ᐊᖏᕐᕋᖃᙱᑦᑐᒃᑯᕕᓄᑦ ᐱᔨᑦᓯᕈᑏᑦ ᐃᖅᑲᓇᐃᔭᖃᑎᒌᒋᐊᓕᐅᒐᓗᐊᑦ 
ᐊᑐᐃᓐᓇᕈᐃᕙᓪᓕᐊᓂᖕᒥᑦ ᐃᓕᖅᑯᓯᕐᑎᒍᑦ ᓈᒻᒪᑦᑐᓂᑦ ᐃᓄᓐᓄᑦ. ᖃᓄᖅᑑᕈᑕᐅᖁᓪᓗᒍ ᐊᖏᕐᕋᖃᙱᓐᓂᖅ, ᐅᓂᒃᑳᑦ 
ᐅᖃᖅᓯᒪᓪᓚᑦᑖᕐᑐᑦ ᐊᔪᐃᓐᓇᕐᓂᒃᑯᑦ ᐃᓪᓗᓕᕆᓂᖕᒧᑦ ᐱᔨᑦᓯᕈᑏᑦ “ᐱᖃᓯᐅᔾᔨᔭᕆᐊᖃᓪᓚᕆᓕᕐᑐᑦ ᐃᓕᖅᑯᓯᕐᑎᒍᑦ ᐃᑲᔫᑎᑦᓴᓂᑦ 
ᑐᑭᓯᔾᔪᑎᑦᓴᖏᓐᓂᑦ ᐱᔨᑦᓯᕐᑎᐅᕙᑦᑐᑦ ᐊᔾᔨᒌᖏᑦᑐᓂᑦ ᑭᙴᒪᔭᐅᔪᓂᑦ [ᐊᒻᒪ] ᐃᓄᐃᑦ” (ᐸᐅᒃᑑᑎᑦ 2022, 32). ᐱᒻᒪᕆᐅᒻᒥᔪᖅ, 
ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᐱᖃᑕᐅᓚᐅᕐᑐᑦ ᖃᐅᔨᓴᕐᑕᑎᓐᓄᑦ ᐃᒻᒥᓂᖕ 
ᐊᑐᐃᓐᓇᖃᖁᔨᓕᕐᑑᒐᓗᐊᑦ ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᐱᔨᑦᓯᕈᑎᓂᑦ “ᓴᓇᔭᐅᓯᒪᓗᑎᑦ ᐃᓄᓐᓅᖓᓗᑎᑦ ᓴᓇᔭᐅᓂᑰᓗᑎᑦ 
ᐃᓄᓐᓄᑦ” (ᐸᐅᒃᑑᑎᑦ 2022, 10). ᑕᕝᕙᓂ ᓈᓴᐃᓪᓗᑕ, 59% ᐳᓴᑦᑎᖏᑦ ᐅᖃᓚᐅᕐᑐᑦ “ᐱᒻᒪᕆᐊᓘᒻᒪᑦ” ᐃᓪᓗᓕᕆᓂᖕᒧ ᑦ ᐃᑲᔪᖅᑏᑦ 
ᐃᓅᔭᕆᐊᖃᕐᓂᖏᓐᓂᑦ.    

ᐸᐅᒃᑑᑎᑦ ᐅᖃᐅᔾᔨᓯᒪᓕᕐᑐᑦ ᐃᓕᖅᑯᓯᕐᑎᒍᑦ ᐊᔪᙱᔾᔪᑕᐅᔪᓐᓇᕐᑐᓂᑦ ᐃᑲᔫᑎᑕᖃᕆᐊᖃᓕᕐᑐᖅ ᓄᓇᓕᕐᔪᐊᓂ ᖃᓪᓗᓈᓄᑦ 
ᑐᓂᔭᐅᓚᐅᕐᑐᑦ ᑲᓇᑕᒥ ᑐᑭᓯᒋᐊᕐᕕᐅᓯᒪᔪᑦ ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ 
ᐱᓕᕆᔨᖏᓐᓄᑦ, ᑲᑐᔾᔨᖃᑎᒋᓪᓗᒋᑦ ᐊᓈᓇᐅᑲᑎᒌᑦ ᑎᒥᖏᑦ, ᓴᑐᕐᕖᑦ, ᐋᑐᕚᒥ ᐃᓄᓐᓂᑦ ᓱᕈᓯᓛᓕᕆᔩᑦ, ᐊᒻᒪ ᒫᓂᑑᕙᒥ ᐃᓄᐃᑦ 
ᑲᑐᔾᔨᖃᑎᒌᖏᑦ (ᐸᐅᒃᑑᑎᑦ et al n.d.). ᐊᑐᐃᓐᓇᖃᕆᐊᖃᓕᕐᓂᖏᑦ ᐃᓕᖅᑯᓯᕐᑎᒍᑦ ᓇᓕᖅᑯᓯᒪᔪᓂᑦ ᐃᓪᓗᓕᕆᓂᖕᒧᑦ 
ᐱᔨᑦᓯᕈᑎᓂᑦ ᓄᓇᓕᕐᔪᐊᓂ ᓇᓗᓇᐃᕐᑕᐅᓯᒪᑦᓯᐊᕐᑐᖅ ᑖᒃᑯᐊ ᐅᓂᒃᑳᑦ ᐃᓗᐊᓂ:     

124. ᐋᓐᓂᐊᕐᑐᓕᕆᓂᖅ, ᐃᓕᓐᓂᐊᕐᓂᓕᕆᓂᖅ, ᐃᓪᓗᓕᕆᓂᖅ, ᐃᓄᓕᕆᓂᖅ ᐊᒻᒪ ᓱᕈᓯᕐᓂᑦ ᐃᓄᓕᕆᔨᒃᑯᑦ 
ᐃᖅᑲᓇᐃᔭᕐᑎᖃᙱᒻᒪᑕ ᐱᔨᑦᓯᕈᑎᑦᓴᓂᑦ ᐃᓄᓐᓄᑦ ᐊᕐᓇᓄᑦ ᐊᒻᒪ ᓂᕕᐊᕐᓯᐊᓄᑦ ᖃᓪᓗᓈᓂ ᓄᓇᓕᕐᔪᐊᓂ. 
ᐅᖃᐅᓯᕐᑎᒎᒐᓗᐊᕐᐸᑦ, ᐃᓕᖅᑯᓯᕐᑎᒍᑦ ᐱᐅᓯᑐᖃᒃᑯᓪᓘᓐᓃᑦ ᑐᑭᓯᓯᒪᙱᒧᑦ, ᑭᙴᒪᔭᖏᑦ ᐃᓄᐃᑦ ᐊᔾᔨᐅᖏᒻᒪᑕ. 
ᐊᔪᙱᑦᑐᓂᑦ ᐱᔨᑦᓯᕐᑎᖃᖁᓪᓗᑕ, ᐋᓐᓂᐊᖅᑐᓕᕆᔨᒻᒪᕇᑦ, ᐃᓕᓴᐃᔩᑦ, ᐃᓄᓕᕆᔩᑦ, ᒪᓕᒐᕐᓂᑦ ᓴᐳᓐᓂᐊᕐᑏᑦ ᐊᒻᒪ 
ᐃᖅᑲᖅᑐᐃᔩᑦ ᐃᓕᖅᑯᓯᖏᓐᓂᑦ ᑐᑭᓯᑦᓯᐊᕐᓗᑎᑦ ᐊᔪᕈᓐᓃᕐᓴᕆᐊᓖᑦ ᐱᔨᑦᓯᕈᑕᐅᒋᐊᓖᑦ ᓈᒻᒪᒋᔭᖏᑦ ᑲᔪᓯᖁᓪᓗᒋᑦ. 
(ᐸᐅᒃᑑᑎᑦ et al n.d., 34)

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

56 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐸᐅᒃᑑᑎᑦ ᐊᑐᓕᖁᔨᓯᒪᒻᒥᔪᑦ “ᑕᐃᒫᑦᓯᐊᖅ ᐃᓄᐃᑦ ᐊᕐᓇᐃᑦ ᓂᕕᐊᖅᓯᐊᓪᓗ ᖃᓪᓗᓈᓂ ᓄᓇᓕᕐᔪᐊᓖᑦ ᑕᐃᒫᑦᓴᐃᓐᓇᖅ 
ᐱᔪᓐᓇᐅᑎᖃᕆᐊᓖᑦ ᐱᕕᖃᕐᑎᑕᐅᑦᓯᐊᕐᓗᑎᓪᓗ ᑲᓇᑕᒥᐅᓕᒫᑎᑐᑦ” (ᐸᐅᒃᑑᑎᑦ et al n.d., 39):

e. ᐱᙳᕐᑎᑦᓯᓗᑎᑦ ᐃᓄᓐᓄᑦ ᐱᔨᑦᓯᕈᑎᑦᓴᓂᑦ ᖃᓪᓗᓈᓂ ᓄᓇᓕᕐᔪᐊᓂ, ᐱᖃᓯᐅᔾᔭᐅᓗᑎᑦ ᐋᓐᓂᐊᖅᑐᓕᕆᓂᖅ, 
ᐃᓕᓐᓂᐊᕐᓂᓕᕆᓂᖅ (ᓯᕈᓯᓛᑦ ᐃᓕᓐᓂᐊᓕᓵᕐᑐᑦ ᐊᒻᒪ ᖁᑦᓯᓂᕐᓴᒧᑦ ᐃᓕᓐᓂᐊᕈᒪᔪᑦ), ᐃᖅᑲᓇᐃᔮᑦᓴᓂᑦ 
ᐱᓕᒻᒪᑦᓴᕐᕕᑦᓴᓂᓪᓗ (ᓴᓇᔨᐅᒋᐅᕐᓴᓂᖕᒧᑦ), ᐃᓪᓗᓕᕆᓂᖕᒧᑦ ᐊᒻᒪ ᓱᕈᓯᑯᓗᐃᑦ ᐃᓚᖏᓪᓗ ᐱᔨᑦᓯᕐᑕᐅᓂᖏᓐᓂᑦ. ᑖᒃᑯᐊ 
ᐱᔨᑦᓯᕈᑏᑦ ᐊᑐᐃᓐᓇᐅᔭᕆᐊᓖᑦ ᑕᒪᐃᓐᓄᓕᒫᑦᓯᐊᖅ ᐃᓄᓐᓄᑦ ᓄᓇᖃᕐᑐᓄᑦ ᑲᓇᑕᐅᑉ ᐊᒡᒍᕐᓯᒪᓂᖏᓐᓂ ᐳᕌᕕᓐᓯᓂ 
ᐅᑭᐅᖅᑕᖅᑐᒥᓘᓐᓃᑦ ᐊᒻᒪ ᐊᑐᐃᓐᓇᐅᑦᓯᐊᕐᓗᑎᑦ ᐅᖃᐅᓯᕐᖓᐅᑎᒥᒍᑦ;     

f. ᐋᒡᒑᕐᑕᐅᓗᑎᑦ ᐊᓪᓚᓅᖓᔪᑦ ᐱᔨᑦᓯᕈᑏᑦ “ᓈᒻᒪᑦᑐᑦ”ᓚᔭᐅᑐᐃᓐᓇᐸᑦᑐᑦ ᐃᓄᓐᓄᑦ ᐊᑐᕋᑦᓴᕈᓗᐃᑦ; ᑕᒪᒃᑯᐊᓕ 
ᐱᔨᑦᓯᕈᑎᖏᑦ ᐅᖃᐅᓯᖃᑎᒋᙱᒻᒪᕆᒃᑲᑦᑎᒍ, ᐃᓕᖅᑯᓯᖃᑎᒋᓇᒋᑦ ᐅᕝᕙᓘᓐᓃᑦ ᐱᖅᑯᓯᖃᑎᒋᙱᑕᕗᑦ ᐃᓄᑦᑎᑐᑦ 
ᐊᒻᒪ ᐋᖅᑭᑦᓱᕐᑕᐅᓯᒪᙱᑦᓯᐊᕐᑐᑦ ᐃᓄᐃᑦ ᑕᑯᓐᓇᕐᑕᖓᑎᒍᑦ ᐃᓱᒪᖅᓴᖅᓯᐅᕐᓯᒪᒋᐊᓖᑦ ᐃᓄᐃᑦ ᓯᕗᓕᖏᓐᓃᙶᕐᑐᓂᑦ 
ᓯᓚᑎᑦᓯᓐᓄᑦ ᓄᓇᐃᖅᑕᐅᓯᒪᓂᒃᑯᑦ ᐊᑦᓱᕈᕐᑕᐅᓯᒪᓂᑦᑐᓐᓂᑦ ᐊᒻᒪ ᐃᓄᐃᑦ ᐊᑲᐅᓯᓴᕐᓂᒃᑯᑦ ᒪᒥᓴᕆᐊᖃᕐᓂᖏᓐᓂᑦ 
(ᐸᐅᒃᑑᑎᑦ et al n.d., 39-40) 

ᑕᕝᕙᓂ ᑐᓂᔭᑦᑎᓐᓂ, ᐸᐅᒃᑑᑎᑦ ᑲᓱᖅᑎᑦᓯᓯᒪᔪᑦ ᑭᙳᒪᔭᖏᓐᓂᑦ ᐃᓕᖅᑯᓯᑐᖃᒃᑯᑦ ᓇᓕᖅᑯᓯᒪᔪᓂᑦ ᐃᓪᓗᑕᖃᕆᐊᖃᕐᓂᖓᓂᑦ 
ᖃᓄᖅᑑᕈᑕᐅᖁᓪᓗᒋᑦ ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ ᑐᐊᕕᕐᓇᕐᓯᓂᖓᓄᑦ, 
ᑕᐃᒫᖕ ᐱᔨᑦᓯᕐᑎᖃᑦᓯᐊᕐᐸᑕ ᐃᑲᔫᑎᓪᓚᕆᐅᒐᔭᕐᖓᑕ ᑲᑉᐱᐊᓇᕐᑐᒦᖁᓇᒋᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᓂᑦ ᐊᐃᑉᐸᖃᕈᓯᓖᑦ ᖃᓪᓗᓈᓂ ᓄᓇᖃᖅᑐᑦ. ᐸᐅᒃᑑᑎᑦ ᓇᓗᓇᐃᕐᓯᓯᒪᔪᑦ ᐃᓪᓗᑭᑦᓴᓗᐊᕐᓂᖅ 
ᐱᓗᖅᑯᑕᐅᓂᖅᐹᖑᕙᒻᒪᑦ ᐃᓄᐃᑦ ᐃᓚᒌᑦ ᓂᖓᖃᑦᑕᐅᑎᕙᓐᓂᖏᓐᓄᑦ (ᐸᐅᒃᑑᑎᑦ et al n.d., 37).

ᐱᒻᒪᕆᐅᓂᖓ ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᐱᔨᑦᓯᕐᑎᖃᕆᐊᖃᕐᓂᖅ ᐅᖃᐅᓯᐅᓕᖅᑭᑦᑖᓯᒪᔪᖅ ᐊᑭᐊᔪᑐᑦ ᐊᓯᖏᓐᓂ 
ᖃᐅᔨᓴᕐᑕᐅᓂᑯᓂ. ᐆᑦᑑᑎᒋᓗᒍ, ᑲᓇᑕᒥ ᑐᑭᓯᒋᐊᕐᕕᐅᓯᒪᔪᑦ ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ 
ᐊᕐᓇᑦ ᓂᕕᐊᖅᓯᐊᓪᓗ’ 2019ᒥ ᐅᓂᒃᑳᖏᓐᓂ “ᐅᑎᖅᑎᑦᓯᓂᖅ ᓴᙱᓂᕐᒥᑦ ᐃᓂᑦᓴᒥᓪᓗ: ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᑲᓇᑕᒥ 
ᑐᑭᓯᒋᐊᕐᕕᐅᓯᒪᔪᑦ ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᑦ ᓂᕕᐊᖅᓯᐊᓪᓗ” 2019 ᐊᓚᒡᒐᐃᑎᑦᓯᔪᖅ 
ᐃᓄᐃᑦ ᐊᕐᓇᐃᑦ ᓄᓕᐊᕐᓂᖕᒧᑦ ᓂᐅᕕᐊᑦᓴᐅᕙᑦᑐᑦ ᐃᑲᔪᕐᑎᑖᕋᓱᒃᑲᓗᐊᕐᑐᑎᑦ ᖃᓪᓗᓈᓂ, “ᑐᑭᓯᐅᒪᔭᐅᑦᓯᐊᖃᑦᑕᖏᒻᒪᑕ ᐃᓄᐃᑦ 
ᐃᓕᖅᑯᓯᖓᑦ ᐊᒻᒪ ᓯᕗᓕᖏᓐᓃᙶᕐᑐᑦ ᐊᑐᖅᓯᒪᔭᖏᑦ ᐱᓗᖅᑯᑕᐅᒧᑦ ᐊᑭᕋᕐᑑᑎᓕᕈᑕᐅᖔᕐᐸᒻᒪᑕ ᐃᓄᓐᓄᑦ ᐊᕐᓇᓄᑦ ᐊᒻᒪ 
ᐃᑲᔪᕐᑎᐅᒐᓱᑦᑑᒐᓗᐊᓄᑦ” (ᑐᑭᓯᒋᐊᕐᕕᐅᓯᒪᔪᑦ ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ 
2019, 368). ᐃᓄᐃᑦ ᐊᕐᓇᐃᑦ ᐃᑲᔪᕐᑕᐅᒋᐊᓕᓪᓚᕇᑦ ᐊᑦᓱᕈᕐᑐᑦ ᐃᑲᔪᕐᑕᐅᖏᓚᕿᕙᑦᑐᑦ. ᓄᐳᕼᐃᐅᕈ ᑭᓯᒑᒥᐅᑉ ᐅᓂᒃᑳᖏᓐᓂ 
2008ᓕᓴᑦ “ᐊᖏᕐᕋᖃᙱᑦᑐᑦ ᐃᓄᐃᑦ ᒪᓐᑐᓕᐊᒥ” ᓇᓗᓇᐃᕐᓯᓯᒪᔪᑦ ᖃᓄᖅ ᓄᓇᖃᖅᑳᕐᓯᒪᔪᓄᑦ ᑐᙵᓱᕝᕕᒃ ᒪᓐᑐᓕᐊᒥ, ᐊᒻᒪ 
ᑲᑐᔾᔨᖃᑎᒌᖏᑦ ᒪᓐᑐᓕᐊᒥ ᐃᓄᐃᑦ ᐃᑲᔪᕐᐸᒻᒪᑕ ᓄᓇᓕᕐᔪᐊᓃᑦᑐᓂᑦ ᐃᓄᓐᓂᑦ ᒪᓐᑐᓕᐊᒥ ᑕᒪᑐᒪᓂ ᐊᖏᕐᕋᖃᙱᑦᑐᓂᑦ, ᑭᓯᐊᓂᓕ 
ᐃᓄᐃᑦ ᐱᙳᐊᕕᑦᓴᖓᓂᑦ ᑲᑎᕝᕕᖃᕆᐊᖃᓕᕐᑐᑦ. ᑖᓐᓇ ᖃᐅᔨᓴᕐᑕᐅᓂᑯ ᐊᕐᕌᒍᑦ ᖁᓕᑦ ᑕᓪᓕᒪᓪᓗ (15) ᐊᓂᒍᕐᓯᒪᓕᕐᑑᒐᓗᐊᑦ, 
ᓱᓕ ᑲᑎᕝᕕᑕᖃᙱᑦᑐᖅ ᑭᙴᒪᔭᐅᓯᒪᔪᒥᑦ. ᕕᓂᐱᒡᒥ, ᑐᙵᓱᒋᑦ ᑎᒥᖓᑦ ᐆᑦᑑᑎᑦᓯᐊᕙᒃ ᐃᓄᓐᓄᑦ−ᑐᕌᖓᓪᓚᑦᑖᕐᑐᖅ 
ᐃᑲᔫᑎᑦᓴᓂᑦ ᐊᑐᐃᓐᓇᓖᑦ ᐱᙳᕐᑎᑕᐅᓚᐅᕐᓯᒪᔪᖅ ᐊᕐᕌᒍᖓᓂ 2017 ᓄᓇᖃᖅᑐᓄᑦ ᖃᓪᓗᓈᓂ ᐃᓄᓐᓄᑦ ᐅᔾᔨᕈᓱᓚᐅᕋᒥ 
ᑕᐃᒫᖕ ᐃᑲᔪᕐᑎᑕᖃᕆᐊᓕᒃ (ᕼᐋᑉᓴᓐ 2020). ᑐᙵᓱᒋᑦ—ᑐᑭᓕᒃ “ᑐᙵᓱᖏᑦ” ᐃᓄᒃᑎᑐᑦ—ᐃᑲᔪᕐᐸᑦᑐᑦ ᐋᓐᓂᐊᕐᑐᓕᕆᓂᖕᒧᑦ 
ᐃᓄᓕᕆᓂᖕᒧᓪᓗ ᐊᑲᐃᓪᓕᐅᕈᑎᖃᕐᑐᖃᕐᐸᑦ, ᐃᓪᓗᓕᕆᓂᖕᒧᑦ, ᐃᖅᑲᓇᐃᔮᑦᓴᓄᑦ, ᐊᒻᒪ ᑮᓇᐅᔭᓕᐅᕐᓂᖕᒧᑦ ᐊᒻᒪ ᐊᐅᓚᑕᐅᓪᓗᓂ 
ᐃᓕᖅᑯᓯᕐᑎᒍᑦ ᐅᖃᐅᓯᕐᑎᒍᓪᓗ ᐃᑲᔫᑎᓂᑦ.   

ᐃᓚᖓᑦ ᐱᔾᔪᑕᐅᔪᖅ ᐃᓄᓐᓂᑦ-ᓯᕗᓕᕐᑎᖃᕐᓗᑎᑦ ᖃᓄᖅᑑᖁᔨᓂᖏᑦ ᐋᖅᑮᒍᑎᑦᓴᓄᑦ ᐱᒻᒪᕆᐅᑎᑕᐅᕗᖅ ᐅᐱᓐᓇᕋᓂ 
ᐃᓄᐃᑦ ᖃᐅᔨᒪᓂᖅᐹᖑᒻᒪᑕ ᓄᓇᒥᓐᓂᖕ ᖃᓄᕐᓗ ᐋᖅᑭᐅᒪᔪᓐᓇᕐᒪᖔᑕ ᐃᒻᒥᓄᑦ. ᐊᕐᕌᒍᖓᓂ 2021 ᐅᓂᒃᑳᓕᐊᑦ ᑲᓇᑕᐅᑉ 
ᑲᑎᒪᔨᕐᔪᐊᖏᓐᓄᑦ “ᓄᓇᖃᖅᑳᖅᓯᒪᔪᓄᑦ ᐃᓪᓗᑦᓴᑦ: ᐊᖏᕐᕋᒧᑦ ᑐᕌᕐᓂᖅ” ᐃᖅᑲᓇᐃᔭᕐᑐᓕᕆᔨᒃᑯᓐᓄᑦ, ᐱᓕᒻᒪᑦᓴᐃᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ ᐊᒻᒪ ᑎᒥᒧᑦ ᐱᒡᒐᕐᑐᓕᕆᔩᑦ ᑲᑎᒪᔨᕋᓛᖏᑦ (ᑲᐃᓯ 2021) ᓇᓗᓇᐃᕐᓯᓚᐅᕐᑐᖅ ᑕᐃᒪᐃᓕᖓᓂᑦ 
ᓇᓗᓇᐃᕐᓯᓯᒪᑦᓯᐊᕐᖓᑕ ᖃᓄᑎᒋ ᓄᓇᖃᖅᑳᕐᓯᒪᔪᓂᑦ−ᓯᕗᓕᕐᑎᓖᑦ ᐃᓪᓗᓕᕆᓂᖕᒧᑦ ᐋᖅᑮᑦᓯᐊᓲᖑᓂᖏᓐᓂᑦ. ᐅᓂᒃᑳᑦ 
ᓇᓗᓇᐃᕐᓯᓯᒪᑦᓯᐊᕐᑐᑦ ᑕᐃᒫᖕ ᓄᓇᖃᖅᑳᖅᓯᒪᔪᓂᑦ-ᓯᕗᓕᕐᑎᖃᕐᓂᖅ ᑐᑭᓕᒃ ᐃᓪᓗᑦᓴᑦ “ᐋᖅᑭᑉᐹᓪᓕᕈᑕᐅᓂᐊᕐᑐᑦ ᓴᓇᔭᐅᒋᐊᓖᑦ 
ᑎᑎᕋᐅᔭᕐᑕᐅᓂᖏᑦ, ᐊᐅᓚᑕᐅᓂᖏᑦ, ᒥᐊᓂᕆᔭᐅᓂᖏᑦ, ᐊᓪᓚᕝᕕᑎᒍᑦ, ᐊᐅᓚᑦᑎᔨᖏᑎᒍᑦ ᐊᒻᒪ ᑲᔪᓯᑎᑕᐅᓗᑎᑦ 
ᓄᓇᖃᖅᑳᖅᓯᒪᔪᓄᑦ”; ᐊᔾᔨᒌᖏᑦᑐᕈᓘᔭᐅᒻᒪᑕ ᓄᓇᖃᖅᑳᓯᒪᔪᑦ ᓲᕐᓗ ᐊᕐᓇᐃᑦ ᖃᓄᖅᑑᖃᑕᐅᕙᑦᑐᖅ ᐋᖅᑭᑉᐹᓪᓕᕈᑎᑦᓴᓄᑦ; ᐊᒻᒪ 
ᓄᓇᖃᖅᑳᕐᓯᒪᔪᑦ ᑲᑎᒪᔨᕐᔪᐊᓂ ᐃᓂᖃᕐᑎᑕᐅᒻᒪᑕ ᑲᑎᒪᖃᑕᐅᕙᑦᑐᑎᑦ ᒐᕙᒪᒐᓛᓗᐃᑦ ᐋᖅᑭᑦᓱᐃᓕᕋᐃᒻᒪᑕ ᑎᑎᕋᐅᔭᕐᓯᒪᓂᑦᓴᖏᓐᓂᑦ 
ᐃᓪᓗᑦᓴᑦ ᖃᓄᖅ ᐋᖅᑭᐅᒪᓂᐊᕐᒪᖔᑕ (ᑲᐃᓯ 2021, 44). ᐃᓄᓐᓄᑦ, ᑐᑭᑖᖅᑐᖅ ᐃᓄᓐᓂᑦ-ᓯᕗᓕᕐᑎᖃᕐᓂᖅ ᐊᒻᒪ 
ᓄᓇᖃᖅᑳᖅᓯᒪᙱᑦᑐᓄᑦ ᓯᕗᓕᕐᑎᖃᙱᖔᕐᓗᑎᑦ ᐃᓪᓗᓕᕆᓂᖕᒧᑦ ᐋᖅᑭᑉᐹᓪᓕᕈᑎᑦᓴᓂᑦ.     

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

57 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐸᐅᒃᑑᑎᑦ ᓇᓗᓇᐃᕐᓯᓯᒪᓕᕐᑐᑦ ᐊᑐᐃᓐᓇᐅᒋᐊᖃᓕᕐᖓᑕ ᐃᓄᓐᓄᑦ−ᑐᕌᖓᓪᓚᑦᑖᕐᑐᑦ ᐱᔨᑦᓯᕈᑏᑦ ᓇᓗᓇᐃᕐᓯᒪᑦᓯᐊᕐᓗᑎᑦ 
ᐊᕐᓇᓅᖓᔪᑦ ᐊᖑᑎᓅᖓᔪᓪᓗ, ᐱᓗᐊᕐᑐᒥᖕ ᓇᓗᓇᐃᕐᓯᒪᑦᓯᐊᕐᓗᒋᑦ ᐱᔨᑦᓯᕈᑏᑦ ᐃᓄᓐᓄᑦ ᐊᕐᓇᓄᑦ ᐊᒻᒪ ᐊᕐᓇᓄᑦ ᐊᖑᑎᓄᓪᓗ 
ᐃᓕᖅᑯᓯᖃᑎᒌᖏᑦᑐᓄᑦ ᐊᐃᑉᐸᖃᕈᓯᖏᑦ. ᐸᐅᒃᑑᑎᑦ 2022ᒥ ᐅᓂᒃᑳᖏᓐᓂ “ᑲᓇᑕᒥ ᓄᓇᓕᕐᔪᐊᓂ ᐃᓄᐃᑦ ᐊᖏᕐᕋᖃᙱᑦᑐᑦ 
ᐃᓪᓗᑭᑦᓴᕐᓂᖏᓪᓗ” ᓇᓗᓇᐃᕐᓯᓚᐅᕐᑐᑦ ᒫᓐᓇ ᐱᑕᖃᙱᓗᐊᓪᓚᕆᒻᒪᑦ 2SLGBTQQIA+ ᐊᕐᓇᐅᔭᑦ ᐊᖑᑕᐅᔭᓪᓗ + 
ᐊᕐᓇᐅᔭᓄᑦ ᐊᖑᑕᐅᔭᓄᓪᓗ ᐃᑲᔫᑎᑦᓴᓂᑦ (31), ᐃᓕᖅᑯᓯᕐᑎᒍᑦ ᐃᑲᔫᑎᑦᓴᓂᑦ ᐃᓄᐃᑦ ᐊᕐᓇᐃᑦ ᐊᒻᒪ ᐃᓄᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ ᓂᖓᖅᑕᐅᕙᑦᑐᑦ, ᐊᒻᒪ ᓇᓗᓇᐃᕐᓯᒪᑦᓯᐊᕐᓗᑎᑦ ᐊᕐᓇᐃᑦ ᑐᕌᖓᔪᓂᑦ ᑲᓇᑕᒥ, ᓲᕐᓗ 
“ᐊᐳᕈᑎᖃᕈᓐᓃᕐᔫᒥᑎᑕᐅᓗᑎᑦ ᐊᑲᐃᓪᓕᐅᕈᑎᓄᑦ ᐊᒻᒪ ᐋᓐᓂᖅᑎᕐᑕᐅᖏᔾᔫᒥᓂᐊᕐᖓᑕ ᐃᓪᓗᑕᖃᐅᓕᕐᐸᑦ ᐊᑲᕐᕆᕕᑦᓴᖏᓐᓂᑦ 
ᐊᕐᓇᐃᑦ ᐊᒻᒪ ᐊᕐᓇᐅᔭᑦ ᐊᖑᑕᐅᔭᓪᓗ” (27). “ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑐᑭᓯᒋᐊᕐᕕᒻᒥᓂᖏᓐᓂᑦ ᐅᓂᒃᑳᑦ ᓄᓇᓕᕐᔪᐊᓂᑦ, 
ᐃᓄᒋᐊᙱᓂᕐᓴᓃᑦᑐᑦ ᐊᒻᒪ ᐅᑭᐅᖅᑕᖅᑐᒥ ᓄᓇᖃᖅᑳᕐᓯᒪᔪᑦ ᐃᓪᓗᓕᕆᓂᖕᒧᑦ ᐸᕐᓇᐅᑏᑦ” (ᐸᐅᒃᑑᑎᑦ 2023) ᐃᓚᓕᐅᔾᔭᐅᓯᒪᔪᑦ 
ᓯᕗᓂᐊᒍᑦ ᖃᐅᔨᓴᕐᑕᐅᔪᒥᓂᕐᓂᑦ ᐊᑐᓕᖁᔨᓯᒪᒻᒪᑕ “ᓇᓗᓇᐃᕐᑐᕐᓗᒋᑦ ᐃᓪᓗᑦᓴᖃᕆᐊᖃᕐᓂᖅ ᑐᑭᓯᒋᐊᕐᕕᒋᔪᒪᔭᑦᑎᓐᓂᑦ 
ᑲᑎᙵᕙᑦᑐᓂᑦ ᓲᕐᓗ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ” (13) ᐊᒻᒪ 
ᐋᖅᑭᑉᐹᓪᓕᕐᓗᓂ ᐃᓯᕈᓐᓇᕐᑎᑕᐅᓂᖏᑦ ᐊᑦᑕᓇᙱᑦᑐᒧᑦ ᐊᒻᒪ ᐊᑭᑭᔾᔫᒥᔪᓂᑦ ᐃᓪᓗᖃᕐᑎᑦᓯᓂᖅ ᐃᓄᓄᑦ ᐊᕐᓇᓄᑦ ᐊᒻᒪ ᐊᕐᓇᐃᑦ 
ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓕᓐᓄᑦ” (25) ᑭᙴᒪᔭᖏᓐᓂᑦ ᑖᒃᑲᐊ ᐃᓚᒌᑉᐸᑦᑐᑦ ᐊᑐᐃᓐᓇᖃᖁᓪᓗᒋᑦ 
ᐱᖃᓯᐅᑎᓗᒋᑦ ᑐᐊᕕᕐᓇᕐᑐᖃᕐᑎᓪᓗᒍ ᓇᓕᕌᕐᕕᑦᓴᖃᖁᓪᓗᒋᑦ ᐊᐃᕕᑦᓴᓂᑦ ᐊᒻᒪ ᐃᓪᓗᐃᑦ ᐊᑭᖏᓐᓄᑦ ᐃᑲᔫᑎᑦᓴᓂᑦ. ᑐᑭᑭᓯᒪᓂᒃᑯᑦ 
ᐊᒥᓱᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᐃᓪᓗᑦᓴᖃᙱᑦᑐᑦ ᑕᕝᕙᑦᓴᐃᓐᓇᖅ 
ᖁᐊᖅᓵᕐᓂᑰᒧᑦ ᐊᑦᓱᕈᕐᑐᐋᓗᐃᑦ ᓂᖓᕐᑕᐅᓂᑯᓪᓗ, ᐸᐅᒃᑑᑎᑦ ᐊᑐᓕᖁᔨᒃᑲᓂᕐᓯᒪᔪᑦ ᐊᒥᓱᕈᕆᐊᕐᑕᐅᖁᓪᓗᒋᑦ “ᐊᑐᐃᓐᓇᐅᔪᑦ 
ᐃᓕᖅᑯᓯᕐᑎᒍᑦ ᑐᑭᓯᐅᒪᔪᓂᑦ ᑕᒪᒃᑮᓯᒪᔪᓂᓪᓗ ᐱᔨᑦᓯᕐᑎᖃᖁᓪᓗᑕ” ᖃᓄᖅᑑᖅᓯᒪᔪᓂᑦ “ᑲᑎᑦᓯᓯᒪᒧᑦ ᐸᑎᒻᒥᑖᕐᑐᓂᑦ ᐱᔾᔪᑎᖃᕐᑐᑎᑦ 
ᐊᑦᓱᕉᑕᐅᓕᕐᐸᒻᒪᑕ ᖁᐊᖅᓵᕐᓯᒪᔪᓄᑦ ᓂᖓᕐᑕᐅᓂᑯᓄᓪᓗ, ᓲᕐᓗ ᐊᔪᖅᓴᒧᑦ, ᓇᓗᖅᑯᑎᒧᑦ ᐊᒻᒪ ᐊᑐᐃᓐᓇᖃᙱᒧᑦ ᐃᓕᓐᓂᐊᕐᕕᑦᓴᒥᑦ 
ᐃᖅᑲᓇᐃᔮᑦᓴᓂᓪᓘᓐᓃᑦ” (ᐸᐅᒃᑑᑎᑦ 2023, 28). ᑕᕝᕙᓂᓕ, ᐸᐅᒃᑑᑎᑦ ᑕᑎᒋᔭᐅᓂᒃᑯᑦ ᖃᓄᖅᑑᖁᔨᕗᑦ ᑐᑭᒧᐊᖅᓯᐊᕐᑐᓂᑦ ᐊᒻᒪ 
ᑕᒪᒃᑮᓯᒪᔪᓂᑦ ᐱᔭᕐᓂᖏᑦᑐᓂᑦ ᐃᖅᑲᓇᐃᔮᖑᖁᓪᓗᒋᑦ ᐃᓚᒋᔭᐅᓗᑎᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪ ᓄᓇᓖᑦ ᑲᑐᔾᔨᖃᑎᒌᖏᑦ 
(ᐸᐅᒃᑑᑎᑦ 2023, 28).  

ᐊᑐᐃᓐᓇᖃᕆᐊᖃᕐᓂᖅ ᐃᓕᖅᑯᓯᕐᑎᒍᑦ ᓴᓇᐅᒪᔪᓂᑦ ᐃᓪᓗᑦᓴᓂᑦ   

ᐃᓪᓗᓕᕆᓂᖕᒧᓪᓕ ᐱᔨᑦᓯᕈᑏᑦ ᐃᑲᔫᑎᑦᓴᓪᓗ ᐊᑑᑎᖃᑦᓯᐊᓂᐊᕐᐸᑕ ᐃᓄᓐᓄᑦ ᐊᕐᓇᓄᑦ ᐊᒻᒪ ᐊᕐᓇᓄᑦ ᐊᖑᑎᓄᓪᓗ 
ᐃᓕᖅᑯᓯᖃᑎᒌᖏᑦᑐᓂᑦ ᐊᐃᑉᐸᖃᕈᓯᓕᓐᓄᑦ, ᐃᓕᖅᑯᓯᑐᖃᕐᑎᒍᑦᑕᐅᖅ ᓴᓇᓯᒪᒋᐊᖃᕐᒥᔪᑦ, ᐊᒻᒪᓗᑦᑕᐅᖅ ᐊᕐᓇᒧᑦ ᐊᖑᒻᒧᓪᓗ 
ᑐᕌᖓᔪᓂᑦ. ᐱᖃᓯᐅᔾᔨᓯᒪᓗᑎᑦ ᐱᒻᒪᕆᐅᓂᖓᓂᑦ ᐃᓄᓐᓂᑦ−ᓯᕗᓕᕐᑎᖃᕐᓗᑎᑦ ᐃᑲᔫᑎᑦᓴᓕᐅᕆᐊᓖᑦ ᐃᓚᓕᐅᔾᔨᓯᒪᔪᓂᑦ ᐃᓄᐃᑦ 
ᐱᓐᓇᕆᔭᖏᓐᓂᑦ ᐅᑉᐱᕆᔭᒥᒍᑦ ᐃᓕᖅᑯᓯᕐᒥᒍᓪᓗ ᐃᓅᓯᕐᒥᓂ, ᓲᕐᓗ ᐱᑕᖃᕆᐊᖃᕐᓂᖓ ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᐱᔨᑦᓯᕈᑎᓂᑦ 
ᓇᓗᓇᐃᕐᑕᐅᓯᒪᓪᓗᑎᑦ ᐃᓚᖏᓐᓂ ᑕᑉᐹᓂ. ᐃᓪᓗᐃᑦ ᐋᖅᑭᐅᒪᓂᖏᑦ ᓴᓇᓯᒪᒋᐊᓖᑦ ᐃᓄᐃᑦ ᑭᙴᒪᔭᖏᑎᒍᑦ, ᐱᓗᐊᕐᑐᒥᖕ ᐊᕐᓇᓄᑦ 
ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓕᓐᓄᑦ. 

ᑳᑦᑎᓖᑦ ᓈᑦᔅ ᐊᒻᒪ ᑕᐃᐋᓐ ᑭᓐᓇᓐ ᓇᓗᓇᐃᕐᓯᓯᒪᔪᑦ ᐃᓕᖅᑯᓯᕐᑎᒍᑦ ᓈᒻᒪᑦᑐᑦ ᐃᓄᓐᓄᑦ ᐃᓪᓗᑦᓴᑦ ᐃᒫᖕ “ᐃᓪᓗᖃᕐᑎᑕᐅᓗᑎᑦ ᐃᓄᓐᓄᑦ 
ᐃᓚᒌᓄᑦ ᑲᑎᙵᕕᐅᔪᓐᓇᕐᑐᓂᑦ ᖃᓄᐃᓕᐅᕐᑐᖃᕐᑎᓪᓗᒍ ᐊᒻᒪ ᐱᖅᑯᓯᖏᓐᓄᑦ ᐊᒻᒪ ᐃᓱᒪᒋᔭᐅᒋᐊᕐᓗᑎᑦ ᐃᓪᓗᓕᐅᕈᓯᖏᑦ” (2011, 
36). ᒫᓐᓇᓕ, ᐃᓪᓗᓕᐊᖑᕙᑦᑐᑦ ᖃᓪᓗᓈᓂ ᓴᓇᔭᐅᕙᒻᒪᑕ ᐃᓄᑭᑦᑐᑯᓗᓐᓄᑦ ᐃᓪᓗᑦᓴᒫᖑᓪᓗᑎᑦ ᐱᕕᑭᓗᐊᕐᑐᓂᑦ ᐃᓄᓐᓄᑦ ᐃᓚᒌᓄᑦ 
ᐃᓄᒋᐊᒐᔪᓐᓂᖏᓐᓄᑦ ᐊᒻᒪ ᐃᓗᐃᑦ ᐋᖅᑭᐅᒪᓂᖏᑕ ᖃᓇᖏᑦ (ᓇᑦᔅ ᐊᒻᒪ ᑭᓇᓐ 2011). ᐅᑭᐅᖅᑕᖅᑐᒥ ᐃᓪᓗᓕᐊᖑᔭᑦᑐᑦ 
ᒪᓕᑉᐸᒻᒥᔪᑦ ᓴᓇᔭᐅᓂᖏᑦ, ᑐᑭᓕᒃ ᐊᒥᓲᓂᕐᓴᑦ ᐃᓪᓗᐃᑦ ᐃᓄᐃᑦ ᓄᓇᖓᓂ ᓇᓕᖅᑯᓯᒪᓐᖏᑦᓯᐊᕐᖓᑕ ᖃᐅᑕᒫᑦ ᐃᓄᐃᑦ ᐃᓅᓯᖏᓐᓄᑦ, 
ᐃᓄᐃᑦ ᐃᓪᓗᖃᓲᖑᒻᒪᑕ ᐊᕙᑎᐊ ᐊᔾᔨᒋᙱᑦᓯᐊᕐᑕᖓᓂᑦ ᔫᕋᑉᒥᐅᑦ−ᑲᓇᑕᒥᐅᑦ ᖃᓪᓗᓈᑦ ᐃᓪᓗᖃᕈᓯᖏᓐᓂᑦ, ᓲᕐᓗ “ᓇᑦᓯᕐᓂᑦ 
ᐱᓚᕝᕕᖃᕆᐊᓖᑦ ᐳᓛᕐᕕᒻᒥ, ᑐᖅᑯᐃᓲᖑᓂᖏᑦ ᓇᑦᓯᒥᓂᕐᓂᑦ ᐅᕕᓂᕐᓂᐊᕐᕕᒻᒥ, ᐊᑐᖅᑕᐅᒐᔪᑦᑐᑦ ᓂᕆᕖᑦ ᓵᖏᑦ ᓴᓇᕕᐅᓪᓗᑎᑦ, ᐊᒻᒪ 
ᖃᒧᑕᐅᔭᓂᑦ ᐊᐅᓚᐅᑎᓕᐅᓲᖑᓪᓗᑎᑦ ᐃᓪᓘᑉ ᐃᓗᐊᓂ” (ᑖᓴᓐ 1995, 79). ᐃᓪᓗᐃᑦ ᐱᕕᑭᒐᔪᒻᒪᑕ ᑕᐃᒫᖕ ᐃᓄᒋᐊᓪᓗᓂ ᑲᑎᕝᕕᑦᓴᒥᑦ 
ᖃᓄᐃᓕᐅᕈᓘᔭᕐᓂᐊᕐᓗᓂ.    

ᐃᓪᓗᐃᑦ ᐊᙳᑎᔪᓐᓇᖁᓪᓗᒋᑦ ᑭᙴᒪᔭᖏᓐᓂᑦ ᐃᓄᐃᑦ, ᐃᓪᓘᑉ ᓴᓇᒪᓂᖓᑕ ᐋᖅᑭᐅᒪᓂᖓ ᐊᖏᕐᕋᕆᔪᒥᓇᕆᐊᓕᒃ ᐃᓄᓐᓄᑦ 
ᑲᑉᐱᐊᓱᙱᓪᓗᑎᑦ ᐃᓪᓗᖃᑦᓯᐊᕐᓂᐊᕐᖓᑕ ᐊᒻᒪ ᑲᔪᖏᕐᑐᕐᓗᒋᑦ ᐊᖏᕐᕋᒥ ᐃᓕᖅᑯᓯᕐᑎᒍᓪᓗ ᖃᓄᐃᓕᐅᕐᑎᑦᓯᔪᓐᓇᕐᖓᑕ 
ᖁᕕᐊᓱᐊᓗᑎᑦ ᐱᒻᒪᕆᐅᓂᖓᓄᑦ ᐃᓄᐃᑦ ᐃᓕᖅᑯᓯᖓᓄᑦ (ᐱᐅᕋᓐ et al 2020; ᐱᐅᕈᓪ, ᕇᕙ, ᑐᐳᕆᔅᓂ, ᐊᒻᒪ ᐱᓕᐊᑦᓱᕐ 
2020). ᐸᐅᒃᑑᑎᑦ ᓇᓗᓇᐃᕐᓯᓯᒪᒻᒪᑕ, ᐃᓄᐃᑦ ᐃᓕᖅᑲᓯᖓᑦ ᓱᓕ ᓴᙱᔪᐊᓘᖕᒪᑦ ᐅᑭᐅᖅᑕᖅᑐᒥ, ᐊᒥᓱᑦ ᐱᕕᑦᓴᐃᑦ ᐃᓅᓱᑦᑐᓄᑦ 
ᐃᓕᓐᓂᐊᕈᓐᓇᖁᓪᓗᒋᑦ ᐱᐅᓯᑐᖃᒃᑯᑦ ᐱᓕᒻᒪᑦᓴᕆᐊᓕᓐᓂᑦ ᓲᕐᓗ ᐊᓯᕙᕐᓂᖅ ᐃᖃᓪᓕᐊᓂᕐᓗ, ᐊᐅᓪᓚᕐᓯᒪᓗᓂ ᐃᖏᕐᕋᕕᑦᓯᐊᕙᓐᓂᑦ, 
ᖃᓄᖅ ᐊᓐᓄᕆᔾᔨᐅᕈᓐᓇᕐᒪᖔᑕ ᐊᒻᒪ ᐱᒻᒪᕆᐅᓂᖓᓂᑦ ᐊᕙᑎᒥᑦ ᐸᖅᑭᑦᓯᐊᕆᐊᖃᕐᓂᖅ ᓄᓇᒥᐅᑕᐃᓪᓗ ᐃᖅᑲᒋᑦᓯᐊᕐᓗᒋᑦ 
ᐃᑉᐱᒋᑦᑎᐊᕐᓂᒃᑯᑦ” (ᐸᐅᒃᑑᑎᑦ 2006, 6). ᓴᙱᓂᖓ ᑲᔪᓯᓯᒪᓂᖓᓗ ᐃᓄᐃᑦ ᐃᓕᖅᑯᓯᖓᑦ ᑐᙵᕕᐅᒻᒪᑦ ᐃᓅᓯᕐᒧᑦ, 

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

58 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐃᓚᓕᐅᑎᓪᓗᒋᑦ ᐃᓂᑦᓴᖃᑦᓯᐊᕆᐊᖃᕐᓂᖅ ᐃᓕᖅᑯᓯᑐᖃᒃᑯᑦ ᖃᓄᐃᓕᐅᕈᓯᑦᑎᓐᓄᑦ ᐊᒻᒪᓗᑦᑕᐅᖅ ᐃᓚᒌᑦ ᑲᑎᙵᕕᑦᓴᖏᓐᓂᑦ. 
“ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑐᑭᓯᒋᐊᕐᕕᒋᓚᐅᕐᑕᖏᓐᓂᑦ ᐅᓂᒃᑳᑦ ᓄᓇᓕᕐᔪᐊᓂ, ᐃᓄᒋᐊᖏᓂᕐᓴᓂ ᐅᑭᐅᖅᑕᖅᑐᒥᓗ 
ᓄᓇᖃᖅᑳᖅᓯᒪᔪᑦ ᐃᓪᓗᓕᕆᓂᖕᒧᑦ ᐸᕐᓇᐅᑎᖏᓂ,” ᐸᐅᒃᑑᑎᑦ ᓇᓗᓇᐃᕐᓯᓯᒪᔪᑦ ᐃᓕᖅᑯᓯᑐᖃᒃᑯᑦ ᓈᒻᒪᑦᑐᓂᑦ ᐃᓪᓗᐃᑦ ᖃᓄᖅ 
ᑕᐅᑦᑐᖃᕋᔭᕐᒪᖔᑕ ᐃᓐᓄᑦ ᐊᕐᓇᓄᑦ, ᓇᐃᓈᕐᑐᒋᑦ ᑕᐃᒫᖕ,     

ᓄᑖᑦ ᐃᓪᓗᑦᓴᑦ ᐃᓄᓐᓄᑦ ᐊᕐᓇᓄᑦ ᓴᓇᓯᒪᒋᐊᓖᑦ ᓂᕿᓕᕆᕝᕕᖃᑦᓯᐊᕐᓗᑎᑦ ᐃᓕᖅᑯᓯᑐᖃᒃᑯᑦ ᐃᓄᐃᑦ ᓂᕿᓕᕆᔾᔪᓯᖏᑦ 
ᓂᕆᔾᔪᓯᖏᓪᓗ ᕿᑦᓯᕆᒍᓯᖏᓪᓗ ᒪᓕᓪᓗᒋᑦ. ᐱᖃᓯᐅᔾᔨᓯᒪᓗᑎᑦ ᐃᓚᓕᐅᔾᔨᓯᒪᓂᖅ ᐱᕕᑐᔪᒥᖕ ᐃᓄᐃᑦ 
ᓂᕿᖏᓐᓂᑦ ᓂᕿᒃᑯᕕᑦᓴᒥᑦ ᓇᑦᓯᒥᓂᕐᓄᑦ ᑐᑦᑐᒥᓂᕐᓄᓪᓗ, ᐊᒻᒪ ᓂᕿᓂᑦ ᓴᓗᒻᒪᖅᓴᐃᕕᒻᒥᑦ ᓂᖅᑎᐅᖅᕕᑦᓴᒥᓪᓗ.  
(ᐸᐅᒃᑑᑎᑦ 2023, 38)

ᐱᓪᓗᒋᓪᓕ ᐃᓚᒌᓄᑦ ᐋᖅᑭᑦᓯᒪᒋᐊᓖᑦ ᐃᓕᖅᑯᓯᕐᑎᒍᑦ ᐃᓪᓗᓕᐅᕐᓂᐊᐸᑕ, ᐸᐅᒃᑑᑎᑦ ᓇᓗᓇᐃᕐᓯᒋᐊᓪᓚᑦᑐᑦ ᐊᒥᓱᑦ ᐃᓪᓗᒥᐅᖃᑎᒌᑦ 
ᖃᓂᒌᓐᓂᕐᐹᖑᕙᑦᑐᑦ ᕿᑐᕐᖓᕇᑦ, ᑭᓯᐊᓂᑦᑕᐅᖅ ᐊᓯᖏᑦ ᐃᓚᔮᖏᑦ ᓄᓇᖅᑲᑎᖏᓐᓄᓪᓗ ᓇᔪᖅᑕᐅᕙᒻᒥᒻᒪᑕ 
ᓇᒦᕕᑦᓴᖃᙱᑦᑐᓄᑦ (2006, 26). ᐱᒻᒪᕆᐅᔪᖅ ᖃᐅᔨᒪᔭᐅᒋᐊᓕᒃ ᑕᐃᒫᖕ ᐃᓄᐃᑦ ᐱᐅᓯᑐᖃᕐᒥᒍᑦ ᐃᓕᖅᑯᓯᕐᓱᐃᓐᓇᕈᒪᔫᒐᓗᐊᑦ, 
ᑕᕝᕙᑦᓴᐃᓐᓇᕐᓗ ᐊᓯᔾᔨᕐᐸᓪᓕᐊᔪᓄᑦ ᓄᑖᓄᑦ ᓱᖏᐅᑎᒋᐊᖃᕐᒥᔪᑦ ᐊᓯᔾᔨᕐᓯᒪᓕᕐᑎᓪᓗᒍ ᐃᓚᒌᒍᓯᕗᑦ ᐃᓪᓗᐃᓪᓗ ᐋᖅᑭᐅᒪᓂᖏᑦ 
(ᐸᐅᒃᑑᑎᑦ 2006, 26). ᑕᒪᒃᑯᐊ ᐃᓱᒪᒋᒋᐊᕐᓗᒋᑦ, ᐃᓪᓗᐃᑦ ᖃᓇᖏᑦ ᑐᙵᕕᖏᓪᓗ ᐃᓱᒪᒋᐊᓖᑦ ᐱᐅᓯᑐᖃᕐᒥᑦ ᐊᒻᒪ ᒫᓐᓇ 
ᐃᓚᒌᓄᑦ ᐃᓕᖅᑯᓯᐅᓕᕐᑐᒥᑦ ᐊᒻᒪ ᐳᓛᖃᑎᒌᒍᓰᓪᓗ ᐃᓱᒪᖅᓴᖅᓯᐅᕈᑕᐅᓗᑎᑦ.      

ᓱᓕᒃᑲᓐᓂᖅ, ᐃᓪᓗᐃᑦ ᓈᒻᒪᓈᕐᓯᒪᖁᓪᓗᒋᑦ ᐃᓄᓐᓄᑦ ᐊᕐᓇᓄᑦ ᐱᓗᐊᕐᑐᒥᑦ, ᐸᐅᒃᑑᑎᑦ ᖃᓄᖅᑑᕈᑎᖃᖁᔨᒻᒥᔪᑦ ᐱᒻᒪᕆᐅᓂᖓᓂᑦ 
ᑲᑉᐱᐊᓱᖃᑦᑕᕐᑐᑦ ᐃᓱᒫᓘᑕᐅᖃᑦᑕᕐᓂᖓᓂᑦ (2023). ᐊᑐᓕᖁᔭᖏᓐᓂ ᐃᓚᓕᐅᔾᔭᐅᓯᒪᖁᔨᓪᓗᑎᑦ “ᐊᖏᕐᕋᑦ ᐱᕕᖃᖁᓪᓗᒋᑦ 
ᕿᒫᕕᐅᑲᐅᕐᑐᕈᓐᓇᕐᑐᒥᑦ ᐃᓄᐃᑦ ᐊᕐᓇᐃᑦ ᑲᑉᐱᐊᓇᕐᑐᒦᓐᓂᐊᖏᒻᒪᑕ ᓴᐳᑎᕕᑦᓴᒥᑦ ᐃᒻᒥᓄᑦ ᕿᑐᕐᖓᒥᓄᓪᓗ ᓂᖓᕐᑎᒋᔭᒥᓐᓂᖕ” 
(ᐸᐅᒃᑑᑎᑦ 2023, 38). ᐱᖃᓯᐅᔾᔨᓯᒪᔪᓐᓇᕐᑐᑦ ᐃᒻᒪᖃ “ᓴᓐᓂᕈᐊᖃᕐᓗᑎᑦ ᓱᕋᑦᑎᕇᑦᑐᓂᑦ ᐃᓯᕐᕖᑦ ᐹᖏᑦ ᐃᒐᓛᖏᓪᓗ ᓯᓚᒧᑦ 
ᑕᑯᔪᓐᓇᑦᓯᐊᕐᓗᑎᑦ” ᐊᒻᒪ ᐃᓪᓗᑦᓴᑦ ᐊᑦᑕᓇᙱᑦᑐᒥᑦ ᐊᑐᐃᓐᓇᐅᔾᔫᒥᔪᓂᓗ ᐃᓪᓗᓕᐅᕐᐸᓪᓗᑎᑦ (ᐸᐅᒃᑑᑎᑦ 2023, 38). ᑖᓐᓇ 
ᐅᓂᒃᑳᖅ ᐱᖃᓯᐅᔾᔨᓯᒪᙱᑦᑐᖅ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓕᓐᓂᑦ ᑕᕝᕙᓂ ᐋᔩᕈᑕᐅᓯᒪᔪᓂ, ᑭᓯᐊᓂᓕ 
ᑕᐃᒫᑦᓴᐃᓐᓇᐅᔪᑦᓴᐅᒋᕗᖅ ᐱᒻᒪᕆᐅᔫᑎᒋᔭᖏᑦ ᑕᐃᒫᒃ ᐃᓪᓗᖃᕐᓂᖅ.    

ᒐᕙᒪᒃᑯᓐᓂᑦ ᑮᓇᐅᔭᕐᑎᒍᑦ ᐃᑲᔫᑏᑦ ᐊᑐᐊᒐᓕᐅᕐᓂᕐᓗ

ᐱᔭᕐᓂᖏᑦᑑᓂᖏᓐᓄᑦ ᕿᒥᕐᕈᔭᐅᓂᖏᑦ ᒐᕙᒪᒃᑯᑦ ᐊᑐᐊᒐᖏᑦ, ᐃᑲᔫᑎᒋᕙᑦᑕᖏᑦ ᐊᒻᒪ ᑮᓇᐅᔭᖃᒃᑲᐃᒍᑎᖏᑦ ᐃᓄᓐᓄᑦ 
ᐃᓪᓗᓕᕆᓂᖕᒧᑦ ᐋᖅᑭᑲᐅᕐᑐᕈᓐᓇᖏᑕᕋᓗᐊᕗᑦ ᑎᑎᕋᕐᓯᒪᔪᓂᑦ ᕿᒥᕐᕈᓂᒃᑯᑦ, ᓇᓗᓇᙱᑦᓯᐊᓕᕐᑐᖅ ᒐᕙᒪᒃᑯᑦ ᖃᓄᖅᑑᕈᑎᓄᑦ 
ᐃᓚᒋᔭᐅᒋᐊᓕᓪᓚᕇᑦ ᐃᓪᓗᓕᐅᕐᐸᓪᓕᐊᓂᖕᒧᑦ ᐃᓄᓐᓄᑦ. ᓱᓕᒃᑲᓐᓂᖅ, ᐃᓱᒫᓘᑕᐅᔪᑦ ᐃᓄᓐᓄᑦ ᐊᕐᓇᓄᑦ ᐊᒻᒪ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᒥᑦᓵᓄᑦ ᐃᓚᓕᐅᔾᔭᐅᓯᒪᒋᐊᓖᑦ ᐊᑐᐊᒐᓕᐅᓕᕋᐃᑉᐸᑕ ᐊᒻᒪ ᐊᒡᒍᐃᓕᕋᐃᑉᐸᑕ 
ᑭᓱᒨᕐᑐᑦᓴᐅᒻᒪᖔᑕ ᑮᓇᐅᔭᑦ. ᑖᓐᓇ ᓱᓪᓕᑎᓂᑦ ᒪᓕᑦᑐᖅ ᑕᐃᒫᖕ 1) ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᓖᑦ ᐃᓚᓕᐅᔾᔭᐅᓯᒪᒋᐊᖃᕐᓂᖏᑦ ᑐᖅᑲᑕᕐᕕᓪᓚᕆᐅᔪᖅ ᑕᒪᐃᓐᓂᓕᒫᖅ ᒥᓂᔅᑕᐃᑦ ᑎᓕᔭᐅᔾᔪᑎᒋᓯᒪᔭᖏᓐᓄᑦ 
ᑎᑎᕋᕐᓯᒪᔪᓂ ᒐᕙᒪᑎᒍᑦ, ᐊᒻᒪ 2) ᐊᕐᓇᐃᑦ ᐊᖑᑏᓪᓗ ᒥᑦᓵᓄᑦ ᖃᓄᐃᓕᐅᕈᑕᐅᓯᒪᔪᑦ ᐃᓄᓕᕆᓂᖕᒧᑦ ᑐᕌᖓᔪᓂᑦ ᓇᓗᓇᐃᕐᓯᒐᐃᒻᒪᑕ 
ᐃᓚᓕᐅᔾᔭᐅᓯᒪᔪᑦ ᐋᓐᓂᐊᕐᑐᓕᕆᓂᖕᒧᑦ ᑮᓇᐅᔭᕐᑖᖑᓂᐊᕐᑐᑦ ᐊᒡᒍᕐᓯᒪᓂᖏᓐᓂ ᑲᓇᑕᐅᑉ ᒐᕙᒪᒃᑯᖏᑕ ᐊᑐᕈᒫᕐᓂᐊᕐᑐᖁᑎᖏᓐᓂ.   

ᒐᕙᒪᒃᑯᑦ ᐃᔫᑎᒋᕙᑦᑕᖏᑦ ᓇᓗᓇᐃᕐᑕᐅᓯᒪᔪᑦ ᑎᑎᕋᕐᓯᒪᔪᖁᑎᖏᓐᓂ ᐊᐅᓚᔾᔭᐃᒍᑎᓪᓗᐊᑕᐅᒻᒪᑕ ᖃᓄᖅ ᐋᖅᑭᒋᐊᕐᑕᐅᔪᓐᓇᕐᒪᖔᑦ 
ᐃᓄᐃᑦ ᐊᑐᖅᐸᑦᑕᖏᑦ ᐃᓪᓗᓕᕆᓂᖕᒥ ᐊᖏᕐᕋᖃᙱᓂᕐᒥᓗ. ᐆᑦᑑᑎᒋᓗᒍ, 2021ᒥ ᐅᓂᒃᑳᖏᓐᓂ ᐃᖅᑲᓇᐃᔭᕐᑐᓕᕆᔨᒃᑯᑦ, 
ᐱᓕᒻᒪᑦᓴᐃᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪ ᑎᒥᒥᒍᑦ ᐱᒡᒐᕐᑐᓕᕆᔩᑦ “ᓄᓇᖃᖅᑳᖅᓯᒪᔪᓄᑦ ᐃᓪᓗᓕᕆᓂᖅ: ᐊᖏᕐᕋᒧᑦ ᑐᑭᓕᐊᕐᓂᖅ” 
ᓇᓗᓇᐃᕐᓯᓯᒪᑦᓯᐊᕐᑐᑦ ᑲᒪᒋᔭᖏᓐᓂᑦ ᑲᔪᓯᑎᒋᐊᓕᖏᓐᓂᓪᓗ ᐊᔾᔨᒌᖏᑦᑐᑦ ᒐᕙᒪᐃᑦ ᖁᓕᕇᑦ ᐃᓪᓗᓕᕆᓂᖕᒨᖓᔪᑦ 
ᓄᓇᖃᖅᑳᕐᓯᒪᔪᓄᑦ ᐊᓪᓚᐃᑦ ᓄᓇᖓᓂ (ᑲᐃᓯ 2021). ᐅᓂᒃᑳᖅ ᑐᕌᒐᖃᕐᓂᖅᓴᐅᓚᐅᕐᑐᖅ ᑲᒪᒋᒋᐊᓕᖏᓐᓂᑦ ᑲᓇᑕᐅᑉ 
ᒐᕙᒪᒃᑯᖏᑕ ᐱᖃᑕᐅᓪᓗᑎᑦ ᐃᖅᑲᓇᐃᔭᕐᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᓇᑕᒥ (ESDC), ᐊᒻᒪ ᑲᓇᑕᐅᑉ ᐃᓪᓗᓕᕆᔨᕐᔪᐊᖏᑕ 
ᑯᐊᐳᕇᓴᖓᑦ (ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ), ᑲᔪᓯᑎᑦᓯᔨᐅᖁᓪᓗᒋᑦ ᐃᑲᔫᑎᑦᓴᓂᑦ ᑮᓇᐅᔭᖅᑖᖑᕙᑦᑐᓂᓪᓗ ᓄᓇᖃᖅᑳᖅᓯᒪᔪᑦ 
ᐃᓪᓗᑦᓴᖏᓐᓄᑦ ᐱᖃᓯᐅᔾᔭᐅᓯᒪᓪᓗᑎᑦ ᐃᓄᐃᑦ. ᑕᒪᒃᑮᓯᒪᐊᑦᓯᐊᕐᑐᑦ ᑎᑎᕋᕐᓯᒪᔪᑦ ᐃᑲᔫᑕᐅᕙᑦᑐᑦ ᐱᖃᓯᐅᔾᔭᐅᓯᒪᔪᑦ ᐅᐃᒍᖏᑦ 
Aᒥ “ᓄᓇᖃᖅᑳᖅᓯᒪᔪᓄᑦ ᐃᓪᓗᓕᕆᓂᖅ: ᐊᖏᕐᕋᒧᑦ ᑐᑭᓕᐊᕐᓂᖅ” ᐅᓂᒃᑳᖏᓐᓂ. ᒫᓐᓇᓕ ᐱᖃᓯᐅᔾᔨᓯᒪᙱᓗᐊᒐᓛᑦᑐᑦ 
ᑕᐃᒫᖕ ᐃᓪᓗᓕᕆᓂᖕᒧᑦ ᐸᕐᓇᐅᑎᓕᒫᑦ ᐃᓄᓐᓄᓪᓚᑦᑖᖅ ᐅᑭᐅᖅᑕᖅᑐᒥᐅᓄᓪᓘᓐᓃᑦ ᑐᕌᖓᙱᒻᒪᑕ. ᐆᑦᑑᑎᒋᓗᒍ, ᑲᓇᑕᒥ 
ᐃᓪᓗᓕᕆᔨᕐᔪᐊᒃᑯᑦ ᓱᒃᑲᔪᒃᑯᑦ ᐃᓪᓗᓕᐅᕐᑎᑦᓯᓂᖕᒧᑦ ᐱᒋᐊᕐᑎᓯᒪᔭᖓᑦ, “ᐊᑐᐃᓐᓇᕈᐃᓪᓗᑎᑦ $1 billion ᐱᓕᔭᓂᑦ ᑐᐊᕕᕐᓇᕐᑐᒃᑯᑦ 
ᐃᓪᓗᓕᐅᑲᐅᕐᑐᕈᑎᑦᓴᓂᑦ ᐊᑭᑭᔾᔫᒥᔪᓂᑦ ᐃᓪᓗᖃᕐᑎᑦᓯᓂᒃᑯᑦ,” ᓇᓗᓇᐃᕐᓯᒪᔪᓂᑦ ᐅᑭᐅᖅᑕᖅᑐᒨᖅᑐᑦᓴᓂᑦ ᓇᓗᓇᐃᕐᓯᓯᒪᙱᒻᒪᑕ 
(ᑲᐃᓯ 2021, 16). 

ᐱᒻᒪᕆᐅᔪᖅ ᖃᐅᔨᒪᔭᐅᒋᐊᓕᒃ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᓴᓂᕐᕙᐃᓯᒪᙱᓐᓂᖏᑦ ᐅᑭᐅᖅᑕᖅᑐᒧᑐᐊᖅ ᑐᕌᖓᔪᓂᑦ 
ᐊᑭᕋᕐᑐᑦᓯᐊᒻᒪᕆᑦᑐᖅ ᐊᖏᖃᑎᒌᒍᑕᐃᓯᒪᔪᒃᑯᑦ ᐱᖁᔭᒥᑦ ᐃᓄᐃᑦ ᓄᓇᖓᑕ ᐊᑐᐊᒐᖓᓃᑦᑐᓂᑦ, ᐊᒻᒪ ᐱᓗᐊᕐᒥᔪᖅ 
“ᒐᕙᒪᑐᖃᒃᑯᓐᓂᑦ ᑮᓇᐅᔭᕐᑖᖑᕙᑦᑐᓂᑦ” ᐃᓚᖓᓂ 6.6.1 ᐊᒻᒪ 6.6.2 (ᑲᓇᑕᐅᑉ ᒐᕙᒪᒃᑯᖏᑦ 2022b):

6.6.1 ᐃᓚᓕᐅᔾᔭᐅᓯᒪᓂᖓᓄᑦ ᐃᓄᐃᑦ ᓇᖕᒥᓂᖅ ᒪᑭᑉᐸᓪᓕᐊᒋᐊᖃᕐᓂᖏᓐᓄᑦ, ᑲᓇᑕᐅᑉ ᐱᓕᕆᕝᕕᖏᑦ ᑎᒥᖁᑎᖏᓪᓗ 
ᑎᓕᔭᐅᓯᒪᔪᑦ ᐃᓱᒪᖅᓴᖅᓯᐅᖁᓪᓗᒋᑦ ᓇᓗᓇᐃᕐᓯᓯᒪᔪᒃᑯᑦ−ᑐᕌᕐᕕᖏᓐᓄᑦ ᑮᓇᐅᔭᖅᑖᑎᑦᓯᒋᐊᓖᑦ ᐃᓄᐃᑦ 
ᐊᖏᖃᑎᒌᒍᑎᖏᑎᒍᑦ ᑲᑐᔾᔨᖃᑎᒌᖏᓐᓂᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓂᑦ ᑎᒃᑯᐊᖅᑕᐅᓯᒪᔪᓂᑦ ᐊᐅᓚᑦᑎᔨᐅᖁᓪᓗᒋᑦ 
ᒐᕙᒪᑐᖃᒃᑯᑦ−ᑮᓇᐅᔭᖁᑎᖏᑎᒍᑦ ᐃᑲᔫᑎᖏᓐᓂᑦ, ᐊᑐᐊᒐᕐᓂᑦ ᐱᒋᐊᕐᑎᑕᐅᔪᒪᔪᓂᓪᓘᓐᓃᑦ ᖃᓄᑐᐃᓐᓇᑦᓯᐊᖅ 
ᐱᔪᓐᓇᐅᑎᒥᒍᑦ ᓇᒻᒥᓂᖕ ᒪᑭᓐᓇᓱᐊᕈᑎᒋᔪᓐᓇᕐᑕᖏᓂᑦ.   

ᐃᒻᒪᖃ ᐱᖃᓯᐅᔾᔭᐅᓯᒪᔪᓐᓇᕐᑐᑦ ᐋᖅᑭᒋᐊᕐᑕᐅᕙᓐᓂᖏᑦ ᒫᓐᓇ ᑮᓇᐅᔭᓂᑦ ᐊᒡᒍᐃᔾᔪᓰᑦ ᐋᖅᑭᐅᒪᓂᖏᑦ ᐊᒻᒪ/
ᐅᕝᕙᓘᓐᓃᑦ ᐱᙳᕐᑎᑦᓯᓗᑎᑦ ᓅᑖᖑᓂᕐᓴᓂᑦ ᐋᖅᑭᑦᓱᐃᒍᑎᑦᓴᓂᑦ, ᓲᕐᓗ ᐊᒡᒍᕐᑐᐃᓯᒪᓗᑎᑦ ᑭᓱᒨᕐᓂᐊᕐᒪᖔᑕ, 
ᓴᓂᕐᕙᐃᓯᒪᕙᓪᓗᑎᑦ, ᐅᕝᕙᓘᓐᓃᑦ ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᑮᓇᐅᔭᕐᑕᖃᕐᓗᓂ ᓴᓇᔾᔪᑎᑦᓴᓂᑦ. 

6.6.2 ᑮᓇᐅᔭᐃᓪᓕ ᑐᓂᔭᐅᕙᑦᑐᑦ ᐃᓄᓐᓄᑦ ᑐᕌᖓᔪᑦ, ᐃᓚᓕᐅᔾᔭᐅᓯᒪᓗᑎᑦ ᐃᓚᒋᓗᓂᐅᒃ ᑮᓇᐅᔭᕐᑖᖑᕙᑦᑐᑦ ᑕᒪᐃᓐᓄᑦ 
ᐊᑐᓕᕐᑎᑦᓯᒍᑎᓅᖓᔪᑦ ᐅᕝᕙᓘᓐᓃᑦ ᐃᑲᔫᑕᐅᔪᒫᕐᓂᐊᕐᑐᑦ ᑐᕌᖓᔪᑦ ᓄᓇᖃᖅᑳᕐᓯᒪᔪᑦ ᓇᓗᓇᐃᕐᓯᒪᙱᓗᐊᕐᖓᑕ,  
ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᑮᓇᐅᔭᑎᒍᑦ ᐊᒡᒍᐃᕙᑉᐸᑕ ᓇᓗᓇᐃᕐᓯᒪᑦᓯᐊᒻᒪᕆᒐᔭᕐᖓᑦ ᑭᒃᑯᓅᖓᒻᒪᖓᑕ ᐊᒻᒪ 
ᐅᓂᒃᑳᕆᔭᐅᒋᐊᖃᕐᓂᖏᑦ.    

ᒐᕙᒪᒃᑯᑦ ᐱᒋᐊᕐᑎᑦᓯᕙᓪᓕᐊᔪᑦ ᐊᖏᕈᑎᒋᓯᒪᔭᖏᓐᓂᑦ ᑕᕝᕘᓇ ᐊᑐᐊᒐᒃᑯᑦ ᓇᓗᓇᐃᕐᓯᓯᒪᓪᓗᑎᑦ ᑭᓱᓕᕆᔨᐅᒻᒪᖔᕐᒥ 
ᐃᓪᓗᓕᕆᓂᖕᒧᑦ ᐋᖅᑭᑉᐹᓪᓕᕈᑎᑦᓴᓂᑦ ᐃᓄᓐᓅᖓᔪᓂᑦ.   

ᐊᓯᖏᑦ ᐃᑲᔫᑏᑦ ᓇᓗᓇᐃᕐᓯᓯᒪᑦᓯᐊᕐᑑᒐᓗᐊᑦ ᑐᕌᕐᓯᒪᔪᓂᑦ ᐃᓄᓐᓄᑦ ᐊᒻᒪ ᐅᑭᐅᖅᑕᖅᑐᒥ ᐃᓪᓗᑖᒃᑲᓐᓂᕆᐊᓕᓐᓂᑦ.  
ᐆᑦᑑᑎᒋᓪᓗᒍ, ᑮᓇᐅᔭᕐᑐᕈᑎᑦᓴᑦ ᐊᑐᕈᒫᕐᓂᐊᕐᑐᑦ ᐊᕐᕌᒍᖏᓐᓂ 2017 ᐊᒻᒪ 2018, ᒐᕙᒪᑐᖃᒃᑯᑦ ᑐᑦᓯᕋᓚᐅᕐᑐᑦ “$400 
million ᒥᓕᔭᑦ ᐊᕐᕌᒍᑦ ᖁᓕᑦ ᐃᓗᐊᓂ ᐊᑭᓕᐅᑎᐅᒐᔭᕐᑐᑦ ᐃᑲᔫᑕᐅᖁᓪᓗᒋᑦ ᐃᓄᐃᑦ ᓄᓇᖓᓂ ᐃᓪᓗᓕᕆᓂᖕᒧᑦ ᐸᕐᓇᐅᑎᓄᑦ 
ᐊᒻᒪ ᐋᖅᑭᒋᐊᕈᑎᑦᓴᓄᑦ/ᐃᓪᓗᓕᐅᕈᑎᑦᓴᓄᑦ ᓄᓇᕕᒻᒥ, ᓄᓇᑦᓯᐊᒥ ᐊᒻᒪ ᐃᓄᕕᐊᓗᐃᑦ ᓄᓇᕗᑖᕈᑎᒋᓯᒪᔭᖏᓐᓂ” (ᑲᐃᓯ 2021, 
17). ᐃᓗᐊᓂ ᐃᖅᑲᓇᐃᔭᕐᑐᓕᕆᔨᒃᑯᑦ, ᐱᓕᒻᒪᑦᓴᐃᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪ ᑎᒥᒥᒍᑦ ᐱᒡᒐᕐᑐᓕᕆᔩᑦ “ᓄᓇᖃᖅᑳᖅᓯᒪᔪᓄᑦ 
ᐃᓪᓗᓕᕆᓂᖅ: ᐊᖏᕐᕋᒧᑦ ᑐᑭᓕᐊᕐᓂᖅ: ᑲᓇᑕᒥ ᐊᖏᕐᕋᖃᙱᑦᑐᓄᑦ ᐸᕐᓇᐅᑎᖏᑦ, “ᑎᓴᒪᐅᓕᖓᔪᓄᑦ ᐊᒡᒍᕐᑐᓯᒪᔪᓄᑦ ᑮᓇᐅᔭᕐᓂᑦ 
ᐊᒡᒍᐃᓯᒪᕙᒻᒪᑕ ᑐᕌᖓᑐᐃᓐᓇᑦᓯᐊᕐᑐᓂᑦ ᐊᖏᕐᕋᖃᙱᑦᑐᑦ ᓄᓇᖓᓂ ᖃᓄᖅᑑᕈᑕᐅᖁᓪᓗᒋᑦ ᐅᑭᐅᖅᑕᖅᑐᒥ ᐊᓪᓛᓪᓘᓐᓂᑦ 
ᖃᓪᓗᓈᓂ, ᓄᓇᖃᖅᑳᖅᓯᒪᔪᑦ, ᐃᓄᒋᐊᙱᓂᕐᓴᓃᑦᑐᑦ ᐊᒻᒪ ᐅᖓᓯᑦᑑᑎᒌᒥᐅᑦ ᓄᓇᓖᑦ” (ᑲᐃᓯ 2021, 18). ᑕᕝᕘᓇ ᐃᑲᔫᑎᒃᑯᑦ, 
ᒐᕙᒪᑐᖃᒃᑯᑦ “ᑐᑦᓯᕋᕐᓯᒪᔪᑦ ᐊᑐᐃᓐᓇᕈᐃᒍᒪᓪᓗᑎᑦ $413 million ᒥᓕᔭᓂᑦ ᐊᕐᕌᒍᑦ 9 ᐃᓗᐊᓂ ᐊᑭᓕᕐᑕᐅᕙᓪᓕᐊᒐᔭᕐᑐᓂᑦ 
ᓄᓇᖃᖅᑳᕐᓯᒪᔪᓄᑦ ᐊᖏᕐᕋᖃᙱᑦᑐᓅᖓᔪᓂᑦ” (ᑲᐃᓯ 2021, 18) ᐃᓚᓕᐅᔾᔭᐅᓯᒪᓪᓗᑎᑦ ᓄᓇᖃᖅᑳᕐᓯᒪᔪᓄᑦ ᐊᖏᕐᕋᖃᙱᑦᑐᓄᑦ 
ᑮᓇᐅᔭᕐᑐᕈᑎᑦᓴᓂᑦ ᐃᑲᔫᑎᑦᓴᓂᓪᓗ ᐊᒡᒍᐃᓯᒪᓪᓗᑎᑦ ᐃᑲᔫᑕᐅᓂᐊᕐᖓᑕ ᑲᑐᔾᔨᖃᑎᒌᓄᑦ ᐊᑐᐃᓐᓇᐅᑎᑦᓯᕙᑦᑐᓄᑦ ᐃᓕᖅᑯᓯᑐᖃᒃᑯᑦ 
ᐊᑲᐅᓈᕐᓯᒪᔪᓂᑦ ᐃᑲᔪᖃᑦᑕᑐᐊᖅᐸᑕ ᓄᓇᖃᖅᑳᖅᓯᒪᔪᓂᑦ ᐊᒻᒪ ᐋᖅᑭᑦᓱᐃᓂᒃᑯᑦ ᐊᑐᓕᕐᑎᑦᓯᓂᒃᑯᓪᓗ ᓇᓗᓇᐃᕐᓯᓯᒪᑦᓯᐊᕐᑐᓂᑦ 
ᑭᒃᑯᓐᓄᑦ−ᑐᕌᖓᒻᒪᖔᑕ ᐊᖏᕐᕋᖃᙱᑐᓄᑦ (ᑲᐃᓯ 2021, 18). ᒐᕙᒪᑐᖃᒃᑯᑦ ᐸᕐᓇᓯᒪᒻᒥᔪᑦ ᐊᑭᓖᓂᐊᕐᓂᕋᕐᑐᑎᑦ 
$40 million ᒥᓕᔭᓂᑦ ᓄᓇᖃᖅᑳᖅᓯᒪᔪᑦ ᐃᓪᓗᑖᕐᐸᓪᓕᐊᖁᓪᓗᒋᑦ ᐱᒋᐊᕈᑎᓂᑦ ᐊᖅᑯᑕᐅᓗᑎᑦ ᑲᑎᒪᔩᑦ ᐱᕚᓪᓕᖁᓪᓗᒋᑦ 
ᐊᓪᓚᐃᑦ ᓄᓇᖃᖅᑳᕐᓯᒪᔪᑦ ᐱᕙᓪᓕᐊᔪᓕᕆᔨᖏᑦ ᐊᒻᒪ ᓄᓇᖃᖅᑳᖅᓯᒪᔪᓕᕆᔩᑦ ᑲᓇᑕᒥ, ᑐᕌᒐᖃᕐᑐᑦ ᐃᒫᖕ “ᐃᑲᔪᕐᓱᕐᑕᐅᓗᑎᑦ 
ᓄᓇᖃᖅᑳᓯᒪᔪᓂᑦ− ᓯᕗᓕᕐᑎᖃᕐᓗᑎᑦ, ᓄᓇᖃᕐᑎᓄᑦ ᐱᒋᐊᕐᑎᑕᐅᓯᒪᓗᑎᑦ ᓴᓇᔭᑦᓴᑦ, ᐊᑐᖅᑕᐅᖃᑦᑕᕈᓐᓇᕐᓯᒐᔭᕐᑐᑦ ᐃᔾᔪᐊᕐᑕᐅᓗᑎᑦ 
ᐊᓯᖏᓐᓄᑦ ᓄᑖᖑᓂᖏᓐᓄᑦ ᐱᓇᓱᒍᓰᑦ” (ᓄᓇᖃᖅᑳᖅᓯᒪᔪᑦ ᐱᔨᑦᓯᕐᑎᖏᑦ ᑲᓇᑕᒥ, ᖃᐅᔨᒋᐊᕐᕕᐅᓚᐅᕐᑐᑎᑦ HUMA [ᓄᕕᒻᒪ17, 
2020], ᓄᓇᓕᕐᔪᐊᓂ ᐊᒡᒍᕐᓯᒪᔪᓂ ᐊᒻᒪ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᓄᑦ ᐃᓪᓗᐃᑦ ᐊᖏᕐᕋᖃᙱᓂᕐᓗ, ᑎᑎᕋᕐᑕᐅᓂᑯᑦ 
ᑭᐅᔾᔪᑕᐅᓪᓗᑎᑦ ᐊᐱᖅᑯᒻᒧᑦ, ᒪᑉᐱᒐᖅ. 3 ᐅᖃᐅᓯᐅᓯᒪᔪᖅ ᑲᐃᓯ 2021, 19). ᑖᒃᑯᐊ ᑲᔪᓯᑦᓯᐊᕈᒥᓇᕐᑑᒐᓗᐊᑦ ᐃᑲᔫᑏᑦ, 
ᒐᕙᒪᑐᖃᒃᑯᑦ ᑲᑎᒪᔨᕐᔪᐊᖏᑕ ᐊᑐᓕᖁᔭᖏᓐᓂ, ᑖᓐᓇ ᐅᓂᒃᑳᖅ ᓇᓗᓇᐃᕐᓯᓯᒪᒻᒥᔪᖅ ᐱᕙᓪᓕᐊᒋᐊᖃᕐᓂᑎᓐᓂᑦ ᓄᓇᓕᕐᔪᐊᓂ, 
ᐃᓄᑭᓐᓂᕐᓴᓂ, ᐊᒻᒪ ᐅᑭᐅᖅᑕᖅᑐᒥ ᓄᓇᖃᖅᑳᕐᓯᒪᔪᓄᑦ ᐃᓪᓗᓕᕆᓂᖕᒧᑦ ᐸᕐᓇᐅᑎᑦᓴᓂᑦ ᐊᒻᒪᓗᐅᑦᑕᐅᖅ ᐋᖅᑭᑦᓱᐃᓗᑎᑦ 
ᐱᕙᓪᓕᐊᒋᐊᖃᕐᓂᑎᓐᓄᑦ ᓄᓇᓕᕐᔪᐊᓂ, ᐃᓄᑭᓐᓂᕐᓴᓄᑦ, ᐊᒻᒪ ᐋᖅᑮᓗᑎᑦ ᑐᖅᑲᑕᕐᕕᑦᓴᒥᑦ ᐃᓪᓗᓕᕆᓂᖕᒧᑦ ᐅᑭᐅᖅᑕᖅᑐᒥ 
ᓄᓇᖃᖅᑳᕐᓯᒪᔪᓄᑦ ᐃᓪᓗᓕᕆᓂᖕᒧᑦ ᐸᕐᓇᐅᑎᑦᓴᑦ ᓯᕗᓕᕐᑎᖃᕐᓗᑎᑦ ᓄᓇᖃᖅᑳᕐᓯᒪᔪᓂᑦ, ᒐᕙᒪᓂᑦ, ᓄᓇᓕᓐᓂᑦ ᐊᒻᒪ ᑲᑐᔾᔨᖃᑎᒌᓂᑦ 
(ᑲᐃᓯ 2021, 3, 84). ᐸᐅᒃᑑᑎᑦ ᐅᖃᓕᒫᒐᓕᐅᕐᓯᒪᔪᑦ ᑲᒪᒋᒋᐊᓕᖏᓐᓂᑦ ᑕᕝᕘᓇ ᐸᕐᓇᐅᑎᒃᑯᑦ ᒪᓕᑦᑐᒋᑦ ᑐᓂᓚᐅᕐᓯᒪᔭᖏᑦ 
ᐅᓂᒃᑳᑦ, ᓇᓗᓇᐃᕐᓯᓯᒪᑦᓯᐊᕐᑐᑦ ᐊᓚᒡᒐᐃᑦᑐᒥᑦ ᑭᙴᒪᔭᖏᓐᓂᑦ ᐃᓄᐃᑦ, ᐱᖃᑕᐅᓪᓗᑎᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ, “ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑐᑭᓯᒋᐊᓚᐅᕐᑐᑎᑦ ᐅᓂᒃᑳᖏᓐᓂ ᓄᓇᓕᕐᔪᐊᑦ, 
ᐃᓄᒋᐊᙱᓂᕐᓴᑦ, ᐊᒻᒪ ᐅᑭᐅᖅᑕᖅᑐᒥ ᐃᓪᓗᓕᕆᓂᖕᒧᑦ ᐸᕐᓇᐅᑎᖏᓐᓂᑦ” (2023).

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

60 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᑕᐃᒪᐃᓕᐅᕋᓗᐊᕐᑐᑎᑦ ᐱᒻᒪᕆᐅᓂᖓᓄᑦ ᒐᕙᒪᒃᑯᓐᓂᑦ ᐃᑲᔪᕐᑕᐅᓂᖅ, ᒐᕙᒪᒃᑯᓐᓂᑦ ᐃᑲᔫᑕᐅᕙᑦᑐᑦ ᖃᐅᔨᓴᕐᑕᐅᖏᓐᓇᐸᒻᒪᑕ 
ᓈᒻᒪᙱᓐᓂᕋᕐᑕᐅᓪᓗᑎᑦ ᑭᙴᒪᔭᖏᓐᓄᑦ ᐃᓄᐃᑦ, ᐱᓗᐊᕐᑐᒥᖕ ᐃᓄᐃᑦ ᐊᕐᓇᐃᑦ, ᐃᓪᓗᑭᑦᓴᕐᑐᑦ ᐊᖏᕐᕋᖃᙱᑦᑐᓪᓗ. ᐆᑦᑑᑎᒋᓗᒍ 
ᑎᑎᕋᕐᓯᒪᔪᓂᑦ ᕿᒥᕐᕈᓂᖅ ᐊᑐᐊᒐᕐᓂᑦ ᐊᒻᒪ ᒐᕙᒪᒃᑯᑦ ᐊᐅᓚᑦᑎᔾᔪᓯᖏᑦ ᐊᓪᓚᕝᕕᒻᒥᒍᑦ ᐃᓪᓗᓕᕆᓂᖕᒧᑦ ᖃᐅᔨᓴᕐᑕᐅᓚᐅᕐᑐᑦ ᖁᓪᓖᑦ 
ᓄᓇᕗᒥ ᐊᕐᓇᐃᑦ ᑲᑎᒪᔨᖏᑕ ᐅᓂᒃᑳᖏᓐᓂ “ᓂᐱᑯᓗᐃᑦ ᓄᓇᕗᒥᑦ: ᖃᐅᔨᓴᕐᑕᐅᓂᑯᑦ ᐊᕐᓇᐃᑦ ᐊᖏᕐᕋᖃᙱᑦᑐᖅ ᐅᑭᐅᖅᑕᖅᑑᑉ 
ᑭᓪᓕᖓᑕ ᐅᖓᑖᓃᑦᑐᑦ 60” ᖃᕿᐊᖅᓯᓚᐅᕐᖓᑕ ᐱᔾᔪᑕᐅᓪᓗᑎᑦ ᐊᑐᐊᒐᑦ ᓄᓇᓖᑦ, ᐊᒡᒍᕐᓯᒪᔪᑦ ᑲᓇᑕᒥ, ᐅᑭᐅᖅᑕᖅᑑᑉ ᐊᒻᒪ 
ᒐᕙᒪᑐᖃᒃᑯᓐᓂ ᐋᖅᑭᑦᓱᕐᓯᒪᓂᖏᑦ ᐱᔭᕆᐊᑦᑐᕈᑕᐅᕙᒻᒪᑕ ᐃᓄᓐᓄᑦ ᐊᕐᓇᓄᑦ ᐃᓪᓗᖃᐃᓐᓇᕈᒪᒐᓗᐊᕐᑐᑎᑦ. ᑎᓴᒪᐅᔪᕐᖏᕋᕐᑐᑦ 
ᐊᑕᐅᓯᕐᓗ (9) ᑐᑭᑖᕈᑕᐅᓯᒪᔪᑦ ᐊᒡᒍᕐᑕᐅᓯᒪᓪᓗᑎᑦ ᓇᓗᓇᐃᕐᑕᐅᓚᐅᕐᑐᑦ ᕿᒥᕐᕈᔭᐅᑎᓪᓗᒋᑦ ᐊᑐᐊᒐᑦ ᐊᒻᒪ ᐱᓕᕆᔾᔪᓯᐅᑉ ᐊᐅᓚᓂᖏᑦ 
ᐊᐳᕈᑕᐅᕙᒻᒪᑕ ᐊᑦᓱᕉᑕᐅᓕᕐᐸᑦᑐᑎᑦ ᐃᓄᓐᓄᑦ ᐃᓪᓗᑖᕋᓱᑦᑑᒐᓗᐊᓄᑦ, ᓇᓗᓈᕐᓯᒪᓪᓗᒋᑦ ᐅᓇᓂ ᓇᓗᓇᐃᔭᕐᑕᐅᓯᒪᔪᑦ:  

• ᐃᓄᓕᕆᔨᖃᑦᑕᕐᑐᓄᑦ ᐃᑲᔫᓯᐊᑦ ᐊᑐᐊᒐᖏᑦ ᐊᒻᒪ ᐱᓕᕆᔾᔪᓯᖏᑦ ᓈᒻᒪᖃᑦᑕᖏᑦᑐᑦ ᐊᑭᓕᕆᐊᓕᖏᓐᓄᑦ ᐃᓪᓗᒧᑦ, 
ᐃᑲᔫᓯᐊᖏᑦ ᐊᑭᑭᓪᓕᒋᐊᕐᑕᐅᓪᓗᑎᑦ, ᐊᒻᒪ ᒪᓕᒐᖃᕖᙵᕐᑐᑎᑦ ᐱᑎᑕᐅᔪᓐᓇᕋᔭᕐᒪᖔᑕ ᐃᓄᓕᕆᔨᒃᑯᓐᓂᑦ ᐃᑲᔫᓯᐊᓂᑦ 
ᐊᒻᒪ ᐃᖅᑲᓇᐃᔭᙱᑐᖅᓯᐅᑎᑖᕈᑎᓂᑦ    

• ᓄᓇᓖᑦ ᒐᕙᒪᖏᑕ ᐊᑐᐊᒐᖏᑦ ᓄᓇᓕᕐᔪᐊᓂ ᓄᑖᓂᑦ ᓴᓇᒍᒪᓕᕋᐃᒻᒪᑕ ᓄᓇᖓᓂ ᓅᑎᑦᓯᖃᑦᑕᕐᓂᖏᑦ ᐊᒻᒪ 
ᐃᓪᓗᓕᕆᔨᒃᑯᑎᒍᑦ ᐃᓪᓗᓖᑦ ᐊᒥᒐᕐᓴᐃᓇᕐᑐᑎᑦ    

• ᐃᓄᓕᕆᔨᒃᑯᑦ ᓱᕈᓯᕐᓂᑦ ᓇᐅᑦᓯᕐᑐᖅᑏᑦ, ᐃᓪᓗᖃᑦᓯᐊᕐᑐᖃᕈᓐᓃᑐᐊᖅᐸᑦ ᐱᔾᔪᑕᐅᓕᕈᓐᓇᕐᑐᖅ ᕿᑐᕐᖓᖏᓐᓂᑦ 
ᐊᖅᓵᖅᓯᔪᓐᓇᕐᓯᓪᓗᑎᑦ ᐊᖏᔪᖅᑳᖏᓐᓂᑦ ᐃᓚᐃᓐᓈᕐᑐᑎᑐᑦ ᐊᔾᔨᐅᖏᑎᑦᓯᒧᑦ   

• ᐃᓪᓗᖃᕐᑏᑦ ᐊᑐᖅᑐᐊᖅᑏᓪᓗ ᐱᖁᔭᖏᑦ ᐊᒻᒪ ᒪᓕᑦᓯᐊᕐᓯᒪᙱᓂᖏᓐᓄᑦ ᓴᐳᔾᔨᒋᐊᓕᐅᒐᓗᐊᑦ ᐊᑐᖅᑐᐊᖅᑎᓂᑦ 
ᐃᓚᐃᓐᓈᕐᑕᐃᓕᒋᐊᖃᕐᓂᖏᓐᓂᑦ ᐃᓪᓗᖁᑎᖃᕐᑐᑦ ᐊᑐᖅᑐᐊᑎᑦᓯᕙᑦᑐᓂᑦ ᐊᒻᒪ ᐃᒻᒪᖃ ᐃᓪᓗᑖᓚᕿᕙᑦᑐᑦ ᐊᑐᖅᑐᐊᕐᑏᑦ, 
ᐃᓚᓕᐅᑎᓪᓗᒋᑦ ᐃᓄᓕᕆᔨᖃᑦᑕᕐᑐᑦ ᑲᑉᐱᐊᓇᕐᑐᖃᐅᕐᑐᒥ ᐃᓪᓗᓂᑦ    

• ᑭᒃᑯᑐᐃᓐᓇᕐᓄᑦ ᐃᓪᓗᓕᕆᓂᖕᒧᑦ ᐊᑐᐊᒐᑦ ᓈᒻᒪᖏᑦᓯᐊᕐᖓᑕ ᐱᓕᕆᔾᔪᑎᑦᓴᖏᑦ, ᒪᓕᒐᖃᓗᐊᕐᑐᑎᑦ ᐊᔪᙱᑎᑕᐅᔪᓐᓇᕐᑐᑦ 
ᐃᖅᑲᓇᐃᔭᕐᕕᒃᑯᑦ ᐊᒥᓲᓗᐊᒧᑦ ᐊᐳᕈᑕᐅᕙᑦᑐᑦ ᐱᖁᔭᑦ ᐱᖃᑕᐅᔪᒪᒐᓗᐊᕐᑐᓂ ᐃᑲᔫᑕᐅᕙᑦᑐᓂᑦ   

• ᐊᑐᐊᒐᑦ ᐃᑲᔪᕐᓯᒍᑏᑦ ᐱᒡᒐᕐᑐᓄᑦ ᑎᒥᒥᒍᑦ ᐊᔪᕈᑎᓕᓐᓄᑦ ᑭᙴᒪᔭᖏᓐᓂᑦ ᐊᑐᐃᓐᓇᖃᓐᖏᒻᒪᑕ ᐃᑲᔫᑎᖏᑦ   

• ᐊᑐᐊᒐᑦ ᑐᕌᖓᔪᑦ ᐃᑲᔫᑎᑦᓴᓄᑦ ᐋᖓᔾᔭᓇᕐᑐᓂᑦ ᐊᔪᓕᕐᓯᒪᔪᓄᑦ ᐊᒻᒪ ᐃᒻᒥᓂᖕ ᒪᑭᓐᓇᓱᐊᕐᓂᖕᒧᑦ ᐱᔨᑦᓯᕈᑏᑦ. 
ᐃᑲᔪᕐᑎᑕᖃᙱᓗᐊᕐᓂᖓᓗ ᐃᓐᓇᕐᓄᑦ ᐃᓕᓴᕕᓂᑦ ᐃᓕᓐᓂᐊᕋᑦᓴᓂᓪᓗ ᐊᑐᐃᓐᓇᖃᙱᒧᑦ ᐊᒻᒪ ᒫᓐᓇ ᐃᑲᔫᑕᐅᕙᑦᑐᓂᑦ, ᐊᒻᒪ 
ᐱᓗᐊᕐᑐᒥᑦ ᐃᑲᔪᕐᑎᑦᓴᓂᑦ ᐋᖓᔾᔭᓇᕐᑐᓄᑦ ᐊᔪᓕᕐᓯᒪᔪᓄᑦ, ᐋᓐᓂᐊᕐᑐᓕᕆᓂᖕᒧᑦ ᐊᒻᒪ ᐊᑲᐅᓯᓴᐃᔨᓂᑦ ᐃᓱᒪᓕᕆᔨᓂᑦ     

• ᒐᕙᒪᐃᑦ ᐃᖅᑲᓇᐃᔭᕐᕕᖏᓐᓂ ᐊᑐᐃᓐᓇᐅᖏᓗᐊᕐᐸᒻᒪᑕ ᐃᑲᔫᑎᖏᑦ ᑐᑭᓯᓯᒪᑦᓯᐊᖏᒧᑦ ᐊᒻᒪ ᖃᐅᔨᒪᔭᐅᖏᒧᑦ ᐃᑲᔫᑎᑦᓴᑦ, 
ᐱᔭᑦᓴᐅᒐᑎᒃ, ᐊᒻᒪ ᐃᖅᑲᓇᐃᔭᕐᑎᑭᑦᓴᒧᑦ, ᐃᑉᐱᒍᓱᑦᑎᐊᖏᒧᑦ ᐃᖅᑲᓇᐃᔭᕐᑏᑦ ᓱᖁᑎᑦᓴᖏᑦᑐᑦ ᐃᑲᔫᓯᐊᕐᑎᑦᓯᔩᑦ ᐃᓄᐃᑦ 
ᐱᓇᓱᐊᕐᑎᓪᓗᒋᑦ ᐱᔨᑦᓯᕐᑕᐅᓇᓱᑦᑎᓪᓗᒋᓪᓗ    

• ᐃᑲᕐᕋᕐᓯᐅᑎᑎᒍᑦ ᐊᑭᓕᐅᓯᐊᑦ ᖃᑦᓰᓐᓇᐅᓗᐊᕐᖓᑕ ᐃᓅᓇᓱᐊᕐᓂᖕᒧᑦ ᐊᖑᒻᒪᑎᔪᓐᓇᖏᑦᑐᑦ (ᐃᓕᐊᑦ 
ᐅᓂᒃᑳᓕᐊᖏᑦ 2007, 88-89)

ᑕᐃᒪᐃᓕᐅᑐᐃᓐᓇᕐᑎᓪᓗᒋᑦ ᐊᑑᑎᖃᓗᐊᕈᓐᓃᐸᑦᑐᑦ ᒐᕙᒪᒃᑯᑦ ᐱᔨᑦᓯᕈᑎᖏᑦ, ᐱᓗᐊᕐᑐᒥᑦ ᐊᖏᕐᕋᖃᙱᑦᑐᑦ 
ᐃᓪᓗᑖᖅᑎᑕᐅᕙᓪᓕᐊᓗᑎᑦ ᐃᕐᓇᐃᑦ ᐊᒻᒪ ᐋᓐᓂᖅᑎᖅᑕᐅᑦᑕᐃᓕᖁᓪᓗᒋᑦ ᐊᖏᕐᕋᖃᙱᑦᑐᑦ ᐊᕐᓇᐃᑦ.     

2. ᐊᕐᓇᐃᑦ ᐊᖑᑏᓪᓗ ᐊᒻᒪ ᐊᕐᓇᐅᔭᓂᑦ ᐊᖑᑕᐅᔭᓂᓪᓗ ᐃᓚᐃᓐᓈᕐᐸᓐᓂᖅ 
ᓂᖓᖅᑕᐅᕙᓐᓂᖏᓪᓗ     
ᐊᕐᓇᑦ ᐊᖏᑏᓪᓗ ᐊᒻᒪ ᐊᑦᓱᕈᕐᓇᕐᑐᕐᔪᐊᑦ ᐊᑐᖅᓯᒪᔭᖏᑦ ᐃᓪᓗᓕᕆᓂᖕᒥ ᐊᖏᕐᕋᖃᕋᑎᓪᓗ   

ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᐅᑦ ᓵᙵᑦᓯᕙᒻᒪᑕ ᐱᔭᕐᓂᖏᑦᑐᐊᓗᓐᓂᑦ 
ᐱᔾᔪᑎᓂᑦ ᐃᓅᓯᕐᒥᓂ ᐊᑐᓚᕿᕙᑦᑕᖏᑦ ᐃᓪᓗᖃᖏᓂᖕᒧᑦ ᐊᖏᕐᕋᖃᖏᓂᕐᒧᓪᓗ. ᖃᐅᔨᕐᑕᕗᑦ ᑐᕌᖓᓂᕐᓴᐅᒐᓗᐊᕐᑐᓂ ᐃᓄᓐᓄᑦ 
ᐅᑭᐅᖅᑕᖅᑐᒧᑦ, ᖃᐅᔨᓴᕐᑕᐅᓂᖏᓐᓂ ᐊᖏᕋᖃᕈᓐᓃᓚᕿᔾᔪᑕᐅᕙᑦᑐᑦ (ᐊᒻᒪ ᑲᑉᐱᐊᓇᓪᓚᕆᓐᓂᖓᓄᑦ ᐊᖏᕐᕋᖃᙱᑦᑐᓄᑦ) 
ᐅᔾᔨᕐᓇᓪᓚᕆᑦᑐᖅ ᐃᓄᓐᓂ ᐊᕐᓇᓂ ᓄᓇᓕᕐᔪᐊᓃᑦᑐᓂ ᖃᓪᓗᓈᓂ ᓄᓇᓕᐸᐅᔭᓂ. ᐆᑦᑑᑎᒋᓗᒍ ᔫᑎ ᐹᑉ ᐅᓂᒃᑳᓕᐊᖏᑦ 
“ᖃᓪᓗᓱᑐᐊᕈᕕᑦ ᑕᐃᒪᓕ: ᖃᐅᔨᓴᖅᐅᓯᒪᔪᑦ ᐊᕐᓇᐃᑦ ᐊᖏᕐᕋᖃᙱᑦᑐᑦ ᐅᑭᐅᖅᑕᖅᑑᑉ ᑭᓪᓕᖓᑕ 60, ᐅᑭᐅᖅᑕᖅᑐᒥᐅᖃᑎᒌᑦ 
ᐅᓂᒃᑳᖏᑦ,” ᓴᖅᑭᑕᐅᓚᐅᕐᑐᑦ ᔫᑳᓐ ᐊᕐᓇᐃᑦ ᑲᑎᒪᔨᖏᓐᓄᑦ, ᐅᑭᐅᖅᑕᖅᑐᒥ ᐃᓚᒌᓄᑦ ᑐᖅᑲᑕᕐᕕᒃ, ᐊᕐᓇᐃᑦ ᐃᑲᔪᕐᑎᐅᖃᑎᒌᖏᑦ 
YWCA ᔭᓗᓇᐃᕝᒥ, ᑎᓴᑦ ᓄᓇᓕᕐᔪᐊᑦ ᑐᖅᑲᑕᕐᕕᖓᑦ ᐃᓕᓐᓂᐊᕈᑎᑦᓴᓕᐅᕐᓂᖕᒧᑦ, ᖁᓪᓖᑦ, ᐊᒻᒪ ᓄᓇᕗᒥ ᐊᕐᓇᐃᑦ ᑲᑎᒪᔨᖏᑦ, 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

61 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᕿᒥᕐᕈᓯᒪᒻᒪᑦ ᐃᓄᓕᕆᓂᖕᒥᑦ, ᑮᓇᐅᔭᑎᒍᑦ ᒪᑭᒪᔾᔪᑎᓂᑦ, ᐃᓅᖃᑎᒌᓂᖕᒥᑦ, ᐊᒻᒪ ᓄᓇᑎᒍᑦ ᐅᖓᓯᒌᑦᑐᑦ ᐱᔾᔪᑕᐅᓪᓗᑎᑦ 
ᐃᓄᐃᑦ ᐊᕐᓇᐃᑦ ᐅᑭᐅᖅᑕᖅᑐᒥᐅᑦ ᐊᖏᕐᕋᖃᕈᓐᓃᕐᓂᐅᓴᔪᑦ ᐊᒥᓲᓂᕐᓴᒻᒪᕆᐅᔪᓐᓇᕐᑐᑦ. ᐅᓂᒃᑦ ᑲᑎᖅᓱᐃᓐᓂᓚᐅᕐᖓᑕ 
ᖃᐅᔨᓚᐅᕐᑕᖏᓐᓂᑦ ᐱᖓᓲᓕᖓᔪᑦ ᐅᑭᐅᖅᑕᖅᑑᑉ ᐊᒡᒍᕐᓯᒪᓂᖏᓐᓂ ᐅᓂᒃᑳᓂ ᐊᕐᓇᐃᑦ ᐊᖏᕐᕋᖃᙱᑦᑐᑦ ᐅᑭᐅᖅᑕᖅᑐᒥ (ᐹᑉ 
ᐅᓂᒃᑳᓕᐊᖏᑦ 2007). ᐱᔾᔪᑏᑦ ᐅᓂᒃᑳᓂ ᐱᖃᓯᐅᔾᔨᓯᒪᔪᑦ ᐊᕐᓇᐃᑦ ᐊᑐᖅᓯᒪᔭᖏᓐᓂᑦ ᐊᔪᖅᓴᓂᕐᒧᑦ ᐃᖅᑲᓇᐃᔮᑦᓴᖃᙱᒧᑦ, 
ᓈᒻᒪᙱᓗᐊᕐᓂᖏᓐᓄᑦ ᐃᓄᓕᕆᔨᐅᓯᐊᑦ ᐃᑲᔫᓯᐊᖑᕙᑦᑐᓪᓗ ᒐᕙᒪᓂᑦ, ᐊᒻᒪ ᐊᑭᓕᒐᑦᓴᐅᔾᔫᒥᔪᓂᑦ ᐸᐃᕆᕕᑕᖃᙱᓂᖓᓄᑦ; 
ᐊᖏᕐᕋᒥ ᐊᐃᑉᐸᒥᓄᑦ ᐃᓚᒥᓄᓪᓘᓐᓃᑦ ᓂᖓᖅᑕᐅᕙᓐᓂᖅ; ᖁᐊᖅᓵᕐᓇᕐᑐᒃᑯᑦ ᖃᓄᐃᓕᑳᓪᓚᑦᑐᒥᓃᑦ ᐃᓅᓯᖏᓂ ᐊᑦᓱᕉᑎᖃᒧᑦ 
(ᓲᕐᓗ, ᐊᕕᓐᓂᖅ, ᐋᓐᓂᐊᒧᑦ, ᐊᕕᑕᐅᒧᑦ); ᑲᑉᐱᐊᓇᙱᑦᑐᒥ, ᐱᐅᔪᓂᑦ, ᐊᒻᒪ ᐊᑭᑭᔾᔫᒥᔪᓂᑦ ᐃᓪᓗᖃᕐᑎᑦᓯᓂᑦ ᐊᑐᐃᓐᓇᖃᙱᒧᑦ; 
ᐋᖓᔾᔭᓇᕐᑐᓄᑦ ᐊᔪᓕᕐᓯᒪᔪᑦ ᐋᓐᓂᐊᓖᑦ; ᐊᒻᒪ ᒪᓕᒐᕐᑎᒍᑦ ᓯᖁᒥᑦᓯᔪᑦ ᐱᕋᔭᙳᕐᑎᑕᐅᓯᒪᓂᖏᑦ ᐊᕐᓇᐃᑦ “ᐊᓐᓇᐅᒪᓇᓱᑐᐃᓐᓇᒧᑦ 
ᐱᓂᕐᓗᓚᕿᔪᓄᑦ” ᐱᖃᓯᐅᑎᓪᓗᒋᑦ, ᐆᑦᑑᑎᒋᓪᓗᒋᑦ, “ᐃᒻᒥᓂᖕ ᓂᐅᕐᕈᑎᒋᓕᕐᑐᑦ ᓄᓕᐊᕐᓂᖕᒧᑦ, ᐃᓄᓕᕆᔨᒃᑯᓐᓂᑦ ‘ᐱᕋᔭᑦᓯᔪᑦ’, 
ᓯᒃᑭᙳᐊᓕᐅᓕᕐᐸᑦᑐᑦ, ᐃᒻᒥᓂᖕ ᓴᐳᑎᓯᒪᓇᓱᒧᑦ, ᑎᒡᓕᒐᕐᑐᑦ, ᐋᖓᔮᕐᓇᕐᑐᖅᑐᖃᑦᑕᕐᑐᑦ (ᑲᓇᑕᒥ ᐋᖅᑭᑦᓱᐃᔩᑦ ᑲᑎᒪᔨᖏᑦ ᐊᕐᓇᓄᑦ 
ᐃᓪᓗᓕᕆᓂᖕᒧᓪᓗ 2006ᓕᓴᑦ ᐹᑉ ᐅᓂᒃᑳᓕᐊᖏᑦ 2007, 61); ᐊᒻᒪ ᐃᓱᒪᒃᑯᑦ ᐋᓐᓂᐊᓖᑦ (ᐹᑉ ᐅᓂᒃᑳᓕᐊᖏᑦ 2007, 61).

ᓱᓕᒃᑲᓐᓂᖅ, ᐊᒥᓱᑦ ᐱᔾᔪᑕᐅᕙᑦᑐᑦ ᑕᑉᐹᓂ ᓇᓗᓇᐃᕋᑖᖅᑕᕗᑦ ᐅᖃᐅᓯᐅᓯᒪᒻᒥᔪᑦ ᐅᖃᓕᒫᒐᓕᐊᒥᓂᕐᓂ ᓱᖕᒪᑦ 
ᐃᓪᓗᑦᓴᖃᑦᓯᐊᖏᒻᒪᖔᑕ ᐊᒻᒪ ᐊᖏᕐᕋᖃᕈᓐᓃᐸᒻᒪᖔᑕ ᐊᒻᒪᑦᑕᐅᖅ ᐊᒃᑐᐃᕙᑦᑐᑦ ᐱᔭᐅᓂᕐᓴᒻᒪᕆᐅᓪᓗᑎᑦ ᐊᕐᓇᐃᑦ ᐊᒻᒪ 
ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ. ᐆᑦᑑᑎᒋᓗᒍ, ᐹᑉ ᐅᓂᒃᑳᓕᐊᖏᑦ (2007) ᓇᓗᓇᐃᕐᓯᓯᒪᔪᑦ 
ᐊᖏᕐᕋᖃᙱᓐᓂᖅ ᐊᑲᐅᙱᑦᑐᒧᑦ ᐱᓂᕐᓗᖅᑯᑕᐅᓕᕐᐸᑦᑐᑦ ᐃᓄᓐᓄᑦ ᐊᕐᓇᓄᑦ. ᐃᓚᒋᓪᓗᒋᑦ ᐱᕋᔭᙳᕐᑎᑕᐅᓂᖅ ᒪᓕᒐᕐᑎᒍᑦ, 
ᐊᓯᔾᔨᕈᓐᓇᙱᒋᐊᖏᑦ ᑕᑯᓐᓇᕐᑕᐅᒧᑦ ᐊᒻᒪ ᑕᓗᕈᒃᑯᑎᒧᑦ ᓇᓗᖅᑯᑎᒧᓪᓗ ᑲᑕᑦᓯᒪᔪᑦ; ᐃᑲᔪᕐᑎᖃᕈᓐᓃᕐᓯᒪᔪᑦ ᓄᓇᖅᑲᑎᒥᓐᓄᑦ 
ᐊᒻᒪ ᐱᕕᖃᙱᒧᑦ ᐱᓕᒻᒪᑦᓴᕐᕕᑦᓴᒥᑦ ᐊᒻᒪ ᐃᓅᖃᑎᒌᓄᑦ ᐃᓚᓕᐅᑎᓂᖕᒧᑦ; ᐋᓐᓂᐊᓕᓴᕋᐃᓐᓂᕐᓴᑦ ᐊᑦᑕᓇᕐᑐᒦᓴᕋᐃᓐᓂᕐᓴᑦ; 
ᐊᒻᒪ ᓱᓇᐃᕈᑎᓯᒪᒧᑦ ᐃᓅᓇᓱᐊᕈᑎᑐᐃᓐᓇᑦᓯᐊᓂᑦ ᐅᖅᑯᐊᒥ ᐃᓪᓗᖃᕐᓂᖅ, ᓂᕿᑦᓴᒥᑦ, ᐊᓐᓄᕌᑦᓴᓂᑦ ᐊᒻᒪ ᓴᓗᒻᒪᕐᓴᐃᑎᓂᑦ; 
ᐋᓐᓂᕐᑕᐅᓕᕐᐸᑦᑐᑦ ᓱᕈᓯᑯᓗᐃᑦ (89-90).

ᒫᓐᓇᓂᓴᐅᓂᕐᓴᑦ ᖃᐅᔨᓴᕐᑕᐅᓂᑯᑦ ᐊᕐᓇᐃᑦ ᐊᖏᕐᕋᖃᙱᓂᖏᓐᓄᑦ ᐅᑭᐅᖅᑕᖅᑐᒥ ᓇᓗᓇᐃᕐᓯᑲᓐᓂᕐᓯᒪᔪᑦ ᐊᔾᔨᒌᖏᑦᑐᕈᓘᔮᓗᓂᑦ 
ᐊᑕᐅᑦᓯᒃᑰᕐᑕᖅᑐᓂᑦ ᐊᑐᖅᓯᒪᒻᒪᑕ ᐃᓄᐃᑦ ᐊᕐᓇᐃᑦ ᐃᓪᓗᓕᕆᓂᖕᒥ. ᓯᒥᑦ ᐅᓂᒃᑳᓕᐊᖏᑦ 2015 ᐅᖃᓕᒫᒐᓕᐊᑦ, ᐆᑦᑑᑎᒋᓪᓗᒍ, 
ᓇᐃᓈᕐᓯᒪᔪᑦ ᐊᕐᕌᒎᓐᓂᖕ ᒪᕐᕉᓐᓂ ᖃᐅᔨᔭᒥᓂᖏᑦ, ᐊᔾᔨᒌᖏᑦᑑᓗᑎᑦ ᑲᔪᓯᑎᑦᓯᒋᐊᕈᑎᑦᓴᓂᑦ ᖃᐅᔨᓴᕐᓯᒪᔪᑦ “ᐊᐳᕈᑕᐅᕙᑦᑐᓂᑦ 
ᐊᒻᒪ ᐃᑲᔫᑕᐅᕙᑦᑐᑦ ᐊᖏᕐᕋᖃᙱᑦᑐᓄᑦ ᐊᕐᓇᓄᑦ ᐅᑭᐅᖅᑕᖅᑐᒥ ᐃᑲᔪᕐᑕᐅᓇᓱᐊᕐᑎᓪᓗᒋᑦ ᐃᓱᒪᓕᕆᔨᓄᑦ, ᐊᖏᕐᕋᖃᙱᑦᑐᓄᑦ 
ᓇᔪᕐᑕᐅᕙᑦᑐᓂᑦ, ᐃᓪᓗᑦᓴᒧᑦ ᐊᒻᒪ ᐊᓯᖏᓐᓂᑦ ᐱᔨᑦᓯᕈᑎᓂᑦ” ᐊᒻᒪ ᖃᐅᔨᒃᑲᕈᒪᓪᓗᒋᑦ ᐱᔨᑦᓯᕐᑏᑦ ᐊᒻᒪ ᐊᑐᐊᒐᐅᕐᑏᑦ 
ᖃᓄᖅᑑᕈᑎᑦᓴᓂᑦ ᐊᐳᕈᑕᐅᕙᑦᑐᓄᑦ. ᐱᒻᒪᕆᐅᓂᕐᓴᖅ, ᖃᐅᔨᓴᕐᓯᒪᔪᑦ ᖃᓄᖅ ᐱᕙᓪᓕᐊᔭᐅᔪᓐᓇᕐᒪᖔᑕ ᐃᓕᖅᑯᓯᖏᓐᓄᑦ 
ᓈᒻᒪᓈᕐᓯᒪᔪᓂᑦ ᐊᒻᒪ ᐊᕐᓇᓄᑦ ᐊᖑᑎᓄᓪᓗ ᐃᓪᓗᑦᓴᓂᑦ ᐊᒻᒪ ᐊᖏᕐᕋᖃᙱᑦᑐᓂᓪᓗ ᐱᔨᑦᓯᕐᑎᐅᕙᑦᑐᓄᑦ. ᐱᒻᒪᕆᐅᓂᖓ 
ᓇᓗᓇᐃᑦᓯᐊᕆᐊᖃᕐᓂᖅ ᑭᓱᒨᒻᒪᖔᑦ, ᑐᕌᕐᑎᑕᐅᑦᓯᐊᕐᓗᑎᑦ ᐃᑲᔫᑏᑦ ᐅᓂᒃᑳᓃᑦᑐᑦ ᑕᐃᒫᑦᓴᐃᓐᓇᑦᓯᐊᖅ ᐅᖃᐅᓯᐅᒃᑲᓐᓂᕐᑐᑦ 
ᖃᐅᔨᓚᐅᕐᑕᑎᓐᓂᑦ ᑕᑉᐹᓂ ᓇᓗᓇᐃᕐᓯᒪᔪᑦ ᑎᑎᕋᕐᓯᒪᔪᓂᑦ ᕿᒥᕐᕈᓂᒥᓂᑦᑎᓂ ᐱᔾᔪᑎᒋᓪᓗᒋᑦ ᐱᑕᖃᕆᐊᖃᓕᕐᓂᖓ 
ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᐃᑲᔫᑎᑦᓴᓂᑦ ᐃᓪᓗᑦᓴᓂᓪᓗ. ᑕᕝᕙᓂᓕ ᐊᕐᓇᓄᑦ ᐊᖑᑎᓄᓪᓗ ᓇᓗᓇᐃᕐᓯᒪᒋᐊᓖᑦ ᐱᔨᑦᓯᕈᑎᓂ 
ᓯᕗᓪᓕᐅᔾᔭᐅᖁᔭᐅᒻᒥᔪᑦ.     

ᑕᑉᐹᓂ ᐃᑲᔫᑎᑦᓴᑦ ᐊᑦᓱᐊᓗᖕ ᐅᔾᔨᕈᓱᓕᕐᓇᕐᑐᑦ ᖃᓄᑎᒋ ᐊᕐᓇᐅᓂᖅ ᐊᖑᑕᐅᓂᕐᓗ ᐊᒻᒪ ᑭᓇᐅᓂᕗᑦ ᐊᐃᑉᐸᕇᒍᓯᒃᑯᑦ 
ᐊᔾᔨᒌᖏᑎᑕᐅᕙᒻᒪᑕ ᑭᐳᑦᑕᖅᑐᑎᑦ ᐃᓪᓗᖃᙱᑦᑐᑦ ᐊᖏᕐᕋᖃᙱᑦᑐᓪᓗ ᐊᑐᖅᐸᑦᑕᖏᓂ, ᖃᐅᔨᓴᕐᑕᐅᓯᒪᑦᓯᐊᕌᕐᔪᖏᑦᑐᖅ ᑕᒪᓐᓇ 
ᐱᓗᐊᕐᑐᒥᑦ ᓄᓇᓕᕐᔪᐊᓂ ᓄᓇᖃᕐᑎᓪᓗᒋᑦ ᖃᐅᔨᓴᖃᑦᑕᕐᑕᖏᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᓯᓚᑖᓃᓐᓂᖏᓐᓄᑦ. ᑕᒪᓐᓇ 
ᐱᔾᔪᑎᒋᓪᓗᒍ, ᖃᐅᔨᓴᕐᑕᐅᖏᓐᓇᕆᐊᓕᒃ ᖃᓄᐃᓕᕙᓪᓕᐊᓂᖓ ᑐᙵᕕᒋᓗᒋᑦ ᐸᐅᒃᑑᑎᒃᑯᑦ ᖃᐅᔨᓯᒪᔭᖏᑦ ᑕᕝᕙᓂ. ᑐᑭᓯᐅᒪᓂᖅ 
ᑭᙴᒪᔭᖏᓐᓂᑦ ᓄᓇᓕᕐᔪᐊᒥᐅᑦ ᐃᓄᐃᑦ ᐊᕐᓇᐃᑦ ᑐᑭᓯᑎᑦᓯᓯᒪᔪᑦ ᖃᓄᖅ ᑕᐳᑦᑖᒧᑦ ᐊᕕᒐᑦᓴᐅᖏᒧᑦ ᐊᑐᖅᐸᑦᑕᖏᑦ ᐃᓄᐃᑦ 
ᐊᕐᓇᐃᑦ ᓄᓇᓕᕐᔪᐊᓂ ᐊᒻᒪ ᐊᕐᓇᐅᓂᖓ ᐊᖑᑕᐅᓂᖓᓘᓐᓃᑦ ᐱᔾᔪᑕᐅᓪᓗᓂ ᐅᓗᕆᐊᓇᕐᑐᒦᓕᕈᓐᓇᕐᑐᑦ. ᖃᐅᔨᓴᕐᑕᖏᓐᓂ, ᐃᓄᐃᑦ 
ᐊᕐᓇᐃᑦ ᐅᓂᒃᑳᕐᓯᒪᔪᑦ ᓄᓇᓕᕐᔪᐊᓃᑦᑐᓂ ᑲᑉᐱᐊᓇᕐᑐᐊᓗᖕ ᐊᒻᒪ ᐅᓂᒃᑳᓕᕋᐃᒐᒥ ᐊᑐᖅᓯᒪᔭᖏᓐᓂᑦ, ᐅᑯᐊ ᐅᖃᐅᓯᓕᖅᑭᑖᓚᐅᕐᑐᑦ; 
ᑕᐅᑦᑐᖏᓐᓄᑦ ᐊᔾᔨᐅᖏᑎᑕᐅᓗᑎᑦ ᕿᒥᕐᕈᓇᑦᑕᑦ, ᑕᐅᑦᑐᖓᓄᑦ ᐃᓚᐃᓐᓈᕐᑕᑦ, ᐊᐃᑉᐸᕆᔭᐅᓇᓱᑉᐸᑦᑐᑎᑦ ᐸᕝᕕᓵᖑᓪᓗᑎᑦ ᐊᒻᒪ 
ᐋᓐᓂᖅᑎᖅᑕᐅᓪᓗᑎᑦ, ᐊᒻᒪ ᑕᒪᐃᓐᓄᑦ ᐃᓚᒋᔭᐅᙱᒋᐊᑦᓴᖅ ᐃᓚᐃᓐᓈᕐᑕᐅᒧᑦ. ᐊᒥᓱᑦ ᐊᕐᓇᑦ ᐅᓂᒃᑳᓃᑦᑐᑦ ᐅᖃᕐᓯᒪᔪᑦ ᑕᒪᐃᓐᓄᑦ 
ᐃᓱᒪᖃᑎᒌᒍᑕᐅᔫᔮᕐᑐᖅ ᓄᓇᕐᔪᐊᓂ ᑕᐃᒫᖕ “ᐃᓄᐃᑦ ᐊᕐᓇᐃᑦ ᐊᖅᑯᒥᐅᑕᑐᐃᓐᓇᐃᑦ” (ᐸᐅᒃᑑᑎᑦ 2017, 30). ᑕᐃᒪᐃᒻᒪᑦ, ᐸᐅᒃᑑᑎᑦ 
ᐃᓕᕋᓱᒐᑎᒃ ᐅᖃᒃᑲᓂᕐᑐᑦ “[…] ᐊᕐᓇᖅ ᑕᐃᒫᑦ ᓱᓕ ᐅᓗᕆᐊᓇᕐᑐᒦᓪᓚᕆᑦᑐᑦ ᖃᓄᑐᐃᓐᓇᑦᓯᐊᖅ ᐋᓐᓂᖅᑎᑕᐅᔪᓐᓇᕐᓂᖏᓐᓄᑦ ᐊᒻᒪ 
ᐱᔭᕆᐊᑭᒋᔭᐅᓪᓗᑎᑦ ᐅᓂᖓᑕᐅᓕᕐᐸᑦᑐᑦ ᐃᓄᓐᓂᑦ ᓂᐅᕐᕈᑎᑦᓴᓕᐅᕐᑎᓄᑦ ᐅᕝᕙᓗᓐᓃᑦ ᐋᓐᓂᖅᑎᕆᔨᓄᑦ” (30). ᓱᓕᒃᑲᓐᓂᖅ, 
ᐸᐅᒃᑑᑎᑦ ᒫᓐᓇᕋᑖᖅ ᐅᓂᒃᑳᓕᐊᕆᓚᐅᕐᑕᖏᓐᓂ “ᑲᓇᑕᒥ ᓄᓇᓕᕐᔪᐊᓃᑦᑐᑦ ᐃᓄᐃᑦ ᐊᖏᕐᕋᖃᙱᑦᑐᑦ ᐃᓪᓗᖃᕆᐊᓖᓪᓗ” (2022) 
ᓇᓗᓇᐃᕐᓯᓯᒪᔪᑦ ᑕᒪᓐᓇ ᖃᐅᔨᓴᕐᑕᐅᓯᒪᙱᓂᖓᓂᑦ ᐊᒻᒪ ᐊᑑᑎᖃᓪᓚᕆᑦᑐᓂᑦ ᐃᑲᔫᑎᖃᕈᓐᓇᑎᓪᓗᒍ ᑐᑭᓯᔭᐅᒋᐊᖃᕐᓂᖓᓂᑦ 

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

ᐊᔾᔨᐅᖏᑦᑐᒥᑦ ᐱᔭᐅᕙᓐᓂᖏᓂᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐅᔭᑦ ᐊᖑᑕᐅᔭᓪᓗ. ᐱᓪᓗᐊᑕᐅᓂᖏᑦ ᐅᓂᒃᑳᓃᑦᑐᑦ ᖃᐅᔨᓚᐅᕐᑕᕗᑦ 
ᐱᔾᔪᑎᓖᑦ ᐊᔾᔨᒌᑎᑕᐅᕙᙱᓂᖏᓐᓂᑦ ᐊᕐᓇᖅ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᓇᓗᓇᐃᕐᓯᒪᔪᑦ 
ᑭᖑᓪᓕᕐᓂ ᐅᓂᒃᑳᑎᓐᓂ.   

ᐸᓂᐊᓕ (2021) ᐊᒻᒪ ᕋᔾᔪᔅ (2014) ᑐᕌᕐᓯᒪᓚᐅᕐᑕᖏᓐᓂᑦ ᖃᐅᔨᓴᕐᑐᑎᑦ ᐃᓄᓐᓂᑦ ᐊᕐᓇᓂᑦ ᐊᖏᕐᕋᖃᙱᑦᑐᓂᑦ ᐱᓗᐊᕐᑐᖅ 
ᖃᓪᓗᓈᓂ ᓄᓇᖃᕐᑐᑦ ᓄᓇᓕᕐᔪᐊᓂ 0090centre: ᒪᓐᑐᓕᐊ. ᐸᓂᐊᓕ (2021) ᓇᓗᓇᐃᕐᓯᓯᒪᔪᑦ ᖃᓄᖅ ᐃᓄᐃᑦ ᐊᕐᓇᐃᑦ 
ᓄᑦᑎᕐᓂᑯᑦ ᒪᓐᑐᓕᐊᒧᑦ ᐊᐳᕈᑎᖃᕐᐸᒻᒪᑕ ᖃᓄᐃᓐᓂᐊᖏᓚᐅᕋᓗᐊᕐᑐᑎᑦ ᐃᓕᖅᑯᓯᖃᑎᒋᙱᓗᐊᒧᑦ ᐊᑦᓱᕈᓕᖃᑦᑕᕐᑐᑦ, 
ᐅᖃᐅᓯᖃᑎᒋᙱᒧᑦ ᑐᑭᓯᐊᖏᑦᑐᑦ, ᐃᖅᑲᓇᐃᔮᑦᓴᖃᖏᒧᑦ, ᐊᐳᕈᑎᖃᕐᐸᑦᑐᑦ ᐋᓐᓂᐊᕐᑐᓕᕆᔨᓄᑦ ᑲᒪᒋᔭᐅᒋᐊᓕᐅᒐᓗᐊᑦ, ᐊᒻᒪ 
ᐊᐳᕈᑎᖃᕐᐸᑦᑐᑦ ᐃᓯᕈᓐᓇᕐᑎᑕᐅᒐᑎᖕ ᐊᖏᕐᕋᖃᙱᑦᑐᒃᑯᕕᓐᓄᑦ. ᑕᒪᒃᑮᓐᓂ ᐸᓂᐊᓕ (2021, 42-46) ᐊᒻᒪ ᕋᔾᔪᔅ ᐅᓂᒃᑳᖏᑦ 
(2014) ᓇᓗᓇᐃᕐᓯᓯᒪᔪᑦ ᑕᒪᒃᑯᓂᖓ ᐱᔾᔪᑕᐅᕙᑦᑐᑦ ᐃᓚᖏᑦ ᐃᓄᐃᑦ ᐊᕐᓇᐃᑦ ᐃᒻᒥᓂᖕ ᓂᐅᕐᕈᑎᒋᓕᕐᐸᑦᑐᑦ ᓄᓕᐊᕐᓂᖕᒧᑦ, 
ᐅᓗᕆᐊᓇᕐᑐᒦᓕᖃᑦᑕᕐᑐᑎᑦ ᓂᖓᖅᑕᐅᓂᐅᓴᓱᑦ ᐊᒻᒪ ᐃᓚᐃᓐᓈᖅᑕᐅᒧᑦ ᐃᓕᖅᑯᓯᖃᑎᒋᙱᑕᖏᓐᓄᑦ.  

ᓂᖓᖅᑕᐅᕙᑦᑐᑦ ᐊᒻᒪ ᐃᓚᐃᓐᓈᖅᑕᐅᕙᑦᑐᑦ ᐃᓕᖅᑯᓯᖃᑎᒋᙱᑕᖏᓐᓄᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ 
ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᓄᓇᓕᕐᔪᐊᓂ ᖃᓪᓗᓈᓂ

ᐃᓄᓐᓄᑦ−ᑐᕌᖓᓪᓚᑦᑖᕐᑐᑦ ᖃᐅᔨᓴᕐᑕᐅᓂᑯᑦ ᓇᓗᓇᐃᕐᓯᓯᒪᓕᕐᑐᑦ ᐊᕕᒐᑦᓴᐅᖏᓐᓂᖏᓐᓂᑦ ᑲᑎᙵᒧᑦ ᐊᕐᓇᑦ ᐊᖑᑏᓪᓗ, 
ᓂᖓᕐᑕᐅᓂᖅ ᐊᒻᒪ ᐊᑐᐃᓐᓇᖃᕐᓂᖅ ᐃᓪᓗᖃᑦᓯᐊᕙᓐᓂᑦ. ᐅᑭᐅᖅᑕᖅᑐᒧᑦ ᑐᕌᕐᓂᖅᓴᐅᒐᓗᐊᕐᑐᑎᑦ, ᐸᐅᒃᑑᑎᑦ 2019 
“ᖃᐅᔨᓴᕐᑕᒥᓃᑦ ᐊᕐᓇᐃᑦ ᓂᖓᕐᑕᐅᕙᓐᓂᖏᑦ ᐊᒻᒪ ᕿᒫᕕᑕᖃᕆᐊᖃᕐᓂᖓ ᐃᓄᐃᑦ ᓄᓇᖓᓂ ᓇᒥᑐᐃᓐᓇᖅ” ᑐᑭᓯᑎᑦᓯᒋᐊᒃᑲᓂᕐᑐᑦ 
ᖃᓄᐃᓕᔭᐅᑳᓪᓚᒍᓐᓇᕐᓂᖏᓐᓂᑦ ᐃᓕᔮᖑᓂᖏᓐᓄᑦ ᐊᕐᓇᑦ ᐊᒻᒪ ᓂᖓᕐᑕᐅᕙᓐᓂᖏᓐᓄᑦ. ᐊᑕᓂᖓ ᓇᓗᓇᕈᓐᓃᕐᓯᒪᔪᖅ 
ᖃᐅᔨᒐᐃᒐᑦᑕ ᖃᓄᑎᒋ ᐃᓄᐃᑦ ᐊᕐᓇᐃᑦ ᐊᖏᕐᕋᖃᕈᓐᓃᐸᒻᒪᖔᑕ ᕿᒫᒐᐃᒐᒥ ᐃᓚᒥᓂᖕ ᐋᓐᓂᕐᑎᕆᔨᒥᓂᑦ (ᑕᑯᓗᒋᑦ ᐃᓕᐊᑦ 
ᐅᓂᒃᑳᓕᐊᖏᑦ 2007, 4) ᐊᒻᒪ ᖃᓄᖅ ᐃᓅᖃᑎᒌᑎᒍᑦ ᐃᓚᐃᓐᓈᕐᑕᐅᓂᖅ ᐊᒻᒪ ᑕᒫᓂᕐᕆᓂᐅᓴᓕᕐᐸᑦᑐᑦ ᐊᑦᑐᐊᓪᓚᕆᓐᓂᖓᓄᑦ 
ᐊᒥᓲᒧᑦ ᓂᖓᕐᑕᐅᕙᑦᑐᑦ ᐃᓄᐃᑦ ᓄᓇᖓᓂ (ᐅᖃᓕᒫᕋᑦᓴᑦ ᓈᑦᔅ ᐊᒻᒪ ᑭᓇᓐ 2011). ᐄᓛᖕ, ᐸᐅᒃᑑᑎᑦ (2019) ᓇᓗᖅᑯᑎᒧᑦ 
ᐱᓗᖅᑯᑕᐅᓕᕐᐸᒻᒪᑦ ᐃᓅᖃᑎᒌᓄᑦ, ᑮᓇᐅᔭᑎᒍᑦ ᒪᑭᒪᓇᓱᓐᓂᖕᒧᑦ, ᒐᕙᒪᑎᒍᑦ, ᐊᒻᒪ ᐃᓕᖅᑯᓯᑦᑎᓐᓄᑦ ᓇᓗᓇᐃᒃᑯᑕᐅᓕᕐᐸᑦᑐᖅ 
ᐱᓗᖅᑯᑕᐅᓂᖓ ᓂᖓᖅᑕᐅᓂᖏᒧᑦ (3): 

• ᐃᓕᖅᑯᓯᑐᖃᕐᖏᑦ ᐊᓰᓐᓇᓕᔭᐅᓂᖏᓐᓄᑦ

• ᐃᓂᖃᕈᓐᓃᕐᑎᑕᐅᓯᒪᔪᑦ ᐊᒻᒪ ᐱᔮᖅᑯᒻᒥᑦ ᓄᑦᑎᖅᑕᐅᓂᖅ/ᓄᓇᓕᓐᓄᑦ ᑲᑎᑕᐅᓂᖅ;   

• ᓈᒻᒪᖏᒧᑦ ᓂᓐᓂᐅᒧᓪᓗ ᐃᓪᓗᐃᑦ;     

• ᖁᐊᖅᓵᕐᓂᒃᑯᑦ ᐊᑦᓱᕉᑎᒥᓂᖕ ᐊᓂᒍᐃᓯᒪᙱᑦᑐᑦ ᐊᐅᓪᓚᕈᔾᔭᐅᓪᓗᑎᑦ ᐃᓕᓐᓂᐊᕆᐊᕐᑎᑕᐅᕙᓚᐅᕐᑐᑦ;    

• ᐃᒥᕈᒪᑐᐃᓐᓇᓕᕐᑐᑦ ᐋᖓᔮᕐᓇᕐᑐᓂᓪᓗ ᐊᔪᓕᕐᓯᒪᔪᑦ ᐊᒥᓱᕈᕐᐸᓪᓕᐊᓪᓗᑎᑦ; ᐊᒻᒪ  

• ᓂᕆᔭᑦᓴᖃᑦᓯᐊᖏᓐᓂᖅ.

ᖃᐅᔨᓴᕐᑕᐅᓂᒥᓂᖓ ᓇᓗᓇᐃᕐᓯᒋᐊᓪᓚᑦᑐᖅ ᓲᖑᔪᒥᑦ ᐊᒻᒪ ᐱᓗᖅᑯᑕᐅᓕᕐᐸᑦᑐᓂᑦ ᓂᖓᕐᓂᖕᒧᑦ ᐊᑕᓪᓚᕆᒻᒪᑕ ᐊᑯᓂᐊᓗᖕ 
ᐋᓐᓂᐊᒍᑕᐅᔪᓄᑦ ᐋᓐᓂᐊᔪᓄᑦ ᓱᓕ ᐊᑲᐅᓯᓴᓚᐅᕐᓯᒪᙱᒧᑦ ᓯᓚᑎᑦᑎᓐᓄᑦ ᓄᓇᐃᕐᑕᐅᓂᒃᑯᑦ ᐃᓕᖅᑯᓯᑖᕐᑎᑕᐅᓯᒪᓂᖕᒧᑦ. ᑕᐃᒪᐃᒻᒪᑦ, 
ᐊᐅᓚᔾᔪᑏᑦ ᐃᒻᒧᐊᒍᑦ ᐱᔾᔪᑏᑦ ᓂᖓᐅᒪᔾᔪᑕᐅᓕᕐᐸᒻᒪᑕ ᐅᐱᓐᓇᕋᓂ ᐊᖏᕐᕋᖃᕈᓐᓃᕈᑕᐅᕙᑦᑐᑦ ᖃᐅᔨᓴᕐᑕᐅᑲᓐᓂᕆᐊᓖᑦ ᐊᒻᒪ 
ᐋᖅᑭᑦᑕᐅᓗᑎᑦ ᐃᓗᐃᑦᑑᓗᓂ ᐊᒻᒪ ᑕᒪᒃᑭᕐᓯᒪᔪᑦ ᖃᓄᖅᑑᕈᑕᐅᓗᑎᑦ. ᐸᐅᒃᑑᑎᑦ 2019 ᖃᐅᔨᓴᕐᑕᒥᓂᖕ ᓇᓗᓇᐃᒃᑲᓂᕐᑐᑦ 
ᐊᓯᒃᑲᓐᓂᐊᓂᑦ ᖃᓄᖅ ᐊᕐᓇᑦ, ᓂᖓᕐᓂᖅ ᐊᒻᒪ ᐊᑐᐃᓐᓇᖃᕐᓂᖅ ᐃᓪᓗᖃᑦᓯᐊᕐᓂᖕᒥᑦ ᑐᑭᓯᔭᐅᓇᓱᐊᕐᓗᓂ ᖃᓄᖅ ᒫᓐᓇ 
ᐊᖏᕐᕋᖃᙱᑦᑐᒃᑯᕖᑦ ᐊᐅᓚᓲᖑᒻᒪᖔᑕ ᐃᓄᐃᑦ ᓄᓇᖓᓂ ᐃᑲᔪᙱᓗᐊᖃᑦᑕᕐᖓᑕ ᓈᒻᒪᑦᑐᒥᑦ ᐊᒻᒪ ᐊᑦᑕᓇᕐᑐᒦᓕᖃᑭᑦᑕᕐᑐᑦ 
ᐃᓄᐃᑦ ᐊᕐᓇᐃᑦ ᓂᕕᐊᖅᓯᐊᓪᓗ, ᑲᑉᐱᐊᓇᕐᑐᒦᓕᕐᐸᑦᑐᑎᑦ. ᑖᒃᑯᓇᓂ ᐅᓂᒃᑳᓂ ᐊᑐᓕᖁᔭᐅᔪᓂᑦ ᑐᕌᖓᔪᖃᕐᑐᖅ ᐃᓪᓗᓕᕆᓂᖕᒧᑦ ᐊᒻᒪ 
ᕿᒫᕕᓐᓄᑦ ᐊᖏᕐᕋᖃᙱᑦᑐᒃᑯᓐᓄᑦ ᐊᑕᓂᖏᓐᓂᑦ ᐊᕐᓇᑦ, ᓂᖓᕐᓂᖅ ᐊᒻᒪ ᐃᓪᓗᖃᑦᓯᐊᖏᓐᓂᖅ (ᐸᐅᒃᑑᑎᑦ 2019, 17-18):

2. ᓯᕗᓪᓕᐅᑎᒋᐊᓕᓐᓄᑦ ᑮᓇᐅᔭᑦ ᐊᒡᒍᕐᑕᐅᓗᑎᑦ ᐊᑐᖅᑕᐅᓂᐊᕐᑐᓂᑦ ᓈᒻᒪᑦᑐᓂᑦ, ᐊᑦᑕᓇᙱᑦᑐᓂᑦ, ᐊᒻᒪ 
ᐊᑭᑭᔾᔫᒥᔪᓂᑦ ᐃᓪᓗᓕᐅᕈᑎᑦᓴᑦ ᐃᓄᐃᑦ ᓄᓇᖓᑕ ᖁᓕᕇᓂ ᒐᕙᒪᖏᓐᓂ.

5. ᐊᑐᐃᓐᓇᐅᑎᑦᓯᓗᑎᑦ ᓈᒻᒪᑦᑐᓂᑦ, ᐊᓐᓇᐅᒪᔪᓐᓇᕐᑐᓂᑦ ᐊᒻᒪ ᓇᓕᐊᓐᓄᑐᐃᓐᓇᖅ ᐊᑐᕋᑦᓴᓂᑦ 
ᑮᓇᐅᔭᓂᑦ ᐃᓄᐃᑦ ᓄᓇᖏᓐᓄᑦ ᑐᐊᕕᕐᓇᕐᑐᖃᕐᐸᑦ ᕿᒫᕕᑦᓴᓄᑦ ᐃᓄᓐᓄᑦ ᐊᕐᓇᓄᑦ ᕿᑐᕐᖓᖏᓐᓄᓪᓗ 
ᓂᖓᖅᑕᐅᕙᑦᑐᓄᑦ ᐋᓐᓂᖅᑎᕆᔨᒥᓄᑦ.  

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

a.  ᑲᓇᑕᐅᑉ ᒐᕙᒪᒃᑯᖏᑦ ᐊᑐᕈᓐᓃᑎᑦᓯᒋᐊᓖᑦ ᐊᑐᐊᒐᕐᓂᑦ ᐱᔪᓐᓇᐃᓕᑎᑦᓯᓯᒪᔪᓂᑦ ᐃᓄᐃᑦ ᓄᓇᖏᓐᓂᑦ ᐊᐅᓚᔾᔪᑎᑦᓴᓄᑦ 
ᕿᒫᕕᓐᓄᑦ ᑮᓇᐅᔭᕐᑖᕐᕕᐅᕙᑦᑐᓂᑦ ᕿᒫᕕᑦᓴᓄᑦ ᐃᓚᖐᑦ ᓂᖓᖃᑦᑕᐅᑎᑦᑕᐃᓕᓂᖏᓐᓄᑦ ᐸᕐᓇᐅᑎᓂᑦ (FVPP). 
ᕿᒫᕖᑦ ᑮᓇᐅᔭᖃᕐᑎᑕᐅᒋᐊᓖᑦ ᑐᕌᖓᔪᑦ ᐃᓄᐃᑦ ᓄᓇᖏᓐᓄᑦ ᐅᓄᕐᓂᖏᑦ ᓇᓕᒧᓪᓗᐊᐸᓗᒋᓗᒋᑦ ᐊᓪᓚᐃᑦ ᓄᓇᖓᓄᑦ 
ᑐᓂᔭᐅᕙᑦᑐᓂᑦ ᕿᒫᕕᓐᓄᑦ.    

b. ᑮᓇᐅᔭᖃᒃᑲᐃᔾᔪᑏᑦ ᐱᖃᓯᐅᔾᔨᓯᒪᒋᐊᓖᑦ ᐊᐅᓚᔾᔪᑎᓅᖓᔪᓂᑦ ᐊᒻᒪ ᓴᓇᔭᐅᓂᖏᓐᓄᑦ ᒫᓐᓇ ᐊᖏᕐᕋᖃᖏᑦᑐᒃᑯᕖᑦ ᐊᒻᒪ 
ᓄᑖᓂᑦ ᐃᓪᓗᓕᐅᕐᓗᑎᑦ ᓇᔪᕋᑦᓴᓂᑦ ᓄᓇᓕᓐᓂ.    

c. ᐊᔪᙱᑎᑕᐅᒋᐊᓖᑦ ᐊᑭᓕᐅᑎᑦᓴᑦ ᐊᖏᕐᕋᖃᙱᑦᑐᒃᑯᕕᓐᓄᑦ ᑮᓇᐅᔭᕐᑖᖑᕙᑦᑐᑦ ᐱᖃᓯᐅᔾᔨᓯᒪᓗᑎᑦ ᐅᑯᓂᖓ: ᑕᒪᐃᓐᓄᑦ 
ᐊᐅᓚᔾᔪᑎᑦᓴᓂᑦ ᐋᖅᑭᐅᒪᐃᓐᓇᕆᐊᓕᓐᓄᓪᓗ; ᐃᖅᑲᓇᐃᔭᕐᑏᑦ ᐱᓕᒻᒪᑦᓴᕈᑎᖏᓐᓄᑦ, ᐃᖅᑲᓇᐃᔭᐃᓐᓇᕈᒪᔾᔪᑎᑦᓴᓂᑦ ᐊᒻᒪ 
ᖁᕝᕙᓯᓐᓂᕐᓴᒧᑦ ᐱᕙᓪᓕᐊᔾᔪᑎᑦᓴᓂᑦ; ᐊᒻᒪ ᐱᓕᕆᔾᔪᑏᑦ ᐃᑲᔫᑎᑦᓴᓪᓗ ᐊᑑᑎᖃᕈᓐᓇᕐᔫᒥᓗᑎᑦ ᐃᓄᐃᑦ ᐊᕐᓇᐃᑦ ᑭᙴᒪᔭᖏᓐᓄᑦ.    

6. ᕿᒥᕐᕈᔭᐅᓗᓂ ᖃᓄᑎᒋ ᒪᑭᑕᑎᒋᔪᓐᓇᕐᒪᖔᑕ ᐊᒻᒪ ᓄᓇᓖᑦ ᐅᐸᓗᖓᐃᕐᓯᒪᒻᒪᖔᑕ ᐊᓯᐊᒎᕆᐊᕈᑎᑦᓴᓂᑦ ᐊᒻᒪ 
ᐊᐃᑉᐸᖏᓐᓂ ᐃᓪᓗᓕᕆᓂᖕᒧᑦ ᐱᔨᑦᓯᕈᑕᐅᓂᐊᕐᑐᓂᑦ ᐃᓄᐃᑦ ᓄᓇᖓᓂ ᑲᑎᒪᖃᑎᒋᓂᒃᑯᑦ ᐃᓄᐃᑦ ᑲᑐᑦᔾᔨᖃᑎᒌᖏᑦ, 
ᐊᖏᕐᕋᖃᙱᑦᑐᒃᑯᕕᓐᓄᑦ ᑐᑭᒧᐊᕐᑎᑦᓯᔩᑦ, ᐱᔨᑦᓯᕐᑏᑦ, ᐊᒻᒪ ᓂᖓᕐᑕᐅᖃᑦᑕᕐᓯᒪᔪᑦ ᐊᓂᒍᐃᓯᒪᔪᑦ.  

7. ᖃᐅᔨᓴᕐᑕᐅᓗᓂ ᑭᓱᒥᑦ ᑭᙴᒪᑦᓯᒻᒪᖔᑕ ᓇᓗᓇᐃᕐᓂᐊᕐᖓᑦ ᑭᓱᑦ ᐱᖃᓯᐅᔾᔭᐅᒋᐊᖃᕐᒪᖔᑕ ᐃᓕᖅᑯᓯᕐᑎᒍᑦ 
ᑲᑉᐱᐊᓇᙱᑦᑐᒥ ᐱᔨᑦᓯᕐᕕᑕᖃᖁᓪᓗᒍ ᐃᓄᓐᓄᑦ ᐊᕐᓇᓄᑦ ᓂᖓᖅᑕᐅᕙᑦᑐᓂᑦ ᓄᓇᓕᕐᔪᐊᓂ, ᐱᖃᓯᐅᔾᔭᐅᓗᑎᑦ 
ᑐᐊᕕᕐᓇᕐᑐᒃᑯᑦ ᕿᒫᕕᑦᓴᓂᑦ ᐊᒻᒪ ᐱᐅᓯᑐᖃᒃᑯᑦ ᐃᓪᓗᓕᕆᓂᖕᒧᑦ ᐱᔨᑦᓯᕐᕕᑕᖃᕐᓗᓂ.   

ᑕᑉᐹᓂ ᐊᑐᓕᖁᔭᐅᔪᑦ ᐊᑐᖅᑕᐅᑦᓴᐅᑎᒋᔪᓐᓇᕐᑐᑦ ᐃᓄᓐᓄᑦ ᐊᕐᓇᓄᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᓕᓐᓄᑦ ᓄᓇᖃᖅᑐᓂᑦ ᓄᓇᓕᕐᔪᐊᓂ, ᐱᓗᐊᕐᑐᒥᖕ ᓄᓇᓕᕐᔪᐊᓃᑦᑐᑦ ᐃᓄᐃᑦ ᐅᓄᕐᓯᕙᓪᓕᐊᑐᐃᓐᓇᕐᖓᑕ 
ᓄᓇᓕᖃᑎᒌᒐᓗᐊᕐᑐᑦ ᖃᓪᓗᓈᓂ ᑲᓇᑕᒥ.   

ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᓂᑦ ᐊᐃᑉᐸᖃᕈᓯᓖᑦ ᓄᑦᑎᐸᓪᓕᐊᑐᐃᓐᓇᕐᖓᑕ ᖃᓪᓗᓈᓄᑦ 
ᓄᓇᓕᕐᔪᐊᓄᑦ ᐱᓇᓱᕝᕕᑦᓴᕐᓯᐅᕐᑐᑎᑦ ᐃᖅᑲᓇᐃᔮᑦᓴᓂᑦ, ᐃᓕᓐᓂᐊᕐᕕᓂᑦ, ᐊᒻᒪ ᐊᑭᑭᓐᓂᕐᓴᒥ ᐃᓅᓇᓱᐊᕐᓂᖕᒥᑦ (ᐊᓯᒃᑲᓂᖃᕆᓪᓗᑎᑦ 
ᐱᔾᔪᑕᐅᕙᑦᑐᑦ ᓇᓗᓇᐃᕐᓯᒪᓪᓗᑎᑦ ᑭᖑᓪᓕᕐᓂ ᐅᑭᐅᖅᑕᖅᑐᒥᑦ/ᖃᓪᓗᓈᓄᑦ ᓅᑉᐸᓪᓕᐊᓂᖅ), ᐊᒥᓲᓂᕐᓴᐅᓕᕈᓐᓇᕐᒥᔪᑦ ᓂᖓᖅᑕᐅᔪᑦ 
ᐊᒻᒪ ᐃᓚᐃᓐᓈᖅᑕᐅᔪᑦ ᐃᓕᖅᑯᓯᖃᑎᒋᙱᑕᖏᓐᓄᑦ ᑖᒃᑯᓇᓂ ᓄᓇᓕᕐᔪᐊᓂ.     

ᐸᐅᒃᑑᑎᑦ 2022ᓕᓴᑦ ᐅᓂᒃᑳᖏᑦ ᐅᖃᖅᓯᒪᔪᑦ “ᑲᓇᑕᐅᑉ ᓄᓇᓕᕐᔪᐊᖏᓐᓂ ᐃᓄᐃᑦ ᐊᖏᕐᕋᖃᙱᑦᑐᑦ ᐃᓪᓗᖃᕆᐊᓖᓪᓗ” 
ᐅᓂᒃᑳᖏᓐᓂ ᑕᐃᒫᖕ 56% ᐳᓴᑦᑎᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᓈᓴᕐᑕᒥᓃᑦ 
ᖃᐅᔨᓴᕐᑕᑎᓐᓄᑦ ᐅᓂᒃᑳᓚᐅᕐᑐᑦ “ᐊᑐᖃᑦᑕᕐᓯᒪᔪᑦ ᐃᓚᐃᓐᓈᕐᑕᐅᓂᖕᒥᑦ ᐅᕝᕙᓘᓐᓃᑦ ᐸᕝᕕᓵᖑᓪᓗᑎᑦ ᐃᓪᓗᑖᕋᓱᐊᕐᑎᓪᓗᒋᑦ 
ᐅᕝᕙᓘᓐᓃᑦ ᐃᓪᓗᑖᕋᓱᑦᑐᑦ ᐱᔨᑦᓯᕐᑎᖏᓐᓄᑦ” (19). ᑖᒃᑯᓇᖓᑦ, 52% ᐳᓴᑦᑎᑦ “ᐅᑉᐱᕈᓱᑦᑐᑎᑦ ᐱᔾᔪᑕᐅᓂᖓᑕ ᐊᕐᓇᐅᓂᖓᓄᑦ/ 
ᐊᕐᓇᑦ ᐊᖑᑏᓪᓗ ᐊᔾᔨᒌᖏᑦᑐᓂᑦ ᐱᐅᓯᓖᑦ ᐊᒻᒪ ᐃᓅᓂᖏᓐᓄᑦ” (ᐸᐅᒃᑑᑎᑦ 2022, 19). ᓇᓗᓇᐃᒃᑲᓐᓂᕐᑐᖅ ᐱᒻᒪᕆᐅᓂᖓᓂᑦ 
ᕿᒥᕐᕈᔭᐅᑦᓯᐊᕆᐊᓖᑦ ᐅᓂᒃᑳᒥᓂᖏᑦ ᐊᑐᖅᓯᒪᔭᖏᑎᒍᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᓖᑦ ᖃᐅᔨᓴᕈᓯᖃᕐᓗᑎᑦ ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ 
ᐋᖅᑭᐅᒪᓂᕆᓂᐊᕐᑕᖓ, ᑕᐃᒫᖕ ᓇᓗᓇᐃᕐᓯᒻᒪᑕ ᑭᒃᑰᒻᒪᖔᑕ ᖃᐅᔨᒃᑲᐅᑎᓂ ᑖᒃᑯᓇᓂ ᑎᑎᕋᕐᓯᒪᔪᓂᑦ ᕿᒥᕐᕈᓂᖕᒥ, ᑕᕝᕙᑦᓴᐃᓐᓇᖅ 
ᕿᒥᕐᕈᓗᒍ ᑭᐳᑦᑕᕐᓂᖏᓐᓄᑦ ᑕᐳᑦᑖᕐᑐᑦ ᐊᕕᒐᑦᓴᐅᖏᒻᒪᑕ, ᐃᓱᒪᒋᔭᐅᓯᒪᔪᖅ ᕿᓂᕐᑕᒧᑦ ᐳᐊᑎᑭᒧᑦ ᐊᕐᓇᐃᑦ ᒥᑦᓵᓄᑦ ᒥᑦᓴᐅᓴᔨᒧᑦ 
ᑕᐃᒫᖕ ᑭᓇᑐᐃᓐᓇᐅᑉ ᐃᓅᓯᖓᓂ ᐊᑐᖅᓯᒪᔭᒥᒍᑦ ᐃᓄᙳᕈᑎᒋᓯᒪᒻᒪᒍ ᐱᓗᐊᕐᑐᖅ ᐱᓗᖅᑯᑎᖃᕐᑎᓪᓗᒋᑦ ᓇᕿᑕᐅᓯᒪᓂᖕᒥᑦ 
ᐃᓅᖃᑎᒥᓄᑦ ᐊᑦᓱᕉᑎᒋᓯᒪᒐᒥᐅᖕ; ᑕᕝᕙᓂᓕ, ᐃᓅᓂᕋᕐᓂᖅ ᐊᒻᒪ ᐊᕐᓇᑦ ᐊᖑᑏᓪᓗ ᑭᓇᐅᓂᕋᕐᓂᖕᑦ ᐅᕝᕙᓘᓐᓃᑦ ᐊᕐᓇᐃᑦ 
ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᑲᑎᒐᐃᒻᒪᑕ ᐱᓗᖅᑯᑕᐅᓂᕐᓴᐅᕙᑦᑐᑦ ᐃᓚᐃᓐᓈᕐᑕᐅᓂᖕᒧᑦ ᐊᔾᔨᐅᖏᑎᑕᐅᒧᑦ.    

ᓂᖓᖅᑕᐅᖃᑦᑕᕐᓂᑯᑦ ᐱᔾᔪᑕᐅᓗᐊᓚᕿᕙᑦᑐᖅ ᐃᒻᒪᖃ ᐅᓄᖅᓯᕙᓪᓕᐊᓂᐊᕐᑐᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᐊᖏᕐᕋᖃᕈᓐᓃᕐᓂᐅᓴᔪᑦ. ᓱᓕᒃᑲᓐᓂᖅ, ᐊᖏᕐᕋᖃᖏᑦᑐᑦ ᐃᓚᖏᑎᒍᑦ 
ᓂᖓᖅᑕᐅᓕᕐᐸᑦᑐᑦ. ᐸᐅᒃᑑᑎᑦ 2022ᒥ ᖃᐅᔨᓴᕐᑕᒥᓂᖏᓐᓂ ᓄᓇᓕᕐᔪᐊᓂ ᐃᓄᐃᑦ ᐊᖏᕐᕋᖃᙱᑦᑐᑦ ᐃᓪᓗᑖᕆᐊᓖᓪᓗ, 
88% ᐳᓴᑦᑎᖏᑦ ᐃᑲᔪᓚᐅᖅᑐᑦ ᐊᐱᖅᓱᖅᑐᑎᒍ ᐊᓂᒍᐃᓯᒪᔪᑦ ᐋᓐᓂᖅᑎᖅᑕᐅᖃᑦᑕᕐᓂᑯᑦ ᐊᒻᒪ 21% ᐳᓴᑦᑎᑦ 
ᖁᐊᖅᓵᕐᓇᕐᑐᒃᑰᖃᑦᑕᕐᓯᒪᔪᑦ ᐋᓐᓂᕐᑕᐅᓂᒃᑯᑦ ᓂᐅᕕᐊᖑᕙᑦᑐᑎᑦ ᓄᓕᐊᕐᓂᖕᒧᑦ (23). ᑕᐃᒫᖕ ᐋᓐᓂᖃᑦᑕᓕᕋᐃᒐᒥ ᐃᓚᖏᑦ 
ᐊᕐᓇᐃᑦ ᕿᒪᕉᑎᑐᐃᓐᓇᕆᐊᓖᑦ ᓇᔪᕐᑕᒥᓂᖕ, ᐃᓪᓗᖔᖓᒍᓪᓕ ᕿᒪᐃᕙᒻᒥᔪᑦ ᐃᑲᔪᕐᑎᒋᕙᑦᑕᒥᓂᖕ ᐃᓚᒥᓂᖕ ᓄᓇᒥᓂᓪᓗ.     

ᑐᑭᓯᓯᒪᓂᖅ ᐊᑐᖅᑕᐅᒐᔪᙱᑦᑐᓂᑦ ᐃᓅᓯᖃᓕᕐᐸᓐᓂᖏᑦ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ 
ᐱᒻᒪᕆᐅᓂᐊᕐᑐᖅ ᐃᓚᓕᐅᔾᔭᐅᓯᒪᑉᐸᑦ ᖃᐅᔨᓴᕐᑕᐅᓂᖏᓐᓂ ᐃᓄᐃᑦ ᐃᓪᓗᑦᓴᕐᓂᖕ ᑦᐊᒻᒪ ᐊᖏᕐᕋᖃᙱᓂᖏᑦ ᓄᓇᓕᕐᔪᐊᓂ 
ᐅᐱᓐᓇᕋᓂ ᐊᒥᓱᑦ ᐊᕐᓇᐅᔭᑦ ᐊᖑᑕᐅᔭᓪᓗ ᐃᓄᐃᑦ ᓅᑉᐸᒻᒪᑕ ᓄᓇᓕᕐᔪᐊᓄᑦ ᖃᓪᓗᓈᓄᑦ ᑐᙵᒋᓂᕐᓴᒥᓄᑦ (ᐅᐊᓕ 2018). 
ᖃᐅᔨᓴᕐᑕᐅᓯᒪᒐᓗᐊᕐᑐᑎᑦ ᓄᓇᖃᖅᑳᖅᓯᒪᔪᑦ 2SLGBTQQIA+ ᐊᕐᓇᐅᔭᑦ ᐊᖑᑕᐅᔭᓪᓗ + ᐊᕐᓇᐅᔭᑦ ᐊᖑᑕᐅᔭᓪᓗ 

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

ᐃᓚᐃᓐᓈᕐᑕᐅᖃᑦᑕᕐᓂᖏᑦ ᐊᔾᔨᐅᖏᑎᑕᐅᓂᒃᑯᑦ, ᑎᑎᕋᕐᓯᒪᔪᓂᑦ ᐅᖃᓕᒫᕐᑐᑕ ᑖᒃᑯᓄᖓ ᕿᒥᕐᕈᔾᔪᑕᐅᓂᐊᕐᑐᓂᑦ, ᑕᒪᓐᓇ 
ᐱᖃᓯᐅᔾᔭᐅᓯᒪᙱᑦᑐᖅ ᐊᑯᓐᓈᕿᔪᖅ ᐃᓄᓐᓄᑦ−ᑐᕌᖓᓪᓚᑦᑖᕐᑐᑦ ᐊᑐᖅᓯᒪᔭᖏᑎᒍᑦ, ᐃᓚᓕᐅᑎᓗᒋᑦ ᓄᓇᓕᕐᔪᐊᓃᑦᑐᑦ. 
ᓯᕗᓂᑦᑎᓐᓂ ᖃᐅᔨᕐᑕᐅᓕᕐᐸᑦ ᐱᖃᓯᐅᔾᔨᓯᒪᔪᓐᓇᕐᑐᑦ ᐊᐳᕈᑕᐅᕙᑦᑐᓂᑦ ᐊᑦᓱᕉᑕᐅᕙᑦᑐᖏᑦ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᐃᓪᓗᑖᕋᓱᐊᕐᑎᓪᓗᒋᑦ ᐊᒻᒪ ᐊᖏᕐᕋᖃᙱᑐᒃᑯᕕᒻᒧᑦ ᐱᔨᑦᓯᕐᑕᐅᑎᓪᓗᒋᑦ. ᐅᐱᓐᓇᕋᓂ 
2SLGBTQQIA+ ᐊᕐᓇᐅᔭᑦ ᐊᖑᑕᐅᔭᓪᓗ + ᐊᕐᓇᐅᔭᑦ ᐊᖑᑕᐅᔭᓪᓗ ᐃᓚᐃᓐᓈᕐᑕᐅᖃᑦᑕᕐᓂᖏᑦ ᐊᒻᒪ ᐃᓄᐃᑦ ᓄᓇᖏᓐᓂ 
ᐱᔾᔪᑎᖃᓗᐊᕐᑐᖅ ᓯᓚᑎᑦᑎᓐᓄᑦ ᓄᓇᐃᖅᑕᐅᓯᒪᓂᖅ ᐱᔾᔪᑎᓪᓚᕆᐅᓪᓗᓂ, ᓯᕗᓂᑦᑎᓂ ᖃᐅᔨᓴᕐᑕᐅᓕᕐᐸᑦ ᐃᒻᒪᖃ ᐃᒪᖅᓴᖅᓯᐅᕆᐊᓖᑦ 
ᖃᓄᖅ ᐃᓄᐃᑦ ᐃᓕᖅᑯᓯᖓᒍᑦ ᐃᑲᔪᕐᑐᐃᔪᓐᓇᕐᒪᖔᑕ 2SLGBTQQIA+ ᐊᕐᓇᐅᔭᑦ ᐊᖑᑕᐅᔭᓪᓗ + ᐊᕐᓇᐅᔭᓂᑦ ᐊᖑᑕᐅᔭᓂᓪᓗ 
ᐃᓄᓐᓂᑦ (ᕿᒥᕐᕈᓗᒋᑦ ᑖᒥᔅ ᐅᓂᒃᑳᓕᐊᖏᑦ 2022 ᐊᒻᒪ ᐅᐊᓕ 2018).

ᐃᓇᖐᓇᓱᙱᑦᑑᒐᓗᐊᑦ ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᖃᐅᔨᓴᕐᓂᖕᒧᑦ, ᖃᐅᔨᓴᕐᑕᐅᖃᑦᑕᕐᓂᑯᑦ 2SLGBTQQIA+ ᐊᕐᓇᐅᔭᑦ 
ᐊᖑᑕᐅᔭᓪᓗ + ᐊᕐᓇᐅᔭᑦ ᐊᖑᑕᐅᔭᓪᓗ ᐊᑐᖅᓯᒪᔭᖏᑦ ᐊᖏᕐᕋᖃᕋᑎᖕ. ᖃᐅᔨᓴᕐᑕᐅᓂᑯᑦ ᐱᖃᓯᐅᔾᔨᓯᒪᔪᑦ ᓄᓇᖃᖅᑳᕐᓯᒪᔪᑦ 
ᐊᑐᖅᓯᒪᔭᖏᓐᓂᑦ ᑕᐃᒪᐃᒻᒪᓪᓗ ᐃᑲᔫᑎᖃᕈᓐᓇᕐᑐᓂᑦ ᑐᑭᓯᕕᒋᔪᓐᓇᕐᑕᕗᑦ ᐃᓄᐃᑦ ᑭᙴᒪᔭᖏᓐᓂᑦ. ᓂᐅᕐᓴᓐ ᐅᓂᒃᑳᓕᐊᒥᓂᖏᑦ 
2023ᒥ ᐅᓂᒃᑳᖏᓐᓂ “ᑎᑎᕋᕐᓯᒪᔪᓂᑦ ᕿᒥᕐᕈᓂᖅ ᐊᒻᒪ ᐆᑦᑐᕋᑦᓴᓂᑦ ᕿᒥᕐᕈᓂᖅ: ᐃᓪᓗᑖᕆᐊᖃᕐᓂᖅ ᐊᒻᒪ ᐊᖏᕐᕋᖃᙱᑦᑐᑦ 
ᐊᕐᓇᐃᑦ ᐊᖑᑏᓪᓗ ᐊᔾᔨᒌᖏᑦᑐᓂᑦ ᐊᐃᑉᐸᖃᕈᓯᓖᑦ ᑲᓇᑕᒥᐅᑦ” ᐊᒻᒪ “ᖃᐅᔨᓴᕐᑕᐅᓂᑯᑦ ᓇᐃᓈᕐᓯᒪᔪᑦ: ᐃᓪᓗᑖᕆᐊᖃᕐᓂᖅ 
ᐊᒻᒪ ᐊᖏᕐᕋᖃᙱᑦᑐᑦ ᐊᕐᓇᐃᑦ ᐊᖑᑏᓪᓗ ᐊᔾᔨᒌᖏᑦᑐᓂᑦ ᐊᐃᑉᐸᖃᕈᓯᓖᑦ ᑲᓇᑕᒥᐅᑦ” ᑐᑭᓯᓇᓱᐊᕐᓯᒪᔪᑦ ᖃᐅᔨᓴᕐᓂᒃᑯᑦ 
ᐊᕐᓇᐅᔭᑦ ᐊᖑᑕᐅᔭᓪᓗ, ᒪᕐᕉᓐᓂᖕ ᑕᕐᓂᖃᕐᑕᐅᔪᑦ, ᐊᒻᒪ ᐊᕐᓇᕈᕐᑕᐅᓯᒪᔪᑦ ᐊᖑᑎᕈᕐᑎᑕᐅᓯᒪᔪᓪᓗ ᐊᑐᖃᑦᑕᕐᑕᖏᑦ 
ᐊᖏᕐᕋᖃᙱᑦᑑᓪᓗᑎᑦ. ᐅᓂᒃᑳᖏᑦ ᖃᐅᔨᓴᕐᓯᒪᔪᑦ ᐊᐳᕈᑎᒋᕙᑦᑕᖏᓐᓂᑦ ᐊᑦᓱᕈᕐᓇᕐᑐᓂᑦ ᑕᐳᑦᑖᕐᓂᖏᓐᓄᑦ ᑭᐳᑦᑕᒧᑦ 
ᐱᓗᖅᑯᑕᐅᕙᑦᑐᑦ ᓯᖁᒥᑦᓯᒍᑕᐅᕙᒻᒪᑕ ᐃᓅᒻ ᐱᔪᓐᓇᐅᑎᖏᓐᓂᑦ ᐃᓪᓗᑖᕋᓱᑦᑎᓪᓗᒋᑦ ᐊᒻᒪ ᑐᐊᕕᕐᓇᕐᑐᒃᑯᑦ ᕿᒫᕕᓐᓂ ᑲᓇᑕᒥ. 
ᑖᒃᑯᐊ ᐅᓂᒃᑳᖏᑦ ᑐᕌᕐᑐᑑᖏᒃᑲᓗᐊᕐᑐᑎᑦ ᐃᓄᓐᓄᑦ ᓄᓇᖃᖅᑳᕐᓯᒪᔪᓪᓘᓐᓃᑦ ᓄᓇᖏᓐᓄᑦ, ᑐᑭᓯᓇᕐᓯᓯᐊᕐᖓᑕ ᖃᓄᑎᒋ 
ᐊᕐᓇᐃᑦ ᐊᖑᑏᓪᓗ ᐊᒻᒪ ᐊᔾᔨᒌᖏᑦᑐᓂᑦ ᐊᐃᑉᐸᖃᕈᓯᓖᑦ ᐃᓚᐃᓐᓈᕐᑕᐅᕙᒻᒪᑕ ᐊᔾᔨᐅᖏᑎᑕᐅᓪᓗᑎᑦ ᓄᓇᐃᖅᓯᓯᒪᔪᓄᑦ 
ᓯᓚᑎᑦᑎᓐᓂᑦ ᐊᒻᒪ ᑕᐅᑦᑐᖃᑎᒋᙱᑕᒥᓄᑦ ᐊᔾᔨᐅᖏᑎᑕᐅᓂᖅ, ᐱᓗᖅᑯᑎᐅᕙᑦᑐᖅ ᐊᖏᕐᕋᖃᕈᓐᓃᕐᑐᓄᑦ. ᓱᓕᒃᑲᓐᓂᖅ, ᐅᓂᒃᑳᑦ 
ᐱᖃᓯᐅᔾᔨᓯᒪᔪᑦ ᐅᔾᔨᕆᓯᒪᔭᖏᓐᓂᑦ 2SLGBTQQIA+ ᐊᕐᓇᐅᔭᑦ ᐊᖑᑕᐅᔭᓪᓗ + ᐊᕐᓇᐅᔭᑦ ᐊᖑᑕᐅᔭᓪᓗ ᓄᓇᖃᖅᑳᖅᓯᒪᔪᑦ 
ᖃᐅᔨᓴᕐᑎᓪᓗᑕ ᐃᑲᔪᓚᐅᖅᑐᑦ. 

ᐅᓗᕆᐊᓇᕐᑐᒦᓐᓂᖏᑦ ᓂᖓᖅᑕᐅᑐᐃᓐᓇᕆᐊᓖᑦ ᐊᒻᒪ ᐃᓚᐃᓐᓈᖅᑕᐅᓂᖅ ᐃᓕᖅᑯᓯᖃᑎᒋᙱᑕᖏᓐᓄᑦ ᐅᐊᒃᑲᓐᓂᐅᒻᒪᑦ ᐊᕐᓇᐃᑦ 
ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓕᓐᓄᑦ. ᔨᐊᓂᐳ ᓵᐸᐃ, ᐊᐅᓚᑦᑎᔨ ᐃᓚᒌᖃᑎᒌᑦᓯᐊᓂᖅᒧᑦ, ᐃᑲᔫᑏᑦ ᐱᙳᕐᑕᐅᓯᒪᔪᑦ 
ᑐᙵᓱᕝᕕᖓᓄᑦ ᐃᓄᐃᑦ (TI) ᐃᑲᔫᑕᐅᓂᐊᕐᖓᑕ ᐃᓄᓐᓄᑦ ᐃᓚᒌᓄᑦ ᓂᖓᕐᑕᐅᖃᑦᑕᕐᑐᓄᑦ ᐊᒻᒪ ᐃᑲᔪᕐᑎᖃᕆᐊᖃᕐᐸᑕ ᖃᓪᓗᓈᓂ 
ᐅᐸᒐᐃᑦ ᓇᒦᒻᒪᖔᑕ ᖃᐅᔨᖁᓪᓗᒋᑦ, ᐅᓂᒃᑳᓚᐅᕐᑐᑦ ᓇᓗᓇᐃᒃᑯᑕᓂ:    

ᓄᓇᖃᖅᑳᖅᓯᒪᔪᑦ 2SLGBTQ+ ᖃᐃᕋᔪᐊᑦᑐᑦ ᒪᓃᓗᑭᓵᓪᓗ ᐊᒻᒪ ᐊᕐᓇᐅᔭᑦ ᐊᖑᑕᐅᔭᓪᓗ ᓂᙵᐅᔾᔭᐅᓂᕐᓴᐅᕙᑦᑐᑦ 
ᐃᓄᓐᓂᑦ ᐊᕐᓇᓂᑦ ᐊᖑᑎᓂᓪᓗ ᐊᐃᑉᐸᕇᓲᓂᑦ. ᐅᖃᐅᓯᖃᕐᑐᒍᑦ ᑭᓪᓕᓯᓂᐊᕐᓲᑦ ᐃᓱᑯᓗᐊᓄᑦ ᐃᓚᐃᓐᓈᕐᑕᐅᒧᑦ 
ᑭᓪᓕᖃᕐᑎᑕᐅᔪᓂᑦ. ᒪᕐᕈᐃᓱᓪᓗᐊᕐᑐᒋᑦ ᐃᓄᒋᐊᓐᓂᖏᑦ ᐃᒻᒪᖃ ᐋᓐᓂᖅᑕᐅᓂᕐᓴᐅᓂᐅᓴᑐᐃᓐᓇᕐᑐᑦ, ᑎᒥᒃᑯᑦ 
ᓄᓕᐊᕐᓂᒃᑯᓪᓗ ᖁᓄᔪᓐᓂᐊᕐᑕᐅᓪᓗᑎᑦ ᐱᔭᐅᓂᕐᓴᐅᓪᓗᑎᑦ ᐃᓄᑐᐃᓐᓇᒥᑦ LGBTQ+ ᖃᐃᕋᔪᐊᖏᑦᑐᒥᑦ 
ᒪᓃᓗᑭᓵᖑᖏᑦᑐᓂᓪᓗ. (ᕋᐃᑦ 2022) 

ᑕᒪᓐᓇ ᖃᐅᔨᓪᓗᒍ, ᑐᙵᓱᕝᕕᖓᑦ ᐃᓄᐃᑦ ᒪᑐᐃᖅᓯᓚᐅᕐᓯᒪᔪᑦ ᑐᙵᓱᕝᕕᒻᒥᑦ ᑲᑎᕝᕕᒻᒥᑦ ᐋᑐᕚᒥ ᐃᓕᖅᑯᓯᑐᖃᒃᑯᑦ 
ᐃᑲᔪᕐᑐᖅᑕᐅᖁᓪᓗᒋᑦ 2SLGBTQ+ ᖃᐃᕋᔪᐊᑦᑐᑦ ᒪᓃᓗᑭᓵᓪᓗ ᐃᓄᐃᑦ (ᕋᐃᑦ 2022). 

ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᑦ ᓂᕕᐊᖅᓯᐊᓪᓗ

Tᑐᐊᕕᕐᓇᕐᓯᓂᖓᓄᑦ ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᑦ ᓂᕕᐊᖅᓯᐊᓪᓗ (ᓇᓂᔭᐅᓚᐅᕐᓯᒪᙱᑦᑐᑦ 
ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ) ᑲᓇᑕᒥ ᐱᒻᒪᕆᐊᓘᒻᒪᑦ ᐃᓚᓕᐅᑎᒋᐊᖃᕐᓂᖓ ᒫᓐᓇ ᖃᐅᔨᓴᕐᑕᑎᓐᓄᑦ 
ᐃᓄᐃᑦ ᐊᕐᓇᐃᑦ ᐊᒻᒪ ᐊᖑᑕᐅᔭᑦ ᐊᕐᓇᐅᔭᓪᓗ ᐊᖏᕐᕋᖃᖅᐸᖏᑦᑐᓂᑦ. ᑕᒪᓐᓇ ᑐᐊᕕᕐᓇᕐᓯᓯᒪᓂᖓ ᐃᑉᐱᓐᓂᕈᑕᐅᓯᒪᒻᒪᑦ 
ᓄᓇᖃᖅᑳᖅᓯᒪᔪᓂᑦ ᑲᓇᑕᒥᐅᓂᑦ ᐊᒃᑐᐃᓯᒪᒧᑦ, ᐃᓚᒋᔭᐅᓪᓗᑎᑦ ᐃᓄᐃᑦ ᓄᓇᖓᓃᑦᑐᑦ ᖃᓪᓗᓈᓂᓗ. ᑲᓇᑕᒥ ᑐᑭᓯᒋᐊᕐᕕᐅᓯᒪᔪᑦ 
ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᑦ ᓂᕕᐊᖅᓯᐊᓪᓗ 2019 “ᐅᑎᖅᑎᑦᓯᓂᖅ ᓴᙱᓂᕐᒥᒃ 
ᐃᓂᒥᓂᓪᓗ: ᑭᖑᓪᓕᕐᐹᖅᓯᐅᑏᑦ ᐅᓂᒃᑳᖏᑦ ᑲᓇᑕᒥ ᑐᑭᓯᒋᐊᕐᕕᐅᓯᒪᔪᑦ ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ 
ᓄᓇᖃᖅᑳᕐᓯᒪᔪᑦ ᐊᕐᓇᑦ ᓂᕕᐊᖅᓯᐊᓪᓗ” ᐃᓕᑕᖅᓯᓯᒪᒻᒪᑕ ᖃᓄᑎᒋ ᐃᑉᐱᓐᓂᕈᑕᐅᓯᒪᒻᒪᖔᑕ ᐊᒃᑐᐃᓯᒪᓂᖓ ᓇᓂᔭᐅᓚᐅᕐᓯᒪᙱᑦᑐᑦ 
ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ ᐃᓄᑦᑎᒍᑦ, ᐅᔾᔨᕆᓗᐊᕐᓯᒪᔭᕗᑦ ᐃᓄᓐᓄᑦ ᑐᕌᖓᔪᑦ ᐃᓚᖓᓂ 2 
ᑖᒃᑯᐊ ᐅᓂᒃᑳᖏᓐᓂ. ᑖᒃᑯᓇᓂ ᐅᓂᒃᑳᓕᐊᕗᑦ ᐅᓂᒃᑳᕐᓯᒪᔪᑦ ᑲᔪᓯᓯᒪᑦᓯᐊᕐᓂᖏᓐᓂᑦ ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᐱᔨᑦᓯᕈᑎᓂᑦ 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

65 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐊᒻᒪ ᑎᑎᕋᕐᓯᒪᓪᓗᑎᑦ ᐃᓄᓐᓄᑦ− ᑐᕌᖓᓪᓚᑦᑖᕐᑐᑦ ᒪᓕᒐᕐᑎᒍᑦ ᐊᑭᔭᐅᖁᓪᓗᒋᑦ (ᑐᑭᓯᒋᐊᕐᕕᐅᓯᒪᔪᑦ ᓇᓂᔭᐅᓚᐅᕐᓯᒪᙱᑦᑐᑦ 
ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ 2019 ᐅᖃᓕᒫᒐᑦ 2, 202-210). ᒪᓕᒐᕐᑎᒍᑦ ᐊᑭᔭᐅᖁᔭᐅᔪᑦ 
16.19 ᐱᒻᒪᕆᐅᓂᖅᐹᖑᔪᖅ ᐃᓚᓕᐅᔾᔭᐅᓯᒪᔪᑦ ᑖᒃᑯᓄᓂ ᐊᑐᓕᖁᔭᐅᓯᒪᔪᓂ ᑐᕌᖓᔪᖅ ᐃᓪᓗᓕᕆᓂᖕᒧᑦ ᐊᖏᕐᕋᖃᙱᑦᑐᓄᓪᓗ 
ᐱᔨᑦᓯᕈᑕᐅᕙᑦᑐᓂ:    

ᒐᕙᒪᓕᒫᑦᓯᐊᑦ ᐅᖃᐅᔾᔪᕐᐸᕗᑦ ᓴᓇᖁᓪᓗᒋᑦ ᑮᓇᐅᔭᖃᕐᑎᑦᓯᖁᓪᓗᒋᓪᓗ ᑲᑉᐱᐊᓇᙱᑦᑐᒥ ᐃᓪᓗᑦᓴᓂᑦ, ᕿᒫᕕᓐᓂᑦ 
ᐊᖏᕐᕋᖃᙱᑦᑐᒃᑯᕕᓐᓂᓪᓗ, ᐱᐅᓯᑐᖃᒃᑯᑦ ᐃᓪᓗᑦᓴᓂᑦ, ᐊᒻᒪ ᓇᔪᑲᐃᓐᓇᕋᑦᓴᓂᑦ ᐃᓪᓗᓕᐅᕐᓗᑎᑦ ᐊᓯᐊᓅᕆᐊᓕᕐᐸᑕ 
ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐊᕐᓇᐅᔭᑦ ᐊᖑᑕᐅᔭᓪᓗ, ᐊᕐᓇᐅᔭᑦ ᐊᖑᑕᐅᔭᓪᓗ 
ᕿᒫᓯᒪᓕᕐᑎᓪᓗᒋᑦ ᐋᓐᓂᖅᑎᕆᔨᒥᓐᓂᖕ. ᑕᒪᒃᑯᐊ ᐃᓪᓗᐃᑦ ᕿᒫᕖᑦ ᐊᖏᕐᕋᖃᙱᑦᑐᒃᑯᕖᓪᓗ ᐱᑕᖃᕆᐊᓖᓐᓇᐅᓕᕐᑐᑦ 
ᐃᓄᐃᑦ ᓄᓇᓕᓕᒫᖏᓐᓂ ᐊᒻᒪ ᖃᓪᓗᓈᓂ ᓄᓇᓕᕐᔪᐊᓂ ᐃᓄᐃᑦ ᐃᓄᒋᐊᑦᑎᓪᓗᒋᑦ. ᐊᖏᕐᕋᖃᙱᑦᑐᒃᑯᕖᑦ 
ᑕᑕᐃᓐᓇᕆᐊᑐᙱᒻᒪᑕ ᒪᑐᐃᙵᐃᓐᓇᖁᓪᓗᒋᑦ ᑮᓇᐅᔭᕐᑖᕈᓐᓇᖁᓪᓗᒋᓪᓗ. ᓱᓕᒃᑲᓐᓂᖅ, ᐃᒥᒃᑰᖓᑎᑕᐅᕙᑦᑐᑦ 
ᓱᕈᓯᕐᓂᑦ ᐃᓚᒌᓄᓪᓗ ᐃᓄᓕᕆᔨᒃᑯᑦ ᐃᖅᑲᓇᐃᔭᕐᕕᖏᑎᒍᑦ, ᐊᕐᓇᐃᑦ ᐃᓕᕋᓱᐊᒧᑦ ᐃᓄᓕᕆᔨᒃᑯᓐᓂᑦ ᑲᒪᒋᔭᐅᒋᐊᑦᓴᖅ 
ᕿᒫᕕᒻᒨᖏᑐᐃᓐᓇᕆᐊᓖᑦ ᐊᖏᕐᕋᙱᑐᒃᑯᕕᒻᒧᓪᓘᓐᓃᑦ. ᐱᖃᓯᐅᔾᔨᔭᐅᓯᒪᓪᓗᑎᑦ ᐱᙳᕐᑎᑦᓯᓂᖕᒥᑦ 
ᑮᓇᐅᔭᖃᕐᑎᑕᐅᓗᑎᓪᓗ ᐊᖏᕐᕋᖃᙱᑦᑐᒃᑯᕖᑦ ᕿᒫᕖᓪᓗ ᐃᓚᒌᓄᑦ, ᓱᕈᓯᕐᓄᑦ, ᐊᒻᒪ ᐃᓅᓱᑦᑐᓄᑦ, ᐃᓚᒋᔭᐅᓪᓗᑎᑦ 
2SLGBTQQIA+ ᐊᕐᓇᐅᔭᑦ ᐊᖑᑕᐅᔭᓪᓗ, ᒫᓐᓇ ᐃᓅᖃᑎᒌᑎᒍᑦ−ᑮᓇᐅᔭᑎᒍᓪᓗ ᐊᑦᓱᕈᕐᑐᐊᓘᒻᒪᑕ ᓇᒥᓕᒫᑦᓯᐊᖅ 
ᐃᓄᐃᑦ ᓄᓇᖏᓐᓂ ᐊᒻᒪ ᓄᓇᓕᕐᔪᐊᓂ ᖃᓪᓗᓈᓂ ᐃᓄᒋᐊᑐᓂ ᐃᓄᐃᑦ ᓄᓇᖃᕐᕕᖏᓐᓂ. (ᓇᓂᔭᐅᓚᐅᕐᓯᒪᙱᑦᑐᑦ 
ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ 2019 Volume 2, 205) 

ᐸᐅᒃᑑᑎᑦ ᖃᐅᔨᓴᕐᓯᒪᒻᒥᔪᑦ ᖃᓄᑎᒋ ᐊᑦᑕᑎᒌᒻᒪᖔᑕ ᐃᓪᓗᓕᕆᓂᖅ, ᐊᖏᕐᕋᖃᙱᓂᖅ, ᐊᒻᒪ ᓇᓂᔭᐅᓚᐅᕐᓯᒪᙱᑐᑦ 
ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ ᐊᕕᒐᑦᓴᐅᖏᓐᓂᖏᓐᓄᑦ ᑐᐊᕕᕐᓇᓪᓚᕆᓕᕐᒪᑦ. ᐸᐅᒃᑑᑎᑦ, ᐊᓈᓇᖃᑎᒌᑦ 
ᑐᒥᖏᑦ, ᓴᑐᕐᕖᑦ, ᐋᑐᕚ ᐃᓄᐃᑦ ᓱᕈᓱᕐᓄᑦ ᐃᓕᓴᕕᒃ, ᐊᒻᒪ ᒫᓂᑑᕙᒥ ᐃᓄᐃᑦ ᑲᑐᔾᔨᖃᑎᒌᖏᑕ ᑐᓂᓐᓂᓚᐅᕐᑕᖏᑦ ᑲᓇᑕᒥ 
ᑐᑭᓯᒋᐊᕐᕕᐅᓯᒪᔪᑦ ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᑦ ᓂᕕᐊᖅᓯᐊᓪᓗ ᐅᖃᐅᔾᔪᐃᒋᐊᕈᑎᒃᑯᑦ 
ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᐊᒻᒪ ᐃᓕᖅᑯᓯᕐᑎᒍᑦ ᓴᓇᐅᒪᔪᓂᑦ ᐃᓪᓗᓕᐅᖁᓕᕐᑐᒋᑦ ᐊᒻᒪ ᐱᔨᑦᓯᕈᑎᖏᑦ (ᐸᐅᒃᑑᑎᑦ et al n.d., 
34, 37, 39-40). ᐅᖃᐅᑕᐅᒃᑲᓂᕐᓯᒪᔪᑦ ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᐊᒻᒪ ᐊᕐᓇᓄᑦ ᐊᖑᑎᓄᓪᓗ ᐃᑲᔫᑎᑦᓴᓂᑦ ᐱᔨᑦᓯᕈᑎᓂᓪᓗ 
ᐅᖃᕐᓯᒪᔪᑦ ᐃᓚᖓᓂ ᓯᕗᓪᓕᕐᓂ ᕿᒥᕐᕈᔭᐅᓚᐅᕐᑐᓂ ᐃᑲᔪᕐᑏᑦ ᐊᑐᐃᓐᓇᐅᔪᑦ ᐃᑲᔫᑎᑦᓴᓪᓗ ᐃᓗᐊᓂ ᐃᓪᓗᓕᕆᓂᖕᒨᖓᔪᑦ.   

ᓱᓕᒃᑲᓐᓂᖅ, ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᐸᐅᒃᑑᑎᑦ “ᑲᓇᑕᒥ ᐃᓄᐃᑦ ᖃᓄᖅᑑᕈᑕᐅᓂᖏᓐᓄᑦ ᐸᕐᓇᐅᑏᑦ ᐅᖃᐅᔾᔨᒋᐊᕈᑎᖏᑦ 
ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᓪᓗ ᐊᒻᒪ 2SLGBTQQIA+ ᐊᕐᓇᐅᔭᑦ ᐊᖑᑕᐅᔭᓪᓗ 
ᒥᑦᓵᓄᑦ” ᕿᒥᕐᕈᓯᒪᒻᒥᔪᑦ ᐊᑕᓂᖏᓐᓂᑦ ᑲᓱᖅᓯᒪᓂᖏᓐᓄᑦ ᐃᓪᓗᓕᕆᓂᖅ, ᐊᖏᕐᕋᖃᙱᓐᓂᖅ, ᐊᒻᒪ ᓇᓂᔭᐅᓚᐅᕐᓯᒪᙱᑦᑐᑦ 
ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ ᐊᑦᓱᕉᑕᐅᒧᑦ ᐱᓗᖅᑯᑕᐅᓯᒪᔪᖅ. ᑖᒃᑯᓇᓂ ᐅᓂᒃᑳᓂ ᓇᓗᓇᐃᕐᑐᖅ 
ᓂᓐᓂᐅᕐᓂᖅ ᐃᓪᓗᑭᑦᓴᒧᑦ ᐊᓯᖏᓪᓗ ᓱᓇᐃᕈᑎᔾᔪᑕᐅᕙᑦᑐᑦ ᐊᑦᓱᕈᕐᓇᕐᑐᑦ ᐊᖏᕐᕋᖃᙱᑦᑐᓪᓗ ᐱᓗᖅᑯᑎᓪᓚᐅᒻᒪᑦ ᐃᓚᒌᓄᑦ 
ᓂᙵᐅᒪᓕᕈᑕᐅᕙᓐᓂᖓᓄᑦ ᓂᖓᓕᕐᐸᑦ ᐃᓚᒌᑦ ᐃᓄᐃᑦ ᓄᓇᖓᓂ (ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᐸᐅᒃᑑᑎᑦ n.d., 10). 
ᐱᔭᕆᐊᑐᓪᓚᕆᒻᒥᔪᖅ ᐋᓐᓂᖅᑎᕆᔭᒥᓂᖕ ᕿᒪᕉᑎᒋᐊᑦᓴᖅ ᓇᒧᙵᕕᑦᓴᖃᕐᑎᓐᓇᒋᑦ ᕿᒫᕕᑕᖃᙱᒻᒪᑦ ᐊᒻᒪ ᐱᐅᓯᑐᖃᒃᑯᑦ 
ᐃᓪᓗᖃᙱᒧᑦ, ᐊᓯᖏᓪᓗ ᐃᑲᔫᑕᐅᕙᑦᑐᑦ ᐊᑐᐃᓐᓇᐅᖏᒧᑦ (ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᐸᐅᒃᑑᑎᑦ n.d., 10). 

ᑐᐊᕕᕐᓇᕐᓂᖓᓄᑦ ᐊᑦᓱᕉᑕᐅᓂᖓ ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ 
ᐊᑑᑎᖃᓪᓚᕆᖃᑕᐅᔪᖅ ᑖᒃᑯᓄᖓ ᖃᐅᔨᓴᕐᑕᑎᓐᓄᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᓖᑦ ᖃᓪᓗᓈᓃᑦᑐᑦ ᓄᓇᓕᕐᔪᐊᓂ ᐃᓪᓗᑦᓴᖃᙱᑦᑐᑦ ᐋᓐᓂᖅᑎᖅᑕᐅᓂᕐᓴᐅᑐᐃᓐᓇᕆᐊᓖᑦ. ᖃᑦᓯᑲᓪᓚᐅᒻᒪᑕ ᐱᔾᔪᑕᐅᓯᒪᔪᑦ 
ᓈᓴᕐᑕᐅᓯᒪᔪᓪᓗ ᐱᓪᓗᒋᑦ ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ ᐊᑑᑎᖃᕈᓐᓇᕐᑐᑦ 
ᓄᓇᙳᐊᑎᒍᑦ ᓯᐊᑦᓯᒪᓂᖏᑦ ᖃᐅᔨᓴᕐᑕᕗᑦ ᑐᕌᕐᓯᒪᔪᑦ:     

• “ᐃᓄᐃᑦ ᐊᕐᓇᐃᑦ ᐊᒻᒪ 2SLGBTQQIA+ ᐊᕐᓇᐅᔭᑦ ᐊᖑᑕᐅᔭᓪᓗ + ᐊᕐᓇᐅᔭᑦ ᐊᖑᑕᐅᔭᓪᓗ ᐊᖏᕐᕋᖃᙱᑦᑐᑦ, 
ᐱᓗᐊᕐᑐᒥᖕ ᖃᓪᓗᓈᓂ ᓄᓇᓕᕐᔪᐊᓂ, ᐅᓗᕆᐊᓇᕐᑐᒦᓐᓂᕐᓴᐅᕙᑦᑐᑦ ᐋᓐᓂᖅᑎᖅᑕᐅᓂᐅᓴᒧᑦ” (ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ 
ᐸᐅᒃᑑᑎᑦ n.d., 10)

• ᐅᓄᕐᓂᖅᓴᐃᑦ ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ ᓄᓇᓕᕐᔪᐊᓂ 
ᖃᓪᓗᓈᓂ ᑕᐃᒪᐃᓯᒪᒻᒪᑕ: “70% ᐳᓴᑦᑎᑦ ᐊᕐᓇᐃᑦ ᓂᕕᐊᖅᓯᐊᓪᓗ ᔭᒐᑐᐃᓐᓇᑦᓯᐊᕐᑐᑎᑦ ᓇᓂᔭᐅᓯᒪᙱᑦᑐᑦ ᖃᓪᓗᓈᓂ 
ᓄᓇᓕᕐᔪᐊᓂ ᐊᒻᒪ 60 ᐸᓴᑦᑎᖏᑦ ᓇᓂᔭᐅᔫᒐᓗᐊᑦ ᐃᓄᐊᖅᑕᐅᓯᒪᓪᓗᑎᑦ ᖃᓪᓗᓈᓂ ᓄᓇᓕᕐᔪᓂ” (ᓄᓇᕗᒥ ᐃᓄᐃᑦ ᐊᕐᓇᐃᑦ 
ᑲᑎᒪᔨᖏᑦ n.d., 4).

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

• “ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐱᖓᓱᐃᕐᓱᓪᓗᐊᕐᑐᒥᑦ ᐃᓄᐊᖅᑕᐅᖃᑦᑕᕐᑐᑦ ᑕᑯᓚᐅᕐᓯᒪᙱᑕᖏᓐᓄᑦ ᐊᒥᓲᓂᕐᓴᑦ 
ᓄᓇᖃᖅᑳᖅᓯᒪᙱᑦᑐᓂᑦ ᐊᕐᓇᓂ” (ᓄᓇᕗᒥ ᐃᓄᐃᑦ ᐊᕐᓇᐃᑦ ᑲᑎᒪᔨᖏᑦ n.d., 5)

• “ᐊᕐᓇᐃᑦ ᐃᒻᒥᓂᖕ ᓂᐅᕐᕈᑎᒋᕙᑦᑐᑦ ᓄᓕᐊᕐᓂᖕᒧᑦ ᐊᑦᓱᐊᓗᒃ ᓯᕘᕋᓇᕐᑐᒦᐸᑦᑐᑦ ᖃᓄᐃᓕᔭᐅᑳᓪᓚᓂᖕᒧᑦ ᐊᒻᒪ 
ᐋᓐᓂᖅᑎᖅᑕᐅᓕᓂᐅᓪᓗᑎᑦ” (ᓄᓇᕗᒥ ᐃᓄᐃᑦ ᐊᕐᓇᐃᑦ ᑲᑎᒪᔨᖏᑦ n.d., 5). ᐱᖃᓯᐅᔾᔭᐅᓪᓗᑎᑦ ᐃᓄᐃᑦ ᐊᕐᓇᐃᑦ 
ᐊᓐᓇᐅᒪᓇᓱᑐᐃᓐᓇᒧᑦ ᓄᓕᐊᕈᒪᔪᓄᑦ ᓂᐅᕐᕈᑎᒋᕙᑦᑐᑦ.     

• “ᐊᔪᖅᓴᕐᓂᖅ ᓱᒃᑰᒧᑦ ᐊᒻᒪ ᐊᓯᖏᑦ ᐱᔾᔪᑏᑦ ᐃᓅᖃᑎᒌᓂ−ᑮᓇᐅᔭᑎᒍᓪᓗ ᒪᑭᒪᓇᓱᐊᕈᑎᒃᑯᑦ ᑭᓪᓕᖃᕐᑎᑦᓯᕙᑦᑐᑦ 
ᑕᐅᑦᑐᖃᑎᒋᙱᑕᒥᓂᖕ ᐊᔾᔨᐅᖏᑦᑎᑦᓯᒧᑦ, ᐊᕐᓇᓂᑦ ᐱᐅᑦᓴᖏᒧᑦ, ᖁᐃᓇᑦᑐᑦ ᐊᕐᓇᐅᔭᑦ ᐊᖑᑕᐅᔭᓂᓪᓘᓐᓃᑦ, 
ᐊᒻᒪ ᐃᓚᐃᓈᕈᑖᓘᕙᑦᑐᑦ ᐃᓖᔮᖃᕈᓰᑦ ᐱᓗᖅᑯᑕᐅᕙᒻᒪᑕ ᑕᒪᐃᓐᓄᑦᓯᐊᖅ ᓄᓇᖃᖅᑳᖅᓯᒪᔪᓄᑦ 2SLGBTQQIA+ 
ᐊᕐᓇᐅᔭᑦ ᐊᖑᑕᐅᔭᓪᓗ ᖃᐃᕋᔪᐊᑦᑐᑦ ᒪᓃᓗᑭᓵᓪᓗ ᐅᓗᕆᐊᓇᕐᑐᒦᓕᖃᑦᑕᕐᑐᑦ ᓂᖓᕐᑕᐅᓂᖕᒧᑦ” (ᑐᑭᓯᒋᐊᕐᕕᐅᓯᒪᔪᑦ 
ᓇᓂᔭᐅᓚᐅᕐᓯᒪᙱᑦᑐᑦ ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ 2019, 451)

• ᓄᓇᖃᖅᑳᖅᓯᒪᔪᑦ ᐊᕐᓇᖅ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ, ᐃᓚᒋᔭᐅᓪᓗᑎᑦ 
ᐃᓄᐃᑦ, ᐱᔭᕆᐊᑭᓐᓂᕐᓴᐅᕙᑦᑐᑦ ᓄᓕᐊᕐᓂᖕᒧᑦ ᓂᐅᕐᕈᑎᒋᔭᐅᓕᕐᐸᑦᑐᑦ (ᐴᒐᐃᔅ 2015; ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ 
ᐸᐅᒃᑑᑎᑦ n.d., 4)

• “2SLGBTQQIA+ ᐊᕐᓇᐅᔭᑦ ᐊᖑᑕᐅᔭᓪᓗ ᐊᑦᓱᕈᕐᓇᕐᑐᓄᑦ ᐊᐳᕈᑎᖃᕐᐸᒻᒪᑕ ᐊᒻᒪ ᐊᔾᔨᐅᖏᑎᑕᐅᒧᑦ ᐃᓚᐃᓐᓈᕐᑕᐅᓪᓗᑎᑦ 
ᐊᔾᔨᒌᖏᑦᑐᓄᑦ ᐱᔨᑦᓯᕐᑎᐅᕙᑦᑐᓄᑦ ᐊᒻᒪ ᐃᑲᔪᕐᑕᐅᔪᒪᒐᓗᐊᕐᑐᑎᑦ ᐃᑲᔪᕐᑎᓄᑦ ᑭᙴᒪᔭᖏᓐᓂᑦ, ᐱᖃᓯᐅᑎᓪᓗᒋᑦ 
ᐃᓪᓗᑖᕋᓱᓐᓂᖅ (ᑐᐊᕕᕐᓇᕐᑐᒃᑯᑦ ᕿᒫᕖᑦ ᐊᒻᒪ ᐊᑯᓂᐅᓂᐊᕐᒧᑦ ᐃᓪᓗᖃᕐᕕᒋᔪᓐᓇᕐᑕᖏᓐᓂᑦ); ᐋᓐᓂᐊᕐᑐᓕᕆᓂᖕᒥᑦ, 
ᐃᓱᒪᓕᕆᓂᖕᒥᑦ ᐊᒻᒪ ᐋᖓᔮᕐᓇᕐᑐᓄᑦ ᐃᒥᐊᓗᒻᒧᓪᓗ ᐊᔪᓕᕐᓯᒪᔪᑦ ᒪᒥᓴᕐᕕᖏᓐᓂᑦ; ᓱᕈᓯᕐᓄᑦ ᐃᓄᓕᕆᔨᒃᑯᑦ; ᐃᓐᓇᑐᖃᓕᕆᔩᑦ; 
ᐊᑐᐊᒐᑦ, ᐃᑲᔪᕐᑕᐅᕖᑦ ᐊᓄᓪᓚᕐᓯᕐᕖᑦ; ᐃᖅᑲᕐᑐᖅᑕᐅᔪᑦ ᐱᓂᕐᓗᒃᑐᒥᓃᑦ; ᐊᒻᒪ ᐋᖅᑎᖅᑕᐅᔪᒥᓃᑦ ᐃᑲᔪᕐᑕᐅᔾᔪᑎᖏᑦ 
ᐊᒻᒪ ᐊᓯᖏᑦ ᐱᔨᑦᓯᕈᑕᐅᕙᑦᑐᑦ. ᐱᓗᐊᕐᑐᒥᖕ, ᐊᑐᐃᓐᓇᕐᑕᖃᙱᓗᐊᕐᓂᖓ ᑐᐊᕕᕐᓇᕐᑐᒃᑯᑦ ᐃᓪᓗᑦᓴᓂᑦ ᕿᒫᕕᓐᓂᓪᓗ 
ᐊᑐᖅᑕᐅᔪᓐᓇᕐᑐᓂᑦ 2SLGBTQQIA+ ᐊᕐᓇᐅᔭᑦ ᐊᖑᑕᐅᔭᓄᓪᓗ ᓄᓇᓕᓕᒫᓂ. ᑕᐃᒪᐃᒻᒪᑦ, 2SLGBTQQIA+ ᐊᕐᓇᐅᔭᑦ 
ᐊᖑᑕᐅᔭᓪᓗ ᐊᓐᓇᐅᒪᓇᓱᓕᖃᑦᑕᕐᑐᑦ ᓇᔪᒐᖃᕐᑐᑎᑦ ᑲᑉᐱᐊᓇᖅᑐᐊᓗᖕᒥ (ᑐᑭᓯᒋᐊᕐᕕᐅᓯᒪᔪᑦ ᓇᓂᔭᐅᓚᐅᕐᓯᒪᙱᑦᑐᑦ 
ᐃᓄᐊᕐᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ 2019, 458) 

3. ᐅᑭᐅᖅᑕᖅᑐᒥᑦ-ᖃᓪᓗᓈᓄᑦ ᓅᑉᐸᓕᐊᔾᔪᑏᑦ, ᐊᕕᑦᓯᒪᒍᑏᑦ  
ᐊᑦᓱᕈᕐᓇᕐᑐᓄᓪᓗ ᐊᐳᕈᑕᐅᕙᑦᑐᑦ   
ᓄᑦᑎᐸᓪᓕᐊᓂᖏᑦ ᐃᓄᐃᑦ ᐊᕐᓇᐃᑦ ᖃᓪᓗᓈᓄᑦ  

ᒫᓐᓇ ᐅᖃᓕᒫᒐᓕᐊᖑᓯᒪᔪᓂ ᓄᑦᑎᐸᓪᓕᐊᓂᖏᓐᓂᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᓖᑦ ᖃᓪᓗᓇᓄᑦ ᓄᓇᓕᕐᔪᐊᓄᑦ ᐱᔭᕐᓂᖏᑦᑐᓂᑦ ᐱᔾᔪᑎᓖᑦ ᕿᒥᕐᕈᔭᐅᓯᒪᓕᕐᑐᑦ ᐱᔾᔪᑕᐅᓗᐊᖅᐸᑦᑐᑦ ᓄᑦᑎᖅᑐᓄᑦ 
ᖃᓪᓗᓈᓄᑦ. ᑎᑎᕋᕐᓯᒪᔪᑦ ᓇᓗᓇᐃᕐᓯᓯᒪᔪᑦ ᐅᓄᕐᓯᕙᓪᓕᐊᑐᐃᓐᓇᕐᑎᓪᓗᒋᑦ ᓄᑦᑎᐸᓪᓕᐊᔪᑦ ᐃᓄᐃᑦ ᖃᓪᓗᓈᓄᑦ, ᐊᑑᑎᖃᕈᓐᓇᕐᑐᓂᑦ, 
ᑕᒪᐃᓐᓅᖓᔪᓂᑦ ᐊᒻᒪ ᐊᓯᔾᔨᕐᑕᙱᑦᑐᓂᑦ ᐊᑐᐊᒐᕐᑕᖃᙱᒻᒪᑦ ᖃᓄᖅᑑᕈᑎᑦᓴᓂᑦ ᐱᔭᕆᐊᑐᔪᐋᓗᒃᑰᑎᓪᓗᒋᑦ ᐃᓅᓯᖏᓐᓂ 
ᐊᓯᑦᓯᐊᒻᒪᕆᐊᓄᑦ. ᑕᐃᒪᐃᓐᓂᖓᓄᑦ, ᐃᓅᖃᑎᒌᓄᑦ−ᑮᓇᐅᔭᑎᒍᑦ ᒪᑭᔾᔪᑎᑦᓴᐃᑦ ᐊᑐᐃᓐᓇᐅᖏᓂᖏᓐᓄᑦ ᐊᐳᕈᑎᖃᒧᑦ 
ᐃᓪᓗᑖᕈᓐᓇᐃᓕᐅᖅᑲᕙᒻᒪᑕ.    

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐅᓂᒃᑳᖏᑦ “ᑐᑭᓯᓯᒪᓂᖅ ᑭᙴᒪᔭᖏᓐᓂᑦ ᖃᓪᓗᓈᓂᕐᒥᐅᑦ ᐃᓄᐃᑦ ᐊᕐᓇᐃᑦ” (2017) 
ᐅᓂᒃᑳᕐᓯᒪᔪᑦ ᐊᑑᑎᓕᓪᓚᕆᓐᓂᑦ ᖃᐅᔨᓴᕐᑕᐅᓯᒪᔪᓂᑦ ᐃᓄᐃᑦ ᐊᕐᓇᐃᑦ ᒥᑦᓵᓄᑦ ᐊᒻᒪ ᓄᑦᑎᓚᕿᔾᔪᑎᒋᕙᑦᑕᖏᓐᓂᑦ. ᐅᓂᒃᑳᑦ 
ᕿᒥᕐᕈᑲᓐᓂᕐᓯᒪᔪᖅ ᐃᑎᔪᒥᑦ ᐊᑐᖅᓯᒪᔭᖏᓐᓂᑦ ᐃᓄᐃᑦ ᐊᕐᓇᐃᑦ ᐊᒻᒪ ᑐᑭᓯᓇᑦᓯᐊᕐᑐᓂᑦ ᐱᔭᕐᓂᖏᑦᑐᐊᓗᒃᑯᑦ ᐃᓅᓯᖏᓐᓂ 
ᐊᑐᖅᑦᓯᒪᔭᒥᒍᑦ ᑭᐳᑦᑕᕐᑐᑦ ᑕᐳᑦᑖᕐᑐᑦ ᐋᓐᓂᐊᔾᔪᑏᑦ, ᐱᓗᐊᕐᑐᖅ ᐊᕐᓇᐅᓂᖏᓐᓄᑦ ᐋᓐᓂᖅᑎᑕᐅᖃᑦᑕᕐᑐᑦ. ᑐᑭᓯᓇᕐᓯᑎᑦᓯᒪᒻᒥᔪᖅ 
“ᐊᔭᐅᕐᑕᐅᓂᖅ” ᐊᒻᒪ “ᓄᑦᓱᑦᑕᐅᓂᖅ” ᐱᔾᔪᑎᖏᓐᓂᑦ, ᐊᒻᒪ ᓴᖅᑭᕋᐃᒻᒪᑕ ᐃᓄᐃᑦ ᐊᕐᓇᐃᑦ ᓄᑦᑎᓚᕿᕙᑦᑐᑦ ᖃᓪᓗᓈᓄᑦ 
ᓄᓇᓕᕐᔪᐊᓄᑦ. ᐅᓂᒃᑳᓂ ᓇᓗᓇᐃᕐᓯᓯᒪᔪᑦ ᐱᔾᔪᑕᐅᕙᑦᑐᓂᑦ ᐃᓅᖃᑎᒌᓄᑦ−ᑮᓇᐅᔭᑎᒍᑦ ᒪᑭᒪᓇᓱᐊᕈᑏᑦ ᐊᒥᒐᒧᑦ ᐃᓄᓐᓄᑦ ᐊᕐᓇᓄᑦ 
ᐅᑭᐅᖅᑕᖅᑐᒥ, ᓅᓚᕿᕙᑦᑐᑦ ᓄᓇᒥᓐᓂ (ᐊᔭᑦᑕᑦ), ᐊᒻᒪ ᕿᓂᓕᕐᑐᑎᑦ ᐊᔾᔨᒌᖏᑦᑐᑦ ᐱᓇᓱᕝᕕᒋᔪᓐᓇᕐᑕᖏᓐᓂᑦ ᐊᒻᒪ ᐱᓕᕆᕝᕕᑦᓴᑦ 
ᐊᑐᐃᓐᓇᐅᓂᕐᓴᒧᑦ ᖃᓪᓗᓈᓂ (ᓄᑦᓱᑦᑕᑦ) (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2017). ᖃᐅᔨᓚᐅᓪᓗᐊᑕᓚᐅᕐᑐᖅ ᐊᔾᔨᒌᖏᑦᑐᓄᑦ 
ᐊᔭᑦᑕᐅᕙᒻᒪᑕ ᐊᒻᒪ ᓄᑦᓱᑦᑕᐅᕙᒻᒪᑕ ᐊᑕᐅᑦᓯᒃᑰᑲᐅᕐᑐᕈᓐᓇᕐᑐᑎᑦ ᐃᓱᒪᓕᐅᕈᑎᖏᑦ ᐱᔾᔪᑎᒥᓄᑦ ᐊᒻᒪ ᖃᓪᓗᓈᓄᑦ ᓄᑦᑎᕐᓂᖅ 
“ᑕᐃᒫ ᑭᓯᐊᓂᐅᓕᕐᑐᓂ” ᐊᓯᒃᑲᓐᓂᐊᒎᕈᓐᓇᖏᒧᑦ ᐃᒻᒥᓂᖔᖅ ᓄᑦᑎᕈᒪᓂᕐᒥᒍᑦ ᐊᖏᖅᓯᒪᙱᒃᑲᓗᐊᕐᑐᓂ, ᐃᓅᓯᕐᒥᓄᑦ ᐊᑲᐅᔪᒧᑦ 
ᐃᓱᒪᓕᐅᕋᔭᙳᐊᕋᓗᐊᕐᑐᑎᑦ (19). 

ᐅᓂᒃᑳᑦ ᕿᒥᕐᕈᓯᒪᒻᒥᔪᑦ ᓱᖏᐅᑎᕙᓪᓕᐊᔭᓐᓂᖏᑦ ᐊᕙᑎᒥᓄᑦ ᐊᒻᒪ ᓄᓇᑖᖅᐸᓪᓕᐊᓕᕋᐃᒐᒥ ᓄᓇᓕᕐᔪᐊᓂ ᑕᑯᓐᓇᕐᑕᖏᑎᒍᑦ 
ᐊᕐᓇᐃᑦ ᐊᖑᑏᓪᓗ. ᐅᖃᐅᓯᖃᕆᐊᓪᓚᑦᑐᑦ ᐱᒻᒪᕆᐅᓂᖓᓂᑦ ᐊᔾᔨᒌᖏᑦᑐᑦ “ᓴᓇᔾᔪᑏᑦ ᑕᖏᓖᑦ” “ᓴᓇᔾᔪᑏᑦ ᑕᖏᖃᓐᖏᑦᑐᑦ” 
ᐃᓱᒪᖅᓴᖅᓯᐅᕈᑕᐅᒋᐊᓖᑦ, ᐅᑯᐊ ᐃᓚᒋᔭᐅᓪᓗᑎᑦ:    

• ᐃᓪᓗᑦᓴᑦ (ᑕᖏᓖᑦ)

• ᐃᖅᑲᓇᐃᔭᕐᕕᒻᒥᓄᑦ ᐃᓕᓐᓂᐊᕐᓂᖅ ᑮᓇᐅᔾᔭᑦᓵᖏᓪᓗ (ᑕᖏᓖᑦ)

• ᐋᓐᓂᐊᕐᑐᓕᕆᓂᖕᒥᑦ ᐊᒻᒪ ᐊᑐᐃᓐᓇᖃᕐᓂᖅ ᐱᔨᑦᓯᕐᑎᓂᑦ (ᑕᖏᓖᑦ) 

• ᑭᓇᐅᓂᕋᕐᓂᖅ (ᑕᖏᖃᙱᑦᑐᖅ)

• ᐃᓅᖃᑎᒌᓄᑦ ᑲᓱᖅᓯᒪᒍᑏᑦ (ᑕᖏᖃᙱᑦᑐᖅ) 

ᐱᔭᕇᕈᑏᑦ ᓇᓗᓇᐃᕐᓯᓯᒪᑦᓯᐊᕐᑐᑦ ᑖᒃᑯᓂᖓ ᐃᓱᒪᖅᓴᐅᕈᑕᐅᒋᐊᓕᓐᓂᑦ ᓅᓐᓂᐊᕐᓗᓂ ᖃᓪᓗᓈᓄᑦ ᐅᖃᐅᓰᓐᓇᒃᑯᑦ 
ᐱᓇᓱᐊᕐᑕᐅᓯᒪᔫᒐᓗᐊᑦ. ᓱᓕᒃᑲᓐᓂᖅ, ᓇᓗᓇᐃᕐᓯᒋᐊᓪᓚᐅᑦᑐᑦ ᐱᒻᒪᕆᐅᓂᖓᓂᑦ ᒪᒥᓴᕆᐊᖃᕐᓂᖅ ᐊᑲᐅᓯᓴᕆᐊᖃᕐᓂᕐᓗ, ᐱᓗᐊᕐᑐᒥᖕ 
ᐅᑭᐅᖅᑕᖅᑐᒥ. ᓇᓗᓇᐃᒃᑲᓂᕐᑐᖅ “ᖃᓄᐃᙱᑦᓯᐊᕐᐸᑕ ᐅᑭᐅᖅᑕᖅᑐᒥᐅᑦ ᓄᑦᑎᖅᐸᓪᓕᐊᔪᑦ ᐅᐸᓗᖓᐃᕐᓯᒪᓂᕐᓴᐅᔪᓐᓇᕐᑐᑦ 
ᑕᕝᕙᙵᑳᓪᓛᓗᖕ ᐊᑦᓱᕈᓕᕐᓂᐊᖏᒻᒪᑕ ᐃᑲᔪᕐᑎᑦᓴᕐᓯᐅᕐᑐᑎᑦ (29).” 

ᑕᐃᒪᓕ “ᑐᑭᓯᓯᒪᓂᖅ ᖃᓪᓗᓈᓂ ᓄᓇᓕᕐᔪᐊᒥᐅᑦ ᐃᓄᐃᑦ ᐊᕐᓇᖏᓂᑦ” ᐅᖃᐅᓯᖃᕐᑐᑦ ᑕᒪᐃᓐᓄᑦ ᐊᑐᖅᑕᐅᓯᒪᔪᓂᑦ 
ᐊᕐᓇᓄᑦ ᓄᓇᓕᕐᔪᐊᓂ ᑲᓇᑕᐅᑉ ᐊᒡᒍᕐᓯᒪᓂᖏᓐᓂ, ᑮᓇᐅᔭᑭᑦᓴᕐᓂᖅ ᐊᒻᒪ ᐊᖏᕐᕋᖃᙱᑦᑐᑦ ᐃᓄᐃᑦ ᒪᓐᑐᓕᐊᒥ ᓄᓇᖓ 
ᓇᓗᓇᐃᒃᑯᑎᑦᓯᐊᕙᐅᔪᖅ ᐆᑦᑑᑎᒋᓪᓗᒍ ᐊᔭᐅᕐᑕᐅᓂᖕᒧᑦ ᓄᑦᓱᑦᑕᐅᓂᖕᒧᓪᓗ ᒪᓐᑐᓕᐊᒧᑦ ᐱᓗᐊᕐᑐᖅ (ᓵᕗᐃ, ᑑᓇᑦ ᐊᒻᒪ ᑯᐊᕐᓂᔅ, 
2014). ᐅᖃᓕᒫᒐᑦ ᐊᔭᐅᕈᑏᑦ ᓄᑦᓱᒍᑏᓪᓗ ᓇᓗᓇᐃᕐᑕᐅᓯᒪᔪᑦ ᐱᔾᔪᑕᐅᓕᖃᑦᑕᕐᑐᑦ ᒪᓐᑐᓕᐊᖏᓐᓇᕐᒥ ᓇᓗᓇᐃᕐᓯᓯᒪᔪᑦ ᐊᒻᒪ 
ᓯᕗᓕᕗᑦ ᐃᓄᐃᑦ ᓄᑦᑎᖃᑦᑕᕐᓯᒪᓂᑯᑦ ᓄᓇᕕᒻᒥᑦ. ᓇᓗᓇᐃᕐᓯᓯᒪᑦᓯᐊᕐᑐᑦ ᓇᓚᐅᑦᓵᕐᑕᐅᓚᐅᕐᓯᒪᔪᑦ ᐅᓄᕐᓯᕙᓪᓕᐊᒐᔭᕐᓂᖏᑦ 
ᐃᓄᐃᑦ ᓄᑦᑎᖅᑐᑦ ᖃᓪᓗᓈᓄᑦ (ᐊᒻᒪ ᐅᓄᕐᓂᖅᓴᐅᓕᕐᓗᑎᑦ ᐊᖏᕐᕋᖃᙱᑦᑐᑦ) ᐅᑭᐅᖅᑕᖅᑐᒥ−ᑮᓇᐅᔭᑎᒍᑦ ᒪᑭᒪᓇᓱᐊᕈᑏᑦ 
ᐊᓯᔾᔨᕐᑕᐅᙱᑉᐸᑕ (15), ᐊᑭᐊᔫᔮᕐᑐᖅ ᐊᑲᐅᓯᓴᕆᐊᖃᕐᓂᖏᓐᓂᑦ ᐅᑭᐅᖅᑕᖅᑐᒥᐅᑦ (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 
2017, 29). ᑖᒃᑯᓇᓂ ᐅᖃᓕᒫᒐᑦ ᓇᓗᓇᐃᕐᓯᑲᓐᓂᕐᑐᑦ ᓄᓇᓕᕐᔪᐊᓄᑦ ᐊᔭᐅᕆᔾᔪᑏᑦ ᓄᑦᓱᑦᑕᐅᒍᑏᓪᓗ ᐊᒻᒪ ᐋᖅᑮᒍᑕᐅᔪᓐᓇᕐᑐᑦ 
ᐊᐳᕈᑕᐅᕙᑦᑐᓄᑦ ᐃᒻᒪᖃ ᐊᔾᔨᒌᖏᑦᑑᔪᓐᓇᕐᑐᑦ ᒪᓕᑦᑐᒋᑦ ᓯᕗᓕᖏᓐᓂᑦ ᐊᑐᖅᓯᒪᔭᖏᑦ ᐊᒻᒪ ᓄᓇᙳᐊᒃᑯᑦ ᓱᑯᑦᓯᐊᓃᓐᓂᖓᑕ 
ᓄᓇᖓ ᐃᓄᐃᑦ ᓄᓇᖓᓂ.      

ᐅᖃᓕᒫᒐᓕᐊᒥᓃᑦ “ᓅᑕᐅᓂᖅ (ᓄᑦᑎᖃᑦᑕᓕᓂᐅᓂᕋ ᐃᓅᓯᕐᓂ): ᐅᑭᐅᖅᑕᖅᑐᒥ ᐊᓯᔾᔨᕐᐸᓪᓕᐊᔪᑦ ᐊᒻᒪ ᒐᕙᑎᒍᑦ 
ᐊᐃᕙᒍᑕᐅᕙᑦᑐᑦ ᓄᓇᓕᕐᔪᐊᓂ ᐃᓄᐃᑦ ᓄᑦᑕᕐᓂᖏᑦ” ᐅᖃᐅᓯᖃᕐᓯᒪᒻᒥᔪᑦ ᒪᓐᑐᓕᐊᒥᐅᓂᑦ ᐃᓄᓐᓂᑦ, ᐱᖃᑕᐅᓪᓗᑎᑦ ᐃᓄᐃᑦ 
ᐊᖑᑏᑦ, ᐊᕐᓇᖅ, ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ (2017). ᕿᒥᕐᕈᓯᒪᔪᑦ ᐊᓯᖔᖓᓂᑦ 
ᐊᑐᐊᒐᑦᓴᓂᑦ ᐋᖅᑮᒍᑕᐅᔪᓐᓇᕐᑐᓂᑦ ᐃᓄᓐᓅᖓᔪᓂᑦ ᖃᓪᓗᓈᓄᑦ ᓄᑦᑎᕐᓂᐊᕐᑎᓪᓗᒋᑦ “ᐊᓯᔾᔨᕐᐸᓪᓕᐊᓂᖓᓄᑦ” ᐅᑭᐅᖅᑕᖅᑐᖅ, 
ᐊᓯᔾᔨᕐᐸᓪᓕᐊᖁᓪᓗᒋᑦ ᐱᔾᔪᑕᐅᕙᑦᑐᑦ ᐱᖃᓯᐅᔾᔨᓯᒪᓗᑎᑦ ᒪᓕᑦᑎᒌᑦᓯᐊᕐᑐᑦ ᑲᓱᖅᓯᒪᔪᓂᑦ ᐊᒻᒪ ᐃᑲᔪᖅᑎᐅᖃᑎᒌᓐᓂᒃᑯᑦ ᐊᑐᓂ 
ᒪᓕᒐᕐᑎᒍᑦ ᓴᙱᓂᓖᑦ ᓄᓇᒥᓐᓂ (204). ᕿᒥᕐᕈᓯᒪᔪᑦ ᐊᑯᓐᓈᕿᔪᓂᑦ ᐱᖃᓯᐅᔾᔭᐅᓯᒪᙱᑦᑐᓂᑦ ᐊᑐᐊᒐᕐᓂ ᐊᑐᖅᑕᐅᕙᑦᑐᓂᑦ 
ᐃᓄᓐᓄᑦ ᐊᕐᓇᓄᑦ ᓈᒻᒪᑦᑐᓂᑦ ᐃᑲᔪᖅᑐᐃᔪᓂᓪᓗ ᐊᑐᐃᓐᓇᖃᖁᓪᓗᒋᑦ ᖃᓪᓗᓈᓄᑦ ᓄᑦᑎᖅᓯᒪᔪᑦ.     

 “ᓈᓴᐃᓂᒃᑯᑦ ᑕᑯᓐᓇᙳᐊᕐᑎᑦᓯᓂᖅ ᐃᓄᓐᓂᑦ ᑐᕌᒐᖃᕐᑐᑕ ᓄᓇᓕᕐᔪᐊᕈᕐᐸᓪᓕᐊᓂᖅ ᐃᓄᒋᐊᑦᓯᕙᓪᓕᐊᒧᑦ: ᐊᑲᐃᓪᓕᐅᕈᑏᑦ 
ᐊᑐᐊᒐᓕᐅᕐᓂᖕᒧᑦ ᐊᒻᒪ ᖃᐅᔨᓴᒃᑲᓐᓂᕆᐊᓖᑦ” (2016), ᒪᕆᑲ ᒧᐊᕆᔅ ᐅᖃᒋᐊᓪᓚᑦᑐᖅ ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᕆᐊᓖᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ ᐋᖅᑭᑦᓱᕐᑕᐅᑦᓯᐊᕐᓂᖓᓂᑦ ᐅᑭᐅᖅᑕᖅᑐᒥᑦ ᖃᓪᓗᓈᓄᑦ ᓄᑦᑎᐸᓪᓕᐊᕙᑦᑐᑦ. ᐃᓚᓕᐅᑎᓗᒋᑦ ᐃᑲᔫᑎᑦᓴᓂᑦ 
ᐃᓪᓗᓕᕆᓂᖕᒧᑦ, ᓱᕈᓯᓕᕆᓂᖕᒧᑦ, ᐋᓐᓂᐊᖅᑐᓕᕆᓂᖕᒧᑦ ᐱᔨᑦᓯᕐᕖᑦ, ᐃᓄᓕᕆᔨᒃᑯᑦ, ᐃᖅᑲᓇᐃᔭᕐᑐᓕᕆᔨᒃᑯᑦ, ᐅᖃᐅᓯᓕᕆᓂᖕᒧᑦ 
ᐃᓕᖅᑯᓯᓕᕆᓂᖕᒧᓪᓗ ᐱᔨᑦᓯᕈᑏᑦ. ᒧᐊᕆᔅ ᑎᑎᕋᕐᓯᒪᔪᖅ: “ᐃᓄᐃᑦ ᖃᐅᔨᒪᒻᒪᑕ ᖃᓄᖅ ᐃᑲᔪᕆᐊᑦᓴᖅ ᐃᓅᖃᑎᒥᓂᖕ” ᑭᓯᐊᓂᓕ 
ᑮᓇᐅᔭᑦ ᐊᐳᕈᑕᐅᕙᒻᒪᑕ ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᐃᓪᓗᓕᐅᕐᓂᖕᒧᑦ ᑲᑐᔾᔨᖃᑎᒌᑦ ᑲᔪᓯᑎᑦᓯᔪᓐᓇᖁᓪᓗᒋᑦ (ᒧᐊᕆᔅ 2016, 25).

ᒪᓕᑦᑐᒋᑦ ᒫᑕ ᑕᐅᔅᓕ ᐊᒻᒪ ᑯᕆᔅ ᓴᐅᑦᑳᑦ (2017), ᐊᒥᓱᑦ ᐃᓄᐃᑦ ᐊᕐᓇᐃᑦ ᓄᓇᕗᒥᐅᑕᑦ ᓄᓇᒥᓐᓃᖏᓐᓇᕈᒪᕙᑦᑐᑦ ᓄᓇᕗᓕᒫᒥ 
ᓄᓇᓖᑦ ᓄᑖᓂᑦ ᓱᓇᒃᑯᑎᑖᖅᐸᓪᓕᐊᓂᖏᓐᓄᑦ. ᐊᐃᕙᐅᑕᐅᓪᓗᓂ ᖃᓪᓗᓈᓄᑦ ᓄᑦᑎᐸᓪᓕᐊᖏᓐᓂᕐᓴᑦ ᐊᑐᐃᓐᓇᖃᑐᖃᕋᒥ. 
ᓇᓗᓇᕈᓐᓃᕐᑐᖅ ᓇᓚᐅᑦᓵᕐᑕᐅᓯᒪᖅᑲᐅᔪᖅ ᐅᐊᑦᓯᐊᕈ ᖃᓪᓗᓈᓄᑦ ᓄᑦᑎᖃᑦᑕᕐᑐᑦ ᐃᓅᖃᑎᒥᓂᖕ ᐱᔾᔪᑎᖃᕐᑐᑎᑦ, ᐃᒻᒥᓂᖕ 
ᐃᓱᒪᖅᓱᕐᓗᑎᑦ ᓄᑦᑎᕈᒪᓂᑯᒨᖏᑦᑐᖅ ᑕᐃᒪᐃᓐᓂᕋᕐᑕᐅᖏᓐᓇᕐᑐᓂᓗ ᐸᐅᒃᑑᑎᒃᑯᓐᓄᑦ.    

ᓇᐃᓈᕐᓗᒍ, ᓄᑦᑎᕈᒪᓂᖕᒧᑦ ᐊᔭᑦᓯᒍᑏᑦ ᓄᑦᓱᑦᑕᐅᒍᑏᓪᓗ ᐃᓄᓐᓄᑦ ᐊᕐᓇᓄᑦ ᐊᒻᒪ ᐊᕐᓇᓄᑦ ᐊᖑᑎᓄᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᓖᑦ ᓄᑦᑎᐸᑦᑐᑦ ᖃᓪᓗᓈᓄᑦ ᖃᐅᔨᒪᔭᐅᑦᓯᐊᕐᖓᑕ. ᐱᔾᔪᑕᐅᓯᒪᔪᑦ ᓄᑦᑎᖅᐸᓪᓕᐊᔪᓄᑦ ᖃᓪᓗᓈᓄᑦ ᐊᑕᓪᓚᑦᑖᕐᖓᑕ 
ᐃᓅᖃᑎᒌᓄᑦ−ᑮᓇᐅᔭᑎᒍᓪᓗ ᒪᑭᒪᓇᓱᐊᕈᑎᓄᑦ ᐅᑭᐅᖅᑕᖅᑐᒥ. ᐅᑭᐅᖅᑕᖅᑐᖅ ᖃᓪᓗᓈᓂᓗ, ᓄᑦᑎᖅᐸᓪᓕᐊᓂᐅᓪᓗ ᐅᔾᔨᕐᓇᕐᓂᖓ 

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

68 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᓇᓕᐊᓐᓄᑦ ᑲᓱᖅᓯᒪᒻᒪᑕ ᐊᒻᒪ ᐊᕕᒐᑦᓴᐅᒐᑎᖕ. ᐊᑐᐊᒐᕐᑕᖃᕆᐊᓕᒃ ᐊᒻᒪ ᐃᑲᔫᑎᑦᓴᓂᑦ ᖃᓄᖅᑑᖅᓯᒪᔪᓂᑦ ᐅᑭᐅᖅᑕᖅᑐᒥᑦ 
ᖃᓪᓗᓈᓄᑦ ᓄᑦᑎᖃᑦᑕᕐᑐᓂᑦ ᐊᕕᓯᒪᓂᖓᓄᑦ ᐊᒻᒪ ᑮᓇᐅᔭᖃᕐᑎᑕᐅᓗᑎᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᔨᑦᓯᕐᑎᐅᕙᑦᑐᓂᑦ 
ᓄᑦᑎᖅᑐᒥᓂᕐᓂᑦ ᐃᓄᐃᑦ ᓄᓇᖓᑕ ᓯᓚᑖᓄᑦ.     

ᐅᑭᐅᖅᑕᖅᑐᖅ−ᖃᓪᓗᓈᓂ ᐊᕕᑦᓯᒪᓂᖓᓄᑦ ᐊᐳᕈᑕᐅᕙᑦᑐᓂᑦ ᐊᑦᓱᕈᕐᓇᕐᑐᓂᑦ ᐊᓂᒍᐃᓂᖅ  

ᑎᑎᕋᕐᓯᒪᔪᑦ ᐅᖃᖅᓯᒪᒻᒪᑦ ᐊᔾᔨᐅᖏᑦᑐᑦ ᓄᑦᑎᓕᕋᑖᖅᑎᓪᓗᒋᑦ ᐊᐳᕈᑕᐅᕙᑦᑐᑦ ᐊᑦᓱᕈᕐᓇᕐᑐᑦ ᐃᓄᓐᓄᑦ ᐅᑭᐅᖅᑕᖅᑐᒥᑦ 
ᖃᓪᓗᓈᓄᑦ ᐊᑐᖅᑕᐅᓕᒋᑲᐅᑎᒋᕙᑦᑐᑦ. ᐊᐳᕈᑏᑦ ᓂᒐᕕᓯᒪᔪᐊᓘᒻᒪᑕ ᐊᒻᒪ ᐊᑕᐅᑦᓯᒃᑰᕐᑕᓕᕈᓐᓇᕐᑐᑎᑦ. ᑕᒪᒃᑯᐊᓕᒫᑦ ᐱᔾᔪᑏᑦ 
ᑕᑯᓐᓇᕐᑕᐅᕙᒻᒪᑕ ᐊᑐᐃᓐᓇᖃᕆᐊᓕᓐᓄᑦ ᐃᓪᓗᓂᑦ, ᐊᑕᐅᑦᓯᒃᑰᖃᑎᒌᒃᑲᒥᓗ, ᐊᒥᓲᓂᕐᓴᐅᓂᐅᓴᑐᐃᓐᓇᕐᑐᑦ ᐊᖏᕐᕋᖃᙱᑦᑐᑦ ᐃᓄᐃᑦ 
ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ. ᐆᑦᑑᑎᒋᓗᒍ, ᐅᓂᒃᑳᓕᐊᒥᓃᑦ ᐃᓕᓐᓂᐊᕇᕋᓱᐊᕐᑐᒧᑦ, 
“ᐅᑎᕈᒪᔪᖓ” ᓕᑎᐊ ᓂᑰᓪ ᐸᓂᐊᓕ (ᐅᑎᕈᒪᔪᖓ) ᑎᑎᕐᓯᒪᔪᑦ ᐊᐳᕈᑕᐅᕙᑦᑐᓂᑦ ᐊᑦᓱᕈᓕᕈᑕᐅᕙᑦᑐᓂᑦ ᒪᓐᑐᓕᐊᒦᑦᑐᑎᑦ (2021). 
ᐱᖃᑕᐅᓪᓗᑎᑦ ᐅᑯᐊ:     

• ᐃᓕᖅᑯᓯᖃᑎᒋᙱᓗᐊᒧᑦ ᖁᐊᖅᓵᕐᓂᖅ: ᔭᒐᓐᓇᕐᖓᑦ ᖃᐅᔨᒪᙱᒧᑦ ᓄᓇᓕᕐᔪᐊᑦ ᐊᒻᒪ ᐋᓪᓚᐅᓗᐊᒧᑦ ᐃᓄᐃᑦ  
ᐊᕐᓇᐃᑦ ᐊᖏᕐᕋᖃᕈᓐᓃᐸᑦᑐᑦ ᖃᐅᔨᒪᔭᖃᖏᒧᑦ ᐊᒻᒪ ᐊᕐᓇᐅᔭᑦ ᐊᖑᑕᐅᔭᓪᓗ ᓂᖓᕐᑕᐅᓂᖏᓐᓂᑦ.   

• ᐅᖃᐅᓯᖃᑎᒌᖏᒧᑦ: ᐃᓄᐃᓪᓕ ᓄᓇᑖᓕᕋᑖᕐᑐᑦ ᐃᓄᑦᑎᑐᑦ ᐅᖃᐅᓯᖃᕐᓂᕐᓴᐅᑉᐸᑕ, ᐅᖃᐅᓯᖃᑎᒋᙱᒧᑦ  
ᐃᖅᑲᓇᐃᔮᑦᓴᓂᑦ ᓇᓂᓯᔪᓐᓇᐃᓕᕙᑦᑐᑦ.     

• ᐃᖅᑲᓇᐃᔭᕐᓂᖅ: ᖃᓪᓗᓈᓂ ᐃᖅᑲᓇᐃᔮᑦᓴᖃᖅᐸᒌᖏᑦᑐᑦ, ᑎᑭᕋᑖᑦ ᐃᓄᐃᑦ ᑮᓇᐅᔭᑭᑦᓴᐸᒻᒪᑕ  
ᐊᑭᓕᐅᑎᑦᓴᓂᑦ ᓂᕿᒧᑦ, ᐊᓐᓄᕌᓄᑦ ᐃᓪᓗᒧᓪᓗ.   

• ᐋᓐᓂᐊᖅᑐᓕᕆᔩᑦ: ᐊᔾᔨᐅᖏᑎᑕᐅᒧᑦ ᐃᓚᐃᓐᓈᕐᑕᐅᒧᑦ ᐋᓐᓂᐊᖅᑐᓕᕆᔨᓄᑦ ᐃᓄᐃᑦ ᑲᑉᐱᐊᓱᐃᓐᓇᓕᕐᐸᑦᑐᑦ 
ᓴᐳᔾᔭᐅᓱᕆᔪᓐᓃᕐᑐᑎᓪᓗ.   

• ᐊᖏᕐᕋᖃᙱᓂᖅ: ᐊᒥᓲᓂᖏᑦ ᐃᓄᐃᑦ ᐊᒥᓲᓂᕐᓴᐅᒻᒪᑕ ᐊᖑᑏᑦ ᐊᖏᕐᕋᖃᙱᓂᕐᓴᑦ, ᐃᓄᐃᑦ ᐊᕐᓇᐃᑦ 
ᐊᖏᕋᖃᕈᓐᓃᕐᓂᓴᐅᓂᕐᓴᑦ.    

• ᐊᖏᕐᕋᖃᙱᑦᑐᒃᑯᕖᑦ ᕿᒫᕖᓪᓗ: ᐅᐸᒐᑦᓴᖃᑦᓯᐊᖏᓪᓚᕆᒃᑲᓗᐊᕐᑐᑎᑦ ᐃᓪᓗᑦᓴᓂᑦ, ᐊᒥᓱᑦ ᐃᓄᐃᑦ ᐊᕐᓇᐃᑦ 
ᐅᐸᒍᒪᙱᑦᓯᐊᕐᖓᑕ ᓄᓇᖅᑳᕐᓯᒪᔫᖃᑎᒋᑕ ᐊᖏᕐᕋᖃᙱᑦᑐᒃᑯᕕᖏᓐᓄᑦ ᕿᒫᕕᓐᓄᓪᓗ ᐅᐱᓐᓇᕋᓂ ᐃᓄᓐᓄᑦ−
ᑐᕌᖓᓪᓚᑦᑖᕐᑐᑎᑦ ᐊᔾᔨᐅᖏᑎᑦᓯᒧᑦ ᐃᓚᐃᓐᓈᕐᑐᑎᑦ. ᐃᓄᐃᑦ ᐊᕐᓇᐃᑦ ᐅᐸᒍᒪᓂᕐᓴᐅᒻᒪᑕ ᖃᐅᔨᒪᔭᒥᓄᑦ ᑕᑯᓕᒪᔭᒥᓄᑦ  
ᐊᒻᒪ ᐃᓕᖅᑯᓯᕐᒥᒍᑦ ᐃᑉᐱᒍᓱᑦᑎᐊᕐᑐᓂᑦ.    

ᑖᒃᑯᐊ ᐊᐳᕈᑕᐅᓯᒪᔪᑦ ᐊᑦᓱᕈᕐᓇᕐᑐᑦ ᖃᐅᔨᓴᓚᐅᕐᑕᖏᑦ ᑖᓇ ᐸᑐᕆᒃ ᐊᒻᒪ ᔫᓕ−ᐋᓐ ᑐᒥᐊᒃ “ᐃᓄᓐᓄᑦ ᐅᖃᐅᓯᕐᖓᐅᑏᑦ, 
ᐃᓕᖅᑯᓯᖅ ᓄᓇᖅᑲᑎᒌᓐᓂᕐᓗ ᓄᓇᓕᕐᔪᐊᓂ ᐋᑐᕚ” (2008). ᐊᐃᕙᓯᒪᔪᑦ ᑕᐃᒫᖕ ᖃᓪᓗᓈᓂ ᐅᑭᐅᖅᑕᖅᑐᒥᓗ ᐃᓄᐃᑦ ᐃᓅᓂᑯᑦ 
ᐊᑭᕋᕐᑑᑎᓂᐅᓴᓂᖏᓐᓄᑦ, ᖃᓪᓗᓈᓂᕐᒥᐅᑦ ᐃᓄᐃᑦ ᐊᑕᐅᓯᐅᒻᒪᑕ ᑎᒥᐅᔪᑦ ᐊᒻᒪ ᐊᑐᖅᓯᒪᔭᒥᒍᑦ ᐃᓕᓴᖅᓯᖃᑦᑕᐅᑎᔪᑦ (2008). 
ᐅᖃᓕᒫᒐᓕᐊᖏᑦ ᐅᖅᓯᒪᔪᑦ ᐃᓅᖃᑎᒌᑎᒍᑦ ᐊᑲᐃᓪᓕᐅᕈᑕᐅᕙᑦᑐᑦ ᓲᕐᓗ ᐊᔪᖅᓴᕐᓂᖅ ᓱᒃᑰᒧᑦ, ᐃᓪᓗᑭᑦᓴᓂᖅ, ᐅᖃᐅᓯᖃᑎᒌᖏᒧᑦ 
ᑐᑭᓯᐅᒪᖃᑦᑕᐅᑎᙱᓂᖅ, ᐊᒻᒪ ᑕᐅᑦᑐᖃᑎᒋᙱᑕᒥᓄᑦ ᐃᓚᐃᓐᓈᕐᓂᖅ ᐱᓗᐊᕐᑐᓗᐊᒃᑲᓐᓂᐅᓕᕐᐸᒻᒪᑦ ᐃᓄᓐᓄᑦ ᖃᓪᓗᓈᓄᑦ 
ᓄᑦᑎᓕᕋᐃᒐᒥ ᐅᔾᔨᕐᓇᕐᑐᐹᓘᓂᖓᓄᑦ (62). ᓇᓗᓇᐃᕐᓯᑲᓐᓂᕐᓯᒪᔪᑦ ᖃᓄᖅ ᐋᖅᑭᑦᑕᐅᔪᓐᓇᕐᒪᖔᑕ ᐊᑲᐃᓪᓕᐅᕈᑕᐅᕙᑦᑐᑦ 
ᐱᙳᕐᑎᑦᓯᓂᒃᑯᑦ ᐃᓄᓐᓄᑦ ᑲᑎᕝᕕᑦᓴᒥᑦ ᐃᓕᖅᑯᓯᓕᕆᕝᕕᑦᓴᒥᑦ ᐊᒻᒪ ᑭᓇᐅᓂᖕᒥᓂᖕ ᓇᓗᖅᑯᑎᙱᓪᓗᑎᑦ ᓇᔪᕋᑦᓴᖓᓂᑦ 
ᑐᑭᖃᑦᓯᐊᕐᑐᒥᑦ ᐃᓅᕕᒋᔪᓐᓇᕐᑕᒥᓂᖕ. (68).

ᐊᕐᕌᒍᖓᓂ 2006, ᑐᙵᓱᕝᕕᖓᑦ ᐃᓄᐃᑦ, ᐋᑐᕚᒦᑦᑐᖅ ᑲᑐᔾᔨᖃᑎᒌᑦ, ᐅᓂᒃᑳᓕᐅᓚᐅᕐᓯᒪᔪᑦ ᑕᐃᔭᐅᓪᓗᓂ “ᑲᓇᑕᒥ ᓄᓇᓕᕐᔪᐊᑦ 
ᐃᓄᐃᑦ ᓄᓇᖓᓂᒥᐅᓂᑦ ᐅᖃᖃᑎᖃᕐᓂᖅ: ᐃᑲᔪᕐᑐᐃᓂᖅ ᓄᓇᖃᑎᒌᖏᓐᓂ ᑕᑎᒋᔭᐅᔪᑦ.” ᓲᕐᓗ ᐃᓱᒪᖅᓴᖅᓯᐅᕈᑕᐅᖁᔭᐅᓯᒪᔪᑦ 
ᑕᑉᐹᓂ, ᑐᑦᓯᕋᕐᓯᒪᒻᒪᑕ ᐃᑲᔪᕐᑎᑖᕆᐊᓖᑦ ᓄᓇᓕᕐᔪᐊᓂ ᐃᓄᐃᑦ ᓄᓇᖅᑲᑎᒌᖏᓐᓄᑦ, ᐱᓗᐊᕐᑐᒥᖕ ᐋᖅᑭᒋᐊᕐᑕᐅᓗᑎᑦ ᐊᐅᓚᔾᔪᑏᑦ 
ᐃᓪᓗᐃᑦ ᐃᖅᑲᓇᐃᔭᕐᑏᓪᓗ ᐊᐅᓚᔾᔪᑎᖏᑦ ᓄᓇᓕᕐᔪᐊᓂ. ᒪᓕᑦᑐᒋᑦ ᐅᓂᒃᑳᑦ, ᐃᓄᐃᑦ ᒪᑭᑦᑐᓐᓇᕐᖓᑕ ᓴᙱᔫᓗᑎᑦ, ᑐᙵᓇᕐᑐᒥ ᐊᒻᒪ 
ᐃᓕᓴᕐᓇᕐᑐᒥᖕ ᐊᕙᓗᖃᕐᓗᑎᑦ, ᐃᓄᑐᐊᕌᓘᔮᕈᓐᓃᕐᓗᑎᑦ ᐊᒻᒪ ᐊᑐᐃᓐᓇᕈᐃᓗᑕ ᐱᔨᑦᓯᕈᑎᓂᑦ ᐃᑲᔪᖅᑐᐃᑲᐅᕐᑐᕈᑎᑦᓴᓂᑦ ᖃᓪᓗᓈᓄᑦ 
ᓄᑦᑎᖅᑐᖃᕋᐃᑉᐸᑦ (ᑐᙵᓱᕝᕕᖓᑦ ᐃᓄᐃᑦ 2006, 15). 

ᐊᖏᔪᑲᓪᓚᒥᑦ ᐱᖃᓯᐅᔾᔨᓯᒪᙱᒻᒪᑕ ᑭᓪᓕᖃᕐᑎᑦᓯᒻᒥᔪᑦ ᐊᑑᑎᖃᕈᓐᓇᕐᓂᖏᑦ ᖃᐅᔨᓴᕐᑕᒥᓂᖏᑕ ᒫᓐᓇ ᖃᐅᔨᓴᕐᑕᑎᓐᓄᑦ 
ᐱᖃᓯᐅᔾᔨᓯᒪᙱᓂᖏᓐᓄᑦ ᐊᕐᓇᓄᑦ ᐊᖑᑎᓄᓪᓗ ᑐᕌᖓᔪᓂᑦ ᖃᐅᔨᓴᕐᓯᒪᔪᓂᑦ ᐊᑐᖅᓯᒪᔭᖏᓐᓂᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ 
ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ. ᑕᐃᒫᖕ, ᐊᑐᕆᐊᖃᓪᓚᕆᑦᑐᑦ ᐸᐅᒃᑑᑎᑦ ᐃᓄᓐᓄᑦ ᑐᕌᖓᓗᐊᙳᐊᕐᑐᑦ 
ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᓂᑦ ᖃᐅᔨᓴᕐᓂᖅ (ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ) 

ᐋᖅᑭᐅᒪᓂᕆᓂᐊᕐᑕᖓ ᖃᐅᔨᓴᕈᑎᒥᓂᖏᑦ ᐅᑭᐅᖅᑕᖅᑐᒥᑦ ᖃᓪᓗᓈᓄᑦ ᓄᑦᑎᐸᓪᓕᐊᔪᑦ ᐊᒃᑐᖅᑕᐅᕙᓐᓂᖏᑦ ᐃᓄᐃᑦ ᐊᕐᓇᐃᑦ ᐊᒻᒪ 
ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᐅᐱᓐᓇᕋᓂ ᑖᒃᑯᓄᖓᑐᐊᑦᓯᐊᖅ ᑐᕌᖓᓪᓗᑎᑦ ᕿᒥᖁᓂᐅᒻᒪᑦ ᐊᕐᓇᐃᑦ 
ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓕᓐᓂᑦ ᐱᖃᓯᐅᔾᔭᐅᓯᒪᓪᓗᑎᑦ ᐊᑐᖅᓯᒪᔭᖏᑦ.

ᖃᓪᓗᓈᓄᑦ ᓄᑦᑎᕈᑕᐅᕙᑦᑐᑦ ᑕᒪᐃᓐᓄᑦ ᑐᑭᓯᐅᒪᔭᐅᔫᒐᓗᐊᑦ. ᑭᓯᐊᓂᓕ, ᐊᕐᓇᐅᓂᖏᓐᓄᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᕿᒥᕐᕈᔭᐅᒃᑲᓐᓂᕆᐊᓕᒃ. ᐋᖅᑭᑉᐹᓪᓕᕈᑎᑦᓴᓂᑦ ᐊᐳᕈᑕᐅᕙᑦᑐᓄᑦ ᐊᑦᓱᕈᓐᓇᕐᑐᓄᑦ 
ᑎᑭᑉᐸᓪᓕᐊᔪᓄᑦ ᖃᓪᓗᓈᓄᑦ, ᐱᓕᕆᔾᔪᓯᖏᑦ ᑕᐃᒪᓐᓄᓕᒫᖅ ᑕᒪᒃᑮᓯᒪᒻᒪᑕ ᐊᒻᒪ ᖃᓄᖅᑑᖅᓯᒪᙱᑦᓯᐊᕐᑐᑦ ᐊᔾᔨᐅᖏᑦᑐᓂᑦ 
ᐊᑐᖅᐸᓐᓂᖏᓐᓂᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ. ᓱᓕᒃᑲᓐᓂᖅ, ᐃᓄᐃᑦ ᐊᕐᓇᐃᑦ ᐊᒻᒪ 
ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᐃᓪᓗᑖᖅᓴᕋᐃᖏᓂᕐᓴᐅᔪᓐᓇᕐᑐᑦ ᐊᒻᒪ ᐊᖏᕐᕋᖃᓐᓂᐅᓴᓂᕐᓴᐅᓪᓗᑎᑦ, 
ᖃᐅᔨᓴᕐᑕᐅᓯᒪᑦᓯᐊᖏᑦᑐᖅ ᑕᒪᓐᓇ, ᐅᕝᕙᓘᓐᓃᑦ ᖃᓄᖅᑑᖅᓯᒪᔪᖃᙱᑦᑐᖅ ᐋᖅᑭᑦᑕᐅᒍᑎᑦᓴᖓᓄᑦ.    

ᑕᐅᑦᑐᖃᑎᒋᙱᑕᖏᓐᓂᑦ ᐃᓚᐃᓐᓈᖃᑦᑕᕐᓂᖅ ᖃᓪᓗᓈᓂ   

ᐸᐅᒃᑑᑎᑦ (2022) ᐅᓂᒃᑳᕐᓯᒪᔪᑦ ᐱᒻᒪᕆᐅᔪᓂᑦ ᖃᐅᔨᔭᐅᔪᒥᓂᕐᓂᑦ ᐅᓂᒃᑳᖏᓐᓂ “ᑲᓇᑕᒥ ᓄᓇᓕᕐᔪᐊᓂ ᐃᓄᐃᑦ ᐊᖏᕐᕋᖃᙱᑦᑐᑦ 
ᐃᓪᓗᑖᕆᐊᓖᓪᓗ,” ᖃᐅᔨᓴᕐᓯᒪᔪᑦ ᐊᑐᖅᓯᒪᔭᖏᓐᓂᑦ ᐃᓄᐃᑦ ᑲᓇᑕᐅᑉ ᓂᒋᐊᓂ ᖃᓪᓗᓈᓃᑦᑐᑦ ᐊᕐᓇᐅᓂᖏᑎᒍᑦ ᑕᑯᓐᓇᕐᑕᐅᓪᓗᓂ. 
ᐅᓂᒃᑳᑦ ᐅᖃᖅᓯᒪᔪᑦ 56% ᐳᓴᑦᑎᑦ ᐃᑲᔪᓚᐅᕐᑐᑦ ᐊᐱᖅᓱᕐᑕᐅᓪᓗᑎᑦ ᖃᐅᔨᓴᕐᑕᑎᓐᓂ ᐅᓂᒃᑳᓚᐅᕐᑐᑦ ᐃᓚᐃᓐᓈᖅᑕᐅᒋᐊᑦᓴᖅ 
ᐊᔾᔨᐅᖏᑎᑕᐅᓪᓗᑎᑦ ᐅᕝᕙᓘᓐᓃᑦ ᐸᕝᕕᓵᖑᕙᑦᑐᑎᑦ ᐃᓪᓗᑖᕋᓱᒃᑲᓗᐊᕐᑎᓪᓗᒋᑦ ᐅᕝᕙᓘᓐᓃᑦ ᐃᓪᓗᓕᕆᔨᓄᑦ ᐃᑲᔪᕐᑕᐅᓇᓱᐊᕐᑐᑎᑦ, 
ᐊᒻᒪ 56% ᐳᓴᑦᑎᖏᑦ ᐃᓱᒪᓚᐅᕐᑐᑦ ᐱᔾᔪᑕᐅᓪᓗᑎ ᐊᕐᓇᐅᓂᖓ/ ᐊᕐᓇᐅᔭᐅᓂᖓᓄᑦ ᐊᖑᑕᐅᔭᐅᓂᖓᓄᓪᓘᓐᓃ ᐃᓅᓪᓗᓂᓗ (19).

ᐊᔾᔨᐅᖏᑎᑕᐅᓪᓗᑎᑦ ᐃᓚᐃᓐᓈᕐᑕᐅᕙᓐᓂᖏᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᓖᑦ ᐅᐊᓗᐊᒃᑲᓐᓂᐅᕙᑦᑐᖅ ᑕᐅᑦᑐᖃᑎᒋᙱᑕᖏᓐᓄᑦ ᐊᔾᔨᐅᖏᑎᑕᐅᓪᓗᑎᑦ. ᐊᒥᓱᑦ ᐅᖃᓕᒫᒐᓕᐊᖑᓯᒪᔪᑦ 
ᐱᔾᔪᑎᓖᑦ ᑕᐅᑦᑐᖃᑎᒋᙱᑦᑐᑦ ᐊᔾᔨᐅᖏᑎᑦᓯᓂᒃᑯᑦ ᐃᓚᐃᓐᓈᕐᓂᖅ ᖃᓪᓗᓈᓂ ᐅᔾᔨᕐᓇᕐᓯᓯᒪᑎᑦᓯᔪᑦ ᒫᓐᓇ ᐃᓪᓗᓕᕆᓂᖕᒧᑦ 
ᐊᑭᑦᑐᕋᐅᑎᔪᐊᓗᐃᑦ ᓂᐅᕐᕈᑎᑦᓴᓕᐅᕐᑏᑦ ᐊᒻᒪ ᑐᙵᓇᙱᑦᑐᑦ ᐊᑐᖅᑐᐊᑎᑦᓯᔩᑦ ᓂᐅᕐᕈᑎᖃᕋᓱᐊᕐᒥᑎᓪᓗᒋᑦ ᑕᕝᕙᑦᓴᐃᓐᓇᕐᓗ 
ᓄᓇᖃᖅᑳᕐᓯᒪᔪᓂᑦ ᑕᐅᑦᑐᖃᑎᒋᙱᑕᖏᓐᓄᑦ ᐊᔾᔨᐅᖏᑎᑕᐅᓂᖅ ᐱᓗᖁᑕᐅᓪᓗᑎᑦ ᐃᓪᓗᑖᕋᓱᓐᓂᖅ ᓇᓗᓈᕿᓇᕈᓘᔭᕐᒪᑦ. 
ᐅᓂᒃᑳᓂ “ᓄᓇᖃᖅᑳᖅᓯᒪᔪᓄᑦ ᐃᓪᓗᓕᕆᓂᖅ: ᐊᖏᕐᕋᒧᑦ ᑐᑭᓕᐊᕐᓂᖅ” (2021) ᐅᖃᖅᓯᒪᔪᑦ “ᑕᐅᑦᑐᖃᑎᒋᙱᑕᒥᓂᖕ 
ᐊᔾᔨᐅᖏᑎᑦᓯᒧᑦ ᐃᓚᐃᓐᓈᖃᑦᑕᕐᖓᑕ ᐃᓪᓗᖃᕐᑎᑦᓯᔩᑦ ᐊᑐᖅᑐᐊᑎᑦᓯᓂᐅᕙᑦᑐᖅ ᓱᓕ ᐊᑲᐃᓪᓕᐅᕈᑎᓪᓚᕆᐅᒻᒪᑦ ᐊᑐᐃᓐᓇᖃᕈᒪᓪᓗᓂ 
ᐊᑭᑭᔾᔫᒥᔪᓂᑦ ᐃᓪᓗᑦᓴᓂᑦ ᐱᔭᕆᐊᑐᕈᔾᔭᐅᕙᑦᑐᑦ ᓄᓇᖃᖅᑳᕐᓯᒪᔪᑦ” (26). ᓱᓕᒃᑲᓐᓂᖅ, ᐅᖃᖅᓯᒪᔭᖏᑦ ᔮᓐᓴᓐ, ᐃᓪᓗᖁᑎᓖᑦ 
ᐊᑐᖅᑐᐊᑎᑦᓯᔪᒪᙱᑦᑐᑦ ᓄᓇᖃᖅᑳᕐᓯᒪᔪᓂᑦ ᑐᓴᐅᒪᑐᐃᓐᓇᒧᑦ ᑕᐃᒪᐃᑦᑐᕆᑦᓯᓪᓗᑎᑦ ᐃᓪᓗᒥᑦ ᐊᑐᖅᑐᐊᑦᓯᐊᔾᔮᖏᒻᒪᑕ (2019). 
ᑭᓯᐊᓂᓕ, ᑎᑎᕋᕐᓯᒪᔪᑦ ᐅᖃᕐᓯᒪᔪᑦ ᑐᕌᖓᓂᕐᓴᐅᔪᑦ ᓄᓇᖅᑳᕐᓯᒪᔪᓕᒫᑦᓯᐊᑦ ᐊᑐᖅᓯᒪᔭᖏᓐᓂᑦ ᐃᓪᓗᓕᕆᓂᖕᒥ. ᐃᓚᓕᐅᔾᔨᓯᒪᙱᑦᑐᑦ 
ᑭᐳᑦᑕᕐᑐᓂᑦ ᑕᐳᑦᑖᕐᑐᓂᑦ ᐊᕕᒐᑦᓴᐅᖏᓐᓂᖓᓄᑦ ᑕᐅᑦᑐᖃᑎᒋᙱᑕᖏᓐᓂᑦ ᐃᓚᐃᓐᓈᕐᓂᖅ ᐊᒻᒪ ᐃᓪᓗᑖᕈᓐᓇᐃᓕᕙᓐᓂᖏᑦ 
ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ. 

ᑕᐃᒪᐃᒃᑲᓗᐊᕐᑎᓪᓗᒍ ᖃᐅᔨᕐᑕᐅᓯᒪᔪᑦ ᐱᖃᓯᐅᔾᔨᓯᒪᙱᑦᑐᑦ ᑕᒪᒃᑯᓂᖓ, ᓇᓗᓇᕈᓐᓃᕐᑐᖅ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ 
ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᑕᐅᑦᑐᖃᑎᒋᙱᑕᖏᓐᓄᑦ ᐊᔾᔨᐅᖏᑎᑕᐅᕙᑦᑐᑦ ᐃᓚᐃᓐᓈᕐᑕᐅᓂᒃᑯᑦ 
ᓄᓇᖃᖅᑳᕐᓯᒪᔫᓪᓗᓂ ᐃᓪᓗᑖᕋᓱᑦᑐᓂ. ᐸᐅᒃᑑᑎᑦ “ᑲᓇᑕᒥ ᓄᓇᓕᕐᔪᐊᓂ ᐃᓄᐃᑦ ᐊᖏᕐᕋᖃᙱᑦᑐᑦ ᐃᓪᓗᑦᓴᖃᙱᑐᓪᓗ” 
ᐅᓂᒃᑳᖏᓐᓂ ᐆᑦᑑᑎᓕᐅᕐᓯᒪᔪᑦ ᐊᐱᖅᓱᖅᑐᑕ ᐃᑲᔪᓚᐅᕐᑐᑦ ᐅᖃᐅᓯᕆᓚᐅᕐᑕᖏᓐᓂᑦ ᐃᓪᓗᑖᕋᓱᑦᑐᑎᑦ ᐋᒡᒑᕐᑕᐅᖃᑦᑕᕐᓯᒪᔪᑦ 
ᑲᖐᓱᑐᐃᓐᓇᒧᑦ ᐃᓄᓕᕆᔨᒃᑯᓐᓄᑦ ᐃᑲᔫᓯᐊᓲᖑᒋᐊᖏᑦ ᐅᕝᕙᓘᓐᓃᑦ ᑕᑯᑐᐃᓐᓇᕐᑐᓂᐅᖕ ᐃᓅᓂᖓᓂᑦ, ᐃᓚᐃᓐᓈᕐᑕᐅᓕᕐᑐᑎᑦ 
ᐊᔾᔨᐅᖏᑎᑕᐅᒧᑦ ᐅᓂᒃᑳᕐᑐᖅ ᓂᐱᑭᑦᑐᑯᓘᓂᖓᓄᑦ ᐃᓕᓐᓂᐊᕐᓯᒪᑦᓯᐊᖏᒧᓪᓗ. ᐃᑲᔪᓚᐅᕐᑐᑦ ᐊᐱᖅᓱᖅᑐᑕ 
ᓇᓗᓇᐃᕐᓯᓯᐊᓚᐅᕐᑐᑦ ᑕᕝᕗᖓᑦᓯᐊᒻᒪᕆᒃ ᑮᓇᒥᓄᑦ ᑕᐅᑦᑐᖃᑎᒋᙱᑕᖓᓄᑦ ᐅᖃᐱᓗᕝᕕᐅᔪᑦ ᐃᓪᓗᑖᕐᑎᑕᐅᖏᒋᐊᑦᓴᖅ 
ᐅᐱᓐᓇᕋᓂ “ᓱᕈᐊᓗᐃᑦ ᓄᓇᖃᖅᑳᕐᓯᒪᔫᓂᖏᓐᓄᑦ.” ᐃᑲᔪᓚᐅᖅᑐᑦ ᐅᓂᒃᑳᕐᑐᑎᑦ ᐃᒻᒥᓂᖕ ᑲᙳᑎᑦᓯᐊᕐᑐᑎᑦ ᐊᒻᒪ 
ᑕᓗᕈᒃᑯᑎᑦᓯᐊᓕᕐᑐᒥᓃᑦ ᑕᐃᒪᐃᓕᐅᕐᑕᐅᒐᒥ. 

ᑎᑎᕋᕐᓯᒪᔪᑦ ᓇᓗᓇᐃᕐᓯᓯᒪᔪᑦ ᐃᓕᖅᑯᓯᕐᑎᒍᑦ ᓴᓇᐅᒪᔪᓂᑦ ᐃᓪᓗᑕᖃᕆᐊᖃᓕᕐᑐᖅ ᐃᓄᐃᑦ ᑐᑭᓯᐅᒪᔭᐅᓗᑎᑦ ᐊᒻᒪ ᑕᐃᒪᐃᑦᑐᒥ 
ᑲᑉᐱᐊᓱᙱᓪᓗᑎᑦ ᐃᓚᒌᕝᕕᖃᕈᓐᓇᕐᑐᑦ. ᒪᓕᑦᑐᒋᑦ ᓰᕖᓰᒃᑯᑦ ᐅᓂᒃᑳᖏᑦ ᔮᓐᓴᓐ ᐊᒻᒪ ᒪᓪᓕ, ᓄᓇᖃᖅᑳᖅᓯᒪᔪᑦ (ᐃᓄᐃᑦ) 
ᐅᓐᓂᓪᓗᒍᓐᓇᕐᑐᑦ ᐊᖅᑯᑕᐅᓗᑎᑦ ᐃᓅᖃᑎᒌᑦ ᐱᔪᓐᓇᐅᑎᖏᑕ ᑲᒥᓴᖓᓄᑦ. ᑭᓯᐊᓂᓕ, ᐃᓱᒪᒋᓪᓗᒍ ᒫᓐᓇ ᐊᑐᕋᓱᕈᓘᔭᕐᐸᑦᑕᖏᑦ 
ᐃᓱᒫᓗᓇᕐᑐᑦ ᐊᒥᓱᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑎᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᐃᓪᓗᑖᕋᓱᑦᑎᓪᓗᒋᑦ.  
ᓇᓗᓇᕈᓐᓃᕐᑐᖅ ᑕᒪᓐᓇ ᑕᖃᓇᓪᓚᕆᓐᓂᖓᓄᑦ ᐊᑐᐃᓐᓇᕋᑦᓴᐅᖏᒻᒪᑦ. ᓱᓕᒃᑲᓐᓂᖅ, ᑐᒥᐊᒃ ᐊᒻᒪ ᐸᑐᕆᒃ ᑕᑯᓐᓇᙳᐊᓯᒪᔪᑦ 
ᖃᓄᐃᓕᐅᓲᖑᒻᒪᖔᑕ ᐃᓄᓐᓄᑦ ᑐᕌᖓᓪᓚᑦᑖᖏᑎᓪᓗᒋᑦ ᓄᓇᓖᑦ ᐋᑐᕚᒥ, ᐅᖃᐅᓯᖃᑎᒌᖏᒧᑦ ᑐᑭᓯᖃᑦᑕᐅᑎᖏᓐᓂᖅ 
ᐊᒻᒪ ᑕᐅᑦᑐᖃᑎᒋᙱᑕᖏᓐᓄᑦ ᐃᓚᐃᓐᓈᕐᑕᐅᓂᖅ ᓄᖅᑲᖓᔾᔪᑕᐅᕙᒻᒪᑕ ᐅᖃᖃᑎᖃᕐᓂᖕᒥᑦ ᐃᓄᓐᓄᑦ ᑐᕌᖓᙱᑐᐊᕐᖓᑕ 
ᑲᑐᔾᔨᖃᑎᒌᑦ, ᐱᓕᕆᔾᔪᓯᖏᑦ ᐱᖅᑯᓯᖏᓪᓗ. (61). 

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

70 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



4. ᐊᑐᓕᖁᔭᐅᔪᑦ ᐃᓱᒪᖅᓴᖅᓯᐅᕈᑕᐅᒃᑲᓐᓂᕆᐊᓖᑦ
ᒪᓕᑦᑐᒋᑦ ᑎᑎᕋᕐᓯᒪᔪᑦ ᐅᖃᓕᒫᓚᐅᕐᑕᕗᑦ ᑖᒃᑯᓂᖓ ᕿᒥᕐᕈᓪᓗᑕ, ᓇᓗᓇᕈᓐᓃᕐᑐᖅ ᖃᐅᔨᓴᒃᑲᓂᕐᓯᒪᓕᕐᑐᑦ ᐱᔾᔪᑎᒋᓪᓗᒋᑦ 
ᓄᓇᖃᖅᑳᕐᓯᒪᔪᓂᑦ ᑕᒪᒃᑮᓯᒪᓂᕐᓴᐅᓪᓗᑎᑦ, ᑐᕌᕐᑕᐅᓪᓚᑦᑖᕋᑎᖕ ᐃᓄᐃᑦ ᐊᑐᖅᓯᒪᔭᖏᑦ ᐊᖏᕐᕋᖃᖏᑎᓪᓗᒋᑦ ᓄᓇᓕᕐᔪᐊᓂ. 
ᑕᒪᓐᓇ ᐱᖃᓯᐅᔾᔭᐅᓯᒪᙱᓂᖓ ᐃᓕᑕᐅᓯᒪᔪᖅ ᐃᓄᐃᑦ ᐊᕐᓇᐃᑦ ᐊᑐᖅᓯᒪᔭᖏᓐᓂᑦ ᐊᖏᕐᕋᖃᕋᑎᖕ, ᐊᑐᐃᓐᓇᕈᐃᒻᒥᔪᖅ 
ᐋᖅᑭᐅᒪᔾᔪᑕᐅᔪᓐᓇᕐᑐᓂᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᖃᓄᖅᑑᕈᑎᑦᓴᓂᑦ 
ᐱᓇᓱᐊᕐᑕᐅᓕᕐᐸᑦ. ᑕᐃᒪᐃᒻᒪᑦ ᑎᑎᕋᕐᓯᒪᔪᓄᑦ ᑕᑯᓐᓇᙳᐊᓕᕐᓗᒍ ᐃᓚᓕᐅᔾᔭᐅᓯᒪᒋᐊᓖᑦ ᐅᖃᓕᒫᓚᐅᕐᑕᕗᑦ ᐅᓂᒃᑳᓕᐊᒥᓂᕐᓂᑦ 
ᖃᐅᔨᓴᕐᑕᐅᓪᓗᑎᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᐊᖏᕐᕋᖃᙱᑦᑐᑦ 
ᑕᒪᐃᓐᓅᖓᓂᕐᓄᑦ ᐅᖃᓕᒫᒐᓕᐊᖑᖃᑦᑕᕐᑐᓂ ᐊᑐᐃᓐᓇᐅᔪᓂ. ᓱᓕᒃᑲᓐᓂᖅ, ᒫᓐᓇ ᖃᐅᔨᓴᕐᓯᒪᔭᖏᑦ ᐸᐅᒃᑑᑎᒃᑯᑦ ᒫᓐᓇᒧᑦ 
ᑐᙵᕕᑦᓯᐊᕙᐅᔪᓐᓇᕐᑐᑦ ᑕᑎᒋᔭᐅᓗᑎᑦ ᐊᓯᖏᓐᓄᑦ ᖃᐅᔨᓴᕐᑕᐅᒋᐊᓕᓐᓄᑦ.    

ᐊᓯᖏᑦ ᐃᓱᒪᖅᓴᖅᓯᐅᕈᑎᑦᓴᑦ

ᕿᒥᕐᕈᓂᒃᑯᑦ ᑎᑎᕋᕐᓯᒪᔪᓂᑦ ᐅᓂᒃᑳᖅᑕᓕᐅᒐᓗᐊᖅ ᐃᓄᓐᓂᑦ ᐊᕐᓇᓂᑦ ᐊᒻᒪ ᐊᕐᓇᐅᔭᑦ ᐊᖑᑕᐅᔭᓪᓗ ᐃᓄᐃᑦ ᐊᑐᖅᓯᒪᔭᖏᑎᒍᑦ 
ᐃᓪᓗᑦᓴᖃᙱᑦᑐᓂᑦ ᐊᖏᕐᕋᖃᙱᑦᑐᓂᓪᓗ, ᒫᓐᓇᓂᓴᑦ ᖃᐅᔨᓴᕐᑕᐅᓂᑯᑦ ᑐᕌᖓᓂᕐᓴᐅᒻᒪᑕ ᓄᓇᖃᖅᑳᖅᓯᒪᔪᓕᒫᑦᓯᐊᓄᑦ.     

ᐃᓚᖏᑦ ᖃᐅᔨᓴᕐᑕᐅᓂᑯᑦ ᓄᓇᖃᖅᑳᕐᓯᒪᔪᓕᒫᑦᓯᐊᓂᑦ ᖃᐅᔨᓴᕐᑐᑎᑦ ᐃᓪᓗᑭᑦᓴᓂᖕᒧᑦ ᐊᖏᕐᕋᖃᙱᓂᕐᒧᓪᓗ ᐊᑐᖅᑕᐅᕙᒻᒥᔪᑦ 
ᓄᓇᓕᕐᔪᐊᓂ ᐃᓄᓐᓄᑦ ᐊᕐᓇᓄᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓕᓐᓄᑦ ᐃᓄᓐᓄᑦ−
ᑐᕌᖓᓪᓚᑦᑖᖏᒃᑲᓗᐊᕐᑐᑎᑦ, ᓲᕐᓗ ᐃᓚᖏᑦ ᐊᑐᓕᖁᔭᐅᓯᒪᔪᑦ ᐅᓂᒃᑳᓂ ᐃᓄᓕᕆᔨᑐᖃᒃᑯᑦ ᑲᑎᒪᔨᕋᓛᖏᓄᑦ ᑕᐃᔭᐅᓪᓗᓂ 
“ᐃᓪᓗᑭᑦᓴᕐᓂᖅ ᐊᑦᑐᐃᓯᒪᓂᖓ ᓄᓇᖃᖅᑳᖅᓯᒪᔪᓕᒫᓂᑦ ᑲᓇᑕᒥ.” ᑲᑎᒪᔨᕋᓛᑦ ᖃᐅᔨᕐᑎᑦᓯᓐᓂᓚᐅᕐᖓᑕ ᐃᓪᓗᑭᑦᓴᕐᓂᖕᒥᑦ 
ᓄᓇᖃᖅᑳᖅᓯᒪᔪᓕᒫᑦᓯᐊᑦ ᓄᓇᖏᓐᓂ ᑲᓇᑕᒥ ᐊᒻᒪ ᐊᖏᓚᐅᕐᑐᑦ ᐊᔾᔨᒌᖏᑦᑐᓂᑦ ᐊᑐᓕᖁᔨᔾᔪᑎᑦᓴᓂᑦ, ᐱᖃᓯᐅᔾᔭᐅᓪᓗᑎᑦ ᐅᑯᐊ:    

• ᐃᓪᓗᓕᐅᒃᑲᓂᕐᓗᑎᑦ ᓄᓇᖃᖅᑳᕐᓯᒪᔪᑦ ᓄᓇᖓᓂ ᐊᑦᓱᔾᔫᒥᐅᓕᕐᓂᐊᕐᖓᑦ ᐋᓐᓂᐊᖅᑐᓕᕆᓂᖅ, ᐃᓄᓕᕆᓂᖅ,  
ᐃᓕᓐᓂᐊᕐᓂᖅ ᐊᒻᒪ ᑮᓇᐅᔭᓕᐅᕐᓂᖕᒧᑦ ᐊᑦᑐᐃᓯᒪᕙᓐᓂᖓ ᐃᓪᓗᑭᑦᓴᓗᐊᕐᓂᑯᒧᑦ   

• ᖃᐅᔨᓇᓱᐊᕐᓗᑎᑦ ᖃᓄᖅᑑᓂᒃᑯᑦ ᖃᓄᖅ ᐊᑭᑭᓪᓕᕚᓪᓕᕈᓐᓇᕐᒪᖔᑕ ᐃᓪᓗᐃᑦ ᐊᒻᒪ ᐃᓪᓗᓕᐅᖁᑎᑦᓴᑦ 
ᐅᖓᓯᑦᑑᑎᓂ ᓄᓇᓕᓐᓂ   

• ᐃᓱᒪᒋᔭᐅᒋᐊᕐᓗᑎᑦ ᓱᒃᑲᔪᐊᓗᖕᒥᑦ ᐃᓄᒋᐊᑦᓯᕙᓪᓕᐊᓂᖏᑦ ᐊᓪᓚᐃᑦ, ᐃᓄᐃᑦ, ᐊᒻᒪ ᐊᓪᓚᖓᔪᑦ   

• ᐃᖅᑲᓇᐃᔭᖃᑎᒋᓗᒋᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᑦ ᓄᓇᓖᓪᓗ ᖃᓄᖅᑑᓂᒃᑯᑦ ᓇᖕᒥᓂᖅ  
ᐃᓪᓗᑖᖅᐸᓪᓕᐊᒍᑎᑦᓴᓂᑦ ᐃᑲᔫᑎᑦᓴᓂᑦ ᓄᓇᖃᖅᑳᕐᓯᒪᔪᑦ ᑭᙴᒪᔭᖏᓐᓄᑦ ᐋᖅᑭᐅᒪᓗᑎᑦ   

ᐅᓂᒃᑳᑦ ᐅᖃᖅᓯᒪᙱᑦᑑᒐᓗᐊᑦ ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᐊᑐᓕᖁᔭᐅᔪᓂᑦ, ᐅᖃᐅᓯᐅᓯᒪᙱᑦᑐᓪᓘᓐᓃᑦ ᐃᓪᓗᑭᑦᓴᒧᑦ 
ᑐᐊᕕᕐᓇᕐᑐᒃᑰᕐᓂᖏᑦ ᐃᓄᐃᑦ ᓄᓇᖏᓐᓂ, ᖃᐅᔨᒪᓂᕋᓚᐅᕐᑐᑦ ᐃᓪᓗᑭᑦᓴᓗᐊᒧᑦ ᓄᓇᖃᖅᑳᕐᓯᒪᔪᑦ ᓄᓇᖏᓐᓂ ᓄᓇᖃᖅᑳᖅᓯᒪᔪᑦ 
ᓅᓪᓗᑎᒃᑭᓯᐊᓂᐅᕙᓕᕐᖓᑕ ᐊᓯᖏᓐᓄᑦ ᓄᓇᓕᓐᓄᑦ, ᐊᑲᐃᓪᓕᐅᕈᑎᓪᓚᕇᑦ ᐃᓄᓐᓄᑦ ᐊᑐᖅᑕᐅᓪᓚᕆᑦᑐᖅ ᒫᓐᓇ. ᑕᒪᒃᑭᕐᑐᒍ, ᑖᒃᑯᐊ 
ᐊᑐᓕᖁᔭᐅᔪᑦ ᖃᓄᖅᑑᕈᑕᐅᒋᐊᖃᕐᓂᖓ ᐊᐅᓚᑦᑎᕖᑦ ᐊᐅᓚᓂᖏᑎᒍᑦ ᐋᖅᑭᒋᐊᕆᐊᖃᕐᓂᖓᑕ ᐊᖏᕐᕋᖃᕈᓐᓃᕈᑕᐅᕙᑦᑐᑦ 
ᓄᓇᖃᖅᑳᕐᓯᒪᔪᑦ ᓄᓇᖏᓐᓂ ᐊᒻᒪ ᐃᖅᑲᓇᐃᔭᖃᑎᒋᓗᒋᑦ ᓄᓇᓖᑦ ᑲᑐᔾᔨᖃᑎᒌᓂᒃᑯᑦ ᓇᓂᓯᔪᓐᓇᕐᑐᑦ ᐋᔩᖃᑎᒌᓐᓂᒃᑯᑦ 
ᐋᖅᑭᑉᐹᓪᓕᕈᑎᑦᓴᓂᑦ ᐊᖏᕐᕋᖃᕈᓐᓃᕈᑕᐅᕙᑦᑐᓄᑦ ᓯᕗᓕᕐᑎᖃᕐᓗᑎᑦ ᓄᓇᖅᑳᕐᓯᒪᔪᓂᑦ.    

ᐅᓂᒃᑳᓚᐅᕐᒥᔪᑦ ᐃᑲᔫᑎᑦᓴᓯᐊᕙᓐᓂᑦ ᑎᑎᖅᑲᖏᓐᓂ, 2017ᒥ ᐅᓂᒃᑳᓂ “ᑐᑭᖓ ᓄᓇᖃᖅᑳᕐᓯᒪᔪᑦ ᐊᖏᕐᕋᖃᙱᑦᑐᑦ ᑲᓇᑕᒥ” 
ᐅᖃᓕᒫᒐᓕᐊᒥᓂᖏᑦ ᔨᐊᓯ ᑎᔅᑐᓪ ᑕᐃᒫᑦᓴᐃᓐᓇᖅ ᐅᖃᓕᖅᑭᑦᑐᖅ ᐸᐅᒃᑑᑎᑦ ᖃᐅᔨᒪᔭᖏᓐᓂᑦ “ᖃᐅᔨᓴᕐᑕᐅᓯᒪᓂᖏᓐᓂᑦ ᐊᕐᓇᐃᑦ 
ᐊᕐᓇᐅᓂᖏᓐᓄᑦ ᓂᖓᕐᑕᐅᕙᑦᑐᑦ ᐊᒻᒪ ᕿᒫᕕᑕᖃᕆᐊᖃᕐᓂᖓ ᐃᓄᐃᑦ ᓄᓇᖓᓂ,” ᐊᒻᒪ ᐅᓂᒃᑳᕐᓯᒪᓪᓗᑎᑦ ᓄᓇᖃᖅᑳᕐᓯᒪᔪᑦ 
ᐊᖏᕐᕋᖃᙱᑦᑐᑦ ᐅᖓᑎᒃᑲᓐᓂᐊᓗᐊᓃᓕᕐᖓᑦ ᒫᓐᓇ ᐃᓪᓗᐃᑦ ᓂᐅᕐᕈᑕᐅᕙᑦᑐᑦ ᐊᒻᒪ ᑐᐊᕕᕐᓇᕐᑐᒃᑯᑦ ᐊᑭᑐᓗᐊᒧᑦ 
ᐊᑭᓕᒐᑦᓴᐅᔪᓐᓃᕐᑐᑦ ᐊᒻᒪ ᐊᑐᐃᓐᓇᕐᑕᖃᙱᓂᖓᓄᑦ. ᐃᓪᓗᖔᖓᓄᓪᓕ, ᓄᓇᖃᖅᑳᕐᓯᒪᔪᑦ ᐊᖏᕐᕋᖃᙱᑦᑐᑦ ᑐᓴᕐᑕᐅᒋᐊᓖᑦ 
ᕿᒥᕐᕈᔭᐅᓗᑎᑦ ᐊᑐᖅᓯᒪᔭᖏᑦ ᓯᕗᓕᖏᓐᓃᖔᕐᑐᑦ ᒫᓐᓇᒧᑦ ᓄᓇᐃᕐᑎᒋᓯᒪᔭᖏᓐᓄᑦ ᐊᑦᓱᕈᕐᑎᑕᐅᓂᖏᑕ ᓄᓇᖃᖅᑳᕐᓯᒪᔪᓕᒫᑦ 
ᑲᓇᑕᒥ. ᑎᔅᑐᓪ ᓇᓗᓇᐃᕐᓯᒋᐊᓪᓚᑦᑐᖅ ᐃᓄᐃᑦ ᓅᑕᐅᖃᑦᑕᕐᓯᒪᓂᖏᑦ ᐊᒻᒪ ᓄᓇᒥᓂᒃ ᓅᑕᐅᓯᒪᒧᑦ ᐊᖏᕐᕋᖃᕈᓐᓃᕈᑕᐅᓯᒪᔪᑦ 
ᐃᓄᓐᓄᑦ (2017 7, 23). ᑎᔅᑐᓪ ᐅᓂᒃᑳᑲᓐᓂᕐᓯᒪᔪᖅ ᐃᓄᐃᑦ ᓵᖓᕙᑦᑕᖏᓐᓂᑦ ᓄᑦᑎᕋᐃᒐᒥ ᖃᓪᓗᓈᓄᑦ:

ᐆᑦᑑᑎᒋᓪᓗᒍ, ᐃᓄᒃ ᖃᐅᓱᐃᑦᑐᒥᐅᖅ ᐃᒻᒪᖃ ᓇᓗᓇᐃᒃᑯᑎᑖᕈᒪᒍᓂ ᐃᒻᒥᓄᑦ ᐃᖅᑲᓇᐃᔭᕈᒪᒧᑦ ᐊᒻᒪ ᐃᓕᓐᓂᐊᕈᒪᒧᑦ 
ᐸᕐᓇᓯᒪᓪᓗᓂ ᓄᑦᑎᕆᐊᑦᓴᖅ ᐋᑐᕚᒧᑦ, ᑭᓯᐊᓂ ᖃᐅᔨᒪᓐᓂᖏᑉᐸᑦ ᓇᒧᙵᕆᐊᑦᓴᖅ ᓇᓗᓇᐃᒃᑯᑎᑖᕐᕕᒻᒧᑦ, ᖃᓄᐃᑦᑐᓂᑦ 
ᑐᑦᓯᕋᐅᑎᓂᑦ ᑕᑕᑎᕆᒋᐊᖃᕐᒪᖔᑕ, ᖃᓄᐃᑦᑐᓂᑦ ᓇᓗᓇᐃᒃᑯᑎᑖᕆᐊᖃᕐᐸᑦ ᐃᖅᑲᓇᐃᔭᕈᒪᓗᓂ ᐅᕝᕙᓘᓐᓃᑦ 

ᓇᒧᙵᕈᓐᓇᕐᐸᑦ ᑕᑕᑎᕆᔭᕐᑐᕐᓗᓂ ᓇᓗᓇᐃᒃᑯᑎᑖᕈᑎᑦᓴᓂᑦ, ᐊᒻᒪᓘᓐᓃᑦ ᖃᓪᓗᓇᐅᔭᕈᓐᓇᖏᓪᓗᓂ ᐅᐃᕖᑎᑐᓪᓘᓐᓃᑦ 
ᑎᑎᖅᑲᑦ ᑕᑕᑎᕆᐊᓖᑦ ᑭᐅᓇᓱᐊᕐᓗᒋᑦ ᐅᕝᕙᓘᓐᓃᑦ ᐅᖃᖃᑎᒋᔪᓐᓇᖏᒃᑯᓂᐅᒃ ᒐᕙᒪᒃᑯᓐᓄᑦ ᑭᒡᒐᕐᑐᐃᔨ. 
(ᑎᔅᑐᓪ 2017, 24-25)

ᑎᔅᑐᓪ ᐅᓂᒃᑳᕐᓯᒪᔪᖅ ᖃᓄᖅ ᐃᓅᖃᑎᒌᓄᑦ ᐊᐳᕈᑕᐅᕙᑦᑐᑦ ᐱᑦᑕᐃᓕᑎᑦᓯᔪᓄᑦ, ᐱᖃᓯᐅᔾᔨᕙᑦᑐᑦ “ᐅᖃᐅᓯᖃᑎᒋᙱᒧᑦ 
ᑐᑭᓯᐊᖏᓐᓂᖅ, ᖃᐅᔨᒪᑦᑎᐊᖏᒧᑦ, ᐃᓕᖅᑯᓯᖃᑎᒋᙱᓗᐊᒧᑦ ᖁᐊᖅᓵᖅᓯᒪᓂᖅ ᐊᒻᒪ ᑕᐅᑦᑐᖃᑎᒋᙱᑕᖏᓐᓄᑦ 
ᐃᓚᐃᓐᓈᕐᑕᐅᓂᖅ” (2017, 25) ᐱᖃᓯᐅᔾᔨᓯᒪᙱᑦᑐᑦ ᐃᓄᐃᑦ ᐱᔭᕆᐊᑐᙱᑦᑐᒃᑯᑦ ᐃᓪᓗᑖᕋᓱᒍᒪᒐᓗᐊᕐᑐᓂᑦ ᐃᓪᓗᑖᕐᑎᑦᓯᔨᓂᑦ, 
ᑭᓪᓕᖃᕈᑕᐅᓕᕐᐸᑦᑐᑦ ᐃᓪᓗᑖᕋᓱᑦᑐᓄᑦ ᐊᑭᑭᔾᔫᒥᔪᓂᑦ ᐊᒻᒪ ᐊᑐᐃᓐᓇᐅᔾᔫᒥᔪᓂᑦ ᐃᓪᓗᑦᓴᓂᑦ.    

ᑖᒃᑯᐊ ᐅᓂᒃᑳᑦ ᓇᓗᓇᐃᕐᓯᓯᒪᔪᑦ ᖃᑦᓯᒻᒪᕆᐊᓗᖕᓂᑦ ᐊᑲᐃᓪᓕᐅᕈᑕᐅᕙᑦᑐᓂᑦ ᓄᓇᖃᖅᑳᖅᓯᒪᔪᓄᑦ ᑲᓇᑕᓕᒫᒥ ᐃᓪᓗᑖᕋᓱᑦᑎᓪᓗᒋᑦ 
ᐊᒻᒪ ᓱᓕᑐᖄᓗᒃ ᓯᕗᓕᕗᑦ ᓯᓚᑎᑦᑎᓐᓂᑦ ᓄᓇᐃᖅᑕᐅᓚᐅᕐᓯᒪᒻᒪᑕ ᒪᐅᖓᑐᖄᓗᖕ ᑭᖑᕚᖏᓐᓄᑦ ᑲᔪᓯᓯᒪᒻᒪᑕ ᐱᓗᖅᑯᑕᐅᖃᑦᑕᕐᑐᑦ. 
ᐅᓂᒃᑳᑦ ᑖᒃᑯᐊ ᑕᐃᒪᐃᒻᒪᑦ ᐊᑑᑎᓕᒻᒪᕆᐅᔪᑦ ᐋᖅᑭᐅᒪᓂᕆᓂᐊᕐᑕᖓᓄᑦ ᖃᓄᖅᑑᕈᑕᐅᕙᓪᓕᐊᓂᖓᓂ ᐃᓪᓗᖃᙱᑦᑐᑦ 
ᐊᖏᕐᕋᖃᙱᑐᓪᓗ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᓄᓇᓕᕐᔪᐊᓂ ᓄᓇᖃᓕᕐᑐᑦ.  
ᑭᓯᐊᓂᓕ, ᑖᒃᑯᓇᓂ ᑎᑎᕋᕐᓯᒪᔪᖁᑎᖏᓐᓂ ᐅᖃᐅᓯᖃᑦᓯᐊᕌᕐᔪᖏᑦᑐᑦ ᐊᑐᖅᓯᒪᔭᖏᓐᓂᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ 
ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓕᓐᓂᑦ ᐊᖏᕐᕋᖃᙱᑦᑐᓂᑦ ᐃᓪᓗᑦᓴᖃᙱᑦᑐᓂᓪᓗ.    

ᐅᖃᐅᓯᐅᓂᖓ ᑕᒪᓐᓇ ᐱᖃᓯᐅᔾᔭᐅᓯᒪᙱᑦᑐᖅ, ᐸᐅᒃᑑᑎᑦ ᐱᒻᒪᕆᐊᓗᖕᒥᑦ ᐃᑲᔪᕐᓯᒪᔪᑦ ᐃᓄᓐᓄᑦ− ᑐᕌᖓᓪᓚᑦᑖᕐᑐᓂᑦ 
ᖃᐅᔨᓴᕐᓂᒃᑯᑦ ᐊᒥᓱᑲᓪᓚᐅᓕᕐᑐᓂ ᐅᓂᒃᑳᓕᐊᕆᓯᒪᔭᖏᓐᓂ ᑎᑎᖅᑲᒃᑯᑦ ᑕᑯᓐᓇᙳᐊᓕᕐᑐᒍ ᖃᓄᖅ ᐃᓄᐃᑦ ᐊᕐᓇᐃᑦ ᐊᒻᒪ 
ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᐊᑐᖅᓯᒪᔭᖏᓐᓂᑦ ᐅᓂᒃᑳᕐᓯᒪᓪᓗᑎᑦ ᐃᓪᓗᑦᓴᖃᙱᑦᑐᓂᑦ, 
ᐊᖏᕐᕋᖃᙱᑦᑐᓂᑦ, ᐊᒻᒪ ᓂᖓᕐᑕᐅᕙᑦᑐᓂᑦ ᐃᓕᖅᑯᓯᕐᑎᒍᑦ ᐊᑲᐅᓈᕐᑐᒃᑯᑦ ᐊᔾᔨᐅᖏᑦᑐᒃᑯᓪᓗ ᑕᑯᓐᓇᕐᑕᐅᓪᓗᓂ. 
ᑭᓯᐊᓂᓕ, ᐸᐅᒃᑑᑎᒃᑯᑦ ᒫᓐᓇ ᐅᓂᒃᑳᖏᑦ ᐅᖃᖅᓯᒪᔪᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᓖᑦ ᐊᑐᖅᓯᒪᔭᖏᓐᓂᑦ ᐃᓪᓗᑖᕋᓱᑦᑐᓂᑦ ᐊᖏᕐᕋᖃᕋᑎᓪᓗ, ᖃᐅᔨᓴᕐᓂᖅᑕᐅᓯᒪᒻᒪᑕ ᐊᑐᖅᑕᐅᔪᓂᑦ ᐃᓄᐃᑦ 
ᓄᓇᖓᓂ ᐊᒻᒪ ᑕᕝᕙᑑᓗᑎᑦ ᖃᐅᔨᓴᕐᑕᐅᓯᒪᙱᑦᑐᑦ ᐊᖏᕐᕋᖃᙱᑦᑐᑦ ᐊᒻᒪ ᐊᕐᓇᐅᓂᖏᓐᓄᑦ ᓂᖓᕐᑕᐅᕙᑦᑐᑦ ᖃᓪᓗᓈᓂ. 
ᖃᐅᔨᓴᕐᑕᐅᑲᓐᓂᕆᐊᓕᒃ ᐊᔾᔨᒋᙱᐊᕐᔪᑦᑕᖓᓂᑦ ᓇᓗᓇᐃᕐᓯᖁᓪᓗᑕ ᐊᑐᖅᓯᒪᔭᖏᓐᓂᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᓄᓇᓕᕐᔪᐊᓂ ᐃᓪᓗᑖᕋᓱᐊᕐᑎᓪᓗᒋᑦ ᐊᒻᒪ ᐊᖏᕐᕋᖃᙱᑦᑐᑦ. ᑖᓐᓇ ᖃᐅᔨᓴᕈᒥᓇᕐᑐᖅ, ᐊᒻᒪ 
ᐱᒻᒪᕆᐅᓂᖓᑕ ᑐᑭᓯᕙᓪᓕᐊᒋᐊᖃᕐᓂᑦᑕ ᓇᓗᓇᐃᕐᓯᒪᔪᑦ ᓄᓇᖃᕐᑏᑦ ᐊᑐᖅᓯᒪᔭᖏᓐᓂᑦ ᐃᓪᓗᓕᕆᓂᖕᒧᑦ ᐊᖏᕐᕋᖃᙱᓂᕐᒧᓪᓗ 
ᖃᐅᔨᓴᕐᑕᐅᑲᓂᕆᐊᓕᒃ, ᐃᓚᓕᐅᔾᔭᐅᓯᒪᔪᑦ ᐅᓂᒃᑳᖏᓐᓂ ᐸᐅᒃᑑᑎᑦ “ᐅᖃᖃᑎᖃᕐᓂᒃᑯᑦ ᑐᑭᓯᒋᐊᕈᑎᒥᓂᖏᑕ ᐅᓂᒃᑳᖏᑦ 
ᓄᓇᓕᕐᔪᐊᓂ, ᐅᖓᓯᒌᑦᑐᓂ ᐊᒻᒪ ᐅᑭᐅᖅᑕᖅᑐᒥ ᓄᓇᖃᖅᑳᕐᓯᒪᔪᑦ ᐃᓪᓗᓕᕆᓂᖕᒧᑦ ᐸᕐᓇᐅᑏᑦ” (2023), ᐃᓚᓕᐅᔾᔨᓯᒪᓪᓗᑎᑦ 
ᐸᐅᒃᑑᑎᑦ ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᑐᓂᓚᐅᕐᓯᒪᔭᖏᓐᓂᑦ ᓄᓇᖃᖅᑳᕐᓯᒪᔫᖃᑎᒌᑦ ᐸᕐᓇᑕᐅᓂᖏᓐᓄᑦ. ᓱᓕᒃᑲᓐᓂᖅ, 
ᒫᓐᓇ ᖃᐅᔨᓴᕐᑕᕗᑦ ᐃᑲᔫᑎᖃᕐᓂᐊᕐᑐᖅ ᑐᑭᓯᐅᒪᔭᐅᑦᓯᐊᖁᓪᓗᒍ ᓄᓇᓕᕐᔪᐊᒥᐅᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ.

ᓇᓗᓇᐃᕐᓯᓂᖅ ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᓖᑦ ᖃᐅᔨᓴᕐᕕᐅᔪᓐᓇᕐᓂᖏᓂᑦ 

ᐃᓚᒃᑲᓐᓂᖏᓐᓂᑦ ᓴᖅᑯᖅᑲᓚᐅᕐᑐᖅ ᖃᐅᔨᓴᕐᑕᑎᓐᓂᑦ ᐅᖃᓕᒫᕐᑐᑎᒍ ᑎᑎᕋᕐᓯᒪᔪᑦ ᓇᓗᓇᐃᕐᓯᔪᑦ ᒫᓐᓇ ᐱᖃᓯᐅᔾᔭᐅᓯᒪᙱᑦᑐᓂᑦ 
ᐊᑯᓐᓈᕿᔪᑦ ᖃᐅᔨᓴᕐᑕᐅᓯᒪᔪᓂ, ᖃᐅᔨᓴᒃᑲᓐᓂᕈᒥᓇᕐᑐᑦ ᐱᕕᖃᓕᕐᐸᑦ ᑐᑭᓯᒃᑲᓐᓂᖁᓪᓗᑕ ᓇᓗᓇᐃᕆᐊᓪᓚᓪᓗᒍ ᓇᓕᒧᒌᒥᑦ 
ᐃᑲᔪᕐᑕᐅᔾᔪᑎᑦᓴᖏᓐᓄᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ. ᖃᐅᔨᓴᕋᑦᓴᓄᑦ 
ᑐᕌᒐᑦᓴᑦ ᒪᓕᑦᓯᐊᕐᑐᑦ ᐸᐅᒃᑑᑎᑦ ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ ᓇᓗᓇᐃᕐᓯᒪᔭᖏᓐᓂᑦ, ᐅᖃᖅᓯᒪᓪᓗᑎᑦ ᑲᓇᑕᒥ ᐃᓄᐃᑦ 
ᖃᐅᔨᓴᕐᑕᐅᓂᖏᓐᓄᑦ ᐸᕐᓇᐅᑎᓂ (2018). ᐃᓚᖏᑦ ᖃᐅᔨᓴᕈᒥᓇᕋᔭᕐᑐᑦ ᐱᕕᖃᓕᕐᐸᑦ:    

• ᖃᐅᔨᓴᕐᑕᐅᓗᓂ ᐊᑐᖅᓯᒪᓪᓚᑦᑖᕐᑕᖏᑦ ᐃᓪᓗᖃᙱᑦᑐᑦ ᐊᖏᕐᕋᖃᙱᑦᑐᓪᓗ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ 
ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᓄᓇᓕᕐᔪᐊᓂ ᖃᓪᓗᓈᓂ ᓄᓇᓖᑦ. ᖃᐅᔨᓴᕐᓯᒪᔪᖃᖅᑑᒐᓗᐊᖅ 
ᑎᑎᕋᕐᑕᐅᓯᒪᓪᓗᑎᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓖᑦ ᐊᖏᕐᕋᖃᙱᑦᑐᑦ, 
ᖃᐅᔨᓴᕐᑕᐅᓯᒪᙱᒻᒪᑕ ᓇᓗᓇᐃᕐᓯᒪᑦᓯᐊᕐᑐᓂᑦ ᓄᓇᓕᕐᔪᐊᓃᑦᑐᓂᑦ.     

• ᐊᖏᕐᕋᖃᙱᓐᓂᖅ ᓇᓗᖅᑯᑎᓕᕈᑕᐅᓯᒪᓂᖓ ᑭᓇᐅᓂᖕᒥᓄᑦ 

• ᒫᓐᓇ ᐊᐃᑐᐃᓐᓇᐅᔪᑦ ᐃᑲᔪᕐᑏᑦ ᐊᑐᐃᓐᓇᐅᔫᒐᓗᐊᑦ ᐃᓄᓐᓄᑦ ᐊᕐᓇᓄᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᓕᓐᓄᑦ ᐊᖏᕐᕋᖃᙱᑦᑐᓂᑦ ᓄᓇᓕᕐᔪᓂ   

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

72 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



• ᓄᓇᓕᕐᔪᐊᓂ ᓄᓇᖃᕐᕕᖏᓐᓂ ᐊᐳᕈᑕᐅᕙᑦᑐᑦ ᐊᑦᓱᕉᑕᐅᕙᒻᒪᑕ ᐃᓄᓐᓄᑦ ᐊᕐᓇᓄᑦ ᐊᒻᒪ ᐊᕐᓇᓄᑦ ᐊᖑᑎᓄᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᓕᓐᓄᑦ ᐊᖏᕐᕋᖃᕐᑎᓐᓇᒋᑦ (ᓲᕐᓗ, ᖃᓄᑎᒋ ᐊᔾᔨᒌᖏᑎᒋᒻᒪᖔᑕ ᐊᑐᑦᓯᒪᔭᖏᑦ 
ᐃᓄᐃᑦ ᐊᕐᓇᐃᑦ ᐊᖏᕐᕋᖃᕋᑎᒃ ᓄᓇᖃᕐᕕᖏᑦ ᒪᓕᑦᑐᒋᑦ)   

• ᐊᑐᖅᓯᒪᔭᖏᑦ ᐃᓅᓯᕐᒥᓂ ᑭᙴᒪᕙᑦᑕᖏᓪᓗ ᓯᕗᓕᕇᑦ ᑭᖑᕚᕇᑦ ᐃᓄᐃᑦ ᓄᓇᓕᕐᔪᐊᓂ ᐊᑯᓂᐊᓗᖕ ᓄᓇᖃᕐᓂᑰᓕᕐᑐᑦ   

• ᐃᓄᐃᑦ ᐊᖏᕐᕋᖃᙱᑦᑐᑦ ᖃᐅᔨᓴᕐᑕᐅᑐᐃᓐᓇᑦᓯᐊᕐᓗᑎᑦ ᐅᑭᐅᖅᑕᖅᑐᒥ ᐃᓪᓗᖃᕐᑎᓄᑦ ᐊᑲᐃᓪᓕᐅᕈᑎᓂᑦ ᐊᒻᒪ 
ᐃᓪᓗᑭᑦᓴᑐᒻᒪᕆᐅᓂᖓᓂᑦ  

ᐱᖃᓯᐅᔾᔭᐅᓯᒪᙱᑦᑐᑦ ᐊᑯᓐᓈᕿᔪᑦ ᐊᒻᒪ ᐱᕕᖃᕐᕕᒋᔪᒥᓇᕐᑐᑦ ᐋᖅᑭᑦᓱᐃᓂᖕᒧᑦ ᐅᖃᐅᓯᕆᓕᕈᑦᑎᒍ ᖃᐅᔨᕐᑕᐅᓯᒪᔪᑦ 
ᓇᓗᓇᐃᑦᓯᐊᕐᓗᒋᑦ ᑐᑭᓯᒋᐊᒃᑲᓐᓂᕆᐊᓖᑦ ᐊᒻᒪ ᖃᐅᔨᓴᕐᑕᐅᑲᓐᓂᕆᐊᓖᑦ. ᐊᑐᐃᓐᓇᖃᒃᑲᓐᓂᕆᐊᖃᕐᓂᖅ ᓄᓇᖃᖅᑳᖅᓯᒪᔪᓂᑦ 
ᓯᕗᓕᕐᑎᖃᕐᓗᑎᑦ ᑲᑎᖅᓱᐃᒋᐊᖃᕐᓂᖅ ᑐᑭᓯᐅᒪᔾᔪᑎᑦᓴᓂᑦ ᓇᓗᓇᐃᕐᑕᐅᓯᒪᓚᐅᕐᑐᖅ ᐅᓂᒃᑳᖏᓐᓂ ᐃᖅᑲᓇᐃᔭᕐᑐᓕᕆᔨᒃᑯ, 
ᐱᓕᒻᒪᑦᓴᐃᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪ ᐱᒡᒐᕐᑐᑦ ᑎᒥᒥᒍᑦ ᐊᔪᕈᑎᓖᑦ ᑲᑎᒪᔨᕋᓛᖏᓐᓄᑦ ᑕᐃᔭᐅᓪᓗᓂ “ᓄᓇᖃᖅᑳᖅᓯᒪᔪᑦ 
ᐃᓪᓗᑦᓴᖏᑦ, ᐊᖏᕐᕋᒧᓪᓗ ᑐᕌᕐᓂᖅ.” ᑖᒃᑯᓇᓂᓕ ᑐᑭᑖᕐᑎᑦᑐᒍ ᖃᐅᔨᓴᕐᑕᑎᓐᓂ, ᑐᑭᓕᒃ ᖃᐅᔨᓴᕐᓂᖅ ᐃᓄᓐᓂᑦ ᓯᕗᓕᖅᑎᖃᕆᐊᓖᑦ. 
ᑕᐃᒫᑦᓯᐊᖅ ᑲᑎᖅᓱᐃᑦᓯᐊᖁᓪᓗᒋᑦ ᑐᑭᓯᐅᒪᔾᔪᑎᑦᓴᓂᑦ ᐃᓅᖃᑎᒥᓂᖕ ᐱᑦᑎᐊᓂᒃᑯᑦ ᐊᒻᒪ ᑭᙴᒪᔭᐅᔪᓄᑦ ᐊᙴᑎᖁᓪᓗᒋᑦ 

ᐅᐃᒍᖏᑦ

ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ ᖃᐅᔨᓴᕐᑕᐅᖃᑦᑕᕐᓂᑯᑦ ᑎᑎᕋᕐᓯᒪᔪᑦ  

ᓇᑭᑦ
ᐃᓄᓐᓄᑦ ᑐᕌᖓᓪᓗᐊᑕᕐᑐᑦ ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ 

|ᐊᐃᑉᐸᖃᕈᓯᖏᑦ ᓇᓗᓇᐃᕐᓯᒪᓂᖏᑦ

ᐊᕐᓇᖅ

ᐊᕐᓇᐅᔭᑦ 
ᐊᖑᑕᐅᔭᓪᓗ 

ᐊᒻᒪ 
ᓄᓕᐊᕐᓂᒃᑯᑦ 
ᐊᔾᔨᒌᑦᑐᑦ  ᐃᓕᖅᑯᓯᖓ

ᓄᓇᐃᕐᑕᐅ−
ᓂᑯᑦ

ᓄᓇᓐᖑᐊᒃᑯᑦ 
ᓇᒦᒻᒪᖔᑕ ᐅᖃᐅᓯᖓ

ᐊᓯᖏᑦ 
ᐃᓄᓐᓄᑦ 
ᑐᕌᖓᔪᑦ 
ᑐᓴᕋᑦᓴᑦ

ᐱᐅᕋᓐ 2020 X X X X X X

ᐹᑉ ᐅᓂᒃᑳᓕᐊᖏᑦ 2007 X  X X X X X

*ᐴᒐᐃᔅ 2015 X   X X  X

*ᑲᐃᓯ 2021 X X X X X

ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ 
2019

ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ 
2009

ᑖᓴᓐ 1995 X X X X

ᑕᐅᔅᓕ ᐊᒻᒪ ᓴᐅᑦᑳᑦ 2017 X X X

ᐃᓕᐊᑦ ᐅᓂᒃᑳᓕᐊᖏᑦ 
2007

X X X X X

ᐸᓂᐊᓕ 2021 X  X X X X X

*ᑐᑭᓯᒋᐊᕐᕕᐅᓯᒪᔪᑦ 
ᓇᓂᔭᐅᓚᐅᕐᓯᒪᙱᑦᑐᑦ 
ᐃᓄᐊᕐᑕᐅᓯᒪᔪᓪᓗ 
ᓄᓇᖃᖅᑳᕐᓯᒪᔪᑦ ᐊᕐᓇᐃᑦ 
ᓂᕕᐊᖅᓯᐊᓪᓗ 2019

X X X X X X X

ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ 
ᐸᐅᒃᑑᑎᑦ n.d.

X X X X X X X

ᔮᓐᓴᓐ 2019 X X

ᑭᓯᒑᒥ 2008 X X X

ᓇᑦᔅ ᐊᒻᒪ ᑭᓇᓐ 2011 X X X

ᓚᐅᔅᑐ ᐊᒻᒪ ᑎᐊᔅᑐ 2017 X X X X

ᒥᓂᑦᔅ ᐅᓂᒃᑳᓕᐊᖏᑦ 2011 X X

ᒧᐊᕆᔅ 2016 X X X X X

*ᓂᐅᓪᓴᓐ ᐅᓂᒃᑳᓕᐊᖏᑦ 
2023a

 X      

*ᓂᐅᓪᓴᓐ ᐅᓂᒃᑳᓕᐊᖏᑦ 
2023b

 X   X   

*ᓄᓇᕗᒥ ᐃᓄᐃᑦ ᐊᕐᓇᐃᑦ 
ᑲᑎᒪᔨᖏᑦ n.d.

X    X   

ᐹᑐᕆᒃ ᐊᒻᒪ ᑐᒥᐊᒃ 2008 X X X X

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᓇᑭᑦ
ᐃᓄᓐᓄᑦ ᑐᕌᖓᓪᓗᐊᑕᕐᑐᑦ ᐊᕐᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ ᐃᓕᖅᑯᓯᖃᑎᒌᖏᑦᑐᑦ 

|ᐊᐃᑉᐸᖃᕈᓯᖏᑦ ᓇᓗᓇᐃᕐᓯᒪᓂᖏᑦ

ᐊᕐᓇᖅ

ᐊᕐᓇᐅᔭᑦ 
ᐊᖑᑕᐅᔭᓪᓗ 

ᐊᒻᒪ 
ᓄᓕᐊᕐᓂᒃᑯᑦ 
ᐊᔾᔨᒌᑦᑐᑦ  ᐃᓕᖅᑯᓯᖓ

ᓄᓇᐃᕐᑕᐅ−
ᓂᑯᑦ

ᓄᓇᓐᖑᐊᒃᑯᑦ 
ᓇᒦᒻᒪᖔᑕ ᐅᖃᐅᓯᖓ

ᐊᓯᖏᑦ 
ᐃᓄᓐᓄᑦ 
ᑐᕌᖓᔪᑦ 
ᑐᓴᕋᑦᓴᑦ

ᐸᐅᒃᑑᑎᑦ 2023 X X X X X X X

ᐸᐅᒃᑑᑎᑦ 2022 X X X X X X

ᐸᐅᒃᑑᑎᑦ 2021 X X X X X X

ᐸᐅᒃᑑᑎᑦ 2019 X X X X X

ᐸᐅᒃᑑᑎᑦ 2017 X X X X

ᐳᑭᑐᑐ 2006 X X X X X X

ᐸᐅᒃᑑᑎᑦ ᐅᓂᒃᑳᓕᐊᖏᑦ 
n.d.

X X X X X X

ᐱᐅᕉᓪ ᐅᓂᒃᑳᓕᐊᖏᑦ 
2020

X X

ᓵᕗᐃ, ᑑᓇᑦ ᐊᒻᒪ ᑯᐊᕐᓂᔅ 
2014

X X

ᓯᒥᑦ ᐅᓂᒃᑳᓕᐊᖏᑦ 2015 X  X X X   

ᐃᓄᓕᕆᔨᑐᖃᒃᑯᑦ 
ᑲᑎᒪᔨᕋᓛᖏᑦ n.d.

    X X   X

ᑎᔅᑐᓪ 2017    X  X   X

ᑐᙵᓱᕝᕕᖓᑦ ᐃᓄᐃᑦ 
2006

X X X X

ᐅᐊᓕ 2018 X X X X  X X

ᐅᐊᑦᓴᓐ 2017 X X

*ᖃᐅᔨᓴᕐᑕᐅᓂᑯᑦ ᓄᓇᖃᖅᑳᕐᓯᒪᔪᓂᑦ, ᐃᓄᐃᑦ ᐱᖃᑕᐅᓪᓗᑎᑦ

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

ᑐᑭᒧᐊᕐᑎᑦᓯᔨᓄᑦ ᐊᔪᕆᕐᓯᐅᔾᔨᒍᑏᑦ
ᑲᑎᙵᓂᐊᕐᑐᑦ ᐅᓪᓗᖓᓂ: 

ᐅᐸᑦᓯᒪᔪᑦ: 

ᑐᑭᒧᐊᕐᑎᑦᓯᔨ: 

ᑎᑎᕋᕐᑎ: 

ᑐᑭᒧᐊᕐᑎᑦᓯᔨᓄᑦ ᖃᐅᔨᒪᔭᐅᒋᐊᓖᑦ:  

ᑖᒃᑯᐊ ᑎᑎᕋᕐᑕᐅᓯᒪᔪᑦ ᐊᔪᕆᕐᓯᐅᔾᔨᒍᑕᐅᓇᓱᐊᕐᑐᑦ ᐊᐱᖅᓱᓂᐊᕐᓗᓂ ᑲᑎᙵᔪᓂ. ᖃᓄᐃᙱᑦᓯᐊᕐᑐᖅ ᐊᐱᖅᑯᑏᑦ 
ᐊᓯᔾᔨᕐᑕᐅᔪᒪᓐᓂᕐᐸᑕ ᐊᑲᐅᒋᔭᖏᓐᓄᑦ ᐊᐱᖅᓱᖅᑕᐅᔪᖅ ᐊᑲᐅᖁᓪᓗᒍ, ᐊᐱᖅᑯᑏᓪᓗ ᑭᐅᔭᐅᑦᓯᐊᑐᐊᖅᐸᑕ ᑐᑭᓯᔭᐅᓇᓱᐊᕐᑐᒧᑦ. 
ᐊᐱᖅᓱᓂᑦᓯᓐᓂ ᐱᖃᑕᐅᔪᓂᑦ ᑎᑎᕋᕐᑕᐅᕙᓪᓕᐊᓂᐊᖅᑯᑦ ᐊᐱᖅᓱᕐᓂᓕᒫᖓᓂ, ᐊᐱᖅᓱᖅᑕᐅᓚᐅᕐᑎᓪᓗᒋᑦ ᐊᐱᖅᑯᑎᒃᑲᓐᓃᑦ ᐅᓇᓃᑦᑐᑦ 
ᑭᐅᔭᐅᓐᓂᕋᓗᐊᕐᒪᖔᑕ ᑭᐅᔪᓐᓇᕐᓂᓕᒫᖓᓄᑦ ᐊᒻᒪ ᐊᐱᖅᓱᓚᐅᕐᑎᓪᓗᒋᑦ ᑎᑎᕋᕐᓯᒪᔪᑦ ᑕᒪᒃᑭᕐᑐᒋᑦ ᒪᓕᑦᑕᐅᑦᓯᐊᕐᓂᕋᓗᐊᕐᒪᖔᑕ.      

ᓯᕗᓕᐊᕈᑕᖏᑦ 

ᑭᒃᑰᒻᒪᖔᑕ ᖃᐅᔨᒃᑲᐅᑎᓂᖅ

ᐊᑎᖃᖅᑐᖓ ______ᐊᒻᒪ ᐃᓚᒋᔭᐅᔪᖓ ᐃᓄᓐᓂᑦ ᐊᕐᓇᓂᑦ ᖃᐅᔨᓴᕐᓂᖕᒧᑦ ᖃᐅᔨᒪᔨᑕᐅᓪᓗᑕ ᐋᑦᓯᐱᐅᓪ ᖃᐅᔨᓴᕐᑎᖏᑕ 
ᑎᒥᖓᓄᑦ ᓄᓇᖃᖅᑳᖅᓯᒪᔪᓄᑦ ᓇᖕᒥᓂᕆᔭᐅᓪᓗᓂ ᓄᓇᖃᖅᑳᕐᓯᒪᔪᓄᑦ ᐊᕐᓇᓂᑦ ᓯᕗᓕᕐᑎᖃᕐᑐᑕ ᑲᒻᐸᓂᐅᔪᒍᑦ. ᐃᖅᑲᓇᐃᔭᖃᑎᕗᑦ 
ᐃᓚᖃᕐᑐᒍᑦ ᐳᐊᑎᑭᓂᑦ ᕿᕐᓂᖅᑕᓂᑦ, ᓄᓇᖃᖅᑳᕐᓯᒪᔪᓂᑦ ᐊᒻᒪ ᑕᐅᑦᑐᖃᑎᒌᙱᑦᑐᓂᑦ ᖃᐅᔨᓴᕐᑎᐅᕙᑦᑐᒍᑦ ᐊᒻᒪ 
ᐅᖃᐅᓯᐅᔪᒪᔪᒥᑦ ᖃᐅᔨᒪᔪᒻᒪᕆᐅᓪᓗᑕ. ᑖᑦᓱᒧᖓ ᖃᐅᔨᓴᓚᐅᕐᑕᑎᓐᓄᑦ ᑐᕌᖓᓪᓗᐊᑕᕐᑐᑦ, ᐃᓄᓐᓂᑦ ᐊᕐᓇᓂᑦ ᖃᐅᔨᓴᕐᑎᖃᕐᑐᒍᑦ 
ᑐᑭᒧᐊᕐᑎᑦᓯᔨᐅᓪᓗᑎᓪᓗ ᓯᕗᓕᕐᑎᐅᓪᓗᑎᑦ ᖃᐅᔨᒪᔨᑕᕆᓪᓗᑎᒍᓪᓗ ᐃᖅᑲᓇᐃᔮᑦᑎᓐᓄᑦ.    

[ᐃᓄᑦᑕᖏᑦ ᐊᒻᒪ ᖃᐅᔨᒪᔪᒻᒪᕇᑦ ᑭᒃᑰᒻᒪᖔᑕ ᖃᐅᔨᒃᑲᐅᑎᓂᖏᑦ ᑐᑭᒧᐊᕐᑎᑦᓯᔩᑦ, ᐊᒻᒪ/ᐅᕝᕙᓘᓐᓃᑦ ᑎᑎᕋᕐᑎᐅᓂᐊᕐᑐᑦ]

ᖃᐅᔨᓴᕐᑕᕗᑦ ᖃᓄᐃᓕᖓᒻᒪᖔᑦ

ᐋᑦᓯᐱᐅᓪᑯᑦ ᖃᐅᔨᓴᕐᖓᑕ ᖃᐅᔨᓴᕈᔾᔨᓪᓗᑎᑦ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑎᒥᖓᓂᑦ, ᑮᓇᐅᔭᕐᑎᒍᑦ ᐃᑲᔪᕐᑕᐅᓪᓗᑕ 
ᑲᓇᑕᐅᑉ ᐃᓪᓗᓕᕆᔨᕐᔪᐊᖏᑕ ᑯᐊᐳᕇᓴᖓᓄᑦ (ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ) ᑐᑭᓯᓂᐊᕋᑦᑕ ᖃᓄᑎᒋ ᐊᑦᓱᕈᕐᓇᕐᑐᒃᑰᕐᑎᒋᕙᒻᒪᖔᑕ 
ᐊᐳᕈᑎᓄᑦ ᐃᓄᐃᑦ ᐊᕐᓇᖏᑦ ᐊᒻᒪ ᐊᕐᓇᐅᔭᑦ ᐊᖑᑕᐅᔭᓪᓗ ᐃᓄᐃᑦ ᓄᓇᓕᕐᔪᐊᓂ ᓄᓇᓖᑦ ᐃᓪᓗᖃᙱᑦᑐᑦ ᐊᖏᕐᕋᖃᙱᑦᑐᓪᓗ.  
ᐊᐱᖅᓱᑲᑕᓐᓂᐊᕐᑐᒍᑦ ᐃᑲᔪᕈᒪᔪᓂᑦ ᑲᓇᑕᐅᑉ ᓄᓇᓕᕐᔪᐊᖏᓐᓂ ᑐᖅᑲᑕᕐᕕᐅᕙᑦᑐᓂ ᑐᑭᓯᔪᒪᒧᑦ ᐊᐳᕈᑕᐅᕙᑦᑐᑦ 
ᐊᑦᓱᕈᕐᓇᕐᑎᒋᓂᖏᓐᓂᑦ, ᐃᑲᔪᕈᓐᓇᕐᑐᓂᑦ ᕿᓂᕐᓯᓐᓈᑦ ᐊᒻᒪ ᑲᑎᖅᓱᐃᓗᑕ ᑭᐅᔾᔪᑕᐅᓯᒪᔪᓂᑦ ᑭᖑᓪᓕᕐᐹᖅᓯᐅᑎᒃᑯᑦ 
ᐅᓂᒃᑳᓕᐊᖑᓛᕐᑐᓂᑦ.   

ᖃᐅᔨᒪᔭᐅᒋᐊᑐᙱᑦᑐᑦ

ᖃᐅᔨᓴᕐᑎᕗᑦ ᐅᖃᐅᓯᑦᓯᓐᓂᑦ ᐅᖃᐅᓯᖃᔾᔮᖏᑦᓯᐊᕐᑐᑦ ᑭᓇᒦᙶᕐᒪᖔᑕ ᑭᖑᓪᓕᕐᐹᖅᓯᐅᑏᑦ ᖃᐅᔨᓴᕐᑕᒥᓂᕐᓂᑦ 
ᐅᓂᒃᑳᕆᔭᐅᓕᕐᐸᑕ ᐊᓯᖏᓐᓂᓪᓗ ᐱᔭᑦᓴᑦ ᑎᑎᖅᑲᕐᑕᖏᓐᓂ. ᑐᑭᓕᒃ ᐊᑏᑦ ᐅᖃᐅᓯᐅᔾᔮᖏᑦᑐᖅ ᐃᑲᔪᕐᓯᒪᓂᕐᓂᑦ ᖃᐅᔨᓴᕐᑕᑦᑕ 
ᐅᓂᒃᑳᖏᓐᓂ, ᐊᓯᖏᓂᓪᓗ ᑎᑎᖅᑲᓂᑦ ᓲᕐᓗ ᐊᐱᖅᓱᕐᑐᑎᑦ ᑎᑎᕋᕐᑕᐅᕙᓪᓕᐊᔪᒥᓃᑦ ᓂᐱᓕᐅᕐᑕᒥᓂᕐᓂᓪᓗ ᓇᕿᑦᑕᕐᑕᐅᓯᒪᔪᓂ.     

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

81 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐃᑲᔪᕐᑏᑦ

ᖃᐅᔨᒪᓪᓗᑎᒍ ᑐᑭᓯᓪᓗᑕᓗ ᐅᖃᐅᓯᖃᓕᕋᐃᒐᑦᑕ ᐊᑐᖅᓯᒪᔭᑦᑎᓐᓂᑦ ᐅᖃᐅᓯᐅᔪᓂᓪᓘᓐᓃᑦ ᓄᓇᐃᕐᑕᐅᓯᒪᓂᖅ ᑎᑭᑉᐸᓪᓕᐊᔪᓄᑦ 
ᐊᑦᓱᕈᕐᓇᖃᑦᑕᕐᓂᐊᕆᐊᖓ ᐃᖅᑲᐃᔾᔪᑕᐅᒐᐃᑉᐸᑕ. ᐃᑲᔪᕆᐊᖃᕐᐸᑦ, ᑐᑭᒧᐊᕐᑎᑦᓯᔨ ᖃᓄᓕᒫᖅ ᐊᑲᕐᕆᑎᑦᓯᒐᓱᖃᑦᑕᓂᐊᕐᑐᖅ 
ᐊᐱᖅᓱᖅᑕᐅᓂᖏᓐᓂ. ᐃᑲᔪᕐᑎᖃᕈᒪᒍᕕᑦ, ᐃᓐᓇᑐᖃᕐᒥᑦ ᐃᓄᒻᒥᑦ ᐊᑐᐃᓐᓇᖃᕈᓐᓇᕐᑐᒍᑦ ᐅᕝᕙᓘᓐᓃᑦ ᓂᕈᐊᕐᓯᒪᔭᓐᓂᑦ ᐊᑲᐅᒋᔭᓐᓂᑦ 
ᐃᓐᓇᑐᖃᕐᒥᑦ ᐃᑲᔪᕐᑎᖃᕈᒪᒍᕕᑦ ᐊᑭᓕᕈᓐᓇᕋᔭᕐᑕᕗᑦ. ᖃᖓᑐᐃᓐᓇᑦᓯᐊᖅ ᓄᖅᑲᖓᑲᐃᓐᓇᕈᒪᒍᕕᑦ, ᑭᐅᔪᒪᙱᒃᑯᕕᑦ ᐊᐱᖅᑯᒻᒥᑦ 
ᐅᕝᕙᓘᓐᓃᑦ ᐱᖃᑕᐅᔪᒪᔪᓐᓃᕐᓂᕈᕕᑦ ᖃᐅᔨᒃᑲᕐᓴᐅᑎᒋᒐᔭᕐᐸᙵ.   

ᓂᐱᓕᐅᕐᑕᐅᔪᒪᓂᖓᓄᑦ ᐊᖏᖅᓯᒪᒋᐊᖃᕐᓂᖅ

ᖃᓄᐃᙱᓛᖅ ᐊᐱᖅᓱᖅᑕᐅᓃᑦ ᓂᐱᓕᐅᕐᑕᐅᑉᐸᑦ ᐊᓪᓚᕝᕕᑎᓐᓄᑦ ᐊᑐᕐᓂᐊᕐᑐᓂᑦ, ᐅᖃᐅᓯᕆᖅᑲᐅᔭᑎᑦ ᑕᐃᒫᑦᓯᐊᖅ 
ᑐᑭᓯᓐᓂᕋᓗᐊᕐᒪᖔᑦᑎᒍ ᖃᐅᔨᒋᐊᕋᑦᓴᓂᑦ? ᑖᒃᑯᐊ ᐊᐱᖅᓲᑕᐅᔪᒥᓃᑦ ᑲᑐᔾᔨᖃᑎᒌᑦᑕ ᓯᓚᑖᓅᕐᑕᐅᔾᔮᖏᑦᓯᐊᕐᑐᑦ  
ᐊᒻᒪ ᓯᖁᖅᑎᖅᑕᐅᓗᑎᑦ ᐊᑐᕈᓃᕐᑎᑕᐅᓚᖓᔪᑦ ᑭᖑᓪᓕᖅᐹᖅᓯᐅᑦ ᐅᓂᒃᑳᓕᐊᕗᑦ ᐱᔭᕇᑐᐊᖅᐸᑦ.      

ᐊᐱᕆᓗᒍ ᐊᖏᕐᒪᖔᑦ ᓂᐱᓕᐅᕐᑕᐅᔪᒪᓂᖓᓄᑦ

ᐃᓚᒋᔭᐅᔪᑦ ᐃᓄᐃᑦ ᐊᑐᖅᓯᒪᔭᖏᓐᓂᑦ ᐊᐱᖅᑯᑏᑦ ᐃᓪᓗᑦᓴᖃᕐᓂᖏᑦᑐᑦ ᐊᖏᕐᕋᖃᙱᑦᑐᓪᓗ      

# ᐊᐱᖅᑯᑦ  ᐱᔾᔪᑎᖓ  

1. ᖃᓄᐃᒻᒪᑦ ᐃᓚᒌᓯᒍᑦ ᑕᒪᐅᖓ ᓄᓇᓕᕐᔪᐊᓅᕐᓯᒪᕕᓯ _______  
(ᓄᓇᓕᕐᔪᐊᑦ ᐊᑎᖓ)?  

ᐊᐱᕆᒃᑲᓂᑲᐅᕐᑐᕐᓗᒍ: ᐃᓚᓕᐅᔾᔨᓯᒪᔪᓐᓇᕐᑐᖅ ᓱᖕᒪᑦ 
ᐃᓄᒃᑕᖓ ᖃᓪᓗᓈᓄᑦ ᐃᓚᖏᓪᓘᓐᓃᑦ ᓅᓐᓂᕐᒪᖔᑕ ᖃᓪᓗᓈᓂᑦ 
ᓄᓇᓕᐸᐅᔭᓃᓐᖔᕐᐸᑕ ᐊᓯᐊᓂᑦ.    

ᐱᕕᖃᕐᑎᓪᓗᒋᑦ ᐃᑲᔪᓚᖓᔪᑦ ᐅᓂᒃᑳᕈᓐᓇᖁᓪᓗᒋᑦ ᐃᒻᒥᓂᖕ 
ᐊᒻᒪ ᑐᑭᓯᓂᐊᕋᑦᑎᒍ ᖃᓄᐃᒻᒪᑦ ᓅᓐᓂᕐᒫᖔᑕ ᖃᓪᓗᓈᓄᑦ 
ᐅᕝᕙᓘᓐᓃᑦ ᑭᓱᑐᐃᓐᓇᒥᑦ ᐱᔾᔪᑎᖃᕐᑐᑎᑦ ᑕᒫᓃᓚᕿᓂᖏᑦ/  

2. ᓱᓇᒥᖕ ᐱᔾᔪᑎᖃᓗᐊᕐᑐᑎᑦ ᓄᓇᓐᓂᑦ ᐊᖏᕐᕋᓐᓂᑦ ᐃᓚᑎᓪᓘᓐᓃᑦ 
ᓅᓐᓂᕐᐸᑦ ᐅᑭᐅᖅᑕᖅᑐᒥᑦ? ᑭᓱᑦ ᐱᔾᔪᑎᒋᓪᓗᒋᑦ ᐃᓚᑎᓪᓗ ᓅᓐᓂᕐᐱᓯ 
____(ᓄᓇᓕᕐᔪᐊᖓ)?  

ᑐᑭᓯᓇᓱᐊᕐᓗᒋᑦ ᑭᓱᒥ ᓄᑦᑎᓚᕿᔾᔪᑎᖃᕐᓂᕐᒪᖔᑕ 
ᖃᓪᓗᓈᓄᑦ (ᐅᓂᑦᓯᒪᒍᑏᑦ ᓅᒍᒪᔾᔪᑏᓪᓗ)    

4. ᖃᓄᖅ ᐃᓚᑎᓪᓗ ᐅᐸᓗᖓᐃᕐᓂᖅᐱᓯ ᓄᑦᑎᕆᐊᑦᓴᖅ ᖃᓪᓗᓈᓄᑦ?  
ᖃᒃᑯᓐᓄ ᐃᑲᔪᕐᑕᐅᓂᕐᐱᑦ ᑎᑭᓕᓵᕐᑐᑎᑦ, ᐃᑲᔪᕐᑕᐅᓐᓂᕈᕕᓐ?     

ᑖᓐᓇ ᓇᓗᓇᐃᕐᓯᔾᔪᑕᐅᓂᐊᕐᖓᑦ ᐃᑲᔫᑏᑦ ᐊᑐᐃᓐᓇᐅᔪᒥᓃᑦ 
ᐅᕝᕙᓘᓐᓃᑦ ᐱᔨᑦᓯᕐᑎᐅᒋᐊᓖᑦ ᐊᑐᐃᓐᓇᐅᖏᑦᑐᑦ ᑭᓲᕙᑦ?    

5. ᐃᓚᖓ 1: ᖃᓄᖅ ᐃᓪᓗᑦᓴᓯᐊᕐᓂᖅᐱᑦ ____(ᓄᓇᓕᕐᔪᐊᓂ)? 
ᐃᑲᔪᕐᑎᖃᕐᓂᖅᐲᑦ ᐃᓪᓗᑖᕈᓐᓇᕐᓯᖁᓪᓗᑎᑦ?   

ᐊᐱᕆᒃᑲᓂᑲᐅᕐᑐᕐᓗᒍ: ᑖᒃᑯᐊ ᐃᑲᔪᕐᑏᑦ ᑭᓇᐅᒻᒪᖔᕐᐱᓐ 
ᑎᑎᕋᕐᓂᖅᐹᑦ, (ᐊᕐᓇᖅ ᐊᖑᓪᓘᓐᓃᑦ, ᑕᐅᑦᑐᖃᑎᖏᑦ, ᓄᓕᐊᕐᓂᒃᑯᑦ 
ᓇᓪᓕᐊᓅᖓᒻᒪᖔᑦ ᐊᓯᖏᓪᓗ) ᐃᓱᒪᒋᔭᐅᓐᓂᖅᐹᑦ?     

ᐃᑲᔫᑕᐅᓂᐊᕐᑐᑦ ᓇᓗᓇᐃᕐᓯᓕᕈᑦᑕ ᖃᓄᐃᑦᑐᓂᑦ 
ᐃᓪᓗᖃᕆᐊᖃᕐᒪᖔᑕ ᐊᒻᒪ ᐃᑲᔪᕐᑏᑦ ᖃᓄᐃᑦᑑᒻᒪᖔᑕ.      

6. ᑭᓱᒥᑦ ᐊᐳᕈᑎᖃᖃᑦᑕᓂᕐᐱᑦ ᐃᓪᓗᑖᕋᓱᐊᕐᑐᑎᑦ?      ᐃᑲᔫᑕᐅᓂᐊᕐᑐᑦ ᑐᑭᓯᓇᑦᓯᐊᕐᓗᑎᑦ ᐊᐳᕈᑕᐅᕙᑦᑐᑦ ᐊᒻᒪ 
ᐊᑦᓱᕈᕈᑕᐅᕙᑦᑐᑦ ᐃᓪᓗᑖᕋᓱᐊᕐᑐᓄᑦ?     

7. ᑭᓱ ᐱᔭᕆᐊᑭᓪᓕᑎᕆᔪᓐᓇᕐᐸ ᓈᒻᒪᒋᔭᓐᓂᑦ ᐃᓪᓗᑖᕈᓐᓇᕐᓯᖁᓪᓗᑎᑦ?    ᐃᑲᔫᑕᐅᓂᐊᕐᑐᑦ ᐋᖅᑭᑦᓱᐃᓕᕈᑦᑕ ᓇᓗᓇᐃᓪᓚᕆᑦᓯᒪᔪᓂᑦ 
ᐊᑐᓕᖁᔭᐅᔪᓂᑦ ᐊᒻᒪ ᐊᖅᑯᑎᑦᓴᓂᑦ ᓯᕗᒧᑦ.      

8 ᐃᓚᐃᓐᓈᕐᑕᐅᓚᐅᕐᓯᒪᕖᑦ ᐊᔾᔨᐅᖏᑎᑕᐅᓪᓗᑎᑦ ᐃᓪᓗᖁᑎᖃᕐᑐᓂᑦ 
ᐅᕝᕙᓘᓐᓃᑦ ᐃᓪᓗᖃᕐᕕᑦᓴᓐᓂᑦ (ᑕᑯᓐᓇᕐᑕᐅᒧᑦ ᑕᐅᑦᑐᖃᑎᖃᙱᓐᓂᖅ, 
ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᓂᖏᓐᓄᑦ, ᓄᓕᐊᕈᓯᓐᓂᑦ, 
ᐃᓕᓐᓂᐊᕐᓯᒪᓂᕐᓂᑦ, ᐊᓯᖏᓪᓗ).     

ᐃᓕᓴᕐᓇᖅᓯᓂᐊᕐᖓᑦ ᖃᓄᖅ ᐃᓚᐃᓐᓈᕐᓂᖕᒧᑦ 
ᐊᔾᔨᐅᖏᑎᑦᑎᓲᑦ ᑕᐅᑦᑐᖃᕐᒪᖔᑦ ᐊᒻᒪ ᖃᓄᖅ 
ᐊᒃᑐᐃᓲᖑᓂᖓᓂᑦ ᑲᑉᐱᐊᓇᙱᑦᑐᒥ ᐊᑲᕐᕆᔪᒥ 
ᐃᓪᓗᑖᕈᒪᒐᓗᐊᕐᑐᓂ.    

9. ᖃᐅᔨᒃᑲᓐᓂᕈᒪᕖᑦ ᐃᓄᓐᓄᑦ ᑐᕌᖓᓪᓚᑦᑖᕐᑐᓂᑦ ᐱᔨᑦᓯᕈᑎᓂᑦ?  
ᐄᖑᑉᐸᑦ, ᖃᓄᖅ ᐃᑲᔫᑎᐅᕙᑦᑐᑦ ᐃᓚᓕᐅᔾᔨᓯᒪᒋᐊᖃᕐᐸᑦ?     

ᐃᑲᔫᑕᐅᓂᐊᕐᑐᑦ ᐋᖅᑭᑦᓱᐃᓕᕈᑦᑕ ᓇᓗᓇᐃᓪᓚᕆᑦᓯᒪᔪᓂᑦ 
ᐊᑐᓕᖁᔭᐅᔪᓂᑦ ᐊᒻᒪ ᐊᖅᑯᑎᑦᓴᓂᑦ ᓯᕗᒧᑦ.      

ᐃᓱᓕᓚᐅᖏᓂᑦᑎᓐᓂ ᓇᓪᓕᐊᑐᐃᓐᓇᖅ ᐅᖃᐅᓯᕆᖅᑲᐅᔭᕗᑦ ᐃᓚᔪᒪᕕᓯᐅᖕ ᐅᕝᕙᓗᓐᓃᑦ ᓂᓪᓕᐅᑎᒋᓐᓂᖏᑕᓐᓂᑦ ᓂᓪᓕᕈᒪᕖᑦ?    

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

82 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐃᓚᐅᔪᓄᑦ ᐊᐱᖅᑯᑏᑦ ᑭᒃᑯᑐᐃᓐᓇᕐᓄᑦ ᑲᑐᔾᔨᖃᑎᒌᓂ ᐃᓪᓗᓕᕆᔨᐅᕙᑦᑐᓄᑦ  
ᐊᒻᒪ ᐃᓪᓗᓕᕆᓂᖕᒧᑦ ᐃᑲᔪᕐᑎᓄᑦ    

# ᐊᐱᖅᑯᑦ  ᐱᔾᔪᑎᖓ  

1. ᐅᓂᒃᑳᕆᔪᓐᓇᕐᐱᒌᑦ ᑲᑐᔾᔨᖃᑎᒌᓯ ᑎᓕᔭᐅᔾᔪᑎᒋᓯᒪᔭᖏᓐ ᐊᒻᒪ 
ᑭᓱᓕᕆᕙᒻᒪᖔᑦᓯ?     

ᑐᑭᓯᐊᕐᑎᑦᓯᔨᒧᑦ ᐊᐱᕆᐊᒃᑲᓐᓂᕈᑕᐅᔪᓐᓇᕐᒥᔪᖅ: ᐆᑦᑑᑎᒋᓗᒋᑦ, 
ᐊᑭᑭᓐᓂᕐᓴᓂᑦ ᐃᓪᓗᑖᕐᓂᖅ, ᕿᒫᕖᑦ, ᑐᐊᕕᕐᓇᕐᑐᑦ, ᑮᓇᐅᔭᑦ, 
ᐃᖅᑲᓇᐃᔭᕐᑎᓂᑦ ᐃᑲᔪᕐᑎᖃᕐᓂᖅ, ᐊᔪᓕᕈᑕᐅᓯᒪᔪᓂᑦ ᐱᔨᑦᓯᕐᑏᑦ, 
ᐃᑲᔪᕐᑏᑦ ᑕᑕᑎᕆᐊᓕᓐᓂᑦ ᑐᑭᓯᕋᐅᑎᓕᐅᕈᓇᕐᑐᑦ ᐊᓯᖏᓐᓄᑦ 
ᐃᑲᔪᕐᑎᓄᑦ, ᓂᕆᔭᑦᓴᖃᑦᓯᐊᕐᓂᖅ   

ᑯᑦᓴᓱᑦᑐᑦ ᓂᓪᓕᕈᒪᓕᕐᓂᐊᕐᖓᑕ ᐊᒻᒪ ᐱᖃᑕᐅᔪᑦ 
ᐅᓂᒃᑳᓪᓚᕆᖁᓪᓗᒋᑦ ᐃᖅᑲᓇᐃᔮᖓᓂ ᑲᑐᔾᔨᖃᑎᒌᖏᑦ 
ᑭᓱᓕᕆᔨᐅᒻᒪᖔᑕ.    

2. ᑲᑐᔾᔨᖃᑎᒌᓯ ᐃᑲᔪᖃᑦᑕᕐᐸᑦ ᐃᓄᓐᓂᑦ ᐊᕐᓇᓂᑦ ᐊᒻᒪ ᐊᕐᓇᓂᑦ 
ᐊᖑᑎᓂᓪᓗ ᐃᓕᖅᑯᓯᖃᑎᒌᖏᑦᑐᓂᑦ ᐃᓄᓐᓂᑦ? ᖃᓄᖅ ᑕᐅᑦᑐᖃᕐᐸ 
ᐃᖅᑲᓇᐃᔮᓯ?

ᐊᐱᕆᐊᒃᑲᓐᓂᕈᑏᑦ: 
a) ᐊᑐᐃᓐᓇᐅᑎᑦᓯᕕᓰ ᐱᔨᑦᓯᕈᑎᓂᑦ ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ 

ᐊᒻᒪ ᐃᑲᔫᑎᑦᓴᓂᑦ ᐅᕝᕙᓘᓐᓃᑦ ᐃᓕᖅᑯᓯᕐᑎᓄᑦ ᐊᑑᑎᓕᓐᓂᑦ 
ᐃᑲᔫᑎᑦᓴᖃᕐᐸᑦ? ᐱᔨᑦᓯᕈᑎᓃᑦ ᐃᓄᑦᑎᑑᖅᑐᓃᑦ 
ᐊᑐᐃᓐᓇᖃᖅᐸᐱᓯ?    

b) ᑲᑐᔾᔨᖃᑎᒌᓯ ᐊᑐᐃᓐᓇᐅᑎᑦᓯᕙᙱᑉᐸᑕ 
ᐃᓄᓐᓄᑦ−ᑐᕌᖓᓪᓚᑦᑖᕐᑐᓂᑦ ᐃᑲᔫᑎᑦᓴᓂᑦ 
ᐱᔨᑦᓯᕈᑎᓂᓪᓘᓐᓃᑦ ᐃᓄᒃᑎᑐᑦ, ᖃᐅᔨᒪᕕᓰ ᐱᔨᑦᓯᕐᑎᓂᑦ 
ᐊᐃᕕᐅᔪᓐᓇᕐᑐᓂᑦ ᐃᑲᔪᕐᑕᓐᓄᑦ?  

c) ᐃᓄᓐᓂᑦ ᐃᖅᑲᓇᐃᔭᕐᑎᖃᖅᐱᓰ ᑲᑐᔾᔨᖃᑎᒌᓯᓐᓂ?

ᑐᑭᓯᓂᐊᕋᑦᑕ ᑲᑐᔾᔨᖃᑎᒌᑦ ᐃᓗᐊᓂ ᐱᔨᑦᓯᕐᐸᒻᒪᖔᑕ 
ᐃᓄᓂᑦ ᐊᕐᓇᓂᑦ ᐊᒻᒪ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᓂᑦ ᐃᓄᓐᓂᑦ, ᐊᒻᒪ ᖃᓄᐃᓕᖓᒻᒪᖔᑕ 
ᑲᑐᔾᔨᖃᑎᒌᖏᓐᓂ.     

3. ᑲᑐᔾᔨᖃᑎᒌᓰ ᐃᖅᑲᓇᐃᔭᖃᑎᖃᖃᑦᑕᓕᓂᐅᕚᑦ ᐊᕐᓇᓂᑦ ᐊᖑᑎᓂᓪᓗ 
ᐃᓕᖅᑯᓯᖃᑎᒌᖏᑦᑐᓂᑦ ᐃᓄᓂᑦ? 

ᐊᐱᕆᐊᒃᑲᓐᓂᕈᑏᑦ:
a) ᐄᖑᑉᐸᑦ, ᖃᓄᕐᓕ ᑭᙴᒪᔭᖏᓐᓂᑦ ᑲᔪᓯᑎᑦᓯᕙᑉᐱᓯ (ᓲᕐᓗ 

ᐱᔭᑦᓴᖏᑕ ᖃᓄᐃᓕᖓᓂᖏᑦ, ᐊᒻᒪ ᐱᖅᑯᓯᕆᓂᐊᕐᑕᖏᑦ)?   

ᑐᑭᓯᓇᓱᐊᕐᓗᒋᑦ ᑲᑐᔾᔨᖃᑎᒌᖏᑦ 
ᐃᖅᑲᓇᐃᔭᖃᖃᑦᑕᓕᓂᐅᒻᒪᖔᑕ ᐊᕐᓇᓂᑦ ᐊᖑᑎᓂᓪᓗ 
ᐃᓕᖅᑯᓯᖃᑎᒌᖏᑦᑐᓂᑦ ᐃᓄᓂᑦ ᐊᒻᒪ ᖃᓄᖅ 
ᑕᐅᑦᑐᖃᕐᒪᖔᑦ.   

4. ᖃᓄᕐᓕ ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ ᖃᐅᔨᓐᓂᕐᐸᑦ 
ᐱᔨᑦᓯᕈᑎᓯᓐᓂᑦ?     

ᑐᑭᓯᓂᐊᕋᕕᒋᑦ ᖃᓄᖅ ᑐᑭᓯᐅᒪᖃᑎᖃᕐᒪᖔᑕ/ 
ᖃᐅᔨᓴᓕᕋᐃᒐᒥᓪᓗ ᖃᓄᐃᓕᐅᖅᐸᑉᐸᑦ.    

5. ᐱᔨᑦᓯᕈᑎᓯ ᖃᓄᖅ ᐋᖅᑭᑦᓱᕐᑕᐅᕙᑉᐸᑦ ᐃᓚᓕᐅᑎᑦᓯᐊᕐᓗᒋᑦ 
ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐃᑦ ᐊᖑᑏᓪᓗ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᖏᑦ?

ᑐᑭᒧᐊᕐᑎᑦᓯᔨ ᐊᐱᕆᐊᒃᑲᓂᕐᓗᓂ: ᐆᑦᑑᑎᒋᓗᒍ, ᐊᕐᓇᖅ ᐊᖑᑦ, 
ᓄᓕᐊᕐᓂᒃᑯᑦ ᓇᓪᓕᐊᓅᖓᒻᒪᖔᑦ, ᐅᑭᐅᖏᑦ, ᐃᓚᒌᑦ ᖃᓄᐃᓕᖓᕙᑦ, 
ᐃᖅᑲᓇᐃᔭᕐᓂᖓ, ᐱᒡᒐᕐᓂᖓᓂᑦ ᐊᔪᕈᑎᓕᒃ, ᓄᓇᖃᓕᕋᑖᖅᑐᑦ 
ᖃᓪᓗᓈᓂ ᓄᓇᓕᕐᔪᐊᓂ    

ᑐᑭᓯᓂᐊᕋᕕᒋᑦ ᖃᓄᖅ ᑲᑐᔾᔨᖃᑎᒌᖏᑦ ᐱᔨᑦᓯᕐᐸᒻᒪᖔᑕ 
ᐃᓄᓐᓂᑦ ᐊᕐᓇᓂᑦ ᐊᒻᒪ ᐊᕐᓇᓂᑦ ᐊᖑᑎᓂᓪᓗ ᐃᓄᓐᓂᑦ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ ᐊᒻᒪ 
ᖃᓄᐃᓕᐅᕐᐸᑉᐸᑦ ᑲᓱᖅᑕᕈᑕᐅᕙᑦᑐᓂᑦ.     

6. ᑭᓲᕙᑦ ᐊᐳᕈᑕᐅᕙᑦᑐᑦ ᐃᓪᓗᖃᕐᑎᑦᓯᒍᒪᒐᓗᐊᕐᑐᓂ ᐊᒻᒪ 
ᐊᖏᕐᕋᖃᙱᑦᑐᓂᑦ ᐃᑲᔪᕈᒪᒐᓗᐊᕐᑐᓂ ᐱᔨᑦᓯᕈᑎᒃᑯᑦ ᐃᓄᓐᓂᑦ 
ᐊᕐᓇᓂᑦ ᐊᒻᒪ ᐊᕐᓇᓂᑦ ᐊᖑᑎᓂᓪᓗ ᐃᓄᓐᓂᑦ ᐃᓕᖅᑯᓯᖃᑎᒌᖏᑦᑐᑦ 
ᐊᐃᑉᐸᖃᕈᓯᖏᑦ? 

ᓇᓗᓇᐃᕐᓗᒋᑦ ᑲᑐᔾᔨᖃᑎᒌᑦ, ᐱᔨᑦᓯᑦᓯᐊᑲᓐᓂᕆᐊᓖᑦ 
ᐃᓄᓐᓂᑦ ᐊᕐᓇᓂᑦ ᐊᒻᒪ ᐊᕐᓇᓂᑦ ᐊᖑᑎᓂᓪᓗ ᐃᓄᓐᓂᑦ 
ᐃᓕᖅᑯᓯᖃᑎᒌᖏᑦᑐᑦ ᐊᐃᑉᐸᖃᕈᓯᖏᑦ.

7. ᑭᓱᑦ ᐃᑲᔫᑎᑦᓴᑦ ᐊᑐᐃᓐᓇᕈᕆᐊᖃᕐᐸᑦ ᐱᔨᑦᓯᓯᐊᒃᑲᓐᓂᖁᓪᓗᑕ 
ᓄᓇᖅᑲᑎᒌᓂᑦ? ᖃᓄᖅ ᑕᑯᒍᒪᒐᔭᕐᐱᑦ ᐃᑲᔫᑎᑦᓴᓂᑦ ᓄᓇᖅᑲᑎᒌᓄᑦ?     

ᑐᑭᓯᓂᐊᕋᕕᑦ ᖃᓄᖅ ᑮᓇᐅᔭᖃᒃᑲᐃᔩᑦ ᐊᓯᖏᓪᓗ ᑎᒥᐅᔪᑦ 
ᐃᑲᔪᕈᓐᓇᕐᒪᖔᑕ ᑲᑐᔾᔨᖃᑎᒌᓂᑦ ᑖᒃᑯᓂᖓ ᐱᔭᑦᓴᖏᓐᓄᑦ.     

# ᐊᐱᖅᑯᑦ  ᐱᔾᔪᑎᖓ  

8. ᐃᑲᔪᖅᑎᐅᖃᑎᒌᓐᓂᒃᑯᑦ ᐃᖅᑲᓇᐃᔭᖃᑎᖃᖅᐸᑉᐱᓰ ᐊᓯᖏᓐᓂᑦ 
ᐱᔨᑦᓯᕐᑎᓐᓂᑦ, ᒐᕙᒪᑦ ᑎᒥᖏᓐᓂᑦ, ᐊᒻᒪ ᑲᑐᔾᔨᖃᑎᒌᓂᑦ 
ᐃᓪᓗᖃᕐᑎᑦᓯᔨᓂᑦ ᐊᒻᒪ ᐊᖏᕐᕋᖃᙱᑦᑐᕆᔩᑦ ᐃᑲᔫᑎᑦᓴᖏᓐᓂᑦ?    

a) ᐄᖑᑉᐸᑦ, ᖃᓄᖅ ᐃᑲᔪᕐᑎᐅᖃᑎᒌᒍᓯᓯ ᑕᐅᑦᑐᖃᕐᐸ?   

ᑐᑭᓯᓂᐊᕋᕕᑦ ᖃᓄᖅ ᐃᓚᒌᓲᖑᒻᒪᖔᑕ ᐊᑯᕐᖓᓂ 
ᑲᑐᔾᔨᖃᑎᒌᑦ, ᒐᕙᒪᑦ, ᐊᒻᒪ ᐊᓯᖏᑦ ᐱᔨᑦᓯᕐᑎᐅᕙᑦᑐᑦ.    

9. ᑲᑐᔾᔨᖃᑎᖃᑉᐸᐱᓰ ᐃᓄᐃᑦ ᓄᓇᖓᓂ ᑎᒥᐅᔪᓂᑦ?    
a) ᐄᖑᑉᐸᑦ, ᑭᓱᒧᑦ ᑲᑐᔾᔨᖃᑎᒌᓲᖒᕙᑦ?    

ᑐᑭᓯᓂᐊᕋᕕᑦ ᖃᓄᑎᒋ ᓄᓇᓕᓐᓂ  
ᐃᓚᐅᑎᑦᓯᓯᐊᖃᑦᑕᕐᒪᖔᑕ.  

10. ᐃᓱᓕᓚᐅᖏᓂᑦᑎᓐᓂ, ᐳᐃᒍᐃᓐᓂᕐᐱᑖ ᐅᖃᐅᓯᕆᖅᑲᐅᔭᑦᑎᓐᓂ 
ᑐᑭᓯᒋᐊᕈᒪᒐᔭᕐᑕᓐᓂᑦ ᐅᕝᕙᓘᓐᓂᑦ ᐅᖃᐅᓯᕆᓐᓂᖏᑕᓐᓂᑦ 
ᓂᓪᓕᐅᑎᖃᕈᒪᕖᑦ?    

ᒪᑐᐃᖓᑦᓯᐊᕐᑐᖅ ᐊᐱᖅᑯᑦ ᐃᓚᒋᔭᐅᔪᑦ 
ᓂᓪᓕᕐᑐᐃᓐᓇᐅᖁᓪᓗᒋᑦ ᖃᓄᑐᐃᓐᓇᖅ 
ᐅᖃᐅᓯᕆᔪᒪᔭᖏᓐᓂᑦ.    

ᐃᓄᐃᑦ ᐊᕐᓇᐃᑦ ᓄᓇᓕᕐᔪᐊᒥᐅᑦ ᖃᓪᓗᓈᓂ ᐊᔾᔨᐅᖏᑦᑐᓂᑦ ᐊᑦᓱᕉᑎᖃᕐᐸᓐᓂᖏᑦ ᐊᑦᓱᕈᕐᓇᕐᑐᓄᑦ ᐃᓪᓗᑭᑦᓴᒧᑦ ᐃᓪᓗᖃᙱᒧᓪᓗ  

